ಜಾನಪದ ಶೋಧ: ಪ್ರಸ್ತಾವನೆ
ಜಾನಪದವನ್ನು ಕುರಿತಂತೆ ಕನ್ನಡದಲ್ಲಿ ಆಗಿರುವಷ್ಟು ಕೆಲಸ ಭಾರತದ ಮತ್ತಾವುದೇ ಭಾಷೆಯಲ್ಲಿ ಆಗಿಲ್ಲ ಎಂಬುದು ವಿದ್ವಾಂಸರ ಅಭಿಪ್ರಾಯ ಸಂಗ್ರಹಣೆಯ ದೃಷ್ಟಿಯಿಂದ ಈ ಮಾತು ನಿಜವೆನಿಸಿದರೂ ಸಂಗ್ರಹಿಸಿದ್ದರ ವಿಶ್ಲೇಷಣೆ ಮತ್ತು ಅಧ್ಯಯನದ ದೃಷ್ಟಿಯಿಂದ ಈ ಮಾತನ್ನು ಒಪ್ಪಿಕೊಳ್ಳುವುದು ಕಷ್ಟವೆನಿಸುತ್ತದೆ. ಕನ್ನಡದಲ್ಲಿ ಅಪಾರವಾದ ಜಾನಪದ ಸಾಹಿತ್ಯ ಸಂಗ್ರಹವಾಗಿದೆ. ಸ್ವಾಂತಂತ್ರ್ಯಪೂರ್ವ ಸ್ವಾತಂತ್ರ್ಯೋತ್ತರ ಎರಡೂ ಕಾಲಗಳಲ್ಲಿ ಅನೇಕ ಪಾಶ್ಚಾತ್ಯ ಮತ್ತು ಕರ್ನಾಟಕದ ವಿದ್ವಾಂಸರು ಜನಪದ ಸಾಹಿತ್ಯವನ್ನು ಸಂಗ್ರಹಿಸಿ ಪ್ರಕಟಿಸಿದ್ದಾರೆ. ಮಲೆಯ ಮಹದೇಶ್ವರ ಮಹಾಕಾವ್ಯ, ಪಿರಿಯಾ ಪಟ್ಟಣದ ಕಾಳಗ. ಜನಪದ ಮಹಾಭಾರತ ರಾಮಾಯಣ ಮುಂತಾದ ಮಹಾ ಕಾವ್ಯಗಳು ಸಂಗ್ರಹವಾಗಿವೆ. ಕಥೆ, ಗೀತೆ, ಗಾದೆ, ಒಗಟು, ಒಡಪು ಇವುಗಳಂತೂ ಲೆಕ್ಕವಿಲ್ಲದಷ್ಟು ಸಂಗ್ರಹಗಳು ಬಂದಿವೆ. ಕರ್ನಾಟಕವನ್ನು ಪ್ರಾದೇಶಿಕವಾಗಿ ವಿಂಗಡಣೆ ಮಾಡಿಕೊಂಡು ಸಂಗ್ರಹಗಳು ನಡೆದಿವೆ. ಕರ್ನಾಟಕದ ಎಲ್ಲ ವಿಶ್ವವಿದ್ಯಾಲಯಗಳು ಜಾನಪದವನ್ನು ಒಂದು ಅಧ್ಯಯನ ವಿಷಯವಾಗಿ ಪರಿಗಣಿಸಿ ಶಿಕ್ಷಣವನ್ನು ನೀಡುತ್ತಿವೆ. ಈ ದೃಷ್ಟಿಯಿಂದ ಕನ್ನಡದಲ್ಲಿ ಆಗಿರುವ ಜಾನಪದದ ಬಗೆಗಿನ ಕೆಲಸ ಭಾರತದ ಬೇರಾವ ಭಾಷೆಯಲ್ಲಿಯೂ ಆಗಿಲ್ಲ ಎಂದು ಧೈರ್ಯವಾಗಿ ಹೇಳಬಹುದು.
ವಿಪುಲವಾಗಿ ಆಗಿರುವ ಜಾನಪದ ಸಂಗ್ರಹದ ವಿಶ್ಲೇಷಣೆ ಮತ್ತು ಅಧ್ಯಯನ ಬಹಳ ಮುಖ್ಯ. ಒಂದು ಕಥೆ, ಒಂದು ಕಾವ್ಯ, ಒಂದು ಗೀತೆ, ಒಂದು ಗಾದೆ ಅದರ ಹಿಂದಿರುವ ವ್ಯಾಪ್ತಿ ಮತ್ತು ಉದ್ದೇಶಗಳು ಹೊರ ಬೀಳದಿದ್ದರೆ ಬರಿಯ ಸಂಗ್ರಹದಿಂದ ಹೆಚ್ಚು ಪ್ರಯೋಜನವಾಗುವುದಿಲ್ಲ ಎಂದು ಹೇಳಬಹುದು. ಈ ದಿಸೆಯಲ್ಲಿ ಪಾಶ್ಚಿಮಾತ್ಯ ದೇಶಗಳು ಜಾನಪದವನ್ನು ಕಂಠಸ್ಥ ಇತಿಹಾಸ ಆಯಾ ಕಾಲದ ದಾಖಲೆಗಳನ್ನುವಲಂಬಿಸುತ್ತದೆ. ಆಯಾ ಕಾಲದ ರಾಜಮಹಾರಾಜರು ಹಾಕಿಸಿದ ಶಾಸನಗಳು ಆ ರಾಜರುಗಳ ಅಸ್ಥಾನದಲ್ಲಿದ್ದ ಕವಿಗಳು ಬರೆದ ಕಾವ್ಯಗಳು ಆ ರಾಜನ ಅಸ್ಥಾನಕ್ಕೆ ಹೊರಗಿನಿಂದ ಬಂದ ಪ್ರವಾಸಿಗರು ಬರೆದ ಕಥನಗಳನ್ನು ಇತಿಹಾಸ ಸಾಮಾಗ್ರಿಗಳೆಂದು ಪರಿಗಣಿಸಲಾಗಿದೆ. ಆದರೆ ಇವುಗಳು ಆಯಾ ಕಾಲದ ಆಡಳಿತ ರೀತಿ ನೀತಿಗಳನ್ನಾಗಲೀ, ಜನ ಜೀವನವನ್ನಾಗಲೀ, ಸಾಮಾಜಿಕ ಪರಿಸ್ಥಿತಿಯನ್ನಾಗಲೀ ರೀತಿ ನೀತಿಗಳನ್ನಾಗಲೀ, ಜನ ಜೀವನವನ್ನಾಗಲೀ, ಸಾಮಾಜಿಕ ಪರಿಸ್ಥಿತಿಯನ್ನಾಗಲೀ ನೈಜವಾಗಿ ಹೇಳುತ್ತವೆ ಎಂದು ನಂಬಲಾಗುವುದಿಲ್ಲ. ಏಕೆಂದರೆ ರಾಜನನ್ನು ಆಶ್ರಸಿಯಿದವರು ರಾಜಾಸ್ಥಾನದಲ್ಲಿರುವವರು ಜನ ಸಾಮಾನ್ಯರ ಬದುಕನ್ನು ಚಿತ್ರಿಸುವುದಿರಲಿ ಆ ರಾಜ ಅತ್ಯಂತ ಕ್ರೂರಿಯೂ, ದುಷ್ಟನೂ ಆಗಿದ್ದರೂ ಅವನನ್ನು ಇಂದ್ರ ಚಂದ್ರ ಎಂದು ಹೊಗಳಬಲ್ಲರೇ ಹೊರತು ಟೀಕಿಸುವುದು ಸಾಧ್ಯವಿಲ್ಲ. ಅದೇ ಕಾಲದ ಜನಪದ ಸಾಹಿತ್ಯ ಅತ್ಯಂತ ನೈಜವಾಗಿ ಅಲ್ಲಿನ ಪರಿಸ್ಥಿತಿಯನ್ನು ಚಿತ್ರಿಸಬಲ್ಲದು. ರಾಜ ಒಳ್ಳೆಯವನಾಗಿದ್ದರೆ ಒಳ್ಳೆಯವನು, ಕೆಟ್ಟವ ನಾಗಿದ್ದರೆ ಕೆಟ್ಟವನು ಎಂದು ನಿರ್ದಿಷ್ಟವಾಗಿ ಹೇಳಿಬಿಡುತ್ತದೆ. ಈ ಕಾರಣದಿಂದಲೇ ಜಾನಪದವನ್ನು ಕಂಠಸ್ಥ ಇತಿಹಾಸ ಎಂದು ಕರೆಯಲಾಗಿದೆ. ಇದು ಆಯಾ ಕಾಲದ ಸಮಾಜವನ್ನು ಅರಿಯಲು ಸಹಾಯಕವಾಗುತ್ತದೆ. ಆದುದರಿಂದಲೇ ಜಾನಪದ ಪ್ರಾಚೀನ ಸಮಾಜದ ಪಳೆಯುಳಿಕೆ ಎಂಬ ಮಾತು ಹುಟ್ಟಿಕೊಂಡುದೆ. ಈ ಸಂಕಲನದಲ್ಲಿರುವ ಹತ್ತು ಲೇಖನಗಳು ಮೇಲೆ ಹೇಳಿದ ದೃಷ್ಟಿಯಿಂದ ಅಧ್ಯಯನ ಮಾಡಿ ವಿಶ್ಲೇಷಿಸಿಸುವಂತಹವು.
ಕರಿಭಂಟ ಕನ್ನಡ ಜನಪದ ಸಾಹಿತ್ಯ ಕ್ಷೇತ್ರದಲ್ಲಿ ತುಂಬ ಹೆಸರಾದ ವ್ಯಕ್ತಿ. ಈತನನ್ನು ಕುರಿತು ಅನೇಕ ರೀತಿಯ ಕಥೆಗಳು ಹುಟ್ಟಿಕೊಂಡಿವೆ. ಪ್ರಮುಖವಾಗಿ ಈತನ ಜೀವನ ಸಾಧನೆಗಳನ್ನು ಕುರಿತಂತಹ ಯಕ್ಷಗಾನ ಪ್ರಸಂಗಗಳು ಹುಟ್ಟಿಕೊಂಡಿವೆ ಮತ್ತು ಜನಮನವನ್ನು ಆಕರ್ಷಿಸಿವೆ. ಧಾರಪುರದ ಕರಿರಾಯ ತೊಂಡನೂರಿನ ಪುಂಡರೀಕಾಕ್ಷಿಯನ್ನು ಪ್ರೀತಿಸಿ ಅದರಿಂದುಂಟಾದ ದುರಂತವೇ ಈ ಪ್ರಸಂಗಗಳ ಪ್ರಧಾನ ವಸ್ತು. ಈ ಪ್ರಸಂಗಗಳಿಗೆ ಮೂಲ ಕೆಂಪಣ್ಣಗೌಡನೆಂಬ ಯಕ್ಷಗಾನ ಕವಿಯ ಕರಿರಾಯಚರಿತ್ರೆ ಎಂಬ ಯಕ್ಷಗಾನ ಕಾವ್ಯ. ಹಳಗನ್ನಡದಲ್ಲಿ ಚಂಪೂ ಸಾಹಿತ್ಯವಿದ್ದಂತೆ. ಜಾನಪದದಲ್ಲಿಯೂ ಗದ್ಯ ಪದ್ಯ ಮಿಶ್ರಿತ ಚಂಪೂ ರೀತಿಯ ಕಾವ್ಯ ರಚನೆ ಜಾರಿಯಲ್ಲಿದ್ದಿತು. ರಾಮಾಯಣ ಭಾರತಗಳನ್ನು ಓದಿ ಕೇಳುವಂತೆ ಅಥವಾ ಪಾರಾಯಣ ಮಾಡುವಂತೆ ಈ ಯಕ್ಷಗಾನ ಕಾವ್ಯಗಳನ್ನು ಜನ ಓದುತ್ತಿದ್ದರು. ಇದರ ಅಧಾರದ ಮೇಲೆಯೇ ಪ್ರದರ್ಷನಾತ್ಮಕವಾದ ಯಕ್ಷಗಾನ ಪ್ರಸಂಗಗಳು ಹುಟ್ಟಿಕೊಂಡಿವೆ. ಈ ಕಥೆಯನ್ನು ವಿಶ್ಲೇಷಿಸುತ್ತ ಹೊರಟರೆ ಅದು ತಲಕಾಡು ಗಂಗ ವಂಶದ ಕೊನೆಯ ದಿನಗಳಲ್ಲಿ ನಡೆದ ದುರಂತ ಪ್ರಣಯವೊಂದರ ಆಧಾರದಿಂದ ಈ ಕಾವ್ಯ ಹುಟ್ಟಿಕೊಂಡಿದೆ ಎಂಬುದು ಗೋಚರವಾಗುತ್ತದೆ. ಮುಮ್ಮಡಿ ಮಾರಸಿಂಹನಿಗೆ ಮಕ್ಕಳಿಲ್ಲದೆ ಇದ್ದುದರಿಂದ ತನ್ನ ಸಹೋದರನ ಮಗ ಅರುಮುಳಿ ದೇವನನ್ನು ದತ್ತು ತೆಗೆದುಕೊಂಡ ವಿಚಾರ ಗಂಗ ವಂಶದ ಇತಿಹಾಸದಲ್ಲಿ ದಾಖಲಾಗಿದೆ. ಈ ಅರುಮುಳಿ ದೇವನಿಗೆ ಅನೇಕ ಜನ ಸಹೋದರಿಯರಿದ್ದರೆಂದು ಅವರೆಲ್ಲ ಬೇರೆ ಬೇರೆ ಪ್ರಾಂತ್ಯದ ಮುಖಂಡರ ಪತ್ನಿಯರಾಗಿದ್ದ ಸಹೋದರಿಯರಿದ್ದರೆಂದು ಅವರೆಲ್ಲ ಬೇರೆ ಬೇರೆ ಪ್ರಾಂತ್ಯದ ಮುಖಂಡರ ಪತ್ನಿಯರಾಗಿದ್ದರೆಂದು ತಿಳಿದು ಬರುತ್ತದೆ. ಈ ಅರುಮುಳಿ ದೇವನಿಗೆ ರಾಜ ವಿದ್ಯಾಧರ ಒಬ್ಬನೇ ಮಗ. ಈತ ತೊಣ್ಣೂರಿನಿಂದ ಆಳುತ್ತಿದ್ದ ತನ್ನ ಸೋದರತ್ತೆಯ ಮಗಳನ್ನು ಪ್ರೀತಿಸುತ್ತಿದ್ದ. ಆಕೆಯ ಹೆಸರು ರಕ್ಕಸಮ್ಮ. ಗಂಗ ವಂಶದಲ್ಲಿ ರಕ್ಕಸ ಗಂಗ ಎಂದು ಗಂಡಸರು ಹೆಸರಿಟ್ಟುಕೊಳ್ಳುವುದು, ರಕ್ಕಸಮ್ಮ ಎಂದು ಹೆಂಗಸರಿಗೆ ಹೆಸರಿಡುವುದು ಪದ್ಧತಿ. ಈಕೆಗೆ ಮಹಾದೇವಿ ಎಂಬ ಇನ್ನೊಂದು ಹೆಸರೂ ಇತ್ತೆಂದು ತಿಳಿಯುತ್ತದೆ. ತನ್ನ ಸಹೋದರ ಅರುಮುಳಿ ದೇವನೊಂದಿಗಿದ್ದ ವೈಯಕ್ತಿಕ ದ್ವೇಷದಿಂದಾಗಿ ಈಕೆ ತನ್ನ ಮಗಳನ್ನು ರಾಜ ವಿದ್ಯಾಧರನಿಗೆ ಕೊಡಲು ಒಪ್ಪುವುದಿಲ್ಲ ಆದರೆ ರಾಜ ವಿದ್ಯಾಧರ ಆಕೆಯನ್ನು ಅಪಹರಿಸಲು ಪ್ರಯತ್ನಿಸಿದ. ಇದರಿಂದಾಗಿ ಯುದ್ಧ ನಡೆದು ಅದರಲ್ಲಿ ರಾಜ ವಿದ್ಯಾಧರ ಹತನಾದನೆಂದು ಇತಿಹಾಸ ಹೇಳುತ್ತದೆ. ಈ ದುರಂತ ಪ್ರಣಯ ಪ್ರಸಂಗದ ಕಥೆ ಕರಿರಾಯ ಚರಿತ್ರೆಯಾಗಿ ರೂಪುಗೊಂಡಿದೆ. ಇದಕ್ಕೆ ಕಾವ್ಯ ಸಂಪ್ರದಾಯದಂತೆ ಪೌರಾಣಿಕ ಪರಿಕಲ್ಪನೆಯನ್ನು ನೀಡಲಾಗಿದೆ. ಈ ವಸ್ತುವನ್ನು ಇಟ್ಟುಕೊಂಡು ಕಾವ್ಯ ರಚಿಸಿದವನು ಕೆಂಪಣ್ಣಗೌಡ ಎಂಬ ಹದಿನಾಲ್ಕನೆಯ ಶತಮಾನದ ಕವಿ.
ಯಕ್ಷಗಾನ ಸಾಹಿತ್ಯದ ಪ್ರಾಚೀನತೆಯನ್ನು ಕುರಿತಂತೆ ನಾನಾ ವಿಧವಾದ ಅಭಿಪ್ರಾಯಗಳು ವಿದ್ವಾಂಸರಲ್ಲಿವೆ. ಬಹಳಷ್ಟು ಮಂದಿ ಈ ಪರಂಪರೆಯನ್ನು ಹದಿನೇಳನೇ ಶತಮಾನದಿಂದೀಚೆ ಎಂದು ಗುರ್ತಿಸುತ್ತಾರೆ. ಆದರೆ ಈ ಜನಪದ ಸಾಹಿತ್ಯ ಪರಂಪರೆ ಅತ್ಯಂತ ಪ್ರಾಚೀನವಾದದ್ದು ಎಂಬುದಕ್ಕೆ ಬೇಕಾದಷ್ಟು ಅಧಾರಗಳು ದೊರೆಯುತ್ತವೆ. ಕನ್ನಡ ಕಾವ್ಯಗಳ ಹಸ್ತಪ್ರತಿಯನ್ನು ಕುರಿತಂತೆ ಹದಿಮೂರನೆಯ ಶತಮಾನದಲ್ಲಿ ಸಿಕ್ಕಿರುವ ಓಲೆಯ ಹಸ್ತಪ್ರತಿಯೇ ಅತ್ಯಂತ ಪ್ರಾಚೀನವಾದುದು ಎಂಬ ಹೇಳಿಕೆ ಇದೆ. ಅದೇ ಕಾಲದಲ್ಲಿ ಯಕ್ಷಗಾನ ಓಲೆಯ ಹಸ್ತಪ್ರತಿಗಳು ದೊರೆಯುವುದರಿಂದ ಇದು ಬಹಳ ಪ್ರಾಚೀನವಾದುದೆಂಬುದಕ್ಕೆ ಸಾಕ್ಷಿ ದೊರೆಯುತ್ತದೆ. ಒಂದು ಕಾಲದಲ್ಲಿ ರಾಜ ಮಹಾರಾಜರುಗಳ ಅಸ್ಥಾನದಲ್ಲಿ ಈ ಯಕ್ಷಗಾನ ಪ್ರಸಂಗಗಳು ಜರುಗುತ್ತಿದ್ದವು ಎಂಬುದಕ್ಕೆ ಅಧಾರಗಳಿವೆ. ಹೀಗಾಗಿ ಯಕ್ಷಗಾನ ಸಾಹಿತ್ಯ ಮತ್ತು ಜಾನಪದ ಸಾಹಿತ್ಯ ಜನ ಜೀವನದಷ್ಟೇ ಪ್ರಾಚೀನವಾದುವು ಎಂಬುದರಲ್ಲಿ ಅನುಮಾನವಿಲ್ಲ. ಈ ವಿಷಯವನ್ನು ಕುರಿತು ವಿವರವಾದ ಅಧ್ಯಯನ ಇಲ್ಲಿನ ನಾಲ್ಕು ಲೇಖನಗಳಲ್ಲಿ ದೊರೆಯುತ್ತದೆ.
ಜಾನಪದ, ಇತಿಹಾಸ, ಮಾನವಶಾಸ್ತ್ರ ಮತ್ತು ಸಂಸ್ಕೃತಿಯ ಅಧ್ಯಯನಗಳು ಪರಸ್ಪರ ಪ್ರೇರಕ ಮತ್ತು ಪೂರಕ. ಇತಿಹಾಸವನ್ನು ಜನ ಜೀವನ ಕಂಠಸ್ಥವಾಗಿ ಹಿಡಿದಿಡುವ ಪದ್ಧತಿ ಇದೆ. ಅನಕ್ಷರಸ್ಥ ಸಮಾಜದಲ್ಲಿ ತಾನು ಕಂಡುಂಡದ್ದನ್ನು, ತಾನು ಕೇಳಿ ತಿಳಿದಿದ್ದನ್ನು ಮತ್ತೊಬ್ಬರಿಗೆ ಅಥವಾ ಮುಂದಿನ ತಲೆಮಾರಿಗೆ ಹೇಳುತ್ತಾ ಬರುವ ಈ ಸಂಪ್ರದಾಯವೇ ಕಂಠಸ್ಥ ಇತಿಹಾಸ. ಇತಿಹಾಸವನ್ನು ನಿರ್ಮಿಸುವಾಗ, ಪುನರ್ ಪರಿಶೀಲಿಸುವಾಗ ಈ ಕಂಠಸ್ಥ ಇತಿಹಾಸ ತನ್ನದೆ ಆದನೆರವು ನೀಡುತ್ತದೆ. ಇದಕ್ಕೆ ಉದಾಹರಣೆಯಾಗಿ ಕೆಲವು ಕಾಲ ಮೈಸೂರು – ರಾಜ್ಯವನ್ನು ತಮ್ಮ ವಶಕ್ಕೆ ತೆಗೆದುಕೊಂಡು ಆಳಿದ ಹೈದರಾಲಿ ಮತ್ತು ಟಿಪ್ಪು ಸುಲ್ತಾನರ ಸಮಕಾಲೀನ ಇತಿಹಾಸ ಮತ್ತು ಸಾಹಿತ್ಯ ಈ ಇಬ್ಬರೂ ಅತ್ಯಂತ ಕ್ರೂರಿಗಳು ಮತ್ತು ಹಿಂದೂ ಧರ್ಮ ವಿರೋಧಿಗಳೆಂದು ಚಿತ್ರಿಸುತ್ತವೆ. ಟಿಪ್ಪು ಸುಲ್ತಾನನೇ ತನ್ನ ಜೀವನ ಚರಿತ್ರೆಯನ್ನು ಬರೆಸಲು ಪರ್ಷಿಯಾ ದೇಶದಿಂದ ಕರೆಸಿಕೊಂಡ ವ್ಯಕ್ತಿ ಕೂಡ ಆತನ ಒಳ್ಳೆಯ ಗುಣಗಳನ್ನು ಹೇಳುವುದರ ಜೊತೆಗೆ ಕ್ರೂರಿ ಮತ್ತು ಹಿಂದೂ ವಿರೋಧಿ ಎಂಬುದನ್ನು ಒಪ್ಪಿಕೊಂಡಿದ್ದಾನೆ. ಸ್ವಾತಂತ್ರ್ಯೋತ್ತರ ದಿನಗಳಲ್ಲಿ ನಾನಾ ಕಾರಣಗಳಿಗಾಗಿ ಹುಟ್ಟಿಕೊಂಡ ಸಾಹಿತ್ಯ ಹೈದರಾಲಿ ಹಾಗೂ ಟಿಪ್ಪು ಸುಲ್ತಾನರನ್ನು ಭಾರತೀಯ ಸ್ವಾತಂತ್ರ್ಯ ಯೋಧರು ಎಂದು ಉತ್ಪ್ರೇಕ್ಷಿಸಿರುವುದು ಕಂಡು ಬರುತ್ತದೆ. ಇಂಗ್ಲಿಷರೊಡನೆ ಯುದ್ಧ ಮಾಡಿದರು ಎಂಬ ಒಂದೇ ಕಾರಣಕ್ಕೆ ಹೀಗೆ ಉತ್ಪ್ರೇಕ್ಷಿಸಿರುವುದು ಇತಿಹಾಸಕ್ಕೆ ಮಾಡಿದ ಅಪಚಾರವಾಗುತ್ತದೆ. ಟಿಪ್ಪು ಸುಲ್ತಾನ್ ಇಂಗ್ಲಿಷರ ವಿರುದ್ಧ ಯುದ್ಧ ಮಾಡಿದ್ದಾಗಲಿ, ಅವನ ಮಕ್ಕಳನ್ನು ಬ್ರಿಟಿಷರಲ್ಲಿ ಅಡವಿಟ್ಟಿದ್ದಾಗಲಿ, ಭಾರತಕ್ಕೆ ಪ್ರಜಾಪ್ರಭುತ್ವ ಮತ್ತು ಸ್ವಾಂತಂತ್ರ್ಯವನ್ನು ತಂದುಕೊಡುವ ಉದ್ದೇಶದಿಂದಲ್ಲ. ಹಾಗೆ ನೋಡಿದರೆ ಯಾವ ನಿರಂಕುಶ ಅಧಿಕಾರಸ್ಥನೂ ಪ್ರಜಾಪ್ರಭುತ್ವವಾದಿಯಾಗಿರುವುದಿಲ್ಲ ೧೮೫೭ರ ಸಿಪಾಯಿ ದಂಗೆ ಭಾರತೀಯ ಸ್ವಾತಂತ್ರ್ಯದ ಮೊದಲ ಹೆಜ್ಜೆ ಎಂದು ಗುರುತಿಸಲಾಗಿದೆ. ಹೀಗಾಗಿ ಹೈದರಾಲಿ ಮತ್ತು ಟಿಪ್ಪು ಸುಲ್ತಾನರನ್ನು ಯಾವುದೇ ಕಾರಣದಿಂದಲೂ ಭಾರತೀಯ ಸ್ವಾತಂತ್ರ್ಯ ವೀರೆಂದು ಕರೆಯುವುದು ತಮಾಷೆಯ ಪ್ರಸಂಗ ಎಂದು ಗೇಲಿ ಮಾಡುತ್ತದೆ. ಇಂತಹ ಅನೇಕ ಜಾನಪದ ಸಾಹಿತ್ಯ ಘಟನೆಗಳ ಅಧಾರದಿಂದ ನಮ್ಮ ಇತಿಹಾಸವನ್ನು ಮರು ಪರಿಶೀಲಿಸುವ ಅವಶ್ಯಕತೆ ಇದೆ. ಇತಿಹಾಸ ಮತ್ತು ಜಾನಪದ, ಸೀತೆದಂಡೆ ಈ ಲೇಖನಗಳು ಈ ದೃಷ್ಟಿಯಲ್ಲಿ ಮಾಡಿದ ವಿಶ್ಲೇಷಣೆಗಳಾಗಿವೆ.
ಜಾನಪದ ಜನಪದರ ಆಚರಣೆಗಳು ಮತ್ತು ನಡಾವಳಿಗಳ ಆಕರ ಎಂದು ಹೇಳಬಹುದು. ಆದಿಯಿಂದ ಇಲ್ಲಿಯವರೆಗೆ ರೂಪುಗೊಂಡ ಸಾಮಾಜಿಕ ಮತ್ತು ಧಾರ್ಮಿಕ ನಡಾವಳಿಗಳು ಇಂತಹ ಜಾನಪದ ಸಾಹಿತ್ಯದಲ್ಲಿ ಅಂತರ್ಗತಗೊಂಡಿರುತ್ತವೆ. ಇವುಗಳಿಗೆ ದೈವಿಕ ಮತ್ತು ಪೌರಾಣಿಕ ರೂಪಗಳನ್ನು ಕೊಡಲಾಗುತ್ತದೆ. ಜನಪದ ಜೀವನದಲ್ಲಿ ನಡೆಯುವ ಹಬ್ಬ ಹರಿದಿನ ಜಾತ್ರೆ ಉತ್ಸವಗಳ ಹಿನ್ನೆಲೆಯ ಈ ಸಾಹಿತ್ಯದಲ್ಲಿ ಅವರ ಬದುಕಿನ ನಾನಾ ರೂಪಗಳನ್ನು ನಾನಾ ಮಜಲುಗಳನ್ನು ಗುರುತಿಸಬಹುದಾಗಿದೆ. ಈ ಹಿನ್ನೆಲೆಯಲ್ಲಿ ಗ್ರಾಮದೇವತೆಗಳಿಗೆ ಸಂಬಂಧಿಸಿದ ಅಧ್ಯಯನ ಮತ್ತು ವಿಶ್ಲೇಷಣೆ ನಮ್ಮ ಪ್ರಾಚೀನ ಸಮಾಜ ಮತ್ತು ಧಾರ್ಮಿಕ ವಿಚಾರಗಳನ್ನು ಅರಿಯಲು ಸಹಕಾರಿಯಾಗುತ್ತದೆ. ಕಾಲ ಕಾಲಕ್ಕೆ ಜನ ಜೀವನದಲ್ಲಿ ಆದ ಮಾರ್ಪಾಡುಗಳು ಧಾರ್ಮಿಕ ಕ್ಷೇತ್ರದಲ್ಲಿ ಆದ ಬದಲಾವಣೆಗಳು ಈ ಸಾಹಿತ್ಯದಲ್ಲಿ ಹುದುಗಿವೆ. ನಮ್ಮ ಪ್ರಾಚೀನ ಸಮಾಜವನ್ನು ಸಂಸ್ಕೃತಿಯನ್ನು ಪುನರ್ ರೂಪಿಸುವಾಗ, ವಿಶ್ಲೇಷಿಸುವಾಗ, ಪುನರ್ ನಿರ್ಮಿಸುವಾಗ ಇವುಗಳು ಮಹತ್ತರ ಪಾತ್ರವನ್ನು ವಹಿಸುತ್ತವೆ. ಪ್ರತಿಯೊಂದು ಗ್ರಾಮದೇವತೆಯ ಕಥೆಯ ಹಿಂದೆ, ಪ್ರತಿಯೊಂದು ಮಾಸ್ತಿ ಗುಡಿಯ ಕಥೆಯ ಹಿಂದೆ ಒಬ್ಬಳು ಹೆಣ್ಣು ಮಗಳ ಆತ್ಮಾರ್ಪಣೆಯ ಘಟನೆ ಇರುತ್ತದೆ. ಕೋಟೆ ಕೊತ್ತಲುಗಳಿಗೆ ಕೆರೆ ಕಟ್ಟೆ ಬಾವಿಗಳಿಗೆ ಮಾನ ರಕ್ಷಣೆಗೆ ಆತ್ಮಾರ್ಪಣೆ ಸೃಷ್ಟಿಯನ್ನೇ ಭೈರವ, ಮೈಲಾರಲಿಂಗ, ವೀಭದ್ರ ಹೀಗೆ ನಾನಾ ರೂಪಗಳಲ್ಲಿ ಕಾಣಬಹುದು. ಈ ಪ್ರತಿಯೊಂದು ದೇವ ದೇವತೆಗಳಿಗೂ ಒಂದೊಂದು ಇತಿಹಾಸವಿದೆ. ಅವು ನಡೆದ ಕಾಲದಿಂದ ಇಲ್ಲಿಯವರೆಗೆ ಅನೇಕ ಉತ್ಪ್ರೇಕ್ಷೆಯ ಹೂಳು ತುಂಬಿ ಮೂಲದ ಪರಿಕಲ್ಪನೆ ಇಲ್ಲದಿರುವುದು ಉಂಟು. ಇವುಗಳ ಅಧ್ಯಯನದಿಂದ ಅಂದಿನಿಂದ ಇಂದಿನವರೆಗಿನ ಧಾರ್ಮಿಕ ಬದಲಾವಣೆಗಳ, ಧಾರ್ಮಿಕ ಏಳು ಬೀಳುಗಳ ವಿಚಾರಗಳನ್ನು ಅರಿಯಬಹುದು. ದಕ್ಷಿಣ ಕರ್ನಾಟಕದಲ್ಲಿ ಮೈಲಾರಲಿಂಗ ಸಂಪ್ರದಾಯ, ಮೂಗೂರು ತಿಬ್ಬಾದೇವಿ ಒಂದು ಅಧ್ಯಯನ ಈ ದಿಸೆಯಲ್ಲಿ ಮಾಡಿದ ಪ್ರಯತ್ನಗಳು ಎಂದು ಹೇಳಬಹುದು.
ಜಾನಪದ ಸಾಹಿತ್ಯ ಮತ್ತು ಕಲೆಗಳನ್ನು ಕೇವಲ ಮನರಂಜನೆಯ ದೃಷ್ಟಿಯಿಂದ ಮಾತ್ರ ಪರಿಶೀಲಿಸುವುದು ನಡೆದು ಬಂದಿದೆ. ಇದರ ಜೊತೆಗೆ ಅವುಗಳ ಮೂಲ ಮತ್ತು ವಿಕಾಸದ ಇತಿಹಾಸವನ್ನು ಅಧ್ಯಯನ ಮಾಡುವುದು ಆ ಮೂಲಕ ನಮ್ಮ ಪ್ರಾಚೀನ ಜನಪದ ಜೀವನ ಮತ್ತು ಸಂಸ್ಕೃತಿಯನ್ನು ಅರಿಯುವುದು ಅತ್ಯಾವಶ್ಯಕವಾಗಿದೆ. ಈ ಹಿನ್ನೆಲ್ಲೆಯಲ್ಲಿ ಈ ದೃಷ್ಟಿಯಿಂದ ಜಾನಪದ ಸಾಹಿತ್ಯದ ಅಧ್ಯಯನ ನಡೆದರೆ ಒಂದು ಪ್ರಾಚೀನ ಸಂಸ್ಕೃತಿಯ ರೂಪವನ್ನು ಕಾಣಲು ಮತ್ತು ಅದನ್ನು ಕಟ್ಟಲು ಸಹಾಯಕವಾಗುತ್ತದೆ. ಸಂಗ್ರಹದಷ್ಟೇ ಸಂಶೋಧನೆ ಮತ್ತು ವಿಶ್ಲೇಷಣೆಗಳು ಈ ಕ್ಷೇತ್ರದಲ್ಲಿ ಬಹಳ ಮುಖ್ಯ ಎಂದು ಹೇಳಬಹುದು. ಈ ದಿಸೆಯಲ್ಲಿ ಪ್ರಯತ್ನಗಳು ನಡೆಯುತ್ತಿವೆಯಾದರೂ ಸಂಗ್ರಹದಷ್ಟು ವ್ಯಾಪಕವಾಗಿ ನಡೆಯುತ್ತಿಲ್ಲ. ಅಂತಹ ಸ್ಥಿತಿಯಲ್ಲಿ ಕೆಲವು ವಿಚಾರಗಳನ್ನು ಇಲ್ಲಿನ ಲೇಖನಗಳಲ್ಲಿ ವಿಶ್ಲೇಷಿಸಲಾಗಿದೆ.
ಜಾನಪದ ಶೋಧ: ಲೇಖಕನ ಮಾತು
ಎರಡು ವರ್ಷಗಳ ಹಿಂದೆ ಎಂದು ಕಾಣುತ್ತದೆ. ಆಗ ಕನ್ನಡ ವಿಶ್ವವಿದ್ಯಾಲಯದ ಸಿಂಡಿಕೇಟ್ ಸದಸ್ಯರಾಗಿದ್ದ ಮಿತ್ರ ಶ್ರೀ ಜಯಪ್ರಕಾಶ ಗೌಡ ಅವರು ನನ್ನ ಸಂಶೋಧನ ಲೇಖನಗಳಲ್ಲಿ ಕೆಲವರನ್ನು ಕನ್ನಡ ವಿಶ್ವ ವಿದ್ಯಾಲಯದಿಂದ ಪ್ರಕಟಿಸುವಂತೆ ಪ್ರಯತ್ನಿಸುವುದಾಗಿ ತೆಗೆದುಕೊಂಡು ಹೋಗಿದ್ದರು. ನನ್ನ ಬಹುತೇಕ ಕೃತಿಗಳು ಮತ್ತು ಸಂಶೋಧನ ಲೇಖನಗಳು ಮೈಸೂರು ವಿಶ್ವವಿದ್ಯಾಲಯದ ಪ್ರಕಟಣೆಗಳಾಗಿವೆ. ಸಂಶೋಧನೆ ಲೇಖನಗಳು ಪ್ರಬುದ್ಧ ಕರ್ನಾಟಕ ಮತ್ತು ಮಾನವಿಕ ಕರ್ನಾಟಕಗಳಲ್ಲಿ ಪ್ರಕಟವಾದಂಥವು. ನನ್ನ ಲೇಖನಗಳನ್ನಾಗಲಿ, ಕೃಗಳನ್ನಾಗಲೀ ಪ್ರಕಟಿಸುವಂತೆ ಒತ್ತಾಯ ಹೇರುವುದು, ದುಂಬಾಲು ಬೀಳುವುದು ನನ್ನ ಸ್ವಭಾವ ಅಲ್ಲ. ಹಾಗಾಗಿ ಈ ವಿಚಾರವನ್ನು ಸ್ವಲ್ಪ ಹೆಚ್ಚು ಕಡಿಮೆ ಮರೆತೇ ಬಿಟ್ಟಿದ್ದೆ ಎಂದು ಹೇಳಬಹುದು.
ಕನ್ನಡ ವಿಶ್ವವಿದ್ಯಾಲಯದ ಪ್ರಸಾರಂಗದ ನಿರ್ದೇಶಕರೂ, ಹೆಸರಾಂತ ಲೇಖಕರೂ ಆದ ಪ್ರೊ. ಮಲ್ಲೇಪುರಂ ವೆಂಕಟೇಶರವರು ನನ್ನ ಆಯ್ದ ಹನ್ನೊಂದು ಜಾನಪದ ಸಂಶೋಧನ ಲೇಖನಗಳನ್ನು ಪ್ರಕಟಿಸಲು ತೀರ್ಮಾನಿಸಿರುವುದಾಗಿಯೂ, ಸುಪ್ರಸಿದ್ಧ ಜಾನಪದ ವಿದ್ವಾಂಸರಾದ ಡಾ. ಹಿ. ಚಿ. ಬೋರಲಿಂಗಯ್ಯ ಅವರು ಇವುಗಳನ್ನು ಆರಿಸಿರುವುದಾಗಿಯೂ ಪ್ರಕಟಣೆಗೆ ಒಪ್ಪಿಗೆ ಸೂಚಿಸಬೇಕೆಂದು ತಿಳಿಸಿದ್ದರು. ನಾನು ಒಪ್ಪಿಗೆ ಸೂಚಿಸಿ ಅವರಿಗೆ ಪತ್ರ ಬರೆದಿದ್ದೆ. ಅದರಂತೆ ಈ ಕೃತಿ ಪ್ರಕಟವಾಗುತ್ತಿದೆ.
ಈ ಸಂಕಲ್ಪದಲ್ಲಿರುವ ಎಲ್ಲ ಲೇಖನಗಳು ಬೇರೆ ಬೇರೆ ವಿಶ್ವವಿದ್ಯಾಲಯಗಳು, ಅಕಾಡೆಮಿಗಳು, ನಡೆಸಿದ ವಿಚಾರ ಸಂಕಿರಣಗಳಲ್ಲಿ ಮಂಡಿತವಾದಂತಹವು. ಅನಂತರ ವಿಶ್ವವಿದ್ಯಾಲಯಗಳ ನಡೆಸಿದ ವಿಚಾರ ಸಂಕಿರಣಗಳಲ್ಲಿ ಪ್ರಕಟವಾದಂತಹವು. ಈ ಎಲ್ಲ ಲೇಖನಗಳನ್ನು ಬರೆದು ಮಂಡಿಸಿ, ಪ್ರಕಟಿಸಿ, ಹತ್ತಿರ ಹತ್ತಿರ ಮೂರು ದಶಕಗಳೇ ಕಳೆದಿವೆ. ಇಲ್ಲಿ ನಾನು ವ್ಯಕ್ತಪಡಿಸಿರುವ ಅಭಿಪ್ರಾಯಗಳಿಗೆ ಇದುವರೆಗೆ ಯಾವ ವಿದ್ವಾಂಸರೂ ಆಕ್ಷೇಪ ಎತ್ತಿಲ್ಲವಾಗಿ ನಂಬಿದ್ದೇನೆ. ಸಂಶೋಧನ ಕ್ಷೇತ್ರದಲ್ಲಿ ಅನೇಕ ಬದಲಾವಣೆಗಳಾಗಿವೆ. ಹೊಸ ಹೊಸ ವಿಚಾರಗಳು ಬೆಳಕಿಗೆ ಬಂದಿವೆ. ನಾನು ಇಲ್ಲಿ ಹೇಳಿರುವ ವಿಚಾರಗಳು ಸರಿಯಾಗಿಲ್ಲವೆಂದು ಯಾರಾದರೂ ಸಕಾರಣವಾಗಿ ಪ್ರತಿಪಾದಿಸಿದರೆ ಅಂತಹ ಅಭಿಪ್ರಾಯಗಳನ್ನು ಸಂತೋಷದಿಂದಲೇ ಸ್ವೀಕರಿಸುತ್ತೇನೆ ಮತ್ತು ಒಪ್ಪಿಕೊಳ್ಳುತ್ತೇನೆ. ಈ ಲೇಖನಗಳು ಜಾನಪದ ಸಂಶೋಧನ ಕ್ಷೇತ್ರದ ಮೇಲೆ ಹೊಸ ಬೆಳಕು ಚೆಲ್ಲಿವೆ ಎಂಬುದರಲ್ಲಿ ಅನುಮಾನವೇ ಇಲ್ಲ.
ಈ ಕೃತಿಯ ಪ್ರಕಟಣೆಗೆ ಸಂಬಂಧಿಸಿದಂತೆ ಹಲವರನ್ನು ನಾನು ನೆನೆಯಬೇಕು. ಈ ಪ್ರಯತ್ನವನ್ನು ಮೊದಲು ಮಾಡಿದ ಮಿತ್ರರಾದ ಬಿ. ಜಯಪ್ರಕಾಶ ಗೌಡ ಅವರಿಗೆ ನನ್ನ ವಂದನೆಗಳು ಸಲ್ಲಬೇಕು. ಎರಡು ವರ್ಷಗಳ ಹಿಂದೆ ಪ್ರಕಟಣೆಗೆಂದು ಹೋದರೂ ಪ್ರಕಟಿಸಲು ತೀರ್ಮಾನವಾಗಿದ್ದರೂ ಅದು ಕಾರ್ಯಗತವಾಗುವ ಹೊತ್ತಿಗೆ ಅಂತರರಾಷ್ಟ್ರೀಯ ಮಟ್ಟದ ವಿದ್ವಾಂಸರು ನನ್ನ ಮಿತ್ರರೂ ಆದ ಡಾ. ಬಿ. ಎ. ವಿವೇಕ ರೈ ಕನ್ನಡ ವಿಶ್ವವಿದ್ಯಾಲಯದ ಕುಲಪತಿಯಾಗಿರುವಾಗ ಈ ಕೃತಿ ಪ್ರಕಟವಾಗುತ್ತಿರುವುದು ನನಗೆ ಸಂತೋಷವನ್ನು ಉಂಟುಮಾಡಿದೆ. ಇಲ್ಲಿನ ಲೇಖನಗಳನ್ನು ಅಧ್ಯಯನ ಮಾಡಿ ಆರಿಸಿದ ಮಿತ್ರರಾದ ಹಿ. ಚಿ. ಬೋರಲಿಂಗಯ್ಯ ಅವರಿಗೆ ನನ್ನ ಕೃತಜ್ಞತೆಗಳು ಸಲ್ಲಬೇಕು. ಶ್ರೀ ಮಲ್ಲೇಪುರಂ ವೆಂಕಟೇಶರವರು ಪ್ರಸಾರಂಗದ ನಿರ್ದೇಶಕರಾಗಿ ಇದರ ಪ್ರಕಟಣೆಯ ಜವಾಬ್ದಾರಿ ನಿರ್ವಹಿಸಿದ್ದಾರೆ. ಈ ಕೃತಿಯ ಕರಡು ತಿದ್ದುವಲ್ಲಿ ಡಾ. ಎಂ. ವಿ. ವಿಜಯಲಕ್ಷ್ಮಿ ಮತ್ತು ಶ್ರೀಮತಿ ಲಲಿತ ನನಗೆ ನೆರೆವಾಗಿದ್ದಾರೆ. ಇದನ್ನು ಫಾಂಟ್ ಲೈನ್ ಗ್ರಾಫಿಕ್ಸ್ ಕಮಲಾಪುರ ಇವರು ಅಚ್ಚಿಗೆ ಸಿದ್ಧಪಡಿಸಿದ್ದಾರೆ. ಸ್ನೇಹಾ ಪ್ರಿಂಟರ್ಸ್ ಮುದ್ರಣಾಲಯದವರು ಇದನ್ನು ಸುಂದರವಾಗಿ ಮುದ್ರಿಸಿದ್ದಾರೆ. ಈ ಎಲ್ಲರಿಗು ನನ್ನ ಕೃತಜ್ಞತೆಗಳು ಸಲ್ಲಬೇಕು.
ಹ. ಕ. ರಾಜೇಗೌಡ
ಸಂಹನುಮನಹಳ್ಳಿ
ಸಂಕ್ರಾಂತಿ, ೨೦೦೭
ಜಾನಪದ ಶೋಧ: ಬಯಲನು ತುಂಬುವ ಆಲಯದ ಬೆಳಕಿನ ಬೀಜಗಳು
ಕನ್ನಡ ವಿಶ್ವವಿದ್ಯಾಲಯ ಕನ್ನಡ ಸಂಸ್ಕೃತಿಯ ಬಹುತ್ವದ ನೆಲೆಗಳನ್ನು ಹುಡುಕುವ, ಗಟ್ಟಿಗೊಳಿಸುವ, ಹರಡುವ ಕಾಯಕವನ್ನು ನೋಂಪಿಯಂತೆ ನಡೆಸಿಕೊಂಡು ಬಂದಿದೆ. ಕನ್ನಡ ಸಂಸ್ಕೃತಿಯನ್ನು ಮತ್ತೆ ಮತ್ತೆ ನಿರ್ವಚನ ಮಾಡಿಕೊಳ್ಳುವ ಪ್ರಕ್ರಿಯೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಒಂದು ಆಡುಂಬೊಲವಾಗಿ ಕಾರ್ಯ ನಿರ್ವಹಿಸುತ್ತಿದೆ. ನಮಗೆ ಗೊತ್ತಿರುವ ಸಂಸ್ಕೃತಿಯ ಅರ್ಥಗಳ ಆಚೆಗೆ ಅನೂಹ್ಯ ಲೋಕಗಳ ಕಡೆಗೆ ತನ್ನನ್ನು ಮತ್ತು ಕನ್ನಡಿಗರನ್ನು ಒಯ್ಯುವ ಪಯಣದ ದಾರಿಗಳನ್ನು ರೂಪಿಸುವ ಮಹತ್ವದ ಸಾಹಸದ ಹೆಜ್ಜೆಗಳು ಮೂಡಿಬಂದಿವೆ. ಇದು ನಿರಂತರ ನಡೆಯಬೇಕಾದ ಬಹುದಾರಿಗಳ ಮಹಾಯಾನ.
ಇಪ್ಪತ್ತೊಂದನೆಯ ಶತಮಾನದ ಆರಂಭದಲ್ಲಿ ಜಾಗತೀಕರಣದ ಈ ಸಂಕ್ರಮಣ ಸ್ಥಿತಿಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ರಚನೆ ಮತ್ತು ಕಾರ್ಯಗಳು ಸವಾಲಿನವು ಮತ್ತು ಜವಾಬ್ದಾರಿಯವೂ ಆಗಿವೆ. ‘ಕನ್ನಡ’ ಎನ್ನುವ ಪರಿಕಲ್ಪನೆಯನ್ನು ಭಾಷೆ, ಸಾಹಿತ್ಯ, ಬದುಕು ಮತ್ತು ಅದರ ಅಧುನಿಕ ಸನ್ನಿವೇಶಗಳಲ್ಲಿ ಅರ್ಥೈಸುವ ಮತ್ತೆ ಕಟ್ಟುವ ಕೆಲಸವನ್ನು ಕನ್ನಡ ವಿಶ್ವವಿದ್ಯಾಲಯ ಒಂದು ಕಾಯಕದಂತೆ ಕೈಗೆತ್ತಿಕೊಂಡಿದೆ. ಕನ್ನಡ ಮತ್ತು ಅಭಿವೃದ್ದಿ ಎನ್ನುವ ಎರಡು ಪರಿಕಲ್ಪನೆಗಳು ಎದುರುಬದುರಾಗುವ ಆತಂಕ ಒಂದು ಕಡೆಯಾದರೆ, ಅವು ಒಂದನ್ನೊಂದು ಪ್ರಭಾವಿಸಿ ನೆರೆವಾಗುವ ಆವರಣವನ್ನು ನಿರ್ಮಾನ ಮಾಡುವುದು ಇನ್ನೊಂದೆಡೆ ಇರುತ್ತದೆ. ಇಂತಹ ಸಂದರ್ಭದಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಈ ಸಂಬಂಧಿಯಾದ ಹೊಸ ಆಲೋಚನೆಗಳ ಸಂವಾದ ಮತ್ತು ಅದರ ಅನ್ವಯಿಕ ಸಾಧನೆಗಳಲ್ಲಿ ತನ್ನನ್ನು ತೊಡಗಿಸಿಕೊಳ್ಳಲು ಬಯಸಿದೆ.
ಮಾಹಿತಿ ತಂತ್ರಜ್ಞಾನವು ಜಾಗತೀಕರಣದ ಪ್ರಮುಖ ಅಸ್ತ್ರವಾಗಿ ಪ್ರಯೋಗವಾಗುತ್ತಿರುವಾಗ ಈ ಅಸ್ತ್ರವನ್ನು ಕನ್ನಡದ ಅಭಿವೃದ್ದಿಗಾಗಿ ಬಳಸುವ ಹೊಣೆಗಾರಿಕೆಯು ಕನ್ನಡ ವಿಶ್ವವಿದ್ಯಾಲಯದ ಮೇಲೆ ಇದೆ. ಕನ್ನಡ ತಂತ್ರಾಂಶಗಳ ಅಭಿವೃದ್ಧಿಯ ಎಲ್ಲಾ ತೊಡಕುಗಳನ್ನು ನಿವಾರಿಸಿಕೊಂಡು ಮುಂದೆ ಸಾಗಬೇಕೆನ್ನುವ ಉದ್ದೇಶದಿಂದ ಕನ್ನಡ ವಿಶ್ವವಿದ್ಯಾಲಯ ಈ ಸಂಬಂಧ ಸಾಹಿತಿಗಳ, ಭಾಷಾತಜ್ಞರ, ತಂತ್ರಜ್ಞರ ಸಮಾಲೋಚನೆಯನ್ನು ನಡೆಸಿ ಕನ್ನಡವು ಸರ್ವವ್ಯಾಪಿಯಾಗಿ ಬೆಳೆಯಲು ಶ್ರಮಿಸುತ್ತಿದೆ.
ಕನ್ನಡವು ಕಾಗದರಹಿತ ಮಾಧ್ಯಮದಲ್ಲಿ ಕಾಣಿಸಿಕೊಳ್ಳುತ್ತಿರುವಾಗಲೂ ಪುಸ್ತಕ ರೂಪದಲ್ಲಿ ಕನ್ನಡ ಕೃತಿಗಳ ಪ್ರಕಟಣೆ ಸಮಾನಾಂತರವಾಗಿ ಕ್ರಿಯಾಶೀಲವಾಗಿ ನಡೆಯುವುದು ಬಹಳ ಮುಖ್ಯವಾದದ್ದು. ತಾಂತ್ರಿಕ – ಮೌಖಿಕ ಮಾಧ್ಯಮದಲ್ಲಿ ಕನ್ನಡವು ಬಳಕೆಯಾಗುತ್ತಿರುವಾಗಲೇ ಕಾಗದದಲ್ಲಿ ಕನ್ನಡ ಅಕ್ಷರಗಳು ಮುದ್ರಣಗೊಂಡು ಕಣ್ಣಿಗೆ, ಕಿವಿಗೆ ಮತ್ತು ಮನಸ್ಸಿಗೆ ಕನ್ನಡವನ್ನು ಸಂವಹನಗೊಳಿಸುವ ಪ್ರಕ್ರಿಯೆ ನಿರಂತರವಾಗಿ ನಡೆಯಬೇಕಿದೆ. ಇಲ್ಲಿ ಪ್ರಕಟಗೂಳ್ಳುವ ಮಾಧ್ಯಮದೊಂದಿಗೆ ಅಭಿವ್ಯಕ್ತಗೊಳ್ಳುವ ಚಿಂತನಾ ಶರೀರವೂ ಎನ್ನುವ ಬೌದ್ಧಿಕ ಗಡಿ ರೇಖೆಗಳನ್ನು ಕಳಚಿಕೊಂಡು ಕನ್ನಡ ಜ್ಞಾನವು ಕನ್ನಡ ವಿಶ್ವ ವಿದ್ಯಾಲಯದಲ್ಲಿ ರೂಪುಗೊಳ್ಳುವ ಮತ್ತು ಪ್ರಕಟಗೊಳ್ಳುವ ಪ್ರಕ್ರಿಯೆ ನಡೆಯುತ್ತಿದೆ.
ಶ್ರೀ ಹ. ಕ. ರಾಜೇಗೌಡರು ಕನ್ನಡ ಜಾನಪದ, ಇತಿಹಾಸ ಮತ್ತು ಸಂಸ್ಕೃತಿ ಕ್ಷೇತ್ರಗಳಲ್ಲಿ ದೀರ್ಘಕಾಲದ ಪರಿಶ್ರಮದ ಮೂಲಕ ತಾವು ಕಂಡುಕೊಂಡ ಸತ್ಯಗಳನ್ನು ಲೇಖನಗಳ ರೂಪದಲ್ಲಿ ಇಲ್ಲಿ ಸಂಗ್ರಹಿಸಿ ಕೊಟ್ಟಿದ್ದಾರೆ. ಸಂಶೋಧಕರಾಗಿ ಶ್ರೀ ಹ. ಕ. ರಾಜೇಗೌಡರು ಹೊಸ ಆಕರಗಳ ಶೋಧದಲ್ಲಿ ವಿಶೇಷ ಪರಿಣತಿಯನ್ನು ಹೊಂದಿದವರಾಗಿದ್ದು, ಸ್ಥಾಪಿತ ಅಭಿಪ್ರಾಯಗಳನ್ನು ಬದಲಾಯಿಸುವ ಅನೇಕ ಮಹತ್ವದ ಶೋಧಗಳನ್ನು ನಡೆಸಿದ್ದಾರೆ. ಕನ್ನಡದ ಮೊದಲ ಯಕ್ಷಗಾನ ಕೃತಿ ‘ಕೆಂಪಣ್ಣಗೌಡನ ಕರಿಭಂಟನ ಕಾಳಗ’ ಎನ್ನುವುದನ್ನು ಸಾಧಾರವಾಗಿ ಸಮರ್ಥವಾಗಿ ಸಾಧಿಸಿ ತೋರಿಸಿದ್ದಾರೆ. ಜಾನಪದ ಮತ್ತು ಇತಿಹಾಸದ ಸಂಬಂಧವಾಗಿ ಚರ್ಚಿಸುತ್ತ ಸ್ಥಳೀಯ ಚರಿತ್ರೆಯ ಅಧ್ಯಯನವು ಜಾನಪದ ಅಧ್ಯಯನಕ್ಕೆ ಎಷ್ಟು ಮುಖ್ಯವಾದದ್ದು ಎನ್ನುವುದನ್ನು ನಿದರ್ಶನಗಳೊಂದಿಗೆ ವಿವೇಚಿಸಿದ್ದಾರೆ. ‘ದಕ್ಷಿಣ ಕರ್ನಾಟಕದಲ್ಲಿ ಮೈಲಾರಲಿಂಗ ಸಂಪ್ರದಾಯ’ ಎನ್ನುವುದು ಮೈಲಾರ ಸಂಪ್ರದಾಯಕ್ಕೆ ಹೊಸ ಆಯಾಮವನ್ನು ಕೊಟ್ಟ ವಿಶಿಷ್ಟ ಶೋಧ. ಬಸವಪೂರ್ವದ ಒಕ್ಕಲಿಗ ಶಿವಶರಣನೊಬ್ಬನ ಅನ್ವೇಷಣೆ ಕೂಡ ರಾಜೇಗೌಡರ ಅಧ್ಯಯನದಲ್ಲಿ ಮುಕ್ಯವಾದುದು. ಲಿಖಿತ ಇತಿಹಾಸ, ಮೌಖಿಕ ಪರಂಪರೆ, ಸಾಹಿತ್ಯ ಕೃತಿಗಳು, ಜಾನಪದ, ಸ್ಥಳೀಯ ಚರಿತ್ರೆ, ಈ ಎಲ್ಲವನ್ನು ಕೂಲಂಕಷವಾಗಿ ಅವಲೋಕಿಸಿ ಸ್ಥಾಪಿತ ಸತ್ಯಗಳನ್ನು ಅಲುಗಾಡಿಸುವ ಧೈರ್ಯ ಮತ್ತು ಸಿದ್ಧತೆ ಶ್ರೀ ಹ. ಕ. ರಾಜೇಗೌಡರ ಸಂಪ್ರಬಂಧಗಳಲ್ಲಿ ಹತ್ತನ್ನು ಮಾತ್ರ ಆಯ್ಕೆಮಾಡಿ ಇಲ್ಲಿ ಪ್ರಕಟಿಸಲಾಗಿದೆ. ನಿರಂತರ ಸತ್ಯದ ಅನ್ವೇಷಕರಾದ ಹಿರಿಯ ಸಂಶೋಧಕ ಶ್ರೀ ಹ. ಕ. ರಾಜೇಗೌಡರಿಗೆ ಕನ್ನಡ ವಿಶ್ವ ವಿದ್ಯಾಲಯದ ಪರವಾಗಿ ವಿಶೇಷ ಕೃತಜ್ಞತೆಗಳನ್ನು ಸಲ್ಲಿಸುತ್ತೇನೆ. ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂಅ ಜಿ. ವೆಂಕಟೇಶ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ವರಿಗೆ ಅಭಾರಿಯಾಗಿದ್ದೇನೆ.
ಬಿ. ಎ. ವಿವೇಕ ರೈ
ಕುಲಪತಿ
ಜಾನಪದ ಶೋಧ: ೧. ಕನ್ನಡದ ಮೊದಲ ಯಕ್ಷಗಾನ ಕವಿ (೧)
ಕನ್ನಡದಲ್ಲಿ ಉಪಲಬ್ಧವಿರುವ ಯಕ್ಷಗಾನ ಹಸ್ತ ಪ್ರತಿಗಳಿಗೆ ಸಂಬಂಧಿಸಿದಂತೆ ಕರಿರಾಯ ಚರಿತ್ರೆ ಅತ್ಯಂತ ಪ್ರಾಚೀನವಾದುದು. ಇದನ್ನು ತಾಳೆ ಓಲೆಯಲ್ಲಿ ಬರೆಯಲಾಗಿದೆ. ಕರಿರಾಯ ಚರಿತ್ರೆಯನ್ನು ಬರೆದ ಕವಿ ಕೆಂಪಣ್ಣಗೌಡ ಎಂಬುವನು. ಸಾಮಾನ್ಯವಾಗಿ ಹಸ್ತಪ್ರತಿಗಳಲ್ಲಿ ಕಾವ್ಯ ರಚನೆಯಾದ ಕಾಲ ಅಥವಾ ಪ್ರತಿ ಮಾಡಿದ ಕಾಲ ನಮೂದಾಗಿರುತ್ತದೆ. ಈ ಸಂಪ್ರದಾಯದಂತೆ ಕರಿರಾಯ ಚರಿತ್ರೆಯ ಕೊನೆಯಲ್ಲಿ ‘ದುರ್ಮತಿ ನಾಮ ಸಂವತ್ಸರದ ಜೇಷ್ಠ ಬಹುಳ ಬುಧವಾರದ ಮಧ್ಯಾಹ್ನದ ಕಾಲದವೇಳೆಗೆ ಸಂಪೂರ್ಣ ಎಂದಿದೆ. ಇದು ಜೇಷ್ಠ ಬಹುಳ ಬುಧವಾರದ ಮಧ್ಯಾಹ್ನದ ಕಾಲದವೇಳೆಗೆ ಸಂಪೂರ್ಣ ಎಂದಿದೆ. ಇದು ೧೪೮೦ಕ್ಕೆ ಸರಿಹೋಗುತ್ತದೆ ಎಂದು ತಜ್ಞರು ಲೆಕ್ಕ ಹಾಕಿ ತೀರ್ಮಾನಿಸಿದ್ದಾರೆ. ಕಾಲದ ಉಲ್ಲೇಖ ಹಸ್ತಪ್ರತಿಯ ಕೊನೆಯ ಭಾಗದಲ್ಲಿ ಗದ್ಯದಲ್ಲಿ ಇರುವುದರಿಂದ ಇದು ಕರಿರಾಯ ಚರಿತ್ರೆಯನ್ನು ಪ್ರತಿ ಮಾಡಿದ ಕಾಲವಾಗುತ್ತದೆ. ಆದುದರಿಂದ ಕೆಂಪಣ್ಣಗೌಡನ ಕರಿರಾಯ ಚರಿತ್ರೆ ೧೪೮೦ಕ್ಕೂ ಹಿಂದೆಯೇ ರಚಿತವಾಗಿ ಜನಪ್ರಿಯವಾಗಿತ್ತೆಂದು ಹೇಳಬಹುದಾಗಿದೆ. ಇದರಿಂದ ಕೆಂಪಣ್ಣಗೌಡ ಹದಿನಾಲ್ಕನೆಯ ಶತಮಾನದ ಕೊನೆಯ ವರ್ಷಗಳಲ್ಲಿ ಕರಿರಾಯ ಚರಿತ್ರೆಯನ್ನು ರಚಿಸಿರಬೇಕೆಂದು ಗೊತ್ತಾಗುತ್ತದೆ.
ಕೆಂಪಣ್ಣಗೌಡ ತನ್ನ ತಂದೆ, ತಾಯಿ, ಊರು, ದೈವ ಮುಂತಾದ ವಿವರಗಳನ್ನೆಲ್ಲಾ ತನ್ನ ಕಾವ್ಯಗಳಲ್ಲಿ ಹೇಳಿಕೊಂಡಿದ್ದಾನೆ. ಇದರೊಂದಿಗೆ ನಳಚರಿತ್ರೆಯ ಕೊನೆಯ ಗದ್ಯದಲ್ಲಿ ‘ಈ ಪ್ರಕಾರದಿಂದ ದ್ವಾಪರಾಯುಗದಲ್ಲಿ ಬೃಹದಶ್ವಮುನೀಶ್ವರನು ಧರ್ಮುರಾಯನಿಗೆ ಹೇಳಿದಂತಹ ನಳಚರಿತ್ರೆಯನ್ನು ಕಲಿಯುಗದಲ್ಲಿ ಅಂದೇನ ಹಳ್ಳಿಯ ಜೀರಿಗೆ ಕೆಂಪಯ್ಯನ ಕುಮಾರ ಓದೋ ಕೆಂಪಯ್ಯನ ಕುಮಾರ ಸಕಲ ವಿದ್ಯಾಪ್ರವೀಣನಾದಂತಹ ಕೆಂಪಣ್ಣ ಗೌಡನು ಸಕಲ ಕವಿಗಳಿಗೆ ಸಾಷ್ಟಾಂಗವೆರಗಿ ಯಕ್ಷಗಾನವ ಮಾಡಿದನು’ ಎಂದಿದೆ. ಕಾವ್ಯದ ಆದಿ ಮಧ್ಯ ಮತ್ತು ಅಂತ್ಯ ಪದ್ಯಗಳಲ್ಲಿ ಅವನ ಈ ವಿವರಗಳೆಲ್ಲ ಇರುವುದರಿಂದ ಮತ್ತೆ ಕವಿಯೇ ಗದ್ಯದಲ್ಲಿ ಇದನ್ನು ಬರೆದನೆ ? ಅಥವಾ ಪ್ರತಿಕಾರ ಬರೆದನೆ ಹೇಳುವುದು ಕಷ್ಟ. ಇವನ ತಂದೆ ಓದೋ ಕೆಂಪಯ್ಯ, ಜೀರಿಗೆ ಕೆಂಪಯ್ಯ. ಇವನ ತಾತ. ಓದೋ ಎಂದರೆ ಕಾವ್ಯಗಳನ್ನು ಗಮಕ, ಯಕ್ಷಗಾನ ಶೈಲಿಯಲ್ಲಿ ಓದುವ, ಅಕ್ಷರ ಬಲ್ಲವ ಎಂದು ಅರ್ಥವಾಗುತ್ತದೆ. ಇದರಿಂದ ಕೆಂಪಣ್ಣಗೌಡನ ತಂದೆ ಓದು ಬರಹ ಬಲ್ಲವನಾಗಿದ್ದು ಕಾವ್ಯಗಳನ್ನು ಓದುವವನಾದುದರಿಂದ ಸ್ವಾಭಾವಿಕವಾಗಿಯೇ ಅದು ಮಗನ ಮೇಲೆ ಪರಿಣಾಮ ಬೀರಿದೆ. ಜೀರಿಗೆಯೆಂಬುದು ಇವರ ಮೂಲ ಊರೆ, ಅಥವಾ ಅವರ ಕುಲನಾಮದಿಂದ ಈ ಹೆಸರು ಬಂತೆ ಹೇಳಲಾಗುವುದಿಲ್ಲ. ಕರಿರಾಯ ಚರಿತ್ರೆಯಲ್ಲಿ ಕವಿ ತನ್ನ ಬಗ್ಗೆ ಹೀಗೆ ಹೇಳಿಕೊಂಡಿದ್ದಾನೆ.
ಸೂಕ್ಷ್ಮದೊಳೀಕೃತಿ ಸುಲಭವಾಗಿರಲು
ಯಕ್ಷಗಾನವನು ಮಾಡಿದವರಾರೆನಲು
ಸವುಭಾಗ್ಯ ಸಕಲ ಗುಣ ಸಂಪನ್ನ
ಸುವಿವೇಕಿ ಕೆಂಪಯ್ಯನಾತನರ್ಧಾಂಗಿ
ಲಲನಾರತುನವೆಂಬ ತಿಮ್ಮಮಾಂಬ
ಸಲೆಗರ್ಭಾಬ್ಧಿ ಚಂದ್ರ ನೆರೆ ಜಾಣ
ಸುವಿವೇಕಿ ಕೆಂಪಣ್ಣಗೌಡನೀಕತೆಯ
ಸವಿವರದೊಳು ಪೇಳಿದನು ತಾನು
ಸಕಲ ಕವಿಗಳಿಗೆ ಸಾಷ್ಟಾಂಗವೆರಗಿ
ಆಕಲಂಕ ಕನ್ನಡದಿ ಪೇಳಿದನು ಬಿನ್ನಾಣದಿಂದ.
ನಳಚರಿತ್ರೆಯಲ್ಲಿ ಸಹಾ ಕವಿ ತನ್ನ ವಿವರಗಳನ್ನು ಕರಿರಾಯ ಚರಿತ್ರೆಯಲ್ಲಿರುವಂತೆಯೇ ಹೇಳಿಕೊಂಡಿದ್ದಾನೆ.
ಸವುಭಾಗ್ಯ ಸಕಲಗುಣ ಸಂಪನ್ನನಾದಂಥ
ಸುವಿವೇಕಿ ಕೆಂಪಯ್ಯ ನಾತನರ್ಧಾಂಗಿ
ಲಲನಾರತುನ ತಿಮ್ಮ ಮಾಂಬಗರ್ಭಾಬ್ಧಿ
ಸಲೆ ಚಂದ್ರನೆನಿಸಿ ಪುಟ್ಟಿದ ನೆರೆಜಾಣ
ಆಕಲಂಕ ಚರಿತ ಕೆಂಪಣ್ಣಗೌಡ ಪೇಳಿದನೀ ಕೃತಿಯ
ಸಕಲ ಕವಿಗಳಿಗೆಲ್ಲ ಸಾಷ್ಟಾಂಗವೆರಗಿ
ಅಧಿಕ ಠೀವಿಯೊಳಿದನು ಯಕ್ಷಗಾನವ ಮಾಡಿ
ಮುದದಿಂದ ಕನ್ನಡದಿ ಪೇಳಿದನು ಬಿನ್ನಾಣದಿಂದ.
ಶನಿಮಹಾತ್ಮೆಯಲ್ಲಿ ಸಹ ಮೇಲಿನ ಪದ್ಯಗಳನ್ನು ಹೇಳಿರುವುದರ ಜೊತೆಗೆ
ಹರನ ಕರುಣೆಯಿಂದ ಕರಿರಾಯ ಚರಿತೆಯನು
ಹರಿಯ ಭಕ್ತಿಗೆ ಸೋತು ನಳರಾಜನ ಕಥೆಯ
ಘನಮಹಿಮ ಶನಿರಾಜನ ಕಥೆಯನು
ಮನುಜರು ತಾವು ಮುಕ್ತಿ ಪಡೆಯಲೆನುತ
ಯಕ್ಷಗಾನದಿ ವೊರೆದಿರುವುದಾಗಿ ಹೇಳಿಕೊಂಡಿದ್ದಾನೆ
ಮೂರು ಕಾವ್ಯಗಳ ಮೇಲಿನ ಪದ್ಯಗಳು ಕವಿಯ ಜೀವನ ವಿವರಗಳನ್ನು ಸ್ಪಷ್ಟವಾಗಿಯೇ ನೀಡುತ್ತವೆ. ಈ ಹಿಂದೆ ಉದಾಹರಿಸಿದ ನಳಚರಿತ್ರೆಯ ಗದ್ಯಭಾಗದಲ್ಲಿ ತಾಯಿಯ ಹೆಸರು ಇಲ್ಲ. ಆದರಿಲ್ಲಿ ಕೆಂಪಣ್ಣಗೌಡನ ತಾಯಿಯ ಹೆಸರು ತಿಮ್ಮಾಂಬ ಎಂಬುದು ತಿಳಿಯುತ್ತದೆ.
ಕವಿಯು ತನ್ನನ್ನು ಅಕಲಂಕನೆಂದೂ ಭಿನ್ನಾಣಗಾರನೆಂದೂ ಅಧಿಕಠೀವಿಯೆವನೆಂದೂ ಸಕಲ ವಿದ್ಯಾಪ್ರವೀಣನೆಂದೂ ಕರೆದುಕೊಂಡಿದ್ದಾನೆ. ಸಕಲ ವಿದ್ಯಾಪ್ರವೀಣನೆಂದರೆ ಅನೇಕ ಭಾಷೆಗಳು ಬರುತ್ತಿದ್ದವೆಂದೇ, ಕನ್ನಡ ಸಂಸ್ಕೃತಗಳೆರಡೂ ಬರುತ್ತಿದ್ದವೆಂದೇ ತಿಳಿಯುವುದಿಲ್ಲ. ಈತ ತಾನು ಅಕಲಂಕನೆಂದು ಕರೆದುಕೊಂಡಿರುವುದರಿಂದ ತುಂಬಾ ಸ್ವಾಭಿಮಾನದ ವ್ಯಕ್ತಿಯಾಗಿದ್ದಂತೆ ಕಾಣುತ್ತದೆ. ಅಧಿಕಠೀವಿ ಈತ ಸ್ವವ್ಯಕ್ತಿತ್ವದ ಬಗೆಗೆ ಅಹಂ ಉಳ್ಳವನಾಗಿರಬೇಕೆಂದು ಧ್ವನಿಸುತ್ತದೆ.
ಕೆಂಪಣ್ಣಗೌಡ ಅಂದೇನಹಳ್ಳಿಯವನು. ಇದು ನಾಗಮಂಡಲ ತಾಲ್ಲೂಕಿನಲ್ಲಿ ಲೋಕ ಪಾವನಿ ನದಿಯ ತೀರದಲ್ಲಿದೆ. ಇಲ್ಲಿ ಕೆಂಪಣ್ಣಗೌಡ ಹೇಳಿರುವ ಸೋಮೇಶ್ವರ, ಭೈರವ, ಹನುಮ ದೇವಾಲಯಗಳಿವೆ. ಈ ಎಲ್ಲಾ ದೇವರುಗಳನ್ನು ಕವಿ ತನ್ನ ಕಾವ್ಯದಲ್ಲಿ ಪ್ರಾರ್ಥಿಸಿದ್ದಾನೆ.
ಧರೆಣಿಗಧಿಕವಾದ ಅಂದೇನ ಪುರದ
ವರಮಹಿಮ ಸೋಮೇಶ್ವರನ ಸತಿಯೆ
ಧರಣಿಗಧಿಕವಾದ ಅಂದೇನಪುರದ
ವರ ಸೋಮೇಶ್ವರನ ಪುತ್ರ ಗಣನಾಯಕ
ಅಸುರರನು ಸಂಹರಿಸಿ ಯೆಸೆವ ಶಿರಮಾಲೆಯನು
ಹಸನಾಗಿ ತಳೆದ ಭೈರವೇಶ್ವರನೇ ಶರಣು ಶರಣಾರ್ಥಿ.
ಕೆಂಪಣ್ಣಗೌಡ ಒಕ್ಕಲಿಗನಾದುದರಿಂದ ಧಾರ್ಮಿಕ ಸಮನ್ವಯತೆಯನ್ನು ಸಾಧಿಸಿದ್ದಾನೆ. ಅವನ ಕಾವ್ಯದಲ್ಲಿ ಎಲ್ಲಾ ದೇವರುಗಳನ್ನೂ ಸ್ಮರಿಸಿದ್ದಾನೆ. ತಾನು ಬರೆದ ಮೂರು ಕಾವ್ಯಗಳಲ್ಲಿ ಒಂದರಲ್ಲಿ, ಹರನ ಮಹಿಮೆಯನ್ನು ಮತ್ತೊಂದರಲ್ಲಿ ಹರಿಯ ಮಹಿಮೆಯನ್ನು ಇನ್ನೊಂದರಲ್ಲಿ ಶನಿಯ ಮಹಿಮೆಯನ್ನು ಹೇಳಿದ್ದಾನಾದರೂ ಸಕಲ ದೇವರಾರಾಧನೆಯನ್ನು ಕುರಿತಂತೆ
ವೀರಭದ್ರನ ಗುಡಿಯ
ನಾರಾಯಣನಾಲಯವು
ಆರಾಧಿಸುವರು ಸಕಲ ಜನರು
ಎಂದು ಹೇಳಿ ಅಂದೇನಹಳ್ಳಿಯ ಜನರು ಎಲ್ಲಾ ದೈವಗಳನ್ನು ಸಮನಾಗಿ ಆರಾದಿಸುತ್ತಿದ್ದರೆಂಬುದನ್ನು ಸೂಚಿಸಿದ್ದಾನೆ.
ಕೆಂಪಣ್ಣಗೌಡನಿಗೆ ಲೋಕಪಾವನಿ ನದಿಯ ಬಗೆಗೆ ಬಹಳ ಗೌರವ ಮತ್ತು ಭಕ್ತಿ. ಈತನು ಲೋಕಪಾವನಿ ತೀರದ ಅಂದೇನಹಳ್ಳಿಯವನು ಎಂಬುದನ್ನು ಇದು ಖಚಿತಪಡಿಸುತ್ತದೆ. ಹಳೆಬೀಡಿನ ರಾಜನ ಕೆರೆಯ ಮೇರೆಗೆ ಧಾರಾಪುರದಿಂದ ಮಿತ ಪರಿವಾರದೊಂದಿಗೆ ಹೊರಟ ಕರಿರಾಯ ಗೌತಮ ಕ್ಷೇತ್ರದಲ್ಲಿ ತಂಗುವ ದೃಷ್ಟಿಯಿಂದ ಕರಿಗಿರಿಯನ್ನಿಳಿದು ಬಂದ. ಕರಿಗಿರಿ ಎಂದರೆ ಈಗಿನ ಕರಿಘಟ್ಟ. ಗೌತಮ ಕ್ಷೇತ್ರ ಕಾವೇರಿ ಲೋಕಪಾವನಿ ನದಿಗಳ ಸಂಗಮ.
ಜೋಕೆಯಿಂ ಸಕಲ ಬಲ ಸಹಿತ ಕರಿಗಿರಿಯನಿಳಿದು
ಲೋಕಪಾವನಿಯನ್ನು ಕಂಡ ಕರಿರಾಯ,
ಕರಿರಾಯ ಕಂಡದ್ದಷ್ಟೇ ಅಲ್ಲ ಲೋಕಪಾವನಿಯ ಗುಣಗಾನವನ್ನು ಮಾಡುತ್ತಾನೆ. ಪಕ್ಕದಲ್ಲೆ ದೊಡ್ಡನದಿ ಕಾವೇರಿ ಇದೆ. ಆದರೆ ಅದರಿಂದ ಕೆಂಪಣ್ಣಗೌಡನ ಅಂದೇನಹಳ್ಳಿಗೆ ಯಾವ ಪ್ರಯೋಜನವೂ ಇಲ್ಲ. ಏನಿದ್ದರೂ ಲೋಕಪಾವನಿಯೇ ಅವನಿಗೆ ಜೀವನದಿ. ಆದುದರಿಂದಲೇ ಕವಿಗೆ ಕಾವೇರಿಯ ಎದುರು ಲೋಕಪಾವನಿ ಮಹತ್ತರವಾಗಿ ಕಾಣುವ ನದಿಯಾಗುತ್ತದೆ.
ಕೆಂಪಣ್ಣಗೌಡ ಒಕ್ಕಲಿಗ ಕವಿಯೆಂದು ಕವಿ ಚರಿತ್ರೆಕಾರರೂ ಹೇಳಿದ್ದಾರೆ. ಹೆಸರು ಕೂಡ ಕವಿ ಒಕ್ಕಲಿಗನೆಂಬುದನ್ನು ಸೂಚಿಸುತ್ತದೆ. ಜೊತೆಗೆ ಕವಿ ಸಹ.
ಧರೆಯೊಳಗರಿದ ಸುಜಾಣರು
ವರ ವೊಕ್ಕಲಿಗ ಪೇಳ್ದಕೃತಿಯೆಂದು
ಭರದೆ ನಿಂಧ್ಯ ಮಾಡಬೇಡಿರಿ
ಎಂದು ವಿನಯದಿಂದ ಹೇಳಿಕೊಂಡಿದ್ದಾನೆ. ಕರಿರಾಯ ಕೂಡ ಒಕ್ಕಲಿಗ ರಾಜಕುಮಾರ ಎಂಬುದು ಕೆಂಪಣ್ಣಗೌಡನ ಅಭಿಮತ. ತಲಕಾಡಿನ ಗಂಗರು ಒಕ್ಕಲಿಗ ಮೂಲದಿಂದ ಬಂದವರು ಎಂದು ಈಗ ತೀರ್ಮಾನವಾಗಿದೆ. ಕರಿರಾಯ ಎಂದರೆ ಆನೆಯ ಲಾಂಛನದ ರಾಜ ಎಂದರ್ಥ. ಗಂಗರಾಜರ ಲಾಂಛನ ಆನೆ. ಆದುದರಿಂದಲೆ ಪುಂಡರೀಕಾಕ್ಷಿ ತನ್ನನ್ನು ಮದುವೆಯಾಗೆಂದು ಕೇಳಿದಾಗ,
ರಕ್ಕಸರ ಮನೆಯೊಳಗೆ ಪೊಕ್ಕುಅನ್ನವ ಕೊಳಲು
ದಕ್ಕುವುದೆ ಹಾಲಂತ ಒಕ್ಕಲಿಗರೆಮಗೆ
ಎಂದು ಹೇಳುತ್ತಾನೆ. ಅಷ್ಟೇ ಅಲ್ಲ ಕವಿಗೆ ತನ್ನ ಜನಾಂಗದ ಬಗೆಗೆ ಅಪಾರವಾದ ಅಭಿಮಾನವೂ ಇದೆ. ಆದುದರಿಂದಲೇ ಕರಿರಾಯನನ್ನು ಉದ್ದಂಡಿ ಬಾಣಂತಿ ವೇಷದಿಂದ ಅಟ್ಟಿಸಿಕೊಂಡು ಬಂದಾಗ ಅವನು ‘ಗೌಡ ಪ್ರಭುಗಳ’ ಮೊರೆ ಹೋಗುತ್ತಾನೆ. ಕರಿರಾಯ ಕೊಲೆಯಾದಾಗ ತಾವು ಭರವಸೆ ಕೊಟ್ಟಿದ್ದಂತೆ ಈ ಗೌಡರುಗಳು ಅಗ್ನಿಪ್ರವೇಶ ಮಾಡುತ್ತಾರೆ. ಕಾವ್ಯದ ಕಡೆಯಲ್ಲಿ ಶಿವ ಪ್ರತ್ಯಕ್ಷನಾದಾಗ ಅವನು ಕೈಲಾಸಕ್ಕೆ ಕರೆದೊಯ್ಯುವುದು.
ಸೋಮಶೇಖರ ನಿತ್ತ ಪ್ರೇಮದಿಂದಲಿ
ಕಾಮಿನೀ ಜನ ಸಪ್ತ ಗೌಡರು ಸಹಿತದಲಿ
ಪ್ರೇಮದಿಂ ಕೈಲಾಸ ಪುರವನು ಸೇರಿ ಸುಖದೆ.
ಹೆಂಗಸರು ಮತ್ತು ಏಳುಮಂದಿ ಗೌಡರುಗಳನ್ನು ಮಾತ್ರ. ಈ ದೃಷ್ಟಿಯಿಂದ ಕೂಡಾ ಕೆಂಪಣ್ಣಗೌಡ ಒಕ್ಕಲಿಗನೆಂಬುದು ಖಚಿತವಾಗುತ್ತದೆ. ಕಾವ್ಯದ ದೃಷ್ಟಿಯಿಂದ ಕೆಂಪಣ್ಣಗೌಡನ ಕರಿರಾಯ ಚರಿತ್ರೆ ನಳಚರಿತ್ರೆ ಮತ್ತು ಶನಿಮಹಾತ್ಮೆ ಮೂರು ಪ್ರಸಿದ್ಧವಾಗಿರುವುದು ಕಂಡುಬರುತ್ತದೆ. ಕಾರಿರಾಯ ಚರಿತ್ರೆಯಂತೂ ಕರಿಭಂಟನ ಕಾಳಗ ಎಂಬ ಹೆಸರಿನಲ್ಲಿ ಯಕ್ಷಗಾನ ಆಟವಾಗಿ ಅಪಾರ ಜನಪ್ರಿಯತೆಗಳಿಸಿರುವುದು ಕಂಡುಬರುತ್ತದೆ. ಸುಮಾರು ಹದಿನೆಂಟು ಮಂದಿ ಲೇಖಕರು ಕರಿರಾಯ ಚರಿತ್ರೆಯನ್ನು ಯಕ್ಷಗಾನ ನಾಟಕವನ್ನಾಗಿ ಪರಿವರ್ತಿಸಿದ್ದಾರೆ. ಇಂದಿಗೂ ಕರಿಭಂಟನ ಕಾಳಗ ಒಂದು ಅತ್ಯಂತ ಜನಪ್ರಯ ಯಕ್ಷಗಾನ ನಾಟಕವಾಗಿ ಪ್ರದರ್ಶನಗೊಳ್ಳುತ್ತಿದೆ. ಇದರ ಅಪಾರ ಹಸ್ತಪ್ರತಿಗಳು ದೊರೆಯುತ್ತವೆ. ಕರಿಭಂಟನ ಕಾಳಗ ತೆಲಗು ಮತ್ತು ತಮಿಳಿನಲ್ಲಿಯೂ ಇರುವುದು ಕಂಡುಬರುತ್ತದೆ. ಕೆಂಪಣ್ಣಗೌಡನಿಗೆ  ತೆಲಗು ಗೊತ್ತಿದ್ದಿತೆಂಬ ಹೇಳಿಕೆಯೂ ಉಂಟು, ನಳರಾಜನ ಚರಿತ್ರೆ ಕರಿರಾಯಚರಿತ್ರದಷ್ಟಲ್ಲದಿದ್ದರೂ ಶ್ರೀಸಾಮಾನ್ಯರಲ್ಲಿ ಜನಪ್ರಿಯವಾಗಿದೆ. ಈ ಕಾವ್ಯವನ್ನು ಈಗಲೂ ಜನರು ಯಕ್ಷಗಾನ ರೂಪದಲ್ಲಿ ಶನಿಮಹಾತ್ಮೆಯಂತೆ ಓದಿಸಿ ಕೇಳುವ ಸಂಪ್ರದಾಯವಿದೆ. ಶನಿಮಹಾತ್ಮೆಯಂತೂ ಒಕ್ಕಲಿಗರಲ್ಲಿ ವಿಶೇಷವಾಗಿ ನಾಗಮಂಗಲದ ಸುತ್ತಿನಲ್ಲಿ ಮನೆ ಮನೆಯಲ್ಲೂ ಓದಿಸುವ ಸಂಪ್ರದಾಯ ಇಂದಿಗೂ ಇದೆ. ಒಟ್ಟಿನಲ್ಲಿ ಕೆಂಪಣ್ಣಗೌಡ ಕನ್ನಡದ ಮೊದಲ ಯಕ್ಷಗಾನ ಕವಿಯಾಗಿ ಅತ್ಯಂತ ಸಮರ್ಥವಾದ ಮೂರು ಕಾವ್ಯಗಳನ್ನು ಕನ್ನಡಕ್ಕೆ ನೀಡಿದ್ದಾನೆ. ಈತನ ಪ್ರೌಢಿಮೆಯ ಆಧಾರದಿಂದ ಹೇಳಬಹುದಾದರೆ ಕನ್ನಡ ಯಕ್ಷಗಾನ ಹದಿನಾಲ್ಕನೆಯ ಶತಮಾನದ ಹೊತ್ತಿಗೇ ಒಂದು ಪ್ರೌಢಾವಸ್ಥೆಗೆ ತಲುಪಿ ಜನಪ್ರಿಯವಾಗಿರುವುದು ಕಂಡು ಬರುತ್ತದೆ. ಆದುದರಿಂದ ನಮ್ಮ ಯಕ್ಷಗಾನ ಸಾಹಿತ್ಯ ಮತ್ತು ಜನಪದ ಕಲೆಗಳು ಜನಜೀವನದೊಂದಿಗೆ ಹಾಸು ಹೊಕ್ಕಾಗಿ ಬೆಳೆದುಬಂದಂಥವು. ಜನಪದರು ತಮ್ಮ ಜೀವನದ ಹಾದಿಯಲ್ಲಿ ಕಂಡಿರುವ ಏರುಪೇರು ಮತ್ತು ಬದಲಾವಣೆಗಳನ್ನು ಇವೆಲ್ಲ ಕಂಡಿವೆ.
ಕೆಂಪಣ್ಣಗೌಡ ಮೂರು ಯಕ್ಷಗಾನ ಕಾವ್ಯಗಳನ್ನು ರಚಿಸಿದ್ದಾನೆ. ಕರಿರಾಯ ಚರಿತ್ರೆ, ನಳಚರಿತ್ರೆ ಮತ್ತು ಶನಿಚರಿತ್ರೆ ಇವುಗಳನ್ನು ಕ್ರಮವಾಗಿ ಹರ, ಹರಿ ಮತ್ತು ಶನಿಯ ಕೃಪೆಯಿಂದ ಬರೆದುದಾಗಿ ಕವಿ ಹೇಳಿಕೊಂಡಿದ್ದಾನೆ. ಈ ಮೂರು ಕಾವ್ಯಗಳನ್ನು ಬಿಟ್ಟರೆ ಕನ್ನಡದಲ್ಲಿ ಮತ್ತಾವ ಯಕ್ಷಗಾನ ಕಾವ್ಯಗಳೂ ದೊರೆತಿಲ್ಲ. ಕೆಂಪಣ್ಣಗೌಡನನ್ನು ಕೂಡ ಕರಿಭಂಟನಕಾಳಗ ಯಕ್ಷಗಾನ ಪ್ರಸಂಗ ಬರೆದವ ಹದಿನೇಳನೆಯ ಶತಮಾನದಲ್ಲಿದ್ದ ಎಂದೇ ಮೊದಲು ಗುರುತಿಸಲಾಗಿತ್ತು. ಆದರೆ ಕರಿರಾಯ ಚರಿತ್ರೆ, ನಳಚರಿತ್ರೆ, ಶನಿಚರಿತ್ರೆಗಳ ಮೂಲ ಒಲೆಯ ಪ್ರತಿಗಳು ಅವು ಕಾವ್ಯಗಳು ನಮ್ಮ ಪ್ರಚೀನ ಶಿಷ್ಟ ಕಾವ್ಯ ಸಂಪ್ರದಾಯ ಚಂಪು ರೀತಿಯ ದೇಶೀಯ ಕಾವ್ಯಗಳು ಎಂಬುದನ್ನು ಹೊರಗೆಡಹಿದವು. ಹಳೆಗನ್ನಡದ ಚಂಪುವಿನಂತೆ ಇಲ್ಲಿಯೂ ಪದ್ಯಗಳ ನಂತರ ಗದ್ಯ ವಿವರಣೆ ಬರುತ್ತದೆ. ಈ ಗದ್ಯ ಭಾಗ ಯಕ್ಷಗಾನ ಪ್ರಸಂಗಗಳಲ್ಲಿ ಬರುವಂತಹ ಪಾತ್ರ ಆಡುವ ಮಾತುಗಳಲ್ಲ. ಇದೊಂದು ಕಾವ್ಯ ಸಂಪ್ರದಾಯವೆ ಆಗಿದೆ.
ಯಕ್ಷಗಾನ ಕಾವ್ಯಗಳಲ್ಲಿ ಪಂಪನ ವಿಕ್ರಮಾರ್ಜುನ ವಿಜಯದಂತೆ, ರನ್ನನ ಗದಾಯುದ್ಧದಂತೆ ಕಾವ್ಯ ಮುನ್ನಡೆಯುತ್ತದೆ. ಪ್ರಸಂಗಗಳಲ್ಲಿ ಬರುವಂತೆ ಸಾರಥಿ, ಭಾಗವತ, ಹನುಮ ನಾಯಕ ಅಥವಾ ಯಾವುದೇ ಪಾತ್ರಗಳು ಇಲ್ಲಿ ಬರುವುದಿಲ್ಲ. ಚಂಪುವಿನಂತೆ ಇಡೀ ಕಾವ್ಯವನ್ನು ಕವಿ ನಿರೂಪಿಸುತ್ತಾನೆ. ಆದಿ, ಮಧ್ಯ, ಅಂತ್ಯ ಮತ್ತು ಕವಿಯ ಸ್ವವಿಚಾರ ಇವೆಲ್ಲವೂ ಈ ಮೂರು ಕಾವ್ಯಗಳಲ್ಲಿ ಕಾವ್ಯ ಸಂಪ್ರದಾಯದಂತೆಯೆ ಇರುವುದನ್ನು ಕಾಣಬಹುದಾಗಿದೆ. ಪ್ರಾಯಃ ಕೆಲವು ಚಂಪೂ ಕಾವ್ಯಗಳಂತೆ ಇವುಗಳೂ ನಾಟಕ ರೂಪುಹೊಂದಿ ಉತ್ತರೋತ್ತರ ರಂಗ ಪ್ರವೇಶ ಮಾಡಿರಬೇಕು. ಇಂದಿಗೂ ನಮ್ಮಲ್ಲಿ ಈ ಸಂಪ್ರದಾಯ ಮುಂದುವರಿದಿದೆ. ಕಾವ್ಯಗಳಿರಲಿ ಕಾದಂಬರಿಗಳು ಕೂಡ ನಾಟಕ ರೂಪದಲ್ಲಿ ರಂಗದ ಮೇಲೆ ಬಂದಿವೆ. ಕೆಂಪಣ್ಣಗೌಡನ ಈ ಮೂರೂ ಕಾವ್ಯಗಳ ವಾಚನ, ತಾಳ ಮದ್ಧಳೆ ಮತ್ತು ರಂಗಸಂಪ್ರದಾಯಗಳು ಇಂದಿಗೂ ಜೀವಂತವಾಗಿವೆ. ಈ ಕಾವ್ಯಗಳನ್ನು ರಾತ್ರಿಯಿಡಿ ಓದಿಸಿ ಕೇಳುವ ಸಂಪ್ರದಾಯ ಹಳೆಯ ಮೈಸೂರು ಭಾಗದಲ್ಲಿ ವಿಶೇಷವಾಗಿ ಮಂಡ್ಯ ಜಿಲ್ಲೆಯಲ್ಲಿದೆ. ಶನಿಮಹಾತ್ಮೆಯಂತು ಮಿಕ್ಕೆರಡನ್ನೂ ಮೀರಿಸಿ ಶ್ರಾವಣ ಮಾಸದ ಆಚರಣೆಯೇ ಆಗಿದೆ. ಆ ದಿನಗಳಲ್ಲಿ ಮನೆ ಮನೆಯಲ್ಲಿ ಶನಿದೇವರ ಚರಿತ್ರೆ, ಕಥೆ, ಮಹತ್ಮೆ ಓದಿಸಿ ಕೇಳುವ ಸಂಪ್ರದಾಯವಿದೆ. ಪ್ರಸಂಗ ರೂಪದಲ್ಲಿ ಇವು ರಂಗದ ಮೇಲೂ ವಿಜೃಂಭಿಸುತ್ತಿವೆ. ನಳಚರಿತ್ರೆ ಶನಿಚರಿತ್ರೆಗಳು ಸಾಮಗಾನ ನಾಟಕ ರಂಗವನ್ನೂ ಪ್ರವೇಶಿಸಿ ಜನಪ್ರಿಯತೆಗೊಳಿಸಿ ಕೊಂಡಿರುವುದನ್ನು ಕಾಣಬಹುದಾಗಿದೆ.
ಕೆಂಪಣ್ಣಗೌಡ ರಚಿಸಿರುವ ಮೂರು ಕಾವ್ಯಗಳಲ್ಲಿ ಕರಿರಾಯ ಚರಿತ್ರೆ, ನಳಚರಿತ್ರೆಗಳ ಮೂಲವನ್ನು ತಿಳಿಯಲವಕಾಶವಿದೆ. ಕರಿರಾಯ ಚರಿತ್ರೆ ಗಂಗವಂಶದಲ್ಲಿ ನಡೆದ ಒಂದು ದುರಂತ ಪ್ರಣಯ ಪ್ರಸಂಗವನ್ನು ಆಧರಿಸಿದ್ದು. ಶಿವ ಪಾರ್ವತಿಗೆ ಹೇಳಿದ ಪುಣ್ಯ ಕಥೆಯಾಗಿ ರೂಪುಗೊಂಡಿದೆ. ನಳಚರಿತ್ರೆ ಮಹಾಭಾರತದ ಒಂದು ಉಪಖ್ಯಾನ. ಇದು ಜನಪದದಿಂದ ಮಹಾಭಾರತ ಸೇರಿರುವ ಸಾಧ್ಯತೆಗಳೇ ಹೆಚ್ಚು ಎಂಬ ಅಭಿಪ್ರಾಯವಿದೆ. ಕಂಪಣ್ಣಗೌಡನ ನಳಚರಿತ್ರೆ ಶನಿಯ ಶಕ್ತಿ ಮತ್ತು ಮಹಾತ್ಮೆಯನ್ನು ನಿರೂಪಿಸುವ ಕಾವ್ಯವೇ ಆಗಿದೆ. ಶನಿಚರಿತ್ರೆಗೆ ಮೂಲ ಜನಪದವೇ ಇದ್ದಿರಬೇಕು. ಏಕೆಂದರೆ ವಿಕ್ರಮನೆಂಬ ಚಕ್ರವರ್ತಿಯ ಸುತ್ತ ಅಸಂಖ್ಯಾತ ಜನಪದ ಕಥೆಗಳು ಪ್ರಸಂಗಗಳು ಹುಟ್ಟಿಕೊಂಡಿವೆ. ಮೌರ್ಯವಂಶದ ಸಮುದ್ರಗುಪ್ತನೆ ಉಜ್ಜಯಿನಿಯ ಈ ವಿಕ್ರಮನಾಗಿರಬೇಕೆಂದು ಚರಿತ್ರೆಕಾರರು ಊಹಿಸಿದ್ದಾರೆ. ಈ ವಿಕ್ರಮನ ಸಾಹಸದ ಕಥೆಗಳು ಎಲ್ಲಾ ಭಾರತೀಯ ಭಷೆಗಳಲ್ಲಿಯೂ ದೊರೆಯುತ್ತವೆ. ವಿಕ್ರಮ ಮತ್ತು ಭೇತಾಳ, ಬತ್ತೀಸಪುತ್ಥಳಿ ಕಥೆ, ಶನಿಮಹಾತ್ಮೆ ಇವೆಲ್ಲವೂ ವಿಕ್ರಮನ ಸುತ್ತಲಿನ ಕೆಲವು ಕಥೆಗಳು. ಹೀಗಾಗಿ ಕೆಂಪಣ್ಣಗೌಡ ಜನಪದ ಮೂಲದ ಕಥೆಗಳನ್ನು ಆಧರಿಸಿ ದೇಶೀಯವಾದ ಯಕ್ಷಗಾನ ಶೈಲಿಯಲ್ಲಿ ಕಾವ್ಯ ರಚಿಸಿದ್ದಾನೆ.
ಕನ್ನಡ ಯಕ್ಷಗಾನ ಸಾಹಿತ್ಯ ಪ್ರಕಾರದಲ್ಲಿ ಕರಿಭಂಟನ ಕಾಳಗ ತುಂಬ ಪ್ರಸಿದ್ಧವಾದ ನಾಟಕ. ಯಕ್ಷಗಾನ ಕಾವ್ಯವೊಂದರಿಂದ ಈ ನಾಟಕ ರೂಪುಗೊಂಡುದು. ಸಾಮಾನ್ಯವಾಗಿ ಕನ್ನಡ ನಾಡಿನ ಎಲ್ಲ ಭಾಗಗಳಲ್ಲಿಯೂ ಈ ನಾಟಕವನ್ನು ಅಭಿನಯಿಸುತ್ತಾರೆ. ಕೆಲವು ಕಡೆಗಳಲ್ಲಿ ಈ ಕಥೆಗೆ ವಿಶೇಷ ಮಹತ್ವ ಕೊಟ್ಟಿರುವಂತೆ ಕಾಣುತ್ತದೆ. ಓಲೆಯ ಪ್ರತಿಗಳೂ ಸೇರಿದಂತೆ ಕರಿಭಂಟನ ಕಾಳಗ ನಾಟಕದ ನೂರಾರು ಪ್ರತಿಗಳು ದೊರೆಯುತ್ತವೆ. ಇತ್ತೀಚೆಗೆ ಚಿತ್ರದುರ್ಗದ ಕೆಲವು ಜನ ಸಾಹಿತ್ಯಭ್ಯಾಸಿಗಳೂ ‘ಚಂದ್ರವಳ್ಳಿ’ ಎಂಬ ಹೆಸರಿನ ಜಿಲ್ಲಾ ಚರಿತ್ರೆಯ ಸಂಪುಟವೊಂದನ್ನು ಪ್ರಕಟಿಸಿದ್ದಾರೆ. ಈ ಹಿಂದೆಯೇ ದಿವಂಗತ ಹುಲ್ಲೂರು ಶ್ರೀನಿವಾಸ ಜೋಯಿಸರು ಮತ್ತು ಡಾ. ಜಿ. ವರದರಾಜರಾಯರು ಕರಿಭಂಟನ ಕಾಳಗದ ಕಥೆಯ ಬಗ್ಗೆ ಬರೆದು ಇದೊಂದು ಚಾರಿತ್ರಿಕ ಘಟನೆಯೆಂದೂ ಗಂಗದೊರೆ ರಕ್ಕಸಗಂಗನೇ ಕರಿಭಂಟನೆಂದೂ ಹೇಳಿದ್ದಾರೆ. ಚಂದ್ರವಳ್ಳಿಯಲ್ಲಿ ಈ ಬಗೆಗೆ ಬರೆದಿರುವ ಶ್ರೀ ಎಸ್. ವಿ. ಗೌಡರ್ ಅವರು ಸಹ ಈ ರಕ್ಕಸಗಂಗನೆ ಕರಿಭಂಟ ಎಂಬ ವಾದವನ್ನು ಒಪ್ಪಿ ಅದನ್ನು ಸಮರ್ಥಿಸಲು ಪ್ರಯತ್ನಿಸಿದ್ದಾರೆ. ಅಷ್ಟೇ ಅಲ್ಲ, ಕರಿಭಂಟನ ಕಥೆಯ ಅಂತಿಮ ಘಟನೆ ನಡೆದುದು ಚಿತ್ರದುರ್ಗ ಜಿಲ್ಲೆಯ ಹಾಯಕಲ್ಲಿನಲ್ಲೆಂದೂ ಆಗ ಅದಕ್ಕೆ ಮಲ್ಲಿಗನೂರೆಂಬ ಹೆಸರಿತ್ತೆಂದೂ ಪ್ರತಿಪಾದಿಸಿದ್ದಾರೆ. ಕರಿಭಂಟ ಮತ್ತು ಉದ್ದಂಡಿಯ ನ್ಯಾಯದಲ್ಲಿ ಪಾಲುಗೊಂಡ ಗೌಡರ ಬಗೆಗೂ ಹೇಳಿದ್ದಾರೆ. “ಚಿತ್ರದುರ್ಗ ತಾಲ್ಲೂಕ ಹಾಯಕಲ್ಲು ಗ್ರಾಮದಲ್ಲಿ ಕರಿಭಂಟನಿಗೆ ಸಂಬಂಧಿಸಿದ ಕಥೆಗಳನ್ನು ಅಲ್ಲಿನ ನಿವಾಸಿಗಳಿಂದ ಈಗಲೂ ನಾವು ಕೇಳಬಹುದು. ಐತಿಹ್ಯದ ಪ್ರಕಾರ ತೊಂಡನೂರು ರಾಕ್ಷಸಿಯು ಕರಿಭಂಟನನ್ನು ಕೊಲ್ಲಲು ಇಂದಿನ ನಾಯಕನ ಹಟ್ಟಿ (ಚಳ್ಳಕೆರೆ ತಾಲೂಕು) ಬಳೀಯ ಹೊಸಗುಡ್ಡದಿಂದ (ರಾಮದುರ್ಗದ ಕೋಟೆ) ಓಡಿಸಿಕೊಂಡು ಬಂದಳೆಂದೂ, ಅವನು ಹಾಯಕಲ್ಲು (ಅಂದು ಮಲ್ಲಿಗೆಯೂರು) ಗ್ರಾಮದಲ್ಲಿನ ಏಳು ಜನ ಗೌಡರಲ್ಲಿ ಆಶ್ರಯಪಡೆದನೆಂದೂ,  ಆದರೂ ಮಾಯಾವಿನಿಯಾದ ರಾಕ್ಷಸಿಯ ಕಪಟತಂತ್ರಗಳಿಗೆ ಬಲಿಯಾಗಿ ಇಂದಿಗೂ ಉಳಿದಿರುವ ರಾಮೇಶ್ವರ ದೇವಸ್ಥಾನದಲ್ಲಿ ಆಹುತಿಯಾದನೆಂದೂ ತಿಳಿಯುತ್ತದೆ.[1] ತೊಂಡನೂರು ರಾಕ್ಷಸಿ ಉದ್ದಂಡಿ ಕರಿಭಂಟನನ್ನು ಚಿತ್ರದುರ್ಗದ ಹಾಯಕಲ್ಲಿನವರೆಗೆ ಅಟ್ಟಿಸಿಕೊಂಡು ಹೋಗಿ ಕೊಂದಳೆಂಬುದು ಮೇಲಿನ ಲೇಖಕರೆಲ್ಲರ ಅಭಿಪ್ರಾಯ. ಆದರೆ ಇದಕ್ಕೆ ಸರಿಯಾದ ಸಮರ್ಥನೆಗಳನ್ನು ಅವರು ಕೊಟ್ಟಿಲ್ಲ.
ಕರಿಭಂಟನ ಕಥೆಯ ಭೂಮಿಕೆ ಪ್ರಧಾನವಾಗಿ ಗೌತಮ ಕ್ಷೇತ್ರ (ಶ್ರೀರಂಗಪಟ್ಟಣ) ಮತ್ತು ತೊಣ್ಣೂರುಗಳು. ಉದ್ದಂಡಿಯು ತೊಣ್ಣೂರಿನಿಂದ ಚಿತ್ರದುರ್ಗದವರೆಗೆ ಕರಿಭಂಟನನ್ನು ಅಟ್ಟಿಸಿಕೊಂಡು ಹೋದಳೆಂಬುದು ಉತ್ಪ್ರೇಕ್ಷೆ ಎಂದೆನಿಸುತ್ತದೆ. ಸಾಮಾನ್ಯವಾಗಿ ಈ ನಾಟಕ ಆಡುವ ಹಳ್ಳಿಗರು ಈ ಕಥೆ ನಮ್ಮ ಊರಿನಲ್ಲಿಯೇ ನಡೆದುದು ಎಂದು ಕೆಲವು ಗುರುತುಗಳನ್ನು ತೋರಿಸುವ ಪ್ರಯತ್ನ ಮಾಡುತ್ತಾರೆ. ಆದರೆ ಈ ಯಾರಿಗೂ ಗೌತಮ ಕ್ಷೇತ್ರ ಮತ್ತು ತೊಣ್ಣೂರನ್ನು ಬದಲಾಯಿಸುವುದು ಸಾಧ್ಯವಾದಂತೆ ಕಾಣುವುದಿಲ್ಲ. ಈ ಎಲ್ಲ ಸಮಸ್ಯೆಗಳ ಹಿನ್ನಲೆಯಲ್ಲಿ ಕರಿಭಂಟನ ಕಾಳಗದ ಕಥೆಯ ಪ್ರಸಂಗವನ್ನು ವಿವೇಚಿಸಿದಾಗ ನನಗೆ ಕೆಲವು ಅನುಮಾನಗಳು ಉಂಟಾದವು. ಮೊದಲನೆಯದಾಗಿ ಕರಿಭಂಟನಿಗೂ ರಕ್ಕಸಗಂಗನಿಗೂ ಸಂಬಂಧವಿದ್ದರೆ ಎಲ್ಲಿಯಾದರೂ ಗಂಗರ ಶಾಸನಗಳಲ್ಲಿ ಇದರ ಉಲ್ಲೇಖ ದೊರೆಯಬೇಕಿತ್ತು. ಎರಡನೆಯದು, ಈ ಕಥೆ ತೊಣ್ಣೂರು ಮತ್ತು ಅದರ ಸುತ್ತಲಿನ ಜನಪದದಲ್ಲಿ ಎಂದೋ ನಡೆದ ಕಥೆಯಾಗಿ ತಲೆಮಾರಿನಿಂದ ತಲೆಮಾರಿಗೆ ಹರಿದು ಬಂದುದಾಗಿರಬೇಕು. ಹೀಗೆ ಜನ ಜನಿತವಾದ ಕಥೆಯನ್ನು ವಸ್ತುವಗಿಟ್ಟುಕೊಂಡು ಕೆಲವು ಬದಲಾವಣೆಗಳೊಂದಿಗೆ ಕಾವ್ಯವನ್ನೊ, ನಾಟಕವನ್ನೊ ಕವಿ ಬರೆದಿರಬೇಕು. ಮುಂದೆ ಇದು ಜನಪ್ರಿಯವಾಗಿ ನಾಡಿನಾದ್ಯಂತ ಹರಡಿಕೊಂಡಿರಬೇಕು. ಈ ಹಿನ್ನಲೆಯಲ್ಲಿ ನಾನು ಕರಿಭಂಟನ ಕಾಳಗದ ಬಗೆಗಿನ ಸಾಹಿತ್ಯವನ್ನೆಲ್ಲಾ ಗಮನಿಸಿದ್ದೇನೆ. ಉಪಲಬ್ಧ ಕೃತಿಗಳನ್ನೆಲ್ಲಾ ಪರಿಶೀಲಿಸಿದ್ದೇನೆ. ಸಂಬಂಧಪಟ್ಟ ಸ್ಥಳಗಳಿಗೆ ಭೇಟಿಕೊಟ್ಟು ವಿವರವಾದ ಕ್ಷೇತ್ರಕಾರ್ಯ ನಡೆಸಿದ್ದೇನೆ.
ಕ್ಷೇತ್ರಕಾರ್ಯದ ಸಮಯದಲ್ಲಿ ನಾನು ಸಂಗ್ರಹಿಸಿದ ಕರಿಭಂಟನ ಕಥೆ ಹೀಗಿದೆ: ಧರೆಯ ಕಕ್ಷಿಣ ಭಾಗದಲ್ಲಿ ಕಾಶ್ಮೀರ ದೇಶ ವಿಜೃಂಭಿಸುತ್ತಿದೆ. ಅದರ ರಾಜಧಾನಿ ಧಾರಾಪುರ. ಅದನ್ನಾಳುವವನು ಮಾರಭೂಪಾಲ. ಅವನ ರಾಣಿ ಬನವಂತಾದೇವಿ. ಈ ದಂಪತಿಗಳಿಗೆ ಏಕಮಾತ್ರ ಪುತ್ರ ಕರಿರಾಯ. ಯುದ್ಧವೊಂದರಲ್ಲಿ ಮಾರಭೂಪಾಲ ಅಸು ನೀಗಿದ. ಆಗ ಕರಿರಾಯ ಇನ್ನೂ ಚಿಕ್ಕವನು. ರಾಣಿ ಬನವಂತಾದೇವಿ ರಾಜ್ಯಸೂತ್ರಗಳನ್ನು ತನ್ನ ಕೈಗೆ ತೆಗೆದುಕೊಂಡು ಮಗನನ್ನು ಪೋಷಿಸಿ ಅವನು ಪ್ರಾಪ್ತ ವಯಸ್ಕನಾದ ಕೂಡಲೆ ಅವನಿಗೆ ಪಟ್ಟ ಕಟ್ಟುತ್ತಾಳೆ. ಕರಿರಾಯ ದಕ್ಷತೆಯಿಂದ ಧಾರಾಪುರವನ್ನಾಳುತ್ತಿರುತ್ತಾನೆ.
ಹಳೆಬೀಡಿನ ರಾಜ ಬಲ್ಲಾಳರಾಯ. ಅವನಿಗೆ ಧರೆಣಿಮೋಹಿನಿ ಎಂಬ ಮಗಳು. ಪ್ರಾಪ್ತವಯಸ್ಕಳಾದ ಮಗಳಿಗೆ ಬಲ್ಲಾಳರಾಯ. ವರಾನ್ವೇಷಣೆಯಲ್ಲಿ ನಿರತನಾಗಿರುತ್ತಾನೆ. ಧರಣಿಮೋಹಿನಿಗೆ ಯಾವ ರಾಜಕುಮಾರನೂ ಒಪ್ಪಿಗೆಯಾಗಲಿಲ್ಲ. ಕಡೆಗೆ ಬಲ್ಲಾಳರಾಯ ತನ್ನ ಮಂತ್ರಿಗಳೊಂದಿಗೆ ಸಮಾಲೋಚಿಸಿ ಸಮರ್ಥರಾದ ಚಿತ್ರಕಾರರಿಂದ ಈ ಭೂಮಂಡಲದ ಸಕಲ ರಾಜ್ಯಗಳ ರಾಜಕುಮಾರರ ಭಾವಚಿತ್ರಗಳನ್ನು ಬರೆಸಿ ತರಿಸುತ್ತಾನೆ. ಅವುಗಳಲ್ಲಿ ಧಾರಾಪುರದ ಮಾರಬೊಪನ ಮಗ ಕರಿರಾಯನನ್ನು ಧರಣಿಮೋಹಿನಿ ಒಪ್ಪುತ್ತಾಳೆ. ಧಾರಾಪುರಕ್ಕೂ ಹಳೇಬೀಡಿಗೂ ಪರಮಪೈರ, ಬದ್ಧದ್ವೇಷ. ಬಲ್ಲಾಳಯಾಯ ಧರ್ಮಸಂಕಟದಲ್ಲಿ ಸಿಲುಕುತ್ತಾನೆ. ಕಡೆಗೆ ಮಗಳ ಮೇಲಿನ ಮಮತೆಯೇ ಗೆಲ್ಲುತ್ತದೆ. ಬಲ್ಲಾಳರಾಯ ತನ್ನ ಮಂತ್ರಿಯನ್ನೇ ಈ ಮದುವೆ ಕುದುರಿಸುವ ರಾಯಭಾರಿಯನ್ನಾಗಿ ಮಾಡಿ ದಕ್ಷಿಣ ಕಾಶ್ಮೀರ ದೇಶಕ್ಕೆ ಕಳಿಸುತ್ತಾನೆ. ಬಲ್ಲಾಳರಾಯನ ಮಂತ್ರಿಬಂದು ಧರಣಿಮೋಹಿನಿಯನ್ನು ಮದುವೆಯಾಗಲು ಆಹ್ವಾನಿಸಿದಾಗ ಕರಿರಾಯ ಅದನ್ನು ಒಪ್ಪಿ ತಾಯಿಯ ಅನುಮತಿ ಕೇಳುತ್ತಾನೆ.
ಶತ್ರುರಾಜನಾದ ಬಲ್ಲಾಳರಾಯನ ಆಹ್ವಾನ ಬನವಂತಾದೇವಿಯಲ್ಲಿ ಅನುಮಾನವನ್ನು ಹುಟ್ಟಿಸುತ್ತದೆ. ಇದಕ್ಕೆ ಪೋಷಕವಾಗಿ ಆಕೆಗೆ ದುಃಸ್ವಪ್ನಗಳುಂಟಾಗುತ್ತವೆ. ಆಕೆ ಶತ್ರುರಾಜರ ಪಾಳಯಕ್ಕೆ ಹೋಗುವುದು ಸರಿಯಲ್ಲವೆಂದು ಮಗನಿಗೆ ಬುದ್ಧಿ ಹೇಳುತ್ತಾಳೆ. ತನಗುಂಟಾದ ಕೆಟ್ಟಕನಸುಗಳನ್ನು ವಿವರಿಸುತ್ತಾಳೆ. ಆದರೆ ಕರಿರಾಯ ಇದಾವುದನ್ನೂ ಕೇಳಲು ಸಿದ್ಧನಿಲ್ಲ. ರಾಜನೊಬ್ಬ ತನ್ನ ಮಗಳನ್ನು ಮದುವೆಯಾಗೆಂದು ಆಹ್ವಾನಿಸಿರುವಾಗ ಶೂರನಾದವನು ಅದನ್ನು ನಿರಾಕರುಸುವುದೆ? ಶತ್ರುರಾಜನೆಂದು ಹೆದರಿದರೆ ನಮ್ಮ ವಂಶಕ್ಕೆ ಅಪಕೀರ್ತಿಯಲ್ಲವೆ? ಕ್ಷತ್ರಿಯನಿಗೆ ಅದು ಹೇಡಿತನದ ಸಂಕೇತ ಎಂಬುದು ಕರಿರಾಯನ ವಾದ. ಕಡೆಗೆ ಅವನ ವಾದವೇ ಗುದ್ದು, ಬನವಂತಾದೇವಿ ಹಳೇಬೀಡಿಗೆ ಹೊರಡಲು ಅನುಮತಿ ನೀಡುತ್ತಾಳೆ.
ಕರಿರಾಯ ಮಿತಪರಿವಾರದೊಂದಿಗೆ ಹಳೇಬೀಡಿಗೆ ಹೊರಡುತ್ತಾನೆ. ಧಾರಾಪುರದಿಂದ ಹೊರಟ ಕರಿರಯ ಕರಿಗಿಯನ್ನು ಹತ್ತಿ, ಕಾವೇರಿ ಲೋಕಪಾವನಿಯರ ಸಂಗಮದ ಗೌತಮ ಕ್ಷೇತ್ರದಲ್ಲಿ ತನ್ನ ಬಿಡಾರ ಹೂಡುತ್ತಾನೆ. ಅಲ್ಲಿಗೆ ಅವನ ಒಂದು ದಿನದ ಪ್ರಯಾಣ ಮುಗಿಯುತ್ತದೆ. ಮಾರನೆಯ ದಿನ ಹಳೇಬೀಡಿಗೆ ಹೊರಡುವುದು ಅವನ ಉದ್ದೇಶ. ಆ ಸ್ಥಳದ ಪ್ರಕೃತಿ ಸೌಂದರ್ಯಕ್ಕೆ ಮಾರುಹೋದ ಕರಿರಾಯ ವನದಲ್ಲಿ ಅಡ್ಡಾಡುತ್ತಿರುವಾಗ ಪರಮಸುಂದರಿಯೊಬ್ಬಳು ಅವನ ದೃಷ್ಟಿಗೆ ಬೀಳುತ್ತಾಳೆ. ಆಕೆಯೂ ಈತನನ್ನು ಕಂಡು ವಿಸ್ಮಿತಳಾಗಿ ಆಕರ್ಷಿತಳಾಗುತ್ತಾಳೆ. ಅವರಿಬ್ಬರಲ್ಲಿ ಪ್ರಣಯಾಂಕುರ ಉಂಟಾಗುತ್ತದೆ.
ತೊಣ್ಣೂರನ್ನು ಭೇತಾಳರಾಜ ಆಳುತ್ತಿರುತ್ತಾನೆ. ಅವನ ರಾಣಿ ಉದ್ದಂಡಿ. ಈ ದಂಪತಿಗಳಿಗೆ ಪುಂಡರೀಕಾಕ್ಷಿಯೆಂಬ ಮಗಳು. ಭೇತಾಳರಾಜನ ನಗರ ಸಕಲ ಸಂಪತ್ತುಗಳಿಂದ ಕೂಡಿದೆ. ಚಿನ್ನದ ಗೋಪುರಗಳಿಂದ ಕೂಡಿದ ಅರಮನೆ ಮತ್ತು ದೇವಾಲಯಗಳು ಸೂರ್ಯ ಕಿರಣಗಳಿಗೆ ಪ್ರತಿಫಲಿಸಿ ಬೆಳಗುತ್ತಿವೆ. ಇಂತಹ ಸಂಪತ್ತಿನ ಬಗೆಗೆ ಅಸೂಯೆಗೊಂಡ ಸುತ್ತ ಮುತ್ತಲಿನ ರಾಜರೆಲ್ಲ ಸೇರಿ ತೊಣ್ಣೂರಿನ ಮೇಲೆ ದಾಳಿ ಮಾಡುತ್ತಾರೆ. ಭೇತಾಳರಾಜ ಎಷ್ಟೇ ಕಾದಾಡಿದರೂ ಸೋಲನ್ನು ಅನುಭವಿಸಬೇಕಾಯಿತು. ಅಷ್ಟೇ ಅಲ್ಲ ಅವನು ಯುದ್ಧದಲ್ಲಿ ಮಡಿದ. ಅವನಿಗೆ ಬಲಗೈಯಾಗಿದ್ದ ಅವನ ಸಹೋದರನೂ ಮಡಿದ. ತೊಣ್ಣೂರಿನ ಸಂಪತ್ತು ಶತ್ರುಗಳ ಪಾಲಾಯಿತು. ಭೇತಾಳರಾಜನ ಪತ್ನಿ ಮತ್ತು ಮಗಳು ಕಾಡಿಗೆ ಓಡಿ ಹೋಗಿ ಅಲ್ಲಿ ತಲೆಮರಿಸಿಕೊಂಡರು. ಇವರಿಗೆ ಸಹಾಯಕನಾಗಿ ಉದ್ದಂಡಿಯ ಸಹೀದರ ಬೊಮ್ಮರಕ್ಕಸ ನಿಂತ. ಮುಂದೆ ನಾಶವಾಗಿದ್ದ ರಾಜ್ಯವನ್ನು ನೇರ್ಪಡಿಸಿಕೊಂಡು ಉದ್ದಂಡಿ ರಾಜ್ಯಸೂತ್ರ ಹಿಡಿದಳು. ಗಂಡು ಸಂತಾನವಿರದಿದ್ದುದರಿಂದ ಪುಂಡರೀಕಾಕ್ಷಿಯನ್ನು ಬೊಮ್ಮರಕ್ಕಸನಿಗೆ ಕೊಟ್ಟು ಮದುವೆ ಮಾಡಿ ಸಿಂಹಾಸನದ ಉತ್ತರಾಧಿಕಾರಿಯನ್ನಾಗಿ ಮಾಡಬೇಕೆಂದು ಉದ್ದಂಡಿಯ ಆಸೆ. ಆದರೆ ಪುಂಡರೀಕಾಕ್ಷಿಗೆ ಮೊದಲಿನಿಂದಲೂ ಬೊಮ್ಮರಕ್ಕಸನ ಬಗೆಗೆ ಒಲವಿಲ್ಲ. ಆಕೆ ತಾಯಿಯ ಅಭೀಷ್ಟದ ವಿರುದ್ಧ ದಿಕ್ಕಿನಲ್ಲಿ ಯೋಚಿಸುತ್ತಿರುತ್ತಾಳೆ. ಹೀಗಿರುವಾಗ ಸುಂದರನೂ ಶೂರನೂ ಆದ ಕರಿರಾಯ ಪರಿಚಯ ಅವಳಿಗಾಗುತ್ತದೆ. ಕರಿರಾಯ ಮತ್ತು ಪುಂಡರೀಕಾಕ್ಷಿಯರ ಪ್ರಣಯ ರಹಸ್ಯವಾಗಿ ನಡೆಯುತ್ತಲೇ ಇರುತ್ತದೆ.
ಉರಿಶಿಂಗನೆಂಬುವನು ತೊಣ್ಣೂರು ರಾಜ್ಯದ ಸೇನಾಧಿಪತಿ. ಅವನ ಸಹಾಯಕ ಮರಿಶಿಂಗ. ಈ ಮರಿಶಿಂಗನು ಸಮರ್ಥನಾದ ಗೂಢಚಾರ. ಕರಿರಾಯ ಸೇನಾಸಮೇತನಾಗಿ ಗೌತಮಕ್ಷೇತ್ರದಲ್ಲಿರುವ ವಿಚಾರ ಮರಿಶಿಂಗನಿಗೆ ತಿಳಿದು ಅವನು ಕೂಡಲೇ ಕಾರ್ಯಪ್ರವೃತ್ತನಾಗುತ್ತಾನೆ. ಈ ವಿಚಾರವನ್ನು ದಳಪತಿ ಉರಿಶಿಂಗನಿಗೂ ವರದಿ ಕೊಡುತ್ತಾನೆ. ಕರಿರಾಯ ಏನು ಕಾರಣಕ್ಕಾಗಿ ಅಲ್ಲಿ ಬಂದಿಳಿದಿದ್ದಾನೆಂಬುದನ್ನು ಅವರಿಬ್ಬರೂ ಅನ್ವೇಷಿಸುವಾಗ ಪುಂಡರೀಕಾಕ್ಷಿಯ ಪ್ರಣಯ ಪ್ರಸಂಗ ಅವರ ಹದ್ದಿನ ಕಣ್ಣಿಗೆ ಬೀಳುತ್ತದೆ. ಕೂಡಲೇ ಸುದ್ಧಿ ಉದ್ದಂಡಿಗೆ ತಲುಪುತ್ತದೆ. ಆಕೆ ಕೋಪದಿಂದ ಕಿಡಿಕಿಡಿಯಾಗುತ್ತಾಳೆ. ಆದರೆ ಮಗಳ ಮನಸ್ಸಿಗೆ ನೋವಾಗದಂತೆ ಕಾರ್ಯಸಾಧಿಸಬೇಕೆಂದು ತೀರ್ಮಾನಿಸುತ್ತಾಳೆ. ಮೊದಲು ಮಗಳಿಗೆ ಅಪರಿಚಿತನೊಂದಿಗೆ ಪ್ರಣಯದಲ್ಲಿ ತೊಡಗುವುದರ ಬಗೆಗೆ ಇರುವ ಅಪಾಯಗಳನ್ನು ಕುರಿತು ಬುದ್ಧಿ ಮಾತು ಹೇಳುತ್ತಾಳೆ. ಆದರೆ ಆ ದಾರಿಯಲ್ಲಿ ಬಹಳ ಮುಂದುವರಿದಿದ್ದ ಪುಂಡರೀಕಾಕ್ಷಿ ತಾಯಿತ ಮಾತನ್ನು ನಿರ್ಲಕ್ಷಿಸುತ್ತಾಳೆ.
ಈ ಪ್ರಣಯವನ್ನು ಉಪಾಯದಿಂದ ಒಡೆಯಬೇಕೆಂದು ಉದ್ದಂಡಿಯು ಶತಾಯ ಗತಾಯ ಪ್ರಯತ್ನಿಸುತ್ತಾಳೆ. ಕರಿರಾಯ ಮತ್ತು ಅವನ ಸೇನೆಯ ಮೇಲೆ ದಾಳಿ ಮಾಡುವ ಪ್ರಯತ್ನ ನಡೆಯುತ್ತದೆ. ಈ ದಾಳಿಯಲ್ಲಿ ಉರಿಶಿಂಗ ಮರಿಶಿಂಗರು ಮಡಿಯುತ್ತಾರೆ. ಬೊಮ್ಮನೂ ಯುದ್ಧದಲ್ಲಿ ಸೋತು ಹಿಮ್ಮೆಟ್ಟುತ್ತಾನೆ. ಶಕ್ತಿಯಿಂದ ಕರಿರಾಯನನ್ನು ಗೆಲ್ಲುವುದು ಸಾಧ್ಯವಿಲ್ಲವೆಂದು ಅರಿತ ಉದ್ಧಂಡಿ ಯುಕ್ತಿಯಿಂದ ಅವನನ್ನು ಮುಗಿಸುವ ಸನ್ನಾಹ ಮಾಡುತ್ತಾಳೆ. ಕರಿರಾಯನನ್ನು ಪುಂಡರೀಕಾಕ್ಷಿಯೊಂದಿಗೆ ಮದುವೆ ಮಾಡುವ ಕಾರಣ ಹೇಳಿ ಸೇನೆಯಿಂದ ಬೇರೆ ಮಾಡಿ ತೊಣ್ಣೂರಿಗೆ ಕರೆ ತರುತ್ತಾರೆ. ಆತನ ಬಿಡಾರದಲ್ಲಿ ಮೋಸದಿಂದ ಅವನನ್ನು ಕೊಲ್ಲುವ ಏರ್ಪಾಡಾಗಿರುತ್ತದೆ, ಆದರೆ ಪುಂಡರೀಕಾಕ್ಷಿಯ ಮುನ್ನೆಚ್ಚರಿಕೆಯಿಂದಾಗಿ ಕರಿರಾಯನ ಕೊಲೆ ತಪ್ಪುತ್ತದೆಯಾದರೂ ಬೊಮ್ಮರಕ್ಕಸ ಈ ಸಂಚಿಗೆ ಬಲಿಯಾಗಿ ಅಸುನೀಗುತ್ತಾನೆ. ಈ ವಾರ್ತೆಯಿಂದ ಉದ್ದಂಡಿಯ ಆಸೆ ಕಮರಿ ಅವಳಲ್ಲಿ ಸೇಡು ಕಿಡಿಯಾಡುತ್ತದೆ. ಈ ವಿಚಾರ ತಿಳಿದ ಪುಂಡರೀಕಾಕ್ಷಿ ರಾತ್ರೋರಾತ್ರಿ ಕರಿರಾಯನನ್ನು ಗೌತಮ ಕ್ಷೇತ್ರದಲ್ಲಿದ್ದ ಅವನ ಶಿಬಿರಕ್ಕೆ ಹಿಂತಿರುಗುವಂತೆ ಪ್ರೇರೇಪಿಸುತ್ತಾಳೆ. ಕರಿರಾಯ ಅವರಿಂದ ತಪ್ಪಿಸಿಕೊಳ್ಳಲು ಪ್ರಯತ್ನಿಸಿ ದಾತಿ ತಪ್ಪಿ ಮಲ್ಲಿಗದೇವನೂರಿನತ್ತ ತಿರುಗುತ್ತಾನೆ. ಉದ್ದಂಡಿಯ ಸೇನೆ ಅವನ ಬೆನ್ನು ಬಿಡುವುದೇ ಇಲ್ಲ.
 
[1] ಕರಿಭಂಟನೆ ಐತಿಹಾಸಿಕತೆ, ಶ್ರೀ ಎಸ್. ವಿ. ಗೌಡೂರ್.
ಜಾನಪದ ಶೋಧ: ೧. ಕನ್ನಡದ ಮೊದಲ ಯಕ್ಷಗಾನ ಕವಿ (೨)
ತೊಣ್ಣೂರಿನಿಂದ ಓಡಿದ ಕರಿರಾಯನ ಗೂಢಚಾರನು ಸೇನೆಗೆ ಸುದ್ದಿ ತಿಳಿಸುತ್ತಾನೆ. ಕೂಡಲೆ ಅದು ಅವನ ಸಹಾಯಕ್ಕೆ ಮಲ್ಲಿಗದೇವನೂರಿನತ್ತ ದಾವಿಸುತ್ತದೆ. ಅಲ್ಲಿ ಉದ್ದಂಡಿ ಮತ್ತು ಕರಿರಾಯನ ಸೇನೆಗಳು ಮುಖಾಮುಖಿಯಾಗಿ ಭೀಕರ ಯುದ್ಧ ಸಂಭವಿಸುತ್ತದೆ. ಇಷ್ಟು ಹೊತ್ತಿಗೆ ಸುತ್ತಮುತ್ತಲಿನ ಗೌಡಪ್ರಭುಗಳಿಗೆ ಸುದ್ದಿ ತಿಳಿದು ಅವರೆಲ್ಲ ಮಲ್ಲಿಗದೇವನೂರಿಗೆ ಧಾವಿಸುತ್ತಾರೆ. ಒಂದು ಹೆಣ್ಣಿನ ವಿಚಾರಕ್ಕೆ ಇಷ್ಟೇಲ್ಲಾ ಆದುದು ಸರಿಯಲ್ಲವೆಂದು ತಿಳಿ ಹೇಳುತ್ತಾರೆ. ಕಡೆಗೆ ಆದುದಾಗಿ ಹೋಯಿತೆಂದು ಇಬ್ಬಣಗಳಿಗೂ ಸಮಾಧಾನ ಹೇಳಿ ಯುದ್ಧಸ್ತಂಭನವೇರ್ಪಡಿಸುತ್ತಾರೆ. ಮರುದಿನ ಪರಸ್ಪರ ಚರ್ಚಿಸಿ ಒಪ್ಪಂದಕ್ಕೆ ಬರುವ ತೀರ್ಮಾನ ಹೇಳುತ್ತಾರೆ. ತನ್ನ ತಮ್ಮನನ್ನು ಕಳೆದುಕೊಂಡ ಉದ್ದಂಡಿ ನ್ಯಾಯಗುರುಡಳಾಗುತ್ತಾಳೆ. ಯಾವ ಅಪಾಯದ ಮುನ್ಸೂಚನೆಯೂ ಇಲ್ಲದೆ ಮಲಗಿದ್ದ ಕರಿರಾಯನ ಶಿಬಿರದ ಮೇಲೆ ಕತ್ತಲೆಯಲ್ಲಿ ರಕ್ಕಸಿಯಂತೆ ದಾಳಿಮಾಡಿ ಅವನನ್ನು ಇರಿದು ಕೊಲ್ಲುತ್ತಾಳೆ. ಆದರೆ ಏಳು ಜನ ಗೌಡ ಪ್ರಭುಗಳು ನೆನಪಾಗಿ ಅವಳ ಮೈ ನಡಗುತ್ತದೆ. ಕೂಡಲೆ ತನ್ನ ಪರಿವಾರದೊಂದಿಗೆ ಅವಳು ಮಲ್ಲಿಗದೇವನೂರಿನಿಂದ ಪಲಾಯನ ಮಾಡುತ್ತಾಳೆ.
ಬೆಳಗಾಗೆದ್ದ ಕೂಡಲೇ ನಡೆದಿರುವ ದುರಂತವನ್ನು ಕಂಡು ಸಕಲರೂ ಸ್ತಂಭೀಭೂತರಾಗುತ್ತಾರೆ. ತಮ್ಮ ನ್ಯಾಯಕ್ಕೆ ಒದಗಿದ ಆಘಾತವನ್ನು ಸಹಿಸಲಾರದೆ ಪಂಚಾಯಿತರಾಗಿದ್ದ ಗೌಡ ಪ್ರಭುಗಳು ಯುದ್ಧ ಪದ್ಧತಿಯಂತೆ ಚಿತೆಯಲ್ಲಿ ಬಿದ್ದು ಕೊಂಡವಾಗುತ್ತಾರೆ. ಅವರ ಹೆಸರುಗಳು (೧) ದಾನದಗೌಡ, (೨) ಧರ್ಮಗೌಡ, (೩) ಸತ್ಯಗೌಡ, (೪) ಶಾಂತಿಗೌಡ, (೫) ಭಕ್ತಿಯಗೌಡ, (೬) ಮುಕ್ತಿಯಗೌಡ, (೭) ಧಾತಗೌಡ ಇಷ್ಟು ಹೊತ್ತಿಗೆ ವಿಷಯ ತಿಳಿದ ಬನವಂತಾದೇವಿ ಮತ್ತು ಪುಂಡರೀಕಾಕ್ಷಿಯರೂ ಮಲ್ಲಿಗದೇವನೂರಿಗೆ ಬರುತ್ತಾರೆ. ಅಲ್ಲಿಂದ ಓಡಿಹೋಗಿ ಮೂಗೂರಿನ ಹೂವಾಡಿಗರ ಕೇರಿಯ ನೆಲಮಾಳಿಗೆಯಲ್ಲಿ ಅವಿತಿದ್ದ ಉದ್ದಂಡಿಯನ್ನು ಸೈನಿಕರು ಬಂಧಿಸಿ ಎಳೆತರುತ್ತಾರೆ. ಏಳು ಜನ ಗೌಡಪ್ರಭುಗಳು ಆತ್ಮಹುತಿ ಮಾಡಿಕೊಂಡ ಸ್ಥಳದಲ್ಲಿ ಆಕೆಯನ್ನು ಬಲಿಕೊಡಲಾಗುತ್ತದೆ. ಮತ್ತೊಂದೆಡೆ ಮಗನನ್ನು ಕಳೆದುಕೊಂಡ ಬನವಂತಾದೇವೆ, ಪ್ರಿಯಕರನನ್ನು ಕಳೆದುಕೊಂಡ ಪುಂಡರೀಕಾಕ್ಷಿಯರು ಅಗ್ನಿಗಾಹುತಿಯಾಗುತ್ತಾರೆ. ಅಷ್ಟು ಹೊತ್ತಿಗೆ ಹಳೇಬೀಡಿನ ಬಲ್ಲಾಳರಾಯ ಅಲ್ಲಿಗೆ ಬರುತ್ತಾನೆ. ಮುಂದೆ ಈ ರಾಜ್ಯವೆಲ್ಲಾ ಬಲ್ಲಾಳರಾಯನಿಗೆ ಸೇರುತ್ತದೆ.
ಕರಿಭಂಟನ ಕಾಳಗ ಯಕ್ಷಗಾನ ನಾಟಕಗಳಲ್ಲಿಯೂ ಈ ಕಥೆಯನ್ನೇ ಆಧರಿಸಿ ಹೊರಟರೂ ಹಲವಾರು ಮಾರ್ಪಾಟುಗಳನ್ನು ಮಾಡಿಕೊಳ್ಳಲಾಗಿದೆ. ಪ್ರಧಾನವಾಗಿ ಉದ್ದಂಡಿಯನ್ನು ರಾಕ್ಷಸಿ ಎಂದು ಕರೆಯಲಾಗಿದೆ. ಆಕೆ ಮೋಸಗಾತಿ, ಮಾಯಾವಿ, ನರಭಕ್ಷಕಿ ಎಂದೆಲ್ಲಾ ವರ್ಣಿಸಲಾಗಿದೆ. ಕಥೆಗೆ ಕೂಡ ಯುದ್ಧದ ಬದಲು ಮಾಯಾ ಮಂತ್ರಗಳ ತಿರುವನ್ನು ಕೊಡಲಾಗಿದೆ. ಕರಿರಾಯ ಗೌತಮಕ್ಷೇತ್ರಕ್ಕೆ ಬರುವವರೆಗೂ ಈ ಎರಡೂ ಪಾಠಗಳಲ್ಲಿ ಯಾವ ವ್ಯತ್ಯಾಸವಿಲ್ಲ. ಅಲ್ಲಿಂದ ಮುಂದೆ ತೊಣ್ಣೂರಿಗೆ ಹೋದ ಕರಿರಾಯನನ್ನು ಕೊಲ್ಲಲು ಉದ್ದಂಡಿ ಮಾಡುವ ಉಪಾಯಗಳಲ್ಲಿ ಬದಲಾವಣೆ ಇದೆ. ಪುಂಡರೀಕಾಕ್ಷಿಯೇ ಕರಿಭಂಟನನ್ನು ತಂದು ಅರಮನೆಯಲ್ಲಿ ಅವಿಸಿಟ್ಟುಕೊಂಡಿರುತ್ತಾಳೆ. ಉದ್ದಂಡಿ ಮತ್ತು ಮೊಮ್ಮರಕ್ಕಸರು ನರವಾಸನೆ ಬರುತ್ತಿದೆ ಎಂದೇ ರಂಗ ಪ್ರವೇಶಿಸುತ್ತಾರೆ. ಕರಿಭಂಟನಿಗೆ ಪೆಂಡಯ ಕಟ್ಟುವನೆಪದಲ್ಲಿ ಉದ್ದಂಡಿ ಕತ್ತಲೆಯಲ್ಲಿ ಅವನನ್ನು ಗುರುತಿಸಿ ಕೊಲ್ಲುವ ಉಪಾಯವನ್ನಾಗಿ ಮಾಡಿಕೊಳ್ಳುತ್ತಾಳೆ. ಆದರೆ ಪುಂಡರೀಕಾಕ್ಷಿ ಅದನ್ನು ಬಿಚ್ಚಿ ಮೊಮ್ಮನ ಕಾಲಿಗೆ ಕಟ್ಟುತ್ತಾಳೆ. ಆತನೆ ಕರಿಭಂಟನೆಂದು ಉದ್ದಂಡಿ ಅವನನ್ನು ಕತ್ತರಿಸಿ ಕೊಂದು ಹೊರಟು ಹೋಗುತ್ತಾಳೆ. ಅಪಾಯವನ್ನರಿತ ಪುಂಡರೀಕಾಕ್ಷಿ ಕರಿಭಂಟನನ್ನು ನೀನು ತಪ್ಪಿಸಿಕೊ ಎಂದು ಕಳಿಸುತ್ತಾಳೆ. ಅವನು ನಡೆದೂ ನಡೆದು ಮಾರನೆಯ ಸಂಜೆ ಮಲ್ಲಿಗನೂರನ್ನು ತಲುಪುತ್ತಾನೆ. ಇತ್ತ ಬೆಳಗಾಗೆದ್ದ ಉದ್ದಂಡಿ ಆಗಿದ್ದ ಅನಾಹುತ ಕಂಡು ರೊಚ್ಚಿಗೆದ್ದು ಕರಿಭಂಟನನ್ನು ಹಿಂಬಾಲಿಸುತ್ತಾಳೆ. ಆಕೆಯೂ ಸಂಜೆಯ ಹೊತ್ತಿಗೆ ಮಲ್ಲಿಗನೂರಿಗೆ ಬಂದು ಸೇರುತ್ತಾಳೆ. ಹೋರಾಡಿ ಕರಿಭಂಟನನ್ನು ಗೆಲ್ಲಲು ಸಾಧ್ಯವಿಲ್ಲವೆಂದು ಅರಿತ ಉದ್ದಂಡಿ ಮೋಸದ ಹಾದಿ ಹಿಡಿಯುತ್ತಾಳೆ. ತನ್ನ ಕತ್ತಿಯನ್ನು ಮಗುವನ್ನಾಗಿ ಮಾಡಿಕೊಂಡು ತಾನು ಬಾಣಂತಿಯಂತೆ ವೇಷಧರಿಸುತ್ತಾಳೆ. ಕರಿಭಂಟ ತನ್ನ ಗಂಡನೆಂದೂ ತನ್ನನ್ನೂ ಮಗುವನ್ನೂ ತೊರೆದು ಬೇರೊಬ್ಬಳ ಮೋಹದಲ್ಲಿ ಹೋಗುತ್ತಿದ್ದನೆಂದು ಮಲ್ಲಿಗನೂರಿನ ಗೌಡಸಭೆಗೆ ದೂರು ನೀಡುತ್ತಾಳೆ. ಇಷ್ಟು ಹೊತ್ತಿಗೆ ರಾತ್ರಿ ಬಹಳವಾಗಿದ್ದುದರಿಂದ ಗೌಡರು ಅವರಿಬ್ಬರಿಗೂ ಊರಿನ ರಾಮೇಶ್ವರನ ಗುಡಿಯಲ್ಲಿ ತಂಗುವಂತೆಯೂ ಬೆಳಗ್ಗೆ ನ್ಯಾಯ ಬಗೆಹರಿಸುವುದಾಗಿಯೂ ತಿಳಿಸುತ್ತಾರೆ.
ಒಂದು ಕಡೆ ತಂಗಿದರೆ ಈ ರಕ್ಕಸಿ ಏನಾದರೂ ಕೇಡು ಮಾಡುತ್ತಾಳೆಂದು ಕರಿಭಂಟನಿಗೆ ಗೊತ್ತು. ಆದುದರಿಂದ ಅವನು ಒಟ್ಟಿಗಿರಲು ಒಪ್ಪುವುದಿಲ್ಲ. ಆದರೆ ಆ ಗೌಡರುಗಳು ಆತನಿಗೆ ಏನಾದರೂ ಆದರೆ ಬದಲಿಗೆ ತಮ್ಮ ಪ್ರಾಣ ಕೊಡುವುದಾಗಿ ವಾಗ್ಧಾನ ಮಾಡುತ್ತಾರೆ. ವಿಧಿಯಿಲ್ಲದೆ ಅವರ ಮಾತಿಗೆ ಕಟ್ಟು ಬಿದ್ದು ಕರಿಭಂಟ ಉದ್ದಂಡಿಯೊಂದಿಗೆ ರಾಮೇಶ್ವರನ ಗುಡಿಯಲ್ಲಿ ಉಳಿಯುತ್ತಾನೆ. ನಿರೀಕ್ಷಿಸಿದಂತೆ ರಾತ್ರಿ ಅವಳು ಕರಿಭಂಟನನ್ನು ಕೊಂದು ದೇವಾಲಯದ ಛಾವಣಿಯ ಎರಡು ಚಪ್ಪಡಿಗಳನ್ನೇತ್ತಿ ಪರಾರಿಯಾಗುತ್ತಾಳೆ. ಬೆಳಗ್ಗೆ ಎದ್ದು ನೋಡಿದಾಗ ಕರಿಭಂಟ ಸತ್ತು ಬಿದ್ದಿರುತ್ತಾನೆ. ತಮ್ಮ ಮಾತಿನಂತೆ ಏಳುಜನ ಗೌಡಗಳೂ ಕೊಂಡವಾಗುತ್ತಾರೆ. ಅಲ್ಲಿಗೆ ಬಂದ ಬನವಂತೆ, ಪುಂಡರೀಕಾಕ್ಷಿಯರೂ ಬಲಿಯಾಗುತ್ತಾರೆ. ಇಷ್ಟು ಹೊತ್ತಿಗೆ ತನ್ನ ಮಗಳು ಧರಣೀ ಮೋಹಿನಿಯೊಂದಿಗೆ ಬಲ್ಲಾಳರಾಯ ಅಲ್ಲಿಗೆ ಬರುತ್ತಾನೆ. ಶಿವ ಪಾರ್ವತಿಯರೂ ಅಲ್ಲಿ ಪ್ರತ್ಯಕ್ಷರಾಗುತ್ತಾರೆ. ಸತ್ತವರೆಲ್ಲ ಬದುಕುತ್ತಾರೆ. ಕರಿಭಂಟ, ಪುಂಡರೀಕಾಕ್ಷಿ, ಧರಣೀ ಮೋಹಿನಿಯರನ್ನು ಮದುವೆಯಾಗುತ್ತಾನೆ. ಎಲ್ಲವೂ ಸುಖಾಂತವಾಗಿ ಪರಿಣಮಿಸುತ್ತದೆ. ಈ ಬದಲಾವಣೆಯಲ್ಲಿ ಮೂಗೂರಿನಿಂದ ಉದ್ದಂಡಿಯನ್ನು ಹಿಡಿತರಿಸಿದ ಪ್ರಸಂಗ ಬರುವುದಿಲ್ಲ. ಪ್ರಯಃ ನಮ್ಮ ಸಾಹಿತ್ಯದಲ್ಲಿ ದುರಂತವನ್ನು ಒಪ್ಪದ ಕಾರಣ ಕವಿ ಶಿವ ಪಾರ್ವತಿಯರನ್ನು ತಂದು ಈ ಘಟನೆಗೆ ತಿರುವು ಕೊಟ್ಟಿರುವುದು ಕಂಡುಬರುತ್ತದೆ.
ಕರಿಭಂಟನ ಕಾಳಗದ ಘಟನೆಗೆ ಸಂಬಂಧಿಸಿದಂತೆ ಬರುವ ಊರುಗಳು ಧಾರಾಪುರ, ಗೌತಮಕ್ಷೇತ್ರ, ತೊಣ್ಣೂರು, ಹಳೇಬೀಡು ಮತ್ತು ಮಲ್ಲಿಗನೂರು. ಧಾರಾಪುರವೊಂದನ್ನುಳಿದು ಮಿಕ್ಕ ಎಲ್ಲಾ ಊರುಗಳೂ ಈಗಲೂ ಅದೇ ಹೆಸರಿನಿಂದ ಶ್ರೀರಂಗಪಟ್ಟಣ ಮತ್ತು ಪಾಂಡವಪುರ ತಾಲ್ಲೂಕುಗಳಲ್ಲಿವೆ. ಗೌತಮಕ್ಷೇತ್ರ ಈಗಿನ ಶ್ರೀರಂಗಪಟ್ಟನ, ತೊಂಡನೂರು, ಮಲ್ಲಿಗನೂರು ಮತ್ತು ಹಳೇಬೀಡುಗಳು ಪಾಂಡವಪುರ ತಾಲ್ಲೂಕಿನಲ್ಲಿವೆ. ಮೂಗೂರು ಟಿ. ನರಸೀಪುರ ತಾಲ್ಲೂಕಿನಲ್ಲಿದೆ. ಆಯಾ ಊರಿನಲ್ಲಿ ಕರಿಭಂಟನ ಕಾಳಗದ ಬಗೆಗಿನ ಸ್ಥಳಗತೆ ಮತ್ತು ಕುರುಹುಗಳು ಹೀಗಿವೆ. ತೊಣ್ಣೂರು ಉದ್ದಂಡಿಯ ರಾಜಧಾನಿಯಾಗಿತ್ತೆಂದು ಹೇಳಲಾದ ಸ್ಥಳ, ಈ ಊರಿನ ಮರಿಚೌಡಶೆಟ್ಟಿ ಎಂಬ ಕುಂಬಾರಜಾತಿಯ ನೂರೆರಡು ವರ್ಷ ವಯಸ್ಸಿನ ಹಿರಿಯರು ಕರಿಭಂಟನ ಕಾಳಗ ಕುರಿತು ಹೇಳಿದ ಕಥೆ, ಆತ ಚಿಕ್ಕಂದಿನಲ್ಲಿ ಬಲ್ಲಾಳರಾಯನ ಪಾತ್ರವಹಿಸುತ್ತಿದ್ದರಂತೆ, ಹಿರಿಯರು ತಲೆತಲಾಂತರದಿಂದ ಹೇಳುತ್ತಿದ್ದ ಕಥೆ – ತೊಣ್ಣೂರಿಗೆ ಅನತಿದೂರದಲ್ಲಿಯೆ ಬೆಟ್ಟ ಸಾಲಿದೆ. ಅದರಲ್ಲಿ ಪಶ್ಚಿಮದ ಕಡಿದಾದ ಜಾಗದಲ್ಲಿ ವಾಸಯೋಗ್ಯವಾದ ಎರಡು ಗುಹೆಗಳಿವೆ. ಇವುಗಳಲ್ಲಿ ಒಂದು ಉದ್ದಂಡಿಯ ಗುಹೆ ಮತ್ತೊಂದು  ಪುಂಡರೀಕಾಕ್ಷಿಯ ಗುಹೆ. ಭೇತಾಳರಾಜ ಶತ್ರುಗಳಿಗೆ ಸಿಕ್ಕ ಸತ್ತಾಗೆ ಅವರಿಬ್ಬರೂ ಇಲ್ಲಿ ಅವಿತುಕೊಂಡಿದ್ದರಂತೆ. ತೊಣ್ಣೂರಿನಿಂದ ಉತ್ತರಕ್ಕೆ ಬೆಟ್ಟದ ಸಾಲಿನ ಪಕ್ಕದಲ್ಲಿಯೆ ಕುಂಬಳಮ್ಮನ ದೇವಾಲಯವಿದೆ. ಈಕೆ ಉದ್ದಂಡಿಯ ತಂಗಿಯಂತೆ. ಇವಳ ಗಂಡನೂ ಭೇತಾಳರಾಜನೊಂದಿಗೆ ಯುದ್ಧದಲ್ಲಿ ಮಡಿದನೆಂದೂ ಪತಿಯೊಂದಿಗೆ ಚಿತೆಯೇರಿದ ಆಕೆ ಇಲ್ಲಿ ದೇವತೆಯಾಗಿ ಮೂಡಿದಾಳೆಂದು ಪ್ರತೀತಿ. ಈ ದೇವತೆಗೆ ಪ್ರಧಾನವಾಗಿ ಗಂಗಡಿಕಾರ ಒಕ್ಕಲಿಗರು ಭಕ್ತರು. ದೇಶದ ನಾನಾ ಕಡೆಯಿಂದ ಬರುತ್ತಾರಂತೆ. ನನ್ನ ಕ್ಷೇತ್ರ ಕಾರ್ಯದ ಸಮಯದಲ್ಲಿ ಹಾಜರಿದ್ದ ತೊಣ್ಣೂರಿನ ಬ್ರಾಹ್ಮಣ ಯುವಕರೊಬ್ಬರು “ನಮಗೂ ಈಕೆ ದೇವರು ಸ್ವಾಮಿ. ನಾವು ಕೂಡ ಪೂಜೆ ಮಾಡುತ್ತೇವೆ” ಎಂದರು. ತೊಣ್ಣೂರಿನಲ್ಲಿ ಕರಿಭಂಟನ ಕಾಳಗದ ಬಗೆಗೆ ದೊರೆಯುವ ಕುರುಹುಗಳು ಇಷ್ಟು ಮಾತ್ರ. ರಾಜಧಾನಿ ಹಾಳಾಗಿ, ಗಂಡ ಮತ್ತು ಸಂಬಂಧಿಕರು ಸತ್ತ ಮೇಲೆ ಬೇಸರಗೊಂಡ ಉದ್ದಂಡಿ ತನ್ನ ಮಗಳೊಂದಿಗೆ ಮಲ್ಲಿಗನೂರಿಗೆ ಹೋಗಿ ನೆಲೆಸಿದಳು ಎಂದು ಹೇಳುತ್ತಾರೆ.
ತೊಣ್ಣೂರಿನಿಂದ ಪೂರ್ವಕ್ಕೆ ಸುಮಾರು ಎಂಟು ಮೈಲಿ ದೂರದಲ್ಲಿ ಮಲ್ಲಿಗದೇವನೂರು ಇದೆ. ಈ ಊರಿಗೆ ಈಗ ಸುಂಕತೊಣ್ಣೂರು ಎಂದು ಹೆಸರು. ತೊಣ್ಣೂರು ರಾಜ್ಯದ ಸುಂಕದ ಕಟ್ಟೆ. ಈ ಊರಿನಲ್ಲಿದ್ದುದರಿಂದ ಕ್ರಮೇಣ ಈ ಹೆಸರು ಬಂದಿದೆ. ಇದನ್ನು ಮಲ್ಲಿಗದೇವನೂರು, ಮಲ್ಲಿಗನೂರು, ಮಲ್ಲಿಗಹಳ್ಳಿ, ಮಲ್ಲಿಗಳ್ಳಿ ಎಂಬೆಲ್ಲ ಸಂಕ್ಷಿಪ್ತ ರೂಪಗಳಲ್ಲಿ ಕರೆಯುತ್ತಾರಾದರೂ ಮಲ್ಲಿಗದೇವನೂರು ಸರಿಯಾದ ಹೆಸರೆಂದು ಕಾಣುತ್ತದೆ. ಆನಂತರ ಇದು ಮಲ್ಲಿಗನೂರಾಗಿದೆ. ಈ ಊರಿನಲ್ಲಿ ಕರಿಭಂಟನ ಕಾಳಗದ ಪ್ರಧಾನ ಅವಶೇಷಗಳು ಕಂಡುಬರುತ್ತವೆ. ಊರಿನ ಪೂರ್ವಭಾಗದಲ್ಲಿ ಉದ್ದಂಡಮ್ಮನ ದೇವಾಲಯವಿದೆ. ದ್ರಾವಿಡ ವಾಸ್ತುಶಿಲ್ಪದಂತೆ ಕಾಣುವ ಈ ದೇವಾಲಯ ಕರ್ನಾಟಕದ ಅನೇಕ ಕಡೆಗಳಲ್ಲಿರುವ ಗ್ರಾಮ ದೇವತೆಯ ಗುಡಿಗಳಂತಿದೆ. ಗರ್ಭಗುಡಿಯಲ್ಲಿ ಉದ್ದಂಡಿಯ ಮೂಲವಿಗ್ರಹವನ್ನು ಒರಟು ಕಲ್ಲಿನಿಂದ ಕೆತ್ತಲಾಗಿದೆ. ಇದು ಹಾಗೆಯೇ ಒಡೆದು ಮೂಡಿದುದು, ಆಮೇಲೆ ದೇವಾಲಯ ಕಟ್ಟಿದರು ಎಂದು ಪೂಜಾರಿ ಹೇಳುತ್ತಾನೆ. ಆ ವಿಗ್ರಹದ ಮುಂದೆ ಸುಮಾರು ಮೂರು ಅಡಿ ಎತ್ತರದ ಚಚ್ಚೌಕವಾದ ಕಲ್ಲೊಂದನ್ನು ನೆಟ್ಟು ಅದರ ಮೇಲೆ ಉದ್ದಂಡಿ ಮತ್ತು ಕರಿಭಂಟನ ಯುದ್ಧ ಮಾಡುತ್ತಿರುವ ಚಿತ್ರವನ್ನು ಕೆತ್ತಲಾಗಿದೆ. ಈ ಎರಡರ ಮಧ್ಯೆ ಕುಳಿತ ಭಂಗಿಯಲ್ಲಿ ಪುಂಡರೀಕಾಕ್ಷಿಯನ್ನು ಬಿಡಿಸಲಾಗಿದೆ. ನೋಡಿದೊಡನೆಯೆ ಇದು ಈಕೆಗಾಗಿ ನಡೆದ ಹೋರಾಟ ಎಂಬುದು ತಿಳಿದುಬರುತ್ತದೆ. ಮೂಲವಿಗ್ರಹದ ಎದುರಿಗೇ ಈ ಚಿತ್ರ ಕೆತ್ತಿಸಿ ನಿಲ್ಲಿಸಿದ ಬಗ್ಗೆ ಕೇಳಲಾಗಿ ಈ ಊರಿಂದ ಹೆಣ್ಣು ತಂದು ಮದುವೆಯಾದ ಹೊಸ ಅಳಿಯಂದಿರು ಪೂಜೆಗೆ ಬಂದಾಗ ಹೆದರಿ ಮೂರ್ಛೆ ಹೋಗುತ್ತಿದ್ದರಂತೆ. ಅಮ್ಮನ ನೇರದೃಷ್ಟಿ ಅವರ್ ಮೇಲೆ ಬೀಳುವುದರಿಂದ ಹಾಗಾಗುತ್ತಿತ್ತು. ಅದಕ್ಕಾಗಿ ಈ ವಿಗ್ರಹ ಮಾಡಿಸಿ ನಿಲ್ಲಿಸಿದರಂತೆ. ಉದ್ದಂಡಮ್ಮನ ಪೂಜಾರಿಯೂ ಗಂಗಡಿಕಾರ ಒಕ್ಕಲಿಗನೇ. ತೊಣ್ಣೂರು ಸೇರಿದಂತೆ ಈ ದೇವತೆಗೆ ಸುತ್ತಮುತ್ತ ಅನೇಕ ಭಕ್ತರಿದ್ದಾರೆ. ಉದ್ದಂಡಿಯೂ ಗಂಗಡಿಕಾರ ಒಕ್ಕಲಿಗರ ಮನೆ ದೇವತೆ, ಇಲ್ಲಿನವರ ಪ್ರಕಾರ.
ಮಲ್ಲಿಗದೇವನೂರು ಕರಿಭಂಟನ ಕಾಳಗ ನಡೆದ ಸ್ಥಳ ಎಂಬುದಕ್ಕೆ ಕುರುಹಾಗಿ ಉದ್ದಂಡಮ್ಮನ ಗುಡಿಯ ಎದುರಿನ ಬಯಲಿನಲ್ಲಿ ಸಾವಿರಾರು ವೀರಗಲ್ಲುಗಳಿವೆ. ಅವುಗಳಲ್ಲಿ ಕೆಲವರ ಮೇಲೆ ವೀರರ ಹೆಸರೂಗಳು ಇವೆ. ಹಿಂದೆ ಇನ್ನೂ ಬೇಕಾದಷ್ಟು ವೀರಗಲ್ಲುಗಳಿದ್ದುವಂತೆ. ಆ ಮೈದಾನದಲ್ಲಿ ಹೊಲ ಮಾಡಿದಾಗ ಅವುಗಳನ್ನೆಲ್ಲಾ ಕಿತ್ತು ಕೆರೆಯ ಏರಿಗೆ ಹಾಕಿದರೆಂದು ಹೇಳುತ್ತಾರೆ. ದೇವಾಲಯದ ದಕ್ಷಿಣ ದಿಕ್ಕಿನಲ್ಲಿ ಉದ್ದಂಡಿ ಮತ್ತು ಕರಿಭಂಟನ ನ್ಯಾಯದಲ್ಲಿ ಭಾಗವಹಿಸಿದ ಗೌಡರ ಕಲ್ಲುಗಳೆಂದು ಹೇಳುವ ಆರು ವೀರಗಲ್ಲುಗಳು ಸಾಲಾಗಿ ನಿಂತಿವೆ. ಏಳುಜನ ಗೌಡರಿರಬೇಕೆಂದು ಕೇಳಿದಾಗ “ಬೆಳಿಗ್ಗೆ ಒಬ್ಬ ಗೌಡ ತನ್ನ ಹೊಲದ ಹತ್ತಿರ ಹೋಗಿದ್ದ. ಇತ್ತ ಕಡೆ ಕರಿಭಂಟನನ್ನು ಉದ್ದಂಡಿ ಕೊಂದಿದ್ದ ವಿಚಾರ ತಿಳಿಯಿತು. ಅವರು ಮಾತು ಕೊಟ್ಟಿದ್ದಂತೆ ಕೂಡಲೆ ಲಗ್ನವಿಡಿಸಿ ಕೊಂಡವಾಗಲು ನಿರ್ಧರಿಸಿ ಹೊಲದ ಹತ್ತಿರ ಹೋಗಿದ್ದ ಗೌಡನಿಗೆ ಹೇಳಿ ಕಳಿಸಿದರು. ಹೊಲ ಊರಿಂದ ಬಹಳ ದೂರವಿದ್ದುದರಿಂದ ಮುಹೂರ್ತ ತಪ್ಪಬಾರದೆಂದು ಆ ಗೌಡ ತನ್ನ ಹೊಲದಲ್ಲಿದ್ದ ಜೋಳದ ಮೆದೆಗೆ ಬೆಂಕಿ ಹಾಕಿ ಅಲ್ಲಿಯೆ ಕೊಂಡವಾದ. ಆದುದರಿಂದ ಆತನ ವೀರಗಲ್ಲನ್ನು ಹೊಲದಲ್ಲಿಯೇ ನಿಲ್ಲಿಸಲಾಗಿದೆ” ಎಂದು ತಿಳಿಸಿದರು.
ಉದ್ದಂಡಿ ಮತ್ತು ಕರಿಭಂಟರು ರಾತ್ರಿ ಏಳು ಮಂದಿ ಗೌಡರ ಆಜ್ಞೆಯಂತೆ ತಂಗಿದ್ದರೆಂದು ಹೇಳಲಾದ ರಾಮೇಶ್ವರ ದೇವಾಲಯ ಊರಿನ ಉತ್ತರ ಭಾಗದಲ್ಲಿದೆ. ಇದೂ ಕೂಡ ದ್ರಾವಿಡ ಮಾದರಿಯ ದೇವಾಲಯ. ಪೂರ್ವಕ್ಕೆ ಬಾಗಿಲಿದ್ದು ಇದರ ಮುಂದೆ ವೀರಗಲ್ಲೊಂದಿದೆ. ಇದು ಕರಿಭಂಟ ಸತ್ತ ಕಾರಣ ಹಾಕಿದ್ದು ಎಂದು ಹೇಳುತ್ತಾರೆ. ದೇವಾಲಯದ ಮೇಲುಭಾಗದ ಚಪ್ಪಡಿಗಳನ್ನು ತೆಗೆಯಲಾಗಿದೆ. ಉದ್ದಂಡಿ ತೆಗೆದು ಓಡಿಹೋದದ್ದೆಂದು ಹೇಳುತ್ತಾರೆ. ಈಗ ಕೆರೆಯೊಂದು ನಿರ್ಮಾಣವಾಗಿದ್ದು, ಅದರ ನೀರಿನಿಂದ ಆವರಿಸಿಕೊಂಡಿರುವ ಈ ದೇವಾಲಯ ತುಂಬಾ ಶಿಥಿಲವಾಗಿದೆ.
ಕುತೂಹಲದ ಸಂಗತಿಯೆಂದರೆ ಮಲ್ಲಿಗನೂರಿನಲ್ಲಿರುವ ಬನವಂತಮ್ಮನ ದೇವಾಲಯ. ಈವರೆಗೆ ಕರಿಭಂಟನ ಕಾಳಗದ ಸ್ಥಳದ ಬಗ್ಗೆ ಬಂದಿರುವ ಯಾವ ಬರಹದಲ್ಲಿಯೂ ಬನವಂತೆಗೊಂದು ದೇವಾಲವಿದ್ದ ಬಗ್ಗೆ ಸೂಚನೆಗಳಿಲ್ಲ. ಆದರೆ ಈ ಊರಿನಲ್ಲಿ ಉದ್ದಂಡಿ ದೇವಾಲಯದಿಂದ ಪಶ್ಚಿಮಕ್ಕೆ ಹತ್ತಾರು ಮಾರು ದೂರದಲ್ಲಿ ಬನವಂತಮ್ಮನ ದೇವಾಲಯವಿದೆ. ತನ್ನ ಮಗ ಕರಿಭಂಟ ಸತ್ತನೆಂದು ತಿಳಿದ ಬನವಂತಮ್ಮ ಈ ಜಾಗದಲ್ಲಿ ಕೊಂಡವಾದಳಂತೆ. ಬನವಂತಮ್ಮ ಕೂಡ ಈ ಭಾಗದ ಪ್ರಭಾವಶಾಲಿ ಗ್ರಾಮದೇವತೆಗಳಲ್ಲೊಬ್ಬಳು. ಈಕೆಯ ಭಕ್ತರಲ್ಲಿ ಸಹ ಗಂಗಡಿಕಾರ ಒಕ್ಕಲಿಗರೇ ಹೆಚ್ಚು. ಬಹಳ ಹಿಂದಿನಿಂದ ಬನವಂತಮ್ಮನ ಪೂಜೆ ಇದ್ದಂತೆ ಕಂಡುಬರುತ್ತದೆ. ಏಕೆಂದರೆ ಮಂಡ್ಯ ಜಿಲ್ಲೆಯ ಜನಪದ ಕಥೆಯೊಂದರಲ್ಲಿ ‘ಅವನು ನಿತ್ಯ ಬನವಂತಮ್ಮನ ಧ್ಯಾನ ಮಾಡುತ್ತಿದ್ದ. ಧ್ಯಾನ ಮಾಡುವಾಗ ಭೂಮಿಬಿಟ್ಟು ಅಂತರಿಕ್ಷದಲ್ಲಿ ನಿಲ್ಲುತ್ತಿದ್ದ. ಅವನು ಎಲ್ಲಿ ಹೋದರೂ ಬನವಂತಮ್ಮನ ಪೂಜೆ ತಪ್ಪುತ್ತಿರಲಿಲ್ಲ’[1] ಎಂಬ ಉಲ್ಲೇಖ ಬರುತ್ತದೆ.
ಮಲ್ಲಿಗನೂರಿನಲ್ಲಿ ತಿಳಿದು ಬಂದ ಸಂಗತಿಯಂತೆ ತೊಣ್ಣೂರಿನ ಕುಂಬಳಮ್ಮ ಉದ್ದಂಡಿ ಮತ್ತು ನಾಗಮಂಗಲ ತಾಲ್ಲೂಕು ದಂಡಿಗನಹಳ್ಳಿಯ ದೈತ್ಯಮ್ಮ ಅಕ್ಕತಂಗಿಯರು. ಕುಂಬಳಮ್ಮನ ಗಂಡ ಭೇತಾಳರಾಜನ ಸೇನಾನಿಯಾಗಿದ್ದನೆಂದು ಈ ಹಿಂದೆಯೇ ಉಲ್ಲೇಖಿಸಲಾಗಿದೆ. ದೈತ್ಯಮ್ಮನನ್ನು ನಾಗಮಂಗಲ ಪ್ರಾಂತ್ಯಕ್ಕೆ ಕೊಟ್ಟು ಮದುವೆಯಾಗಿತ್ತೆಂದೂ ಆಕೆಯ ಗಂಡನೂ ಯುದ್ಧದಲ್ಲಿ ಸತ್ತುದರಿಂದ ಆಕೆ ಅಲ್ಲಿ ಸತಿಯಾದಳೆಂದು ಹೇಳುತ್ತಾರೆ. ಮತ್ತೊಂದು ಹೇಳಿಕೆಯಂತೆ, ಇವರು ಏಳುಜನ ಸಹೋದರಿಯರು. ಈ ಊರಿನ ದೇವಾಲಯಗಳಲ್ಲಿ ಈ ಸಂಗತಿಯನ್ನು ಕುರಿತು ದಾಖಲ್ಲೆಗಳಿದ್ದುವೆಂದೂ ಬಹಳ ಹಿಂದೆಯೇ ಬೆಂಗಳೂರಿನಿಂದ ಯಾರೋ ಸರ್ಕಾರದವರು ಬಂದು ತೆಗೆದುಕೊಂಡು ಹೋದರೆಂದೂ ಹೇಳುತ್ತಾರೆ. ಇದು ಪ್ರಾಯಃ ತೊಣ್ಣೂರು ರಾಕ್ಷಸಿಯ ಕೈಫಿಯತ್ತಾಗಿರಬೇಕು. ಅಂತು ಮಲ್ಲಿಗನೂರಿನಲ್ಲಿ ನಡೆದ ಒಂದು ಯುದ್ಧದ ಹಿನ್ನಲೆಯಲ್ಲಿ ಈ ಕಥೆ ಮೈದಾಳಿದೆ ಎನ್ನುವುದರ ಬಗೆಗೆ ಇಲ್ಲಿ ಸಾಕಷ್ಟು ಆಧಾರಗಳು ದೊರೆಯುತ್ತವೆ.
ಮಲ್ಲಿಗನೂರಿನಲ್ಲಿ ಕರಿಭಂಟನನ್ನು ಕೊಂದ ಉದ್ದಂಡಿ ಮೂಗೂರಿನತ್ತ ಪಲಾಯನ ಮಾಡಿದಳೆಂದು ಕಥಾಸಂದರ್ಭದಲ್ಲಿ ಹೇಳಿದೆ. ಮೂಗುರು ಹತ್ತಿರದ ಹೊಸಹಳ್ಳಿ ಅಮ್ಮನಕೆರೆಯಲ್ಲಿ ತನ್ನ ರಕ್ತಸಿಕ್ತ ಕೈಕಾಲುಗಳನ್ನು ತೊಳೆದುಕೊಂಡಳಂತೆ. ಆದುದರಿಂದಲೇ ಆ ಕೆರೆಯ ನೀರು ಈಗಲೂ ಕೆಂಪಾಗಿರುವುದು. ಅಲ್ಲಿಂದ ಹೊರಟ ಆಕೆ ಹೂವಾಡಿಗರ ಕೇರೆಯ ನೆಲ ಮಾಳಿಗೆಯೊಂದರಲ್ಲಿ ಅವಿತುಕೊಂಡಳು. ಆದರೆ ಸೈನಿಕರು ಅವಳನ್ನು ಪತ್ತೆ ಹಚ್ಚಿ ಸರಪಳಿಗಳಿಂದ ಬಂಧಿಸಿ ಎಳೆದೊಯ್ದರು. ಈಗ ಆ ಜಾಗದಲ್ಲಿ ಒಂದು ದೇವಾಲಯ ನಿರ್ಮಿಸಲಾಗಿದೆ. ಅಲ್ಲಿರುವ ಉದ್ದಂಡಿಯ ವಿಗ್ರಹವನ್ನು ಸರಪಳಿಗಳಿಂದ ಬಂಧಿಸಲಾಗಿದೆ. ಪ್ರತಿ ಹನ್ನೆರಡು ವರ್ಷಕ್ಕೊಮ್ಮೆ ನಡೆಯುವ ಜಾತ್ರೆಯ ಸಮಯದಲ್ಲಿ ಈ ವಿಗ್ರಹವನ್ನು ಹೊರತರಲಾಗುವುದಂತೆ. ಇವಿಷ್ಟು ಉದ್ದಂಡಿಯ ಬಗೆಗೆ ದೊರೆಯುವ ಕುರುಹುಗಳು.
ಕರಿಭಂಟನ ಕಾಳಗದ ಈ ಘಟನೆಯಲ್ಲಿ ಗಮನಾರ್ಹವಾದ ಮತ್ತೊಂದು ಅಂಶ ಕಂಡುಬರುತ್ತದೆ. ಇಂದೂ ತೊಣ್ಣೂರಿನ ಸುತ್ತಮುತ್ತಲಿನ ಜನರಲ್ಲಿ ಕರಿಭಂಟ ಕಾಳಗದ ಎಲ್ಲ ಪಾತ್ರಗಳೂ ದೇವತೆಗಳೆಂಬ ನಂಬಿಕೆ ಇರುವುದು. ಮೈಸೂರು, ಮಂಡ್ಯ ಜಿಲ್ಲೆಯ ಹೊರಗೆ ಉದ್ದಂಡಿಯನ್ನಾಗಲಿ, ಬನವಂತಾದೇವಿಯನ್ನಾಗಲಿ ದೇವತೆ ಎಂದು ಪೂಜಿಸುವ ಸಂಪ್ರದಾಯ ಕಂಡುಬರುವುದಿಲ್ಲ. ಇದರ ಸುಳಿವು ಕೆಂಪಣ್ಣಗೌಡನಲ್ಲಿಯೂ ಮತ್ತು ಕೆಲವು ಪ್ರಾಚೀನ ನಾಟಕಕಾರರಲ್ಲಿ ಮಾತ್ರ ದೊರೆಯುತ್ತದೆ. ಉದ್ದಂಡಿಯು ಪಾರ್ವತಿಯ ಮಾಲೆಗಾರ್ತಿ. ಶಾಪಗ್ರಸ್ತೆಯಾಗಿ ಆಕೆ ಭೂಲೋಕದಲ್ಲಿ ಜನಿಸಿದಳು. ಅದರ ಕಥೆ ಹೀಗಿದೆ. “ಒಂದು ದಿನ ಶಿವಪಾರ್ವತಿಯರು ಏಕಾಂತದಲ್ಲಿದ್ದರು. ಶಿವ ಪಾರ್ವತಿಗೆ ಹೊಸ ಕಥೆಯೊಂದನ್ನು ಹೇಳುತ್ತಿದ್ದ. ಕಾರಣಾಂತರದಿಂದ ಅಲ್ಲಿಗೆ ಬಂದ ಮಾಲೆಗಾರ ಶಿವಪಾರ್ವತಿಯರ ಸಂವಾದವನ್ನು ಕದ್ದು ಕೇಳಿಸಿಕೊಂಡ. ಈ ಕಥೆಯನ್ನು ಆತ ತನ್ನ ಹೆಂಡತಿಗೆ ಹೇಳಿದ. ಆಕೆ ಪಾರ್ವತಿಯ ಊಳಿಗದಲ್ಲಿದ್ದಳು. ಪಾರ್ವತಿ ತನ್ನ ಊಳಿಗದವರಿಗೆ ಶಿವ ಹೇಳಿದ ಕಥೆ ಹೇಳಿದಾಗ ಮಾಲೆಗಾರನ ಹೆಂಡತಿ ಅದು ತನಗೆ ಗೊತ್ತೆಂದಳು. ಪಾರ್ವತಿ ದಿವ್ಯ ದೃಷ್ಟಿಯಿಂದ ಇದನ್ನು ತಿಳಿದು ಭೂಲೋಕದಲ್ಲಿ ರಾಕ್ಷಸಿಯಾಗಿ ಜನಿಸುವಂತೆ ಅವಳಿಗೆ ಶಾಪ ಕೊಟ್ಟಳು. ಆಗ ಅವಳು ತನ್ನ ತಪ್ಪಿಗೆ ಪಶ್ಚಾತ್ತಾಪ ಪಟ್ಟು ಶಾಪ ವಿಮೋಚನೆಯನ್ನು ಬೇಡಿದಳು. ಕರಿಭಂಟನ ಎದೆಯ ರಕ್ತ ಕುಡಿದ ದಿನ ನಿನ್ನ ಶಾಪ ವಿಮೋಚನೆ ಎಂದಳು ಪಾರ್ವತಿ. ಅದರಂತೆ ಆಕೆ ತೊಂಡನೂರಿನಲ್ಲಿ ರಾಕ್ಷಸಿಯಾಗಿ ಹುಟ್ಟಿದಳು. ಒಂದು ದಿನ ಶಿವನು ಪಾರ್ವತಿಯನ್ನು ಕುರಿತು
ಗಿರಿಜೆ ಕೇಳಾ ವನದಿ ಚರಿಸುತ
ಇರಲು ಹರುಷದಿ ಕರಿಯರಾಯನು
ಧರೆಗೆ ಶೋಭಿಸುತ್ತಿತ್ತ ರಂಜಿಪ ತೊಂಡನೊರೊಳಗೆ
ಭರದಿ ನಮ್ಮಯ ಮಾಲೆಗಾರನ
ತರುಣಿ ರಾಕ್ಷಸಿಯಾಗಿ ನಿನ್ನಯ
ವರದೊಳಿಹಳಾ ಬೊಮ್ಮನೆಂದೆಂಬನುಜನೊಡಗೊಡಿ
ಎಂದು ಹೇಳುತ್ತಾನೆ. ಉದ್ದಂಡಿ ಆದಿಶಕ್ತಿಯ ಶಾಪದಿಂದ ಹುಟ್ಟಿದವಳು ದೇವತೆ ಎಂಬ ನಂಬಿಕೆ ಇದು ಆಧಾರವಾಗಿರುವಂತೆ ಕಾಣುತ್ತದೆ.
ಜನಪದ ಸಾಹಿತ್ಯದಲ್ಲಿ ರಾಕ್ಷಸಿಯಾಗಿರುವ ಉದ್ದಂಡಿ ಈ ಸುತ್ತಿನ ಜನರ ಗ್ರಾಮ ದೇವತೆಯಾಗಿದ್ದಾಳೆಂಬುದು ಈಕೆ ಸತಿಯಾದವಳೊಬ್ಬಳಿರಬೇಕೆಂದು ಸೂಚನೆ ಕೊಡುತ್ತದೆ. ಒಕ್ಕಲಿಗರಲ್ಲಿ ಮನೆದೇವತೆಯರೆಂದು ಕರೆಯುವ ಹಲವರು ಆಯಾ ವಂಶದಲ್ಲಿ ಸತಿಯಾದವರಾಗಿರುತ್ತಾರೆ. ಅಲ್ಲದೆ ಈ ಜನಾಂಗದಲ್ಲಿ ದೇವತೆಯನು ಎಲ್ಲಾ ಕಡೆಯೂ ಒಂದೇ ತೆರನಾಗಿರುವ ಉದಾಹರಣೆಗಳೂ ಉಂಟು. ಇಲ್ಲಿನ ಜನ ಈ ದೇವತೆಗೆ ತುಂಬಾ ನಿಷ್ಠೆಯಿಂದ ನಡೆದುಕೊಳ್ಳುತ್ತಾರೆ. ಹನ್ನೆರಡು ವರ್ಷಕ್ಕೊಮ್ಮೆ ನಡೆಯುವ ಈ ದೇವತೆಯ ಹಬ್ಬದಲ್ಲಿ ಮನೆ ಮಂದಿಗೆಲ್ಲ ಹೊಸಬಟ್ಟೆ, ಮನೆಗೆ ಹೊಸ ಮಡಿಕೆ, ಹೀಗೆ ಪ್ರತಿಯೊಂದು ಹೊಸದಾಗಿರಬೇಕು. ಈ ಸಂಪ್ರದಾಯ ಬನವಂತೆಗೂ ಅನ್ವಯವಾಗುತ್ತದೆ. ಹೀಗಾಗಿ ಯಕ್ಷಗಾನ ನಾಟಕಕಾರರಿಗೆ ರಾಕ್ಷಸಿಯಾಗಿರುವ ಈ ಕಥೆಯ ಉದ್ದಂಡಿ ಈ ಸುತ್ತಿನ ಜನರಿಗೆ ಪೂಜ್ಯಳಾಗಿರುವುದು ಕುತೂಹಲಕಾರಿಯಾದ ಸಂಗತಿಯಾಗಿ ಕಂಡುಬರುತ್ತದೆ.
ಕರಿಭಂಟನಕಾಳಗ ಚಾರಿತ್ರಿಕ ಘಟನೆಯೆ? ಎಂಬುದೊಂದು ಸಮಸ್ಯೆ. ಪ್ರತಿಯೊಂದು ಕಥೆಯೂ ನಡೆದ ಒಂದು ಘಟನೆಯ ಹಿನ್ನೆಲೆಯಲ್ಲಿಯೇ ರೂಪಿತವಾಗಿರುತ್ತದೆ ಎಂಬುದೊಂದು ನಂಬಿಕೆ. ಕರಿಭಂಟನ ಕಥೆ ಚಾರಿತ್ರಿಕ ಘಟನೆ ಎಂದು ಪ್ರತಿಪಾದಿಸ ಹೊರಟವರಲ್ಲಿ ದಿವಂಗತ ಹುಲ್ಲೂರು ಶ್ರೀನಿವಾಸ ಜೋಯಿಸರು ಪ್ರಮುಖರು. ಈ ಬಗೆಗೆ ಅವರು ಅಪಾರವಾಗಿ ಕೆಲಸ ಮಾಡಿ ಒಂದು ಗ್ರಂಥವನ್ನೇ ರಚಿಸಿದ್ದಾರೆಂದು ಗೊತ್ತಾಗಿದೆ. ಆದರೆ ಆ ಗ್ರಂಥ ಇನ್ನೂ ಅಪ್ರಕಟಿತ. ಶ್ರೀಜೋಯಿಸರ ಅಪ್ರಕಟಿತ ಗ್ರಂಥಗನ್ನು ಅವಲೋಕಿಸಿ ಇತ್ತೀಚೆಗೆ ಶ್ರೀ ಎಸ್. ವಿ. ಗೌಡರ್ ಎಂಬುವರು ‘ಕರಿಭಂಟನ ಐತಿಹಾಸಿಕತೆ’ ಎಂಬ ತಮ್ಮ ಲೇಖನದಲ್ಲಿ ಇದೊಂದು ಚಾರಿತ್ರಿಕ ಘಟನೆ ಎಂದು ಪ್ರತಿಪಾದಿಸಲು ಯತ್ನಿಸಿದ್ದಾರೆ. ಆದರೆ ಅವರು ಇಲ್ಲಿನ ಪಾತ್ರಗಳೆಲ್ಲ ಚಾರಿತ್ರಿಕ ವ್ಯಕ್ತಿಗಳೆಂದು ಹೇಳುವ ಚಾರಿತ್ರಿಕ ಘಟನೆಗಳು ಕಾಲದ ಮತ್ತು ವ್ಯಕ್ತಿಗಳ ದೃಷ್ಟಿಯಿಂದ ಪರಸ್ಪರ ಹೊಂದಿಕೊಳ್ಳುವುದಿಲ್ಲ. ಈ ಹಿನ್ನಲೆಯಲ್ಲಿ ಕರಿಭಂಟನ ಕಾಳಗ ಚಾರಿತ್ರಿಕ ಘಟನೆಯೆ? ಎಂಬುದನ್ನು ನಾನಿಲ್ಲಿ ಪರಿಶೀಲಿಸಿದ್ದೇನೆ.
ಕರಿಭಂಟನ ಕಥೆ, ಧಾರಾಪುರ, ಗೌತಮಕ್ಷೇತ್ರ, ತೊಣ್ಣೂರು, ಮಲ್ಲಿಗನೂರು ಮತ್ತು ಹಳೇಬೀಡಿನ ಹಿನ್ನೆಲೆಯಲ್ಲಿ ನಡೆಯುತ್ತದೆ. ಬಲ್ಲಾಳರಾಯ, ಮಾರಭೂಪ, ಕರಿರಾಯ, ಭೇತಾಳರಾಜ, ಉದ್ದಂಡಿ ಬನವಂತೆ, ಬೊಮ್ಮ, ಪುಂಡರೀಕಾಕ್ಷಿ ಈ ಕಥೆಯ ಪ್ರಮುಖ ಪಾತ್ರಗಳು, ಈ ಊರುಗಳು ಮತ್ತು ವ್ಯಕ್ತಿಗಳು ಚರಿತ್ರೆಯ ಯಾವ ವ್ಯಕ್ತಿ ಮತ್ತು ಊರುಗಳಿಗೆ ಅನ್ವಯವಾಗುತ್ತವೆಂಬುದನ್ನು ಪತ್ತೆ ಹಚ್ಚುವುದು ಕಷ್ಟ ಸಾಧ್ಯವಾಗಿ ಕಾಣುತ್ತದೆ.
ಮೊದಲನೆಯದಾಗಿ ಧಾರಾಪುರ ಯಾವುದು ಎಂಬ ಸಮಸ್ಯೆ ನಮಗೆ ಎದುರಾಗುತ್ತದೆ. ಈ ಕಥೆಯನ್ನು ಮೊಟ್ಟಮೊದಲಿಗೆ ಕಾವ್ಯದ ವಸ್ತುವಾಗಿ ಉಪಯೋಗಿಸಿಕೊಂಡ ಕೆಂಪಣ್ಣಗೌಡ ಧಾರಾಪುರದ ಬಗೆಗೆ ಹೀಗೆ ಹೇಳಿದ್ದಾರೆ.
ಮೇರುವೆಯ ದಕ್ಷಿಣದ ದೆಸೆಗೆ ಕಾ
ಶ್ಮೀರ ದೇಶದ ಮಧ್ಯೆಯೆಸೆವುದು
ಭೂರಿಭೂಪರ ಭೀತಿಗೊಳಿಸುವ ಧಾರಾಪುರವು.
ಮೇರುವೆಗೆ ದಕ್ಷಿಣದಲ್ಲಿ ಧಾರಾಪುರವಿದೆ ಎಂಬುದು ಕವಿಯ ಅಭಿಪ್ರಾಯ. ತಲಕಾಡಿಗೆ  ದಕ್ಷಿಣ ಕಾಶ್ಮೀರವೆಂದೂ, ದಕ್ಷಿಣ ಕಾಶಿಯೆಂದೂ ಕರೆಯಲಾಗುತ್ತಿತ್ತೆಂದು ಕೆಲವು ಆಧಾರಗಳು ಸೂಚಿಸುತ್ತವೆ. ಏಕೆಂದರೆ ಈ ಭಾಗ ಗಜಾರಣ್ಯವೆಂಬ ಹೆಸರಿನಿಂದ ಪ್ರಸಿದ್ಧವಾದುದಾಗಿದೆ. ಈ ಧಾರಾಪುರವನ್ನು ಆಳುವ ರಾಜ ಮಾರಭೂಪನನ್ನು ಕುರಿತು ಹೇಳುವಾಗ ಕೆಂಪಣ್ಣಗೌಡ.
ಲಾಳ ರಾಜನ ರಾಜ್ಯ ಪಾಳುಮಾಡಿಹನು
ಚೋಳರಾಜನ ನೆರೆಯೊಳಾಳಿಕೊಂಡಿಹನು
ಎಂದು ಹೇಳಿದ್ದಾನೆ. ಚೋಳರಾಜ್ಯದ ನೆರೆಯರಾಜ್ಯಗಳಲ್ಲಿ ಪ್ರಮುಖವಾದುದು ತಲಕಾಡು. ತಲಕಾಡಿಗೆ ದಲವನಪುರ ಎಂಬ ಹೆಸರಿದ್ದ ಬಗ್ಗೆ ಉಲ್ಲೇಖಗಳಿವೆ. The erliest authentic notice of the city of Tarakad or Tajkad in sanskrit Dalavana pura in Karnataka Desha[2] ತಲಕಾಡಿನ ಶಾಸನಗಳಲ್ಲಿ ಕೂಡ ಇದಕ್ಕೆ ಆಧಾರಗಳಿವೆ. ತಲಕಾಡು ಇಪ್ಪತ್ತೈದು ವಿಭಾಗಗಳಾಗಿ ವಿಂಗಡಣೆಯಾಗಿತ್ತು. ಅದರ ಒಂದು ವಿಭಾಗದ ಹೆಸರು ಧಾರಾಪುರ. ತಡಿಮಾಲಿಂಗಿಯ ವಿಶ್ವೇಶ್ವರ ದೇವರಿಗೆ ಧಾರಾಪುರದ ವಿರುಪಣ್ಣ ಎಂಬುವನು ದಾನ ಕೊಟ್ಟ ಉಲ್ಲೇಖವಿದೆ. * ತಲಕಾಡು ಗಂಗರ ರಾಜಧಾನಿಯಾಗಿ ಪ್ರಸಿದ್ಧವಾದ ನಗರ ಕೂಡ. ಈ ಹಿನ್ನಲೆಯಲ್ಲಿ ಕವಿ ತಲಕಾಡನ್ನು ತನ್ನ ಕಾವ್ಯದಲ್ಲಿ ಧಾರಾಪುರ ಎಂದು ಕರೆದಿದ್ದಾನೆಂಬುದರಲ್ಲಿ ಅನುಮಾನವಿಲ್ಲ.
ಧಾರಾಪುರವನ್ನು ತಲಕಾಡು ಎಂದು ಒಪ್ಪಿಕೊಂಡ ಮೇಲೆ ಮಾರಭೂಪಾಲ ಯಾರು ಎಂಬ ಸಮಸ್ಯೆ ತಲೆದೋರುತ್ತದೆ. ಆಗ ಸುಪ್ರಸಿದ್ಧ ಗಂಗದೊರೆಯಾದ ಮುಮ್ಮಡಿ ಮಾರಸಿಂಹನೇ ಈ ಮಾರಭೂಪನಿರಬಹುದೆಂದೆನಿಸುತ್ತದೆ. ಆದರೆ “ಬಲ್ಲಾಳರಾಯನಿಗೆ ಸಮಕಾಲೀನನಾದ ಮಾರಭೂಪಾಲ ಎಂಬ ರಾಜನೆಂದರೆ ತಲಕಾಡು ಗಂಗರಸ ಮುಮ್ಮಡಿ ಮಾರ ಸಿಂಹ” ಎಂಬ ವಾದವನ್ನು ಒಪ್ಪಲಾಗುವುದಿಲ್ಲ. ಏಕೆಂದರೆ ‘ಸಳನು ಕ್ರಿ.ಶ. ೯೪೮ ರಿಂದ ೧೦೪೨ರವರೆಗೆ ರಾಜ್ಯವಾಳಿದನೆಂದು ಕೆಲವಾರು ಶಾಸನಗಳೂ ಚನ್ನಬಸವ ಕಾಲಜ್ಞಾನವೂ ತಿಳಿಸುತ್ತವೆ. ಜನಶ್ರುತಿಯಾದರೊ ಈ ಹೇಳಿಕೆಗೆ ಸಮರ್ಥನೆ ಕೊಟ್ಟಿಲ್ಲ’. ‘ಸಳನು ಕ್ರಿ.ಶ. ೧೦೩೭ರಲ್ಲಿ ಉತ್ತರದಿಂದ ಬಂದು ಶಶಕಪುರಿಯಲ್ಲಿ ನೆಲಸಿದನೆಂಬುದೇನೋ ಪ್ರಚಾರದಲ್ಲಿರುವ ಐತಿಹ್ಯ’. ಮುಮ್ಮಡಿ ಮಾರಸಿಂಹನು ಕ್ರಿ.ಶ. ೯೬೦ ರಿಂದ ೯೭೩ ರವರೆಗೆ ಆಳಿದನು. ಹೊಯ್ಸಳ ವಂಶದ ಮೂಲಪುರುಷನಾದ ಸಳನು ಕ್ರಿ.ಶ. ೧೦೭೩ರಲ್ಲಿ ಶಶಕಪುರಿಯಲ್ಲಿ ನೆಲಸಿದನೆಂಬ ಜನಶ್ರುತಿಯನ್ನು  ತಿರಸ್ಕರಿಸಿ ೯೪೮ನ್ನು ಒಪ್ಪಿಕೊಂಡರೂ ಮಾರಸಿಂಹ ಸಳನಿಗೆ ಸಹ ಸಮಕಾಲೀನನಾಗುವುದಿಲ್ಲ.
ಕರಿಭಂಟನ ಕಾಳಗದಲ್ಲಿ ಹಳೇಬೀಡಿನ ರಾಜನನ್ನು ಬಲ್ಲಾಳರಾಯ ಎಂದುಕರೆಯಲಾಗಿದೆ. ಸಳನಿಗಾಗಲಿ ಅವನ ನಂತರ ಬಂದ ಎರೆಯಂಗನವರೆಗಿನ ಹೊಯ್ಸಳ ರಾಜರಿಗಾಗಲಿ ಬಲ್ಲಾಳ ರಾಯನೆಂಬ ಹೆಸರಿದ್ದಂತೆ ಕಂಡುಬರುವುದಿಲ್ಲ. ಹೊಯ್ಸಳ ರಾಜರೆಲ್ಲರನ್ನೂ ಬಲ್ಲಾಳರಾಯರೆಂದು ಕರೆಯುವ ಸಂಪ್ರದಾಯವಿತ್ತೆಂದು ಕೆಲವು ಚರಿತ್ರಕಾರರ ಅಭಿಪ್ರಾಯವಿದೆಯಾದರೂ ಇದಕ್ಕೆ ಸರಿಯಾದ ಶಾಸನಾಧಾರಗಳು ದೊರೆಯುವುದಿಲ್ಲ. ಕ್ರಿ.ಶ. ೧೧೦೦ರಿಂದ ೧೧೦೯ ರ ವರೆಗೆ ಹೊಯ್ಸಳ ರಾಜನಾಗಿದ್ದ ಒಂದನೆಯ ಬಲ್ಲಾಳನಿಂದ ಈ ಹೆಸರು ಪ್ರಸಿದ್ಧಿಗೆ ಬಂದಿರುವಂತೆ ಕಾಣುತ್ತದೆ. ಒಂದನೆಯ ಬಲ್ಲಾಳ ಕ್ರಿ.ಶ. ೧೧೦೩ರಲ್ಲಿ ನಾಗಮಂಗಲ ತಾಲ್ಲೂಕು ಅಳೇಸಂದ್ರದ ಮರಿಯಣ್ಣ ಡಣಾಯಕನ ಮಗಳಂದಿರಾದ ಪದ್ಮಲಾದೇವಿ, ಚಾಮಲಾದೇವಿ, ಮತ್ತು ಬೊಪ್ಪಲಾದೇವಿಯರನ್ನು ಒಂದೇ ಹಸೆಯಲ್ಲಿ ಮದುವೆಯಾದ ವಿಷಯ ಶಾಸನೋಕ್ತವಾಗಿದೆ. ಅಲ್ಲಿಂದೇಚೆಗೆ ಈ ಸುತ್ತಿನಲ್ಲಿ ಬಲ್ಲಾಳರಾಯ ಎಂಬ ಹೆಸರು ಜನಪ್ರಿಯವಾಗಿರುವಂತೆ ಕಂಡುಬರುತ್ತದೆ. ಆದರೆ ಈ ಒಂದನೆಯ ಬಲ್ಲಾಳರಾಯ ಮುಮ್ಮಡಿ ಮಾರಸಿಂಹನಿಗೆ ಸಮಕಾಲೀನನಾಗುವುದು ಅಸಂಭಾವ್ಯವೇ ಸರಿ.
ಗಂಗದೊರೆ ಮುಮ್ಮುಡಿ ಮಾರಸಿಂಹನು ಕರಿಭಂಟನ ತಂದೆಯಾಗಲಿ, ಬಲ್ಲಾಳರಾಯನ ಸಮಕಾಲೀನನಾಗಲಿ ಆಗುವುದು, ಕಾಲದ ದೃಷ್ಟಿಯಿಂದ ಸಾಧ್ಯವಿಲ್ಲ ಎಂಬುದು ಖಚಿತವಾಗಿದೆ. ಮಾರಭೂಪಾಲ ಮತ್ತು ಕರಿಭಂಟರು ಶೈವಸಂಪ್ರದಾಯದ ರಾಜರು. ಹಾಗಾದರೆ ಈ ಮಾರಸಿಂಹರು ಯಾರು ಎಂಬ ಸಮಸ್ಯೆ ಉದ್ಭವಿಸುತ್ತದೆ. ಈ ಬಗೆಗೆ ಶೈವಕಥೆಯೊಂದು ಉಲ್ಲೇಖಾರ್ಹವೆನಿಸುತ್ತದೆ. ‘ಮಾರಗೌಡನೆಂಬ ಹಲಾಯುಧ ಭಕ್ತನು ಬೇಸಾಯ ಮಾಡಿ ಹದಿನೆಂಟು ಧಾನ್ಯವ ಬೆಳೆದು ರಾಜನಿಗೆ  ತೞಿ  ಹೊೞಿ ವಟ್ಟ ವಾಸಿ ಕಾಣಿ ಕಡ್ಡಾಯ ಬಿಟ್ಟಿ ಬಿಡಾರವಂ ಮಾಡಿ ಬೆಳೆದ ದವಸಮಂ ರಾಜಪಾಲೆಂದು ಕೋರನಿಕ್ಕಿ ತನಗೆ ಉಳಿದ ದವಸದಲ್ಲಿ ನಿರ್ವಂಚನೆಯಿಂದ ಜಂಗಮಾರ್ಚನೆಯ ಮಾಡುತ್ತಿರಲು ಕಂಡು ಲೋಕ ಕೀರ್ತಿಸುತ್ತಿರಲೊಂದು ದಿನ ಶಿವನು ಜಂಗಮನಾಗಿ ಬಂದು ಮಾರಗೌಡನು ನೆಲ್ಲ ರಾಶಿಯ ತೂರುವಾಗ ಬಂದು ಕಣದೊಳಗೆ ನಿಂದು ನಿನ್ನ ಧಾನ್ಯ ಹುಲುಸಾಗುವುದಕ್ಕೆ ಪರುಷವ ಕೊಡುವೆನು ಕಾಣ ಮಾರಗೌಡ! ಈ ಪರುಷದಿಂದ ಕರ್ಬುನವ ಮುಟ್ಟಿಸಿ ಚಿನ್ನವ ಮಡಿಕೊ ಎಂದು ಕೊಡಲು ಅದನೊಲ್ಲದೆ ಮಾರಗೌಡನು ತೂರಿದ ನೆಲ್ಲ ರಾಶಿಯ ಬೂದಿಯಿಂದ ಸುತ್ತುಗಟ್ಟಿ ಮನಹರುಷದಿಂದ ನೆನೆದು ಹೊನ್ನರಾಶಿಯ ಮಾಡಿ ‘ನನ್ನ ಪರುಷದಿಂದಾದ ಹೊನ್ನ ರಾಶಿಯ ನೀನು ಕೊಂಡು ಪೋಗು ವಡೆಯರೆ’ ಎಂದು ಕೊಂಗ ಗಾಲಿಮೊಱದಲ್ಲಿ ತುಂಬಿ ಮಡಗಲಾ ಶಿವನು ನಾಚಿ ನನ್ನ ಭಕ್ತರಿಗೆ ಉತ್ತುಬಿತ್ತಿದ ಧನ ಧಾನ್ಯವೆ ಭಕ್ತಪರುಷದಿಂದ ಹೊನ್ನರಾಶಿಯಾಯಿತ್ತೆಂದು ಗಿರಿಜೆಗೆ ಪೇಳಿ ಶಿವನು ಮೆಚ್ಚಿ ಮಾರಗೌಡನ ಕೈಲಾಸಕ್ಕೆ ಕರೆದೊಯ್ದರು.[3] ಹೀಗೆ ಮಾರಗೌಡನನ್ನು ಕುರಿತ ಅನೇಕ ಕಥೆಗಳು ದೊರೆಯುತ್ತವೆ. ಇವುಗಳೆಲ್ಲ ಇತಿಹಾಸ ಪ್ರಸಿದ್ಧ ಗಂಗದೊರೆ ಮುಮ್ಮುಡಿ ಮಾರಸಿಂಹನ ಸುತ್ತ ಹುಟ್ಟಿಕೊಂಡ ಕಥೆಗಳು ಎಂದು ಊಹಿಸಲವಕಾಶವಿದೆ.
ಮೇಲಿನ ಕಥೆಯಲ್ಲಿಯೂ ಶಿವಪಾರ್ವತಿಯರಿದ್ದಾರೆ. ಅವರ ಸಂವಾದದಲ್ಲಿಯೇ ಈ ಮಾರಗೌಡನ ಕಥೆಯ ವಿಷಯ ಬರುತ್ತದೆ. ಅಲ್ಲದೆ ಭೈರವೇಶವರ ಕಾವ್ಯದ ನೆಲೆಯೂ ಮಂಡ್ಯ ಜಿಲ್ಲೆಯೆ ಆಗಿದೆ. ಕಥೆಯಲ್ಲಿ ಬರುವ ‘ತೆಱ ಹೊಱಿ ವಟ್ಟ ವಾಸಿ’ ಮುಂತಾದ ಪದಗಳ ಶಾಸನಗಳಲ್ಲಿ ಬರುವಂಥವು. ಆದುದರಿಂದ ಮಾರಗೌಡ ಶೈವ ಸಂಪ್ರದಾಯದ ಸಾಮಂತ ರಾಜನೊ ಪಾಳೆಯಗಾರನೊ ಆಗಿದ್ದಿರಬೇಕೆಂಬ ಅನುಮಾನ ಉಂಟಾಗುತ್ತದೆ. ಇದೇ ಕಥೆಯ ಹಿನ್ನಲೆಯಲ್ಲಿ ಮಲ್ಲಿಗನೂರಿನ ಉದ್ದಂಡಿ ದೇವಾಲಯದ ಮುಂದಿನ ವೀರಗಲ್ಲೊಂದರ ಮೇಲಿನ ಹತ್ತನೆಯ ಶತಮಾನದ್ದೆಂದು ಹೇಳಲಾದ ಬರಹವನ್ನು ಗಮನಿಸಬೇಕಾಗುತ್ತದೆ. ಅದರಲ್ಲಿ ‘ಸ್ವಸ್ತಿಶ್ರೀಮನ್ಮಹಾಮಂಡಳೇಶ್ವರ ಶ್ರೀ ಹೊಯ್ಸಳದೇವರು ದೊರಸಮುದ್ರದಲು ಸುಖರಾಜ್ಯಂಗೆಯುತ್ತಿರೆ ಶ್ರೀ ಮತುಮಹಾಪ್ರಧಾನ – ಮಾರಗವು (ಡಂ) – ಹಿರಿಯದ – ಹಲಬರ ಕೊಂದು ಬಿದ್ದ. ಮದವಳಿಗಿ ಸೋಮೆವ್ವೆದೇವಿನೆಟ್ಟ ಕೊಡಿಗೆ ಕಲ್ಲು.[4] ಈ ಮಾರಗವುಡ ಮತ್ತು ಸೋಮವ್ವೆ ಶೈವರೆಂಬುದರಲ್ಲಿ ಯಾವ ಅನುಮಾನವೂ ಕಂಡುಬರುವುದಿಲ್ಲ. ಮಾರಗೌಡನ ಮದವಳಿಗಿ (ಹೆಂಡತಿ) ಗಂಡ ಸತ್ತ ಕೂಡಲೆ ಸತಿಯಾಗಬೇಕಿತ್ತು. ಆಕೆ ಸತಿಯಾಗದಿರಲು ಪ್ರಾಯಃ ಕಾರಣ ಆ ದಂಪತಿಗಳಿಗೆ ಚಿಕ್ಕ ಮಕ್ಕಳಿದ್ದು ಅವರನ್ನು ಸಾಕುವ ಜವಾಬ್ದಾರಿ ಈಕೆಯ ಮೇಲೆ ಬಿದ್ದಿರಬೇಕು. ಈ ಸೊಮ್ಮವ್ವೆಯೇ ಬನವಂತಾದೇವಿಯಾಗಿರಬಹುದೆ? ಎಂಬುದು ಸಾಧ್ಯವಿರುವ ಸಂಗತಿಯಾಗಿ ಕಂಡುಬರುತ್ತದೆ. ಏಕೆಂದರೆ ಬನವಂತಾದೇವಿ ತನ್ನ ಗಂಡ ಮಾರಭೂಪಾಲ ಸತ್ತಮೇಲೆ ಎಳೆಯನಾಗಿದ್ದ ಮಗ ಕರಿರಾಯನನ್ನು ಬೆಳೆಸಿ ದೊಡ್ಡವನನ್ನಾಗಿ ಮಾಡಿದಳೆಂಬುದನ್ನು ಇಲ್ಲಿ ಸ್ಮರಿಸಬಹುದು. ಈ ಮಾರಗೌಡ ಸ್ವಲ್ಪಮಟ್ಟಿಗೆ ಹೊಯ್ಸಳ ಚಕ್ರವರ್ತಿ ಒಂದನೆಯ ಬಲ್ಲಾಳನಿಗೆ ಸಮಕಾಲೀನನಾಗುತ್ತಾನೆ.

ಜಾನಪದ ಶೋಧ: ೧. ಕನ್ನಡದ ಮೊದಲ ಯಕ್ಷಗಾನ ಕವಿ (೩)
ಮುಮ್ಮುಡಿ ಮಾರಸಿಂಹ ಮಕ್ಕಳಲ್ಲೊಬ್ಬನಾದ ರಕ್ಕಸಂಗನೆ ಕರಿಭಂಟನೆಂದು ಶ್ರೀ ಎಸ್. ವಿ. ಗೌಡೂರರು ಹುಲ್ಲೂರು ಶ್ರೀನಿವಾಸ ಜೋಯಿಸರ ಆಧಾರಗಳಿಂದ ಪ್ರತಿಪಾದಿಸಲು ಯತ್ನಿಸಿದ್ದಾರೆ. ಆದರೆ ಮೇಲಿನ ಕಾಲ, ದೇಶಗಳ ದೃಷ್ಟಿಯಿಂದ ಕರಿಭಂಟ ರಕ್ಕಸ ಗಂಗ ಎಂದು ಒಪ್ಪಲಾಗುವುದಿಲ್ಲ. ಬಲ್ಲಾಳರಾಯ ಹೆಸರಿನವರು ಹೊಯ್ಸಳವಂಶದಲ್ಲಿ ಮುರು ನಾಲ್ಕು ಜನರಿರುವರು. ಅವರಲ್ಲಿ ಬಲ್ಲಾಳರಾಯನಿಗೆ ಸಮಕಾಲೀನನಾದ ಮಾರಭೂಪಾಲ ಎಂಬ ರಾಜನೆಂದರೆ ತಲಕಾಡು ಗಂಗರಸರ ಮುಮ್ಮುಡಿ ಮಾರಸಿಂಹ
[1] ಎಂಬ ವಾದ ಬಿದ್ದು ಹೋಗುತ್ತದೆ.ಈ ಮಾರಸಿಂಹನು ಸಳನಿಗೆ ಸಹ ಸಮಕಾಲೀನನಾಗುವುದಿಲ್ಲವೆಂಬುದನ್ನು ಈ ಹಿಂದೆಯೇ ವಿವರಿಸಲಾಗಿದೆ. ರಕ್ಕಸಂಗನು (ಕ್ರಿ:ಶ. ೯೮೮ – ೧೦೨೪) ತನ್ನಣ್ಣ ರಾಜಮಲ್ಲನ ದಂಡನಾಯಕನಾಗಿ ಅಣ್ಣನ ಭಂಟ ಎಂಬ ಬಿರುದಿನಿಂದ ಪೆದ್ದೊಱೆಯ ಪ್ರಾಂತವೊಂದಕ್ಕೆ ಮಾಂಡಲಿಕನಾಗಿದ್ದನು. ರಾಜಮಲ್ಲನು ಮೃತನಾದೊಡನೆ ರಕ್ಕಸಂಗನು ಪಟ್ಟಕ್ಕೆ ಬಂದನು.[2] ಈ ಕಾಲದಲ್ಲಿ ಹೊಯ್ಸಳರು ಇನ್ನೂ ಸಾಮಂತರಾಗಿದ್ದರು. ಅಲ್ಲದೆ ಗಂಗರಾಜ್ಯದ ಮೇಲೆ ಪ್ರಭಾವ ಬೀರುವಷ್ಟು ಹೆಸರಾಂತವರಾಗಿರಲಿಲ್ಲ. ಸಳನ ಕಾಲವನ್ನು ೧೦೭೩ ಎಂದು ಒಪ್ಪಿಕೊಂಡರೆ ರಕ್ಕಸಂಗನು ಈ ಹೊತ್ತಿಗಾಗಲೆ ಸತ್ತು ಅರ್ಧ ಶತಮಾನಕ್ಕೂ ಹೆಚ್ಚು ಕಾಲವಾಗಿರುತ್ತದೆ. ಚಿನ್ನಬಸವ ಕಾಲಜ್ಞಾನದಲ್ಲಿನ ಕ್ರಿ.ಶ. ೯೪೮ – ೧೦೪೩ ಸಳನ ಕಾಲ ಎಂದೂ ಒಪ್ಪಿದರೂ ಸಳನಿಗಿಂತ ಮುಂಚೆಯೇ ರಕ್ಕಸಗಂಗ ತೀರಿಹೋಗಿರುತ್ತಾನೆ. ಹೀಗಾಗಿ ‘ರಕ್ಕಸಂಗನ ವಿವಾಹ ಕಾಲಕ್ಕೆ ಮಾರಸಿಂಹನು ಮುಕ್ತನಾಗಿದ್ದನು. ಪ್ರಾಪ್ತವಯಸ್ಕರಾದ ಕುಮಾರರಿಗೆ ಆಡಳಿತವನ್ನು ವಹಿಸಿಕೊಟ್ಟು ಕ್ರಿ.ಶ. ೯೭೮ ರಲ್ಲಿ ಮಾರಸಿಂಹನು ಬಂಕಾಪುರಕ್ಕೆ ಹೋಗಿ ಒಂದು ವರ್ಷ ಸನ್ಯಸನ ವಿಧಿಯಿಂದ ತಪಸ್ಸನ್ನಾಚರಿಸಿ ಕ್ರಿ.ಶ. ೯೭೪ರಲ್ಲಿ ಮುಕ್ತನಾದನು. ರಕ್ಕಸಗಂಗನ ವಿವಾಹ ಕ್ರಿ.ಶ. ೯೮೪ರಲ್ಲಿ ನಡೆದಿರಬಹುದು[3] ಎಂಬ ಹೇಳಿಕೆ ತಪ್ಪಾಗುತ್ತದೆ. ಏಕೆಂದರೆ ಕ್ರಿ.ಶ. ೯೮೪ರಲ್ಲಿ ರಾಜನಾದ ಸಳನೆ ಬಲ್ಲಾಳರಾಯ ಎಂದಿಟ್ಟುಕೊಂಡರೂ ಕ್ರಿ.ಶ. ೯೭೮ರಲ್ಲಿ ಅವನಿನ್ನೂ ರಾಜನೇ ಆಗದಿದ್ದಾಗ ಅವನ ಮಗಳನ್ನು ರಕ್ಕಸಗಂಗ ಮದುವೆಯಾಗಲು ಹೇಗೆ ಸಾದ್ಯ?
ರಕ್ಕಸಗಂಗನೆ ಕರಿಭಂಟನೆಂದು ಹೇಳಲು ಅನೇಕ ಕಾರಣಗಳಿಂದ ಆಗುವುದಿಲ್ಲ. ಕರಿಭಂಟನು ಮಾರಗೌಡನಿಗೆ ಏಕಮಾತ್ರ ಪುತ್ರ. ಆದರೆ ಗಂಗರಸ ಮುಮ್ಮಡಿ ಮಾರಸಿಂಹನಿಗೆ ನಾಲ್ಕು ಜನ ಮಕ್ಕಳಿದ್ದರು. ರಕ್ಕಸಗಂಗ ಮೂರನೆಯವನು. ಅವನ ಅಣ್ಣನಾದ ನಾಲ್ಕನೆಯ ರಾಜಮಲ್ಲನು ತೀರಿಕೊಂಡ ನಂತರ ಈತ ಪಟ್ಟಕ್ಕೆ ಬಂದನೆಂಬುದನ್ನು ಈ ಹಿಂದೆಯೇ ಹೇಳಿದೆ. ರಕ್ಕಸಗಂಗನಿಗೆ ‘ಮಕ್ಕಲಿರಲಿಲ್ಲವಾಗಿ ತನ್ನ ತಮ್ಮನಾದ ಅರುಮುಳಿ ದೇವನ ಮಗನನ್ನೂ ಮಗಳನ್ನೂ ದತ್ತು ಸ್ವೀಕಾರ ಮಾಡಿಕೊಂಡನು. ಮಗನ ಹೆಸರು ರಾಜವಿಧ್ಯಾದರ.[4] ಈ ಕಾರಣದಿಂದಾಗಿ ರಕ್ಕಸಗಂಗನನ್ನು ಕರಿಭಂಟನೆಂದು ಹೇಳಲು ಬರುವುದಿಲ್ಲ. ಅಲ್ಲದೆ ಮಾರಸಿಂಹನು ಯುದ್ಧದಲ್ಲಿ ಮಡಿಯಲಿಲ್ಲ. ರಕ್ಕಸಗಂಗನ ನಂತರ ಅವನ ತಮ್ಮ ಅರುಮುಳಿದೇವ ಮತ್ತು ದತ್ತು ಮಗ ರಾಜವಿಧ್ಯಾಧರರೂ ಕೆಲವು ಕಾಲ ಗಂಗರ ರಾಜ್ಯವಾಳಿದ ಬಗೆಗೆ ಶಾಸನಾಧಾರಗಳು ದೊರೆಯುತ್ತವೆ. ರಕ್ಕಸಗಂಗನಿಗೆ ಗೋವಿಂದಧರದೇವ ಎಂಬ ಹೆಸರಿದ್ದಿತೆಂದು ಶಾಸನವೊಂದರ ಆಧಾರದಿಂದ ಊಹಿಸಿ, ‘ಈ ಊಹೆ ಸರಿಯಾದಲ್ಲಿ ರಕ್ಕಸಗಂಗನೆಂಬ ಗೋವಿಂದಧರ ದೇವನೆ ಕರಿಭಂಟನೆನ್ನುವುದರಲ್ಲಿ ಸಂದೇಹವಿಲ್ಲ’[5] ಎಂಬ ತಪ್ಪು ತೀರ್ಮಾನಗಳಿಗೆ ಬರಲಾಗಿದೆ. “ಶಾಸನದ ಅಕ್ಷರಗಳು ಅಳಿಸಿಹೊಗಿ ಕನ್ನಡ ಮುದ್ರಣದಲ್ಲಿ ‘ಗೋವರದಳಾವವ’ ಇಂಗ್ಲೀಷ್ ಅಕ್ಷರದಲ್ಲಿ ಗೋಜೇಶ್ವರನ ಎಂದು ಮುದ್ರಿಸಿದೆ”[6] ಎಂದು ಶ್ರೀ ಗೌಡುರ್ ಹೇಳಿದ್ದಾರೆ. ಆದರೆ ಅವರು ಇದಕ್ಕೆ ಆಕರ ಸೂಚಿಸಿಲ್ಲ. ಏನೇ ಇರಲಿ ಶಾಸನದಲ್ಲಿರುವುದೆಂದು ಹೇಳಲಾದ ‘ಗೋಜೇಶ್ವರ’ ರಾಜವಿದ್ಯಾಧರನೇ ವಿನಃ ‘ಗೋವಿಂದದೇವ’ನಲ್ಲ. ಹೀಗೆಯೇ “ರಕ್ಕಸಗಂಗನಿಗೆ ಅಣ್ಣನಭಂಟ ಎಂಬ ಬಿರುದು ಬಂದಿರುವ ಬಗ್ಗೆ ಎರಡು ಶಾಸನಗಳಲ್ಲಿ ಉಲ್ಲೇಖವಿದೆ. ಶಾಸನಗಳಲ್ಲಿ ಆನೆಯಭಂಟ ಎಂಬುದು ಕೈತಪ್ಪಿನಿಂದ ಅಣ್ಣನಭಂಟ ಎಂದಾಗಲು ಅವಕಾಶವಿದೆ” ಎಂಬ ಹೇಳಿಕೆಯೂ ತಪ್ಪುಗ್ರಹಿಕೆಯಿಂದ ಕೂಡಿದುದಾಗಿದೆ. ಕೆಂಪಣ್ಣಗೌಡ ಈತನನ್ನು ಕರಿರಾಯ ಎಂದು ಕರೆಯುತ್ತಾನೆ. ಗಂಗರ ಲಾಂಛನ ಆನೆ. ಗಂಗಡಿಕಾರ ಒಕ್ಕಲಿಗರಲ್ಲಿ ಇಂದಿಗೂ ಆನೆಕುಲದ ಗೌಡಗಳೆಂದು ಹೇಳಿಕೊಳ್ಳುವ ಪದ್ಧತಿಯಿದೆ. ಹೀಗಾಗಿ “ಆನೆಯ ಭಂಟ ಇಲ್ಲದೆಯೂ ರಕ್ಕಸಗಂಗ ಆನೆಯ ಲಾಂಛನದ ಕಾರಣದಿಂದ ಕರಿರಾಯನಾಗಲು ಒಪ್ಪುವುದಿಲ್ಲ. ಒಂದು ವೇಳೆ ರಕ್ಕಸಗಂಗನ ಜೀವನದಲ್ಲಿ ಇಂಥದೊಂದು ಘಟನೆ ನಡೆದಿದ್ದಲ್ಲಿ, ಅವನು ಹೊಯ್ಸಳ ರಾಜಕುಮಾರಿಯನ್ನು ಮದುವೆಯಾಗಿದ್ದಲ್ಲಿ ಈ ಎರಡು ವಂಶಗಳ ಯಾವುದಾದರೊಂದು ಶಾಸನದಲ್ಲಿ ಅದರ ಉಲ್ಲೇಖ ಇದ್ದೇ ತೀರುತ್ತಿತ್ತು.
ತೊಂಡನೂರನ್ನು ಆಳುತ್ತಿದ್ದನೆಂದು ಹೇಳಲಾದ ಭೇತಾಳರಾಜನ ಬಗೆಗೆ ಒಂದೆರಡು ವಿಷಯವನ್ನು ಚರ್ಚಿಸಬೇಕಾದುದು ಅವಶ್ಯಕವೆಂದೆನಿಸುತ್ತದೆ. ಏಕೆಂದರೆ ಗೌತಮ “ಕ್ಷೇತ್ರಕ್ಕೆ ಸಮೀಪವಿರುವ ತೊಂಡನೂರನ್ನು ನೊಳಂಬ ಪಲ್ಲವ ರಾಜನಾದ ಭೇತಾಳರಾಯನು (ಬೂತುಗ) ಆಳುತ್ತಿರುತ್ತಾನೆ”[7] ಎಂಬ ಹೇಳಿಕೆಯೊಂದಿದೆ. ನನಗೆ ತಿಳಿದ ಮಟ್ಟಿಗೆ ಚರಿತ್ರೆಯಲ್ಲಿ ಇಬ್ಬರೂ ಬೂತುಗರು ಬರುತ್ತಾರೆ. ಈ ಇಬ್ಬರೂ ಗಂಗರಸರೇ. ಅವರಲ್ಲಿ ೯೩೫ ರಿಂದ ೯೬೦ರವರೆಗೆ ಆಳಿದ ಇಮ್ಮಡಿ ಬೂತುಗನು ತುಂಬಾ ಪ್ರಸಿದ್ಧನಾದವನು. ಇವನು ಗಂಗಾನಾರಾಯಣ ಗಂಗಗಾಂಗೇಯ ನನ್ನಿಯಗಂಗ” ಎಂಬ ಬಿರುದಾನ್ವಿತನಾಗಿ ಇತಿಹಾಸ ಪ್ರಸಿದ್ಧನಾದ. ಇಮ್ಮಡಿ ಬೂತುಗನು ತನ್ನಣ್ಣ ಮುಮ್ಮಡಿ ರಾಜಮಲ್ಲನ ದಾರುಣ ರಾಜ್ಯಭಾರದ ತರುವಾಯ ಕ್ರಿ.ಶ. ೯೩೭ರಲ್ಲಿ ಪಟ್ಟಕ್ಕೆ ಬಂದನು. ಆದುದರಿಂದ ಈ ಬೂತುಗನನ್ನು ಭೇತಾಳರಾಜ ಎಂದು ಕರೆಯುವುದು ಇತಿಹಾಸಕ್ಕೆ ಅಪಚಾರ ಮಾಡಿದಂತಾಗುತ್ತದೆ.
ಹಾಗಾದರೆ ತೊಂಡನೂರನ್ನು ಆಳುತ್ತಿದ್ದ ಭೇತಾಳರಾಜನು ಯಾರು ಎಂಬ ಸಮಸ್ಯೆ ಬಗೆಹರಿಯುವುದಿಲ್ಲ. ನನ ಕ್ಷೇತ್ರಕಾರ್ಯ ಸಮಯದಲ್ಲಿ ಮತ್ತು ಕೆಂಪಣ್ಣ ಗೌಡನ ಯಕ್ಷಗಾನ ಕಾವ್ಯದಲ್ಲಿ ತೊಂಡನೂರನ್ನು ಬೇಡ ಪಡೆಯನಾಡೆಂದು ಹೇಳಲಾಗಿದೆ. ಕರಿಭಂಟ ಗೌತಮಕ್ಷೇತ್ರದಲ್ಲಿದ್ದಾಗ ತೊಂಡನೂರಿನ ಸೇನಾಪತಿ ಉರಿಶಿಂಗ ಅವನ ಮೇಲೆ ದಂಡೆತ್ತಿ ಬಂದ ವಿಚಾರವಿದೆ. ಅದನ್ನು ಕುರಿತು ಹೇಳುವಾಗ
ಅಟ್ಟ ಮುಟ್ಟುತ ಬಹ ದಿಟ್ಟ ಬೇಡರ ಪಡೆಯ
ಕುಟ್ಟಿದನು ಬೆಟ್ಟದಂತೊಟ್ಟಿದನು ಅವನು.
ಎಂದು ಹೇಳಿದ್ದಾನೆ. ಇದನ್ನು ಒಪ್ಪಿಕೊಂಡರೆ ಉದ್ದಂಡಿ ಮತ್ತು ಕರಿಭಂಟರ ಜಾತಿಗಳು ಬೇರೆಯಾಗಿದ್ದು ಅಂತರ್ಜಾತೀಯ ವಿವಾಹದ ಕಾರಣ ಈ ಯುದ್ಧ ನಡೆದಿರಬೇಕೆಂದು ಹೇಳಬೇಕಾಗುತ್ತದೆ. ಆದರೆ, ಉದ್ದಂಡಿಯ ಭಕ್ತರೆಲ್ಲರೂ ಒಕ್ಕಲಿಗರೇ ಆದುದರಿಂದ ಈ ಊಹೆ ಸಮಂಜಸವಾಗುವುದಿಲ್ಲ. ಅದರ ಬದಲಿಗೆ ಭೇತಾಳರಾಜನು ಬೇಡರ ಸೇನೆಯನ್ನಿಟ್ಟಿದ್ದನೆಂದು ಕಾಣುತ್ತದೆ. ನಮ್ಮ ದೇಶದ ರಾಜರುಗಳು ಇಂತಹ ಬೇಡಪಡೆಯನ್ನು ಇಟ್ಟುಕೊಂಡಿರುತ್ತಿದ್ದ ಉದಾಹರಣೆಗಳು ಚರಿತ್ರೆಯಲ್ಲಿ ಸಾಕಷ್ಟು ಕಂಡುಬರುತ್ತವೆ.
ಕರಿಭಂಟ ಹಳೇಬೀಡಿನ ರಾಜಕುಮಾರಿಯನ್ನು ಮದುವೆಯಾಗಲು ಧಾರಾಪುರದಿಂದ ಹೊರಡುತ್ತಾನೆ. ಇಲ್ಲಿಯವರೆಗೆ ಚರ್ಚಿಸಿದ್ದರಲ್ಲಿ ಹೊಯ್ಸಳರ ಹಳೇಬೀಡು ಆಗ ಈ ಕಡೆಯವರಿಗೆ ಅಷ್ಟು ಚಿರಪರಿಚಿತವಾಗಿತ್ತೇ? ಹೊಯ್ಸಳರು ಪ್ರಸಿದ್ಧರಾಗಿದ್ದರೆ ಎಂಬ ಸಮಸ್ಯೆ ತಲೆದೋರುತ್ತದೆ. ಇದರೊಂದಿಗೆ ಮಲ್ಲಿಗನೂರಿಗೆ ಅನತಿ ದೂರದಲ್ಲಿರುವ ಹಳೇಬೀಡಿನ ಬಗ್ಗೆ ವಿವೇಚಿಸುವುದು ಅಗತ್ಯವೆಂದು ಹೇಳಬಹುದು. ಈ ಹಳೇಬೀಡು ಗಂಗರ ಕಾಲದಿಂದಲೂ ಒಂದು ಸಾಮಂತ ರಾಜ್ಯದ ರಾಜಧಾನಿಯಾಗಿದ್ದಂತೆ ಕಂಡುಬರುತ್ತದೆ. ಅನಂತರ ಅದು ಹೊಯ್ಸಳರ ಆಳ್ವಿಕೆಗೆ ಬಂದಂತೆ ಕಾಣುತ್ತದೆ. “ಸ್ವಸ್ತಿಶ್ರೀಮನ್ಮಹಾ ಮಂಡಲೇಶ್ವರಂ ಪ್ರತಾಪ ಸಾಹಸ ವೀರಬಲ್ಲಾಳ ದೇವರು ಪ್ರುಥ್ವೀರಾಜ್ಯಂತೆ ಯತ್ತಿರೆ ಶ್ರೀಮನ್ಮ ಹಾಹಿರಿಯ ಪ್ರಧಾನಂ ಕೊಟ್ಟಿರವಗ್ಗೆಡೆ – ಣಿಮಯ್ಯಂಗಳು ಹಳೆಯಬೀಡನಾಳುತ್ತಿರಲು”12 ಎಂಬ ಉಲ್ಲೇಖವಿದ್ದು, ಇದು ಗಂಗರ ನಂತರ ಹೊಯ್ಸಳರ ಅಧೀನಕ್ಕೆ ಬಂದಿತೆಂಬುದನ್ನು ಶೃತಪಡಿಸುತ್ತದೆ. ರಕ್ಕಸ ಗಂಗನು ಕರಿಭಂಟನಲ್ಲ ಎಂಬ ತೀರ್ಮಾನಕ್ಕೆ ಬಂದಿರುವ ಹಿನ್ನಲೆಯಲ್ಲಿ ಯೋಚಿಸಿದಾಗ ಅವನು ಹೊರಟ ಹಳೇಬೀಡು ಇದೇ ಇರಬಹುದೆ? ಎಂಬ ಸಂದೇಹವುಂಟಾಗುತ್ತದೆ. ಈ ಸಂದೇಹಕ್ಕೆ ಪೋಷಕವಾದ ಘಟನೆಯೊಂದು ಉಲ್ಲೇಖಾರ್ಹವಾಗಿದೆ. ಕರಿಭಂಟನು ಗೌತಮ ಕ್ಷೇತ್ರದಲ್ಲಿ ಬೀಡು ಬಿಡುತ್ತಾನಷ್ಟೆ. ಅಲ್ಲಿನ ಪ್ರಕೃತಿ ಸೌಂದರ್ಯಕ್ಕೆ ಮಾರುಹೋದ ಅವನು ಇನ್ನೂ ಒಂದು ದಿವಸ ಅಲ್ಲಿ ನಿಲ್ಲುವ ತೀರ್ಮಾನಕ್ಕೆ ಬರುತ್ತಾನೆ. ಆಗ ಕರಿಭಂಟನನ್ನು ಆಹ್ವಾನಿಸಲು ಬಂದಿದ್ದ ಬಲ್ಲಾಳರಾಯನ ಮಂತ್ರಿಯು ಬೇಗ ಹಳೇಬೀಡನ್ನು ಸೇರಬೇಕೆಂದು ಒತ್ತಾಯಿಸುತ್ತಾನೆ. ಅದಕ್ಕುತ್ತರವಾಗಿ ಕರಿಭಂಟ
ನಾಳೆ ವಂದೇದಿವಸಕೈದುವೆವು ನಿಮ್ಮ ಭೂ
ಪಾಲನೆಡೆಗಿಂದು ನೀವು ಪೋಗಿ
ಪೆಳಿರೆಂದವರಿಗುಡುಗೊರೆಯಿತ್ತುಪಚರಿಸಿ
ಬೀಳುಕೊಟ್ಟನು ಮಂತ್ರಿಗಳನು
ಎಂದು ಹೇಳಿಕಳಿಸಿದ ಉಲ್ಲೇಖ ಬರುತ್ತದೆ. ಗೌತಮ ಕ್ಷೇತ್ರದಿಂದ ಹೊಯ್ಸಳರ ರಾಜಧಾನಿ ಹಳೇಬೀಡಿಗೆ ಒಂದು ದಿನದಲ್ಲಿ ಹೋಗಿ ಸೇರುವುದು ಅಸಂಭವವೇ ಸರಿ. ಆದರೆ ಸುಮಾರು ಎಂಟು, ಹತ್ತು ಮೈಲಿ ದೂರದ ಇಲ್ಲಿನ ಹಳೇಬೀಡು ಒಂದು ದಿನದ ಪಯಣದ ಅಂತರದಲ್ಲಿದೆ. ಮಂಡ್ಯ ಜಿಲ್ಲೆಯ ಪಾಂಡವಪುರ ತಾಲ್ಲೂಕಿನಲ್ಲಿರುವ ಈ ಹಳೇಬೀಡು ಅನೇಕ ದೃಷ್ಟಿಯಿಂದ ನನ್ನ ವಾದವನ್ನು ಪುಷ್ಟೀಕರಿಸುತ್ತದೆ. ಇಲ್ಲಿನ ಅಸಂಖ್ಯಾತ ವೀರಗಲ್ಲುಗಳು ಭೀಕರ ಯುದ್ಧ ನಡೆದ ಸೂಚನೆ ಕೊಡುತ್ತವೆ. ಈ ಊರಿನಲ್ಲಿರುವ ಕರಿರಾಯನ ದೇವಾಲಯ ಕರಿಭಂಟ ಬಂದುದು ಈ ಹಳೇಬೀಡಿಗೆ ಎಂಬುದನ್ನು ಶೃತಪಡಿಸುತ್ತದೆ. ಕೆಂಪಣ್ಣಗೌಡ ಕಾವ್ಯರಚನೆ ಮಾಡುವ ಕಾಲದ ಹೊತ್ತಿಗೆ ಇತಿಹಾಸ ಪ್ರಸಿದ್ಧ ಹೊಯ್ಸಳ ರಾಜಧಾನಿ ಹಳೇಬೀಡು ಜನರ ಬಾಯಲ್ಲಿದ್ದ ಕಾರಣ ನಾಟಕಕಾರರು ಇದನ್ನು ತಪ್ಪಾಗಿ ಗ್ರಹಿಸಿರಬೇಕು ಅಥವಾ ಉದ್ದೇಶಪೂರ್ವಕವಾಗಿಯೆ ಬದಲಾವಣೆ ಮಾಡಿಕೊಂಡಿರಬೇಕು. ಹೀಗಾಗಿ ಕರಿಭಂಟ ಹೊರಟದ್ದು ಈ ಹಳೇಬೀಡಿಗೇ ಇರಬೇಕೆಂಬುದು ಹೆಚ್ಚು ವಾಸ್ತವವಾಗಿ ಕಾಣುತ್ತದೆ.
ಚಾರಿತ್ರಿಕ ದಾಖಲೆಗಳು ತಲಕಾಡಿನ ಗಂಗರು ಮತ್ತು ದ್ವಾರಸಮುದ್ರದ ಹೊಯ್ಸಳರ ಮಧ್ಯೆ ಮದುವೆಯೊಂದು ನಡೆದ ಬಗ್ಗೆ ಎಲ್ಲಿಯೂ ಸೂಚಿಸುವುದಿಲ್ಲವಾಗಿ ರಕ್ಕಸ ಗಂಗ ಕರಿಭಂಟನೆಂದಾಗಲಿ ಅವನು ಬಲ್ಲಾಳರಾಜಕುಮಾರಿಯನ್ನು ಮದುವೆಯಾದನೆಂದಾಗಲಿ ಹೇಳಲು ಬರುವುದಿಲ್ಲ. “ಹನ್ನೊಂದನೆಯ ಶತಮಾನದ ಆದಿಭಾಗದಲ್ಲಿ ಗಂಗರು ತಮ್ಮ ಸ್ವಾತಂತ್ರ್ಯ ಸಮಸ್ತವನ್ನೂ ಕಳೆದುಕೊಂಡು, ಚೋಳ ಮತ್ತು ಪಶ್ಚಿಮ ಚಾಲುಕ್ಯ ಪ್ರಭುಗಳ ಸ್ಥಳೀಯ ಪ್ರತಿನಿಧಿಗಳ ಸ್ಥಾನಕ್ಕೆ ಇಳಿದರು”.[8] ಹೀಗಾಗಿ ಸುಮಾರು ೧೦೭೮ರಲ್ಲಿ ರಾಜ್ಯ ಸ್ಥಾಪನೆ ಮಾಡಿದ ಹೊಯ್ಸಳರೊಂದಿಗೆ ಸಂಬಂಧ ಕಲ್ಪಿಸುವುದು ಸಾಧ್ಯವಲ್ಲದ ಮಾತು. ಮುಂದೆ ವಿಷ್ಣುವರ್ಧನನು ತಲಕಾಡನ್ನು ಚೋಳರಿಂದ ಗೆದ್ದು ಹೊಯ್ಸಳ ರಾಜ್ಯಕ್ಕೆ ಸೇರಿಸುವವರೆಗೆ ಗಂಗರಾಜ್ಯ ಅನೇಕ ಚೂರು ಛಿದ್ರಗಳಾಗಿದ್ದುದು ಕಂಡುಬರುತ್ತದೆ. ರಕ್ಕಸಗಂಗನ ಮರಣಾನಂತರ ಬೇರೆ ಬೇರೆ ಪ್ರಾಂತ್ಯಗಳಲ್ಲಿ ಅಧಿಕಾರಿಗಳಾಗಿದ್ದ ಗಂಗವಂಶಸ್ಥರು ತಾವೇ ಸ್ವತಂತ್ರ ರಾಜರೆಂಬಂತೆ ನಡೆದುಕೊಂಡರು.
ಗಂಗರಾಜ್ಯವು “ಹೀಗೆ ಪರಾಜಿತವಾದ ಮೇಲೆ ಕೊಂಚ ಕಾಲ ಹಾಗೂ ಹೀಗೂ ಕಾಲ ಯಾಪನೆ ಮಾಡುವಸ್ಥಿತಿಗಿಳಿಯಿತು. ಕಾಲಾಂತರದಲ್ಲಿ ಗಂಗರಾಜಕುಮಾರಿಯೊಬ್ಬಳ ಗರ್ವಾಂಧತೆಯಿಂದ ಅಲ್ಲಿ ಯಾದವೀಕಲಹ ಪ್ರಾರಂಭವಾಯಿತು. ಘೋರಯುದ್ಧದಲ್ಲಿ ಪರಿಣಮಿಸಿತು. ಈ ಬಗೆಯ ಕ್ಷುದ್ರ ಕಲಹಗಳಿಗೆ ರಂಗಭೂಮಿಯಾದ ಗಂಗರಾಜ್ಯವು ಕೊನೆಗೆ ತಲಕಾಡಿನ ಶ್ರೀರಂಗರಾಜ್ಯದಲ್ಲಿ ಪಾಳೆಯಗಾರಿಕೆಯಾಗಿ ಲೀನವಾಯಿತು”.[9] ಈ ಹೇಳಿಕೆಯ ಹಿನ್ನೆಲೆಯಲ್ಲಿ ಗಮನಿಸಿದಾಗ ಚೋಳರು ಮತ್ತು ಹೊಯ್ಸಳರು ನಂತರವೂ ಗಂಗವಂಶದರು ಸಾಮಂತರು, ಪಾಳೆಗಾರರು ಆಗಿದ್ದುದು ತಿಳಿದು ಬರುತ್ತದೆ. ಗಂಗವಂಶದ ಗರ್ವಾಂಧ ರಾಜಕುಮಾರಿ ಉದ್ಧಂಡಿಯಾಗಿರಬಹುದೇ? ದಾಯಾದಿ ಮತ್ಸರ ಹಿರಿದಾಗಿ ಆಕೆ ಮಲ್ಲಿಗನೂರಿನ ಶಾಸನ ಹೇಳುವ ಸೋಮವ್ವೆಯ ಮಗ ಕರಿರಾಯನಿಗೆ ತನ್ನ ಮಗಳನ್ನು ಕೊಡಲು ಒಪ್ಪದೆ ಇಂಥದೊಂದು ಘಟನೆಗೆ ಕಾರಣವಾಗಿದ್ದಿರಬಹುದು. ಕರಿಭಂಟನ ಕಾಳಗ ಚಾರಿತ್ರಿಕ ಘಟನೆಯೇ? ಎಂಬ ಸಮಸ್ಯೆಗೆ ಮೇಲಿನ ಎಲ್ಲ ಆಧಾರಗಳ ಸಹಾಯದಿಂದ ಉತ್ತರ ಹೇಳಬಹುದು. ಗಂಗರ ಅವನತಿಯ ಅನಂತರ ಹೊಯ್ಸಳರ ಅಭ್ಯುದಯದ ಮಧ್ಯಕಾಲದಲ್ಲಿ ಗಂಗವಂಶದ ದಾಯಾದಿ ಮತ್ತು ಸೋದರ ಸಂಬಂಧಿ ಮನೆತನಗಳ ಮಧ್ಯೆ ನಡೆದ ಒಂದು ದುರಂತ ಪ್ರಣಯ ಪ್ರಸಂಗವಿದೆಂದು ಹೇಳಬಹುದು. ಈ ಪ್ರಸಂಗವನ್ನು ಕೆಂಪಣ್ಣಗೌಡ ಒಂದು ಕಾವ್ಯವಾಗಿ ಬರೆಯಲು ಸೋಮರಾಜನ ಕಥಾಸರಿತ್ಸಾಗರ ಮೂಲ ಪ್ರೇರಣೆಗಾಗಿರಬೇಕು, ಏಕೆಂದರೆ ಕಥಾಸರಿತ್ಸಾಗರವು ಹೆಂಗಸರನ್ನು ವಿನೋದ ಪಡಿಸುವುದಕ್ಕಾಗಿ ಹೇಳಿದ್ದು. ಶಿವನು ತನ್ನ ಹೆಂಡತಿಗೆ ಹೇಳಿದ್ದು ಎಂಬ ಅಭಿಪ್ರಾಯವಿದೆ.[10] ಕರಿಭಂಟನ ಕಥೆ ಸಹ ಶಿವ ಪಾರ್ವತಿಗೆ ಹೇಳಿದ್ದು, ಅಲ್ಲದೆ ಕರಿಭಂಟನ ಕಥೆ ಕಥಾಸರಿತ್ಸಾಗರದ ಸುಂದರಸೇನ ಮುಂದಾರ ವತಿಯರ ಕಥೆಯಿಂದ ಪ್ರಭಾವಿತವಾಗಿರುವ ಸಾಧ್ಯತೆ ಕಂಡುಬರುತ್ತದೆ. ಈ ಕಥೆಯಲ್ಲಿ ಬರುವ ಭೇತಾಳ ಪ್ರಸಂಗ, ಉದ್ದಂಡಿ, ಬೊಮ್ಮ, ಉರಿಶಿಂಗ ಮುಂತಾದ ಪಾತ್ರಗಳಿಗೆ ಪ್ರೇರಣೆಯಾಗಿರಬಹುದು. ಗಂಗವಂಶದ ಒಂದು ಘಟನೆಯನ್ನು ಈ ಕಥೆಯ ಹಂದರದ ಮೇಲೆ ಕೆಂಪಣ್ಣಗೌಡ ತನ್ನದೆ ಆದ ಬದಲಾವಣೆಗಳೊಂದಿಗೆ ಹಬ್ಬಿಸಿರುವ ಸಾಧ್ಯತೆ ಕಂಡುಬರುತ್ತದೆ. ಏಕೆಂದರೆ ಅನಂತರ “ಕ್ರಿ.ಶ. ೧೧೬೬ ರಿಂದ ೧೧೧೭ವರೆಗಿನ ಕಾಲಾವಧಿಯು ಮಹತ್ವ ಪೂರ್ಣಸಾಧನೆಯ ಕಾಲ, ಈ ಅವಧಿಯಲ್ಲಿ ಗಂಗನೃಪರೆಲ್ಲರೂ ಒಟ್ಟಾಗಿ ಸೇರಿ ಚೋಳರ ನಿರಂಕುಶ ಪ್ರಭುತ್ವವನ್ನು ಕಿತ್ತೊಗೆಯುವ ಉದ್ದೇಶದಿಂದ ಪರಸ್ಪರ ದ್ವೇಷ, ಮಾತ್ಸರ್ಯಗಳನ್ನು ಬದಿಗಿಕ್ಕಿದರು. ವೈರಿಯನ್ನು ನಿರ್ಮೂಲಿಸಿ ಗತಕಾಲದ ಸ್ವಾತಂತ್ರ್ಯವನ್ನೂ ಹಕ್ಕು ಭಾದ್ಯತೆಗಳನ್ನು ಮತ್ತೊಮ್ಮೆಗಳಿಸಿಕೊಳ್ಳುವ ಮಹೋದ್ದೇಶದಿಂದ ಕನ್ನಡ ರಾಜನಾದ ವಿಷ್ಣುವರ್ಧನನ ಆಜ್ಞಾಧಾರಕರಾಗಲು ಸಿದ್ಧರಾದರು.[11] ಅಲ್ಲಿಂದ ಮುಂದೆ ಗಂಗ ರಾಜ್ಯ ಹೊಯ್ಸಳ ರಾಜ್ಯದಲ್ಲಿ ಲೀನವಾಯಿತು.
ಕರಿರಾಯ ಚಾರಿತ್ರ ಒಂದು ವಿಶಿಷ್ಟ ಕೃತಿ. ಕನ್ನಡ ನಾಡಿನ ಸುಪ್ರಸಿದ್ಧ ಗಂಗವಂಶದ ಕೊನೆಗಾಲದಲ್ಲಿ ನಡೆದ ಒಂದು ದಾಯಾದಿ ಕಲಹ ಮತ್ತು ದುರಂತ ಪ್ರಣಯ ಪ್ರಸಂಗವನ್ನು ಆಧಾರವಾಗಿಟ್ಟುಕೊಂಡು ರಚಿತವಾಗಿರುವ ಕೃತಿ. ಸುಮಾರು ಹತ್ತನೆಯ ಶತಮಾನದ ಹೊತ್ತಿಗೆ ಗಂಗವಂಶ ತನ್ನ ಅವನತಿಯ ತುಟ್ಟ ತುದಿಯನ್ನು ಮುಟ್ಟಿದ್ದಿತು. ಗಂಗರ ಕೊನೆಯ ದೊರೆ ಅರುಮುಳಿ ದೇವನಿಗೆ ಅನೇಕ ಜನ ಹೆಣ್ಣು ಮಕ್ಕಳಿದ್ದಂತೆ ತಿಳಿಯುತ್ತದೆ. ಈತನಿಗೆ ಏಳು ಮಂದಿ ಹೆಣ್ಣು ಮಕ್ಕಳಿದ್ದರೆಂದು ಕೆಲವು ಮೂಲಗಳು ತಿಳಿಸುತ್ತವೆ. ಇವರನ್ನು ಅನೇಕ ಮುಖಂಡರಿಗೆ ಮದುವೆ ಮಾಡಿಕೊಟ್ಟು ಅವರನ್ನು ಸಾಮಂತ ದೊರೆಗಳನ್ನಾಗಿ ನೇಮಿಸಲಾಗಿತ್ತು. ಇವರಲ್ಲಿ ಕಾಚಲದೇವಿ ಎಂಬುವಳು ತೊಂಡನೂರಿನಿಂದ ತೊಂಡನಾಡು ೪೮೦೦ ಅನ್ನು ಆಳುತ್ತಿದ್ದಳು. ಈಕೆಗೆ ವೀರ ಮಹಾದೇವಿಯೆಂಬ ಬಿರುದಿದ್ದಿತು. “Kachalavadevi ruler of the tondanda 4800, She received the title Vire Mahadevi. She is lord of Kanchi. Shi received the the title Kdava Mahadevi. ಕರಿರಾಯ ಚಾರಿತ್ರ ಈಕೆಯ ಮಗಳ ದುರಂತ ಪ್ರಣಯಕ್ಕೆ ಸಂಬಂಧಿಸಿದ ಕಥೆ. ತೊಂಡನೂರು, ತಲಕಾಡು, ಗೌತಮಕ್ಷೇತ್ರ, ಹಳೇಬೀಡು, ಮಲ್ಲಿಗದೇವನಹಳ್ಳಿ, ಕರಿರಾಯ ಚಾರಿತ್ರದ ಪ್ರಾದೇಶಿಕ ನೆಲೆ. ತಲಕಾಡೊಂದನ್ನುಳಿದು ಮಿಕ್ಕೆಲ್ಲ ಸ್ಥಳಗಳೂ ತೊಂಡನೂರಿಗೆ ಸುತ್ತ ಮುತ್ತ ಇರುವಂಥವೆ. ಈ ಪ್ರಣಯ ಪ್ರಸಂಗದಿಂದಾಗಿ ಗಂಗವಂಶದಲ್ಲಿ ಒಂದು ದಾಯಾದಿ ಯುದ್ಧವೇ ನಡೆದು ಅನೇಕ ರಾಜವಂಶೀಯರು ಹತರಾಗಿ ಈ ಭಾಗದ ದೇವ ದೇವತೆಗಳಾಗಿ ಮೆರೆಯುತ್ತಿದ್ದಾರೆ. ತನ್ನ ಸೋದರ ಸಂಬಂಧಿಗೆ ಮಗಳನ್ನು ಕೊಡಲು ನಿರಾಕರಿಸಿ ಯುದ್ಧಕ್ಕೆ ಕಾರಣಳಾದ ಕಾಚಲದೇವಿಯನ್ನು ಜನ “ರಾಕ್ಷಸಿ’ ಎಂದು ಕರೆದಿದ್ದಾರೆ. ಆಕೆ ಇಂದಿಗೂ ರಾಕ್ಷಸಮ್ಮ ರಾಕಾಸಮ್ಮ ಆಗಿ ಈ ಭಾಗದ ಜನರಿಂದ ಪೂಜೆಗೊಳ್ಳುತ್ತಿದ್ದಾಳೆ. ಈ ಕಥೆಯನ್ನು ಜನರ ಬಾಯಿಂದ ಕೇಳಿದ ಈ ಭಾಗದವನೇ ಆದ ಕೆಂಪಣ್ಣಗೌಡ ಇದನ್ನಾಧರಿಸಿ ಕರಿರಾಯ ಚಾರಿತ್ರ ಎಂಬ ಯಕ್ಷಗಾನ ಕಾವ್ಯ ರಚಿಸಿದ್ದಾನೆ.
ಕರಿಭಂಟನ ಕಾಳಗದ ಕಥೆ ಬಹಳ ಜನಪ್ರಿಯತೆಯನ್ನು ಪಡೆದುಕೊಂಡಿದ್ದ ಉದಾಹರಣೆಗಳಿವೆ. ಕೆಂಪಣ್ಣಗೌಡನ ಕರಿರಾಯ ಚರಿತ್ರೆ ಧರಣಿಮೋಹಿನಿಯ ಸ್ವಯಂವರದ ಆಹ್ವಾನದಿಂದ ಆರಂಭವಾಗುತ್ತದೆ. ಹೆಳವರು ಹೇಳುವ ಕರಿಭಂಟನ ಕಥೆ ಆತನ ತಂದೆಯ ಕಾಲದಿಂದ ಆರಂಭವಾಗುತ್ತದೆ. ಈ ಕಥೆ ಜನಪದ ಗೀತೆ ಮತ್ತು ಕಥೆಗಳಲ್ಲಿಯೂ ದೊರೆಯುತ್ತದೆ. ಕೆಂಪಣ್ಣಗೌಡನ ಕಾವ್ಯದ ಪೂರ್ವ ಕಥೆ ಹೀಗಿದೆ:
ಮೇರುಪರ್ವತದ ದಕ್ಷಿಣ ಭಾಗದಲ್ಲಿ ಕಾಶ್ಮೀರದೇಶ ಶೋಭಿಸುತ್ತಿದೆ. ಆ ದೇಶದಲ್ಲಿ ಮಳೆ ಬೆಳೆಗಳು ಕಾಲಕಾಲಕ್ಕೆ ಆಗುತ್ತವೆ. ಅಲ್ಲಿನ ಬೆಟ್ಟಗುಡ್ಡಗಳು ಕಾಡುಗಳು ಸದಾ ಹಸುರಿನಿಂದ ಕೂಡಿವೆ. ಹೊಳೆಗಳಲ್ಲಿ ಸುಭ್ರವಾದ ತಿಳಿನೀರು ಹರಿಯುತ್ತದೆ. ಯುದ್ಧದ ಭೀತಿಯಿಲ್ಲ. ಕಳ್ಳಕಾಕರ ಭಯವಿಲ್ಲ. ದುಷ್ಟಮೃಗಗಳ ಹಾವಳಿಯಿಲ್ಲ. ಜನರು ಸುಖ ಸಂತೋಷದಿಂದ ಇದ್ದಾರೆ. ಸುಳ್ಳು, ತಟವಟ, ಮೋಸ, ಕುತಂತ್ರಗಳಿಗೆ ಆ ದೇಶದಲ್ಲಿ ಜಾಗವೇ ಇಲ್ಲ. ಸುತ್ತ ಮುತ್ತಲ ರಾಜರು ಈ ದಕ್ಷಿಣ ಕಾಶ್ಮೀರ ರಾಜ್ಯವನ್ನು ಕಂಡು ಭಯದಿಂದ ವಿನೀತರಾಗಿರುತ್ತಾರೆ. ಇಂತಹ ರಾಜ್ಯದ ರಾಜಧಾನಿ ಧಾರಾಪುರ. ಅದು ದೇಶದ ಮಧ್ಯ ಭಾಗದಲ್ಲಿ ಆಕಾಶದ ಮಧ್ಯೆ ಇರುವ ಚಂದ್ರನಂತೆ ಪ್ರಶಾಂತವಾಗಿದೆ. ನಗರದ ಸುತ್ತ ಏಳುಸುತ್ತಿನ ಕೋಟೆ. ಒಂದೊಂದು ಕೋಟೆಯ ಮಧ್ಯ ಭಾಗದಲ್ಲಿಯೂ ಆಳವಾದ ಅಗಳು ತೆಗೆದು ನೀರು ತುಂಬಲಾಗಿದೆ. ಶತೃಗಳಿಗೆ ಧಾರಾಪುರ ಯಮಸದನವಿದ್ದಂತೆ. ಆ ನಗರದ ಕೋಟೆಯ ಬುರುಜುಗಳ ಮೇಲೆ ಹಗಲು ರಾತ್ರಿ ಪಹರೆಯ ಸೈನಿಕರು ಕಾಯುತ್ತಾರೆ.
ಧಾರಾಪುರ ಇಂದ್ರನ ಅಮರಾವತಿಯಂತೆ ಏಳುಸುತ್ತಿನ ಕೋಟೆಯೊಳಗೆ ವಿಜೃಂಭಿಸುತ್ತದೆ. ಅಲ್ಲಿ ಅನೇಕ ಬೀದಿಗಳಿವೆ. ಹಾಲು ಮಾರುವ ಬೀದಿ, ನೂಲು ಮಾರುವ ಬೀದಿ, ಶಾಲು ಸಕಾಲಾತಿ ಮಾರುವ ಬೀದಿ, ಹೀಗೆ ಒಂದೊಂದು ಬಗೆಯ ವಸ್ತುವನ್ನು ಮಾರಲು ಒಂದೊಂದು ಬೀದಿಯೇ ಉಂಟು. ಜನರು ವಾಸ ಮಾಡಲು ಬೇರೆ ಬೇರೆ ಬೀದಿಗಳುಂಟು. ಧಾರಾಪುರದ ಪೇಟೆಯಲ್ಲಿ ದೊರೆಯದ ವಸ್ತುಗಳೇ ಇಲ್ಲ, ಮುತ್ತು ರತ್ನಗಳನ್ನು ಚಾಪೆಯ ಮೇಲೆ ರಾಸಿ ಸುರಿದು ರಾಗಿ, ಭತ್ತ ಮಾರಿದಂತೆ ಮಾರುತ್ತಾರೆ. ಆ ನಗರದ ಜನರಿಗೆ ಭಯವೆಂಬುದೇ ಇಲ್ಲ. ಇಂತಹ ದಕ್ಷಿಣ ಕಾಶ್ಮೀರ ದೇಶವನ್ನು ಆಳುವ ರಾಜ ಮಾರಭೂಪಾಲ.
ಮಾರಭೂಪಾಲ ತನ್ನ ಪ್ರಜೆಗಳನ್ನು ಮಕ್ಕಳಂತೆ ನೋಡಿಕೊಳ್ಳುತ್ತಾನೆ. ಅವರಿಗೆ ಯಾವ ತೊಂದರೆಯೂ ಆಗದಂತೆ ಎಚ್ಚರಿಕೆ ವಹಿಸುತ್ತಾನೆ. ಜನರಿಗೂ ತಮ್ಮ ರಾಜ ಮಾರಭೂಪಾಲನೆಂದರೆ ಪಂಚಪ್ರಾಣ. ಹೀಗೆ ಧರ್ಮದಿಂದ ಪ್ರಜಾಪಾಲನೆ ಮಾಡುತ್ತಿರುವ ಮಾರಭೂಪಾಲನಿಗೆ ಬನವಂತಾದೇವಿ ಎಂಬ ರಾಣಿ ಇದ್ದಾಳೆ. ಆಕೆ ಅನುಪಮ ಸುಂದರಿ. ಮಾರಭೂಪಾಲನ ಶೌರ್ಯ ಪರಾಕ್ರಮಗಳಿಗೆ ತಕ್ಕ ಹೆಂಡತಿ. ಸಕಲ ವಿಧದಲ್ಲಿಯೂ ಭಾಗ್ಯವಂತರಾಗಿದ್ದ ಈ ದಂಪತಿಗಳಿಗೆ ಇದ್ದ ಒಂದೇ ಒಂದು ಕೊರತೆಯೆಂದರೆ ಮಕ್ಕಳಿಲ್ಲದಿರುವುದು.
ತಮ್ಮ ಸಿಂಹಾಸನಕ್ಕೆ ಉತ್ತರಾಧಿಕಾರಿಯಾಗುವಂತಹ ಒಬ್ಬ ಮಗನಿಲ್ಲವಲ್ಲಾ ಎಂದುಈ ರಾಜದಂಪತಿಗಳು ಬಹಳವಾಗಿ ಮರುಗಿದರು. ತಮ್ಮ ಇಷ್ಟದೈವವಾದ ಶಿವನನ್ನು ಆರಾಧಿಸಿದರು. ತೀರ್ಥಯಾತ್ರೆ ಮಾಡಿದರು. ದೇಸದ ದೇವಾಲಯಗಳಲೆಲ್ಲಾ ವಿಶೇಷ ಪೂಜೆ ಸಲ್ಲಿಸಿದರು. ಬಡಬಗ್ಗರಿಗೆ ಅನ್ನದಾನ ಮಾಡಿದರು. ಮಾರಭೂಪಾಲ ಮತ್ತು ಬನವಂತಾದೇವಿಯರ ಪ್ರಾರ್ಥನೆ ಶಿವನಿಗೆ ಮುಟ್ಟಿತೋ ಎಂಬಂತೆ ರಾಣಿ ಗರ್ಭವತಿಯಾದಳು. ದೇಶದ ಪ್ರಜೆಗಳ ಸಂತೋಷ ಹೇಳತೀರದು. ತನ್ನ ಆಸೆ ಫಲಿಸಿದುದಕ್ಕಾಗಿ ಮಾರಭೂಪಾಲ ಬಹಳ ಸಂತೋಷಪಟ್ಟನು. ಜನಗಳಿಗೆ ಬೇಕು ಬೇಕಾದುದನ್ನು ಕೊಟ್ಟನು. ಆ ರಾಜದಂಪತಿಗಳು ತಮ್ಮ ಮಗನನ್ನು ಎಂದಿಗೆ ಕಂಡೇವೊ, ಎತ್ತಿ ಮುದ್ದಾಡೇವೋ, ಕೈಹಿಡಿದು ಆಡಿಸಿಯೇವೋ ಎಂದು ಕನಸು ಕಾಣತೊಡಗಿದರು. ಹೀಗೆಯೇ ಆರುತಿಂಗಳು ಕಳೆಯಿತು.
ಕಾಶ್ಮೀರ ದೇಶದ ಪಕ್ಕದಲ್ಲಿ ಚಿತ್ರಕಲ್ಲುದುರ್ಗ ಎಂಬುದು ಮತ್ತೊಂದು ರಾಜ್ಯ. ಆ ರಾಜ್ಯದಲ್ಲಿ ಇದ್ದಕ್ಕಿದ್ದ ಹಾಗೆಯೆ ಬಹುದುಷ್ಟವಾದ ಹುಲಿಯೊಂದು ಕಾಣಿಸಿಕೊಂಡಿತು. ಅದು ಆ ದೇಶದ ದನಕರುಗಳನ್ನು ನಾಶಮಾಡಿತು. ಜನರನ್ನು ಹಿಡಿದು ತಿಂದಿತು. ಮಕ್ಕಳನ್ನು ಅಪಹರಿಸಿತು. ಈ ದುಷ್ಟ ಹುಲಿಯ ಕೋಟಲೆ ಚಿತ್ರಕಲ್ಲುದುರ್ಗದ ರಾಜನಿಗೆ ತಿಳಿಯಿತು. ಅವನು ಕೂಡಲೆ ಜನರಿಗೆ ಕಂಟಕವಾದ ಆ ಹುಲಿಯನ್ನು ಕೊಲ್ಲಲು ತನ್ನ ಸೈನ್ಯ ಕಳಿಸಿದನು. ಆದರೆ ಆ ಹುಲಿ ಕಾಡಿನಲ್ಲಿ, ಬೆಟ್ಟದಲ್ಲಿ ಅವಿತಿದ್ದು ಸೈನಿಕರನ್ನೇ ಮುಗಿಸಿತು. ರಾಜ ತನ್ನಲ್ಲಿದ್ದ ಒಳ್ಳೊಳ್ಳೆಯ ಬಿಲ್ಲುಗಾರರನ್ನು, ಶೂರರನ್ನು ಹುಲಿ ಬೇಟೆಗೆ ಕಳಿಸಿದನು. ಅವರೆಲ್ಲರೂ ಹುಲಿ ಬಾಯಿಗೆ ತುತ್ತಾದರು. ಜನರು ಕಂಗೆಟ್ಟರು. ಅವರ ಪರಿಸ್ಥಿತಿ ಮನೆಯಿಂದ ಹೊರಗೆ ಬರದಂತಾಯಿತು. ಕಡೆಗೆ ಆ ದುಷ್ಟ ಹುಲಿ ಊರೂರಿಗೇ ಬರಲಾರಂಭಿಸಿತು. ರಾಜ ದಿಕ್ಕು ಕಾಣದಾದ. ಅವನ ಯಾವ ಉಪಾಯವೂ ಫಲಿಸಲಿಲ್ಲ. ಯಾವ ತಂತ್ರವೂ ಫಲಕಾರಿಯಾಗಿ ಇರಲಿಲ್ಲ.
ಹುಲಿಯ ಹಾವಳಿ ದಿನದಿಂದ ದಿನಕ್ಕೆ ಹೆಚ್ಚುತ್ತಾ ಹೋಯಿತು. ಚಿತ್ರಕಲ್ಲುದುರ್ಗದ ರಾಜ ತನ್ನ ಮಂತ್ರಿಮಾನ್ಯರನ್ನು ಕರೆದು ಸಭೆ ನಡೆಸಿದ. ಯಾವ ಪ್ರಯೋಜನವೂ ಆಗಲಿಲ್ಲ. ಕಡೆಗೆ ಬೇರೆ ದಾರಿ ಕಾಣದೆ “ಈ ದುಷ್ಟ ಹುಲಿಯನ್ನು ಕೊಂದು ಕುರುಹು ತಂದವರಿಗೆ ನನ್ನ ರಾಜ್ಯವನ್ನು ಕೊಡುತ್ತೇನೆ” ಎಂದು ಡಂಗುರ ಹಾಕಿಸಿದ. ಈ ವಿಚಾರ ಅಕ್ಕಪಕ್ಕದ ದೇಶಗಳಿಗೆ ತಲುಪಿತು. ಅನೇಕ ರಾಜಕುಮಾರರು ಈ ಹುಲಿಯನ್ನು ಕೊಲ್ಲಲು ಬಂದು ಅದರ ಬಾಯಿಗೆ ತುತ್ತಾದರು. ಈ ವಿಚಾರ ಕಾಶ್ಮೀರ ದೇಶವನ್ನೂ ತಲುಪಿತು. ಮಾರಭೂಪಾಲ ಇಂತಹ ದುಷ್ಟ ಹುಲಿಯನ್ನು ತಾನು ಕೊಲ್ಲುತ್ತೇನೆ ಎಂದು ನಿರ್ಧರಿಸಿದ. ಅವನಿಗೆ ಅರ್ಧರಾಜ್ಯಕ್ಕಿಂತ ಜನರಿಗೆ ಆಗುತ್ತಿರುವ ಕಷ್ಟ ನಿವಾರಿಸಬೇಕು; ಆ ಹುಲಿಯ ಬಾಯಿಗೆ ತುತ್ತಾಗುತ್ತಿರುವ ಪಶು ಪ್ರಾಣಿಗಳನ್ನು ರಕ್ಷಿಸಬೇಕು ಎಂಬುದು ಮುಖ್ಯವಾಗಿತ್ತು.
ತಾನು ಚಿತ್ರಕಲ್ಲುದುರ್ಗದ ದುಷ್ಟಹುಲಿಯ ಬೇಟೆಗೆ ಹೋಗುವುದಾಗಿ ಮಾರಭೂಪಾಲ ಮಂತ್ರಿಮಾನ್ಯರಿಗೆ ಹೇಳಿ ತಾನು ಹಿಂತಿರುಗುವವರೆಗೆ ಪ್ರಜೆಗಳನ್ನು ಚೆನ್ನಾಗಿ ನೋಡಿಕೊಳ್ಳಬೇಕೆಂದು ಹೇಳಿದ. ತನ್ನ ಗಂಡ ಹುಲಿಯ ಬೇಟೆಗೆ ಹೋಗುವ ವಿಚಾರ ಕೇಳಿ ಆರು ತಿಂಗಳ ಗರ್ಭಿಣಿಯಾದ ಬನವಂತಾದೇವಿಗೆ ಏನೋ ಆತಂಕ. ಆದರೆ ಶೂರನಾದ ಮಾರಭೂಪಾಲನನ್ನು ತಡೆಯುವುದು ಹೇಗೆ? ‘ನಮಗೆ ಮಗ ಹುಟ್ಟುವ ಈ ಸಂದರ್ಭದಲ್ಲಿ ನೀವು ಹುಲಿ ಬೇಟೆಗೆ ಹೋಗುವುದು ಸರಿಯೆ?’ ಎಂದು ಗಂಡನಲ್ಲಿ ಮಾತನಾಡಿದಳು. ತನ್ನ ಮನದ ಆತಂಕವನ್ನು ಹೇಳಿದಳು. ಮಾರಭೂಪಾಲ ಆ ಹುಲಿ ಪ್ರಜಾಕಂಟಕವಾಗಿದೆ. ಅದನ್ನು ಯಾರೂ ಕೊಲ್ಲಲಾರದೆ ಹೋಗಿದ್ದಾರೆ. ಪ್ರಜೆಗಳ ಕ್ಷೇಮ ನೋಡಬೇಕಾದುದು ರಾಜನ ಕರ್ತವ್ಯ. ಅಲ್ಲದೆ ಅಂತಹ ದುಷ್ಟ ಹುಲಿಯನ್ನು ಕೊಂದ ಕೀರ್ತಿಯೂ ಬರುತ್ತದೆ ಎಂದು ವಿಧವಿಧವಾಗಿ ಹೇಲಿ ಬನವಂತಾದೇವಿಯನ್ನು ಒಪ್ಪಿಸಿದನು. ಅವಳು ನಗುಮುಖದಿಂದ “ಹೋಗಿ ಬನ್ನಿ. ಹುಲಿಯನ್ನು ಕೊಂದು ಜನರ ಕಷ್ಟ ಪರಿಹಾರ ಮಾಡಿ ಬನ್ನಿ” ಎಂದು ಮಾರಭೂಪಾಲನನ್ನು ಕಳಿಸಿಕೊಟ್ಟಳು.
ದೂರ ಪ್ರಯಾಣ, ಅದರಲ್ಲೂ ದುಷ್ಟ ಹುಲಿಯ ಬೇಟೆ, ಸಾಕಷ್ಟು ಮಂದಿ ಮಾರ್ಬಲವನ್ನು ಕರೆದುಕೊಂಡು ಹೋಗುವಂತೆ ಮಂತ್ರಿ ಹೇಳಿದನು. ಮಾರಭೂಪಾಲ ಒಪ್ಪಲಿಲ್ಲ. ಮಂತ್ರಿ, ನಾವೇನು ಪರರಾಜರ ಮೇಲೆ ಯುದ್ಧಕ್ಕೆ ಹೋಗುತ್ತಿಲ್ಲವಲ್ಲ. ವನಯಾತ್ರೆಗೂ ಹೋಗುತ್ತಿಲ್ಲ. ಒಂದು ಹುಲಿ ಕೊಲ್ಲಲು ಈ ಮಂದಿ ಮಾರ್ಬಲವೇಕೆ? ಬೇಡ ಎಂದು ಹೇಳಿದನು. ತನ್ನ ಆಪ್ತ ಸೇವಕನನ್ನು ಮಾತ್ರ ಜೊತೆಗೆ ಕರೆದುಕೊಂಡನು. ಅವರ ಪ್ರಯಾಣಕ್ಕೆ ಬೇಕಾದ ರೊಟ್ಟಿ ಬುತ್ತಿಗಳು ಸಿದ್ದವಾದವು. ಇಬ್ಬರೂ ಕುದುರೆ ಹತ್ತಿ ಚಿತ್ರಕಲ್ಲುದುರ್ಗದತ್ತ ಪ್ರಯಾಣ ಹೊರಟರು.
ಮಾರಭೂಪಾಲ ಮೂರು ಹಗಲು ಮೂರು ರಾತ್ರಿ ಪ್ರಯಾಣಮಾಡಿ ಚಿತ್ರಕಲ್ಲುದುರ್ಗದ ಸಮೀಪ ಬಂದು ತಲುಪಿದನು. ಅಲ್ಲೊಂದು ಅರಳಿಮರ ಮತ್ತು ಕಲ್ಯಾಣಿ ಇದ್ದವು. ಅಲ್ಲಿಯೆ ಬುತ್ತಿ ಉಂಡು ನೀರು ಕುಡಿದರು. ಸ್ವಲ್ಪ ಹೊತ್ತು ವಿಶ್ರಾಂತಿ ಪಡೆದು ಮುಂದೆ ಹೊರಟರು. ಆಗಲೇ ಸಾಯಂಕಾಲವಾಗುತ್ತಿತ್ತು. ಸೂರ್ಯನು ಕೆಂಪಗೆ ಪಶ್ಚಿಮಕ್ಕೆ ಇಳಿಯುತ್ತಿದ್ದನು. ಮಾರಭೂಪಾಲನ ಕುದುರೆ ಇದ್ದಕ್ಕಿದ್ದ ಹಾಗೆಯೇ ನಿಂತಿತು. ಒಳ್ಳೆಯ ಬೇಟೆಗಾರನಾದ ಅವನು ಇಲ್ಲೆಲ್ಲೋ ಹುಲಿಯಿದೆ ಎಂಬುದನ್ನು ಅರಿತನು. ಕೂಡಲೆ ಕುದುರೆಯಿಂದಿಳುದು ಅದನ್ನು ತನ್ನ ಸೇವಕನಿಗೆ ಕೊಟ್ಟು ಅಲ್ಲೇ ನಿಲ್ಲುವಂತೆ ಹೇಳಿದನು. ಬಿಲ್ಲುಬಾಣ ಸಿದ್ಧಮಾಡಿಕೊಂಡು ನಿಧಾನವಾಗಿ ಮುಂದುವರಿದನು.
ಆ ಕಾಡಿನಲ್ಲೊಂದು ಕಾಡಿಸೀಗೆ ಮೆಳೆ. ಅದು ವಿಶಾಲವಾಗಿ ಹಬ್ಬಿದೆ. ಅದರ ಅಡಿಯಲ್ಲಿ ಆ ದುಷ್ಟ ಹುಲಿ ಮಲಗಿ ನಿದ್ರಿಸುತ್ತಿದೆ. ಮಾರಭೂಪಾಲನು ಕೂಡಲೆ ಬಿಲ್ಲನ್ನು ಎಳೆದು ಬಾಣ ಹೂಡಿದನು. ಇನ್ನೇನು ಬಾಣ ಬಿಡಬೇಕು ಅಷ್ಟರಲ್ಲಿ “ಛೇ ಎಂದೂ ಇಲ್ಲ. ಎಂದೇಕೆ ನಾನು ಮಲಗಿದ ಹುಲಿಯನ್ನು ಹೊಡೆಯುತ್ತಿದ್ದೇನೆ. ಇದು ಕ್ಷತ್ರೀಯ ಧರ್ಮವಲ್ಲ, ಶೂರನ ಲಕ್ಷಣವಲ್ಲ. ಆದುದರಿಂದ ಹುಲಿಯನ್ನು ಎಬ್ಬಿಸಿಯೇ ಬಾಣ ಪ್ರಯೋಗ ಮಾಡುತ್ತೇನೆ” ಎಂದು ಒಮ್ಮೆ ಕಾಕುಹೊಡೆದು ಕೂಗಿದನು. ಮಲಗಿದ್ದ ಹುಲಿ ಎದ್ದುನಿಂತು ಸುತ್ತಲೂ ನೋಡಿತು. ಎದುರಿಗೆ ಬಿಲ್ಲು ಬಾಣ ಹಿಡಿದ ಮಾರಭೂಪಾಲ, ಅದು ಒಮ್ಮೆ ಘರ್ಜಿಸಿ ಅವನತ್ತ ನೆಗೆಯಿತು. ಮಾರಭೂಪಾಲ ಬಾಣ ಪ್ರಯೋಗ ಮಾಡಿದ. ಆದರೆ ಅದು ಹುಲಿಗೆ ತಾಕದೆ ಗುರಿ ತಪ್ಪಿತು. ಹುಲಿ ಒಂದೇ ನೆಗೆತಕ್ಕೆ ಹಾರಿ ಮಾರಭೂಪಾಲನನ್ನು ನೆಲದ ಮೇಲೆ ಕೆಡವಿ ಅವನ ದೇಹವನ್ನು ಸಿಗಿದು ಹಾಕಿ ಕಾಡಿನೊಳಗೆ ಹೊರಟು ಹೋಯಿತು.
ಎಷ್ಟು ಹೊತ್ತಾದರೂ ದೊರೆ ಬರದಿದ್ದುದನ್ನು ಕಂಡು ಸೇವಕ ಅಲ್ಲಿಯೆ ಕುದುರೆಗಳನ್ನು ಕಟ್ಟಿ ಮುಂದೆ ಬಂದನು, ಕಾಡುಸೀಗೆ ಮೆಳೆಯ ಹತ್ತಿರ ದೇಹ ಛಿದ್ರಛಿದ್ರವಾಗಿ ಬಿದ್ದಿದ್ದ ಮಾರಭೂಪಾಲನನ್ನು ಕಂಡನು, ಅವನಿಗೆ ದಿಕ್ಕೇ ತೋಚದಂತಾಯಿತು. ಅಲ್ಲೆಲ್ಲಾ ಚಲ್ಲಾಡಿದ್ದ ರಾಜನ ಕಿರೀಟ, ಬಿಲ್ಲು ಬಾಣಗಳನ್ನು ಎತ್ತಿಕೊಂಡು ಕುದುರೆಯಿದ್ದಲ್ಲಿಗೆ ಓಡಿಬಂದನು. ಕುದುರೆ ಹತ್ತಿ ಧಾರಾಪುರದ ಕಡೆಗೆ ಓಡಿದನು.
ಹುಲಿ ಬೇಟೆಗೆ ಹೋದ ಮಾರಭೂಪಾಲ ಅದರ ಬಾಯಿಗೆ ತುತ್ತಾಗಿ ಸತ್ತ ವಿಚಾರ ಕೇಳಿ ಕಾಶ್ಮೀರ ದೇಶದ ಪ್ರಜೆಗಳಿಗೆ ದುಃಖ ಆವರಿಸಿತು. ಧಾರಾಪುರ ಕಳೆಗುಂದಿದ ಚಂದ್ರನಂತಾಯಿತು. ತನ್ನ ಗಂಡನ ಮರಣದ ವಾರ್ತೆಯನ್ನು ಕೇಳಿದ ಬನವಂತಾದೇವಿ ಅಗ್ನಿ ಪ್ರವೇಶಕ್ಕೆ ಸಿದ್ಧ ಮಾಡುವಂತೆ ಪರಿಜನರಿಗೆ ಹೇಳಿದಳು. ಈ ಸುದ್ದಿ ತಿಳಿದ ಮಂತ್ರಿ ಪ್ರಧಾನರು ಮತ್ತು ಸೇನಾಪತಿಗಳು ಅರಮನೆಗೆ ಓಡಿಬಂದರು. ಬನವಂತಾದೇವಿಯನ್ನು ಕುರಿತು “ತಾಯೆ, ದೊರೆಗಳೇನೋ ಮಡಿದರು. ರಾಜ್ಯದ ಉತ್ತರಾಧಿಕಾರ್ ಇನ್ನೂ ನಿಮ್ಮ ಗರ್ಭದಲ್ಲಿರುವವನು, ಇಂತಹ ಸಮಯದಲ್ಲಿ ನೀವು ಅಗ್ನಿ ಪ್ರವೇಶ ಮಾಡಬಹುದೆ? ದೇಶವನ್ನು ಅನಾಯಕ ಮಾಡಬಹುದೆ? ಇದು ಧರ್ಮ ಸಮ್ಮತವಲ್ಲ. ನೀವು ಉಳಿಯಬೇಕು. ಮಾರಭೂಪಾಲರ ವಂಶಜ್ಯೋತಿ ಅಳಿಯದಂತೆ ನೋಡಿಕೊಳ್ಳಬೇಕು” ಎಂಬು ಪರಿಪರಿಯಾಗಿ ಪ್ರಾರ್ಥಿಸಿದರು. ಮಂತ್ರಿಮಾನ್ಯರ ಮತ್ತು ಪ್ರಜೆಗಳ ಮಾತಿಗೆ ಮನ್ನಣೆ ಕೊಟ್ಟು ಬನವಂತಾದೇವಿ ತನ್ನ ಅಗ್ನಿಪ್ರವೇಶವನ್ನು ನಿಲ್ಲಿಸಿದಳು. ತಾನೇ ಕಾಶ್ಮೀರ ದೇಶದ ಆಡಳಿತ ಸೂತ್ರವನ್ನು ಹಿಡಿದಳು.
ಬನವಂತಾದೇವಿ ತನ್ನ ಪತಿ ಮಾರಭೂಪಾಲನ ಹೆಸರಿನೆಲ್ಲಿ ರಾಜ್ಯವಾಳತೊಡಗಿದಳು. ಅವನು ಹುಲಿಬೇಟೆಗೆ ಹೋಗುವಾಗ ಆರು ತಿಂಗಳು ಗರ್ಭಿಣಿಯಾಗಿದ್ದ ಬನವಂತಾದೇವಿಗೆ ಈಗ ಒಂಭತ್ತು ತಿಂಗಳು ತುಂಬಿದೆ. ಅವಳು ಶುಭ ಮುಹೂರ್ತದಲ್ಲಿ ಗಂಡುಮಗುವಿಗೆ ಜನ್ಮವಿತ್ತಳು. ತಮ್ಮ ಮುಂದಿನ ರಾಜನು ಹುಟ್ಟಿದ ಸಮಾಚಾರ ಕೇಳಿ ಜನರು ಆನಂದಪಟ್ಟರು. ಮಂತ್ರಿ ಪ್ರಧಾನಿಗಳು ಆ ಮಗುವಿಗೆ ಗೌರವ ಸಲ್ಲಿಸಿದರು. ಇಡೀ ದೇಶ ಆನಂದದಿಂದ ತುಂಬಿಹೋಯಿತು. ಹಿರಿಯರು ಆ ಮಗುವಿಗೆ ತಮ್ಮ ಕುಲನಾಮದಂತೆ ಕರಿರಾಯ ಎಂದು ಹೆಸರಿಟ್ಟರು. ಅವರು ಆನೆಗುಲದ ಅರಸರು.

ಜಾನಪದ ಶೋಧ: ೧. ಕನ್ನಡದ ಮೊದಲ ಯಕ್ಷಗಾನ ಕವಿ (೪)
ಕರಿರಾಯ ದಿನ ದಿನಕ್ಕೆ ಶುಕ್ಲಪಕ್ಷದ ಚಂದ್ರನೆಂತೆ ಬೆಳೆಯಲಾರಂಭಿಸಿದ. ಬನವಂತಾದೇವಿ ತನ್ನ ಮಗನ ಅಭ್ಯುದಯ ನೋಡಿ ಹಿಗ್ಗಿದಳು. ಪದ್ಧತಿಯಂತೆ ಅವನಿಗೆ ಕ್ಷತ್ರಿಯೋಚಿತ ವಿದ್ಯೆಯನ್ನು ಕಲಿಸಲಾಯಿತು. ಕುದುರೆಸವಾಗಿ, ಬಿಲ್ಲುಬಾಣ ಮತ್ತು ಚಂದ್ರಾಯುಧಗಳ ಪ್ರಯೋಗ ಅವನಿಗೆ ಕರಗತವಾದವು. ಯುದ್ಧ ತಂತ್ರದಲ್ಲಿ ಕರಿರಾಯನನ್ನು ಮೀರಿಸುವವರಿಲ್ಲ. ಅವನು ತನ್ನ ಜೊತೆಗಾರರನ್ನು ಒಂದೇ ಹೊಡೆತಕ್ಕೆ ಉರುಳಿಸಿ ಬಿಡುತ್ತಿದ್ದನು. ಹೀಗೆಯೇ ಕರಿರಾಯ ಪ್ರಾಪ್ತವಯಸ್ಕನಾಗುತ್ತಿದ್ದನು. ಬನವಂತಾದೇವಿ ಅಧಿಕಾರವನ್ನು ಮಗನಿಗೆ ವಹಿಸಿ ತಾನು ನಿಶ್ಚಿಂತೆಯಾಗಿರಬೇಕೆಂದು ಯೋಚಿಸುತ್ತಿದ್ದಳು. ಆಗ ಒಂದು ದಿನ ಅನಿರೀಕ್ಷಿತ ಘಟನೆಯೊಂದು ನಡೆಯಿತು. ಎಂದಿನಂತೆ ಕರಿರಾಯ ತನ್ನ ಜೊತೆಯವರನ್ನು ಸೋಲಿಸುತ್ತಾ ನಡೆದಿದ್ದ. ಆತನ ಕೋಪಿಯಾದ ಸಹಪಾಠಿಯೊಬ್ಬ “ನಾನೇನು ನಿನ್ನ ಹಾಗೆ ಅಪ್ಪ ಸತ್ತ ಮೇಲೆ ಹುಟ್ಟಿದವನಲ್ಲ” ಎಂದುಬಿಟ್ಟ. ಕರಿರಾಯನಿಗೆ ಬಹಳ ಅವಮಾನವಾಯಿತು. ಅವನು ನೇರವಾಗಿ ಅರಮನೆಗೆ ಹೊರಟುಬಿಟ್ಟ.
ಚಿಕ್ಕಂದಿನಿಂದಲೂ ತನ್ನ ತಂದೆಯನ್ನು ತೋರಬೇಕೇಂದು ಕರಿರಾಯ ತಾಯಿ ಬನವಂತೆಯನ್ನು ಪೀಡಿಸುತ್ತಿದ್ದ. ಆಕೆ ತನ್ನ ದುಃಖವನ್ನು ತಡೆದು “ನಿನ್ನ ತಂದೆ ದೂರ ದೇಶಕ್ಕೆ ಯುದ್ಧಕ್ಕೆ ಹೋಗಿದ್ದಾರೆ. ಇನ್ನೇನು ಬಂದುಬಿಡುತ್ತಾರೆ” ಎಂದೇ ಹೇಳಿಕೊಂಡು ಬಂದಿದ್ದಳು. ತನ್ನ ತಂದೆ ಬಂದ ಕೂಡಲೇ ತನ್ನ ಶೌರ್ಯವನ್ನು ತೋರಿಸಬೇಕೆಂಬುದು ಕರಿರಾಯನ ಆಸೆಯಾಗಿತ್ತು. ಆದುದರಿಂದಲೇ ತಾನು ತಂದೆ ಸತ್ತ ಮೇಲೆ ಹುಟ್ಟಿದವನೆಂದು ಸಹಪಾಠಿ ಹೇಳಿದಾಗ ಅವನಿಗೆ ದಿಗ್ಭ್ರಮೆಯಾಯಿತು. ಅರಮನೆಗೆ ಬಂದವನೆ ತಾಯಿಯನ್ನು ಕಂಡು ಸಹಪಾಠಿ ಅಂದ ಮಾತನ್ನು ಆಕೆಗೆ ಹೇಳಿದ. ಆಗ ಬನವಂತಾದೇವಿ ಮಾರಭೂಪಾಲ ಹುಲಿ ಬೇಟೆಗೆ ಹೋಗಿ ಮಡಿದ ಕಥೆಯನ್ನು ಮಗನಿಗೆ ಸವಿಸ್ತಾರವಾಗಿ ಹೇಳಿದಳು.
ತನ್ನ ತಂದೆಯನ್ನು ಕೊಂದ ಹುಲಿಯನ್ನು ಏನೇ ಆದರೂ ಕೊಂದೇ ತೀರಬೇಕೆಂದು ಕರಿರಾಯ ನಿರ್ಧರಿಸಿದ. ಇರುವ ಒಬ್ಬನೇ ಮಗ ಎಲ್ಲಿ ಹುಲಿಬಾಯಿಗೆ ತುತ್ತಾಗುವನೋ, ಅಲ್ಲದೆ ಅವನಿನ್ನೂ ಚಿಕ್ಕವನು ಎಂದು ಯೋಚಿಸಿ ಬನವಂತಾದೇವಿ ಪರಿಪರಿಯಾಗಿ ಬೇಡಿಕೊಂಡಳು. ಆದರೆ ಕರಿರಾಯ ಕೇಳಲಿಲ್ಲ. “ಅಮ್ಮ, ಅಪ್ಪನನ್ನು ಕೊಂದ ಹುಲಿಯನ್ನು ಕೊಲ್ಲದೆ ನಾನು ಅನ್ನ ನೀರು ಮುಟ್ಟುವವನಲ್ಲ. ಇದು ನಿನ್ನಾಣೆ. ಅಪ್ಪನ ಕುದುರೆ, ಅದರ ಜೀನುಗಲು, ಬಿಲ್ಲುಬಾಣ ಎಲ್ಲಿದೆ ತೋರಿಸು” ಎಂದು ಒತ್ತಾಯಿಸಿದ. ಬನವಂತಾದೇವಿ ಬೇರೆ ದಾರಿಯೇ ಉಳಿಯಲಿಲ್ಲ. ದೇವರು ಮಾಡಿದಂತಾಗಲಿ. ಅವನ ಶೌರ್ಯಕ್ಕೆ ನಾನೇಕೆ ಅಡ್ಡಿಯಾಗಬೇಕೆಂದು ಮಾರಭೂಪಾಲನ “ಪಂಚ ಕಲ್ಯಾಣಿ” ಎಂಬ ಐದು ಲಕ್ಷಣಗಳ ಕುದುರೆ ಅದಕ್ಕೆ ಹಾಕುತ್ತಿದ್ದ ಚಿನ್ನದ ಜೀನು, ಬಿಲ್ಲು ಬತ್ತಳಿಕೆಗಳನ್ನು ತೆಗೆಸಿಕೊಟ್ಟಳು. ಕರಿರಾಯ ತಾಯಿಯ ಆಶೀರ್ವಾದ ಪಡೆದು ಚಿತ್ರಕಲ್ಲುದುರ್ಗದತ್ತ ಹೊರಟನು. ಚಿತ್ರಕಲ್ಲುದುರ್ಗ ರಾಜ್ಯದ ಜನರಿಗೆ ಹುಲಿಯ ಅವಾಂತರ ತಾಳದಾಗಿತ್ತು. ರಾತ್ರಿ ಇರಲಿ, ಹಗಲು ಸಹ ಮನೆಯಿಂದ ಹೊರಗೆ ಬರುವಂತಿರಲಿಲ್ಲ. ಹುಲಿ ನಗರದ ಬೀದಿಗಳಿಗೆ ಬರಲಾರಂಭಿಸಿತ್ತು. ರಾಜ ದಾರಿಗಾಣದೆ ಹುಲಿಯನ್ನು ಕೊಂದವರಿಗೆ ಅರ್ಧರಾಜ್ಯ ಕೊಡುವುದರ ಜೊತೆಗೆ ತನ್ನ ಮಗಳು ಲೀಲಾವತಿಯನ್ನೂ ಕೊಟ್ಟು ಮದುವೆ ಮಾಡುವುದಾಗಿ ಡಂಗುರ ಸಾರಿದ್ದನು. ಇತ್ತ ಧಾರಾಪುರದಿಂದ ಹೊರಟ ಕರಿರಾಯ ತಂದೆ ವಿಶ್ರಮಿಸಿದ್ದ ಅರಳಿಮರ ಮತ್ತು ಕಲ್ಯಾಣಿಯನ್ನು ತಲುಪಿದನು. ಅಲ್ಲಿಯೇ ತನ್ನ ಕುದುರೆಯನ್ನು ಬಿಟ್ಟು ಕೈಯಲ್ಲಿ ಚಂದ್ರಾಯುಧ ಹಿಡಿದು ಕಾಡೊಳಗೆ ಹುಲಿಯನ್ನು ಅರಸುತ್ತಾ ಹೋದನು. ಹುಲಿ ಎಂದಿನಂತೆ ಅದೇ ಕಾಡುಸೀಗೆ ಮೆಳೆಯೆ ಅಡಿಯಲ್ಲಿ ಮಲಗಿ ನಿದ್ರಿಸುತ್ತಿತ್ತು. ಅದನ್ನು ಕಂಡ ಕರಿರಾಯ “ನನ್ನ ತಂದೆಯನ್ನೂ, ಅನೇಕ ರಾಜಕುಮಾರರನ್ನೂ ಕೊಂದ ಹುಲಿಯೇ, ನಿನಗೆ ಅಂತ್ಯಕಾಲ ಬಂದಿದೆ, ಏಳು” ಎಂದು ಕಾಕು ಹೊಡೆದನು. ಕಾಕು ಕೇಳಿ ಅರೆನಿದ್ರೆಯಲ್ಲಿ ಎದ್ದ ಹುಲಿ ಘರ್ಜಿಸುತ್ತಾ ಕರಿರಾಯನ ಮೇಲೆ ನೆಗೆಯಿತು. ಅವನು ಕೂಡಲೆ ಚಂದ್ರಾಯುಧದಿಂದ ಹೊಡೆದ. ಹುಲಿ ಸತ್ತು ಭೂಮಿಗೆ ಉರುಳಿತು. ಕುರುಹಿಗಾಗಿ ಬಾಲ, ಉಗುರು ಮತ್ತು ಮುಸುಡಿಯ ತುದಿಯನ್ನು ಕುಯ್ದು ಕೆಂಪು ವಸ್ತ್ರದಲ್ಲಿ ಗಂಟು ಕಟ್ಟಿಕೊಂಡ ಕರಿರಾಯ. ತನ್ನ ಕುದುರೆಯನ್ನು ಹತ್ತಿ ಚಿತ್ರಕಲ್ಲುದುರ್ಗ ಪಟ್ಟಣದೊಳಗೆ ಹೋದ. ತುಂಬಾ ಅಯಾಸಗೊಂಡವನಾದ್ದರಿಂದ ಛತ್ರವೊಂದರಲ್ಲಿ ಮಲಗಿ ನಿದ್ರೆಹೋದ.
ಬೆಳಗಿನ ಝಾವ ಮೂಡ ಕೆಂಪೇರುತ್ತಿದೆ. ಅಷ್ಟು ಹೊತ್ತಿಗೆ ಅಗಸರ ತಿಮ್ಮಯ್ಯ ಬಟ್ಟೆ ಒಗೆಯಲು ತನ್ನ ಕತ್ತೆಗಳ ಮೇಲೆ ಕೊಳೆಬಟ್ಟೆ ಹೇರಿಕೊಂಡು ಹೊಳೆ ಕಡೆಗೆ ಹೊರಟಿದ್ದ. ಅವನಿಗೂ ಎಲ್ಲಿಲ್ಲದ ಭಯ. ಎಲ್ಲಿ ಹುಲಿ ಬಂದು ತನ್ನನ್ನು ತಿಂದುಬಿಟ್ಟೀತೋ ಎಂದು. ಆ ಕಾಡುಸೀಗೆ ಮೆಳೆಯ ಹತ್ತಿರ ಹೋಗುವಾಗಲಂತೂ ಅವನು ಸತ್ತೇಹೋಗುತ್ತಿದ್ದ. “ಏನು ಮಾಡುವುದು? ಈ ತಾಪೇದಾರಿಯೇ ಹೀಗೆ. ಬೇರೆಯವರ ಬಟ್ಟೆಗಳಾಗಿದ್ದರೆ ಒಗೆಯದೆ ಇರಬಹುದಾಗಿತ್ತು. ಅರಮನೆಯ ಬಟ್ಟೆಗಳು. ಅಲ್ಲಿ ರಾಜನ ಕಾಟ ಇಲ್ಲಿ ಹುಲಿಯ ಕಾಟ” ಎಂದು ಗೊಣಗುತ್ತಾ ಹೋಗುತ್ತಿದ್ದ. ಇದ್ದಕ್ಕಿದ್ದ ಹಾಗೆ ಅವನ ಕತ್ತೆಗಳು ಬೆದರಿ ಕಿರುಚುತ್ತಾ ಓಡಲಾರಂಭಿಸಿದವು. ತಿಮ್ಮಯ್ಯನ ಪ್ರಾಣ ಬಾಯಿಗೆ ಬಂತು. ಹುಲಿ ತನ್ನ ಮೇಲೆ ಹಾರಿತು ಎಂದೇ ಭಾವಿಸಿ ಹಾಗೆಯೇ ಮೂರ್ಛೆಹೋದ. ಬೆಳಕಿನ ತಂಪಿಗೆ ಎಚ್ಚರಾಯಿತು. ಎದ್ದು ನೋಡುತ್ತಾನೆ ಹುಲಿ ತನ್ನೆದುರಿಗೇ ಸತ್ತು ಬಿದ್ದಿದೆ. ಕೂಡಲೆ ಅವನಿಗೆ ರಾಜ್ಯ ಮತ್ತು ರಾಜಕುಮಾರಿಯ ನೆನಪಾಯಿತು. ಹುಲಿಯ ರಕ್ತವನ್ನು ತನ್ನ ಕೈಮೈ ಮತ್ತು ಬಟ್ಟೆಗಳಿಗೆ ಸವರಿಕೊಂಡು ಅರಮನೆಯತ್ತ ಓಡಿದ.
ಚಿತ್ರಕಲ್ಲುದುರ್ಗಕ್ಕೆ ಆರುಸುತ್ತಿನ ಕೋಟೆ. ಒಳಗಿನ ಮೂರು ಸುತ್ತು ಕಲ್ಲಿನ ಕೋಟೆ ಹೊರಗಿನ ಮೂರು ಸುತ್ತು ಮುಳ್ಳಿನ ಕೋಟೆ. ಇವುಗಳನ್ನು ಹಾಯ್ದು ಹೋದರೆ ಪೇಟೆ. ಮತ್ತೊಂದು ಕಡೆ ಸೈನ್ಯದ ವಸತಿ. ಇನ್ನೊಂದು ಕಡೆ ಜನರ ವಸತಿ ಇವುಗಳ ಮಧ್ಯಭಾಗದಲ್ಲಿ ಅರಮನೆ. ಅರಮನೆಗೆ ಬಿಚ್ಚುಗತ್ತಿಪಾರ. ಅಗಸರ ತಿಮ್ಮಯ್ಯ ಓಡುತ್ತಾ ಬಂದವನೇ ತಾನು ದುಷ್ಟ ಹುಲಿಯನ್ನು ಕೊಂದು ಬಂದಿರುವುದಾಗಿಯೂ ಈಗಲೇ ರಾಜನನ್ನು ಕಾಣಬೇಕೆಂತಲೂ ಭಟರಿಗೆ ಹೇಳಿದ. ಅವನ ಬಟ್ಟೆಯ ರಕ್ತವನ್ನು ನೋಡಿ ನಿಜವೆಂದು ನಂಬಿದ ಭಟರು ಓಡಿಹೋಗಿ ರಾಜನಿಗೆ ಸುದ್ದಿ ತಿಳಿಸಿದರು. ರಾಜರು ಅಮಿತಾನಂದದಿಂದ ತಿಮ್ಮಯ್ಯನಲ್ಲಿಗೆ ಬಂದನು. ತಿಮ್ಮಯ್ಯನು “ಮಹಾರಾಜಾ, ಕೋಟೆ ಅಚೆಯ ಕಾಡುಸೀಗೆ ಮೆಳೆ ಹತ್ತಿರ ಆ ದುಷ್ಟ ಹುಲಿಯನ್ನು ಕೊಂದು ಹಾಕಿದ್ದೇನೆ. ನಿನ್ನ ಭಟರನ್ನು ಕಳಿಸಿ ಇಲ್ಲಿಗೆ ತರಿಸು” ಎಂದು ಠೀವಿಯಿಂದ ಹೇಳಿದನು. ರಾಜನು ಕೂಡಲೇ ಭಟರನ್ನು ಕಳಿಸಿದನು. ಅವರು ಸತ್ತ ಹುಲಿಯನ್ನು ಹೊತ್ತು ತಂದು ರಾಜನ ಮುಂದೆ ಹಾಕಿದರು. ತಿಮ್ಮಯ್ಯನನ್ನು ಕೂಡಲೇ ರಾಜರು ನಗರದಲ್ಲೆಲ್ಲಾ ಮೆರವಣಿಗೆ ಮಾಡಿ ಗೌರವದಿಂದ ಅರಮನೆಗೆ ಕರೆತರಬೇಕೆಂದು ಆಜ್ಞೆ ಮಾಡಿದನು.
ಬಹಳ ಅಯಾಸಗೊಂಡಿದ್ದ ಕರಿರಾಯ ತಡವಾಗಿ ಎದ್ದು ಛತ್ರದಿಂದ ಹೊರಗೆ ಬಂದು ನೋಡುತ್ತಾನೆ. ಇಡೀ ನಗರವೇ ಶೃಂಗಾರವಾಗಿದೆ. ಜನರು ಸಂಭ್ರಮ ಸಡಗರಗಳಿಂದ ಓಡಾಡುತ್ತಿದ್ದಾರೆ. ದೂರದಲ್ಲಿ ಓಲಗ, ತಮಟೆ, ಕೊಂಬು ಕಹಳೆಗಳ ಸದ್ದು ಕೇಳಿಬರುತ್ತಿದೆ. ಕರಿರಾಯ ದಾರಿಯಲ್ಲಿ ಹೋಗುತ್ತಿದ್ದವನೊಬ್ಬನನ್ನು ತಡೆದು, ಅದೇನೆಂದು ಕೇಳಿದನು. ಅವನು “ಬಹಳ ಕಾಲದಿಂದ ದುಷ್ಟ ಹುಲಿಯೊಂದು ನಮಗೆ ತೊಂದರೆ ಕೊಡುತ್ತಿತ್ತು. ಅದನ್ನು ನಿನ್ನೆಯ ರಾತ್ರಿ ಅರಮನೆಯ ಅಗಸರ ತಿಮ್ಮಯ್ಯ ಕೊಂದುಹಾಕಿದ. ರಾಜ ತನ್ನ ಮಾತಿನಂತೆ ಅವನಿಗೆ ಅರ್ಧ ರಾಜ್ಯವನ್ನೂ ಮಗಳನ್ನೂ ಕೊಡಲು ನಿರ್ಧರಿಸಿದ್ದಾನೆ. ತಿಮ್ಮಯ್ಯನನ್ನು ಅಂಬಾರಿಯಲ್ಲಿ ಕರೆದುಕೊಂಡು ಹೋಗುತ್ತಿದ್ದಾರೆ” ಎಂದನು. ಕರಿರಾಯ ಕೆಲಸಕೆಟ್ಟಿತು ಎಂದು ಕೊಂಡವನೆ ಕುದುರೆಹತ್ತಿ ಅರಮನೆಯತ್ತ ದೌಡಾಯಿಸಿದ.
ಅಗಸರ ತಿಮ್ಮಯ್ಯ ಹುಲಿಯನ್ನು ಕೊಂದು ತನ್ನನ್ನು ಮದುವೆಯಾಗುತ್ತಾನೆ ಎಂಬ ಸುದ್ದಿ ಕೇಳಿ ರಾಜಕುಮಾರಿ ಲೀಲಾವತಿಗೆ ಬಹಳ ಸಿಟ್ಟು ಬಂದಿತು. ಅವಳು ನೇರವಾಗಿ ತಂದೆ ಇದ್ದಲ್ಲಿಗೆ ಬಂದು “ಇದೆಲ್ಲಾ ನಿಜವೆ ಅಪ್ಪಾಜಿ ನಾನು ಕೇಳಿದ ಸುದ್ದಿ” ಎಂದಳು. ರಾಜನು ನಿಜವೆಂದನು. ಆದರೆ ಲೀಲಾವತಿ “ಅಗಸರ ತಿಮ್ಮಯ್ಯ ಹುಲಿಯನ್ನು ಕೊಂದಿಲ್ಲ. ಇದರಲ್ಲೇನೋ ಮೋಸವಿದೆ” ಎಂದು ವಾದಿಸುತ್ತಿದ್ದಳು. ಆದರೆ ರಾಜ “ನಾನೇನೂ ಮಾಡುವಂತಿಲ್ಲ. ನಾನು ಮಾತು ಕೊಟ್ಟಂತೆ ನಡೆಯಲೇಬೇಕು” ಎಂದನು. ಅಷ್ಟರಲ್ಲಿ ಚಾರನೊಬ್ಬ ಓಡಿ ಬಂದು ರಾಜನಿಗೆ ನಮಸ್ಕರಿಸಿ, ಯುವಕನೊಬ್ಬ ಕುದುರೆಯ ಮೆಲೆ ಬಂದಿರುವುದಾಗಿಯೂ ಹುಲಿ ಕೊಂದವನು ತಾನೆಂದೂ ಕೂಡಲೇ ಕಾಣಬೇಕೆಂದು ಹಠಮಾಡುತ್ತಿರುವುದಾಗಿಯೂ ತಿಳಿಸಿದನು. ರಾಜನು ಕೂಡಲೇ ಅವನನ್ನು ಒಳಗೆ ಕರೆತರುವಂತೆ ಅಪ್ಪಣೆ ಮಾಡಿದನು.
ರಾಜನೆದುರಿಗೆ ಬಂದ ಕರಿರಾಯ ಹುಲಿಯನ್ನು ಕೊಂದವನು ತಾನೆಂದೂ ತಾನು ಧಾರಾಪುರದ ಮಾರಭೂಪಾಲ ಮಗನೆಂದೂ ನಡೆದ ಕಥೆಯನ್ನೆಲ್ಲಾ ವಿವರಿಸಿದನು. ಆದರೂ ರಾಜನು ಅದಕ್ಕೆ ಕುರುಹು ಏನೆಂದು ಕೇಳಿದನು. ಕೂಡಲೆ ಕರಿರಾಯ ತಾನು ಕುಯ್ದುತಂದಿದ್ದ ಬಾಲ, ಉಗುರು ಮತ್ತು ಮೂತಿಯನ್ನು ರಾಜನ ಮುಂದೆ ಸುರಿದನು. ರಾಜನು ಕೂಡಲೆ ಮೆರವಣೆಗೆ ನಿಲ್ಲಿಸಿ ಅಗಸರ ತಿಮ್ಮಯ್ಯನನ್ನು ಅರಮನೆಗೆ ಕರೆದು ತರಲು ಹೇಳಿದನು. ಅಲ್ಲಿಗೆ ಬಂದ ತಿಮ್ಮಯ್ಯ ತಾನು ಹುಲಿಯನ್ನು ಕೊಂದು ತಮಗೆ ತಿಳಿಸಲು ಬಂದಾಗ ಈ ಹುಡುಗ ಬಾಲ, ಉಗುರು ಮತ್ತು ಮೂತಿಯನ್ನು ಕೊಯ್ದು ಕೊಂಡಿದ್ದಾನೆಂದನು. ರಾಜನಿಗೆ ಏನು ಮಾಡಬೇಕೆಂದು ತೋಚದಾಯಿತು. ಆಗ ಅಲ್ಲಿಯೇ ಇದ್ದ ರಾಜಕುಮಾರಿ ಲೀಲಾವತಿ ಇಬ್ಬರಿಗೂ ಒಂದೊಂದು ಉತ್ತಮ ಕುದುರೆಯನ್ನು ಕೊಡಬೇಕೆಂದೂ ಅದರ ಮೇಲೆ ಕುಳಿತು ಯಾರು ಕೋಟೆಯ ಕಂದಕದಿಂದ ಆಚೆಗೆ ನೆಗೆಯುತ್ತಾರೋ ಅವರೇ ಹುಲಿಕೊಂದವರೆಂದೂ, ನೆಗೆಯಲಾರದವರು ಕಂದಕದಲ್ಲಿ ಬಿದ್ದು ಸಾಯುವರೆಂದು ತನ್ನ ತಂದೆಗೆ ಹೇಳಿದಳು. ಅದನ್ನು ಕೇಳಿದ ಕರಿರಾಯ ನಗುಮುಖದಿಂದ ಒಪ್ಪಿದನು. ಆದರೆ ಅಗಸರ ತಿಮ್ಮಯ್ಯ ಹೆದರಿ ತಾನು ಮಾಡಿದುದು ತಪ್ಪಾಯಿತೆಂದು ರಾಜನ ಕಾಲಿಗೆ ಬಿದ್ದನು. ಅವನಿಗೆ ಸರಿಯಾದ ಶಿಕ್ಷೆಯಾಗಬೇಕೆಂದು ರಾಜ ಅಧಿಕಾರಿಗಳಿಗೆ ಹೇಳಿದನು. ಆದರೆ ಅವನನ್ನು ಕ್ಷಮಿಸಿಬಿಡಬೇಕೆಂದು ಕರಿರಾಯ ಹೇಳಿದುದರಿಂದ ಅವನಿಗೆ ರಾಜನು ಕ್ಷಮೆ ನೀಡಿ ಕಳುಹಿಸಿಬಿಟ್ಟನು.
ಕರಿರಾಯನನ್ನು ಆನೆಯ ಮೇಲೆ ಮೆರವಣಿಗೆ ಮಾಡಿ ಕರೆತಂದರು. ರಾಜನು ತನ್ನ ಮಾತಿನಂತೆ ಅರ್ಧ ರಾಜ್ಯವನ್ನು ತನಗೆ ಗಂಡುಮಕ್ಕಳಿಲ್ಲದೆ ಲೀಲಾವತಿಯೊಬ್ಬಳೇ ಮಗಳಾದುದರಿಂದ ಮತ್ತರ್ಧ ರಾಜ್ಯವನ್ನೂ, ಲೀಲಾವತಿಯನ್ನೂ ಕೊಡುವುದಾಗಿ ಹೇಳಿದನು. ಕರಿರಾಯ ಲೀಲಾವತಿಯರ ಮದುವೆಯ ಓಲೆಗಳು ದೇಶದೇಶಗಳಿಗೆಲ್ಲಾ ಹೋದವು. ರಾಜನು ಧಾರಾಪುರಕ್ಕೆ ತನ್ನ ಮಂತ್ರಿಯನ್ನು ಕಳಿಸಿ ಬನವಂತಾದೇವಿಯನ್ನು ಸಕಲ ಗೌರವಗಳೊಡನೆ ಕರೆಸಿಕೊಂಡನು. ಕರಿರಾಯ ಲೀಲಾವತಿಯರ ಮದುವೆ ವಿಜೃಂಭಣೆಯಿಂದ ನಡೆಯಿತು. ಚಿತ್ರಕಲ್ಲುದುರ್ಗ ರಾಜ್ಯವನ್ನುತನ್ನ ಪರವಾಗಿ ಮಾವನೆ ನೋಡಿಕೊಳ್ಳಬೇಕೆಂದು ಹೇಳಿ ಲೀಲಾವತಿ, ತಾಯಿ ಬನವನ್ನುತನ್ನ ಪರವಾಗಿ ಮಾವನೆ ನೋಡಿಕೊಳ್ಳಬೇಕೆಂದು ಹೇಳಿ ಲೀಲಾವತಿ, ತಾಯಿ ಬನವಂತಾದೇವಿ ಮತ್ತು ಮಾವಕೊಟ್ಟ ಮಂದಿ ಮಾರ್ಬಲ, ಆನೆ ಕುದುರೆಗಳೊಂದಿಗೆ ಕರಿರಾಯ ಪಯಣ ಹೊರಟು ತನ್ನ ರಾಜಧಾನು ಧಾರಪುರವನ್ನು ಬಂದು ಸೇರಿದನು.
ಕರಿರಾಯ ಚರಿತ್ರೆ ಕನ್ನಡದ ಒಂದು ಅತ್ಯಂತ ಪ್ರಖ್ಯಾತ ಯಕ್ಷಗಾನ ಪ್ರಸಂಗವಾಗಿದೆ. ಕೆಂಪಣ್ಣ ಗೌಡನ ಕಾವ್ಯ ಪೂರ್ವದ ಮಾರಭೂಪಾಲದ ಸಾಹಸದ ಕಥೆಯೂ ಸ್ವಾರಸ್ಯವಾಗಿದೆ. ಬಹುಶಃ ಗಂಗರಾಜಕುಮಾರಿಯ ದುರಂತ ಪ್ರಣಯ ಪ್ರಸಂಗವನ್ನು ಪ್ರಧಾನವಾಗಿ ಪರಿಗಣಿಸಿದುದರಿಂದಾಗಿ ಕೆಂಪಣ್ಣಗೌಡ ಮಾರಭೂಪಾಲ ಬನವಂತೆಯರ ಕಥೆಯನ್ನು ಕೈಬಿಟ್ಟನೆಂದು ಕಾಣುತ್ತದೆ. ಆದರೂ ಇಂದಿಗೂ ಕರಿರಾಯ ಚರಿತ್ರೆ ಒಂದು ಜನಪ್ರಿಯ ಯಕ್ಷಗಾನ ಪ್ರಸಂಗವಾಗಿರುವುದನ್ನು
ಕೆಂಪಣ್ಣಗೌಡನ ನಳಚರಿತ್ರೆ ಸಾಕಷ್ಟು ದೀರ್ಘವೇ ಆದ ಒಂದು ಯಕ್ಷಗಾನ ಕಾವ್ಯವಾಗಿದೆ. ಕವಿ ಪೂರ್ವಾರ್ಧ ಮತ್ತು ಉತ್ತರಾರ್ಧ ಎಂದು ಕಾವ್ಯವನ್ನು ಎರಡು ಭಾಗ ಮಾಡಿಕೊಂಡಿದ್ದಾನೆ. ಆರಂಭದಲ್ಲಿ ಪದ್ಧತಿಯಂತೆ ಇಷ್ಟದೇವತಾ ಪ್ರಾರ್ಥನೆಯನಂತರ ಕಾವ್ಯ ಆರಂಭವಾಗುತ್ತದೆ. ಪಾಂಡವರು ಅರಣ್ಯವಾಸಿಗಳಾಗಿದ್ದಾಗಿನ ಹಿನ್ನೆಲೆಯಲ್ಲಿ ಬೃಹದಶ್ವಮುನಿಯು ಧರ್ಮ ರಾಯನಿಗೆ ಕಥೆ ಹೇಳುವಂತೆ ಕಾವ್ಯಮುಂದುವರಿಯುತ್ತದೆ. ನಳದಮಯಂತಿಯರ ಮದುವೆಯವರೆಗೆ ಪೂರ್ವಾರ್ಧ. ಉತ್ತರಾರ್ಧ ಆರಂಭವಾಗುವ ಕಾಲಕ್ಕೆ ನಳದಮಯಂತಿಯರಿಗೆ ಇಬ್ಬರು ಮಕ್ಕಳಿರುತ್ತಾರೆ.
ಕೆಂಪಣ್ಣಗೌಡನ ನಳ ಚರಿತ್ರೆಯ ಕಥೆ ಹೀಗಿದೆ. ದ್ವಾಪರಾಯುಗದಲ್ಲಿ ಧರ್ಮರಾಯನು ಕೌರವರೊಡನೆ ಜೂಜನ್ನಾಡಿ ಸಕಲ ಸಾಮ್ರಾಜ್ಯವನ್ನು ಸೋತು ತನ್ನ ಸೋದರರೊಂದಿಗೆ ವನವಾಸದಲ್ಲಿರುತ್ತಾನೆ. ಒಂದು ದಿನ ಬೃಹದಶ್ವ ಮುನಿಯು ತನ್ನ ಶಿಷ್ಯರೊಂದಿಗೆ ಪಾಂಡವರಿದ್ದಲ್ಲಿಗೆ ಬರುತ್ತಾನೆ. ಧರ್ಮರಾಯನು ತನ್ನ ಅನುಜರ ಸಹಿತ ಮುನಿಯನ್ನು ಗೌರವದಿಂದ ಸ್ವಾಗತಿಸುತ್ತಾನೆ. ಆಗ ಬೃಹದಶ್ವಮುನಿಯು ಪಾಂಡವರ ಕ್ಷೇಮ ಸಮಾಚಾರಗಳನ್ನು ವಿಚಾರಿಸುತ್ತಾನೆ. ಧರ್ಮರಾಯನು ಕೌರವನೊಂದಿಗೆ ಜೂಜನ್ನಾಡಿ ಸಕಲ ಭಾಗ್ಯವನ್ನು ಕಳೆದುಕೊಂಡು ಅರಣ್ಯವಾಸಿಗಳಾದ ತಮ್ಮ ಸ್ಥಿತಿಯನ್ನು ಹೇಳಿಕೊಂಡು ಸಂಕಟಪಡುತ್ತಾನೆ. ಆಗ ಬೃಹದಶ್ವಮುನಿಯು ಧರ್ಮರಾಯನಿಗೆ ಸಮಾಧಾನ ಹೇಳಿ ಅವನಿಗೆ ಕೃತಯುಗದ ನಳಚಕ್ರವರ್ತಿಯ ಕಥೆಯನ್ನು ಹೇಳುತ್ತಾನೆ.
ನಿಷದ ರಾಜ್ಯದ ಚಕ್ರವರ್ತಿ ಶೂರಸೇನ. ಅವನ ಮಗ ನಳಚಕ್ರವರ್ತಿ. ಪ್ರಾಪ್ತವಯಸ್ಕನಾದ ನಳ ತಂದೆಯಿಂದ ಅಧಿಕಾರ ಪಡೆದು ಏಕಚಕ್ರನಗರಿಯಿಂದ ಆಳುತ್ತಿದ್ದನು. ಅವನು ಅಧಿಕಾರಕ್ಕೆ ಬಂದಂದಿನಿಂದ ದೇಶದಲ್ಲಿ ತಿಂಗಳಿಗೆ ಮೂರು ಸಲ ಮಳೆ ಬೀಳುತ್ತಿತ್ತು. ಜನರು ಅಚಾರವಂತರಾಗಿ ನಡೆದುಕೊಳ್ಳುತ್ತಿದ್ದರು. ಆ ದೇಶದಲ್ಲಿ ಬಡವರೇ ಇರಲಿಲ್ಲ. ಅಲ್ಲಿನ ಸ್ತ್ರೀಯರೆಲ್ಲ ಆದಿಲಕ್ಷ್ಮಿಯರಂತಿದ್ದರು. ಅಲ್ಲಿ ನೂರು ಹೊನ್ನಿಗೆ ಒಂದು ಹಣ ಬಡ್ಡಿ, ರೈತರು ಬಿತ್ತಿ ಬೆಳೆದು ಹತ್ತರಲ್ಲಿ ಒಂದು ಪಾಲನ್ನು ರಾಜನಿಗೆ ಸಲ್ಲಿಸುತ್ತಿದ್ದರು. ಒಂದು ಖಂಡುಗ ಧವಸದ ಬೆಲೆ ಒಂದು ಹಣ. ಹೀಗೆ ನಳಚಕ್ರವರ್ತಿಯ ರಾಜ್ಯ ಐಶ್ವರ್ಯದಿಂದ ತುಂಬಿತ್ತು. ಪ್ರಜೆಗಳೆಲ್ಲ ಸಂತೋಷದಿಂದ ಸುಖವಾಗಿ ಬಾಳುತ್ತಿದ್ದರು.
ಒಂದು ದಿನ ನಳರಾಜನಿಗೆ ವಸಂತಕಾಲದಲ್ಲಿ ವನಾಂತರವನ್ನು ನೋಡಬೇಕೆಂಬ ಅಪೇಕ್ಷೆಯುಂಟಾಯಿತು. ಅವನು ಮಂತ್ರಿಮನ್ನೆಯರು, ಶೃಂಗಾರ ನಾರಿಯರು, ಸಂಗೀತದವರು, ಪಾಠಕರು, ಶಾಸ್ತ್ರಿಕರು, ಪರಿಹಾಸ ಪಂಡಿತರು, ಹೀಗೆ ನಾನಾ ಜನರೊಂದಿಗೆ ಸಂತೋಷದಿಂದ ಶೃಂಗಾರವನಕ್ಕೆ ಬಂದು ಸೇರಿದನು. ಆ ವನದಲ್ಲಿ ಮಡಿವಾಳ, ಕೇತಕಿ, ಮಲ್ಲಿಗೆ, ಬಿಲ್ವಪತ್ರೆ, ಹೊನ್ನೆ, ಸಂಪಿಗೆ, ಪಾರಿಜಾತ ಮುಂತಾದ ಹೂವುಗಳು ಕಂಗೊಳಿಸುತ್ತಿದ್ದವು. ಆಲ ಬೇಲ, ಚಂದನ, ಹಿಪ್ಪೆ, ಹೊಂಗೆಯ ಮರಗಳು ನಲಿಯುತ್ತಿದ್ದವು. ದಾಳಿಂಬೆ, ಕಿತ್ತಲೆ, ಹಲಸು, ತೆಂಗು, ಅಡಿಕೆ, ಫಲಭರಿತವಾಗಿ ಮೆರೆಯುತ್ತಿದ್ದವು. ಗಿಳಿ ಕೋಗಿಲೆ, ನವಿಲು, ಹಂಸ ಮುಂತಾದ ಪಕ್ಷಿಗಳು ಕಲರವಗೆಯ್ಯುತ್ತಿದ್ದವು ಅಂತಹ ಸುಂದರ ವನದಲ್ಲಿ ನಳದ ಸರ್ಪಶಯನನಂತೆ ಪುಷ್ಪಶಯನನಾಗಿ ಆನಂದಿಸುತ್ತಿದ್ದನು.
ನಳರಾಜನು ಆ ಶೃಂಗಾರವನದಲ್ಲಿ ವಸಂತನ ಪೂಜೆಯನ್ನು ಮಾಡಿ ಸಂತೋಷದಿಂದಿರುವ ಸಮಯದಲ್ಲಿ ಆ ವನಕ್ಕೆ ದೇವಲೋಕದ ಹಂಸ ಪಕ್ಷಿಗಳು ಬಂದವು. ಸುವರ್ಣ ಬಣ್ಣದ ಆ ಹಂಸ ಪಕ್ಷಿಗಳನ್ನು ಕಂಡ ನಳರಾಜನು ಇವು ಎಲ್ಲಿಂದ ಬಂದವು ಒಂದನ್ನಾದರೂ ಹಿಡಿಯ ಬೇಕೆಂದು ತನ್ನ ಮಂತ್ರಿಗೆ ಹೇಳಿದನು. ಆಗ ನಳರಾಜ ಮಂತ್ರಿ ಮನ್ನೆಯರೆಲ್ಲ ಆ ಹಂಸಗಳನ್ನು ಅ ಸುತ್ತು ಗಟ್ಟಿದರು. ಅವರನ್ನು ಕಂಡು ಹೆದರಿದ ಪಕ್ಷಿಗಳು ಹಾರಿ ಒಂದು ಮರದ ಮೇಲೆ ಕುಳಿತವು. ಆ ಮರದ ಸುತ್ತ ಎಲ್ಲರೂ ನಿಂತು ಮಂತ್ರಿಯನ್ನು ಮರ ಹತ್ತಿಸಿದರು. ಅದನ್ನು ಕಂಡ ಪಕ್ಷಿಗಳು ಹೆದರಿ ಭೂಮಿಗೆ ಇಳಿದವು ಕಡೆಗೆ ಎಲ್ಲರೂ ಸುತ್ತುವರೆದು ಒಂದು ಪಕ್ಷಿಯನ್ನು ಹಿಡಿದರು. ಅದನ್ನು ನಳರಾಜನ ಕೈಗೆಕೊಟ್ಟರು. ನಳರಾಜನು ಅದನ್ನು ಮುದ್ದಾಡುತ್ತಿದ್ದನು. ಆಗ ಪಕ್ಷಿಯು ಮಾನವರಂತೆ ಮಾತಾಡಿ “ನಾನು ನಿನಗೆ ದಮಯಂತಿಯು ಒಲಿಯುವಂತೆ ಮಾಡುತ್ತೇನೆ. ಮೂರು ಲೋಕದಲ್ಲಿ ಅಂತಹ ಸುಂದರಿ ಇಲ್ಲ. ಈ ಪಕ್ಷಿಯ ಕೈಲೇನಾದೀತೆಂದು ಸಂಶಯ ಪಡಬೇಡ. ನನ್ನನ್ನು ಬಿಟ್ಟುಬಿಡು” ಎಂದು ಕೇಳಿಕೊಂಡಿತು. ಆಗ ನಳರಾಜ “ದಮಯಂತಿ ಯಾರು? ಯಾವ ರಾಜನ ಮಗಳು ಹೇಳು” ಎಂದು ಕೇಳಿದನು. ಆಗ ಹಂಸಪಕ್ಷಿಯು ದಮಯಂತಿಯ ವೃತ್ತಾಂತವನ್ನು ಹೇಳತೊಡಗಿತು.
ವಿದರ್ಭಾಪುರವೆಂಬ ಸಿರಿಯುಳ್ಳಪಟ್ಟಣದ ದೊರೆ ಭೀಮರಾಯ. ಅವನು ಭೂಪಾಲರಿಗೆ ಚಂದ್ರ. ಭೋಗದಲಿ ದೇವೇಂದ್ರ. ಪ್ರೀತಿಯಿಂದ ರಾಜ್ಯವಾಳಿಕೊಂಡಿದ್ದ. ಅವನಿಗೆ ಮಕ್ಕಳಿಲ್ಲದುದೊಂದೇ ಕೊರತೆ. ಇದಕ್ಕಾಗಿ ಜಪ, ತಪ, ಪೂಜೆ ಪುನಸ್ಕಾರಗಳಾದಿಯಾದ ವ್ರತಗಳನೆಲ್ಲ ಮಾಡಿದ. ಆದರೂ ಪ್ರಯೋಜನವಾಗಲಿಲ್ಲ. ಕಡೆಗೆ ಮಂತ್ರಿಗೆ ರಾಜ್ಯಾಡಳಿತವನ್ನು ವಹಿಸಿ ತಾನು ಮತ್ತು ತನ್ನ ರಾಣಿಕಾಡಿಗೆ ಹೋಗಿ ತಪಸ್ಸು ಮಾಡಲು ನಿರ್ಧರಿಸಿದ. ಅದರಂತೆ ಮುಡಿಯನ್ನು ಜಡೆಕಟ್ಟಿ, ನಾರು ಮಡಿಯನ್ನುಟ್ಟು ಶರೀರದ ತುಂಬ ವಿಭೂತಿ ಧರಿಸಿ ತಪಸಿಯಂತೆ ತಾನೂ ತನ್ನ ರಾಣಿಯೂ ಕಾಡಿಗೆ ಹೊರಟರು.
ಅರಣ್ಯವನ್ನು ಸೇರಿದ ಭೀಮರಾಯ ಮತ್ತು ಅವನ ರಾಣಿ ನಾರುಬೇರುಗಳನ್ನು ತಿನ್ನುತ್ತಾ ತಪಸ್ಸನ್ನಾಚರಿಸುತ್ತಿದ್ದರು. ಆಗ ಒಂದು ದಿನ ಆ ಅರಣ್ಯದಲ್ಲಿ ವಾಸ ಮಾಡುತ್ತಿದ್ದ ದಮನಾಖ್ಯನೆಂಬ ಮುನಿಯು ಇವರನ್ನು ಕಂಡು “ನೀವು ಯಾರು? ಯಾವ ಸ್ಥಳದಿಂದ ಬಂದಿರಿ? ಈ ನಾರುಮಡಿಗೆ ಕಾರಣವೇನು? ಎಂದು ಕೇಳಿದನು. ಆಗ ಈ ರಾಜ ದಂಪತಿಗಳು ತಮ್ಮ ರಾಜ್ಯ ಕೋಶಗಳ ವಿವರ ಹೇಳಿ ಮಕ್ಕಳನ್ನು ಪಡೆಯಲು ವನದಲ್ಲಿ ತಪಸ್ಸಾಚರಿಸುತ್ತಿದ್ದೇವೆ ಎಂದು ಹೇಳಿದರು. ಆಗ ಆ ಮುನಿಯು ಬ್ರಹ್ಮನನ್ನು ಕುರಿತು ತಪಸ್ಸು ಮಾಡುವಂತೆ ಉಪದೇಶಿಸಿದನು. ಅದರಂತೆ ಅವರು ಬ್ರಹ್ಮನನ್ನು ಕುರಿತು ಉಗ್ರ ತಪಸ್ಸನ್ನಾಚರಿಸಿದರು” ಅವರ ಭಕ್ತಿಗೆ ಮೆಚ್ಚಿ ಬ್ರಹ್ಮವರವನ್ನು ಕೊಟ್ಟ, ಅದರಂತೆ ಭೀಮರಾಯನಿಗೆ ಇಬ್ಬರು ಮಕ್ಕಳಾದರು. ದಮನಾಖ್ಯಮುನಿಯ ಉಪದೇಶದಿಂದ ಮಕ್ಕಳ ಫಲ ದೊರಕಿದುದರಿಂದ ಅವರಿಗೆ ಬೀಮರಾಯ ದಮ ಮತ್ತು ದಮಯಂತಿ ಎಂದು ಹೆಸರಿಟ್ಟ. ಆ ಧಮಯಂತಿಯನ್ನು ನಾವು ನೋಡಿ ಆಕೆ ನಿನಗೆ ತಕ್ಕವಳೆಂದು ನಿರ್ಧರಿಸಿ ನಿನ್ನಲ್ಲಿಗೆ ಬಂದೆವು” ಎಂದು ಆ ಪಕ್ಷಿ ಹೇಳಿತು. ಆ ಮಾತನ್ನು ನಂಬಿ ನಳನು ಆ ಪಕ್ಷಿಯನ್ನು ಬಿಟ್ಟನು.
ಒಂದು ದಿನ ದಮಯಂತಿಯು ತನ್ನ ಸಖಿಯರೊಂದಿಗೆ ಶೃಂಗಾರವನದಲ್ಲಿ ವಿಹಾರ ಮಾಡುತ್ತಿದ್ದಳು. ಆಗ ಆ ವನಕ್ಕೆ ಹಂಸ ಪಕ್ಷಿಗಳು ಬಂದವು. ಅವುಗಳನ್ನು ಹಿಡಿದು ಮುದ್ದಾಡ ಬೇಕೆಂದು ದಮಯಂತಿ ಯೋಚಿಸಿದಳು. ಆಗ ಸಖಿಯರೆಲ್ಲ ಆ ಪಕ್ಷಿಗಳನ್ನು ಸುತ್ತುವರಿದರು. ಪಕ್ಷಿಗಳು ಹೆದರಿ ಅತ್ತಿತ್ತ ಓಡುತ್ತಿದ್ದವು. ಕಡೆಗೆ ಹೊಂಚಿ ಒಂದು ಪಕ್ಷಿಯನ್ನು ಹಿಡಿದರು. ಅದನ್ನು ತಂದು ದಮಯಂತಿಗೆ ಕೊಟ್ಟರು. ಅವಳು ಅದನ್ನು ಪ್ರೀತಿಯಿಂದ ಮುದ್ದಾಡಿದಳು. ಆಗ ಆ ಪಕ್ಷಿಯು ಅವಳ ಸೌಂದರ್ಯವನ್ನು ನೋಡಿ ನಳರಾಜನ ವಿಚಾರವನ್ನೆಲ್ಲ ಹೇಳಿತು. ಆಗ ದಮಯಂತಿಯು ನಳನನ್ನು ನನ್ನವನನ್ನಾಗಿ ನಾನು ಜೀವಂತ ಇರಲಾರೆ ಎಂದಳು. ಆಗ ಆ ಪಕ್ಷಿಯು “ನೀನು ಯೋಚನೆ ಮಾಡಬೇಡ. ನಾನು ನಳರಾಜನನ್ನು ನಿನ್ನವನನ್ನಾಗಿಸುತ್ತೇನೆ” ಎಂದು ದಮಯಂತಿಗೆ ಅಭಯ ಕೊಟ್ಟು ತನ್ನ ಜೊತೆಯ ಪಕ್ಷಿಗಳೊಡನೆ ಹಾರಿಹೋಯಿತು.
ಹಂಸ ಪಕ್ಷಿಗಳ ಸಂಧಾನದಿಂದ ನಳದಮಯಂತಿಯರಲ್ಲಿ ಅನುರಾಗ ಮೂಡಿ ಅವರಿಬ್ಬರೂ ವಿರಹತಾಪದಿಂದ ಬಳಲುತ್ತಿದ್ದರು. ದಮಯಂತಿಯ ಸ್ಥಿತಿಯನ್ನು ಅರಿತ ಅವಳ ದಾದಿಯರು ಈ ವಿಚಾರವನ್ನು ಭೀಮರಾಯನ ಗಮನಕ್ಕೆ ತಂದು ತಡಮಾಡದೆ ನಳನನ್ನು ಕರೆಸು ಎಂದರು. ಇದರಿಂದ ಚಿಂತಾಕುಲನಾದ ಭೀಮರಾಯ ತನ್ನ ಮಂತ್ರಿ ಮನ್ನೆಯರು ಮತ್ತು ಕುಟುಂಬದವರೊಂದಿಗೆ ಚರ್ಚಿಸಿದರು. ಕಡೆಗೆ ದಮಯಂತಿಯ ಸ್ವಯಂವರದ ಏರ್ಪಾಡಾಯಿತು. ಧರೆಯ ಮೇಲಣ ರಾಜಮಹಾರಾಜರು ಚಕ್ರವರ್ತಿಗಳಿಗೆಲ್ಲ ಚರರು ಆಹ್ವಾನ ತಲುಪಿಸಿದರು. ಸ್ವಯಂವರದ ವಿಚಾರ ನಗರದಲ್ಲಿ ಡಂಗುರ ಹಾಕಿಸಲಾಯಿತು. ಊರಜನರು ದಮಯಂತಿಯ ಸ್ವಯಂವರಕ್ಕಾಗಿ ವಿಧರ್ಭಾನಗರವನ್ನು ತಳಿರು ತೋರಣಗಳಿಂದ ಶೃಂಗರಿಸಿದರು.
ದೊರೆ ಬೀಮರಾಯನ ವರಸುತೆ ದಮಯಂತಿಯ ಹರುಷದ ಮದುವೆಗೆ ನೀವು ಬರಬೇಕೆಂದು ನಳನಿಗೂ ಆಹ್ವಾನ ಕಳಿಸಲಾಗಿತ್ತು. ಆಗ ನಳರಾಜ ಕುಂತಲ, ಬರ್ಬರ, ಪಾಂಡ್ಯ, ಕೊಡಗ, ಕೊಂಕಣ, ಕಾಶ್ಮೀರ, ಕಳಿಂಗ, ಕಾಂಬೋಜ, ಕರಹಾಟ, ಲಾಟ, ಕರ್ನಾಟ, ಸಿಂಧು, ಮತ್ಸ್ಯ, ಮರಾಳ ಗುರ್ಜರ, ಕುಕುರ, ಪಾಂಚಾಳ, ಬಂಗಾಳ, ನೇಪಾಳ ಮುಂತಾದ ದೊರೆಗಳನ್ನು ಕರೆಸಿದ. ಅವರೆಲ್ಲರನ್ನೊಳಗೊಂಡು ಆನೆ, ಕುದುರೆ, ಮಂದಿ ಮಾಬಲ ಸಹಿತವಾಗಿ ಐವತ್ತಾರು ದೇಸಾಧಿಪತಿಗಳೊಂದಿಗೆ ಭೀಮರಾಯನ ಪಟ್ಟಣಕ್ಕೆ ಬಂದ. ಹೀಗೆ ಬಂದ ನಳರಾಜನನ್ನು ಕಂಡು ಇದೇನು ಬಂದುದು ಎಂದು ನಾರದ ಕೇಳಿದಾಗ ನಳರಾಜ ದಮಯಂತಿ ಸ್ವಯಂವರದ ವಿಷಯ ಹೇಳಿದ, ನಾರದ ಆ ಕೂಡಲೇ ದೇವಲೋಕಕ್ಕೆ ಓಡಿದ.
ಕೈಯಲ್ಲಿ ಸ್ವರವೀಣೆ, ಕಟ್ಟಿದ ಜಡೆ ಹಣೆಯಲ್ಲಿ ತ್ರಿಪುಂಡ ಅಂಬುಜಾಕ್ಷಯೆಂದು ಹಾಡುತ್ತ ಬಂದ ನಾರದನನ್ನು ಕಂಡು ಇಂದ್ರ ಏನು ಸಮಾಚಾರಯೆಂದು ಕೇಳಿದ. ಅಷ್ಟದಿಕ್ಪಾಲಕರು, ಕಿನ್ನರ ಕಿಂಪುರುಷರು, ಗರುಡ ಗಂಧರ್ವರು, ಸಾಹಿತ್ಯ ಸಂಗೀತದವರಿಂದ ದೇವೇಂದ್ರನ ಆಸ್ಥಾನ ತುಂಬಿಹೋಗಿತ್ತು. ಆಗ ನಾರದನು ವಿಧರ್ಭಾಪುರಿಯ ಭೀಮರಾಯನ ಮಗಳು ದಮಯಂತಿ ಯ ಸ್ವಯಂವರ ಏರ್ಪಾಡಾಗಿದೆ. ನಾನು ರಂಭೆ ಊರ್ವಶಿ, ತಿಲೋತ್ತಮೆ, ಲಕ್ಷ್ಮಿ, ಸರಸ್ವತಿ, ಪಾರ್ವತಿಯರನ್ನೆಲ್ಲ ಬಲ್ಲೆ. ಆದರೆ ದಮಯಂತಿಯ ರೂಪಿನ ಮುಂದೆ ಇವರೆಲ್ಲ ಏನೇನು ಅಲ್ಲ. ಆಕೆ ನಳಚಕ್ರವರ್ತಿಯನ್ನು ಪ್ರೀತಿಸಿದ್ದಾಳೆಂದು ಸುದ್ದಿಯು ಭೂಲೋಕದ ರಾಜರೆಲ್ಲರೂ ಅಲ್ಲಿ ಸೇರಿದ್ದಾರೆ. ಈ ವಿಚಾರವನ್ನು ನಿನಗೆ ತಿಳಿಸೋಣವೆಂದು ನಾನು ಓಡೋಡಿ ಬಂದೆ ಎಂದನು. ಆಗ ದೇವೇಂದ್ರನು ದಮಯಂತಿಯನ್ನು ಬಯಸಿ ವರುಣ, ಯಮ, ಕುಬೇರರೊಂದಿಗೆ ವಿದರ್ಭಾಪುರಿಗೆ ಹೊರಟನು. ನಳಚಕ್ರವರ್ತಿಗೆ ಎದುರಾಗಿ ಈ ದೇವತೆಗಳೆಲ್ಲರೂ ಬಂದುನಿಂತರು. ಅವರಿಗೆ ನಳನು ದಂಡಪ್ರಣಾಮ ಮಾಡಿ ನೀವೆಲ್ಲ ದೇವತೆಗಳು ಬಂದುದು ನಮ್ಮ ಪುಣ್ಯ ಎಂದನು.
ದಮಯಂತಿಯ ಅರಮನೆಗೆ ಹೋಗಿ ಆಕೆ ನಮ್ಮಲ್ಲಿ ಒಬ್ಬರನ್ನು ಮದುವೆಯಾಗುವಂತೆ ಪ್ರೇರೇಪಿಸು ಎಂದು ದೇವತೆಗಳು ನಳರಾಜನನ್ನು ಕೇಳಿದರು. ಅದಕ್ಕೆ ನಳರಾಜನು ನಾನು ಯಾವಾಗಲೂ ದಮಯಂತಿಯೊಂದಿಗೆ ಮಾತನಾಡಿಲ್ಲವಾದ ಕಾರಣ ಅದು ತನ್ನಿಂದ ಆಗದೆಂದನು. ನಾರದನು ನೀನು ಬಹಳ ಸತ್ಯವಂತನಾದ ದೊರೆಯೆಂದು ಹೊಗಳಿದ್ದ ಅದೀಗ ಸುಳ್ಳಾಯಿತೆಂದು ದೇವೇಂದ್ರ ಹೇಳಿದ. ಆಗ ನಳನು ಮನನೊಂದು ನೀನು ಹೇಗೆ ದಮಯಂತಿಯ ಅಂತಃಪುರಕ್ಕೆ ಹೋಗಲು ಸಾಧ್ಯ. ಕಂಡವರು ಏನೆಂದಾರು ಎಂದನು. ಆಗ ದೇವತೆಗಳು ನೀನು ಯಾರಿಗೂ ಕಾಣದ ಹಾಗೆ ಹೋಗುವ ವರವೀಯುತ್ತವೆ ಎಂದರು. ಹಾಗಾದರೆ ಹೋಗುತ್ತೆನೆಂದ ನಳನಿಗೆ ದೇವತೆಗಳು ಅದೃಶ್ಯ ವರವನ್ನು ಕೊಟ್ಟರು. ಆಗ ನಳನು ಯಾರೂ ಕಾಣದಂತೆ ದಮಯಂತಿಯ ಅರಮನೆಗೆ ಹೋದನು. ಆಕೆ ಈತನನ್ನು ನೋಡಿ ಗಾಬರಿಯಾದಳು. ದಾದಿಯರು ಈತನೆ ನಳಚಕ್ರವರ್ತಿಯಿರಬೇಕು, ಹಂಸೆಯ ವರ್ಣನೆಗೂ ಈತನ ರೂಪುಲಾವಣ್ಯಗಳಿಗೂ ಸಾಮ್ಯವಿದೆ ಎಂದರು. ಆದರೂ ನೀವು ಯಾರು? ಏತಕ್ಕಾಗಿ ಇಲ್ಲಿ ಬಂದಿರಿ? ಎಂದು ಕೇಳಿದರು. ಆಗ ನಳರಾಜ ತನ್ನ ವಿವರವನ್ನು ಹೇಳಿಕೊಂಡು ದೇವತೆಗಳ ರಾಯಬಾರಿಯಾಗಿ ಬಂದಿರುವುದಾಗಿಯೂ ದಮಯಂತಿ ಅವರಲ್ಲೊಬ್ಬರನ್ನು ಮದುವೆಯಾಗಬೇಕೆಂದೂ ಹೇಳಿದನು. ಅದಕ್ಕುತ್ತರವಾಗಿ ದಮಯಂತಿ ತಾನು ನಳನಿಗೆ ಮನ ಸೋತಿರುವುದಾಗಿಯೂ ಅವನಲ್ಲದೆ ಬೇರೆ ಯಾರನ್ನು ಕಣ್ಣೆತ್ತಿಯೂ ನೋಡುವುದಿಲ್ಲವೆಂದಳು. ಆಗ ನಳನು ದೇವತೆಗಳನ್ನು ಮದುವೆಯಾದರೆ ಜಗತ್ತಿಗೇ ಪೂಜ್ಯವಾಗಬಹುದೆಂದನು. ಅದಕ್ಕೆ ದಮಯಂತಿ ದೇವತೆಗಳು ನಮಗೆ ತಂದೆಯ ಸಮಾನರು ಮಗಳನ್ನು ಬಯಸಿದವರುಂಟೆ ಅದು ಸಾಧ್ಯವಿಲ್ಲ ಎಂದು ಖಂಡಿತವಾಗಿ ಹೇಳಿದಳು.
ದಮಯಂತಿಯ ಅಭಿಪ್ರಾಯವನ್ನು ನಳನು ದೇವತೆಗಳಿಗೆ ತಿಳಿಸಿದನು. ಅವರೆಲ್ಲರೂ ನೀನು ನಮ್ಮ ಪರವಾಗಿ ಹೇಳಿದೆಯಲ್ಲ ಅಷ್ಟೇ ಸಾಕು, ನೀನು ದಮಯಂತಿಯನ್ನು ಮದುವೆಯಾಗಿ ಸುಖವಾಗಿರು ಎಂಡು ಹರಸಿ ಸ್ವಯಂವರ ಮಂಟಪಕ್ಕೆ ಬಂದು ಅವರೆಲ್ಲರೂ ನಳನಂತೆಯೇ ವೇಷ ತಳೆದು ಕುಳಿತರು, ದಮಯಂತಿ ಪೂಜೆ ಪುನಸ್ಕಾರಗಳನ್ನು ಮುಗಿಸಿ, ಕೈಯಲ್ಲಿ ಮಾಲೆ ಹಿಡಿದು ತನಗೆ ಬೇಕಾದ ವರನನ್ನು ಆರಿಸಲು ಸ್ವಯಂವರ ಮಂಟಪಕ್ಕೆ ಸಖಿಯರೊಡಗೂಡಿ ಬಂದಳು. ವಸುದೇವ ಭಟ್ಟ ಎಂಬುವನು ಸ್ವಯಂವರಕ್ಕೆ ಬಂದಿದ್ದ ರಾಜ ಕುಮಾರರ ಪರಿಚಯ ಹೇಳುತ್ತಾ ಮುಂದೆ ನಡೆಯುತ್ತಿದ್ದನು. ನಳಚಕ್ರವರ್ತಿಯ ಹತ್ತಿರಕ್ಕೆ ಬಂದಾಗ ಅವನಂತೆಯೆ ಮತ್ತೆ ನಾಲ್ವರಿರುವುದನ್ನು ಭಟ್ಟ ಕಂಡು ಮಾತಾಡದೆ ನಿಂತನು. ಆಗ ದಮಯಂತಿಯು ಇದು ದೇವತೆಗಳ ಮಾಯವೆಂದರಿತು ಅವರನ್ನು ನೀವು ಹೀಗೆ ಮಾಡಬಹುದೆ? ನಾನು ನಿಮಗೆ ಮಗಳಲ್ಲವೆ? ಮಗಳನ್ನು ಮೆಚ್ಚಿದವನಿಗೆ ಕೊಟ್ಟು ಮದುವೆ ಮಾಡುವುದು ನಿಮ್ಮ ಕರ್ತವ್ಯವಲ್ಲವೆ? ನಿಮ್ಮ ಕುವರಿಯನ್ನು ಈ ಇಕ್ಕಟ್ಟಿನಿಂದ ಪಾರುಮಾಡಿ ಎಂದು ಪ್ರಾರ್ಥಿಸಿದಳು. ಅವಳ ಭಕ್ತಿಗೆ ಮೆಚ್ಚಿ ದೇವತೆಗಳು ತಮ್ಮ ನಿಜರೂಪ ತೋರಿಸಿದರು. ದಮಯಂತಿ ನಳನಿಗೆ ಮಾಲೆ ಹಾಕಿದಳು. ಆ ಸಂತೋಷಕ್ಕೆ ದೇವದುಂದುಬಿ ಮೊಳಗಿತು. ಹೂಮಳೆಗೆರೆಯಿತು. ಗಂಧರ್ವರು ಠೀವಿಯಿಂದ ಹಾಡಿದರು. ರಂಬೆ, ಊರ್ವಶಿ, ಮೇನಕೆಯರು ನಾಟ್ಯವಾಡಿದರು. ತುಂಬುರ ನಾರದರು ಸಂತೋಷಪಟ್ಟು ಹಾಡಿದರು. ಅಷ್ಟದಿಕ್ಪಾಲಕರು ಮುನಿಗಳು ಸಂತುಷ್ಟರಾದರು. ತುಂಬುರ ನಾರದರು ಸಂತೋಷಪಟ್ಟು ಹಾಡಿದರು. ಅಷ್ಟದಿಕ್ಪಾಲಕರು ಮುನಿಗಳು ಸಂತುಷ್ಟರಾದರು. ಸ್ವಯಂವರಕ್ಕೆ ಬಂದಿದ್ದ ಇಂದ್ರಾದಿ ದೇವತೆಗಳು ನಳನಿಗೆ ವರಗಳನ್ನಿತ್ತು ಹರಸಿದರು. ನಳದಮಯಂತಿಯರ ಮದುವೆ ಅದ್ದೂರಿಯಾಗಿ ನಡೆಯಿತು. ಸ್ವಯಂವರಕ್ಕೆ ಬಂದಿದ್ದವರೆಲ್ಲ ಅವರವರ ಊರುಗಳಿಗೆ ಹಿಂತಿರುಗಿದರು. ಒಂದು ದಿನ ಶನಿದೇವನು ಅವಸರವಸರವಾಗಿ ಇಂದ್ರನ ಅಸ್ಥಾನಕ್ಕೆ ಬಂದು ನಿನ್ನಿಂದ ನನಗೊಂದು ದಿನ ಶನಿದೇವನು ಅವಸರವಸರವಾಗಿ ಇಂದ್ರನ ಅಸ್ಥಾನಕ್ಕೆ ಬಂದು ನಿನ್ನಿಂದ ನನಗೊಂದು ಉಪಕಾರವಾಗಬೇಕೆಂದನು. ದೇವೇಂದ್ರನು ಅದೇನೆಂದರೆ ಕೇಳಲಾಗಿ ತಾನು ಬಹುಕಾಲದಿಂದಲೂ ವಿದರ್ಭಾನಗರಿರಿಯ ಭೀಮರಾಯನ ಪುತ್ರಿ ದಮಯಂತಿಯನ್ನು ಮದುವೆಯಾಗಬೇಕೆಂದಿದ್ದೆ. ಈಗ ಆಕೆಗೆ ಕಲ್ಯಾಣವಂತೆ ನೀನು ಅವಳಲ್ಲಿಗೆ ಹೋಗಿ ನನ್ನನ್ನು ಅವಳು ಮದುವೆಯಾಗುವಂತೆ ಪ್ರೇರೆಪಿಸಬೇಕೆಂದನು. ಆಗ ದೇವೇಂದ್ರನು ಹುಸಿನಗುತ್ತಾ ಆಕೆಗೆ ನಳನೊಡನೆ ಮದುವೆಯಾದ ಸುದ್ದಿಯನ್ನು ಹೇಳಿ ನಮ್ಮಲ್ಲಿ ಒಬ್ಬರನ್ನು ಮದುವೆಯಾಗುವಂತೆ ನಳನೊಡನೆ ಮದುವೆಯಾದ ಸುದ್ದಿಯನ್ನು ಹೇಳಿ ನಮ್ಮಲ್ಲಿ ಒಬ್ಬರನ್ನು ಮದುವೆಯಾಗುವಂತೆ ಕೇಳಿದೆವು ಆಕೆ ನಮ್ಮನ್ನೆಲ್ಲ ನೀವು ತಂದೆ ಸಮಾನರೆಂದು ನಿರಾಕರಿಸಿದಳು ಎಂದನು.
ಈಗ ಮದುವೆ ಆಗಿ ಹೋಗಿರುವುದರಿಂದ ಯೋಚಿಸಿ ಪ್ರಯೋಜನವಿಲ್ಲವೆಂದು ದೇವೇಂದ್ರ ಶನಿರಾಜನಿಗೆ ಹೇಳಿದನು. ಆಗ ಶನಿರಾಜ ಉಗ್ರಕೋಪವನ್ನು ತಾಳಿ ದಮಯಂತಿಯನ್ನು ಮದುವೆಯಾಗಿ ಆ ನಳ ಚಕ್ರವರ್ತಿ ಹೇಗೆ ಸುಖವಾಗಿರುತ್ತಾನೆ ನೋಡಿಯೇ ಬಿಡುತ್ತೇನೆ ಎಂದನು. ಅದಕ್ಕೆ ದೇವೇಂದ್ರನು ಆತ ಸತ್ಯವಂತನು. ವಿಷ್ಣು ಚಕ್ರ ಅವನಿಗೆ ರಕ್ಷೆಯಾಗಿದೆ, ನೀನೇನೂ ಮಾಡಲಾಗುವುದಿಲ್ಲ ಎಂದು ಬುದ್ದಿ ಹೇಳಿದನು. ಆಗ ಶನಿರಾಜನು ಅವನಿಗೆ ಜೂಝಾಡುವ ಬುದ್ಧಿ ಹುಟ್ಟಿಸಿ ರಾಜ್ಯಕೋಶಗಳನ್ನೆಲ್ಲ ಸೋತು ಅರಣ್ಯದಲ್ಲಿ ಗಡ್ಡೆಗೆಣಸುಗಳನ್ನು ತಿಂದು ಅಲೆಯುವಂತೆ ಮಾಡುತ್ತೇನೆಂದು ಪಣ ತೊಟ್ಟು ಇಂದ್ರನ ಅಸ್ಥಾನದಿಂದ ಹೊರಟು ಹೋದನು.
ನಳರಾಜನು ತನ್ನ ಅತ್ತೆ ಮಾವಂದಿರಿಗೆ ಹೇಳಿತನ್ನ ರಾಜಧಾನಿಗೆ ಹೊರಟನು. ತನ್ನ ರಾಜಧಾನಿಗೆ ಸೇರಿ ಸತಿಯೊಡನೆ ಸುಖವಾಗಿದ್ದನು. ಕಾಲ ಉರುಳಿತು. ದಮಯಂತಿ ಗರ್ಭಿಣಿಯಾದಳು, ಒಂಭತ್ತು ತಿಂಗಳು ತುಂಬಿ ಶುಭಗಳಿಗೆಯಲ್ಲಿ ಮಗನನ್ನು ಆಕೆ ಹಡೆದಳು. ಈ ವಾರ್ತೆಯನ್ನು ಕೇಳಿದ ನಳರಾಜ ಸಂತೋಷಪಟ್ಟು ಸರಿದೊರೆಗಳನ್ನು ಬಂಧುಗಳನ್ನು ಬರಮಾಡಿಕೊಂಡು ಕುಮಾರನಿಗೆ ಇಂದ್ರಸೇನ ಎಂದು ಹೆಸರಿಟ್ಟ. ಧರಣಿಯ ದೊರೆಗಳಿಗೆ ಜನಕೆ, ಪರಿಜನಕೆ ಮೃಷ್ಟಾನ್ನ ಭೋಜನವನ್ನು ಮಾಡಿಸಿದ. ಉಡುಗೊರೆಗಳನ್ನು ಕೊಟ್ತು ಗೌರವಿಸಿದ. ಪುತ್ರನನ್ನು ಚಿನ್ನದ ತೊಟ್ಟಿಲಲ್ಲಿಟ್ಟು ತೂಗಿದರು. ಇದನೆಲ್ಲ ನೋಡಿದ ಶನಿರಾಜ ನಾನು ಇಲ್ಲಿಗೆ ಬಂದು ಇವನ ಸ್ಂಗಡ ತಿರುಗುವಂತಾಯಿತಲ್ಲ ಎಂದು ಚಿಂತಿಸಿದ. ಇಂದ್ರ ನಿನ್ನಿಂದ ನಳನನ್ನು ಹಿಡಿಯಲು ಆಗದು ಎಂದು ಹೇಳಿದ್ದ. ಬಂದಾಗಿನಿಂದಲೂ ಈತನಲ್ಲಿ ಒಂದು ತಪ್ಪೂ ಸಿಗಲಿಲ್ಲ. ಹಿಡಿಯದೆ ಬಿಟ್ಟು ಹೋದರೆ ಸರಿಯವರು ನಗುವುದಿಲ್ಲವೆ? ಹೀಗೆ ಯೋಚಿಸಿದ ಶನಿರಾಜ ಎಷ್ಟು ದಿನವಾದರೂ ಸರಿಯೆ ಕಾಯ್ದು ಇವನನ್ನು ಹಿಡಿದೇ ತೀರುತ್ತೇನೆಂದು ಶಪಥ ಮಾಡಿದ.
ಹೀಗೆ ಶನಿರಾಜನು ಕೋಪಾರೂಢನಾಗಿ ನಳನನ್ನು ಹಿಡಿಯಲು ಕಾಯುತ್ತಿರುವಾಗ ದಮಯಂತಿ ಮತ್ತೆ ಗರ್ಭವತಿಯಾದಳು. ನವಮಾಸ ತುಂಬಿ ಆಕೆ ಕುಮಾರಿಯೊಬ್ಬಳನ್ನು ಪಡೆದಳು. ನಳನು ತನ್ನ ಮಗಳಿಗೆ ಅದ್ದೂರಿಯಿಂದ ಹೆಸರಿಡುವ ಉತ್ಸವ ಮಾಡಿದಂತೆ ಅವಳಿಗೆ ಇಂದ್ರಸೇನೆ ಎಂದು ಹೆಸರಿಟ್ಟರು. ಅಶ್ವಮೇದಾನೇಕ ಯಜ್ಞಗಳು, ದಾನಾದಿಗಳನ್ನು ಮಾಡಿ ನಳದಮಯಂತಿಯರು ಸುಖದಿಂದಿದ್ದರು. ಹೀಗಿರುವಲ್ಲಿ ಒಂದು ದಿನ ನಳ ರಾಜನು ಕೈಕಾಲು ತೊಳೆಯುವಾಗ ಕಾಲಿನ ಹಿಂಭಾಗದಲ್ಲಿ ಮುಳ್ಳು ಮೊನೆಯಷ್ಟು ನೆನೆಯದೆ ಉಳಿಯಿತು. ಅದನ್ನು ಕಂಡ ಶನಿರಾಜನು ಇಂದಿಗೆ ನನ್ನ ಪಂಥ ಗೆದ್ದಿತೆಂದು ಅಣುರೂಪದಿಂದ ಆ ಜಾಗದಿಂದ ಪ್ರವೇಶಿಸಿ ನಳನನ್ನು ಹಿಡಿದನು. ಆದರೂ ಅವನು ಧರ್ಮವನ್ನು ಬಿಡದೆ ರಾಜ್ಯವಾಳುತ್ತಿದ್ದನು.
ಒಂದು ದಿನ ನಳರಾಜರು ಕನಕ ಸಿಂಹಾಸನದಲ್ಲಿ ಕುಳಿತಿರುವಾಗ ಶನಿರಾಜನು ಮಾಯಾ ಶಬರನ ವೇಷದಿಂದ ಅಲ್ಲಿಗೆ ಬಂದನು. ನಳರಾಜನಿಗೆ ಕರಗಳಂ ಮುಗಿದು ತಾನು ಇರುವ ಕಾಡಿನಲ್ಲಿ ಕಡವೆ, ಸಾರಂಗ, ಹಂದಿ, ಹುಲಿ, ಸಿಂಹ ಮುಂತಾದ ಪ್ರಾಣಿಗಳೂ ಹಂಸ, ಲಾವುಗೆ, ಗಂದಭೇರುಂಡ ಮುಂತಾದ ಪಕ್ಷಿಗಳೂ ಲಕ್ಷ ಲಕ್ಷ ಇವೆ. ಅವುಗಳನ್ನು ಎಣಿಸಲಸಾಧ್ಯ ಎಂದು ಹೇಳಿದನು. ಶಬರನ ಮಾತು ಕೇಳಿ ಸಂತೋಷದಿಂದ ನಳರಾಜನು ನಾಳೆ ಬೆಳಿಗ್ಗೆ ಬೇಟೆಯಾಡಲು ಬರುತ್ತೇವೆಂದು ಶಬರನಿಗೆ ಉಡುಗೊರೆಯನ್ನು ಕೂಡಿಸಿ ಕಳಿಸಿದನು. ಆಗ ಶಬರರೂಪದ ಶನಿರಾಜನು ಇನ್ನು ನನ್ನ ಕೆಲಸವಾಯಿತೆಂದು ಮಾಯವಾದನು.
ಜಾನಪದ ಶೋಧ: ೧. ಕನ್ನಡದ ಮೊದಲ ಯಕ್ಷಗಾನ ಕವಿ (೫)
ಇತ್ತ ದೊರೆ ನಳರಾಜನು ತನ್ನ ಮಂತ್ರಿಯನ್ನು ಕರೆಸಿ ಬೇಟೆಗೆ ಹೊರಡಲು ಏರ್ಪಾಡು ಮಾಡಲು ಸೂಚಿಸಿದನು. ಮಂತ್ರಿಯು ಹಾಗೆಯೇ ಆಗಲಿ ಎಂಡನು. ಅಷ್ಟರಲ್ಲಿ ರಾತ್ರಿಯಾಯಿತು. ಸೂರ್ಯೋದಯದಲ್ಲಿ ನಳರಾಜನು ಎದ್ದು ಸ್ನಾನಾದಿ ಕ್ರಿಯೆಗಳನ್ನು ಮುಗಿಸಿ, ಗಂಧಪರಿಮಳಗಳಂ ಪೂಸಿ, ಚಿನ್ನದ ಸರಿಗೆಯ ರುಮಾಲುಸುತ್ತಿ ಮಾಲಿಗೇಯಂ ಮಲ್ಲಿಗೇಯಂ ಮುಡಿದು, ನವರತ್ನಾಭರಣವಂ ತೊಟ್ಟು ಅಪರಂಜಿ ಸರಿಗೆ ದುಪ್ಪಟಿಯಂ ಹೊದ್ದು ಭೇಟೆಗೆ ಹೊರಡಲು ಭೇರಿಯನ್ನು ಹೊಡೆಸಿದನು. ರಾಜಾಧಿರಾಜರೆಲ್ಲ ಜತೆಗೂಡಿದರು. ಬೇಟೆಗಾರರು ದಟ್ಟಿ ಚಲ್ಲಣ ಕಟ್ಟಿ ಬಿಲ್ಲುಬಾಣ ತೊಟ್ಟು ಹೊರಟರು. ಭಲ್ಲೆ, ಈಟಿಗಳನ್ನು ಹಿಡಿದ ಮೊನೆಗಾರರು ನಾಯಿಗಳ ಬೊಗಳುವಿಕೆ ಅಯುಧಗಳ ಸದ್ದು, ಬಗೆ ಬಗೆಯ ವಾದ್ಯಗಳ ಸದ್ದಿನೊಂದಿಗೆ ಮೃಗಗಳು ತಲ್ಲಣಿಸುವಂತೆ ಕಾಡಿಗೆ ನಡೆತಂದರು.
ಆ ಕಾಡಿನಲ್ಲಿ ಹೊನ್ನೆ, ಶ್ರೀಗಂಧ, ಮಾವು, ಆಲ, ಬೇಲ, ಬನ್ನಿ, ಚನ್ನಂಗಿ ಮುಂತಾದ ಮರಗಳು ಸೂರ್ಯಪ್ರಭೆ ನೆಲದ ಮೇಲೆ ಬೀಳದಂತೆ ತಡೆದಿದ್ದವು. ಹಂದಿ, ಹುಲ್ಲೆ, ಕಡವೆ, ಚಮರಿ, ಹುಲಿ, ಸಿಂಹ, ಕರಡಿ ಮುಂತಾದ ಪ್ರಾಣಿಗಳು, ಹಂಸ, ನವಿಲು, ಗಿಳಿ, ಗೊರವಂಕ ಕರಿಯಹಕ್ಕಿ ಮುಂತಾದ ನೂರಾರು ಬಗೆಯ ಪಕ್ಷಿಗಳು ಆ ಕಾಡಿನಲ್ಲಿದ್ದವು. ಹೀಗೆ ಆ ಕಾಡಿನಲ್ಲಿದ್ದ ಮೃಗ ಪಕ್ಷಿಗಳನ್ನು ನಳ ದಮಯಂತಿಗೆ ತೋರಿಸಿದನು. ತನ್ನ ಪರಿವ್ವರ ಸಹಿತ ಒಂದು ಸರಸಿಯ ಹತ್ತಿರ ಬೀಡುಬಿಟ್ಟರು.
ಬೇಟೆಯ ನಂತರ ಅಯಾಸಗೊಂಡ ನಳರಾಜ ದಮಯಂತಿಯ ತೋಳುಗಳ ಮೇಲೊರಗಿ ನಿದ್ರೆ ಹೋದನು. ಅವನಿಗೆ ಘೋರವಾದೊಂದು ಸ್ವಪ್ನಬಿತ್ತು. ಅದರಿಂದ ಬೆದರಿ ಎದ್ದುಕುಳಿತನು. ಪತಿಯ ಸ್ಥಿತಿಯನ್ನು ಕಂಡ ದಮಯಂತಿ ಅವನನ್ನು ನಾನಾ ರೀತಿಯಿಂದ ಉಪಚರಿಸಿ ಅತಿ ಚಿಂತೆಯಿಂದ ಕಾರಣವನ್ನು ಕೇಳಿದಳು. ಆಗ ನಳರಾಜನು ತಾನು ಕಂಡ ಸ್ವಪ್ನದ ವಿವರಗಳನ್ನು ದಮಯಂತಿಗೆ ಹೇಳಿದನು. ಆಳುವ ರಾಜ್ಯದ ಬಿಟ್ಟು ಪೋಗುವಂಥ ಕನಸಕಂಡೆ. ಅಡವಿಯೊಳಗೆ ಸೇರಿ ಅಗಚಾಟ್ಲು ಬೀಳುವಂಥ ಕನಸಕಂಡೆ. ಹೊದ್ದ ಹಚಡಾವನ್ನು ಪಕ್ಷಿ ಬಂದು ಕೊಂಡುಹೋದಂಥ ಕನಸ ಕಂಡೆ, ನೀನುಟ್ಟ ಸೀರೆಯನ್ನು ನಾವಿಬ್ಬರೂ ಉಟ್ಟಂಥ ಕನಸಕಂಡೆ. ಕಾಡಿನೊಳಗೆ ಹಾಳು ಚಾವಡಿಯೊಳಗೆ ನಾವಿಬ್ಬರೂ ಇರುವಂಥ ಕನಸಕಂಡೆ. ಅಲ್ಲಿ ನಿನಗೆ ಮಾಯದ ನಿದ್ರೆ ಬರುವಂಥ ಕನಸಕಂಡೆ. ಅಲ್ಲಿ ನಿನ್ನನ್ನು ಬಿಟ್ಟುನಾನು ಪೋಗುವಂಥ ಕನಸಕಂಡೆ. ದಾರಿಯಲಿ ಘೋರ ಸರ್ಪವೊಂದು ಬೆಂಕಿಯಲಿ ಬೇಯುವದ ಕಂಡು ಅದನ್ನು ಕರುಣೆಯಿಂದ ಎತ್ತಿದರೆ ಅದು ನನ್ನ ಕಚ್ಚಿ ನನಗೆ ವಿರೂಪ ಬಂದಂತೆ ಕನಸಕಂಡೆ. ಮಾರುರೂಪಿನಿಂದ ಒಂದು ಪಟ್ಟಣ ಸೇರಿ ಅಲ್ಲಿ ಬಾಣಸಿಗನಾದಂತೆ ಕನಸಕಂಡೆ. ಋತುಪರ್ಣನ ಬಳಿ ಸಾರಥಿಯಾದಂತೆ ಕನಸಕಂಡೆ. ದೇವೀಕೃಪೆಯಿಂದ ಕಷ್ಟಹರಿದು ಎಂದಿನಂತಿರುವಂಥ ಕನಸಕಂಡೆ. ಎಂದನು ಆಗ ದಮಯಂತಿ ಇಷ್ಟು ಮಾತ್ರಕ್ಕೆ ನೀವು ಹೆದರುವುದೆ? ಸಿರಿತನ ಬಡತನಗಳು ಧರೆಯಮೇಲಿನ ದ್ವಂದ್ವ. ಏನೇ ಕಷ್ಟ ಬಂದರೂ ಧೈರ್ಯದಿಂದದ್ದರೆ ಜಾರಿ ಹೋಗುವುದು ಎಂದು ಧೈರ್ಯ ಹೇಳಿದಳು. ಆಮೇಲೆ ಅವರೆಲ್ಲ ಪಟ್ಟಣಕ್ಕೆ ಹಿಂತಿರುಗಿದರು.
ನಳರಾಜನು ಧರ್ಮದಿಂದ ರಾಜ್ಯವನ್ನಾಳುತ್ತಿರಲು ಶನಿರಾಜನು ಜೂಜನ್ನಾಡಿಸಿ ಅರಣ್ಯ ಸೇರಿಸಬೇಕೆಂದು ಯೋಚಿಸಿ ಪುಷ್ಕರನೆಂಬ ದೊರೆಯ ಬಳಿಗೆ ಕಪಟ ಬ್ರಾಹ್ಮಣ ವೇಷದಿಂದ ಬಂದನು. ಪುಷ್ಕರನು ನಂಬದಿರಲು ತಾನು ಸೂರ್ಯ ಮತ್ತು ಛಾಯದೇವಿಯರ ಮಗ. ಶನಿರಾಜನೆಂದು ನನ್ನ ಹೆಸರು. ಹರಿಹರ ಬ್ರಹ್ಮಾದಿ ಸುರರೆಲ್ಲ ನನ್ನ ಕಂಡರೆ ಹೆದರುತ್ತಾರೆ. ಈಗ ನಿನ್ನಿಂದ ಒಂದು ಕೆಲಸವಾಗಬೇಕಾಗಿದೆ. ಅದುದರಿಂದ ಬಂದಿದ್ದೇನೆ. ದಮಯಂತಿಯನ್ನು ನಾನು ಮದುವೆಯಾಗಬೇಕೆಂದಿದ್ದೆ. ಆದರೆ ನಳರಾಜ ಆಕೆಯನ್ನು ಮದುವೆಯಾದ. ಮಕ್ಕಳೂ ಇವೆ. ನಿನ್ನನ್ನು ಕಂಡರೆ ಅವನಿಗೆ ಅಸಡ್ಡೆ. ನೀನು ಅವನನ್ನು ಜೂಜಿಗೆ ಆಹ್ವಾನಿಸು. ನಾನು ನಿನ್ನ ಹಿಂದೆನಿಂತು ಗೆಲ್ಲಿಸುತ್ತೇನೆ ಎಂದನು. ಆಗ ಪುಷ್ಕರನು ಸಂತೋಷದಿಂದ ಶನಿರಾಜನಿಗೆ ನಮಸ್ಕರಿಸಿ “ನಿಮ್ಮ ಮಾತನ್ನು ನಾನು ಮೀರುವುದಿಲ್ಲ. ಆದರೆ ನಳರಾಜ ಸತ್ಯವ ಬಿಟ್ಟು ಜೂಜನಾಡುವನೆ? ಎಂದನು. ಅದಕ್ಕೆ ಶನಿರಾಜ” ನೀನೇನೂ ಭಯಪಡಬೇಡ. ನಾನು ಅವನ ಮನಸ್ಸಿನಲ್ಲಿ ನಿಂತು ಜೂಜಾಡುವ ಆಸೆ ಹುಟ್ಟಿಸುತ್ತೇನೆ. ಅವನರಾಜ್ಯ ನಿನಗೆಕೊಡಿಸುತ್ತೇನೆ. ನಿನಗೆ ಸಂದೇಹ ಬೇಡ” ಎಂದನು.
ನಳರಾಜನು ರತ್ನ ಸಿಂಹಾಸನದಲ್ಲಿ ಕುಳಿತು ಸಂತೋಷದಿಂದ ಓಲಗದೊಳಿದ್ದನು. ಆಗ ಸೇವಕನೊಬ್ಬನು ಬಂದು ಪುಷ್ಕರನು ಬಂದಿರುವ ವಾರ್ತೆಯನ್ನು ಅರುಹಿದನು. ಅವನನ್ನು ಕರೆದುತನ್ನು ಎಂದು ಚರರಿಗೆ ಅಪ್ಪಣೆಮಾಡಿದನು. ಪುಷ್ಕರನು ಅತಿವಿನಯದಿಂದ ಬಂದು ನಳರಾಜನಿಗೆ ಕೈಗಳಂ ಮುಗಿದು ಕ್ಷೇಮವೆ? ಎಂದನು. ಆಗ ನಳನು ಹರಿಕೃಪೆಯಿಂದ ಎಂದ. ನೀವು ಕ್ಷೇಮವೇ ? ಎಂದು ನಳರಾಜ ಕೇಳಿದಾಗ ನಿಮ್ಮ ದಯೆಯಿಂದ ಕ್ಷೇಮವಲ್ಲದೆ ಭಯವಿಲ್ಲ” ಎಂದ. ಆಗ ನಳರಾಜನು ಎಂದೂ ಬರದ ನೀವು ಬಂದಂಥ ಕಾರಣವೇನು? ಎಂದು ಕೇಳಿದ. ಅದಕ್ಕೆ ಪುಷ್ಕರನು ನಿಮ್ಮ ನೋಡಿ ಹೋಗೋಣವೆಂದು ಬಂದೆ. ನಾವಿಬ್ಬರೂ ಒಂದಾಟ ಪಗಟೆಯಾಡಬೇಕೆಂದು ಆಸೆಯಾಗಿದೆ ಎಂದ. ಪುಷ್ಕರನ ಮಾತು ಕೇಳಿದ ನಳರಾಜ ನರರು ಜೂಜಾಡುವುದರಿಂದ ಸಿರಿ ಸಂಪದವೆಲ್ಲ ಹೋಗಿಬಿಡುವುದೆಂದು ಯೋಚಿಸುತ್ತಿರುವಾಗ ಶನಿರಾಜನು ವನ ಹೃದಯದಲ್ಲಿ ನಿಂತು ಆಸೆ ಹುಟ್ಟಿಸಿದ. ಆಗ ನಳರಾಜ ಸಡಗರದಿಂದ ಪಾಚಿಕೆಯ ಪಗಡೆ ಸಾಲತರಿಸಿ ಆಡಲು ಕುಳಿತ. ಒಂದೆರಡಾಟ ಆದ ಮೇಲೆ ಪಂಥವಿಡದೆ ಆಡಿದರೆ ಸೊಗಸಿಲ್ಲ. ನಾನು ಸೋತರೆ ನನ್ನ ರಾಜ್ಯ ನಿನಗೆ ನೀನು ಸೋತರೆನಿನ್ನ ರಾಜ್ಯ ನನಗೆ ಎಂದ. ಪುಷ್ಕರನನ್ನು ನಳ ಪಂಥಕ್ಕೆ ಒಪ್ಪಿಸಿದ. ಆಗ ಶನಿಯು ದಾಳದಲ್ಲಿ ಕುಳಿತು ನಳರಾಜ ಸೋಲುವಂತೆ ಮಾಡಿದ. ಇದನ್ನು ಕಂಡ ಮಂತ್ರಿ ನಳರಾಜನನ್ನು ಪಗಡೆಯಾಟದಿಂದ ಏಳಿಸಲು ಪ್ರಯತ್ನಿಸಿದ. ದಮಯಂತಿಗೆ ಹೇಳಿದ. ವಶಿಷ್ಟರು ಬಂದು ಹೇಳಿದರು. ಶನಿಯ ಮಾಯೆಗೆ ಒಳಗಾಗಿದ್ದ ನಳರಾಜ ಯಾರ ಮಾತನ್ನೂ ಕೇಳದೆ ಪಗಡೆಯಲ್ಲಿ ಎಲ್ಲವನ್ನೂ ಸೋತ.
ಸಕಲ ರಾಜ್ಯವನ್ನೂ ಕಳೆದುಕೊಂಡ ನಳರಾಜ ಕಾಡಿಗೆ ಹೊರಟ. ತಾನು ಸೋಲುವುದನ್ನು ಅರಿತ ಅವನು ಮೊದಲೆ ತನ್ನ ಮಕ್ಕಳಿಬ್ಬರನ್ನೂ ಮಾವ ಭೀಮರಾಯನಲ್ಲಿಗೆ ತನ್ನ ಆಪ್ತ ಸಾರಥಿಯೊಂದಿಗೆ ಕಳಿಸಿದ್ದ. ದಮಯಂತಿಗೂ “ನೀನು ಅಡವಿಯೊಳಗೆ ನನ್ನ ಹಿಂದೆ ತಿರುಗಲಾರೆ. ನಿನ್ನ ತಾಯಿತಂದೆಯರ ಬಳಿಗೆ ಹೋಗಿ ಸುಖದಿಂದಿರು” ಎಂದು ಹೇಳಲು ದಮಯಂತಿ ದುಃಖದಿಂದ “ನೀವು ಅಡವಿಯಲ್ಲಿ ಕಷ್ಟಪಡುತ್ತಿರುವಾಗ ನಾನು ತಂದೆಯ ಮನೆಯಲ್ಲಿ ಸುಖವಾಗಿರಲೆ? ನಾನು ನಿಮ್ಮ ಅಗಲಿ ಬದುಕಲಾರೆನು ಎಂದಳು. ಆಗ ನಳನು “ನಿನ್ನ ಅಗಲಿದ ನನಗೆ ಪ್ರಾಣ ಉಳಿಯುವುದೆ” ನೀನು ಅಡವಿಯಲ್ಲಿ ತಿರುಗಲಾರೆ ಎಂದು ಹಾಗೆ ಹೇಳಿದೆನಷ್ಟೆ; ನಿನ್ನನ್ನು ಬಿಟ್ಟು ಒಂದು ನಿಮಿಷವೂ ಇರಲಾರೆ ಎಂದು ಹೇಳಿ ಆಕೆಯನ್ನು ಕರೆದುಕೊಂಡು ಅಡವಿಗೆ ಹೊರಟ.
ಅಡವಿಯಲ್ಲಿ ಶನಿಮಾಯೆಯಿಂದ ಮಾರ್ಗ ತಪ್ಪಿ ಗುಡ್ಡ ಬೆಟ್ಟ ಹತ್ತಿ ಅಲೆದರು. ಮೊನೆಗಲ್ಲು ತಾಕಿ ಕಾಲುಗಳಲ್ಲಿ ರಕ್ತ ಪಸರುತ್ತಿತ್ತು. ಶನಿಯು ತನ್ನ ಮಾಯಾ ಶಕ್ತಿಯಿಂದ ನಳದಮಯಂತಿಯರಿಗೆ ಅನೇಕ ಕಷ್ಟಗಳನ್ನು; ಬಿಸಿಲು ಹೆಚ್ಚುಮಾಡಿ ನೆರಳಿಲ್ಲದಂತೆ ಮಾಡಿದನು. ನೀರು ಕುಡಿಯಲು ನದಿಗಿಳಿದರೆ ನೀರಿಲ್ಲದಂತೆ ಮಾಡಿದನು. ಹೀಗೆ ಅವರಿಬ್ಬರೂ ಪರಿತಪಿಸುತ್ತಿರುವಾಗ ಶನಿಯು ಕಪಟ ಪಕ್ಷಿಗಳನ್ನು ನಿರ್ಮಿಸಿ ಕಳಿಸಿದನು. ಚಿನ್ನದ ವರ್ಣದ ಆ ಪಕ್ಷಿಗಳು ನಳದಮಯಂತಿಯವರ್ ಸುತ್ತ ಮುತ್ತ ಸುಳಿದಾಡಿದವು. ಹಸಿದು ಕಂಗಾಲಾಗಿದ್ದ ಅವರು ಒಂದು ಪಕ್ಷಿಯನ್ನಾದರೂ ಹಿಡಿದು ತಿನ್ನಬೇಕೆಂದು ಯೋಚಿಸಿದರು. ಎಷ್ಟೇ ಪ್ರಯತ್ನ ಪಟ್ಟರೂ ಅವು ಸಿಗದಿದ್ದಾಗ ನಳರಾಜ ತನ್ನ ಹಚ್ಚಡವನ್ನು ತೆಗೆದು ಅವುಗಳ ಮೇಲೆ ಬೀಸಿದನು. ಅವು ಹಚ್ಚಡವನ್ನು ತೆಗೆದುಕೊಂಡು ಹಾರಿ ಹೋದವು. ಪ್ರತಿ ಹೆಜ್ಜೆಯೂ ತಾನು ಕಂಡಾ ಸ್ವಪ್ನದಂತೆ ಆಗುತ್ತಿರುವುದನ್ನು ಕಂಡ ನಳರಾಜ ಚಿಂತೆಗೊಳಗಾದನು. ಆಗ ದಮಯಂತಿ ಹೀಗೆ ಧೈರ್ಯಗೆಡಬಹುದೆ; ಇದಕ್ಕಿಂತ ಇನ್ನೇನು ಕಷ್ಟ ಬಂದೀತು. ಹರಿ ಅದನ್ನು ಪರಿಹರಿಸುತ್ತಾನೆ. ಹಚ್ಚಡ ಹೋದರೆ ಹೋಗಲಿ ನನ್ನ ಸೀರೆಯರ್ಧವನ್ನು ನಿಮಗೆ ಕೊಡುತ್ತೇನೆಂದು ನಳರಾಜನಿಗೆ ಹೇಳಿದಳು.
ಒಂದೇ ಸೀರೆಯನ್ನು ಇಬ್ಬರೂ ಉಟ್ಟು ಹೋಗುತ್ತಿರುವಾಗ ಶನಿರಾಜನು ಬ್ರಾಹ್ಮಣ ವೇಷದಲ್ಲಿ ಕಾಣಿಸಿಕೊಂಡು “ಇಬ್ಬರು ಒಂದೇ ಸೀರೆಯನ್ನುಟ್ಟು ಎಲ್ಲಿಗೆ ಹೋಗುತ್ತಿರುವಿರಿ”, ಎಂದು ಕೇಳಿದನು. ಆಗ ನಳನು ತನ್ನ ವೃತಾಂತವನ್ನು ಹೇಳಿದನು. ಆಗ ಶನಿರಾಜನು ” ಈಕೆಯನ್ನು ಕರೆದುಕೊಂಡು ಘೋರಾರಣ್ಯದಲ್ಲಿ ತಿರುಗುವುದು ಸರಿಯಲ್ಲ. ನಿನ್ನ ಜೊತೆಯಲ್ಲಿ ಪಾಪ! ಈ ಹೆಣ್ಣುಮಗಳೇಕೆ ಕಷ್ಟಪಡಬೇಕು. ಅರಣ್ಯದಲ್ಲಿರುವ ಕಾಡು ಮೃಗಗಳು ಈಕೆಯನ್ನು ಕೊಂದಾವು. ಇದು ನಿನಗೆ ಶನಿರಾಯ ಮಾಡಿದಂಥ ಕಷ್ಟ. ಇಷ್ಟಕ್ಕೇ ಮುಗಿಯುವುದಿಲ್ಲ. ನೀನು ಸೂರ್ಯವಂಶದ ರಾಜ. ಈಗ ಆ ಕೀರ್ತಿಯೆಲ್ಲ ಹೋಗಿ ಬರಿ ಅಪಕೀರ್ತಿ ಉಳಿದಿದೆ. ಈಗ ನಾನು ನಿನಗೆ ಒಂದು ಬುದ್ಧಿಮಾತು ಹೇಳುತ್ತೇನೆ ಕೇಳು. ನಿನ್ನ ಎದುರಿಗೆ ನಾಲ್ಕು ದಾರಿಗಳಿವೆಯಷ್ಟೆ, ಅವುಗಳಲ್ಲಿ ಒಂದು ವಿದರ್ಭಾನಗರಿಗೆ, ಒಂದು ಸುಭಾಹುವಿನ ಪಟ್ಟಣಕ್ಕೆ ಹೋಗುತ್ತವೆ. ಇನ್ನೊಂದು ಮಾರ್ಗ ಅಯೋಧ್ಯಾಪುರಿಗೂ ಮತ್ತೊಂದು ದಕ್ಷಿಣದ ಕಡೆಗೂ ಹೋಗುತ್ತೆವೆ. ನೀನು ಅಯೋಧ್ಯಾಪುರಿಯ ಮಾರ್ಗ ಹಿಡಿದು ಹೋಗು. ನಿನ್ನ ಪತ್ನಿಯನ್ನು ವಿದರ್ಭಾಪುರಕ್ಕೆ ಕಳಿಸು” ಎಂದು ಹೇಳಿ ಕಪಟ ಭ್ರಾಹ್ಮಣ ವೇಷದಾರಿಯಾದ ಶನಿಯು ಮಾಯವಾದನು.
ನಳರಾಜನು ದಮಯಂತಿಯನ್ನು ತಂದೆಯ ಮನೆಗೆ ಹೋಗುವಂತೆ ಒತ್ತಾಯಿಸಿದನು. ಈ ಕಾಡಿನಲ್ಲಿ ವ್ಯಾಘ್ರ, ಸಿಂಹ, ಶಾರ್ದೂಲ ನಾನಾ ಬಗೆಯ ಕ್ರೂರ ಮೃಗಗಳಿವೆ. ನೀನು ನೋಡಿ ಹೆದರಿಕೊಳ್ಳುವೆ. ನಮಗೆ ಪರಶಿವನೆ ದಾರಿ ತೋರಿದಂತೆ ಈ ಬ್ರಾಹ್ಮಣನು ಬಂದ. ವಿದರ್ಭಾಪುರ ಇಲ್ಲಿಗೆ ಹತ್ತಿರ. ನೀನು ಅಲ್ಲಿಗೆ ಹೋಗಿ ಮಕ್ಕಳೊಂದಿಗೆ ಸುಖವಾಗಿರು” ಎಂದನು. ಆಗ ದಮಯಂತಿ ” ನೀವೂ ಬಂದರೆ ಮಾತ್ರ ನಾನೂ ಬರುತ್ತೇನೆ” ಎಂದಳು. ಅದಕ್ಕೆ ನಳರಾಜ “ನಾನು ನಿನ್ನ ಮದುವೆಯಾಗುವಾಗ ಚಕ್ರವರ್ತಿಯಾಗಿದ್ದೆ. ದೇವತೆಗಳೂ ಹೊಗಳುವಂತೆ ಅದ್ದೂರಿಯಾಗಿ ಮದುವೆಯಾದೆ. ಈಗ ಮೈಗೆ ಹೊದಿಯಲು ಬಟ್ಟೆ ಇಲ್ಲ. ನಿನ್ನ ಅರ್ಧ ಸೀರೆಯನ್ನೆ ಹೊದ್ದಿದ್ದೇನೆ. ಕೆಟ್ಟುಬಂದರೆ ಜನರು ಹೀನಾಯವಾಗಿ ಮಾತನಾಡುತ್ತಾರೆ. ಆದುದರಿಂದ ನೀನು ಹೋಗು” ಎಂದನು. ನೀವು ಕಷ್ಟ ಪಡುತ್ತಿರುವಾಗ ನಾನು ತಂದೆಯ ಮನೆಯಲ್ಲಿ ಸುಖವಾಗಿರಲಾರೆ. ನಾನು ನಿಮ್ಮನ್ನು ಬಿಟ್ಟು ಅಗಲಲಾರೆ. ನಾನು ನಿಮ್ಮೊಂದಿಗೆ ಬರುತ್ತೇನೆ ಎಂದಳು. ಹೀಗೆಯೇ ಹೋಗುತ್ತಿರುವಾಗ ಕೊಳವೊಂದನ್ನು ಕಂಡು ಅದರಲ್ಲಿಳಿದು ಕೈಕಾಲು ತೊಳೆದು ನೀರು ಕುಡಿದರು. ಅಲ್ಲಿಯೇ ಪಕ್ಕದಲ್ಲಿದ್ದ ಪಾಳು ಚಾವಡಿಯಲ್ಲಿ ವಿಶ್ರಮಿಸಲು ಕುಳಿತರು. ಆಗ ದಮಯಂತಿಗೆ ಮಾಯದ ನಿದ್ರೆ ಬಂದಿತು. ನಳರಾಜನು ಈಕೆಯನ್ನು ಇಲ್ಲಿ ಬಿಟ್ಟು ಹೋದರೆ ಬೇರೆ ದಾರಿಯಿಲ್ಲದೆ ತಂದೆಯ ಮನೆಗೆ ಹೋಗುತ್ತಾಳೆ. ಬೇರೆ ದಾರಿಯಿಲ್ಲ ಎಂದು ಅರ್ಧ ಸೀರೆಯನ್ನು ಹರಿದುಕೊಂಡು ಹೊರಟನು.
ದಮಯಂತಿಯನ್ನು ಬಿಟ್ಟು ಹೊರಟು ನಾಲ್ಕು ಹೆಜ್ಜೆ ಹೋದವನು ಮುಂದೆ ಅಡಿ ಇಡಲಾರದೆ ಮತ್ತೆ ಬಂದು ಕುಳಿತ. ನಂಬಿದ ಹೆಂಡರಿಯನ್ನು ಹೀಗೆ ಬಿಟ್ಟು ಹೋದರೆ ಕುಂಭಿಣಿ ಪಾತಕ ಬರುವುದಿಲ್ಲವೆ? ಆಕೆ ಹಂಬಲಿಸುತ ಎದ್ದು ದುಃಖ ಪಡುವಳೇನೋ? ಅಡವಿಯೊಳಗೆ ನನ್ನ ಹುಡುಕುತ್ತ ಬರುವಾಗ ಕಾಡು ಮೃಗಗಳು ತಿಂದುಬಿಡುವುವೇನೋ? ಹೀಗೆ ವನದಲ್ಲಿ ಚಿಂತಿಸುತ್ತ ಚಂದ್ರನಂತಹ ದಮಯಂತಿಯ ಮುಖ ಕಂದಿರುವುದನ್ನು ಕಂಡು ದುಃಖಿಸಿದ. ಗಟ್ಟಿ ಮನಸು ಮಾಡಿ ಬೇರೆ ದಾರಿಯಿಲ್ಲದೆ ಎಲ್ಲ ಮೋಹವನ್ನು ಬಿಟ್ಟು ನಳರಾಜ ಹೊರಟ. ಬೆಟ್ಟ ಗುಡ್ಡ ಹತ್ತಿ ಬರುತ್ತಿರುವಾಗ ಶನಿ ತನ್ನ ಮಾಯೆಯಿಂದ ಕಡ್ಗಿಚ್ಚನ್ನು ಉಂಟುಮಾಡಿದ. ಉರಿ ಭೂಮ್ಯಾಕಾಶಗಳನ್ನು ಆವರಿಸಿತು. ಆ ಉರಿಯ ಮಧ್ಯದಿಂದ “ದೊರೆಯೆ ನನ್ನ ಶರೀರ ಅಗ್ನಿಯಿಂದ ಉರಿದು ಹೋಗುತ್ತಿದೆ. ನನ್ನನ್ನು ಈ ಉರಿಯಿಂದ ರಕ್ಷಿಸಿ ಕಾಪಾಡು” ಎಂಬ ಮೊರೆ ಕೇಳಿಸಿತು. ನಳರಾಜ ಕರುಣೆಯಿಂದ ನೋಡಿದ. ಕಾರ್ಕೊಟಕನೆಂಬ ಸರ್ಪ ಉರಿಯ ಮಧ್ಯೆ ಸಿಕ್ಕಿಕೊಂಡಿತ್ತು. ವಿಷಸರ್ಪವನ್ನು ನಂಬುವುದೆಂತು? ಎಂದು ನಳರಾಜ ಯೋಚಿಸುತ್ತಿದ್ದ. ಆಗ ಕಾರ್ಕೊಟಕ “ನನ್ನನ್ನು ಕಾಪಾಡಿದವನನ್ನು ಕಚ್ಚುವುದುಂಟೆ. ಶಿರಕಾಯ್ದವನ ಕಚ್ಚಿದರೆ ಇಹಪರಗಳುಂಟೆ” ಎಂದು ಕೇಳಿಕೊಂಡಿತು. ಕಡೆಗೆ ನಳರಾಜ ಆ ಸರ್ಪವನ್ನು ಬೆಂಕಿಯಿಂದ ಹೊರತಂದ. ಆಗ ಕಾರ್ಕೊಟಕ “ಮುಂದೆ ಒಂದು ಕೊಳವಿದೆ. ಅಲ್ಲಿ ನನ್ನನ್ನು ಬಿಡು. ನಿನಗೆ ಬಹಳ ಉಪಕಾರ ಮಾಡುತ್ತೇನೆ” ಎಂದಿತು. ನಳರಾಜ ಅದನ್ನು ಕೊಳದ ಬಳಿ ತೆಗೆದುಕೊಂಡು ಹೋಗಿ ಕೆಳಗಿ ಬಿಡಲು ಬಗ್ಗಿದಾಗ ಕಾರ್ಕೋಟಕ ಅವನನ್ನು ಕಚ್ಚಿಬಿಟ್ಟಿತು, ಕೂಡಲೇ ಅವನ ಶರೀರ ವಿಕಾರವಾಯಿತು. ಇದರಿಂದ ಮನನೊಂದ ನಳರಾಜನಿಗೆ ಕಾರ್ಕೊಟಕವು “ಪೂರ್ವ ಜನ್ಮದಲ್ಲಿ ನಾನೊಬ್ಬ ಋಷಿಗೆ ದ್ರೋಹ ಮಾಡಿದೆ. ಅವನು ಸರ್ಪವಾಗೆಂದು ಶಾಪಕೊಟ್ಟ. ಪರಿಹಾರವನ್ನು ಕೇಳಲಾಗಿ ಕೃತ ಯುಗದಲ್ಲಿ ನಳಚಕ್ರವರ್ತಿಯನ್ನು ಶನಿ ಹಿಡಿದು ಭಾದೆಪಡಿಸುತ್ತಾನೆ. ಆಗ ನೀನವನನ್ನು ಕಚ್ಚು ಶಾಪ ಪರಿಹಾರವಾಗುತ್ತದೆ ಎಂದು ಹೇಳಿದ್ದ. ನಿನಗೆ ಸರ್ಪ ಕಚ್ಚಿತು ಎಂದು ಅನುಮಾನಬೇಡ, ನೀನು ಅಯೋದ್ಯಾನಗರಿಗೆ ಹೋಗು. ಈ ರೂಪು ಇರುವವರೆಗೆ ನಿನಗೆ ಯಾರಿಂದಲೂ ತೊಂದರೆ ಇಲ್ಲ. ಈ ಕನಕ ವಸ್ತ್ರವನ್ನು ತೆಗೆದುಕೊ. ನಿನಗೆ ನಿನ್ನ ಪೂರ್ವರೂಪು ಬೇಕೆನಿಸಿದಾಗ ನನ್ನನ್ನು ಸ್ಮರಿಸಿ ಈ ವಸ್ತ್ರ ಹೊದೆದುಕೊ” ಎಂದು ಹೇಳಿ ಕಾರ್ಕೊಟಕವು ಅದೃಶ್ಯವಾಯಿತು.
ಕಾರ್ಕೋಟಕನು ಸೂಚಿಸಿದಂತೆ ನಳಚಕ್ರವರ್ತಿಯು ಅಯೋದ್ಯಾನಗರಿಗೆ ಬಂದನು. ಅಲ್ಲಿನ ಅರಸು ಋತುಪರ್ಣನನ್ನು ಕಂಡು “ಅವನೀಶ ನನ್ನ ಹೆಸರು ಬಾಹುಕನೆಂದು. ನಾನು ಸಾರಥ್ಯ ಮಾಡಬಲ್ಲೆ. ಹಾಗೆಯೆ ಒಳ್ಳೆಯ ಬಾಣಸಿಗನೂ ಹೌದು. ನಿನಗೆ ಇಷ್ಟವಾದರೆ ನಿನ್ನಲ್ಲಿ ಇರಿಸಿಕೊ” ಎಂದನು. ಆಗ ಋತುಪರ್ಣನು ಇಂಥವನೊಬ್ಬ ನನ್ನ ಬಳಿ ಇದ್ದರೆ ಚಿಂತೆಯಿಲ್ಲ ಎಂದು ತನ್ನ ಅರಮನೆಯಲ್ಲಿ ಇರಿಸಿಕೊಂಡನು. ಮಕ್ಕಳನ್ನು ಭೀಮರಾಯನ ಹತ್ತಿರ ಬಿಟ್ಟು ಬರಲು ಹೋದ ಪ್ರಸ್ನೇಹನೆಂಬ ಸಾರಥಿಯು ಹಿಂತಿರುಗುವ ಹೊತ್ತಿಗೆ ನಳರಾಜ ಇಲ್ಲದಿರಲು ಅವನೂ ಋತುಪರ್ಣನಲ್ಲಿಗೆ ಬಂದು ಸೇರಿದನು. ಅವನು ತನ್ನ ಸಾರಥಿ ಎಂದು ನಳರಾಜ ಗುರುತಿಸಿದನಾದರೂ ಯಾರಿಗೂ ತಾನು ನಳರಾಜನೆಂದು ತಿಳಿಯಬಾರದೆಂದು ಮೌನವಾಗಿ ಇದ್ದನು.
ಇತ್ತ ಅರಣ್ಯದ ಹಾಳು ಮಂಟಪದಲ್ಲಿ ಮಾಯಾನಿದ್ರೆಗೆ ಒಳಗಾಗಿದ್ದ ದಮಯಂತಿಯು ಎಚ್ಚರವಾದಳು. ತನ್ನ ಇನಿಯ ಇಲ್ಲದಿರುವುದನ್ನು ಕಂಡು ಅವನನ್ನು ಪರಿಪರಿಯಾಗಿ ನೆನೆದು ದುಃಖಿಸಿ ಮೂರ್ಛೆಹೋದಳು. ಆಗ ಆ ಕಾಡಿನ ಮೃಗಪಕ್ಷಿಗಳೆಲ್ಲ ಕೂಡಿ ಆಕೆಯನ್ನು ಉಪಚರಿಸಿದವು. ಮೂರ್ಛೆ ತಿಳಿದೆದ್ದ ದಮಯಂತಿ ಇಲ್ಲಿರಬಾರದೆಂದು ತನ್ನ ಪರಿಯನ್ನು ಅರಸುತ್ತಾ ಕಾಡಿಗೆ ಹೋಗುತ್ತಿದ್ದಳು. ಭಯಂಕರವಾದ ಸರ್ಪವೊಂದನ್ನು ಕಂಡು ದಮಯಂತಿ ಹೆದರಿ ಮೂರ್ಛೆ ಹೋದಳು. ಅವಳು ಹೆದರಿ ಕಿರುಚಿದ್ದನ್ನು ಕೇಳಿದ ಶಬರನೊಬ್ಬ ಓಡಿ ಬಂದು ಆ ಸರ್ಪವನ್ನು ಹಿಡಿದು ತುಂಡು ತುಂಡು ಮಾಡಿದ. ಮೂರ್ಛೆತಿಳಿದ ದಮಯಂತಿ ಶಬರನನ್ನು “ನೀನು ನನ್ನ ಜೀವ ಉಳಿಸಿದೆ. ಇಲ್ಲವಾದರೆ ಸರ್ಪ ನನ್ನ ತಿಂದು ಹಾಕುತ್ತಿತ್ತು. ಪ್ರಾಣರಕ್ಷಕನಾದ ನೀನು ನನಗೆ ತಂದೆಯ ಸಮಾನ” ಎಂದಳು. ಆದರೆ ಆ ಶಬರ ದಮಯಂತಿಯನ್ನು ಕಾಮಿಸಿ ನನ್ನ ಜೊತೆಗೆ ಬಂದು ಬಿಡು ಎಂದು ಅಹಸ್ಯವಾಗಿ ನಡೆದುಕೊಂಡ. ಅದರಿಂದ ಆಕೆಯ ಶಾಪಕ್ಕೆ ಗುರಿಯಾಗಿ ಸತ್ತ.
ತನ್ನ ಕೆಟ್ಟ ಅದೃಷ್ಟವನ್ನು ಹಳಿಯುತ್ತಾ ದಮಯಂತಿ ಹೋಗುತ್ತಿರುವಾಗ ಎದುರಿಗೆ ಭಯಂಕರವಾದ ಕಾಡ್ಗಿಚ್ಚನ್ನು ಕಂಡಳು. ತನಿನ್ನು ಬದುಕಿ ಪ್ರಯೋಜನವಿಲ್ಲ. ಅಗ್ನಿ ಪ್ರವೇಶ ಮಾಡಿ ಸಾಯುವುದೆ ಲೇಸೆಂದು ಆಕೆ ಆ ಕಾಡ್ಗಿಚ್ಚಿನೊಳಗೆ ನುಗ್ಗಿದಳು. ಅವಳು ಹೋದೋಡನೆಯೆ ಆ ಬೆಂಕಿ ಮಳೆಬಿದ್ದಂತೆ ಆರಿ ತಣ್ಣಗಾಯಿತು. ದಮಯಂತಿ ತನ್ನ ಹೀನ ಅದೃಷ್ಟವನ್ನು ಹಳಿಯುತ್ತಾ ಮುಂದೆ ಹೋದಳು. ವಿಷದ ಗಿಡಗಳು ಬೆಳೆದಿದ್ದವು. ಆಕೆ ಅವುಗಳ ಎಲೆಗಳನ್ನು ಕಿತ್ತು ಸಾಯಲೆಂದು ತಿಂದಳು. ಆದರೆ ಅದು ಮೃಷ್ಟಾನ್ನ ಉಂಡಂತೆ ಹಸಿವೆಯನ್ನಿಂಗಿಸಿ ತೃಪ್ತಿನೀಡಿತು. ಇದೆಲ್ಲವೂ ಪೂರ್ವಜನ್ಮದ ಕರ್ಮಫಲ ಸಾಯಲೂ ಬಿಡದೆಂದುಕೊಂಡು ದಮಯಂತಿ ಅಲ್ಲಿಂದ ಮುಂದೆ ಹೊರಟಳು. ಸ್ವಲ್ಪ ಮುಂದೆ ಋಷಿಗಳ ಆಶ್ರಮಗಳನ್ನು ಕಂಡು ಅಲ್ಲಿಗೆ ಹೋದಳು. ಅಲ್ಲಿದ್ದ ಮುನಿಗಳಿಗೆ ಸಾಷ್ಟಾಂಗ ನಮಸ್ಕಾರ ಮಾಡಿ “ನನ್ನ ಇನಿಯನು ನನ್ನನ್ನು ಕಾಡಿನಲ್ಲಿ ಬಿಟ್ಟು ಹೋಗಿದ್ದಾನೆ. ಎಲ್ಲಿ ಹೋದನೋ ತಿಳಿಯದು. ನೀವು ಯೋಗ ದೃಷ್ಟಿಯುಳ್ಳವರು. ನನ್ನ ಪತಿಯೂ ನಾನು ಮತ್ತೆ ಒಂದಾಗಿ ಸೇರುವಂತೆ ಅನುಗ್ರಹಿಸಬೇಕು” ಎಂದು ಆ ಮುನಿಗಳನ್ನು ಕೇಳಿಕೊಂಡಳು. ಋಷಿಗಳು ಯೋಗ ದೃಷ್ಟಿಯಿಂದ ಎಲ್ಲವನ್ನು ತಿಳಿದು “ನೀನು ಭಯಪಡಬೇಕಾಗಿಲ್ಲ. ನಿನ್ನ ರಮಣನು ಮಾರುವೇಷದಿಂದ ಋತುಪರ್ಣನಲ್ಲಿದ್ದಾನೆ. ನೀನು ಮಹಾ ಪತಿವ್ರತೆ. ಶನಿಯು ಹಿಡಿದು ನಿಮ್ಮನ್ನು ಕಾಡುತ್ತಿದ್ದಾನೆ. ಅವನು ತನ್ನ ದೃಷ್ಟಿಯನ್ನು ಹಿಂತೆಗೆಯುವವರೆಗೆ ಯಾರೂ ಏನೂ ಮಾಡುವಂತಿಲ್ಲ. ನೀನು ಈ ಕಾಡಿನಲ್ಲಿರಬೇಡ. ಸುಭಾಹುವಿನ ಪುರಕ್ಕೆ ಹೋಗಿ ಅಲ್ಲಿ ಅವನ ಮಗಳಿಗೆ ಸೈರಂದ್ರಿಯಾಗಿರು. ಮುಂದೆ ಎಲ್ಲವೂ ಒಳ್ಳೆಯದಾಗುತ್ತದೆ” ಎಂದು ಹೇಳಿದರು.
“ಮೂರು ವರ್ಷಗಳ ನಂತರ ನೀನು ನಿನ್ನ ಪತಿಯೂ ಕೂಡುವಿರಿ. ಇದು ಸತ್ಯವಾಕ್ಯ” ಎಂದು ಋಷಿಗಳು ಹೇಳಿದ ಮಾತುಗಳನ್ನು ಕೇಳಿ ದಮಯಂತಿ ತನ್ನ ಪ್ರಯಾಣವನ್ನು ಮುಂದುವರಿಸಿದಳು. ಹೀಗೆ ದುಃಖದಿಂದ ಅವಳು ಮುಂದುವರಿಯುತ್ತಿರಲು ಅಕ್ಕಿ ಹೇರುಗಳನ್ನು ಹೇರಿಕೊಂಡು ವ್ಯಾಪಾರಿಗಳು ಆ ಮಾರ್ಗವಾಗಿ ಬಂದರು. ಅವರನ್ನು ಕಂಡು ದಮಯಂತಿ ಸಂತೋಷಪಟ್ಟಳು. ಆದರೆ ಆ ವರ್ತಕರು ಕಾಡಿನಲ್ಲಿ ಈಕೆಯನ್ನು ಕಂಡು ಭೂತವೋ ಪ್ರೇತವೋ ಎಂದು ಹೆದರಿದರು. ಅವರಲ್ಲೊಬ್ಬ ಧೈರ್ಯವಂತ ಮುಂದೆ ಹೋಗಿ ಈಕೆಗೆ ವಂದಿಸಿ “ನೀವಾರಮ್ಮ” ಎಂದು ಕೇಳಿ ಅವಳ ವೃತ್ತಾಂತವನ್ನೆಲ್ಲಾ ತಿಳಿದುಕೊಂಡನು. ದಮಯಂತಿ ತಮಗೊದಗಿದ ಕಷ್ಟಗಳನ್ನೆಲ್ಲಾ ವಿವರಿಸಿದಳು. ಮುನಿಗಳು ಹೇಳಿದ ಬುದ್ಧಿವಾದದಂತೆ ಈ ಅರಣ್ಯದಲ್ಲಿ ನಿಮ್ಮ ಪತಿಯನ್ನು ಅರಸುವುದನ್ನು ಬಿಡು. ನಾವು ನಿನ್ನನ್ನು ಸುಭಾಹುವಿನ ಪುರಿಗೆ ಬಿಡುತ್ತೇವೆ” ಎಂದು ಆ ವರ್ತಕರು ದಮಯಂತಿಗೆ ಧೈರ್ಯ ಹೇಳಿದರು. ಹೀಗೆ ದಮಯಂತಿ ಮತ್ತು ವರ್ತಕರು ಮುಂದೆ ಹೋಗುತ್ತಿರುವಾಗ ಒಂದು ಸರೋವರ ಸಿಕ್ಕಿತು. ರಾತ್ರಿಯಾಗುತ್ತಿದ್ದುದರಿಂದ ಅವರು ಅಲ್ಲಿಯೇ ಬೀಡುಬಿಟ್ಟರು. ರಾತ್ರಿ ಸರೋವರದಲ್ಲಿ ನೀರು ಕುಡಿಯಲು ಬಂದ ಕಾಡಾನೆಯ ಹಿಂಡು ವರ್ತಕರ ಬಿಡಾರಕ್ಕೆ ನುಗ್ಗಿದವು. ವರ್ತಕರನೇಕರು ಆನೆಯ ಕಾಲಿಗೆ ಸಿಕ್ಕಿ ಸತ್ತರು. ಹೇರಿನ ಎತ್ತುಗಳು ಹೆದರಿ ದಿಕ್ಕಾಪಾಲಾದವು. ಈ ಘೋರ ದೃಶ್ಯ ಕಂಡ ದಮಯಂತಿ ತನ್ನನ್ನಾದರೂ ಕೊಲ್ಲಲೆಂದು ಆನೆಯ ಗುಂದಿಗೆದುರಾಗಿ ಬಂದಳು. ಆಕೆಯನ್ನು ಕಂಡೊಡನೆ ಆನೆಯ ಹಿಂಡು ಹೆದರಿ ಓಡಿ ಹೋಯಿತು. ದಮಯಂತಿ ಹಸಗೆಟ್ಟು ಅಳಿದುಳಿದ ವರ್ತಕರಿಗೆ ಸಮಾದಾನ ಹೇಳಿ ನನ್ನಿಂದ ನಿಮಗೆ ತೊಂದರೆಯಾಯಿತು ಎಂದಳು. ಉಳಿದ ವರ್ತಕರು “ಅಮ್ಮ ನೀವಿರಲಾಗಿ ಆನೆಗಳು ನಮ್ಮ ಕೆಲವರನ್ನಾದರೂ ಬಿಟ್ಟವು. ನೀವೇನು ಮಾಡುವಿರಿ. ನೀವು ದುಃಖಿಸಬೇಡಿ” ಎಂದರು. ಅಷ್ಟರಲ್ಲಿ ಬೆಳಗಾಯಿತು. ಅವರೆಲ್ಲ ಹೊರಟು ಪ್ರಯಾಣಮಾಡಿ ಸುಬಾಹುವಿನ ಪಟ್ಟಣ ಬಂದು ಸೇರಿದರು.
ದಮಯಂತಿ ಆ ನಗರದ ಬೀದಿಯಲ್ಲಿ ಬರುವಾಗ ನಗರದ ಜನರು ಕಂಡು ಇವಳಾರು? “ಹರಿಯ ಹೆಂಡತಿಯೊ? ಹರನ ರಾಣಿಯೊ? ಬ್ರಹ್ಮನ ಪತ್ನಿಯೊ, ಇಂದ್ರನ ಶಚಿಯೊ, ಚಂದ್ರಮತಿಯೊ” ಎಂದು ಮಾತನಾಡಿಕೊಳ್ಳುತ್ತಿದ್ದರು. ಅರಮನೆಯ ಉಪ್ಪರಿಕೆಯಲ್ಲಿ ಕುಳಿತಿದ್ದ ರಾಜಮಾತೆ ಈಕೆಯನ್ನು ಕಂಡು ತನ್ನ ದೂತಿಯನ್ನು ಕರೆದು “ಆಕೆ ಯಾರೆಂದು ವಿಚಾರಿಸಿ ಕರೆದು ತನ್ನಿ” ಎಂದು ಕಳಿಸಿದಳು. ಆ ದೂತಿಯರು ಬಂದು ರಾಜಮಾತೆಯ ಹತ್ತಿರಕ್ಕೆ ದಮಯಂತಿಯನ್ನು ಕರೆದು ತಂದರು. ರಾಜ ಮಾತೆಯು “ನೀನು ಯಾರು? ನಿನ್ನ ರಮಣ ಯಾರು? ಏನು ಕಾರಣ ಇಲ್ಲಿಗೆ ಬಂದಿರುವೆ?” ಎಂದು ಕೇಳಿದಳು. ಆಗ ದಮಯಂತಿ, ನಳೆನೆಂಬ ಗಂಧರ್ವನು ನನ್ನ ಪತಿ. ಒಂದು ದಿನ ಮೇಲೋಕದಲ್ಲಿ ನಾನು ಬಳಲಿ ನಿದ್ರೆ ಹೋದೆ. ಆಗ ನನ್ನ ಪತಿ ನನ್ನನ್ನು ಬಿಟ್ಟು ಹೋರಟುಹೋಗಿದ್ದಾನೆ. ಆತನನ್ನು ಅರಸುತ್ತಾ ಬರುವಾಗ ನಿಮ್ಮ ನಗರಕ್ಕೆ ಬಂದೆ. ಅವನು ಸಿಗುವಂತಿಲ್ಲ. ಕೆಲವು ದಿನ ಇಲ್ಲಿಯೇ ಇರಬಲ್ಲೆ. ನಾನು ಮುಡಿ ಕಟ್ಟಬಲ್ಲೆ, ಉಡುಗೆ ಉಡಿಸುವೆ, ಆಭರಣ ತೊಡಿಸುವೆ, ಕೈಯಿಂದ ಕಣ್ಣಿಗೆ ಕಾಡಿಗೆ ಹಚ್ಚಬಲ್ಲೆ, ಯಣ್ಣೆಗಂಟು ಹಾಕಬಲ್ಲೆ, ಕಸ್ತೂರಿ ತಿಲಕ ಇಡಬಲ್ಲೆ. ನನ್ನ ಹೆಸರು ಪ್ರಭುರಾಣೆಯೆಂದು. ನೀವು ಇರು ಎಂದರೆ ಸೈರಂದ್ರಿಯಾಗಿರುತ್ತೇನೆ ಇಲ್ಲವಾದರೆ ಮುಂದೆ ಹೋಗುತ್ತೇನೆ ಎಂದಳು. ಆಗ ರಾಣಿಯು “ನೀನೆಷ್ಟು ದಿನ ಬೇಕೊ ಅಷ್ಟು ದಿನ ಇಲ್ಲೆ ಇರು. ಇಂದಿನಿಂದ ನಿನ್ನನ್ನು ನನ್ನ ಮಗಳಂತೆ ನೋಡಿಕೊಳ್ಳುತ್ತೇನೆ. ನಮ್ಮ ಮನೆಯಲ್ಲಿ ಲಕ್ಷ್ಮಿಯಂತಿರು. ” ಎಂದಳು. ಅದಕ್ಕೆ ದಮಯಂತಿ “ನಾನು ಪರರ ಮನೆಗೆ ಪರಪುರುಷರ ಬಳಿಗೆ ಹೋಗುವುದಿಲ್ಲ. ಈಗ ನಾನುಟ್ಟಿರುವ ಸೀರೆಯಲ್ಲದೆ ಬೇರೆ ಉಡುವುದಿಲ್ಲ ನಿಮಗೆ ಒಪ್ಪಿಗೆಯಾದರೆ ಇರಿಸಿಕೂಳ್ಳಿ” ಎಂದಳು. ಆಗ ರಾಜಮಾತೆಯು ಪ್ರಭುರಾಣಿಯ ಮಾತಿಗೆ ಸಮ್ಮತಿ ಪಟ್ಟು ತನ್ನಲ್ಲಿರಿಸಿಕೊಂಡಳು.
ಭೀಮರಾಯನು ಮಗಳು ಮತ್ತು ಅಳಿಯ ಏನಾದರೊ? ಇಂದು ಬಂದಾರು, ನಾಳೆ ಬಂದಾರು? ಎಂದು ಕಾಯ್ದು ನಿರಾಶನಾದನು. ಕಡೆಗೆ ಮಂತ್ರಿ ಮನ್ನೆಯರೊಂದಿಗೆ ಚಿಂತಿಸಿ ವಸುದೇವನೆಂಬ ಬ್ರಾಹ್ಮಣನಿಗೆ ಅನೇಕ ಆಭರಣ ಮತ್ತು ಹೊನ್ನುಗಳನ್ನು ಕೊಟ್ಟು ತನ್ನ ಅಳಿಯ ಮಗಳನ್ನು ಹುಡುಕಿ ತರುವಂತೆ ಕಳಿಸಿದನು ಅವನು ಅನೇಕ ದೇಶಗಳನ್ನು, ನಗರಗಳನ್ನು ಹುಡುಕಿ ಅಲ್ಲೆಲ್ಲಿಯೂ ನಳದಯಂತಿಯರನ್ನು ಕಾಣದೆ ಸುಭಾಹುವಿನ ನಗರಕ್ಕೆ ಬಂದನು. ಕಾವಿದೋತ್ರವನ್ನುಟ್ಟು ಕೈಯಲ್ಲಿ ಪಂಚಾಂಗ ಹಿಡಿದು ಬಂದ ವಸುದೇವ ಆ ನಗರದ ಬ್ರಾಹ್ಮಣರ ಪ್ರೀತಿ ವಿಶ್ವಾಸಗಳಿಸಿದ. ಜ್ಯೋತಿಸ್ಸಿಂದ್ದಾತ ಶಾಸ್ತ್ರದಲ್ಲಿ ಪ್ರವೀಣನೆನಿಸಿಕೊಂಡ. ಒಂದು ದಿನ ಅರಮನೆಯಿಂದ ಭೂರಿದಾನಕ್ಕಾಗಿ ಬ್ರಾಹ್ಮಣರಿಗೆ ಆಹ್ವಾನ ಬಂದಿತು. ಊರಿನ ಬ್ರಾಹ್ಮಣರು ವಸುದೇವನನ್ನೂ ಅರಮನೆಗೆ ಕರೆದೊಯ್ದರು. ರಾಜಮಾತೆಯೊಂದಿಗಿದ್ದ ದಮಯಂತಿಯು ನನ್ನು ತಂದೆ ಭೀಮರಾಯನ ಅರಮನೆಯ ಬ್ರಾಹ್ಮಣ ಎಂದು ಗುರುತಿಸಿ ತನ್ನ ಮುಖವನ್ನು ಮರೆಮಾಡಿಕೊಂಡು ಓಡಾಡಲಾರಂಭಿಸಿದಳು, ವಸುದೇವನೂ ದಮಯಂತಿಯನ್ನು ಗುರುತಿಸಿ ನಳನಿಗಾಗಿ ಅರಸುತ್ತಿದ್ದನು. ಈ ಬ್ರಾಹ್ಮಣನನ್ನು ಕಂಡು ದಮಯಂತಿಗೆ ಮಕ್ಕಳನ್ನು ನೆನೆದು ದುಃಖವಾಯಿತು. ಅವನನ್ನು ಕಂಡಾಗಲೆಲ್ಲ ಆಕೆ ಅಳುತ್ತಿದ್ದಳು. ರಾಜಕುಮಾರಿ ಇದನ್ನು ಗಮನಿಸಿ ತನ್ನ ತಾಯಿಯ ಬಳಿಗೆ ಹೋಗಿ “ಅಮ್ಮ ನಮ್ಮ ಪ್ರಭುರಾಣಿ ಬ್ರಾಹ್ಮಣನೊಬ್ಬನನ್ನು ನೋಡಿ ಅಳುತ್ತಿದ್ದಳು” ಎಂದು ಹೇಳಿದಳು. ಆಗ ರಾಜಮಾತಿ ವಸುದೇವನನ್ನೂ ಕರೆಸಿ “ನಿನ್ನನ್ನು ಕಂಡು ನಮ್ಮ ಪ್ರಭುರಾಣಿ ದುಃಖಿಸಲು ಕಾರಣೆವೇನು” ಎಂದು ಕೇಳಿದಳು. ವಸುದೇವ “ಆಕೆ ನಳನ ಹೆಂಡತಿ, ಭೀಮರಾಯನ ಮಗಳು” ಎಂದು ನಡೆದ ಸಂಗತಿಯನೆಲ್ಲ ವಿವರಿಸಿದ. ಪ್ರಭುರಾಣಿ ತನ್ನ ಸಹೋದರಿಯ ಮಗಳು ದಮಯಂತಿ ಎಂದು ತಿಳಿದು ರಾಜಮಾತೆ ಸಂತೋಷ ಪಟ್ಟಳು. ಕೂಡಲೆ ಅವಳನ್ನು ಕರಿಸಿ ಆಲಂಗಿಸಿ ಮುದ್ದಿಸಿ ಸಕಲ ವಸ್ತ್ರಾಭರಣಗಳನ್ನು ತರಿಸಿ “ನಿನ್ನ ಪತಿ ಮೂಲೋಕದಲ್ಲೆಲ್ಲಿದ್ದರೂ ಹುಡುಕಿಸಿ ತರುತ್ತೇನೆ. ನೀನು ವಸ್ತ್ರಾಭರಣ ತೊಟ್ಟು ಊರಿಗೆ ಹೋಗು” ಎಂದಳು. ಗಂಡನಿಲ್ಲದಾಗ ವಸ್ತ್ರಾಭರಣ ತೊಟ್ಟು ಮೆರೆಯುತ್ತಾಳೆಂದು ಜನ ಆಡಿಯಾರು ಬೇಡ ಎಂದು ದಮಯಂತಿ ನಿರಾಕರಿಸಿದಳು. ಕಡೆಗೆ ಎಲ್ಲರೂ ಸೇರಿ ಒಪ್ಪಿಸಿ ಸಕಲಮರ್ಯಾದೆಯೊದನೆ ದಮಯಂತಿಯನ್ನು ತಂದೆಯ ಮನೆಗೆ ಕಳಿಸಿದರು. ಆಕೆ ಪಲ್ಲಕ್ಕಿ ಇಳಿದು ತಂದೆ ತಾಯಿಗೆ ವಂದಿಸಿ ತನ್ನ ವಿಷಯವನ್ನೆಲ್ಲಾ ಹೇಳಿಕೊಂಡಳು.
ವಸುದೇವನಿಗೆ ಮತ್ತೆ ಕನಕಾಭರಣಗಳನ್ನು ಕೊಟ್ಟು ನಳನನ್ನು ಹುಡುಕಲು ಕಳಿಸಿದರು. ಅವನು ಋತುಪರ್ಣನ ಅಯೋದ್ಯಾನಗರಿಗೆ ಬಂದು ಮಾರು ರೂಪಿನ ಬಾಣಸಿಗನನ್ನು ಕಂಡನಾದರೂ ಗುರುತಿಸದಾದನು. ಕಡೆಗೆ ದಮಯಂತಿಯ ಅಪೇಕ್ಷೆಯಂತೆ ದಮಯಂತಿಗೆ ಎರಡನೆಯ ಸ್ವಯಂವರವೆಂದು ಋತುಪರ್ಣನಿಗೆ ಆಹ್ವಾನ ಕಳಿಸಲಾಯಿತು. ಸ್ವಯಂವರ ನಿಗದಿಯಾಗಿದ್ದ ಕಾಲದ ಹೊತ್ತಿಗೆ ಅಯೋಧ್ಯೆಯಿಂದ ನಳನಲ್ಲದೆ ಬೇರೆ ಯಾರೂ ವಿದರ್ಭಾನಗರಿಗೆ ರಥ ಹೊಡೆಯಲಾರರೆಂದು ದಮಯಂತಿಗೆ ತಿಳಿದಿತ್ತು. ಇತ್ತ ಭೀಮರಾಯನ ಆಹ್ವಾನದಂತೆ ಋತುಪರ್ಣರಾಯ ವಿದರ್ಭಾನಗರಿಗೆ ಹೊರಡಲನುವಾದನು. ಸಾರಥಿಯನ್ನು ಕರೆದು ನಾನು “ಕೂಡಲೆ ವಿದರ್ಭಾನಗರಿಗೆ ಹೋಗಬೇಕು, ರಥಕ್ಕೆ ಎಲ್ಲಿಯೂ ನಿಲ್ಲದೆ ಪ್ರಯಾಣ ಮಾಡುವಂಥ ಉತ್ತಮ ಕುದುರೆಗಳನ್ನು ಹೂಡಿ ಸಿದ್ಧವಾಗು” ಎಂದನು. ಆದರೆ ಬಾಹುಕನು ಲಾಯಕ್ಕೆ ಬಂದು ಸಾಧಾರಣವಾದ ಕುದುರೆಗಳೆರಡನ್ನು ರಥಕ್ಕೆ ಹೂಡಿ ಸಿದ್ಧಪಡಿಸಿದನು. ಆ ಸಮಯದಲ್ಲಿ ಅಲ್ಲಿಯೇ ಇದ್ದ ಪ್ರಸ್ನೇಹನು ನಳರಾಜನನ್ನು ಬಾಹುಕನೆಂದು ತಿಳಿದು ತನ್ನ ವೃತ್ತಾಂತವನ್ನು ಹೇಳಿದನು. ಅಷ್ಟು ಹೊತ್ತಿಗೆ ಅಲ್ಲಿಗೆ ಬಂದ ಋತುಪರ್ಣ ಮತ್ತು ಅವನ ಪರಿವಾರದವಾರೆಲ್ಲ ರಥಕ್ಕೆ ಹೂಡಿದ್ದ ಬಡ ಕುದುರೆಗಳನ್ನು ನೋಡಿ ನಗಲಾರಂಭಿಸಿದರು. ಋತುಪರ್ಣನು “ಇದೇನು ಬಾಹುಕ ಅಶ್ವ ಹೃದಯವ ಬಲ್ಲೆ ಎಂದು ಹೇಳಿ ಈ ಬಡಕುದುರೆಗಳನ್ನು ರಥಕ್ಕೆ ಹೂಡಿರುವೆ?” ಶತಯೋಜನದ ವಿದರ್ಭಾಪುರಿಯನ್ನು ಸೂರ್ಯ ಮುಳುಗುವ ಹೊತ್ತಿಗೆ ತಲುಪಲು ಸಾಧ್ಯವೇ ಎಂದ! ಆಗ ಬಾಹುಕನು ದಿಟ್ಟತನದಿಂದ ನೀವು ರಥಹತ್ತಿ” ಎಂದ . ರಥ ಶರವೇಗದಿಂದ ಹೊರಟಿತು.
ಸನ್ನೆ ಮಾಡಿದ ಕೂಡಲೆ ಕುದುರೆಗಳು ವಾಯುವೇಗದಲ್ಲಿ ಹೊರಟವು. ರಥ ಹೋಗುತ್ತಿದ್ದ ವೇಗಕ್ಕೆ ಋತುಪರ್ಣ ಹೊದ್ದಿದ್ದ ವಸ್ತ್ರ ಜಾರಿಬಿದ್ದಿತು. ಆತ ಕೂಡಲೆ ರಥ ನಿಲ್ಲಿಸುವಂತೆ ಹೇಳಿದ. ಬಾಹುಕ “ನಿಮ್ಮ ವಸ್ತ್ರ ಒಂದು ಯೋಜನದ ಹಿಂದಿದೆ” ಎಂದ. ಮಾತಾಡುವಷ್ಟರಲ್ಲಿ ಇಷ್ಟು ದೂರ ರಥಬಂತೆ, ನಿನ್ನಂತೆ ರಥ ನಡೆಸುವವರನ್ನು ನಾನಿದುವರೆಗೆ ಕಂಡಿಲ್ಲ ಎಂದ. ಋತುಪರ್ಣನು “ಮುಂದೆ ಒಂದು ತಾರೆಯ ಮರವಿದೆ. ಅದರ ಒಂದು ಕವಲಿನಲ್ಲಿ ಎರಡು ಸಾವಿರ ಫಲವಿದೆ. ಎಳ್ನೂರು ಬೇರುಗಳಿವೆ” ಎಂದು ಹೇಳಿ ಅಲ್ಲಿ ರಥ ನಿಲ್ಲಿಸಿ ಬಾಹುಕನಿಗೆ ಎಣಿಸಲು ಹೇಳಿದನು. ಲೆಕ್ಕ ಸರಿಯಾಗಿದ್ದಿತು. ಋತುಪರ್ಣ ಈ ವಿದ್ಯೆಯನ್ನು ನಾನು ನಿನಗೆ ಅಶ್ವವಿದ್ಯೆಯನ್ನು ನನಗೆ ಹೇಳಿಕೊಡುತ್ತೇನೆ ಎಂದನು. ಅದಕ್ಕೆ ಬಾಹುಕ ಒಪ್ಪಿದನು. ಅವರು ಸೂರ್ಯಾಸ್ತಕ್ಕೆ ಮೊದಲೇ ವಿದರ್ಭಾನಗರಿಯನ್ನು ಸೇರಿದರು.
ರಥದ ಗಾಲಿಯ ಸದ್ದನ್ನು ಕೇಳಿ ದಮಯಂತಿ ಮೇಲ್ಮನೆಯ ತುದಿಗೆ ಬಂದು ನೋಡಿದಳು. ಈ ರೀತಿ ರಥ ನಡೆಸುವವನು ನನ್ನ ರಮಣನಲ್ಲದೆ ಬೇರೆಯವರಿಗೆ ಈ ಪ್ರತಾಪ ಬರುವುದಿಲ್ಲ. ಋಷಿಗಳು ಹೇಳಿದ್ದ ವಿಷಯ ನೆನಪಾಯಿತು. ತನ್ನ ತಂದೆಯ ಬಳಿಗೆ ಹೋಗಿ ದಮಯಂತಿ ಎಲ್ಲವನ್ನೂ ಹೇಳಿದಳು. ಮಗಳ ಮಾತಿನಂತೆ ಋತುಪರ್ಣನನ್ನು ಇದಿರುಗೊಂಡು ಭೀಮರಾಯ ಒಂದು ಬಿಡದಿಯಲ್ಲಿ ಇರಿಸಿದನು.
ದಮಯಂತಿ ತನ್ನ ಸಖಿಯರನ್ನು ಕರೆದು “ಋತುಪರ್ಣನ ಸಾರಥಿಯ ಬಗ್ಗೆ ವಿವರ ತಿಳಿದುಬನ್ನಿ” ಎಂದು ಕಳಿಸಿದಳು. ಅವರು ಬಾಹುಕನಿದ್ದಲ್ಲಿಗೆ ಬಂದು ಅಡುಗೆಯಲ್ಲಿ ಅವನ ಪರಿಣತಿಯನ್ನು ಕಂಡು ಇವರ ಬಳಿಯಲ್ಲಿ ಎಷ್ಟು ದಿನಗಳಿಂದ ಇದ್ದೀರಿ. ನೀವು ಮಾರುವೇಷದ ನಳರಾಜರಲ್ಲವೆ? ಎಂದು ಕೇಳಿದರು. ಆಗ ಬಾಹುಕ ನನ್ನ ಹೆಸರು ಬಾಹುಕ ನೀವೇಕೆ ನನ್ನನ್ನು ಹಿಂಸಿಸುತ್ತೀರಿ ಹೋಗಿ ಎಂದನು. ಸಖಿಯರು “ನೀನು ನಳನಲ್ಲವೆ? ಮಾರುವೇಷದಿಂದ ಋತುಪರ್ಣನ ಬಳಿ ಇಲ್ಲವೆ? ನೀವು ಕಾಡಿನಲ್ಲಿ ಬಿಟ್ಟು ಹೋದಮೇಲೆ ದಮಯಂತಿ ಪಡಬಾರದ ಪಾಡು ಪಟ್ಟು ಇಲ್ಲಿಗೆ ಬಂದಳು. ಮಕ್ಕಳಿಗೋಸ್ಕರ ಪ್ರಾಣ ಉಳಿಸಿಕೊಂಡಿದ್ದಾಳೆ ನಿಮ್ಮ ಕರೆಸಲೆಂದೇ ಎರಡನೆಯ ಮದುವೆಯ ಸುದ್ದಿ ಹುಟ್ಟಿಸಿದರು ಎಂದು ಮುಂತಾಗಿ ಹೇಳಿದರು. ಇದರಿಂದ ಕೋಪಗೊಂಡ ಬಾಹುಕ “ಹೋಗಿ ಹೋಗಿ ನಿಮಗೆ ಬುದ್ಧಿ ಇಲ್ಲ. ನನ್ನ ಈ ರೂಪು ನೋಡಿ ಯಾರಾದರೂ ಹೆಂಗಸರು ಆಸೆಪಟ್ಟಾರೆನು? ನನಗೂ ನಳನಿಗೂ ಯಾವ ಸಂಬಂಧವೂ ಇಲ್ಲ” ಎಂದು ಸಖಿಯರನ್ನು ಗದರಿಸಿ ಕಳುಹಿಸಿಬಿಟ್ಟನು.
ದಮಯಂತಿ ತನ್ನ ಸಖಿಯರನ್ನು ಕರೆದು ಬಾಹುಕ ಮಾಡುವ ಅಡುಗೆಯನ್ನು ತನ್ನಿ ಎಂದು ಕಳುಹಿಸಿದಳು. ಸಖಿಯರು ಅವನು ಅಡುಗೆ ಮಾಡುವಲ್ಲಿಗೆ ಬಂದರು. ಅವನು ಒಲೆಯೊಳಗೆ ಸೌದೆ ಇರಿಸಿದರೆ ಸಾತು ಅದು ತಾನಾಗಿಯೇ ಉರಿಯುತ್ತದೆ. ಹೀಗೆಯೇ ಪ್ರತಿಯೊಂದು ಭಕ್ಷ್ಯ ಭೋಜ್ಯಗಳನ್ನು ಅವನು ಕಷ್ಟವಿಲ್ಲದೆ ತಯಾರಿಸಿದ. ನಮ್ಮ ಅರಮನೆಯ ವನಿತೆ ನಿಮ್ಮ ಅಡುಗೆಯನ್ನು ಬಯಸಿದ್ದಾಳೆ ಕೊಡಿ ಎಂದು ಕೇಳಿದರು. ಆಗ ಬಾಹುಕ ವೇಷದ ನಳರಾಜನು ತಾನು ಮಾಡಿದ ಅಡುಗೆಯನ್ನು ಅವರಿಗೆ ಕೊಟ್ಟನು. ಅವನ ಅಡುಗೆಯ ಕ್ರಮ ಅದರ ರುಚಿಯನ್ನು ನೋಡಿ ಈತ ನನ್ನ ಪತಿ ನಳ ಚಕ್ರವರ್ತಿಯೇ ಸರಿಯೆಂದು ದಮಯಂತಿ ತೀರ್ಮಾನಿಸಿದಳು. ಆಮೇಲೆ ತನ್ನ ಮಕ್ಕಳಿಬ್ಬರನ್ನೂ ಅವನಲ್ಲಿಗೆ ಕಳಿಸಿದಳು. ಆ ಮಕ್ಕಳನ್ನು ಕಂಡ ಬಾಹುಕನು ಸಂತೋಷದಿಂದ ಮುದ್ದಾಡಿದನು. ಅದನ್ನು ಕಂಡ ಸಖಿಯರು “ನೀನು ನಳನಲ್ಲದಿದ್ದರೆ ಈ ಮಕ್ಕಳನ್ನು ನೋಡಿ ಏಕೆ ದುಃಖಿಸಿದೆ” ಎಂದರು. ಅದಕ್ಕೆ ಬಾಹುಕನು “ಇವರಂಥವರು ನನಗೂ ಇಬ್ಬರೂ ಮಕ್ಕಳಿದ್ದರು. ನಾನು ಅವರನ್ನು ಬಿಟ್ಟುಬಂದು ಇಲ್ಲಿ ಸೇರಿದೆ. ಇವರನ್ನು ಕಂಡು ನನ್ನ ಮಕ್ಕಳ ನೆನಪಾಗಿ ದುಃಖಿಸಿದೆ” ಎಂದನು. ಇದೆಲ್ಲವನ್ನು ದಾದಿಯರು ದಮಯಂತಿಗೆ ಹೇಳಿದರು.
ಕಡೆಗೆ ಭೀಮರಾಯನು ಬಾಹುಕನನ್ನು ತನ್ನಲ್ಲಿಗೆ ಕರೆಸಿಕೊಂಡನು. ಅವನು ಭೀಮರಾಯನಿಗೆ ಕೈ ಮುಗಿದುನಿಂತಿರಲು ಸರಿಸಮಾನ ಪೀಠ ಹಾಕಿಸಿ ಅದರಲ್ಲಿ ಕುಳ್ಳಿರಿಸಿದನು. ದಮಯಂತಿಯೂ ಅಲ್ಲಿಗೆ ಬಂದಳು. “ನಿಮ್ಮ ತಂದೆ ಕರುಣೆಯಿಂದ ಎರಡನೆ ಮದುವೆಗೆ ಏರ್ಪಾಡು ಮಾಡಿದ್ದಾನೆ. ನೀನು ಮದುವೆಯಾಗಿ ಸುಖವಾಗಿರು” ಎಂದು ಬಾಹುಕ ವೇಷದ ನಳ ಹೇಳಿದನು. ದಮಯಂತಿ ತಾನು ಅರಣ್ಯದಲ್ಲಿ ಪಟ್ಟ ಪಾಡನ್ನು ಋಷಿಗಳ ಭವಿಷ್ಯವನ್ನು ವಿವರಿಸಿ ಎರಡನೆಯ ಮದುವೆಯ ಸುದ್ದಿ ನಿಮ್ಮನ್ನು ಕರಸಲು ಹೂಡಿದ ತಂತ್ರವೆಂದು ಪರಿಪರಿಯಾಗಿ ಹೇಳಿದರೂ ತಾನೂ ನಳನೆಂದು ಒಪ್ಪದಿರಲು ತಂದೆಗೆ ಕೊಂಡವನ್ನು ರಚಿಸುವಂತೆಯೂ ತಾನು ಅಗ್ನಿಪ್ರವೇಶ ಮಾಡುವುದಾಗಿಯೂ ದಮಯಂತಿ ಹೇಳಿದಳು. ಅದರಂತೆ ಕೊಂಡ ತಾಯಾರಾಯಿತು. ದಮಯಂತಿ ಸಾಕ್ಷಿ ಕಲ್ಲಿನ ಮೇಲೆ ನಿಂತು ಹರಿಹರನನ್ನು ಪ್ರಾರ್ಥಿಸಿ ಅಗ್ನಿಯಲ್ಲಿ ಧುಮುಕಿದಳು. ಕೂಡಲೆ ಬೆಂಕಿ ಆರಿ ತಣ್ಣಗಾಯಿತು. ಹೂವಿನ ಮಳೆಗರೆಯಿತು. ದೇವದುದುಂಬಿ ಮೊಳಗಿತು. ಹರಿಲಕ್ಷ್ಮಿಯೊಂದಿಗೆ ಪ್ರತ್ಯಕ್ಷನಾದ. ನಳದಮಯಂತಿಯರು ಒಂದಾದರು. ಮುಂದೆ ಪುಷ್ಕರನಿಂದ ರಾಜ್ಯಕೋಶಗಳನ್ನು ಗೆದ್ದು ಸುಖವಾಗಿದ್ದರು.
ಜಾನಪದ ಶೋಧ: ೧. ಕನ್ನಡದ ಮೊದಲ ಯಕ್ಷಗಾನ ಕವಿ (೬)
ಜಗತ್ತಿನ ಸಾಹಿತ್ಯದಲ್ಲಿ ನಳದಮಂತಿಯರ ಕಥೆ ಪಡೆದುಕೊಂಡಿರುವ ಜನಪ್ರಿಯತೆಯ ಬಗ್ಗೆ ವಿದ್ವಾಂಸರಲ್ಲಿ ಸಾಕಷ್ಟು ಚರ್ಚೆ ನಡೆದಿದೆ. ಈ ದಿಸೆಯಲ್ಲಿ ಕನಕದಾಸನ ನಳಚರಿತ್ರೆಯ ಸಂಪಾದಕರೂ ಆದ ಕನ್ನಡದ ಮಹಾನ್ ಲೇಖಕರಲ್ಲೊಬ್ಬರೂ ಆದ ಡಾ. ದೇ. ಜವರೇಗೌಡರ ಪೀಠಿಕೆ ಗಮನಾರ್ಹವಾದುದಾಗಿದೆ. ನಳನ ಕಥೆ ಮೂಲತಹ ಜನಪದ ಮೂಲದಿಂದ ಶಿಷ್ಟ ಸಾಹಿತ್ಯ ಪ್ರವೇಶ ಮಾಡಿದೆ ಎಂಬುದನ್ನು ನಿರಾಕರಿಸಲಾಗದಂತೆ ದೇಜಗೌ ಪ್ರತಿಪಾದಿಸಿದ್ದಾರೆ. ಆದರೆ ಕೆಂಪಣ್ಣಗೌಡನ ನಳಚರಿತ್ರೆಯನ್ನವರು ಕನಕದಾಸನ ನಳಚರಿತ್ರೆಯೊಂದಿಗೆ ಹೋಲಿಸಿ ನೋಡಿಲ್ಲ. ಕನ್ನಡದಲ್ಲಿ ನಳನನ್ನು ಕುರಿತ ಮೊದಲ ಶಿಷ್ಟಕೃತಿ ಚೌಂಡರಸನ ನಳಚಂಪು. ಕನಕದಾಸನು ನಳಚರಿತ್ರೆಯನ್ನು ಬಹುವಾಗಿ ಮಹಾಭಾರತ ಮುಂತಾದ ಶಿಷ್ಟ ಮೂಲಾಗಳನ್ನು ಆದರಿಸಿ ಆ ದಿಸೆಯಲ್ಲಿ ಕಾವ್ಯವನ್ನು ನಡೆಸಿಕೊಂಡು ಹೋಗಿದ್ದಾನೆ. ಕೆಂಪಣ್ಣಗೌಡ ಜನಪದ ಮೂಲವನ್ನು ಪ್ರಧಾನವಾಗಿಟ್ಟುಕೊಂಡಿದ್ದಾನೆ. ಆದುದರಿಂದಲೇ ತನ್ನ ಕಾವ್ಯದುದ್ದಕ್ಕೂ ಜನಪದ ಸಂಪ್ರದಾಯವನ್ನೇ ಅನುಸರಿಸಿಕೊಂಡು ಹೋಗಿದ್ದಾನೆ. ಕವಿ ತಾನು ಓದುವ ಕೆಂಪಯ್ಯನ ಮಗ ಎಂದು ಹೇಳಿಕೊಂಡಿದ್ದಾನೆ. ಆದುದರಿಂದ ಈತನ ತಂದೆ ಪ್ರಾಚೀನ ಕಾವ್ಯಗಳನ್ನು ಓದುವ ಗಮಕ ಸಂಪ್ರದಾಯಕ್ಕೆ ಸೇರಿದವನು. ಈ ಪದ್ಧತಿ ಈಗಲೂ ನಮ್ಮ ಗ್ರಾಮಾಂತರಗಳಲ್ಲಿ ಉಳಿದುಕೊಂಡು ಬಂದಿದೆ. ಕನಕದಾಸ ಮತ್ತು ಕೆಂಪಣ್ಣಗೌಡ ಸಮಕಾಲೀನರೆಂಬುದನ್ನು ಈ ಹಿಂದೆ ಕವಿ ಕಾವ್ಯ ವಿಚಾರ ಹೇಳುವಾಗ ಹೇಳಿದೆ. ಕೆಂಪಣ್ಣಗೌದನಿಗೂ ಕನಕದಾಸನಿಗೂ ಕಥೆಯ ಆರಂಭದಿಂದ ಮುಕ್ತಾಯದವರೆಗೆ ಅನೇಕ ವ್ಯತ್ಯಾಸಗಳನ್ನು ಕಾಣಬಹುದು. ಇಬ್ಬರೂ ಗ್ರಾಮಾಂತರದಿಂದ ಬಂದವರಾದರು ಕನಕದಾಸರಲ್ಲಿ ಕಂಡುಬರುವ ಶಿಷ್ಟ ಪರವಾದ ವಿವರ ಕೆಂಪಣ್ಣಗೌಡನಲ್ಲಿ ಕಂಡು ಬರುವುದಿಲ್ಲ. ಹಾಗೆಯೆ ಕೆಂಪಣ್ಣಗೌಡನಲ್ಲಿ ಬರುವ ಜಾನಪದ ವಿವರ ಕನಕದಾಸನಲ್ಲಿ ಕಂಡುಬರುವುದಿಲ್ಲ. ಇದಕ್ಕೆ ಕಾರಣ ಕನಕದಾಸ ರಾಜಸ್ಥಾನ ಮತ್ತು ಪಂಡಿತರನ್ನು ಕಂಡವನು. ಅವರಿಂದ ಮನ್ನಣೆ ಪಡೆಯಲು ಹೋರಾಡಿದವನು. ಕೆಂಪಣ್ಣಗೌಡನಿಗೆ ಯಾರನ್ನೂ ಮೆಚ್ಚಿಸುವ ಅಗತ್ಯವಿರಲಿಲ್ಲ.
ಕನಕದಾಸ ನಳಚರಿತ್ರೆಯಲ್ಲಿ ರೋಮಷಮುನಿ ಅನೇಕ ಮುನಿಗಳೊಂದಿಗೆ ವನವಾಸದಲ್ಲಿದ್ದ ಪಾಂಡವರ್ ಹತ್ತಿರ ಬರುತ್ತಾನೆ.
ಚೈವನ ಗೌತಮ ಕಪಿಲ ಬೃಗು ಭಾ
ರ್ಗವ ಭರದ್ವಾಜಾತ್ರಿ ಕೌಶಿಕ
ಪವನಭಕ್ಷಣ ವಾಮದೇವ ಮರೀಚಿ ಮೈತ್ರೇಯ
ಶ್ರವತಿ ಕಣ್ವಾಂಗಿರಸ ಶುಖ ಗಾ
ಲವ ಪರಾಶರ ದಾಲ್ಕ್ಯ ವರಮುನಿ
ನಿವಹದೊಡನೆಯ್ತಂದನಾ ರೋಮಷ ಮಹಾಮುನಿಪ.
ಕೆಂಪಣ್ಣಗೌಡನ ನಳಚರಿತ್ರೆಯಲ್ಲಿ ಬೃಹದಶ್ವಮುನಿ ತನ್ನ ಶಿಷ್ಯರೊಂದಿಗೆ ಪಾಂಡವರಲ್ಲಿಗೆ ಹೀಗೆ ಬರುತ್ತಾನೆ.
ಕರದೊಳಗೆ ಜಪಮಾಲೆ ಭರವಸದಿಪಿಡಿದು
ಹರುಷದಿಂ ಬೃಹದಶ್ವಮುನಿಯು ದಯದಿ
ಬಂದ ಮುನಿಗಳನ್ನು ಧರ್ಮರಾಯ ಸ್ವಾಗತಿಸಿ ನಮಸ್ಕರಿಸಿದ. ಆಗ ಕೆಂಪಣ್ಣಗೌಡನ ಬೃಹದಶ್ವಮುನಿಯು ಧರ್ಮರಾಯನನ್ನು ನೋಡಿ ಪರಿಣಾಮವೆ? ಎಂದು ಬೆಸಗೊಳ್ಳುತ್ತಾನೆ. ಆಗ ಧರ್ಮರಾಯ
ಕೌರವೇಶ್ವರಯೆನ್ನ ಸಕಲ ಭಾಗ್ಯವನೆಲ್ಲ
ಉರ್ವಿಯೊಳೆಳಕೊಂಡ ಸರ್ವೇಸ ಕೇಳೊ
ಹೋಗಿನ್ನು ಅವನೊಳು ಹೋರಾಟವೇಕೆಂದು
ಭಾಗ್ಯ ಸರ್ವವನೆಲ್ಲ ತೊರೆದಿನ್ನು ಬಂದೊ
ಮುಂದೆ ಅರಣ್ಯವಾಸದ ಅನುಕೂಲ ಅನಾನುಕೂಲಗಳನ್ನು ಕುರಿತು ಮಾತಾಡುವಾಗ ಸಮಾದಾನರೂಪವಾಗಿ ಮುನಿ
ಕೆಲವು ದಿನ ಸಂಪದವು ಕೆಲವು ದಿನ ಕಷ್ಟಗಳು
ಹಲವು ದ್ವಂದ್ವಗಳಾಗಿರುತಿಹವು ಪ್ರಜೆಗೆ
ಎಂದು ಹೇಳುತ್ತಾನೆ. ಆದರೂ ಧರ್ಮರಾಯ ತಮ್ಮ ಅನಾನುಕೂಲಗಳನ್ನು ಮುಂದುವರಿಸಿದಾಗ
ಕೃತ ಯುಗದೊಳಗೆ ಒಬ್ಬ ನಳಚಕ್ರ
ವರ್ತಿಯೆಂಬುವನು
ಅರ್ತಿಯಿಂದಲಿ ರಾಜ್ಯವ
ಸೋತು ಕಷ್ಟಪಡುವ ಕಥೆಯ ಕೇಳಿನ್ನು
ಎಂದು ಮೊದಲು ಧರ್ಮರಾಯನನ್ನು ಸಮಾಧಾನ ಪಡಿಸಲು ನಳನ ಕಥೆಯನ್ನು ಸಂಕ್ಷಿಪ್ತವಾಗಿ ಹೇಳುತ್ತಾನೆ. ಕುತೂಹಲಗೊಂಡ ಧರ್ಮರಾಯ
ಇಂದು ಧರರೂಪ ಮುನಿಪಗೆ
ಮುಂದಣ ಕಥೆಯನ್ನು ಸಕಲ ವಿಸ್ತರದಿಂದಲಿ
ಮುಂದೆ ಬಾಳಿದುದನೆಲ್ಲವ
ಚಂದದಿಂದ ಯನಗೆ ಪೇಳಿ ಮನ್ನಣೆಯಿಂದಲಿ
ಎಂದು ಕೇಳಿಕೊಂಡಾಗ ಬೃಹದಶ್ವಮುನಿ ನಳಚರಿತ್ರೆಯ ಕಥೆಯನ್ನು ವಿಸ್ತರಿಸಿ ಹೇಳಿದನಂತೆ. ಕನಕದಾಸನ ಧರ್ಮರಾಯ.
ಧಾರುಣಿಯ ನೆರೆ ಸೋತು ಅನುಜರು
ವಾರಿಜಾನನೆ ಸಹಿತ ಬಂದೀ
ಘೋರಕಾನನದೊಳಗೆ ಗಿರಿಗಹ್ವರದ ಮಧ್ಯದಲಿ
ಸೇರಿ ಹೃತ ಸುಖರಾಗಿ ಬಳಲಿದ
ರಾರು ಧರೆಯೊಳಗೆನ್ನವೊಲು ಭವ
ದೂರಮುನಿ ಕುಲತಿಲಕ ಹೇಳೆಂದರಸ ಬಿಸುಸುಯ್ದ
ಎಂದು ಕಾಡಿನ ಜೀವನಕ್ಕೆ ಬಿಸುಸುಯ್ಯುತ್ತಾನೆ. ಕೆಂಪಣ್ಣಗೌಡನ ಧರ್ಮರಾಯ ಈ ರಾಜ್ಯಕೋಶ ಐಶ್ವರ್ಯದಿಂದ ಇಷ್ಟೆಲ್ಲ ಕೋಟಲೆ ಹಾಳಾಗಿ ಹೋಗಲಿ ಎಂದು ಕಾಡಿಗೆ ಬಂದೆವೆಂದು ನೆಮ್ಮದಿ ಸೂಚಿಸುತ್ತಾನೆ. ಆದರೆ ನಗರದ ಅರಮನೆಯ ಸವಲತ್ತುಗಳು ಹೋದುವಲ್ಲ ಎಂಬ ಕೊರಗು ಕೆಂಪಣ್ಣಗೌಡನ ಧರ್ಮರಾಯನಿಗೂ ಇದೆ.
ಭೀಮರಾಯನಿಗೆ ಮಕ್ಕಳಾದ ಬಗೆಗೆ ಕೂಡ ಈ ಇಬ್ಬರು ಕವಿಗಳಲ್ಲಿ ಬಹಳ ಅಂತರವಿದೆ. ಕನಕದಾಸನ ಭೀಮರಾಯ “ಸುತರಿಲ್ಲಬೆಂದುಮ್ಮಳಿಸುತಿರೆ ಮನದಲ್ಲಿ ಆ ಕ್ಷಣ ಬಂದನಾ ದಮನಾಖ್ಯ ಮುನಿವರನು”. ಬಂದ ಮುನಿ ಭೀಮರಾಯನನ್ನು ಕುರಿತು “ಪುತ್ರನ ಯಾಗವನು ಮಾಡರಸ ತಪ್ಪದು ಪುತ್ರಲಾಭ” ಎಂದು ಹೇಳಿ “ಶುಭ ದಿನಸುಲಗ್ನದಲ್ಲಿ ಯಾಗವನು ಪೂರೈಸಿದನು ಸುರನರರು ತಣಿವಂತೆ” ಆಗ ತರುಣಿಗಾದುದು ಗರ್ಭ. ಮುಂದೆ “ನೃಪನರಸಿ ಪಡೆದಳು ತನುಜೆಯೊರ್ವಳ ಲೋಕ ಸುಂದರಿಯ” ಕೆಂಪಣ್ಣಗೌಡ ಭೀಮರಾಯ ಸಂತತಿ ಇಲ್ಲದಿರಲು ಜಪತಪ ಸಕಲ ದಾನವ ಅಪರಿಮಿತವ ಮಾಡಿದನು ತಾನಾಗ. ಏನೇನು ಮಾಡಿದರೂ ಸಂತಾನವಾಗದಿರಲು “ತರುಣಿಯು ತಾನು ತಪಸಿಗೆ ಹೊರಟರು. ನಾರು ಮಡಿಯನು ಉಟ್ಟು ಸಾರಜಡೆಯನು ಕಟ್ಟಿ ವಿಭೂತಿಯನು ಶರೀರದೊಳು ಧರಿಸಿ ಅರಣ್ಯ ಸೇರಿದರು. ಅಲ್ಲಿ ಅವರು ತಪೋನಿರತರಾಗಿದ್ದಾಗ ಆಕಸ್ಮಿಕವಾಗಿ ಬಂದ ದಮನಾಖ್ಯಮುನಿ ಚರಣಿಕೆ ನಮಿಸಿದ ಭೀಮರಾಯ ದಂಪತಿಗಳನ್ನು “ಯಾವಸ್ಥಳದಿಂದ ಬಂದಿರಿ ಈ ವನದೊಳು ಕಾಣೆ ನಿಮ್ಮನು, ಋಷಿವೇಷದಲ್ಲಿ ಭಾವೆಯ ನೊಡಗೊಂಡು ಬಂದ ಕಾರಣವೇ” ನೆಂದು ಕೇಳಿದಾಗ ಅವರು ತಮ್ಮ ಪ್ರವರವನು ಹೇಳಿದರು. ಆಗ ದಮನಾಖ್ಯಮುನಿ “ಬ್ರಹ್ಮದೇವನನ್ನು ಕುರಿತು ತಪಮಾಡೀಗಲೆ ಸಮ್ಮತದಿ ನಿನಗೆ ಸುತರ ಕೊಡುವ” ಎಂದು ಹೇಳಿಹೋದ. ಅವರಿಬ್ಬರೂ ಮುನಿಯ ಆದೇಶದಂತೆ ಬ್ರಹ್ಮನನ್ನು ಕುರಿತು ತಪಸ್ಸು ಮಾಡಿದುದರ ಫಲವಾಗಿ ಅವಳಿಜವಳಿ ಮಕ್ಕಳಾದರು. ಮೊದಲು ಬೆಳಕು ಕಂಡವ ಮಗ ಅನಂತರ ಮಗಳು ಅವರಿಗೆ ದಮ, ದಮಯಂತಿ ಎಂದು ಹೆಸರಾಯಿತು. ಕೆಂಪಣ್ಣಗೌಡನಲ್ಲಿ ಭೀಮರಾಯ ಮಕ್ಕಳನ್ನು ಪಡೆಯುವ ರೀತಿ ಅತ್ಯಂತ ಸಹಜವಾದುದಾಗಿದೆ. ಕನಕದಾಸನಲ್ಲಿ ಪವಾಡವಾಗಿದೆ.
ನಳದಮಯಂತಿಯರ ಪ್ರೇಮ ಪ್ರಕರಣಕ್ಕೆ ಸಂಬಂಧಿಸಿದಂತೆಯೂ ಕನಕದಾಸ ಮತ್ತು ಕೆಂಪಣ್ಣಗೌಡರಲ್ಲಿ ಅಪಾರ ವ್ಯತ್ಯಾಸವಿದೆ. ಕನಕದಾಸನ ದಮಯಂತಿ ಭೀಮ ನೃಪಾಲನೋಲಗದಲ್ಲಿ ಧರಣೀಪಾಲಕರ ಚರಿತ್ರ ಸಂಗ್ರಹದೊಳಿದ್ದಾಗ ನಳನೃಪನ.
ಶೀಲವನು ಸೌಂದರ್ಯ ವಿಭವ ವಿ
ಶಾಲಮತಿ ಲಾವಣ್ಯರೂಪುಗು
ಣಾಳಿಗಳ ವಿಸ್ತ್ರರಿಸಿಕೊಂಡಾಡಿದರು ಕವಿ ಜನರು.
ವನಜಮುಖಿಯಾವಾರ್ತೆಯೆಲ್ಲವ
ಮನವೊಲಿದು ಕೇಳಿದಳು ಹಿಗ್ಗುತ
ನೆನೆದುದಂತಃಕರಣ ಹೆಚ್ಚಿದ ಚಿತ್ತವೃತ್ತಿಯಲಿ
ನೆನೆದು ಬರೆದಳು ನಳನ ರೂಪವ
ನನುನಯದಿ ಚಿತ್ರದಲಿ ಮಿಗೆ ಸಂ
ಜನಿಸಿ ತವನಲಿ ಮೋಹವೆಲೆ ಧರಣೀಶ ಕೇಳೆಂದ
ಕೆಂಪಣ್ಣಗೌಡನಲ್ಲಿ ದಮಯಂತಿಗೆ ಹಂಸಬಂದು ಹೇಳುವವರೆಗೆ ನಳನ ಬಗ್ಗೆ ಏನೂ ತಿಳಿಯದು. ಹಾಗೆಯೆ ಹಂಸ ಹೇಳುವವರೆಗೂ ನಳನಿಗೂ ದಮಯಂತಿಯ ಬಗ್ಗೆ ಏನೂ ತಿಳಿಯದು.
ಒಂದು ದಿನ ನಳರಾಜನಿಗೆ ವಸಂತಕಾಲದ ವನವನ್ನು ನೋಡುವ ಆಸೆಯಾಯಿತು. ಅದರಂತೆ ತನ್ನ ಪರಿವಾರ ಸಮಸ್ತ, ಮಂತ್ರಿಮನ್ನೆಯರು, ಪಂಡಿತರೊಂದಿಗೆ ವನಕ್ಕೆ ಹೋದ. ಅಲ್ಲಿ ಆನಂದದಿಂದ ಸುತ್ತಿ ಆ ವನ ಸೌಂದರ್ಯ ನೋಡಿ ಕುಳಿತ ನಳನಿಗೆ ಈ ಸೌಂದರ್ಯಕ್ಕೆ ಕಾರಣವಾದ ವಸಂತನಪೂಜೆ ಮಾಡಬೇಕೆಂಬ ಆಸೆಯಾಯಿತು. ಆಗ ಅವನ ಪರಿವಾರದವರು ಪನ್ನಿರ ಕಲಸಿ ಚಂದನದ ಪ್ರತಿಮೆಯತಿದ್ದಿ ಚನ್ನಿಗನಾದ ವಸಂತ ದೇವನನ್ನು ಮಾಡಿದರು. ಶ್ರೀಪತಿಯ ಭಕ್ತನು ಆ ವಸಂತನ ಪೂಜೆಯ ಮಾಡಿ ಸಾಷ್ಟಾಂಗ ದಂಡ ಪ್ರಮಾಣದಿಂದೆರಗಿದನು” ಅಂತಹ ಸಮಯದಲ್ಲಿ
ಹಂಸ ಪಕ್ಷಿಗಳು ಬಂದವು ಅತಿಹರುಷದಿಂದಲಿ
ಕಂಸಾರಿ ಭಕ್ತನಾದ ನಳಚಕ್ರವರ್ತಿಯ ಬಳಿಗೆ
ಆಗ “ಎಲ್ಲಿಂದ ಬಂದವು ಈ ಹಂಸ ಪಕ್ಷಿಗಳು. ಇಲ್ಲಿಗೊಂದನು ಹಿಡಿದು ತರಬೇಕು” ಎಂದ ನಳರಾಜ. ಹಾಗಂದವನು ತಾನು ರಾಜನಾಗಿ ಕೂರದೆ ಮಂತ್ರಿ ಮನ್ನೆಯರು ಸಹಿತ ಓಡಾದಿ ಒಂದನ್ನು ಹಿಡಿದರು. ಆಗ ಆ ಹಂಸ ಪಕ್ಷಿಯು
ಕೇಳು ಭೂಪಾಲಕ ನಿಮಗೆ
ಪೇಳುವೆ ದಮಯಂತಿಯ ರೂಪವ
ಲಾಲಿಸಿ ಕೇಳಯ್ಯ ನೀನೀಗ ಓ ನಳರಾಜ
ನಾಳೆ ಅರಿವಾಗುವುದು ನಿಮಗಿನ್ನು
ಎಂದು ದಮಯಂತಿಯ ಗುಣಾತಿಶಯ, ಸೌಂದರ್ಯಗಳ ವರ್ಣನೆಯನ್ನು ವಿವರವಾಗಿ ಮಾಡಿ
ಸೂರಿಯ ಚಂದ್ರರ ಆಣೆಯಿನ್ನು
ಧಾರುಣಿ ದೇವಿಯರ ಮೇಲಾಣೆ
ನಾರಾಯಣಸ್ವಾಮಿ ಮೇಲಾಣೆ ಓ ನಳರಾಜ
ನಾರಿಯ ನಿನ್ನೊಶವ ಮಾಡುವೆನು ಎಂದಿತು
ಆಗ ನಳರಾಜ ದಮಯಂತಿ ಯಾರು? ಯಾರ ಮಗಳು ಎಂದು ಕೇಳಿದಾಗ ಹಂಸ ಪಕ್ಷಿಯು ಭೀಮರಾಯ ತಪಸ್ಸು ಮಾಡಿ ಮಕ್ಕಳನ್ನು ಪಡೆದ ಕಥೆಯನ್ನು ದಮಯಂತಿಯ ಗುಣ ಶೀಲಾದಿಗಳನ್ನು ನಳನಿಗೆ ಹೇಳುತ್ತದೆ. ಅವನಿಗೆ ಮಾತುಕೊಟ್ಟಂತೆ ದಮಯಂತಿಯ ಬಳಿಗೆ ಹೋಗಿ ನಳನ ಬಗ್ಗೆಯೂ ಹೇಳಿ ಅವಳಲ್ಲಿ ಅನುರಾಗ್ ಮೂಡಿಸುತ್ತದೆ.
ನಳನ ಕಥೆಯನ್ನು ಬರೆದವರೆಲ್ಲರೂ ಕೆಂಪಣ್ಣಗೌಡನನ್ನುಳಿದು ಕಲಿಪುರುಷನನ್ನು ವಿಕಾರವಾಗಿ ಚಿತ್ರಿಸಿದ್ದಾನೆ. ಅವನ ವ್ಯಕ್ತಿ ಚಿತ್ರ ಅವಹೇಳನಕರವಾಗಿ ವಿಕಾರವಾಗಿದೆ;
ಕರುಳು ಜುಂಜುದಲೆಯ ತಗ್ಗಿದ
ಕುರಳ ಕೆಂಗುರಿಗಣ್ಣ ಮೋರೆಯ
ಹರಕುಗಡ್ಡದ ಕೆಂಚುಮೀಸೆಯ ಮಲಿನವಸನದಲಿ
ನೆರೆದ ವೀರಕರಾಳ ಭಟಂ
ತೆರೆದ ಉಕ್ಕಿನ ತೇರಿನಲಿ ಕಲಿ
ಪುರುಷ ಕಾಣಿಸಿಕೊಂಡನಮರೇಶ್ವರನ ನಸುನಗುತ.
ಭಾರತೀಯ ಸಾಹಿತ್ಯವೆಲ್ಲ ಕಲಿಪುರುಷನೆಂದು ಕರೆದು ಕ್ರೂರಿಯ ವಿಕಾರಿಯೂ ಆಗಿ ಚಿತ್ರಿಸಿದ ಒಂದು ಪಾತ್ರವನ್ನು ಕೆಂಪಣ್ಣಗೌಡ ಶನಿರಾಜನೆಂದೂ ನವಗ್ರಹಗಳಲ್ಲಿ ಒಬ್ಬನೆಂದೂ ಸೂರ್ಯಪುತ್ರನೆಂದೂ ಮೇಲೆತ್ತಿ ಚಿತ್ರಿಸಿದ್ದಾನೆ. ಇಂದ್ರಾದಿ ದೇವತೆಗಳು ದಮಯಂತಿಯನ್ನು ಆಸೆ ಪಟ್ಟಂತೆಯೇ ಶನಿಯೂ ಆಸೆ ಪಟ್ಟಿದ್ದಾನೆ. ಇಂದ್ರಾದಿಗಳು ನಳನನ್ನು ದಮಯಂತಿಯ ಬಳಿಗೆ ರಾಯಭಾರಿಯಾಗಿ ಕಳಿಸಿದರು. ತಮಗೆ ಮಾಲೆ ಹಾಕಲಿಯೆಂದು. ನಳನಂತೆ ವೇಷಧರಿಸಿದರು, ಆದರೆ ಶನಿರಾಜ ಆಕೆಯನ್ನು ಒಲಿಸಿ ತರುವುದಾಗಿಯೂ ಆಮೇಲೆ ದೇವೆಂದ್ರ ನಿಂತು ಕ್ರಮವಾಗಿ ಮದುವೆ ಮಾಡಿಸಬೇಕೆಂದು ಕೇಳುತ್ತಾನೆ. ಬೇರೆ ಕೃತಿಗಳಲ್ಲಿ ಕಲಿ ದೇವತೆಗಳಿಗೆ ದಾರಿಯಲ್ಲಿ ಸಿಗುತ್ತಾನೆ. ಆದರೆ ಕೆಂಪಣ್ಣಗೌಡನಲ್ಲಿ ಅವನೆ ಇಂದ್ರನ ಬಳಿಗೆ ಬಂದು ದಮಯಂತಿಯ ಸ್ವಯಂವರದ ಪ್ರಸ್ತಾಪ ಮಾಡುತ್ತಾನೆ. ಸ್ವಯಂವರ ನಡೆದು ಹೋಗಿರುವುದು ಅವನಿಗೆ ತಿಳಿದಿರುವುದಿಲ್ಲ. ದೇವೇಂದ್ರ ಹೇಳಿದ ಮೇಲೆ ಶೀಘ್ರ ಕೋಪಿಯಾದ ಶನಿಯು ನಳದಮಯಂತಿಯರು ಸುಖವಾಗಿರದಂತೆ ಮಾಡುತ್ತೇನೆಂದು ಶಪಥ ಮಾಡುತ್ತಾನೆಯೆ ಹೊರತು ದಮಯಂತಿಯನ್ನು ಗಂಡನನ್ನು ಬಿಡಿಸಿ ಮತ್ತೆ ಮದುವೆಯಾಗಲು ಬಯಸುವುದಿಲ್ಲ.
ಕೆಂಪಣ್ಣಗೌಡ ಶನಿಯಪಾತ್ರವನ್ನು ಮುಂಗೋಪಿಯಾದ ಮಹಾತ್ಮನ ಮಟ್ಟಕ್ಕೆ ಏರಿಸಿದ್ದಾನೆ. ನಳದಮಯಂತಿಯರನ್ನು ಕಾಡಿಗಟ್ಟಿದ ಅವನು ಉದ್ದಕ್ಕೂ ಅವರಿಗೆ ಬೆಂಬಲವಾಗಿಯೇ ನಿಲ್ಲಬೇಕಾಗುತ್ತದೆ. ಅವರಿಬ್ಬರೂ ಹೋದಲ್ಲೆಲ್ಲಾ ಶನಿಯು ಸುತ್ತಬೇಕಾಗುತ್ತದೆ. ಮಾರುವೇಷದಲ್ಲಿ ಬಂದು ಅವರಿಗೆ ದಾರಿತೋರಿಸುತ್ತಾನೆ. ಅಗ್ನಿ ವರುಣ ವಾಯುಗಳ ಸಹಾಯದಿಂದ ಅವರ ಶಕ್ತಿ ಜಗತ್ತಿಗೆ ತಿಳಿಯುವಂತೆ ಮಾಡುತ್ತಾನೆ. ಕಡೆಗೆ ನಳನಲ್ಲಿದ್ದ ಕಾರ್ಕೋಟಕ ವಿಷವನ್ನು ತಾನು ಸ್ವೀಕರಿಸಿ ಅವನನ್ನು ಹರಸುತ್ತಾನೆ. ಒಂದು ಮಾತಿನಲ್ಲಿ ಹೇಳಬೇಕೆಂದರೆ ಮಿಕ್ಕ ಕವಿಗಳ ಕೈಯಲ್ಲಿ ಕಲಿ ಪುರುಷನೆಂದು ವಿಕಾರಿಯೂ ಸಣ್ಣ ಮನಸ್ಸಿನವನೂ ಆಗಿದ್ದವನು ಕೆಂಪಣ್ಣಗೌಡ ಕವಿ ಸ್ಪರ್ಷದಿಂದ ಶನಿಮಹಾತ್ಮನಾಗಿದ್ದಾನೆ. ಈ ಕಾರಣದಿಂದಲೇ ಕೆಂಪಣ್ಣಗೌಡ ಮುಂದೆ ಶನಿಮಹಾತ್ಮೆಯನ್ನು ಬರೆದ.
ಕಥೆ ಮುಂದುವರಿದಂತೆ ಕನಕದಾಸಾದಿ ಶಿಷ್ಟ ಕವಿಗಳ ನಳ ಪ್ರಸಂಗಕ್ಕೂ ಕೆಂಪಣ್ಣಗೌಡನ ಕಾವ್ಯಕ್ಕೂ ಅನೇಕ ವ್ಯತ್ಯಾಸಗಳು ಕಂಡುಬರುತ್ತವೆ. ಶಿಷ್ಟ ಕಾವ್ಯಗಳಲ್ಲಿ ಕಾಡಾನೆಗಳು ವರ್ತಕರ ಮೇಲೆ ನುಗ್ಗಿದಾಗ ದಮಯಂತಿ ಹೀನ ಅದೃಷ್ಟದವಳೆಂದು ವರ್ತಕರು ಹೀಯಾಳಿಸುತ್ತಾರೆ, ಕೆಂಪಣ್ಣಗೌಡನ ವರ್ತಕರು.
ಅಮ್ಮ ನೀವಿರಲಾಗಿ ನಮ್ಮ ಕೆಲವರ ಬಿಟ್ಟು
ಸುಮ್ಮನೆ ಪೋದವು ಸಾಮಗಜ ವೀಗ
ನೀವೇನು ಮಾಡುವಿರಿ ನಿಮಗೆ ದುಃಖವು ಬೇಡ
ನೀವು ತಾಯಿ ಕೇಳಿ ನಿಮ್ಮಿಂದ ಮನ್ನಿಸಿತು ಕೆಲರ
ಎಂದು ದಮಯಂತಿಗೆ ಸಮಾಧಾನ ಹೇಳಿ ಆಕೆಯನ್ನು ಸುಬಾಹುವಿನ ನಗರಕ್ಕೆ ತಲುಪಿಸುತ್ತಾರೆ.
ಕಾವ್ಯದ ಕೊನೆ ಕೂಡ ಶಿಷ್ಟ ಕಾವ್ಯಗಳಿಗಿಂತ ಬೇರೆಯಾಗಿರುವುದನ್ನು ಕಾಣಬಹುದು. ಋತುಪರ್ಣ ಬಂದ ರಥದ ಶಬ್ಧ ಕೇಳಿ ತನ್ನ ರಮಣನಲ್ಲದೆ ಬೇರೆಯವರು ಹೀಗೆ ರಥ ನಡೆಸಲು ಸಾಧ್ಯವೆ ಎಂದು ಮೇಲುಮನೆಯ ತುದಿಗೆ ಬಂದು ದಮಯಂತಿ ನೋಡಿದಳು. ನಳನ ಅಡುಗೆಯನ್ನು ತರಿಸಿ ರುಚಿ ನೋಡಿದಳು. ಮಕ್ಕಳನ್ನು ಅವನ ಬಳಿಗೆ ಕಳಿಸಿ ಅವನ ಪ್ರತಿಕ್ರಿಯೆಯನ್ನು ಗಮನಿಸಿದಳು ತಂದೆಯ ಕೊಠಡಿಗೆ ಬರುವಂತೆ ಮಾಡಿ ಹೇಳಿಸಿದಳು. ಈ ಯಾವುದಕ್ಕೂ ಬಗ್ಗದಾಗ ಅಗ್ನಿ ಪ್ರವೇಶ ಮಾಡುವುದಾಗಿ ಕೊಂಡ ಹಾಕಿಸಿದಳು.
ಉರಿಯೇಳುತಿರ್ದುದು ಧರಣಿಯಿಂ ನಭಕೆ
ಆಗ ದಮಯಂತಿಯು ವೇಗದಿಂಬಂದು
ರಮಣನ ಪಾದಕ್ಕೆ ಚನ್ನಾಗಿ ಮಣಿದು
ಘನ ಭಕ್ತಿಯಿಂದಲು ಕರಗಳ ಮುಗಿದು
ಸಾಕ್ಷಿ ಕಲ್ಲಿನ ಮೇಲೆ ಜೋಕೆಯಿಂ ನಿಂದು
ಲೋಕ ರಕ್ಷಕನಾದ ಅಗ್ನಿದೇವರಿಗೆ
ಚಂದಿರವದನೆ ಪ್ರದಕ್ಷಿಣೆಯ ಮಾಡಿ
ಭರದಿಂದ ನೆಗೆದಳು ಆ ವುರಿಯೊಳಗೆ ಬೇಗ
ಕರುಣದೊಳಗ್ನಿ ದೇವನು ಕರಗಿದನು ಆಗ
ವಿಷ್ಣು ಪ್ರತ್ಯಕ್ಷನಾದ. ದೇವದುಂದುಬಿ ಮೊಳಗಿದವು. ಹೂಮಳೆ ಕರೆಯಿತು. ಮುತ್ತೈದಿಯರು ನಳದಮಂತಿಯರಿಗೆ ಆರತಿಯೆತ್ತಿ ಮಂಗಳ ಹಾಡಿದರು.
ಕಥೆ ಇಲ್ಲಿಗೆ ಮುಗಿದರೂ ನಳನು ಪುಷ್ಕರನೊಂದಿಗೆ ಪಗಡೆಯಾಡಿ ರಾಜ್ಯವನೆಲ್ಲ ಮತ್ತೆ ಗೆಲ್ಲುವುದನ್ನು ಕವಿ ಯಾಂತ್ರಿಕವಾಗಿ ಹೇಳಿದ್ದಾನೆನಿಸುತ್ತದೆ. ನಳಚರಿತ್ರೆಯ ಶಿಷ್ಟ ಸಂಪ್ರದಾಯಕ್ಕಿಂತ ಇಲ್ಲಿ ಕೆಲವು ವಿಶೇಷಗಳೂ ಇವೆ. ನಳರಾಜನ ರಾಜ್ಯದಲ್ಲಿ ಅಧರ್ಮ ನಡೆಯದು ಎಂಬುದರ ಸಂಕೇತವಾಗಿ ಎತ್ತನ್ನು ತಿನ್ನಬಂದ ಹುಲಿ ನಾರಾಯಣ ಚಕ್ರದಿಂದ ಹತವಾದ ಉಪ ಕಥೆಯಿದೆ. ಸ್ವಯಂವರದಲ್ಲಿ ರಾಜಾಧಿರಾಜರನ್ನು ಪರಿಚಯಿಸುವ ದೇಶ ದೇಶಗಳನ್ನು ಹುಡುಕಿ ನಳದಮಂತಿಯರ ಕಂಡುಹಿಡಿದ ವಸುದೇವನೆಂಬ ಬ್ರಾಹ್ಮಣ. ಬಡಕಲು ಕುದುರೆಗಳನ್ನು ರಥಕ್ಕೆ ಹೂಡಿ ಸೂರ್ಯಸ್ತದೊಳಗೆ ವಿದರ್ಭಾನಗರ ತಲುಪಿದ ಸಾರಥಿ. ವಸಂತ ಪೂಜೆಯ ಆಚರಣೆ, ತೊಟ್ಟಿಲು ತೂಗುವ ಹಾಡು, ಮಂಗಳಾರತಿ ಪದ ಹೀಗೆ ಕೆಂಪಣ್ಣಗೌಡ ತನ್ನ ಸಮಕಾಲೀನ ಗ್ರಾಮ ಜೀವನವನ್ನು ಈ ಕಾವ್ಯದಲ್ಲಿ ಕಂಡಿರಿಸಿದ್ದಾನೆ. ಕನಕದಾಸನ ನಳಚರಿತ್ರೆ ವಿದ್ಯಾವಂತರ ಹೃದಯ ಗೆದ್ದು ಇಂದಿಗೂ ಅವರ ಮನೆಯಲ್ಲಿ ಓದಿಸಿಕೊಳ್ಳುತ್ತಿದೆ.
ಕೆಂಪಣ್ಣಗೌಡನ ಮೂರನೆಯ ಕಾವ್ಯ ಶನಿಮಹಾತ್ಮೆ ಒಂದು ಚಿಕ್ಕ ಕಾವ್ಯ. ಹಳೆಯ ಮೈಸೂರಿನ ಗ್ರಾಮಾಂತರದಲ್ಲಿ ಇದು ಪ್ರಸಿದ್ಧವಾಗಿರುವಷ್ಟು ಮತ್ತಾವಕಾವ್ಯವೂ ಆಗಿಲ್ಲ. ಶ್ರಾವಣಮಾಸದಲ್ಲಿ ಈ ಕಾವ್ಯವನ್ನು ಮನೆ ಮನೆಯಲ್ಲಿ ಓದಿಸಿ ರಾತ್ರಿಯಿಡೀ ಕೇಳುವ ಸಂಪ್ರದಾಯ ಇಂದಿಗೂ ಜೀವಂತವಾಗಿದೆ. ಈ ಕಾವ್ಯಕ್ಕೆ ಯಾವುದೇ ಪೂರ್ವ ಉದಾಹರಣೆ ಇದ್ದಂತಿಲ್ಲ. ನಳಚರಿತ್ರೆಯಲ್ಲಿ ಕಲಿಯಿಂದ ಶನಿಮಹಾತ್ಮನಾದ ಈ ಪಾತ್ರದ ಮಹಿಮೆಯನ್ನು ಹೇಳುವುದೇ ಶನಿಮಹಾತ್ಮೆಯ ಉದ್ದೇಶವಿದ್ದಂತೆ ಕಾಣುತ್ತದೆ. ಆದರೆ ಶನಿ ಪೂಜೆಯ ಆಚರಣೆ ಈ ಕಾವ್ಯಕ್ಕಿಂತಲೂ ಪ್ರಾಚೀನವಾಗಿದ್ದು ಭಾರತದಾದ್ಯಂತ ವಿಶೇಷವಾಗಿ ದಕ್ಷಿಣ ಭಾರತದಲ್ಲೆ ಇತ್ತು ಎಂಬುದಕ್ಕೆ ಜಾನಪದ ಸಾಹಿತ್ಯದಲ್ಲಿ, ಆಚಾರಗಳಲ್ಲಿ ಸುಳಿವು ದೊರೆಯುತ್ತದೆ. ಈ ಕಾವ್ಯದ ನಾಯಕ ಉಜ್ಜಯಿನಿಯ ದೊರೆ ವಿಕ್ರಮ. ವಿಕ್ರಮನ ಸುತ್ತ ಹುಟ್ಟಿಕೊಂಡ ಕಥೆಗಳಲ್ಲಿ ಇದೂ ಒಂದಾಗಿದ್ದು ಕೆಂಪಣ್ಣಗೌಡನಿಂದ ಕಾವ್ಯರೂಪ ಪಡೆದಿದೆ. ಶನಿಮಹಾತ್ಮೆಯ ಕಥೆ ಹೀಗಿದೆ.
ಕಲಿಯುಗದಲ್ಲಿ ಬಲವಂತನಾದ ರಾಜ ವಿಕ್ರಮ. ಅವನು ಬಲು ಪರಾಕ್ರಮಿ. ಉಜ್ಜಯಿನಿ ಎಂಬ ಪಟ್ಟಣಕ್ಕೆ ದೊರೆ. ಅವನಲ್ಲಿ ಕರಿತುರಗ ಪಾಯ್ದಳವಿದೆ. ಸಂಭ್ರಮದಿಂದ ಹರಿಯ ಭಜನೆ ಮಾಡುತ್ತ ರಾಜ್ಯವಾಳುತ್ತಿದ್ದಾನೆ.
ಒಂದು ದಿನ ಅವನು ತನ್ನ ಸಭಾ ಸ್ಥಾನದಲ್ಲಿ ಕುಳಿತಿದ್ದಾನೆ. ವೇದಾಪಾಠಕರಾದ ಪಂಡಿತ್ತೋತ್ತಮರೊಂದಿಗೆ ಚರ್ಚೆ ಮಾಡುತ್ತಿದ್ದಾನೆ. ಹೀಗೆ ಚರ್ಚಿಸುವಾಗ ನವಗ್ರಹಗಳ ಪ್ರಸ್ತಾಪ ಬರುತ್ತದೆ. ಆಗ ವಿಕ್ರಮ ಈ ನವಗ್ರಹಗಳಲ್ಲಿ ಯಾರು ಶಕ್ತರು ಎಂಬುದನ್ನು ದಯವಿಟ್ಟು ಹೇಳಿರೆಂದು ಪಂಡಿತರನ್ನು ಕೇಳುತ್ತಾನೆ. ಆಗ ಪಂಡಿತರಲ್ಲಿ ವಾದ ವಿವಾದ ಉಂಟಾಗುತ್ತದೆ.
ಒಂದನೆಯ ಪಂಡಿತನು ಎದ್ದು ಲೋಕದಲ್ಲಿ ಸೂರ್ಯಗ್ರಹವೆ ಶಕ್ತಿವಂತನು. ಅವನು ಶಿವಪದವನೀಯುವನು. ಒಲಿದವರಿಗೆ ಬಲವ ನೀಡುವನು, ಧೈರ್ಯ ಶೌರ್ಯವನು ಕೊಟ್ಟು ಪೂರೆಯುವನು. ಆದುದರಿಂದ ಈ ಮೂಜಗದೊಳಗೆ ಸೂರ್ಯನೆ ಮೇಲಾದಾ ಗ್ರಹವು ಎಂದು ಹೇಳಿದನು.
ಎರಡನೆಯ ಪಂಡಿತನು ಎದ್ದು ಕುಂಭಿನಿಯೊಡೆಯೆನೆ ಕೇಳು ಸೋಮನೆಂಬ ಗ್ರಹವು ಬೇಡಿದುದನಿತ್ತು ಸಲಹುವನು. ಮೂಜಗಕೆ ಅತಿ ಹಿತನು. ಸಸ್ಯಾದಿಗಳಿಗೆ ಜೀವನವೀಯುವನು. ಪುರುಷಾರ್ಥಗಳನು ಕೊಡುವನು. ಪರಮೇಶ್ವರನ ಶಿರದಲ್ಲಿ ಶೋಭಿಸುವನು. ಸಕಲ ಸೌಭಾಗ್ಯವ ಕೊಡುವನು. ಶಾಂತರೂಪನು. ಚಂದ್ರನಿಗಿಂತ ಅಧಿಕರು ಯಾರು ಇಲ್ಲವೆಂದ.
ಮೂರನೆಯ ಪಂಡಿತನು ಎದ್ದು ಹರುಷದಿಂದ “ಲಾಲಿಸುಭೂಪ, ಧರಣಿಯೊಳಗೆ ಮಂಗಳನು ಕ್ರೂರ. ಆದರೆ ಬಗೆ ಬಗೆಯ ಸುಖ ಸಂತೋಷಗಳನೀಯುವನು. ಏಕ ಮನಸ್ಸಿನಿಂದ ನುತಿಸಿದರೆ ಮಂಗಳನು ಅನೇಕ ಐಶ್ವರ್ಯ ಕೊಡುವನು. ವೀರನವನು ಬಲು ಧೀರ ಸೇರಿದವರ ಕಾಯುವನು. ಕ್ರೂರರನು ಸಂಹರಿಸುವನು. ಆದುದರಿಂದ ಮಂಗಳನೆ ಅತಿ ಶ್ರೇಷ್ಠ” ಎಂದನು.
ನಾಲ್ಕನೆಯ ಪಂಡಿತನು ಎದ್ದು “ದೊರೆಯೆ ಕೇಳು ದಿಟವಾಗಿ ಭುವನ ವಿಖ್ಯಾತ ಬುಧವನು, ಬುಧ ನಿಜವಾಗಿ ದೊಡ್ಡವನು ಕೇಳಯ್ಯ, ಅಸಡ್ಡೆ ಮಾಡಬೇಡ. ಅವನು ಸೌಖ್ಯವನೀಯುವನು. ಜನರಿಗೆ ಸುಮತಿಯನ್ನು ಕೊಡುವನು. ಭುಧನು ಗುಣಾಡ್ಯ. ನಂಬಿದವರಿಗೆ ಆರೋಗ್ಯ ಕೊಡುವನು. ಅವನು ಹರಿಣಾಂಕನ ಪ್ರೀತಿಯಸುತನು. ಹುಡುಕಿದರವನ ಹೋಲುವರಿಲ್ಲ. ಬುದ್ಧಿಯೊಳು ಪ್ರಸಿದ್ಧ. ಆದುದರಿಂದ ಬುಧಗ್ರಹವೇ ಶ್ರೇಷ್ಠನು” ಎಂದನು.
ಐದನೆಯ ಪಂಡಿತನು ಎದ್ದು “ಎಲೈರಾಜನೆ ಕೇಳು ಗುರುವಿಗೆ ಸಮಾನರು ಜಗತ್ತಿನಲ್ಲಿ ಬೇರಾರೂ ಇಲ್ಲ. ಅವನನ್ನು ಸುರ, ನರ, ದಾನವರೆಲ್ಲ ಗೌರವಿಸುವರು. ಜ್ಞಾನದ ಅಧಿದೇವನು. ಗುರುವಿಗಣೆ ಇಲ್ಲವೆಂದು ಆಗಮಗಳು ಹೇಳುತ್ತವೆ. ಗುರುವಿನ ಮಹಿಮೆಯನ್ನು ಹೇಳಲಸಾಧ್ಯ. ಆದುದರಿಂದ ಗ್ರಹಗಳಲೆಲ್ಲಾ ಗುರುವೆ ಶ್ರೇಷ್ಠನು” ಎಂದನು.
ಆರನೆಯ ಪಂಡಿತನು ಎದ್ದು “ಅಯ್ಯಾ ರಾಜನೆ ಶುಕ್ರನು ಸುರಪದವಿಯನ್ನು ಕರುಣಿಸುವನು. ಅವನು ದಯಾನಿಧಿಯು, ಧನುಜವಂಶಕೆ ಗುರುವು. ಅವನನ್ನು ನಂಬಿದವರಿಗೆ ಮಿತಿಯಿಲ್ಲದೆ ಭಾಗ್ಯಕೊಡುತ್ತಾನೆ. ಜನಗಿರೆ ಅಷ್ಟ ಭೋಗಗಳನ್ನು ಕೊಟ್ಟು ಪರಿತುಷ್ಠಿ ಪಡಿಸುವನು. ಅವನಲ್ಲಿ ಮಂತ್ರ ಸಂಜೀವಿನಿ ಇದೆ. ತನ್ನನ್ನು ಭಜಿಸಿದವರನ್ನು ಕಾಯುವನು. ಆದುದರಿಂದ ಗ್ರಹಗಳಲ್ಲೆಲ್ಲಾ ಶುಕ್ರನೆ ಶ್ರೇಷ್ಠನು”.
ಏಳನೆಯ ಪಂಡಿತನು ಎದ್ದು “ಅಯ್ಯಾ ರಾಜನೆ ರಾಹುಕೇತುಗಳ ಮಹಿಮೆಯನ್ನು ಹೇಳುತ್ತೇನೆ ಕೇಳು. ಅವರು ಬಹುಮಾನಿತರು. ಬಾಹು ಬಲಾಢ್ಯರು. ಸೂರ್ಯ ಚಂದ್ರಾಧಿಗಳನ್ನೇ ಹಿಡಿದು ಭಾದೆಪಡಿಸುವರು. ಧನುಜವಂಶಜರವರು. ಪಟು ಪರಾಕ್ರಮಿಗಳು. ನಂಬಿದ ಜನರನ್ನು ಕೈಬಿಡದೆ ಕೊನೆಯವರೆಗೂ ಕಾಯುವರು. ರಾಹು ಚಂದ್ರನನ್ನು, ಕೇತು ಸೂರ್ಯನನ್ನು ಹಿಡಿಯುವರು. ಅವರು ಸತ್ಯಾತಿಶಯರು. ಅವರ ಗುಣಗಳನ್ನು ಪ್ರೀತಿಯಿಂದ ಕೇಳಿದವರನ್ನು ಕಾಯುವರು, ಆದುದರಿಂದ ಗ್ರಹದೊಳಗೆಲ್ಲಾ ರಾಹು ಕೇತುಗಳೇ ದೊಡ್ಡವರು”.
ಎಂಟನೆಯ ಪಂಡಿತನು ಎದ್ದು “ವಿಕ್ರಮರಾಜ ಕೇಳು ಶನಿಯ ಮಹಿಮೆಗಳನ್ನು ಹೇಳುತ್ತೇನೆ. ಮನವಿಟ್ಟು ಲಾಲಿಸು. ಕಾಲಬೈರವನೆ ಶನಿಯನ್ನು ಪೂಜೆ ಮಾಡುತ್ತಾನೆ. ನೀಲಕಂಠನು ಅವನ ಕಂಡರೆ ಬೆದರುತ್ತಾನೆ. ಕಪ್ಪುರೂಪವನು ಧರಿಸಿರುವ ಅವನು ಕುಲದಲ್ಲಿ ದ್ರಾವಿಡ. ಕೋಪ ದೃಷ್ಟಿಯಲ್ಲಿ ನೋಡಿದರೆ ಸಾಕು ಅಂಥವರಿಗೆ ಕಷ್ಟ ಬರುವುದು. ಶಾಂತವಾಗಿ ಒಲಿದರೆ ಎಲ್ಲಾ ಭಾಗ್ಯಗಳನ್ನು ಕೊಡುತ್ತಾನೆ. ಶನಿಯು ಜನಿಸಿದಾಗ ಅವನ ಪಿತನಾದ ಸೂರ್ಯನ ಮೇಲೆ ದೃಷ್ಟಿ ಬಿದ್ದಿತು. ಕೂಡಲೇ ಅವನ ರಥದ ಕುದುರೆಯ ಕಣ್ಣುಗಳು ಹೋದವು. ಸಾರಥಿಯು ಹೆಳವನಾದನು. ಅವನ ದೃಷ್ಟಿ ಹಿಂತಿರುಗಿದ ಮೇಲೆ ಸರಿ ಹೋಯಿತು. ಆದುದರಿಂದ ಗ್ರಹಗಳಲ್ಲೆಲ್ಲಾ ಶನಿಯೇ ಪ್ರಬಲನಾದವನು” ಎಂದನು.
ಪಂಡಿತನು ಹೀಗೆ ಶನಿಯ ಮಹಿಮೆಯನ್ನು ಹೇಳುತ್ತಿರುವಾಗ ವಿಕ್ರಮನು ಗಹಗಹಿಸಿ ನಗುತ್ತಾ ಆ ಪಂಡಿತನಿಗೆ ಹೇಳಿದ “ಭೂಮಿಗೆ ಬೆಳಕೀವ ಸೂರ್ಯನಿಗೆ ಇವನು ಮಗನೇನಯ್ಯ, ಇವನನ್ನು ಸತ್ಯವಂತ ಎನ್ನುವರೆನಯ್ಯ? ತಂದೆಯನ್ನೆ ಭಾಧಿಸಿದ ಮಗನು ತಾನೆಂದಿಗೂ ಬಾಳುವುದಿಲ್ಲ. ಅವನನ್ನು ಮಗ ಎಂದಾರೆಯೆ? ಸತ್ಪುತ್ರನಲ್ಲ ಅವನ ಮತಿಹೀನ. ಹುಟ್ಟುತ್ತಲೆ ತಂದೆಗೆ ಕಷ್ಟವನ್ನು ಕೊಟ್ಟವನು ಮುಂದೆಷ್ಟು ಕೊಡುತ್ತಾನೆಯೋ. ಅವನನ್ನು ದೊಡ್ಡವನು ಎನ್ನುತ್ತಿಯಲ್ಲ” ಎಂದು ಚಪ್ಪಾಳೆ ತಟ್ಟಿ ಹೀಯಾಳಿಸಿ ನಕ್ಕನು.
ವಿಕ್ರಮರಾಯನು ತನ್ನ ಸಭಾಸ್ಥಾನದಲ್ಲಿ ಶನಿರಾಜನನ್ನು ಹೀಯಾಳಿಸಿ ನಗುತ್ತಾ ಇರುವ ಸಮಯದಲ್ಲಿಯೆ ಅಂತರಿಕ್ಷದಲ್ಲಿ ವಿಮಾನದಲ್ಲಿ ಹೋಗುತ್ತಿದ್ದ ಶನಿಯು ಕೇಳಿಸಿಕೊಂಡನು. ಕೂಡಲೇ ಆರ್ಭಟುಸಿತ್ತ ವಿಕ್ರಮನ ಆಸ್ಥಾನಕ್ಕೆ ಇಳಿದು ಬಂದನು. “ಏನೆಲ್ಲವೂ ವಿಕ್ರಮ ಜ್ಞಾನ ಬಾಹಿರನಾಗಿ ನನ್ನನ್ನು ಬಾಯಿಗೆ ಬಂದಂತೆ ಹೀಯಾಳಿಸುತ್ತಿರುವೆ. ಹರಿಅಜರು ಹರಸುರಪ ನರನಾನರೆಲ್ಲರು ನನ್ನ ಹೆಸರು ಕೇಳಿದರೆ ಭಯ ಪಡುತ್ತಾರೆ” ಎಂದು ಮೊರೆದನು. ಸಭಾಜನರು ಬೊಂಬೆಗಳಂತೆ ಕುಳಿತರು. ಶನಿದೇವನು ಕೋಪದಿಂದ ನನ್ನ ಚಮತ್ಕಾರವನ್ನು ತೋರುವೆನು ನೋಡು, ನಿನ್ನ ಕನ್ಯಾರಾಶಿಗೆ ಈಗಲೇ ಬಂದಿದ್ದೇನೆ” ಎಂದು ಹೇಳಿ ಹೊರಟು ಹೋದನು.
ಶನಿದೇವರ ಕೋಪವನ್ನು ಕಂಡು ವಿಕ್ರಮನು ಗಡಗಡನೆ ನಡಗುತ್ತಾ ಅಪರಾಧವನ್ನು ಮನ್ನಿಸಬೇಕೆಂದು ಪ್ರಾರ್ಥಿಸಿದನು. “ನನ್ನಲ್ಲಿ ಅವಗುಣವನ್ನರಸದೆ ಪರಿಪಾಲಿಸಯ್ಯ. ತಿಳಿಯದಲೆ ಜರಿದು ಪಾಪಿಯಾದೆನು. ಕೋಪ ಮಾಡಿಕೊಳ್ಳಬೇಡ. ಮರೆಬಿದ್ದವರನ್ನು ಪೊರೆಯುವವನು ನೀನು. ನನಗೆ ನಿನ್ನ ಶಕ್ತಿ ತಿಳಿಯದೆ ಮಾತನಾಡಿದೆನು. ಇಂದು ನಿನಗೆ ಮಾಧವನೆ ಗತಿ, ಹಣೆಯ ಬರಹ ಮೀರಿ ಜಗದಲ್ಲಿ ಬಾಳಲು ಸಾಧ್ಯವೇ?” ಎಂದು ಶನಿಯನ್ನು ಪ್ರಾರ್ಥಿಸಿ ಆ ಪಂಡಿತರಿಗೆ ಹೇಳಿ ಎಲ್ಲರನ್ನು ಕಳಿಸಿ ತಾನು ಬಂದು ಅಂತಃಪುರವನ್ನು ಸೇರಿದನು.
ಒಂದು ತಿಂಗಳು ಕಳೆಯಿತು. ಬ್ರಾಹ್ಮಣರು ವಿಕ್ರಮನಲ್ಲಿಗೆ ಬಂದರು. “ಅನಂತನಿಗೂ ವಿಧಿಯು ತಪ್ಪಲಿಲ್ಲ. ಆದುದರಿಂದ ನೀನು ಚಿಂತೆ ಮಾಡಬೇಡ. ಶನಿ ದೇವನನ್ನು ಪೂಜಿಸು, ಕುದುರೆಯ ಹಲ್ಲೆಗಳಿಂದ ಪ್ರತಿಮೆಯ ಮಾಡಿಸು, ಮಣ್ಣಿನ ಕುಂಭದೊಳಗಿಟ್ಟು ಪೂಜಿಸು, ತೈಲಾಭಿಷೇಕ ಮಾಡಿಸು, ದಾನ ಸನ್ಮಾಧಿಗಳಿಂದ ವಸುಧಾಸುರರನ್ನು ಸಂತುಷ್ಟಗೊಳಿಸು. ಅನೇಕ ತೆರನಾದ ದಾನಗಳನ್ನು ಮಾಡು. ಚಿಂತೆಯ ಬಿಡು. ಶನಿದೇವನು ಸಂತಸ ತಾಳಿ ನಿನ್ನ ಬಿಟ್ಟು ಹೋಗುವನು” ಎಂದು ಪರಿಪರಿಯಾಗಿ ಹೇಳಿದರು.
ಬ್ರಾಹ್ಮಣರ ಮಾತುಗಳನ್ನು ಅವರು ಹೇಳಿದ ಪೂಜಾ ವಿಧಾನವನ್ನು ಕೇಳಿದ ವಿಕ್ರಮನು “ಆಗದಾಗದು ಕೇಳಿರೈ ಬ್ರಾಹ್ಮಣರೆ, ನಾನು ಸಾಂಗವಾಗಿ ಶನಿ ಪೂಜೆ ಮಾಡುವುದಿಲ್ಲ. ಆ ಶನಿರಾಜ ಬಿಡುವವನಲ್ಲ. ಸುಮ್ಮನೆ ಪೂಜೆ ಮಾಡುವುದೇಕೆ. ಅವನ ಮನಸ್ಸಿಗೆ ಪ್ರೀತಿ ಬಂದಂತೆ ಮಾಡಲಿ. ಬ್ರಹ್ಮ ಲಿಖಿತವ ಯಾರೂ ತಪ್ಪಿಸಲಾರರು. ಇದರ ಮೇಲೆ ಏನು ಬಂದರೂ ತಾಳಿ ಕೊಳ್ಳುವೆನು” ಎಂದು ಹೇಳಿ ಬ್ರಾಹ್ಮಣರನ್ನು ಕಳುಹಿಸಿದನು.
ಹೀಗೆಯೆ ದಿನ ಕಳೆಯಿತು. ಒಂದು ದಿನ ಶನಿರಾಜನು ಕುದುರೆ ಮಾರುವವನಂತೆ ದೊಡ್ಡ ಕುದುರೆಯೊಂದನ್ನು ಏರಿ ಬಂದನು. ಕುದುರೆಯನ್ನು ಕೊಳ್ಳಲು ಅನೇಕ ವ್ಯಾಪಾರಿಗಳು ಬಂದು ಸೇರಿದರು. ವಿಷಯವನ್ನು ತಿಳಿದ ವಿಕ್ರಮರಾಯನು ಅಲ್ಲಿಗೆ ಬಂದನು. ಕುದುರೆಯ ಕ್ರಯ ಕೇಳಿದ ವಿಕ್ರಮನಿಗೆ “ಸವಾಗಿ ಮಾಡದೆ ಕ್ರಯ ಕೇಳಿದರೆ ಸರಿ ಬರುವುದುಂಟೆ ದೊರೆಯೆ” ಎಂದ ಶನಿರಾಜ. ಇದು ಉತ್ತಮ ಜಾತಿಯ ಕುದುರೆ.
ಇದರ ವಿಶಿಷ್ಠ ಲಕ್ಷಣ ನೋಡಿ. ಇದನ್ನು ಅರಬ್ಬಿ ದೇಶದಿಂದ ಲಕ್ಷ ವರಹ ಕೊಟ್ಟು ತಂದಿದ್ದೇನೆ. ಕುದುರೆಯ ಮೇಲೆ ಕುಳಿತು ಕೊರಡೆಯಿಂದ ಒಂದು ಪೆಟ್ಟು ಕೊಟ್ಟರೆ ಅದರ ಚಮತ್ಕಾರ ತೋರುವುದು” ಎಂದ ಕಾರವಾನ ವೇಷದ ಶನಿರಾಜ. ವಿಕ್ರಮನು ಕುದುರೆಯನ್ನು ಹತ್ತಿ ಕೊರಡೆಯಿಂದ ಒಂದು ಏಟು ಕೊಟ್ಟನು. ಏಟು ಬಿದ್ದ ಕೂಡಲೆ ಅದು ಗಗನಕ್ಕೆ ಹಾರಿತು. ಕುದುರೆ ಘೋರ ಕಾನನದ ಕಡೆಗೆ ಹೊರಟಿತು. ಅದು ದಾರಿ ತಪ್ಪಿ ಹೋಗುತ್ತಿರುವುದನ್ನು ಕಂಡ ವಿಕ್ರಮ ಕೊರಡೆಯಿಂದ ಇನ್ನೊಂದು ಪೆಟ್ಟು ಹಾಕಿದ. ಹೀಗೆ ಆ ಮಾಯಾ ಅಶ್ವವು ವಿಕ್ರಮನ ಕೊಂಡೊಯ್ದು ಒಂದು ಘೋರಾರಣ್ಯದಲ್ಲಿ ಇಳಿಸಿತು. ಕುದುರೆಯಿಂದಿಳಿದು ಸುತ್ತಮುತ್ತ ನೋಡಿದ. ಕಾಣುತ್ತಿದ್ದ ಕಾಡಿಲ್ಲ. ಹರಿಯುತ್ತಿದ್ದ ನದಿಯಿಲ್ಲ. ಇದೇನೆಂದು ಹಿಂತಿರುಗಿ ನೋಡಿದರೆ ಕುದುರೆಯೂ ಇಲ್ಲ. ಅಷ್ಟರಲ್ಲಿ ರಾತ್ರಿಯಾಯಿತು. ವಿಕ್ರಮನು ರಾತ್ರಿಯನ್ನು ಅಲ್ಲಿಯೇ ಕಳೆದನು. ಬೆಳಗ್ಗೆ ಎದ್ದು ಹರಿ ಭಜಹೆಯ ಮಾಡುತ್ತ ನಲಂದ ಎಂಬ ನಗರದತ್ತ ಹೊರಟನು.
ಈ ಕಡೆ ಉಜ್ಜಯನೀ ನಗರದಲ್ಲಿ ಮಂತ್ರಿ ಮಾನ್ಯರು, ಪುರಜನರು, ಪರಿಜನರೆಲ್ಲ ತಮ್ಮ ದೊರೆಯು ಏನಾದನೊ ಎಂದು ಚಿಂತಿಸುತ್ತಿದ್ದರು. ಆಗ ಮಾಯಾವೇಷದ ಕಾರವಾನನು “ಏನಯ್ಯಾ ಪ್ರಧಾನಿ ನಿಮ್ಮ ದೊರೆಯು ಎಲ್ಲಿ? ಬರಲು ತಡವಾಗಲು ಕಾರಣವೇನು? ಅಪರೂಪದ ಕುದುರೆ ಎಂದು ನಿಮ್ಮ ರಾಜ ಅಪಹರಿಸಿಕೊಂಡು ಹೋದನೊ? ತಡ ಮಾಡದೆ ನನ್ನ ಕುದುರೆಯ ತರಿಸು. ಇಲ್ಲವಾದರೆ ನಾನು ಸುಮ್ಮನೆ ಬಿಡುವವನಲ್ಲ” ಎಂದು ಗಲಾಟೆ ಮಾಡಲಾರಂಭಿಸಿದನು. ಪ್ರಧಾನಿಯು ಒಂದೆರಡು ಹರಿದಾರಿ ಪರ್ಯಂತರ ಚರರನ್ನು ಕಳಿಸಿ ವಿಚಾರಿಸಿದನು. ದೊರೆಯ ಬಗ್ಗೆ ಏನೂ ತಿಳಿಯಲಿಲ್ಲ. ಕಡೆಗೆ ಆ ಕುದುರೆ ಪಾಲಕನನ್ನು ಕರೆಸಿ ಬೆಲೆಯನ್ನು ಕೊಡಿಸಲು ಸಿದ್ದವಾಗಿರುವೆನು ಹೇಳೆಂದನು. ಆತನು ಒಂದು ಲಕ್ಷ ವರಹ ವೆನಲು ಭಂಡಾರವನ್ನು ತೆಗೆಸಿ ಅಶ್ವಪಾಲಕನಿಗೆ ಅದನ್ನು ಕೊಡಿಸಿದನು. ಆದರೇನು ದೇಶ ದೇಶಗಳನ್ನೆಲ್ಲ ಹುಡುಕಿದರೂ ವಿಕ್ರಮರಾಜ ಮತ್ತು ಕುದುರೆ ಸಿಗಲಿಲ್ಲ.
ಪರಶಿವನ ಧ್ಯಾನ ಮಾಡುತ್ತ ರಾಮ ರಾಮ ಎಂದು ವಿಕ್ರಮನು ನಲಂದ ನಗರವನ್ನು ತಲುಪಿದನು. ಸುಂದರನಾದ ವಿಕ್ರಮನು ಆ ನಗರದ ಬೀದಿಯಲ್ಲಿ ಹೋಗುತ್ತಿರುವಾಗ ಜನರು ಇವನಾವ ದೇಶದವನೆಂದು ನೋಡುತ್ತಿದ್ದರು. ಅವನು ಮುಂದೆ ಮುಂದೆ ಹೋದಂತೆಲ್ಲಾ ಜನರು ಹಿಂದೆ ಹಿಂದೆ ಬರುತ್ತಿದ್ದರು. ಅಲ್ಲಿಯ ಭಾರಿವರ್ತಕನೊಬ್ಬ ವಿಕ್ರಮ ಬರುವುದನ್ನು ಕಂಡ. ಅವನು ಬಂದು ಅಂಗಡಿಯ ಮುಂದೆ ಕುಳಿತ, ಒಂದು ಜವದಲ್ಲಿ ವ್ಯಾಪಾರವು ಹೆಚ್ಚಿತು. ಅದನ್ನು ಕಂಡು ಆ ವೈಶ್ಯ ವಿಕ್ರಮನ ಬಳಿಗೆ ಬಂದು “ಅಯ್ಯಾ ನೀನು ಯಾರು? ನಿನ್ನ ಹೆಸರೇನು? ಯಾವ ದೇಶ? ಮುಂದೆ ಎಲ್ಲಿಗೆ ಹೊರಟಿರುವೆ? ಮರೆಮಾಚದೆ ಹೇಳು ಎಂದು ಕೇಳಿದ ವಿಕ್ರಮನು ತನ್ನ ವಿಚಾರವನ್ನು ವೈಶ್ಯನಿಗೆ ಸಂಕ್ಷಿಪ್ತವಾಗಿ ಹೇಳಿದ.
ಜಾನಪದ ಶೋಧ: ೧. ಕನ್ನಡದ ಮೊದಲ ಯಕ್ಷಗಾನ ಕವಿ (೭)
ವಿಕ್ರಮನು ಕ್ಷತ್ರಿಯ ಕುಲದವನೆಂದು ತಿಳಿದು ವೈಶ್ಯನಿಗೆ ಸಂತೋಷವಾಯಿತು. ಆಗ ಅವನು ತನ್ನ ಮನೆಗೆ ಭೋಜನಕ್ಕೆ ಆಹ್ವಾನಿಸಿದನು. ಕಡುಮಮತೆಯಿಂದ ಕಡುರುಚಿಯ ಪಕ್ವಾನ್ನ ಮಾಡಿಸಿ ಊಟಕ್ಕೆ ಏಳಿಸಿದನು, ಸ್ನಾನವಾದ ನಂತರ ದಿವ್ಯ ಭೋಜನವಾಯಿತು. ತಾಂಬೂಲವನ್ನು ಕೊಟ್ಟು ಮನ್ನಿಸಿ ನಯವಿನಯದೊಡನೆ ಮನೋಹರವಾದ ಚಿತ್ರಶಾಲೆಯಲ್ಲಿ ತಂದು ಕೂರಿಸಿದನು.
ತನ್ನ ಮಗಳು ಆಲೋಲಿಕೆಯನ್ನು ಕರೆದು ಲೋಲ ಪುರುಷನು ಇವನು ನೋಡಮ್ಮ ತಾಯೆ. ನಿನ್ನ ರೂಪಿಗೆ ತಕ್ಕ ವರನಿವನು. ಚೌಷಷ್ಠಿ ವಿದ್ಯಾಸಂಪನ್ನ, ಕಳೆಯುಳ್ಳ ಪುರುಷ, ಸರ್ವಸಿದ್ಧಿಯುಳ್ಳ ದೊರೆ ಇವನು. ಇವನಿಗೆ ನೀನು ಮಾಲೆ ಹಾಕಮ್ಮ, ಮದುವೆಯಾಗಮ್ಮ” ಎಂದು ವೈಶ್ಯ ಹೇಳಿದನು.
ತಂದೆಯ ಮಾತನ್ನು ಕೇಳಿದ ಆಲೋಲಿಕೆಯು ರಾತ್ರಿ ಅವನನ್ನು ತನ್ನ ಗೃಹಕ್ಕೆ ಕಳಿಸಿದರೆ “ಗುಣ ಶೀಲಗಳನ್ನು ಪರೀಕ್ಷೆ ಮಾಡಿ ತಿಳಿಸುತ್ತೇನೆ” ಎಂದಳು, ಆ ದಿನ ಹಗಲು ಕಳೆದು ರಾತ್ರಿಯಾಯಿತು. ವೈಶ್ಯನು “ಕ್ಷತ್ರಿಯರೆ ನಿಮಗೆ ಆಯಾಸವಾಗಿದೆ ಚಿತ್ರಶಾಲೆಯಲ್ಲಿ ಹೋಗಿ ಮಲಗಿ” ಎಂದನು. ಅದರಂತೆ ವಿಕ್ರಮ ಬಂದು ಹಂಸ ತೂಲಿಕಾತಲ್ಪದಲ್ಲಿ ಮಲಗಿದನು. ಅವನಿಗೆ ನಿದ್ರೆ ಬಂದಿತು.
ಪನ್ನೀರಲ್ಲಿ ಮಿಂದು ಪಟ್ಟಮುಡಿಯಿಟ್ಟು ಕಸ್ತೂರಿಬಟ್ಟ ಹಣೆಗಿಟ್ಟು, ಗಂಧ ಪರಿಮಳಗಳ ಲೇಪಿಸಿಕೊಂಡು ಬತ್ತೀಸ ಲಕ್ಷಣದ ಆ ಬಾಲೆ ಆಲೋಲಿಕೆ ಬಂದು ಮಂಚದೊಳು ಪಂಚಶರನಂತೆ ಒರಗಿರುವ ವಿಕ್ರಮರಾಯನನ್ನು ನೋಡಿದಳು. ಇವನು ಅತಿ ಚೆಲುವ ಎಂದುಕೊಂಡಳು. ನನ್ನ ಪೂರ್ವಪುಣ್ಯದಿಂದ ಇವನು ದೊರೆತಿದ್ದಾನೆಂದಳು. ಹೀಗೆ ಆಲೋಲಿಕೆಯು ವಿಕ್ರಮನನ್ನು ಏಳಿಸಲು ನಾನಾ ರೀತಿಯಲ್ಲಿ ಪ್ರಯತ್ನಿಸಿ ವಿಫಲಳಾಗಿ ತನ್ನ ಸಕಲಾಭಾರಣಗಳನ್ನೂ ತೆಗೆದು ಚಿನ್ನದ ಗೂಟಕ್ಕೆ ನೇತುಹಾಕಿ ಪಂಚಬಾಣನ ಮಂಚ ಹತ್ತುವ ರತಿದೇವೆಯಂತೆ ವಿಕ್ರಮರಾಯನ ಪಕ್ಕದಲ್ಲಿ ತಾನೂ ಮಲಗಿದಳು.
ಕೆಲ ಸಮಯದ ನಂತರ ವಿಕ್ರಮನಿಗೆ ಎಚ್ಚರವಾಯಿತು. ತನ್ನ ಪಕ್ಕದಲ್ಲಿ ಸುಂದರಿಯೊಬ್ಬಳು ಮಲಗಿರುವುದನ್ನು ಕಂಡು ಆಶ್ಚರ್ಯವಾಯಿತು. ಸುತ್ತಲೂ ನೋಡಿದನು. ಅವನು ನೋಡುತ್ತಿದ್ದಂತೆಯೆ ಚಿತ್ರದ ಹಂಸವೊಂದು ಹಾರಿ ಬಂದು ಆಲೋಲಿಕೆ ತನ್ನ ಆಭರಣಗಳನ್ನು ನೇತು ಹಾಕಿದ್ದ ಚಿನ್ನದ ಗೂಟದ ಮೇಲೆ ಕುಳಿತು ಮುತ್ತಿನ ಹಾರವನ್ನು ನುಂಗಿತು. ಈ ಆಶ್ಚರ್ಯವನ್ನು ಕಂಡ ವಿಕ್ರಮ ಕದಲದೆ ಕುಳಿತನು. ಕೆಲ ಹೊತ್ತಿನಲ್ಲಿ ಆ ಹಂಸ ಹಾರಿಹೋಗಿ ಮತ್ತೆ ಚಿತ್ರವಾಯಿತು. ಹೀಗೆ ವಿಕ್ರಮರಾಯನು ಆಶ್ಚರ್ಯಭರಿತನಾಗಿ ಇದು ಶನಿರಾಯನ ಮಹಿಮೆಯೆಂದಾಲೋಚಿಸಿ ಬಂದದ್ದೆಲ್ಲ ಬರಲಿ ಎಂದು ಧೈರ್ಯ ಮಾಡಿ ಮಲಗಿದನು.
ಕೊಕ್ಕೋ ಕೋ ಎಂದು ಮುಂಗೋಳಿ ಕೂಗಿದವು. ಕೋಗಿಲೆಗಳು ಹಾಡಿದವು. ಆ ಪಕ್ಷಿ ಧ್ವನಿಯನ್ನು ಕೇಳಿದ ಜನರು ಕೈಗಳಿಂದ ಮುಖವನ್ನು ತೀಡಿ ಶ್ರೀಲೋಲ ನರಹರಿ ಎಂದು ಎದ್ದರು. ಮಲಗಿದ್ದ ಆಲೋಲಿಕೆಯು ಧಿಗ್ಗನೆದ್ದಳು. ವಿಕ್ರಮ ಮಲಗಿಯೇ ಇದ್ದನು. ಆಕೆ ತನ್ನ ಆಭರಣಗಳನ್ನು ಧರಿಸಲು ನೋಡಿದಾಗ ಮುತ್ತಿನಹಾರ ಇಲ್ಲದಿರುವುದನ್ನು ಕಂಡಳು. ಇಲ್ಲಿ ಇದ್ದವರು ನಾವಿಬ್ಬರೆ. ಇನ್ನಾರೂ ಬರಲವಕಾಶವಿಲ್ಲ. ಆದುದರಿಂದ ಈತನೆ ನಾನು ಮಲಗಿದ ಮೇಲೆ ಎದ್ದು ಹಾರವನ್ನು ಕದ್ದು ಮಲಗಿದಂತೆ ನಟಿಸುತ್ತಿದ್ದಾನೆ” ಎಂದುಕೊಂಡು ವಿಕ್ರಮರಾಯನನ್ನು ಎಬ್ಬಿಸಿದಳು.
ವಿಕ್ರಮನು ಥಟ್ಟನೆ ಎದ್ದು ಕುಳಿತನು. ಆಲೋಲಿಕೆಯು “ನನ್ನ ಮುತ್ತಿನ ಹಾರವನ್ನು ಕದ್ದು ಕಳ್ಳನಿದ್ರೆ ಮಾಡುತ್ತಿದ್ದಿಯಾ? ನನ್ನ ಹಾರವನ್ನು ಕೊಡು. ಅದು ನಿನಗೆ ದಕ್ಕುವುದಿಲ್ಲ” ಎಂದಳು. ವಿಕ್ರಮನು ನಾನೂ ಕಾಣೆನೆಂದನು. ಆಲೋಲಿಕೆಯು ತನ್ನ ತಂದೆಯ ಬಳಿಗೆ ಹೋಗಿ “ಅಪ್ಪ ಒಳ್ಳೆ ಕೆಲಸ ಮಾಡಿದೆ. ನೀನು ಕರೆತಂದ ಪುಣ್ಯ ಪುರುಷನ ಕಥೆ ಕೇಳು. ನಾನು ನಿದ್ರೆ ಮಾಡುವ ಸಮಯದಲ್ಲಿ ಎದ್ದು ನನ್ನ ಮುತ್ತಿನ ಹಾರವನ್ನು ಕದ್ದಿದ್ದಾನೆ. ಪರಿಪರಿಯಾಗಿ ಕೇಳಿದರೂ ಕಾಣೆನೆಂದು ಹೇಳುತ್ತಾನೆ” ಎಂದಳು.
ತನ್ನ ಮಗಳು ಆಲೋಲಿಕೆಯ ಮಾತು ಕೇಳಿ ಕೋಪೋದ್ರೇಕದಿಂದ ವೈಶ್ಯನು ವಿಕ್ರಮನ ಬಳಿಗೆ ಬಂದನು. “ನ್ಯಾಯವೆ ಈ ಅನ್ಯಾಯ. ಉಂಡ ಮನೆಗೆ ಎರಡ ಬಗೆದೆ” ಮಾಡಿದ ಉಪಕಾರ ಮರೆತೆ. ನನ್ನ ಮಗಳು ಮದುವೆಯಾಗಲೆಂದು ಪ್ರೀತಿಯಿಂದ ಬಂದರೆ ನೀನು ಆಕೆಯ ಹಾರವನ್ನೇ ಕದಿಯುವುದೆ. ಬಾಯಿ ಮುಚ್ಚಿಸುಮ್ಮನೆ ಏಕೆ ಕುಳಿತಿರುವೆ? ನನ್ನ ಮಾತು ಮೀರಬೇಡ. ಹಾರವನ್ನು ಕೊಡು ಎಂದು ಗದರಿಸಿ ಕೇಳಿದ.
ವಿಕ್ರಮನು “ಎಂದಿಗೂ ಹಾರವನ್ನು ನಾನು ಕದ್ದವನಲ್ಲ ನನ್ನನ್ನೇಕೆ ಹಿಂಸಿಸುವೆ” ಎಂದನು. ಆಗ ವೈಶ್ಯನು ಈತನು ನಯ ವಿನಯಗಳಿಗೆ ಕೇಳುವವನಲ್ಲವೆಂದು ನಿಶ್ಚಯಿಸಿದನು. “ಈಗ ನೀನು ಹಾರವನ್ನು ಕೊಡದಿದ್ದರೆ ಹೆಡೆಮುರಿ ಕಟ್ಟಿಸಿ ಹೊಡೆಸುತ್ತೇನೆ” ಎಂದವನೆ ಆಳುಗಳನ್ನು ಕರೆದು ಇವನನ್ನು ಕಟ್ಟಿ ಹೊಡೆದು ಬಾಯಿಬಿಡಿಸಿ ಎಂದನು. ಆಳುಗಳು ವಿಕ್ರಮನನ್ನು ಕಟ್ಟಿ, ಕೊರಡೆಯಿಂದ ಬಡಿದರು. ರಕ್ತ ತೊಟತೊಟನೆ ಹರಿಯಿತು. ಕದ್ದ ಸರವನ್ನು ಬೇಗ ಕೊಡದಿದ್ದರೆ ಒದ್ದು ಸಾಯಿಸುತ್ತೇವೆ ಎಂದು ಹೆದರಿಸಿದರು. ಸುಳ್ಳು ಹೇಳದೆ ಸರವನ್ನು ಕೊಡು ಎಂದರು. ದೂತರು ನಾನಾ ಬಗೆಯ ಹಿಂಸೆಯನ್ನು ಕೊಟ್ಟರೂ ತಾನು ಸರವನ್ನು ಕದ್ದವನಲ್ಲ ಎಂದು ವಿಕ್ರಮ ಹೇಳಲಾಗಿ ರಾಜನಿಗೆ ದೂರುಕೊಡಲು ವೈಶ್ಯ ತೀರ್ಮಾನಿಸಿದನು.
ಚಂದ್ರಸೇನ ರಾಜನ ಬಳಿಗೆ ವಿಕ್ರಮನನ್ನು ಎಳೆದೊಯ್ದರು. ಅವನು ಮಾಡಿರುವ ಅಪರಾಧವನ್ನು ಚಂದ್ರಸೇನನಿಗೆ ವಿವರಿಸಿದರು. ಆಗ ಅವನು “ಏನಯ್ಯ ಉಪಕಾರ ಮಾಡಿದವರಿಗೆ ಅಪಕಾರ ಮಾಡಬಹುದೆ? ನಿನಗೆ ಸಾರಿ ಹೇಳುತ್ತಿದ್ದೇನೆ, ಹಾರವನ್ನು ಕೊಟ್ಟುಬಿಡು. ಟಕ್ಕುಠೌಲಿಮಾಡಿದರೆ ನನ್ನ ಬಳಿ ನಡೆಯುವುದಿಲ್ಲ. ಛಲವ ಮಾಡದೆ ಉಳಿದುಕೊ. ನೀನು ಹಾರಕೊಡದಿದ್ದರೆ ಶೂಲಕ್ಕೆ ಹಾಕಿಸುತ್ತೇನೆ” ಎಂದು ಗದರಿದನು. ಆಗ ವಿಕ್ರಮ “ನಾನು ಸತ್ತರೂ ಸುಳ್ಳು ಹೇಳಲಾರೆ. ಶಿವನಾಣೆಗೂ ನಾನು ಹಾರವನ್ನು ಕದಿಯಲಿಲ್ಲ. ಸತ್ಯ ನುಡಿದರೆ ಯಾರೂ ನಂಬುವುದಿಲ್ಲ. ಚಿತ್ರದ ಹಂಸೆ ಬಂದು ಹಾರ ನುಂಗಿತು” ಎಂದನು. ವಿಕ್ರಮನ ಮಾತುಗಳನ್ನು ಕೇಳಿದ ಚಂದ್ರಸೇನ ಕೋಪದಿಂದ ಕಿಡಿಕಿಡಿಯಾಗಿ ತನ್ನ ದೂತರನ್ನು ಕರೆದು “ಬಡಿದಿವನ ಕರೆದೊಯ್ದು ಅಡವಿಯಲ್ಲಿ ಕೈಕಾಲು ಕಡಿದು ಹಾಕಿ. ಯಾರೂ ಅನ್ನ ನೀರು ಕೂಡ ಕೊಡದೆಂದು ಸಾರಿ” ಎಂದು ಆಜ್ಞೆ ಮಾಡಿದನು.
ಕ್ರೂರರಾದ ಚಾರರು ಊರಾಚೆ ಅವನನ್ನು ಕರೆದೊಯ್ದರಾಗ. ಕಡಿದರು ಕೈಕಾಲುಗಳನು. ವಿಕ್ರಮನಿಗೆ ಕಣ್ಣೀರು ಸುರಿದವು. ಶರಣ ಜನಗಳ ಸಲಹು ಈ ನರರ ಎಂದು ಹರನನ್ನು ಪ್ರಾರ್ಥಿಸಿದನು. ದೂತರು ಬಂದು ರಾಜನಿಗೆ ಕೈಕಾಲು ಕಡಿದುದಾಗಿ ಹೇಳಿದರು. ಹೀಗೆ ಕೈಕಾಲು ಕಳೆದುಕೊಂಡು ಅನ್ನ ನೀರಿಲ್ಲದೆ ನರಳುತ್ತಿದ್ದ ವಿಕ್ರಮನನ್ನು ಕಂಡು ದಾರಿಗರು “ಅಯ್ಯೋ ಇವನ ಕೈಕಾಲು ಕಡಿದಿದ್ದಾರೆ. ಎಷ್ಟೊಂದು ಕಷ್ಟ ಪಡುತ್ತಿದ್ದಾನೆ. ಹಿಂದಿನ ಜನ್ಮದಲ್ಲಿ ಯಾರಿಗೆ ಹಿಂಸೆ ಕೊಟ್ಟಿದ್ದನೊ” ಎಂದು ಮರುಗಿದರು.
ಕೆಲವು ದಿವಸ ಹೀಗೆ ಕಳೆದವು. ಬಳಲಿ ಕಂಗೆಟ್ಟ ವಿಕ್ರಮನು ಶನಿದೇವನೆ ಕಾಯಬೇಕಲ್ಲದೆ ಮತ್ತಾರಿದಂದಲೂ ಆಗದೆಂದು “ನಿನ್ನ ಮಹಿಮೆಯನರಿಯದೆ ನಾನು ನಿನ್ನ ಜರಿದೆ, ನಾನು ಮಾಡಿದ ತಪ್ಪನ್ನು ಕ್ಷಮಿಸು” ಎಂದು ಶನಿದೇವನನ್ನು ಪ್ರಾರ್ಥಿಸಿದನು. ಆಗ ಶನಿದೇವನು “ಇವನ ಸತ್ಯಕ್ಕೆ ಎಣೆಯಿಲ್ಲ ಇನ್ನು ಇವನ ಪೀಡಿಸಬಾರದು” ಎಂದು ಚಂದ್ರಸೇನನಿಗೆ ಕರುಣೆಯನುಂಟು ಮಾಡಿದ. ಆಗ ರಾಜನು ಕಳ್ಳತನ ಮಾಡಿ ಕೈಕಾಲು ಕಳೆದುಕೊಂಡಿರುವವನಿಗೆ ಯಾರು ಬೇಕಾದರೂ ಅನ್ನ ನೀರು ಕೊಡಬಹುದೆಂದು ಸಾರಿಸಿದನು. ಕೃಪಾಳುವಾದ ಜನರು ಅವನಿಗೆ ಅನ್ನ ನೀರುಗಳನ್ನು ಕೊಡಲಾರಂಭಿಸಿದರು.
ಉಜ್ಜಯಿನಿ ನಗರದ ಒಬ್ಬ ಗಾಣಿಗರವನ ಮಗಳನ್ನು ನಲಂದಪುರಕ್ಕೆ ಕೊಟ್ಟು ಮದುವೆಯಾಗಿತ್ತು. ನಲಂದಪುರದಿಂದ ಅತ್ತೆ ಮಾವರು ಬಂದು ಸೊಸೆಯನ್ನು ಕರೆದುಕೊಂಡು ಹೋದರು. ಪಲ್ಲಕ್ಕಿಯಲ್ಲಿ ಸೊಸೆಯನ್ನು ಕೂರಿಸಿಕೊಂಡು ಬರುತ್ತಿದ್ದರು. ಹೀಗೆ ಇವರು ಬರುವ ದಾರಿಯಲ್ಲೆ ವಿಕ್ರಮನು ಕೈಕಾಲು ಕಳೆದುಕೊಂಡು ಬಿದ್ದಿದ್ದನು. ಅ ಗಾಣಿಗರವನ ಸೊಸೆಯು ವಿಕ್ರಮನನ್ನು ಕಂಡ ಕೂಡಲೆ ಪಲ್ಲಕ್ಕಿಯಿಂದಿಳಿದು ಹತ್ತಿರಕ್ಕೆ ಓಡಿಬಂದು “ರಾಜ ಮಹಾರಾಜ ನತಕಲ್ಪ ಭೋಜ ಇದೇನು ಸೋಜಿಗ. ಸಜ್ಜನ ಶೀಲ ಸಾದು ಪರಿಪಾಲ ಉಜ್ಜಯಿಸಿಪುರದರಸ ನೀನೇಕೆ ಇಲ್ಲಿಗೆ ಬಂದೆ. ನಿನ್ನ ಕೈಕಾಲು ಕಡಿದ ಪಾಪಿಗಳಾರು? ಹರಹರ ನಿನಗಿಂತಹ ವಿಧಿಯೇ, ಏನಾಯಿತು ನನ್ನೊಡನೆ ಹೇಳು” ಎಂದು ಅಳುತ್ತ ಕೇಳಿದಳು.
ವಿಕ್ರಮನು ಆಕೆಯನ್ನು ನೋಡಿ “ಮುತ್ತೈದೆ ತನ ನಿನಗೆ ಶಾಶ್ವತವಾಗಿ ಇರಲಮ್ಮ. ನಮ್ಮ ನಗರದ ವಿಚಾರ ಹೇಳು. ಜನರು ಸುಖವಾಗಿರುವರೆ?” ಎಂದನು. ಆಗ ಆಕೆಯು “ದೊರೆಯೆ ಜನರು ಸುಖವಾಗಿದ್ದಾರೆ. ನಿನಗೇಕೆ ಈ ಗತಿ ಬಂತು ಹೇಳು” ಎಂದು ಕೇಳಿದಳು. ಅದಕ್ಕೆ ವಿಕ್ರಮ “ಇದು ನನ್ನ ಕರ್ಮವಮ್ಮ. ನನಗೆ ಗ್ರಹಗತಿ ಚೆನ್ನಾಗಿಲ್ಲ. ಕಾಲವಶವನಾರು ಮೀರಬಲ್ಲರು” ಎಂದ. ಆಗ ಆಕೆಯು ನೀವು ಚಿಂತಿಸಬೇಡಿ. ನೀವು ನನ್ನ ಸಂಗಡ ಬರಬೇಕು” ಎಂದಳು.
ತಾನು ಪಾಲಕಿ ಇಳಿದು ವಿಕ್ರಮರಾಯನನ್ನು ಅದರಲ್ಲಿ ಕೂರಿಸಿ ಕರೆದುತಂದಳು. ಇದನ್ನು ಕಂಡು ಆಕೆಯ ಮಾವ ಹೆದರಿ ಇವನನ್ನು ಮನೆಗೇಕೆ ಕರೆತಂದೆ. ರಾಜನೋಡಿದರೆ ಏನು ಆಡುವನೋ ಎಂದು ಅವನು ಗಡಗಡನೆ ನಡುಗಿದ. ಸೊಸೆಯನ್ನು ಕುರಿತು “ಏನಮ್ಮ ನಿನ್ನ ನಡತೆ ವಿಚಿತ್ರವಾಗಿದೆ. ನನ್ನ ಮನಸ್ಸಿಗೆ ಹೆದರಿಕೆಯಾಗುತ್ತಿದೆ. ಈ ಪೀಡೆಯನ್ನು ಮನೆಗೇಕೆ ಕರೆತಂದೆಯಮ್ಮ” ಎಂದ ಮಾವನಿಗೆ ಆಕೆ ” ಈತನು ಉಜ್ಜಯಿನಿ ನಗರದ ದೊರೆ, ಹೆಸರು ವಿಕ್ರಮನೆಂದು. ಧೀರ. ಸತ್ಯದಿಂದ ಪ್ರಜೆಗಳನ್ನು ಆಳುತ್ತಿದ್ದವನು. ವಿಧಿಶಾಪದಿಂದ ಹೀಗಾಗಿದೆ. ಈತನು ನಮ್ಮ ಮನೆಗೆ ಬಂದುದರಿಂದ ನಾವು ಧನ್ಯರಾದೆವು” ಎಂದಳು. ಅದನ್ನು ಕೇಳಿದ ಮಾವನು ರಾಜನಲ್ಲಿಗೆ ಬಂದು ಕೈಮುಗಿದು ನಿಂದು “ರಾಜಪರಕು ಸ್ವಾಮಿಪರಾಕು ತಾವು ಕೈಕಾಲು ತೆಗೆಸಿದ ಕಳ್ಳನನ್ನು ತಮ್ಮಾಜ್ಞೆಯಾದರೆ ಮನೆಯಲ್ಲಿ ತಂದಿಟ್ಟುಕೊಳ್ಳುತ್ತೇನೆ” ಎಂದನು. ಆಗ ರಾಜನು “ನಿನ್ನ ಪರೋಪಕಾರ ಬುದ್ಧಿಯನ್ನು ಮೆಚ್ಚಿದೆ. ನೀನು ಅವನನ್ನು ತಂದು ಕಾಪಾಡಬಹುದು” ಎಂದನು. ಅದರಂತೆ ವಿಕ್ರಮನನ್ನು ಆ ಗಾಣಿಗರವನು ತನ್ನ ಮನೆಯಲ್ಲಿಟ್ಟುಕೊಂಡನು.
“ನಾನು ಇಲ್ಲಿರುವುದು, ಯಾರೆಂಬುದನ್ನು ಬೇರೆ ಯಾರಿಗೂ ಹೇಳಬೇಡಿ. ನಾನು ಸಾಮಾನ್ಯನಂತೆ ನಿಮ್ಮ ಗಾಣ ಹೊಡೆದುಕೊಂಡಿರುತ್ತೇನೆ. ಅದರಿಂದ ಯಾರಿಗೂ ಸಂಶಯಬರುವುದಿಲ್ಲ” ಎಂದು ವಿಕ್ರಮ ಅವರಿಗೆ ಹೇಳಿದನು. ಒಂದು ದಿನ ರಾತ್ರಿ ಗಾಣ ಹೊಡೆಯುವಾಗ ಮನಸ್ಸು ಸಂತೋಷವಾಗಿ ವಿಕ್ರಮ ದೀಪಕಮಾಲ ರಾಗವನ್ನು ಹಾಡಿದನು. ಅದರಿಂದ ಇಡೀ ನಗರದ ದೀಪಗಳು ತಮಗೆ ತಾವೇ ಹತ್ತಿಕೊಂಡವು. ಊರಿನ ಜನರೆಲ್ಲ ಆಶ್ಚರ್ಯಪಟ್ಟರು. ಚಂದ್ರಸೇನನ ಮಗಳು ಪದ್ಮಾವತಿ ಈ ಹಾಡನು ಕೇಳಿ ಆಕರ್ಷಿತಳಾಗಿ ಈ ರಾಗ ಹಾಡಿದವರನ್ನು ಕೂಡಲೇ ನನ್ನ ಅಂತಃಪುರಕ್ಕೆ ಕರೆದು ತನ್ನಿ ಎಂದು ಹೇಳಿ ತನ್ನ ಸಖಿಯರನ್ನು ಕಳಿಸಿದಳು.
ಪದ್ಮಾವತಿಯು ಆಜ್ಞೆ ಮಾಡಿದ ಕೂಡಲೇ ಸಖಿಯರು ಕೇರಿ ಕೇರಿಯ ಬೀದಿ ಬೀದಿಯ ಹುಡುಕುತ್ತಾ ಹೊರಟರು. ಎಲ್ಲೆಡೆ ಸುತ್ತಿ ಕಡೆಗೆ ಮನೆಯ ಹತ್ತಿರ ಬಂದು ನೋಡಿದರೆ ಆ ರಾಗ ಹಾಡುತ್ತಿರುವವನು ರಾಜ ಕೈಕಾಲ ತೆಗೆಸಿದ ಕಳ್ಳ. ತಮ್ಮ ಅರಸಿಯ ಬಳಿಗೆ ಓಡಿಹೋಗಿ ಹೇಳಿದರು. ಪದ್ಮಾವತಿಯು ಕಿಡಿಕಿಡಿಯಾಗಿ ಸಖಿಯರನ್ನು ಬಯ್ದು “ಆತನೇ ನನ್ನ ರಮಣ ಕರೆದುಕೊಂಡು ಬನ್ನಿ” ಎಂದಳು. ಆಗ ಸಖಿಯರು “ನಮ್ಮ ಮೇಲೆ ಅಪವಾದ ಬರುತ್ತದೆ ರಾಜನನ್ನು ಕೇಳಬೇಕು” ಎಂದರು. ನಿಮಗೆ ಭೀತಿಬೇಡ ಕರೆದು ತನ್ನಿ ಎಂದ ಪದ್ಮಾವತಿಯ ಮಾತಿನ ಮೇರೆ ತೈಲಿಯ ಮನೆಯಿಂದ ವಿಕ್ರಮರಾಯನನ್ನು ಪದ್ಮಾವತಿಯ ಮನೆಗೆ ಕರೆದು ತಂದರು.
ಅವನನ್ನು ನೋಡಿ ಪದ್ಮಾವತಿಯು ಸುಂದರಾಂಗ ನಿನ್ನ ರಾಗದಿಂದ ನಾನು ಮೋಹಿತಳಾಗಿದ್ದೇನೆ. ಇನ್ನೊಮ್ಮೆ ಆ ರಾಗವನ್ನು ಹಾಡೆಂದಳು. ಅವಳ ಮಾತಿನಂತೆ ಮತ್ತೊಮ್ಮೆ ವಿಕ್ರಮ ದೀಪಕಮಲರಾಗವನ್ನು ಹಾಡಲಾರಂಭಿಸಿದನು. ಇದನ್ನು ಕೇಳಿ ಚಂದ್ರಸೇನ ಸಖಿಯರನ್ನು ಕರೆದು ಆತ ಯಾರೆಂದು ಕೇಳಿದನು. “ಆಗ ಸಖಿಯರು ಆ ನಾದವನ್ನು ಹಾಡುವವನನ್ನು ನೀವೇ ಬಂದು ನೋಡಬೇಕು” ಎಂದರು. ಅಷ್ಟರಲ್ಲಿ ಅವನಿಗೆ ನಿದ್ರೆ ಬಂದು ಮಲಗಿದನು. ಹೀಗೆ ಚಂದ್ರಸೇನ ಪದ್ಮಾವತಿಯರು ಮಾಯದ ನಿದ್ರೆಯಿಂದ ಮಲಗಿರುವಾಗ ವಿಕ್ರಮ ತನ್ನ ನಗರ, ಹೆಂಡತಿ ಮಕ್ಕಳನ್ನು ನೆನೆದು ಶನಿದೇವನನ್ನು ಭಕ್ತಿಯಿಂದ ಸ್ಮರಿಸುತ್ತಿದ್ದನು.
ಅಷ್ಟು ಹೊತ್ತಿಗೆ ತೊಂಭತ್ತು ದಿನಗಳು ಕಳೆದವು. ವಿಕ್ರಮನನ್ನು ಬಳಲಿಸಿದುದು ಸಾಕೆಂದು ಶನಿದೇವನು ಪ್ರತ್ಯಕ್ಷನಾಗಿ “ಏನು ವಿಕ್ರಮ ಸಂತೋಷವಾಗಿರುವೆಯ. ನಾನು ಮಹಿಮನೊ ಅಲ್ಲವೋ?” ಎಂದು ಕೇಳಿದನು. ಆಗ ವಿಕ್ರಮನು “ನನ್ನಿಂದ ತಪ್ಪಾಯಿತು. ಅದನ್ನು ಮನ್ನಿಸಿ ಕಾಪಾಡು” ಎಂದನು. ಆಗ ಶನಿರಾಜ ” ನಿನ್ನ ಸತ್ಯಕ್ಕೆ ಮೆಚ್ಚಿದೆ. ನೀನು ಬೇಕಾದ ವರವನ್ನು ಕೇಳು ಕೊಡುತ್ತೇನೆ” ಎಂದನು. ಅದಕ್ಕೆ ವಿಕ್ರಮ “ಭೂಮಿಯ ಮೇಲಿನ ಜನರಿಗೆ ತೊಂದರೆಯನ್ನು ಕೊಡಬೇಡ” ಎಂದನು. ಆಗ ಶನಿದೇವನು “ನಿನ್ನಲ್ಲಿ ಭೂತ ದಯೆಯುಂಟು ಹೋದ ಕೈಕಾಲು ಕೇಳದೆ ಲೋಕಕ್ಕೆ ಉಪಕಾರವಾಗುವ ವರವ ಕೇಳಿದ್ದೀಯೆ. ಆಯಿತು. ನನ್ನ ಚರಿತ್ರೆಯನ್ನು ಕೇಳಿದವರಿಗೆ ನಾನು ತೊಂದರೆ ಮಾಡುವುದಿಲ್ಲ ಹೋಗಿರುವ ನಿನ್ನ ಕೈಕಾಲು ಬರಲಿ ಸಕಲ ಭೋಗ ಭಾಗ್ಯದಿಂದ ಬಾಳು” ಎಂದನು. ಅದರಂತೆ ವಿಕ್ರಮನಿಗೆ ಕೈಕಾಲು ಬಂದವು. ಅವನು ಶನಿದೇವನಿಗೆ ಸಾಷ್ಟಾಂಗ ನಮಸ್ಕಾರ ಮಾಡಿದನು.
ನೀನು ಬೇಡಿದ ವರಗಳನ್ನು ಕೊಟ್ಟೆನು. ನನ್ನ ಧಿಕ್ಕರಿಸಿದ ದೇವದಾನವರಿಗೆಲ್ಲ ದುಃಖವನ್ನು ಕೊಟ್ಟಿರುವೆನು. ಅದನ್ನು ಹೇಳುತ್ತೇನೆ ಕೇಳು. ಒಂದು ದಿನ ನಾನು ಗುರುವಿನ ಬಳಿಗೆ ಹೋದೆ ಕೈ ಜೋಡಿಸಿ ನಮಸ್ಕಾರ ಮಾಡಿದೆ. ಗುರುವೆ ನನ್ನನ್ನು ಸಲಹು ಎಂದು ಅವನ ಪಾದಗಳಿಗೆ ಬಿದ್ದು ತೊಂಭತ್ತು ದಿವಸ ನಿನ್ನರಾಸಿಗೆ ಬರುತ್ತೇನೆ. ನನಗೆ ಅನುಮತಿ ಕೊಡು ಎಂದು ಕೇಳಿಕೊಂಡೆ. ಆಗ ಗುರುವು ನಾನು ತಾಳಲಾರೆ ಒಂದು ಘಳಿಗೆಯೂ ಬೇಡ ಎಂದನು. ಆಗ ನಾನು ನೀವೇ ಮನ್ನಣೆ ಕೊಡದಿದ್ದರೆ ಲೋಕದೊಳಗೆ ನನ್ನ ಮನ್ನಿಸುವರಾರು? ಆದುದರಿಂದ ಐದು ದಿನ ನಿಮ್ಮ ರಾಸಿಗೆ ಬರಲಪ್ಪನೆಕೊಡಿ ಎಂದೆ. ಆದರೂ ಗುರು ಬೇಡ ಮಹರಾಯ ನಿನ್ನೆ ಬೇಡಿಕೊಳ್ಳುತ್ತೇನೆ. ನನ್ನ ಬಿಡು ಎಂದನು. ಗುರುವನ್ನು ಮತ್ತೆ ಮತ್ತೆ ಕೇಳಿ ಪೀಡಿಸಿದರೆ ಎಲ್ಲಿ ಶಾಪಕೊಡುವನೊ ಎಂದು ಹೆದರಿ ಗುರುವೆ ನಿಮ್ಮಯ ಕರುಣದಿಂದ ಪ್ರಸನ್ನನಾದೆ ವರವ ಬೇಡಿಕೊಳ್ಳಿ ಎಂದೆ. ಆಗ ಗುರುವು ಶನಿರಾಜ ನೀನು ಎಂದೂ ನನ್ನ ರಾಶಿಗೆ ಬರಬಾರದು. ಆ ವರವ ಕೊಡು ಎಂದನು. ಆಗ ಶನಿರಾಜ ನೀನು ಮನ್ನಿಸದಿರ್ದರೆ ಲೋಕದೊಳಗೆ ಇನ್ನಾರು ಮನ್ನಿಸುವರು. ಆದುದರಿಂದ ಒಂದು ಕಾಲು ಜಾವವಾದರೂ ನಿಮ್ಮ ರಾಶಿಗೆ ಬರಲು ಅಪ್ಪಣೆ ಕೊಡಿರೆಂದು ಕೇಳಿಕೊಂಡನು.
ಹೀಗೆ ಶನಿರಾಜನು ನಾನಾ ಪರಿಯಲ್ಲಿ ಕೇಳಿಕೊಳ್ಳಲು ಕಾಲು ಜಾವ ಮಾತ್ರ ನನ್ನ ರಾಶಿಗೆ ಬರಬಹುದೆಂದು ಗುರುವು ನನಗೆ ಅಪ್ಪಣೆ ಕೊಟ್ಟನು. ಮನಸ್ಸಿನಲ್ಲಿಯೇ ನನ್ನ ಸ್ನಾನಾದಿಗಳು ಮುಗಿಯುವ ಹೊತ್ತಿಗೆ ಕಾಲು ಜಾವ ಕಳೆದೇ ಹೋಗುತ್ತದೆ ಎಂದು ಗರ್ವಪಟ್ಟುಕೊಂಡನು. ಅಷ್ಟರಲ್ಲಿ ಶನಿಯು ಗುರುವಿನ ರಾಶಿಗೆ ಬಂದನು
ಗುರುವಿನ ಬುದ್ಧಿ ಚಂಚಲವಾಯಿತು. ಗಂಗೆಯಲ್ಲಿ ಸ್ನಾನ ಮಾಡಲೆಂದು ಅವನು ಭೂಲೋಕದಲ್ಲಿಗೆ ಬಂದನು. ಶನಿಯು ಸನ್ಯಾಸಿಯ ವೇಷಧರಿಸಿ ಅವನೆದುರಿಗೆ ಬಂದನು. ಬಂದವನೆ ಗುರುವಿನ ಕೈಯಲ್ಲೆರಡು ಕೆಕ್ಕರಿಕೆ ಹಣ್ಣು ಕೊಟ್ಟು ಸ್ನಾನವಾದ ಮೇಲೆ ಫಲಹಾರ ಮಾಡಿ ಎಂದನು. ಗುರುವು ಆ ಹಣ್ಣುಗಳ ಬೆಲೆ ಎರಡು ದುಡ್ಡನ್ನು ಕೊಟ್ಟನು. ಆ ಹಣ್ಣುಗಳನ್ನು ತಮ್ಮ ವಸ್ತ್ರದ ಜೋಳಿಗೆಯಲ್ಲಿರಿಸಿ ಗುರುವು ನಗರದ ಕಡೆಗೆ ಬರುತ್ತಿದ್ದನು.
ಮುಂದೊಂದು ಪಟ್ಟಣ, ಅದನ್ನಾಳುವ ದೊರೆ ಬೃಗುರಾಜ. ಅವನು ಮಂತ್ರಿ ಮನ್ನೆಯರೊಡನೆ ಸುಖವಾಗಿ ರಾಜ್ಯವಾಳಿಕೊಂಡಿದ್ದ. ರಾಜನಿಗೆ ಒಬ್ಬ ಮಗ ಮಂತ್ರಿಗೆ ಒಬ್ಬ ಮಗ ಇದ್ದರು. ಅವರಿಬ್ಬರೂ ಕುದುರೆ ಸವಾರಿಗೆಂದು ಹೋಗಿದ್ದರು. ಬರಲು ತಡವಾಗಿತ್ತು. ಅಷ್ಟರಲ್ಲಿ ಊಟದ ಸಮಯವಾಗಿತ್ತು. ಮಗ ಏಕೆ ಬರಲಿಲ್ಲ ಎಂದು ನೋಡಿ ಬರುವಂತೆ ರಾಜ ಚರರಿಗೆ ಹೇಳಿದ. ರಾಜಾಜ್ಞೆಯಂತೆ ಚರರು ರಾಜಕುಮಾರ ಮಂತ್ರಿಕುಮಾರನನ್ನು ಹುಡುಕಿಕೊಂಡು ಬರುತ್ತಿದ್ದರು.
ದಾರಿಯಲ್ಲಿ ಎದುರಿಗೆ ಬರುತ್ತಿದ್ದ ಗುರುವನ್ನು ಅವರು ಕಂಡರು. ಅವನ ಜೋಳಿಗೆಯಿಂದ ರಕ್ತ ಸುರಿಯುತ್ತಿತ್ತು. ಅದನ್ನು ಕಂಡ ಚರರು ಗುರುವನ್ನು ಇದೇನೆಂದು ಕೇಳಿದರು. ಗುರುವು ಅವು ಕೆಕ್ಕೆರಕೆ ಹಣ್ಣು ಎಂದನು. ಅದಕ್ಕೆ ಚರರು ಹಣ್ಣಿನಿಂದ ರಕ್ತ ಸುರಿಯುವುದುಂಟೇ ಯಾರ ಕುತ್ತಿಗೆ ಕುಯ್ದು ಅದರಲ್ಲಿಟ್ಟಿರುವೆ? ಎಂದರು. ಆಗ ಗುರುವು ಶನಿಯ ಮಹಿಮೆಯೆಂದರಿತು ಸುಮ್ಮನೆ ಇದ್ದನು. ಆಗಲಿ ಅದೇನೆಂದು ಜೋಳಿಗೆ ತೆಗೆದು ತೋರಿಸು ಎಂದರು. ಅವನು ಸುಮ್ಮನಿರಲು ಚರರು ತಾವೇ ಜೋಳಿಗೆಯ ಕಿತ್ತು ನೋಡಿದರು.
ಜೋಳಿಗೆಯಲ್ಲಿ ನೋಡಲು ರಾಜಕುಮಾರ ಮತ್ತು ಮಂತ್ರಿಕುಮಾರರ ಶಿರಸ್ಸುಗಳನ್ನು ಕಂಡರು. “ಏನೋ ಭ್ರಾಹ್ಮಣ ನೀನು ಇಂತಹ ಕೆಲಸ ಮಾಡಿರುವೆ. ನೀನೂಬ್ಬ ಮಾಯಾಕಾರ. ದಯಾದಾಕ್ಷಣ್ಯ ನಿನ್ನಲ್ಲಿ ಇಲ್ಲ. ನೀನೊಬ್ಬ ಚಂಡಾಲ” ಎಂದು ಎಳೆದು ತಂದರು. “ಸ್ವಾಮಿ ಇವನು ರಾಜಕುಮಾರ ಮಂತ್ರಿ ಕುಮಾರರನ್ನು ಕೊಂದಿದ್ದಾನೆ ಎಂದರು. ರಾಜನಿಗೆ ಬಹಳ ದುಃಖವಾಯಿತು. ಅವನು ತನ್ನ ಮಗನನ್ನು ಕೊಂಡಾಡಿ ನಾನಾ ವಿಧವಾಗಿ ದುಃಖಿಸಿದನು. ರಾಣಿಯೂ ಮಗನನ್ನು ನೆನೆದು ಅತ್ತಳು. ರಾಜಕುಮಾರನ ಹೆಂಡತಿ ದುಃಖದಿಂದ ಸಹಗಮನ ಮಾಡಲು ಸಿದ್ಧಳಾದಳು.
ದೂರೆಯು ಚರರನ್ನು ಕರೆದು ಇವನನ್ನು ಊರಾಚೆ ಎಳೆದೊಯ್ದು ಶೂಲಕ್ಕೆ ಹಾಕಿಬಿಡಿ ಎಂದು ಆಜ್ಞೆ ಮಾಡಿದನು. ತಕ್ಷಣವೆ ಶೂಲವನ್ನು ಮಾಡಿಸಿ ಬ್ರಾಹ್ಮಣರೂಪದ ಗುರುವನೆಳೆದೊಯ್ದು ಶೂಲದ ಮುಂದೆ ನಿಲ್ಲಿಸಿದರು. ಆಗ ಗುರುವು ಇದು ಶನಿ ಮಾಯೆ ಎಂದು “ನಿಮಗೆ ಹತ್ತು ಸಾವಿರ ಹೊನ್ನುಗಳನ್ನು ಕೊಡುತ್ತೇನೆ. ಎರಡು ಘಳಿಗೆ ಬಿಟ್ಟು ಶೂಲಕ್ಕೆ ಹಾಕಿ” ಎಂದು ಚರರಿಗೆ ಹೇಳಿದ. ಚರರು ಆಗಲಿ ಎಂದು ಎರಡು ಘಳಿಗೆ ಪುರುಸೊತ್ತು ಕೊಟ್ಟರು.
ಈ ಕಡೆ ಸವಾರಿ ಹೋಗಿದ್ದ ರಾಜಕುಮಾರ ಮಂತ್ರಿ ಕುಮಾರ ಅರಮನೆಗೆ ಹಿಂತಿರುಗಿದರು. ರಾಜನು ಬೆರನಾಗಿ ಬ್ರಾಹ್ಮಣನನ್ನು ಶೂಲಕ್ಕೆ ಹಾಕಬಾರದೆಂದು ಚರರನ್ನು ಕಳಿಸಿದನು. ಬ್ರಾಹ್ಮಣನನ್ನು ತಂದು ರಾಜನ ಮುಂದೆ ನಿಲ್ಲಿಸಿದರು. ರಾಜ ತನ್ನಿಂದ ಅಪಚಾರವಾಯಿತು. ಕ್ಷಮಿಸಬೇಕು ಎಂದ. ಆಗ ಗುರುವು ದೊರೆ ನಿನಗೆ ದೀರ್ಘಾಯುಷ್ಯ ಬರಲಯ್ಯ ಎಂದು ಹರಸಿ ಕಾಲು ಘಳಿಗೆ ರಾಶಿಗೆ ಬಂದ ಶನಿ ಪಡಿಸಿದ ಭಾದೆಯನ್ನು ವಿವರಿಸಿದ. ರಾಜನು ಶನಿಯ ಮಹಿಮೆಗೆ ಬೆರಗಾಗಿ ಹೋದ. ಜೋಳಿಗೆಯನ್ನು ತರಿಸಿ ನೋಡಲಾಗಿ ಅದರಲ್ಲಿ ಎರಡು ಕೆಕ್ಕರಿಕೆ ಹಣ್ಣುಗಳಿದ್ದವು.
ಒಂದು ದಿನ ಶನಿಯು ಈಶ್ವರನ ಬಳಿಗೆ ಬಂದನು. ಶಿವನೆ ಗಂಗಾಧರನೆ ಭವರೋಗ ವೈಧ್ಯನೆ ಶಂಭುಲಿಂಗನೆ ನಾನು ನಿನ್ನ ರಾಶಿಗೆ ಬರುತ್ತೇನೆ ಎಂದು ಕೇಳಿದನು. ಆಗ ಶಂಕರನು ನೀನು ಬರುವಾಗ ಹೇಳಿ ಬಾ ಎಂದನು. ಹಾಗೆಯೆ ಆಗಲಿ ಶಿವನೆ ನಾಳೆ ಬರುತ್ತೇನೆ ಎಂದು ಹೇಳಿ ಶನಿರಾಜ ಹೊರಟು ಹೋದನು.
ಶಿವನು ಮಾರನೆಯ ದಿನ ಕೈಲಾಸ ಪರ್ವತದಲ್ಲಿ ಅಡಗಿಕೊಂಡನು. ಶನಿಬಂತು ಹುಡುಕಿದರೂ ಸಿಗಲಿಲ್ಲ. ಆಮೇಲೆ ಶನಿಯನ್ನು ಕುರಿತು “ಏನೋ ಶನಿರಾಜ ನನ್ನ ಹಿಡಿಯುತ್ತೇನೆಂದು ಹೇಳಿದೆ ಏನಾಯಿತು” ಎಂದ. ಅದಕ್ಕೆ ಶನಿರಾಜ “ಶಿವ ಶಿವ ನಿನ್ನನ್ನು ಕಂಡರೆ ಮೂರು ಲೋಕವು ಭಯಪಡುತ್ತದೆ. ಅಂತಹ ಮೂರ್ತಿ ನನಗೆ ಹೆದರಿ ಅವಿತುಕೊಂಡಿದ್ದಿರೆಂದರೆ ಹೇಳುವುದೇನಿದೆ ದೇವ” ಎಂದ. ಆಗ ಶಂಕರನು ಮೆಚ್ಚಿ ನೀನು ಮಹಾ ಬಲಶಾಲಿ ಎಂದು ಶನಿಯನ್ನು ಹರಸಿ ಕಳಿಸಿದನು.
ಶನಿಯು ರಾಮನ ರಾಶಿಗೆ ಬಂದನು, ಅವನಿಗೆ ವನವಾಸ ಪ್ರಾಪ್ತವಾಯಿತು. ಅವನ ಹೆಂಡತಿಯನ್ನು ರಾವಣ ಅಪಹರಿಸಿಕೊಂಡು ಹೋದನು. ರಾವಣನು ಗ್ರಹಗಳನ್ನೆಲ್ಲಾ ಸೆರೆಹಾಕಿದ್ದನು. ಅವರನ್ನೆಲ್ಲಾ ತನ್ನ ಮಂಚದ ಕೆಳಗೆ ಬೋರಲು ಹಾಕಿ ತಾನು ಮೇಲೆ ಮಲಗುತ್ತಿದ್ದನು. ಒಂದು ದಿನ ನಾರದನು ರಾವಣನಲ್ಲಿಗೆ ಬಂದ. ಅಲ್ಲಿ ಬೋರಲಾಗಿ ಬಿದ್ದಿದ್ದ ಶನಿಯನ್ನು ನೋಡಿ “ಏನು ಶನಿರಾಜ ನೀನು ಅತ್ಯಂತ ಬಲವಂತವಾದಂತಹ ಗ್ರಹ. ಈಗ ನೋಡಿದರೆ ರಾವಣನ ಮಂಚದ ಅಡಿಯಲ್ಲಿ ಸಿಕ್ಕಿ ನರಳುತ್ತೀದ್ದಿಯಲ್ಲ” ಎಂದ, ಆಗ ಶನಿಯು “ನಾರದ ಮುನಿಯೆ ಕೇಳು ಅವನು ನನ್ನನ್ನು ಬೋರಲಾಗಿ ಹಾಕಿಬಿಟ್ಟಿದ್ದಾನೆ ಅವನನ್ನು ಹಿಡಿಯಲು ಆಗುತ್ತಿಲ್ಲ. ನೀನು ಏನಾದರೂ ಉಪಾಯ ಮಾಡಿ ನನ್ನನ್ನು ಅಂಗಾತವಾಗಿ ಹಾಕಿಸು ಆಮೇಲೆ ನೋಡು ರಾವಣನ ಗತಿ ಏನು ಮಾಡುತ್ತೇನೆ” ಎಂದನು.
ನಾರದನು ಶನಿರಾಜನ ಕೂಡ ಮಾತನಾಡಿ ರಾವಣನ ಹತ್ತಿರಕ್ಕೆ ಬಂದನು, “ಏನಯ್ಯ ದೈತ್ಯರಾಜ ವೈರಿಗಳ ಎದೆಮೆಟ್ಟಿ ನಡೆಯಬೇಕು, ಛಲವಂತನಾದವನು, ಆದರೆ ನೀನು ನಿನ್ನ ವೈರಿಗಳಾದ ನವಗ್ರಹಗಳಿಗೆ ಕರುಣೆತೋರಿ ಬೋರಲು ಹಾಕಿದ್ದೀಯಲ್ಲ, ಅವರನ್ನೆಲ್ಲ ಅಂಗಾತ ಹಾಕಿ ಅವರ ಎದೆಯ ಮೇಲೆ ಓಡಾಡು ಎಂದನು. ಅದರಂತೆ ರಾವಣನು ಗ್ರಹಗಳನ್ನು ಅಂಗಾತ ಹಾಕಿದನು. ಆಗ ಶನಿಯ ದೃಷ್ಟಿ ಅವನ ಮೇಲೆ ಬಿದ್ದು ಆರು ತಿಂಗಳಲ್ಲಿ ಅವನ ವಂಶವೆ ನಾಶವಾಯಿತು.
ಹರಿಶ್ಚಂದ್ರನನ್ನು ಹಿಡಿದು ಭಾರಿ ದುಃಖಕೊಟ್ಟೆ, ಅವನು ಹೆಂಡತಿ ಮಕ್ಕಳನ್ನು ಮಾರಿದುದಲ್ಲದೆ ಮಾದಿಗನ ಆಳಾಗಿ ಸ್ಮಶಾನ ಕಾಯಬೇಕಾಯಿತು. ನಳ ಚಕ್ರವರ್ತಿಗೆ ಹಿಡಿಯಲು ಅವನು ರಾಜ್ಯ ಕೋಶಗಳನ್ನೆಲ್ಲ ಕಳೆದುಕೊಂಡು ಕಾಡಿನಲ್ಲಿ ಅಲೆಯಬೇಕಾಯಿತು. ಅವನು ಕುರೂಪಿಯಾದ, ಇಂದ್ರನನ್ನು ಹಿಡಿಯಲು ಅವನ ಸುಂದರ ಶರೀರ ಕಂದಿಕುಂದಿತು. ವಶಿಷ್ಟರಿಗೆ ಹಿಡಿಯಲು ಅವರ ಸಾವಿರ ಪುತ್ರರು ನಾಶವಾದರು. ಚಂದ್ರನಿಗೆ ಹಿಡಿಯಲು ಅವನಿಗೆ ಕಳಂಕ ಉಂಟಾಯಿತು, ಪಾಂಡವರನ್ನು ಹಿಡಿಯಲು ಅವರು ರಾಜ್ಯವನ್ನೆಲ್ಲಾ ಕಳೆದುಕೊಂಡರು. ಕೌರವರಿಗೆ ಹಿಡಿಯಲು ಅವರೆಲ್ಲ ನಾಶವಾಗಿ ಹೋದರು” ಎಂದು ತನ್ನ ಮಹಿಮೆಯನ್ನು ತಾನೆ ವಿಕ್ರಮನಿಗೆ ವಿವರಿಸಿ ಹೇಳಿದನು.
ರಾತ್ರಿ ಕಳೆದು ನಲಂದಪುರದ ಜನರೆಲ್ಲ ಎದ್ದರು. ಚಂದ್ರಸೇನ ರಾಜ ಎದ್ದು ಪದ್ಮಾವತಿಯ ಅಂತಃಪುರಕ್ಕೆ ಬಂದನು. ಅಲ್ಲಿ ಚಂದ್ರನಂತೆ ಹೊಳೆಯುತ್ತಿದ್ದ ವಿಕ್ರಮನನ್ನು ಕಂಡು ನೀವು ಯಾರು? ಯಾವ್ ರಾಜ್ಯ ನಿಮ್ಮದು. ಇಲ್ಲಿಗೆ ಬಂದ ಬಗೆ ಹೇಗೆ? ಎಂದು ಕೇಳಿದನು. ಆಗ ವಿಕ್ರಮನು “ನಾನು ಆ ವೈಶ್ಯನ ಮುತ್ತಿನ ಹಾರ ಕದ್ದಕಳ್ಳ. ಆತನನ್ನು ಕರೆಯಿಸಿ” ಎಂದನು. ಅದರಂತೆ ಚರರನ್ನು ಕಳಿಸಿ ಚಂದ್ರಸೇನ ವೈಶ್ಯೆನನ್ನು ಕರಿಯಿಸಿದನು. ವಿಕ್ರಮನು ಆ ಚಿತ್ರಶಾಲೆಗೆ ನಡೆಯಿರಿ ಎಂದನು. ಚಂದ್ರಸೇನ ವೈಶ್ಯ ಮಂತ್ರಿ ಮಾನ್ಯರು ಪರಿಜನ ಪುರಜನರು ಎಲ್ಲರೂ ಚಿತ್ರ ಶಾಲೆಗೆ ಬಂದರು, ಅವರೆಲ್ಲ ನೋಡುತ್ತಿದ್ದಂತೆಯೇ ಚಿತ್ರದ ಹಂಸ ಹಾರಿ ಬಂದು ಚಿನ್ನದ ಗೂಟದ ಮೇಲೆ ಕುಳಿತು ಮುತ್ತಿನಹಾರವನ್ನು ಉಗುಳಿತು. ಇದನ್ನು ನೋಡಿದ ವೈಶ್ಯ ಶಿವಶಿವಾ ಎಂದ. ತನ್ನ ಮಗಳು, ಆಲೋಲಿಕೆಯನ್ನು ಆ ಕ್ಷಣ ಕರೆದು ಇವಳು ತಮರ್ಗಪಿತ ಎಂದ. ಉಜ್ಜಯಿಸಿಯ ದೊರೆ ವಿಕ್ರಮ ಎಂಬುದನ್ನು ಕೇಳಿ ಚಂದ್ರಸೇನ ಅವನಿಗೆ ನಮಸ್ಕರಿಸಿದ. ನಮಗೆ ತಿಳಿಯದೆ ಅನ್ಯಾಯ ಮಾಡಿದ್ದೇವೆ ಕ್ಷಮಿಸಬೇಕು” ಎಂದ. ಆಗ ವಿಕ್ರಮನು “ನೀವೇನು ಮಾಡುವಿರಿ ಇದೆಲ್ಲಾ ಶನಿಯ ಮಹಿಮೆ” ಎಂದನು.
ಚಂದ್ರಸೇನನು ಮಿಕ್ರಮನಿಗೆ ತನ್ನ ಮಗಳು ಪದ್ಮಾವತಿಯನ್ನು ಕೊಟ್ಟು ಮದುವೆ ಮಾಡಿದನು. ತನ್ನ ಭಂಡಾರವನ್ನು ತೆಗೆಸಿ ಯಾಚಕರಿಗೆ ದಾನ ಮಾಡಿದನು. ವಿಕ್ರಮನು ತೈಲಿಯನ್ನು ಕರೆಯಿಸಿ ಅವನಿಗೆ ಒಂದು ರಾಜ್ಯವನ್ನೆ ಕೊಡಿಸಿದನು. ಕೆಲವು ದಿನಗಳ ನಂತರ ಉಜ್ಜಯಿನಿಗೆ ಹಿಂತಿರುಗಿ ಧರ್ಮದಿಂದ ರಾಜ್ಯವಾಳಿಕೊಂಡಿದ್ದನು.
ಶನಿಮಹಾತ್ಮೆ ಅದರ ಹೆಸರೇ ಹೇಳುವಂತೆ ಶನಿಯ ಶಕ್ತಿಯನ್ನು ಕುರಿತ ಒಂದು ಚಿಕ್ಕ ಕಾವ್ಯ. ಸಾಮಾನ್ಯವಾಗಿ ಇಂತಹ ಕಾವ್ಯಗಳಲ್ಲಿ ಕಾವ್ಯಕ್ಕೆ ಕಲಾತ್ಮಕಥೆ ಅಥವಾ ಅಂದಿನ ಸಮಾಜದ ಸ್ಥಿತಿಗಳನ್ನು ಅರಿಯುವ ಅವಕಾಶಗಳಿರುವುದಿಲ್ಲ. ಅವು ಒಂದು ರೀತಿಯ ಪವಾಡಗಳ ಸಂತೆಯಾಗಿರುತ್ತದೆ. ಆದರೆ ಕೆಂಪಣ್ಣಗೌಡ ಇಲ್ಲಿ ತನ್ನ ವಿಚಾರ ಸತ್ವವನ್ನು ಮೆರೆದಿದ್ದಾನೆ. ತನ್ನ ಅಭಿಪ್ರಯಗಳೊಂದಿಗೆ ತನ್ನ ಸಮಕಾಲೀನ ಸಮಾಜದ ಚಿತ್ರಗಳನ್ನು ಈ ಕಾವ್ಯದಲ್ಲಿಯೂ ಬಳಸಿಕೊಂಡಿದ್ದಾನೆ. ಈ ರೀತಿಯ ಸನ್ನಿವೇಶ ಮತ್ತು ಘಟನೆಗಳಿಂದಾಗಿ ಈ ಚಿಕ್ಕ ಕಾವ್ಯ ಸರಳವಾಗಿ ಓದಿಸಿಕೊಳ್ಳುತ್ತದೆ.
ವಿಕ್ರಮ ತನ್ನ ಆಸ್ಥಾನದಲ್ಲಿ ಎಂಟುಜನ ಪಂಡಿತರೊಂದಿಗೆ ಕುಳಿತು ಚರ್ಚಿಸುತ್ತಿರುತ್ತಾನೆ. ಅಂತಹ ಚರ್ಚೆ ಸಾಮಾನ್ಯವಾಗಿ ಶಿಷ್ಟಮೇಲುವರ್ಗವನ್ನು ಕುರಿತೂ, ಧರ್ಮ ಕರ್ಮಗಳನ್ನು ಕುರಿತೊ, ದೇವರನ್ನು ಕುರಿತೊ ನಡೆಯುತ್ತದೆ. ಅದರಿಲ್ಲಿ ಈ ಭೂಮಿಯ ಮೇಲೆ, ಅಲ್ಲಿನ ಜನರ ಮೇಲೆ ವಿವಿಧ ಪರಿಣಾಮ ಬೀರುವ ಗ್ರಹಗಳನ್ನು ಕುರಿತ ಚರ್ಚೆ ನಡೆಯುತ್ತದೆ. ಆ ಸಮಯದಲ್ಲಿ ಕೆಂಪಣ್ಣಗೌಡನ ವಿಕ್ರಮ.
ಕರುಣಿಸುತ ಫಲಗಳನು ದೀನರ
ಪೂರೆಯುತಿಹ ನವಗ್ರಹಂಗಳೊಳು
ಹಿರಿದೆನಿಸುವರಾರು ಜಗದೊಳಗೊರೆಯಿರಯ್ಯ
ಎಂದು ಕೇಳುತ್ತಾನೆ. ಸಾಮಾನ್ಯವಾಗಿ ಬ್ರಾಹ್ಮಣರನ್ನು, ಕವಿಯನ್ನು ಪೊರೆಯುತಿಹರಾರು ಎಂದು ಕೇಳಬೇಕಾದ ಕಡೆ ದೀನರು ಬಂದಿರುವುದು ಕವಿಯ ಹೊಸ ದೃಷ್ಟಿಯ ಸಂಕೇತ ಅನ್ನಿಸುತ್ತದೆ. ಅವನು ಮತ್ತೂ ಮುಂದುವರಿದು “ನರರಿಗುರುತರ ಫಲಗಳನು ಕರುಣಿಸುತ, ಧರಣಿಯ ಜನರಿಗೆ ಸ್ಥಿರ ಪದವಿಯನೀಯುವ” ಮುಂತಾಗಿ ಜನಪರ ನಿಲುವನ್ನು ತಾಳಿರುವುದು ಕಂಡುಬರುತ್ತದೆ. ಒಂದು ರೀತಿಯಲ್ಲು ಕವಿ ಮಹಾತ್ಮೆಗಳ ಸಂಪ್ರದಾಯದ ದಾರಿಯಿಂದ ಕವಲೊಡೆದಿರುವುದು ಕಂಡು ಬರುತ್ತದೆ.
ಒಂದು ದಿನ ಬ್ರಾಹ್ಮಣರು ವಿಕ್ರಮನಲ್ಲಿಗೆ ಬಂದು ” ಕುದುರೆ ಹಲ್ಲೆಗಳಿಂದ ಶನಿಯ ಪ್ರತಿಮೆ ಮಾಡಿಸು. ಅದನ್ನು ಕುಂಭದಲ್ಲಿಟ್ಟು ತೈಲಾಭಿಷೇಕೆ ಮಾಡಿಸು. ಪಾವನರಾದ ವಸುಧಾಸುರರನ್ನು ಅಂದರೆ ಬ್ರಾಹ್ಮಣರನ್ನು ದಾನ ಸನ್ಮಾನಗಳಿಂದ ಸಂತುಷ್ಟಿಗೊಳಿಸು. ಶನಿದೇವನು ನಿನ್ನನ್ನು ಪೊರೆಯುವನು” ಎಂದರು, ಬೇರೆಯ ರಾಜರಾಗಿದ್ದರೆ ಆ ಕೂಡಲೇ ಬ್ರಾಹ್ಮಣರನ್ನು ಕರಿಯಿಸಿ ಕೆಲಸ ಆರಂಭಿಸುತ್ತಿದ್ದರು. ಆದರೆ ಕೆಂಪಣ್ಣಗೌಡನ ವಿಕ್ರಮ
ಆಗದಾಗದು ಈಗ ಕೇಳಿರೈ ಬ್ರಾಹ್ಮಣರಿರ
ಸಾಂಗಧಿಂ ಶನಿ ಪೂಜೆಯ ಮಾಡುವುದೆ ಇಲ್ಲ
ಎಂದು ಬ್ರಾಹ್ಮಣರ ಸೂಚನೆಯನ್ನು ತಿರಸ್ಕರಿಸುತ್ತಾನೆ. ಜನರ ಪ್ರೀತಿ ಇರುವ ತನಕ, ನಾನು ಧರ್ಮದಿಂದ ಆಡಳಿತ ನಡೆಸುವ ತನಕ ಯಾರೂ ನನ್ನನ್ನು ಏನೂ ಮಾಡಲಾರರು ಎಂಬುದು ವಿಕ್ರಮನ ಆ ಮೂಲ ಕವಿಯ ನಿಲುವು.
ವಿಕ್ರಮನು ಕೈಕಾಲು ಕಳೆದುಕೊಂಡು ಬಿದ್ದಿರುವಾಗ ಉಜ್ಜಯಿನಿಯ ಗಾಣಿಗರವನ ಮಗಳು ತನ್ನ ರಾಜನ ಸ್ಥಿತಿಯನ್ನು ಕಂಡು ಕಳವಳ ಪಡುವ ರೀತಿ ರಾಜನಿಗೂ ಪ್ರಜೆಗಳಿಗೂ ಇದ್ದ ನಿಕಟ ಸಂಬಂಧವನ್ನು ಸೂಚಿಸುತ್ತದೆ. ವಿಕ್ರಮನನ್ನು ಕಂಡ ಕೂಡಲೆ
ಅಂದಣವ ಬಿಟ್ಟಿಳಿದು ಸುಂದರಾಂಗಿಯಳು
ಬಂದು ವಿಕ್ರಮನೆಡೆಗೆ ವಂದಿಸುತಲವಳು
ಸಜ್ಜನಾವನಶೀಲ ಸಾಧು ಪರಿಪಾಲ
ವುಜ್ಜನೀಪುರದರಸ ನಿಖಿಲಗುಣಮಾಲ
ಕರ ಚರಣಗಳನಾರು ತರಿದ ಪಾಪಿಗಳು
ಹರ ಹರ ನಿನಗಿಂತ ವಿಧಿಯೇಕೆ ಪೇಳು
ಎಂದು ಕೇಳಿ ದುಃಖ ಪಡುತ್ತಾಳೆ. ವಿಕ್ರಮನಿಗೆ ಆಕೆಯನ್ನು ಕಂಡು ತನ್ನ ಮಗಳನ್ನು ಕಂಡಷ್ಟು ಸಂತೋಷವಾಯಿತು
ಮುತ್ತೈದೆತನ ನಿನಗೆ ಶಾಶ್ವತವಾಗಿರಲಿ ತಾಯಿ
ಮತ್ತೆ ನಮ್ಮ ಪುರದ ವೃತ್ತಾಂತವನೆಲ್ಲ ಪೇಳಮ್ಮ
ಕೇಳು ಪತಿವೃತೆ ಯೆನಗೆ ಬಂದುದ
ಪೇಳುವೆನು ಕೇಳು ನೀ ಬಾಲೆ
ರಾಜ ಮತ್ತು ಒಬ್ಬ ಸಾಮಾನ್ಯ ಹೆಣ್ಣು ಮಗಳ ಈ ರೀತಿಯ ಸಂಬಂಧ ಶಿಷ್ಟ ಸಾಹಿತ್ಯದಲ್ಲಿ ಅಪರೂಪ. ಮುಂದೆ ಈಕೆ ವಿಕ್ರಮನನ್ನು ಮನೆಗೆ ಕರೆದೊಯ್ದು ಪ್ರೀತಿಯಿಂದ ಉಪಚರಿಸುತ್ತಾಳೆ. ವಿಕ್ರಮನೂ ಆಕೆಯ ಮನೆಯಲ್ಲಿ ಗಾಣಹೊಡೆಯುವ ಕೆಲಸ ಮಾಡುತ್ತಾನೆ. ಇಲ್ಲಿ ರಾಜನಾದವನು ಒಬ್ಬ ಗಾಣಿಗರವನ ಮನೆಯಲ್ಲಿರಬೇಕಾಯಿತಲ್ಲ ಎಂಬ ಮುಜುಗರವಿಲ್ಲ. ಅರಮನೆಯಲ್ಲಿದ್ದಂತೆ, ತನ್ನ ಕುಟುಂಬದವರೊಂದಿಗಿದ್ದಂತೆ ವಿಕ್ರಮ ಇರುವುದು ವಿಶಿಷ್ಟ. ಕಡೆಯೆಲ್ಲಿ ಎಲ್ಲ ಸುಖ್ಯಾಂತ್ಯವಾದಾಗಲೂ ಈ ಹೆಣ್ಣು ಮಗಳನ್ನು ವಿಕ್ರಮ ಮರೆಯುವುದಿಲ್ಲ. ಆಕೆಯನ್ನು ಕರೆಯಿಸಿ ಒಂದು ರಾಜ್ಯದ ಅಧಿಕಾರವನ್ನೆ ಕೊಡಿಸುತ್ತಾನೆ.
ಈ ಕಾವ್ಯದ ಕೊನೆಯಲ್ಲಿ ವಿಕ್ರಮನ ಅತ್ಯಂತ ವಿರಳವಾದ ಜನಪರ ನಿಲುವನ್ನು ಕಾಣಬಹುದಾಗಿದೆ, ವಿಕ್ರಮನ ಸತ್ಯಸಂಧತೆಗೆ, ಕಷ್ಟ ಸಹಿಷ್ಣತೆಗೆ ಮಾರುಹೋದ ಶನಿದೇವ ನಿನಗೆ ಯಾವ ವರ ಬೇಕು ಕೇಳಿಕೊ ಕೊಡುತ್ತೇನೆ ಎಂದು ಅಭಯ ನೀಡುತ್ತಾನೆ. ವಿಕ್ರಮ ಕೇಳಿದ ವರ
ಬೇಡಿಕೊಂಬೆನು ವರವ ಪಾಲಿಸೊ
ಬೇಡಿದಂಥ ವರ ಕೊಡುವ ದೇವನೆ
ಕಾಡಿಸಬೇಡ ನರನನ್ನು ತಡೆಯುವವರುಂಟೆ.
ಪರರ ಹಿಂಸೆಯ ಮಾಡೋದಿಲ್ಲವೆಂಬ
ವರವ ಪಾಲಿಸು ಯನಗೆ ದೇವನೆ
ವರವ ನಿಮಗೆ ನಾನು ಬೇಡುವೆ ಇದಕೇಳು
ಶನಿಗೆ ಅಧಿಕಾರವಿದೆ, ಶಕ್ತಿಯಿದೆ ಅವನು ಕಾಡಿದರೆ ಯಾರು ತಡೆಯಬಲ್ಲರು? ನಿಜವಾದ ಜನಪರವಾದ ಜನ ಪ್ರತಿನಿಧಿಯಾಗಿ ವಿಕ್ರಮ ಇಲ್ಲಿ ನಡೆದುಕೊಂಡಿದ್ದಾನೆ. ಶನಿಗೆ ಬಹಳ ಸಂತೋಷವಾಗಿ
ಸಚ್ಚರಿತ್ರನೆ ವಿಕ್ರಮೇಶನೆ
ಮೆಚ್ಚಿದೆನು ನೀ ಸತ್ಯವಂತನು
ಕೈಕಾಲು ರಾಜ್ಯವ ಕೇಳದೆ ನೀಯಿನ್ನು
ಲೋಕಕೆ ಉಪಕಾರವಾದಂಥ ವರವನ್ನು
ಬೇಡಿದೆ ಕೊಡುವೆನು ಕೇಳಿನ್ನು ಜನರನ್ನು ಭಾದೆಪಡಿಸುವುದಿಲ್ಲ ಬಂಧನ ಕೊಡುವುದಿಲ್ಲ ಎಂದು ವಿಕ್ರಮನಿಗೆ ಮಾತು ಕೊಡುತ್ತಾನೆ.
ಕೆಂಪಣ್ಣಗೌಡ ತನ್ನ ಮೂರೂ ಕಾವ್ಯಗಳಲ್ಲಿಯೂ ಈ ರೀತಿಯ ಜನ ಪರನಿಲುವನ್ನು ತಾಳಿರುವುದು ಕಂಡುಬರುತ್ತದೆ. ತಪ್ಪು ಮಾಡಿದರೆ ದೇವರುಗಳು ಸಹ ನಿಂದನಾರ್ಹರು ಎಂಬ ವಿಚಾರಪರ ನಿಲುವು ಕವಿಯದು. ಮೂರು ಕಾವ್ಯಗಳಲ್ಲಿಯೂ ಜನಪದ ಜೀವನ ಅದರ ರೀತಿ ನೀತಿಗಳನ್ನು ಸಂದರ್ಭವರಿತು ಸೂಕ್ತವಾಗಿ ಕಾವ್ಯದಲ್ಲಿ ಅಳವಡಿಸಲಾಗಿದೆ. ಕವಿ ಕಾಡು ಮೇಡುಗಳನ್ನು ಎಷ್ಟು ಪ್ರೀತಿಸುತ್ತಾನೆಂದರೆ, ನಳನ ಬಳಿಗೆ ಬಂದ ಶಬರ
ನಾನುಯಿರುವ ಮನೆಯೊಳಗಿನ್ನು
ಸ್ವಾಮಿ ಘನ ಮೃಗವಿರುತವಿನ್ನು
ಎಂದು ಹೇಳುತ್ತಾನೆ. ಕಾಡನ್ನು ಮನೆ ಎಂದು ಕರೆದ ಕವಿಗಳು ಅಪರೂಪವೆಂದೇ ಹೇಳಬೇಕು. ಕೆಂಪಣ್ಣಗೌಡನ ಈ ಮೂರೂ ಕಾವ್ಯಗಳು ಒಂದು ರೀತಿಯಲ್ಲಿ ಪೌರಾಣಿಕವಾದಂತಹವು. ಆದರೆ ಬೇರೆ ಬೇರೆಯ ಕವಿಗಳಂತೆ ದೇವಲೋಕ ನರಲೋಕಗಳು ಅಲ್ಲಿನ ಜನರು ದೂರ ನಿಲ್ಲುವುದಿಲ್ಲ. ಅವರ ಸಂಬಂಧಗಳು, ನಡಾವಳಿಗಳನ್ನು ನೋಡುತ್ತ ಹೋದಂತೆ ಅವರ ಮಧ್ಯದ ಅಂತರ ಕರಗುತ್ತಾ ಬರುತ್ತದೆ. ಇದು ಜನಪದ ರೀತಿ. ಆ ಮೂಲದ ಕವಿ ಕೆಂಪಣ್ಣಗೌಡ ಈ ಕಾವ್ಯಗಳ ಮೂಲಕ ಪವಾಡಗಳನ್ನು ಮೆರೆಯದೆ ಲೋಕ ಕಲ್ಯಾಣವನ್ನು ಅಹಿಂಸೆಯನ್ನು ದೀನರ ಉದ್ಧಾರವನ್ನು ಬಯಸಿರುವುದು ಅವನೊಬ್ಬ ಸರ್ವಧರ್ಮ ಸಮನ್ವಯದ ಶಕ್ತ ಕವಿ ಎಂಬುದನ್ನು ತೋರಿಸಿಕೊಟ್ಟಿದೆ.
ಕೆಂಪಣ್ಣಗೌಡ ತನ್ನ ಮೂರು ಕಾವ್ಯಗಳಲ್ಲಿ ಗ್ರಾಮ್ಯ ಭಾಷೆ, ನುಡಿಗಟ್ಟು ಮತ್ತು ಜನಪದ ಪರಿಸರವನ್ನು ಅತ್ಯಂತ ಮನೋಜ್ಞವಾಗಿ ಬಳಸಿಕೊಂಡಿದ್ದಾನೆ. ಈ ಕಾವ್ಯಗಳ ಜಾನಪದೀಯ ಭಾಷೀಯ ಅಧ್ಯಯನವೂ ಆಗಬೇಕಾಗಿದೆ. ಉದಾಹರಣೆಗೆ ಕೆಲವು ಪದಗಳನ್ನು ಉಕ್ತಿಗಳನ್ನು ನೋಡಬಹುದು. ಮಾಜು, ಇಕ್ಕಡೆ, ತೊಂಡೆಗರುಳು, ಇಕ್ಕು, ಉಣ್ಣು, ಚೆಲುವ, ಹಾದಿಮಾತು, ಹರವಿ, ಖಂಡುಗ, ಹೆಡಗೆ, ಕಳ್ಳುಗುಡುಹಿ ಹೆಂಡಗುಡುಹಿ ಹೀಗೆ ಗ್ರಾಮ್ಯ ಪದಗಳನ್ನು ಕವಿ ಸಹಜವಾಗಿ ಕಾವ್ಯದಲ್ಲಿ ಬಳಸಿಕೊಂಡಿದ್ದಾನೆ.
೧. ಹುಲಿಯ ಮೀಸೆಯಲ್ಲಿ ಉಯ್ಯಾಲೆಯಾಡುವ ಮೊಲನೆಂತೆ.
೨. ಕೆಂಡಕ್ಕೆ ಇರುವೆ ಮುತ್ತಿದಂತೆ.
೩. ತೆರೆಮರೆಯ ಬೊಂಬೆ ಹೊರಗೆ ಕಾಣಿಸುವಂತೆ.
೪. ಆನೆಯನು ಕಂಕುಳಲಿರುಕುವರೆ.
ಕೆಲವು ಪದ್ಯಗಳ ಸೊಗಸನ್ನು ನೋಡಬಹುದು.
೧. ಗುಮ್ಮ ಬರುವುದಳದಿರೊ ಕಂದಯ್ಯ
ನಿಮ್ಮಪ್ಪನ ಕಣ್ಣಲ್ಲಿ ನೋಡೊ ಕಂದಯ್ಯ.
೨. ರೆಕ್ಕೆಯನೊದರುತ ಕೊರಳುಗಳೆತ್ತುತ
ದಿಕ್ಕು ದಿಕ್ಕಿಗೆ ಬೆಳಗಾಗುವ ಪರಿಯೆನು
ಕೊಕ್ಕೋ ಕೋ ಯೆಂದು ಕೂಗುವಾಗ,
ಉದ್ದಂಡಿಯ ರೂಪ.
ಹಳೆಯ ಕೊಡೆಯಂತೆ ತಲೆಯ ಕೆದರಿದಳು
ಕಾಸಿದ ಗುಂಡಿನಂತೆ ಕೆಂಡಗಣ್ಣುಗಳು
ಹರಿಗೋಲಿನಂದದಿ ತೆರೆದ ಬಾಯಿ
ಸಿಡಿಮರದ ಸರಿಪಡಿಯಂತೆ ತೋಳು
ಗವಿಯ ಬಾಗಿಲಿನಂತೆ ಪರಿ ಹೊಟ್ಟೆ
ಕೊಣವೆ ನೇಗಿಲಿನಂತೆ ಯೆಣೆಯಾದ ಬೆರಳು
ಹೀಗೆ ಗ್ರಾಮ್ಯ ಸೊಗಸಿಗೆ ಕಾವ್ಯಗಳನ್ನೆ, ಓದಬೇಕು. ಕವಿ ತನ್ನ ಸಮಕಾಲೀನ ಗ್ರಾಮ್ಯ ಜೀವನದ ಚಿತ್ರಗಳನ್ನು ಸಮಯ ದೊರೆತಲ್ಲೆಲ್ಲಾ ಕೊಟ್ಟಿದ್ದಾನೆ.
ಈ ಮೂರೂ ಕಾವ್ಯಗಳು ಮತ್ತು ಕವಿಯ ಬಗ್ಗೆ ಸುಮಾರು ಹದಿನೈದು ವರ್ಷಗಳ ಕಾಲ ಆಗಾಗ ಕ್ಷೇತ್ರಕಾರ್ಯ ನಡೆಸಲಾಗಿದೆ. ಹಸ್ತಪ್ರತಿಗಳು ಮತ್ತು ಮುದ್ರಿತ ಪ್ರತಿಗಳನ್ನು ಸಂಗ್ರಹಿಸಲಾಗಿದೆ. ಈ ಕ್ಷೇತ್ರಕಾರ್ಯ ಕೆಂಪಣ್ಣಗೌಡ ಮತ್ತು ಅವನ ಕಾವ್ಯಗಳು ಇಡೀ ದಕ್ಷಿಣ ಕರ್ನಾಟಕದಲ್ಲಿ ಅಪಾರ ಜನಪ್ರಿಯವಾಗಿದ್ದುವೆಂಬುದನ್ನು ಸಾಬೀತು ಪಡಿಸಿದೆ. ಈ ಮೂರು ಕಾವ್ಯಗಳು ಯಕ್ಷಗಾನ ಪ್ರಸಂಗಗಳಾಗಿ ಕರ್ನಾಟಕ ಮತ್ತು ಹೊರರಾಜ್ಯಗಳಿಗೂ ಹೋಗಿವೆ. ಕೆಂಪಣ್ಣಗೌಡನ ಈ ಕಾವ್ಯಗಳನ್ನು ಯಕ್ಷಗಾನ ಪ್ರಸಂಗ, ತಾಳ ಮದ್ದಳೆ, ಹರಿಕಥಾ ರೂಪಗಳಲ್ಲಿ ಧಾರ್ಮಿಕ ಸಮಾರಂಭ ಮತ್ತು ಆಚರಣೆಗಳಲ್ಲಿ ಏರ್ಪಡಿಸುವ ಸಂಪ್ರದಾಯ ಇಂದಿಗೂ ಕಂಡುಬರುತ್ತದೆ. ಶನಿಮಹಾತ್ಮೆಯಂತೂ ಇಂದಿಗೂ ಕೆಲವು ಕಡೆ ಮನೆಮನೆಯ ಪಾರಾಯಣ ಗ್ರಂಥವೇ ಆಗಿದೆ. ಒಟ್ಟಿನಲ್ಲಿ ಕೆಂಪಣ್ಣಗೌಡ ಒಬ್ಬ ಅತ್ಯಂತ ಜನಪ್ರಿಯ ಕವಿಯಾಗಿದ್ದನು ಎಂಬುದು ಸತ್ಯ.
* ಆಸಕ್ತರು ಡಾ. ದೇ. ಜವರೇಗೌಡರು ಸಂಪಾದಿಸಿ ಕರ್ನಾಟಕ ಸರ್ಕಾರ ಪ್ರಕಟಿಸಿರುವ ಕನಕದಾಸರ ನಳಚರಿತ್ರೆಯ ಪೀಠಿಕೆಯನ್ನು ನೋಡಬಹುದು.
ಜಾನಪದ ಶೋಧ: ೨. ಕರಿಭಂಟನ ಕಾಳಗ: ಒಂದು ಚಾರಿತ್ರಿಕ ಘಟನೆ (೧)
ಕನ್ನಡ ಯಕ್ಷಗಾನ ಸಾಹಿತ್ಯ ಪ್ರಕಾರಲ್ಲಿ ಕರಿಭಂಟನ ಕಾಳಗ ತುಂಬಾ ಪ್ರಸಿದ್ಧವಾದ ನಾಟಕ. ಈ ನಾಟಕ ಯಕ್ಷಗಾನ ಕಾವ್ಯವೊಂದರಿಂದ ರೂಪುಗೊಂಡುದು. ಸಾಮಾನ್ಯವಾಗಿ ಕನ್ನಡ ನಾಡಿನ ಎಲ್ಲಾ ಭಾಗಗಳಲ್ಲಿಯೂ ಈ ನಾಟಕವನ್ನು ಅಭಿನಯಿಸುತ್ತಾರೆ. ಕೆಲವು ಕಡೆಗಳಲ್ಲಿ ಈ ಕಥೆಗೆ ವಿಶೇಷ ಮಹತ್ವ ಕೊಟ್ಟಿರುವಂತೆ ಕಾಣುತ್ತದೆ. ಓಲೆಯ ಪ್ರತಿಗಳೂ ಸೇರಿದಂತೆ ಕರಿಭಂಟನ ಕಾಳಗ ನಾಟಕದ ನೂರಾರು ಪ್ರತಿಗಳು ದೊರೆಯುತ್ತವೆ. ಇತ್ತೀಚೆಗೆ ಚಿತ್ರದುರ್ಗದ ಕೆಲವು ಜನ ಸಾಹಿತ್ಯಾಭ್ಯಾಸಿಗಳು ‘ಚಂದ್ರವಳ್ಳಿ’ ಎಂಬ ಹೆಸರಿನ ಜಿಲ್ಲಾ ಚರಿತ್ರೆಯ ಸಂಪುಟವೊಂದನ್ನು ಪ್ರಕಟಿಸಿದ್ದಾರೆ. ಈ ಹಿಂದೆಯೇ ದಿವಂಗತ ಹುಲ್ಲೂರು ಶ್ರೀನಿವಾಸ ಜೋಯಿಸರು ಮತ್ತು ಡಾ. ಜಿ. ವರದರಾಜರಾಯರು ಕರಿಭಂಟನ ಕಾಳಗದ ಕಥೆಯ ಬಗ್ಗೆ ಬರೆದು ಇದೊಂದು ಚಾರಿತ್ರಿಕ ಘಟನೆಯೆಂದೂ, ಗಂಗದೊರೆ ರಕ್ಕಸಗಂಗನೇ ಕರಿಭಂಟನೆಂದೂ ಹೇಳಿದ್ದಾರೆ. ಚಂದ್ರವಳ್ಳಿಯಲ್ಲಿ ಈ ಬಗೆಗೆ ಬರೆದಿರುವ ಶ್ರೀ ಎಸ್. ವಿ. ಗೌಡೂರ್ ಅವರು ಸಹ ಈ ರಕ್ಕಸಗಂಗನೇ ಕರಿಭಂಟ ಎಂಬ ವಾದವನ್ನು ಒಪ್ಪಿ ಅದನ್ನು ಸಮರ್ಥಿಸಲು ಪ್ರಯತ್ನಿಸಿದ್ದಾರೆ. ಅಷ್ಟೇ ಅಲ್ಲ, ಕರಿಭಂಟನ ಕಥೆಯ ಅಂತಿಮ ಘಟನೆ ನಡೆದುದು ಚಿತ್ರದುರ್ಗ ಜಿಲ್ಲೆಯ ಹಾಯಕಲ್ಲಿನಲ್ಲೆಂದೂ ಆಗ ಅದಕ್ಕೆ ಮಲ್ಲಿಗನೂರೆಂಬ ಹೆಸರಿತ್ತೆಂದೂ ಪ್ರತಿಪಾದಿಸಿದ್ದಾರೆ. ಕರಿಭಂಟ ಮತ್ತು ಉದ್ದಂಡಿಯ ನ್ಯಾಯದಲ್ಲಿ ಪಾಲುಗೊಂಡ ಗೌಡರ ಬಗೆಗೂ ಹೇಳಿದ್ದಾರೆ. “ಚಿತ್ರದುರ್ಗ ತಾಲ್ಲೂಕು ಹಾಯಕಲ್ಲು ಗ್ರಾಮದಲ್ಲಿ ಕರಿಭಂಟನಿಗೆ ಸಂಭದಿಸಿದ ಕಥೆಗಳನ್ನು ಅಲ್ಲಿನ ನಿವಾಸಿಗಳಿಂದ ಈಗಲೂ ನಾವು ಕೇಳಬಹುದು. ಐತಿಹ್ಯದ ಪ್ರಕಾರ ತೊಂಡನೂರು ರಾಕ್ಷಸಿಯು ಕರಿಭಂಟನನ್ನು ಕೊಲ್ಲಲು ಇಂದಿನ ನಾಯಕನ ಹಟ್ಟಿ (ಚಳ್ಳಕೆರೆ ತಾಲ್ಲೂಕು) ಬಳಿಯ ಹೊಸಗುಡ್ಡದಿಂದ (ರಾಮದುರ್ಗದ ಕೋಟೆ) ಓಡಿಸಿಕೊಂಡು ಬಂದಳೆಂದೂ, ಅವನ ಹಾಯಕಲ್ಲು (ಅಂದು ಮಲ್ಲಿಗೆಯೂರು) ಗ್ರಾಮದಲ್ಲಿ ಏಳು ಜನ ಗೌಡರಲ್ಲಿ ಆಶ್ರಯಪಡೆದನೆಂದೂ, ಆದರೂ ಮಾಯಾವಿನಿಯಾದ ರಾಕ್ಷಸಿಯ ಕಪಟತಂತ್ರಗಳಿಗೆ ಬಲಿಯಾಗಿ ಇಂದಿಗೂ ಉಳಿದಿರುವ ರಾಮೇಶ್ವರ ದೇವಸ್ಥಾನದಲ್ಲಿ ಆಹುತಿಯಾದನೆಂದೂ ತಿಳಿಯುತ್ತದೆ.”[1] ತೊಂಡನೂರು ರಾಕ್ಷಸಿ ಉದ್ದಂಡಿ ಕರಿಭಂಟನನ್ನು ಚಿತ್ರದುರ್ಗದ ಹಾಯಕಲ್ಲಿನವರೆಗೆ ಅಟ್ಟಿಸಿಕೊಂಡು ಹೋಗಿ ಕೊಂದಳೆಂಬುದು ಮೇಲಿನ ಲೇಖಕರೆಲ್ಲರ ಅಭಿಪ್ರಾಯ. ಇದಕ್ಕೆ ಸರಿಯಾದ ಸಮರ್ಥನೆಗಳನ್ನು ಅವರು ಕೊಟ್ಟಿಲ್ಲ.
ಕರಿಭಂಟನ ಕಥೆಯ ಭೂಮಿಕೆ ಪ್ರಧಾನವಾಗಿ ಗೌತಮ ಕ್ಷೇತ್ರ (ಶ್ರೀರಂಗಪಟ್ಟಣ) ಮತ್ತು ತೊಣ್ಣೂರುಗಳು. ಉದ್ದಂಡಿಯು ತೊಣ್ಣೂರಿನಿಂದ ಚಿತ್ರದುರ್ಗದವರೆಗೆ ಕರಿಭಂಟನನ್ನು ಅಟ್ಟಿಸಿಕೊಂಡು ಹೋದಳೆಂದು ಉತ್ಪ್ರೇಕ್ಷೆ ಎಂದೆನಿಸುತ್ತದೆ. ಸಾಮಾನ್ಯವಾಗಿ ಈ ನಾಟಕ ಆಡುವ ಹಳ್ಳಿಗರು ಈ ಕಥೆ ನಮ್ಮ ಊರಿನಲ್ಲಿಯೇ ನಡೆದುದು ಎಂದು ಕೆಲವು ಗುರುತುಗಳನ್ನು ತೋರಿಸುವ ಪ್ರಯತ್ನ ಮಾಡುತ್ತಾರೆ. ಆದರೆ ಈ ಯಾರಿಗೂ ಗೌತಮ ಕ್ಷೇತ್ರ ಮತ್ತು ತೊಣ್ಣೂರನ್ನು ಬದಲಾಯಿಸುವುದು ಸಾಧ್ಯವಾದಂತೆ ಕಾಣುವುದಿಲ್ಲ. ಈ ಎಲ್ಲ ಸಮಸ್ಯೆಗಳ ಹಿನ್ನಲೆಯಲ್ಲಿ ಕರಿಭಂಟನ ಕಾಳಗದ ಕಥೆಯ ಪ್ರಸಂಗವನ್ನು ವಿವೇಚಿಸಿದಾಗ ನನಗೆ ಕೆಲವು ಅನುಮಾನಗಳು ಉಂಟಾದುವು. ಮೊದಲನೆಯದಾಗಿ ಕರಿಭಂಟನಿಗೂ ರಕ್ಕಸಗಂಗನಿಗೂ ಸಂಬಂಧವಿದ್ದರೆ ಎಲ್ಲಿಯಾದರೂ ಶಾಸನಗಳಲ್ಲಿ ಇದರ ಉಲ್ಲೇಖ ದೊರೆಯಬೇಕಿತ್ತು. ಎರಡನೆಯದು, ಈ ಕಥೆ ತೊಣ್ಣೂರು ಮತ್ತು ಅದರ ಸುತ್ತಲಿನ ಜನಪದದಲ್ಲಿ ಎಂದೋ ನಡೆದ ಕಥೆಯಾಗಿ ತಲೆಮಾರಿನಿಂದ ತಲೆಮಾರಿಗೆ ಹರಿದು ಬಂದುದಾಗಿರಬೇಕು. ಹೀಗೆ ಜನಜನಿತವಾದ ಕಥೆಯನ್ನು ವಸ್ತುವಾಗಿಟ್ಟುಕೊಂಡು ಕೆಲವು ಬದಲಾವಣೆಗಳೊಂದಿಗೆ ಕಾವ್ಯವನ್ನೊ, ನಾಟಕವನ್ನೊ ಬರೆದಿರಬೇಕು. ಮುಂದೆ ಇದು ಜನಪ್ರಿಯವಾಗಿ ನಾಡಿನಾದ್ಯಂತ ಹರಡಿಕೊಂಡಿರಬೇಕು. ಈ ಹಿನ್ನಲೆಯಲ್ಲಿ ನಾನು ಕರಿಭಂಟನ ಕಾಳಗದ ಬಗೆಗಿನ ಸಾಹಿತ್ಯವನ್ನೆಲ್ಲಾ ಗಮನಿಸಿದ್ದೇನೆ. ಉಪಲಬ್ಧ ಕೃತಿಗಳನ್ನೆಲ್ಲಾ ಪರಿಶೀಲಿಸಿದ್ದೇನೆ. ಸಂಬಂಧಪಟ್ಟ ಸ್ಥಳಗಳಿಗೆ ಭೇಟಿ ಕೊಟ್ಟು ವಿವರವಾದ ಕ್ಷೇತ್ರಕಾರ್ಯ ನಡೆಸಿದ್ದೇನೆ. ಈ ಎಲ್ಲ ಅಂಶಗಳು ಈ ಲೇಖನಕ್ಕೆ ಕಾರಣವಾಗಿವೆ.
ಕ್ಷೇತ್ರಕಾರ್ಯದ ಸಮಯದಲ್ಲಿ ನಾನು ಸಂಗ್ರಹಿಸಿದ ಕರಿಭಂಟನ ಕಥೆ ಹೀಗಿದೆ: ಧರೆಯ ದಕ್ಷಿಣ ಭಾಗದಲ್ಲಿ ಕಾಶ್ಮೀರ ದೇಶ ವಿಜೃಂಭಿಸುತ್ತಿದೆ. ಅದರ ರಾಜಧಾನಿ ಧಾರಾಪುರ. ಅದನ್ನಾಳುವವನು ಮಾರಭೂಪಾಲ. ಅವನ ರಾಣಿ ಬನವಂತಾದೇವಿ. ಈ ದಂಪತಿಗಳಿಗೆ ಏಕಮಾತ್ರ ಪುತ್ರ ಕರಿರಾಯ. ಯುದ್ಧವೊಂದರಲ್ಲಿ ಮಾರಭೂಪಾಲ ಅಸು ನೀಗಿದ. ಆಗ ಕರಿರಾಯ ಇನ್ನೂ ಚಿಕ್ಕವನು. ರಾಣಿ ಬನವಂತಾದೇವಿ ರಾಜ್ಯಸೂತ್ರಗಳನ್ನು ತನ್ನ ಕೈಗೆ ತೆಗೆದುಕೊಂಡು ಮಗನನ್ನು ಪೋಷಿಸಿ ಅವನು ಪ್ರಾಪ್ತವಯಸ್ಕನಾದ ಕೂಡಲೆ ಅವನಿಗೆ ಪಟ್ಟ ಕಟ್ಟುತ್ತಾಳೆ. ಕರಿರಾಯ ದಕ್ಷತೆಯಿಂದ ಧಾರಾಪುರವನ್ನಾಳುತ್ತಿರುತ್ತಾನೆ.
ಹಳೆಯಬೀಡಿನ ರಾಜ ಬಲ್ಲಾಳರಾಯ. ಅವನಿಗೆ ಧರಣಿಮೋಹಿನಿ ಎಂಬ ಮಗಳು. ಪ್ರಾಪ್ತವಯಸ್ಕಳಾದ ಮಗಳಿಗೆ ಬಲ್ಲಾಳರಾಯ ವರಾನ್ವೇಷಣೆಯಲ್ಲಿ ನಿರತನಾಗಿರುತ್ತಾನೆ. ಧರಣಿಮೋಹಿನಿಗೆ ಯಾವ ರಾಜಕುಮಾರನೂ ಒಪ್ಪಿಗೆಯಾಗಲಿಲ್ಲ. ಕಡೆಗೆ ಬಲ್ಲಾಳರಾಯ ತನ್ನ ಮಂತ್ರಿಗಳೊಂದಿಗೆ ಸಮಾಲೋಚಿಸಿ ಸಮರ್ಥರಾದ ಚಿತ್ರಗಾರರಿಂದ ಈ ಭೂಮಂಡಲದ ಸಕಲ ರಾಜ್ಯಗಳ ರಾಜಕುಮಾರರ ಭಾವಚಿತ್ರಗಳನ್ನೂ ಬರೆಸಿ ತರಿಸುತ್ತಾನೆ. ಅವುಗಳಲ್ಲಿ ಧಾರಾಪುರದ ಮಾರಭೂಪಾಲನ ಮಗ ಕರಿರಾಯನನ್ನು ಧರಣಿಮೋಹಿನಿ ಒಪ್ಪುತ್ತಾಳೆ. ಧಾರಾಪುರಕ್ಕೂ ಹಳೆಬೀಡಿಗೂ ಪರಮವೈರ, ಬದ್ದ, ದ್ವೇಷ, ಬಲ್ಲಾಳರಾಯ ಧರ್ಮಸಂಕಟದಲ್ಲಿ ಸಿಲುಕುತ್ತಾನೆ. ಕಡೆಗೆ ಮಗಳ ಮೇಲಿನ ಮಮತೆಯೇ ಗೆಲ್ಲುತ್ತದೆ. ಬಲ್ಲಾಳರಾಯ ತನ್ನ ಮಂತ್ರಿಯನ್ನೇ ಈ ಮದುವೆಯನ್ನು ಕುದುರಿಸುವ ರಾಯಭಾರಿಯನ್ನಾಗಿ ಮಾಡಿ ಕಾಶ್ಮೀರ ದೇಶಕ್ಕೆ ಕಳಿಸುತ್ತಾನೆ.
ಶತ್ರುರಾಜನಾದ ಬಲ್ಲಾಳರಾಯನ ಆಹ್ವಾನ ಬನವಂತಾದೇವಿಯಲ್ಲಿ ಅನುಮಾನವನ್ನು ಹುಟ್ಟಿಸುತ್ತದೆ. ಇದಕ್ಕೆ ಪೋಷಕವಾಗಿ ಆಕೆಗೆ ದುಸ್ವಪ್ನಗಳುಂಟಾಗುತ್ತವೆ. ಹಳೇಬೀಡಿನ ರಾಜಕುಮಾರಿಯನ್ನು ವರಿಸಲು ಕರಿರಾಯ ತಾಯಿಯ ಅನುಮತಿ ಕೇಳುತ್ತಾನೆ. ಆಕೆ ಶತ್ರು ರಾಜರ ಪಾಳೆಯಕ್ಕೆ ಹೋಗುವುದು ಸರಿಯಲ್ಲವೆಂದು ಮಗನಿಗೆ ಬುದ್ಧಿ ಹೇಳುತ್ತಾಳೆ. ತನಗುಂಟಾದ ಕೆಟ್ಟ ಕನಸುಗಳನ್ನೂ ವಿವರಿಸುತ್ತಾಳೆ. ಆದರೆ ಕರಿರಾಯ ಇದಾವುದನ್ನೂ ಕೇಳಲು ಸಿದ್ಧನಿಲ್ಲ. ರಾಜನೊಬ್ಬ ತನ್ನ ಮಗಳನ್ನು ಮದುವೆಯಾಗಲು ಆಹ್ವಾನಿಸಿರುವಾಗ ಶೂರನಾದವನು ಅದನ್ನು ನಿರಾಕರಿಸುವುದೆ? ಶತ್ರುರಾಜನೆಂದು ಹೆದರಿದರೆ ನಮ್ಮ ವಂಶಕ್ಕೆ ಅಪಕೀರ್ತಿಯಲ್ಲವೆ? ಕ್ಷತ್ರಿಯನಿಗೆ ಅದು ಹೇಡಿತನದ ಸಂಕೇತ ಎಂಬುದು ಕರಿರಾಯನ ವಾದ. ಕಡೆಗೆ ಅವನ ವಾದವೇ ಗೆದ್ದು ಬನವಂತೆ ಹಳೇಬಿಡಿಗೆ ಹೊರಡಲು ಅನುಮತಿ ನೀಡುತ್ತಾಳೆ.
ಕರಿರಾಯ ಮಿತಪರಿವಾರದೊಂದಿಗೆ ಹಳೇಬೀಡಿಗೆ ಹೊರಡುತ್ತಾನೆ. ಧಾರಾಪುರದಿಂದ ಹೊರಟ ಕರಿರಾಯ ಕರಿಗಿರಿಯನ್ನು ಹತ್ತಿ ಕಾವೇರಿ ಲೋಕಪಾವನಿಯರ ಸಂಗಮದ ಗೌತಮ ಕ್ಷೇತ್ರದಲ್ಲಿ ತನ್ನ ಬಿಡಾರ ಹೂಡುತ್ತಾನೆ. ಅಲ್ಲಿಗೆ ಅವನ ಒಂದು ದಿನದ ಪ್ರಯಾಣ ಮುತಿಯುತ್ತದೆ. ಮಾರನೆಯ ದಿನ ಹಳೇಬೀಡಿಗೆ ಹೊರಡುವುದು ಅವನ ಉದ್ದೇಶ. ಆ ಸ್ಥಳದ ಪ್ರಕೃತಿ ಸೌಂದರ್ಯಕ್ಕೆ ಮಾರು ಹೋದ ಕರಿರಾಯ ವನದಲ್ಲಿ ಅಡ್ಡಾಡುತ್ತಿರುವಾಗ ಪರಮಸುಂದರಿಯೊಬ್ಬಳು ಅವನ ದೃಷ್ಟಿಗೆ ಬೀಳುತ್ತಾಳೆ. ಆಕೆಯೂ ಈತನನ್ನು ಕಂಡು ವಿಸ್ಮಿತಳಾಗಿ ಆಕರ್ಷಿತಳಾಗುತ್ತಾಳೆ. ಅವರಿಬ್ಬರಲ್ಲಿ ಪ್ರಣಯಾಂಕುರವುಂಟಾಗುತ್ತದೆ.
ತೊಣ್ಣೂರನ್ನು ಭೇತಾಳರಾಜ ಆಳುತ್ತಿರುತ್ತಾನೆ. ಅವನ ರಾಣಿ ಉದ್ದಂಡಿ. ಈ ದಂಪತಿಗಳಿಗೆ ಪುಂಡರೀಕಾಕ್ಷಿಯೆಂಬ ಮಗಳು. ಭೇತಾಳರಾಜನ ನಗರ ಸಕಲ ಸಂಪತ್ತುಗಳಿಂದ ಕೂಡಿದೆ. ಚಿನ್ನದ ಗೋಪುರಗಳಿಂದ ಕೂಡಿದ ಅರಮನೆ ಮತ್ತು ದೇವಾಲಯಗಳು ಸೂರ್ಯ ಕಿರಣಗಳಿಗೆ ಪ್ರತಿಫಲಿಸಿ ಬೆಳಗುತ್ತಿವೆ. ಇಂತಹ ಸಂಪತ್ತಿನ ಬಗೆಗೆ ಅಸೂಯೆಗೊಂಡ ಸುತ್ತ ಮುತ್ತಲಿನ ರಾಜರೆಲ್ಲ ಸೇರಿ ತೊಣ್ಣೂರಿನ ಮೇಲೆ ದಾಳಿಮಾಡುತ್ತಾರೆ. ಭೇತಾಳರಾಜ ಎಷ್ಟೇ ಕಾದಿದರೂ ಸೋಲನ್ನು ಅನುಭವಿಸಬೇಕಾಯಿತು. ಅಷ್ಟೇ ಅಲ್ಲ ಅವನು ಯುದ್ಧದಲ್ಲಿ ಮಡಿದ. ಅವನಿಗೆ ಬಲಗೈಯಾಗಿದ್ದ ಅವನ ಸಹೋದರನೂ ಮಡಿದ. ತೊಣ್ಣೂರಿನ ಸಂಪತ್ತು ಶತ್ರುಗಳ ಪಾಲಾಯಿತು. ಭೇತಾಳರಾಜನ ಪತ್ನಿ ಮತ್ತು ಮಗಳು ಕಾಡಿಗೆ ಹೋಗಿ ಅಲ್ಲಿ ತಲೆಮರೆಸಿಕೊಂಡರು. ಇವರಿಗೆ ಸಹಾಯಕನಾಗಿ ಉದ್ದಂಡಿಯ ಸಹೋದರ ಬೊಮ್ಮರಕ್ಕಸ ನಿಂತ. ಮುಂದೆ ನಾಶವಾಗಿದ್ದ ರಾಜ್ಯವನ್ನು ನೇರ್ಪಡಿಸಿಕೊಂಡು ಉದ್ದಂಡಿ ರಾಜ್ಯ ಸೂತ್ರ ಹಿಡಿದಳು. ಗಂಡು ಸಂತಾನವಿರದಿದ್ದುದರಿಂದ ಪುಂಡರೀಕಾಕ್ಷಿಯನ್ನು ಬೊಮ್ಮರಕ್ಕಸನಿಗೆ ಕೊಟ್ಟು ಮದುವೆ ಮಾಡಿ ಸಿಂಹಾಸನದ ಉತ್ತರಾಧಿಕಾರಿಯನ್ನಾಗಿ ಮಾಡಬೇಕೆಂಬುದು ಉದ್ದಂಡಿಯ ಆಸೆ. ಆದರೆ ಪುಂಡರೀಕಾಕ್ಷಿಗೆ ಮೊದಲಿನಿಂದಲೂ ಬೊಮ್ಮರಕ್ಕಸನ ಬಗೆಗೆ ಒಲವಿಲ್ಲ. ಆಕೆ ತಾಯಿಯ ಅಭೀಷ್ಟದ ವಿರುದ್ಧ ದಿಕ್ಕಿನಲ್ಲಿ ಯೋಚಿಸುತ್ತಿರುತ್ತಾಳೆ. ಹೀಗಿರುವಾಗ ಸುಂದರನೂ ಶೂರನೂ ಆದ ಕರಿರಾಯನ ಪರಿಚಯ ಅವಳಿಗಾಗುತ್ತದೆ. ಕರಿರಾಯ ಮತ್ತು ಪುಂಡರೀಕಾಕ್ಷಿಯರ ಪ್ರಣಯ ರಹಸ್ಯವಾಗಿ ನಡೆಯುತ್ತಲೆ ಇರುತ್ತದೆ.
ಉರಿಶಿಂಗನೆಂಬುವನು ತೊಣ್ಣೂರು ರಾಜ್ಯದ ಸೇನಾಧಿಪತಿ. ಅವನ ಸಹಾಯಕ ಮರಿಶಿಂಗ. ಈ ಮರಿಶಿಂಗನು ಸಮರ್ಥನಾದ ಗೂಢಚಾರ. ಕರಿರಾಯ ಸೇನಾ ಸಮೇತನಾಗಿ ಗೌತಮಕ್ಷೇತ್ರದಲ್ಲಿರುವ ವಿಚಾರ ಮರಿಶಿಂಗನಿಗೆ ತಿಳಿದು ಅವನು ಕೂಡಲೇ ಕಾರ್ಯಪ್ರವೃತ್ತನಾಗುತ್ತಾನೆ. ಈ ವಿಚಾರವನ್ನು ದಳಪತಿ ಉರಿಶಿಂಗನಿಗೂ ವರದಿ ಮಾಡುತ್ತಾನೆ. ಕರಿರಾಯ ಏನು ಕಾರಣಕ್ಕಾಗಿ ಅಲ್ಲಿ ಬಂದಿಳಿದಿದ್ದಾನೆಂಬುದನ್ನು ಅವರಿಬ್ಬರೂ ಅನ್ವೇಷಿಸುವಾಗ ಪುಂಡರೀಕಾಕ್ಷಿಯ ಪ್ರಣಯ ಪ್ರಸಂಗ ಅವರ ಹದ್ದಿನ ಕಣ್ಣಿಗೆ ಬೀಳುತ್ತದೆ. ಕೂಡಲೇ ಸುದ್ದಿ ಉದ್ದಂಡಿಗೆ ತಲುಪುತ್ತದೆ. ಆಕೆ ಕೋಪದಿಂದ ಕಿಡಿಕಿಡಿಯಾಗುತ್ತಾಳೆ. ಆದರೆ ಮಗಳ ಮನಸ್ಸಿಗೆ ನೋವಾಗದಂತೆ ಕಾರ್ಯಸಾಧಿಸಬೇಕೆಂದು ತೀರ್ಮಾನಿಸುತ್ತಾಳೆ. ಮೊದಲು ಅವಳಿಗೆ ಅಪರಿಚಿತನೊಂದಿಗೆ ಪ್ರಣಯದಲ್ಲಿ ತೊಡಗುವುದರ ಬಗೆಗೆ ಇರುವ ಅಪಾಯಗಳನ್ನು ಕುರಿತು ಬುದ್ಧಿಮಾತು ಹೇಳುತ್ತಾಳೆ. ಆದರೆ ದಾರಿಯಲ್ಲಿ ಬಹಳ ಮುಂದುವರಿದಿದ್ದ ಪುಂಡರೀಕಾಕ್ಷಿ ತಾಯಯ ಮಾತನ್ನು ನಿರ್ಲಕ್ಷಿಸುತ್ತಾಳೆ.
ಈ ಪ್ರಣಯವನ್ನು ಉಪಾಯದಿಂದ ಒಡೆಯಬೇಕೆಂದು ಉದ್ದಂಡಿಯು ಶತಾಯಗತಾಯ ಪ್ರಯತ್ನಿಸುತಾಳೆ. ಕರಿರಾಯ ಮತ್ತು ಅವನ ಸೇನೆಯ ಮೇಲೆ ದಾಳಿ ಮಾಡುವ ಪ್ರಯತ್ನ ನಡೆಯುತ್ತದೆ. ಈ ದಾಳಿಯಲ್ಲಿ ಉರಿಶಿಂಗ ಮರಿಶಿಂಗರು ಮಡಿಯುತ್ತಾರೆ. ಬೊಮ್ಮನೂ ಯುದ್ಧದಲ್ಲಿ ಸೋತು ಹಿಮ್ಮೆಟ್ಟುತ್ತಾನೆ. ಶಕ್ತಿಯಿಂದ ಕರಿರಾಯನನ್ನು ಗೆಲ್ಲುವುದು ಸಾಧ್ಯವಿಲ್ಲವೆಂದು ಅರಿತ ಉದ್ಧಂಡಿ ಯುಕ್ತಿಯಿಂದ ಅವನನ್ನು ಮುಗಿಸುವ ಸನ್ನಾಹ ಮಾಡುತ್ತಾಳೆ. ಕರಿರಾಯನನ್ನು ಪುಂಡರೀಕಾಕ್ಷಿಯೊಂದಿಗೆ ಮದುವೆ ಮಾಡುವ ಕಾರಣ ಹೇಳಿ ಸೇನೆಯಿಂದ ಬೇರೆ ಮಾಡಿ ತೊಣ್ಣೂರಿಗೆ ಕರೆ ತರುತ್ತಾರೆ. ಆತನ ಬಿಡಾರದಲ್ಲಿ ಮೋಸದಿಂದ ಅವನನ್ನು ಕೊಲ್ಲುವ ಏರ್ಪಾಡಾಗಿರುತ್ತದೆ, ಆದರೆ ಪುಂಡರೀಕಾಕ್ಷಿಯ ಮುನ್ನೆಚ್ಚರಿಕೆಯಿಂದಾಗಿ ಕರಿರಾಯನ ಕೊಲೆ ತಪ್ಪುತ್ತದೆಯಾದರೂ ಬೊಮ್ಮರಕ್ಕಸ ಈ ಸಂಚಿಗೆ ಬಲಿಯಾಗಿ ಅಸುನೀಗುತ್ತಾನೆ. ಈ ವಾರ್ತೆಯಿಂದ ಉದ್ದಂಡಿಯ ಆಸೆ ಕಮರಿ ಅವಳಲ್ಲಿ ಸೇಡು ಕಿಡಿಯಾಡುತ್ತದೆ. ಈ ವಿಚಾರ ತಿಳಿದ ಪುಂಡರೀಕಾಕ್ಷಿ ರಾತ್ರೋರಾತ್ರಿ ಕರಿರಾಯನನ್ನು ಗೌತಮ ಕ್ಷೇತ್ರದಲ್ಲಿದ್ದ ಅವನ ಶಿಬಿರಕ್ಕೆ ಹಿಂತಿರುಗುವಂತೆ ಪ್ರೇರೇಪಿಸುತ್ತಾಳೆ. ಕರಿರಾಯ ಅವರಿಂದ ತಪ್ಪಿಸಿಕೊಳ್ಳಲು ಪ್ರಯತ್ನಿಸಿ ದಾರಿ ತಪ್ಪಿ ಮಲ್ಲಿಗದೇವನೂರಿನತ್ತ ತಿರುಗುತ್ತಾನೆ. ಉದ್ದಂಡಿಯ ಸೇನೆ ಅವನ ಬೆನ್ನು ಬಿಡುವುದೇ ಇಲ್ಲ.
ತೊಣ್ಣೂರಿನಿಂದ ಓಡಿದ ಕರಿರಾಯನ ಗೂಢಚಾರನು ಸೇನೆಗೆ ಸುದ್ದಿ ತಿಳಿಸುತ್ತಾನೆ. ಕೂಡಲೆ ಅದು ಅವನ ಸಹಾಯಕ್ಕೆ ಮಲ್ಲಿಗದೇವನೂರಿನತ್ತ ದಾವಿಸುತ್ತದೆ. ಅಲ್ಲಿ ಉದ್ದಂಡಿ ಮತ್ತು ಕರಿರಾಯನ ಸೇನೆಗಳು ಮುಖಾಮುಖಿಯಾಗಿ ಭೀಕರ ಯುದ್ಧ ಸಂಭವಿಸುತ್ತದೆ. ಇಷ್ಟು ಹೊತ್ತಿಗೆ ಸುತ್ತಮುತ್ತಲಿನ ಗೌಡಪಾಳೆಯಗಾರರಿಗೆ ಸುದ್ದಿ ತಿಳಿದು ಅವರೆಲ್ಲ ಮಲ್ಲಿಗದೇವನೂರಿಗೆ ಧಾವಿಸುತ್ತಾರೆ. ಕಡೆಗೆ ಆದುದಾಗಿ ಹೋಯಿತೆಂದು ಇಬ್ಬಣಗಳಿಗೂ ಸಮಾಧಾನ ಹೇಳಿ ಯುದ್ಧಸ್ತಂಭನವೇರ್ಪಡಿಸುತ್ತಾರೆ. ಮರುದಿನ ಪರಸ್ಪರ ಚರ್ಚಿಸಿ ಒಪ್ಪಂದಕ್ಕೆ ಬರುವ ತೀರ್ಮಾನ ಹೇಳುತ್ತಾರೆ. ತನ್ನ ತಮ್ಮನನ್ನು ಕಳೆದುಕೊಂಡ ಉದ್ದಂಡಿ ನ್ಯಾಯಗುರುಡಳಾಗುತ್ತಾಳೆ. ಯಾವ ಅಪಾಯದ ಮುನ್ಸೂಚನೆಯೂ ಇಲ್ಲದೆ ಮಲಗಿದ್ದ ಕರಿರಾಯನ ಶಿಬಿರದ ಮೇಲೆ ಕತ್ತಲೆಯಲ್ಲಿ ರಕ್ಕಸಿಯಂತೆ ದಾಳಿಮಾಡಿ ಅವನನ್ನು ಇರಿದು ಕೊಲ್ಲುತ್ತಾಳೆ. ಆದರೆ ಏಳು ಜನ ಗೌಡಪಾಳೆಯಗಾರರ ನೆನಪಾಗಿ ಅವಳ ಮೈ ನಡಗುತ್ತದೆ. ಕೂಡಲೆ ತನ್ನ ಪರಿವಾರದೊಂದಿಗೆ ಅವಳು ಮಲ್ಲಿಗದೇವನೂರಿನಿಂದ ಪಲಾಯನ ಮಾಡುತ್ತಾಳೆ.
ಬೆಳಗಾಗೆದ್ದ ಕೂಡಲೇ ನಡೆದಿರುವ ದುರಂತವನ್ನು ಕಂಡು ಸಕಲರೂ ಸ್ತಂಭೀಭೂತರಾಗುತ್ತಾರೆ. ತಮ್ಮ ನ್ಯಾಯಕ್ಕೆ ಒದಗಿದ ಆಘಾತವನ್ನು ಸಹಿಸಲಾರದೆ ಪಂಚಾಯಿತರಾಗಿದ್ದ ಗೌಡಪಾಳೆಯಗಾರರು ಯುದ್ಧ ಪದ್ಧತಿಯಂತೆ ಚಿತೆಯಲ್ಲಿ ಬಿದ್ದು ಕೊಂಡವಾಗುತ್ತಾರೆ. ಅವರ ಹೆಸರುಗಳು (೧) ದಾನದಗೌಡ, (೨) ಧರ್ಮದಗೌಡ, (೩) ಸತ್ಯದಗೌಡ, (೪) ಶಾಂತಿಯಗೌಡ, (೫) ಭಕ್ತಿಯಗೌಡ, (೬) ಮುಕ್ತಿಯಗೌಡ, (೭) ಧಾತಗೌಡ. ಇಷ್ಟು ಹೊತ್ತಿಗೆ ವಿಷಯ ತಿಳಿದ ಬನವಂತಾದೇವಿ ಮತ್ತು ಪುಂಡರೀಕಾಕ್ಷಿಯರೂ ಮಲ್ಲಿಗದೇವನೂರಿಗೆ ಬರುತ್ತಾರೆ. ಅಲ್ಲಿಂದ ಓಡಿಹೋಗಿ ಮೂಗೂರಿನ ಹೂವಾಡಿಗರ ಮನೆಯ ನೆಲಮಾಳಿಗೆಯಲ್ಲಿ ಅವಿತಿದ್ದ ಉದ್ದಂಡಿಯನ್ನು ಸೈನಿಕರು ಬಂಧಿಸಿ ಎಳೆತರುತ್ತಾರೆ. ಏಳು ಜನ ಗೌಡಗಳು ಆತ್ಮಹುತಿ ಮಾಡಿಕೊಂಡ ಸ್ಥಳದಲ್ಲಿ ಆಕೆಯನ್ನು ಬಲಿಕೊಡಲಾಗುತ್ತದೆ. ಮತ್ತೊಂದೆಡೆ ಮಗನನ್ನು ಕಳೆದುಕೊಂಡ ಬನವಂತಾದೇವಿ, ಪ್ರಿಯಕರನನ್ನು ಕಳೆದುಕೊಂಡ ಪುಂಡರೀಕಾಕ್ಷಿಯರು ಅಗ್ನಿಗಾಹುತಿಯಾಗುತ್ತಾರೆ. ಅಷ್ಟು ಹೊತ್ತಿಗೆ ಹಳೇಬೀಡಿನ ಬಲ್ಲಾಳರಾಯ ಅಲ್ಲಿಗೆ ಬರುತ್ತಾನೆ. ಮುಂದೆ ಈ ರಾಜ್ಯವೆಲ್ಲಾ ಬಲ್ಲಾಳರಾಯನಿಗೆ ಸೇರುತ್ತದೆ.
ಕರಿಭಂಟನ ಕಾಳಗ ಯಕ್ಷಗಾನ ನಾಟಕಗಳಲ್ಲಿಯೂ ಈ ಕಥೆಯನ್ನೇ ಆಧರಿಸಿ ಹೊರಟರೂ ಹಲವಾರು ಮಾರ್ಪಾಟುಗಳನ್ನು ಮಾಡಿಕೊಳ್ಳಲಾಗಿದೆ. ಪ್ರಧಾನವಾಗಿ ಉದ್ದಂಡಿಯನ್ನು ರಾಕ್ಷಸಿ ಎಂದು ಕರೆಯಲಾಗಿದೆ. ಆಕೆ ಮೋಸಗಾತಿ, ಮಾಯಾವಿ, ನರಭಕ್ಷಕಿ ಎಂದೆಲ್ಲಾ ವರ್ಣಿಸಲಾಗಿದೆ. ಕಥೆಗೆ ಕೂಡ ಯುದ್ಧದ ಬದಲು ಮಾಯಾ ಮಂತ್ರಗಳ ತಿರುವನ್ನು ಕೊಡಲಾಗಿದೆ. ಕರಿರಾಯ ಗೌತಮಕ್ಷೇತ್ರಕ್ಕೆ ಬರುವವರೆಗೂ ಈ ಎರಡೂ ಪಾಠಗಳಲ್ಲಿ ಯಾವ ವ್ಯತ್ಯಾಸವಿಲ್ಲ. ಅಲ್ಲಿಂದ ಮುಂದೆ ತೊಣ್ಣೂರಿಗೆ ಹೋದ ಕರಿರಾಯನನ್ನು ಕೊಲ್ಲಲು ಉದ್ದಂಡಿ ಮಾಡುವ ಉಪಾಯಗಳಲ್ಲಿ ಬದಲಾವಣೆ ಇದೆ. ಪುಂಡರೀಕಾಕ್ಷಿಯೇ ಕರಿಭಂಟನನ್ನು ತಂದು ಅರಮನೆಯಲ್ಲಿ ಅವಿಸಿಟ್ಟುಕೊಂಡಿರುತ್ತಾಳೆ. ಉದ್ದಂಡಿ ಮತ್ತು ಬೊಮ್ಮರಕ್ಕಸರು ನರವಾಸನೆ ಬರುತ್ತಿದೆ. ಎಂದೇ ಪ್ರವೇಶಿಸುತ್ತಾರೆ. ಕರಿಭಂಟನಿಗೆ ಪೆಂಡಯ ಕಟ್ಟುವನೆಪದಲ್ಲಿ ಉದ್ದಂಡಿ ಕತ್ತಲೆಯಲ್ಲಿ ಅವನನ್ನು ಗುರುತಿಸಿ ಕೊಲ್ಲುವ ಉಪಾಯ ಮಾಡಿಕೊಳ್ಳುತ್ತಾಳೆ. ಆದರೆ ಪುಂಡರೀಕಾಕ್ಷಿ ಅದನ್ನು ಬಿಚ್ಚಿ ಬೊಮ್ಮನ ಕಾಲಿಗೆ ಕಟ್ಟುತ್ತಾಳೆ. ಆತನೆ ಕರಿಭಂಟನೆಂದು ಉದ್ದಂಡಿ ಅವನನ್ನು ಕತ್ತರಿಸಿ ಹೊರಟು ಹೋಗುತ್ತಾಳೆ. ಅಪಾಯವನ್ನರಿತ ಪುಂಡರೀಕಾಕ್ಷಿ ಕರಿಭಂಟನನ್ನು ನೀನು ತಪ್ಪಿಸಿಕೊ ಎಂದು ಕಳಿಸುತ್ತಾಳೆ. ಅವನು ನಡೆದೂ ನಡೆದು ಮಾರನೆಯ ಸಂಜೆ ಮಲ್ಲಿಗನೂರನ್ನು ತಲುಪುತ್ತಾನೆ. ಇತ್ತ ಬೆಳಗಾಗೆದ್ದ ಉದ್ದಂಡಿ ಆಗಿದ್ದ ಅನಾಹುತ ಕಂಡು ರೊಚ್ಚಿಗೆದ್ದು ಕರಿಭಂಟನನ್ನು ಹಿಂಬಾಲಿಸುತ್ತಾಳೆ. ಆಕೆಯೂ ಸಂಜೆಯ ಹೊತ್ತಿಗೆ ಮಲ್ಲಿಗನೂರಿಗೆ ಬಂದು ಸೇರುತ್ತಾಳೆ. ಹೋರಾಡಿ ಕರಿಭಂಟನನ್ನು ಗೆಲ್ಲಲು ಸಾಧ್ಯವಿಲ್ಲವೆಂದು ಅರಿತ ಉದ್ದಂಡಿ ಮೋಸದ ಹಾದಿ ಹಿಡಿಯುತ್ತಾಳೆ. ತನ್ನ ಕತ್ತಿಯನ್ನು ಮಗುವನ್ನಾಗಿ ಮಾಡಿಕೊಂಡು ತಾನು ಬಾಣಂತಿಯಂತೆ ವೇಷಧರಿಸುತ್ತಾಳೆ. ಕರಿಭಂಟ ತನ್ನ ಗಂಡನೆಂದೂ ತನ್ನನ್ನೂ ಮಗುವನ್ನೂ ತೊರೆದು ಬೇರೊಬ್ಬಳ ಮೋಹದಲ್ಲಿ ಹೋಗುತ್ತಿದ್ದಾನೆಂದೂ ಮಲ್ಲಿಗನೂರಿನ ಗೌಡಸಭೆಗೆ ದೂರು ನೀಡುತ್ತಾಳೆ. ಇಷ್ಟು ಹೊತ್ತಿಗೆ ರಾತ್ರಿಯಾಗಿದ್ದುದರಿಂದ ಗೌಡರು ಅವರಿಬ್ಬರಿಗೂ ಊರಿನ ಸೂಮೇಶ್ವರನ ಗುಡಿಯಲ್ಲಿ ತಂಗುವಂತೆಯೂ ಬೆಳಗ್ಗೆ ನ್ಯಾಯ ಬಗೆಹರಿಸುವುದಾಗಿಯೂ ತಿಳಿಸುತ್ತಾರೆ.
ಒಂದು ಕಡೆ ತಂಗಿದರೆ ಈ ರಕ್ಕಸಿ ಏನಾದರೂ ಕೇಡು ಮಾಡುತ್ತಾಳೆಂದು ಕರಿಭಂಟನಿಗೆ ಗೊತ್ತು. ಆದುದರಿಂದ ಅವನು ಒಟ್ಟಿಗಿರಲು ಒಪ್ಪುವುದಿಲ್ಲ. ಆದರೆ ಆ ಗೌಡರುಗಳು ಆತನಿಗೆ ಏನಾದರೂ ಆದರೆ ಬದಲಿಗೆ ತಮ್ಮ ಪ್ರಾಣ ಕೊಡುವುದಾಗಿ ವಾಗ್ಧಾನ ಮಾಡುತ್ತಾರೆ. ವಿಧಿಯಿಲ್ಲದೆ ಅವರ ಮಾತಿಗೆ ಕಟ್ಟು ಬಿದ್ದು ಕರಿಭಂಟ ಉದ್ದಂಡಿಯೊಂದಿಗೆ ಸೂಮೇಶ್ವರನ ಗುಡಿಯಲ್ಲಿ ಉಳಿಯುತ್ತಾನೆ. ನಿರೀಕ್ಷಿಸಿದಂತೆ ರಾತ್ರಿ ಅವಳು ಕರಿಭಂಟನನ್ನು ಕೊಂದು ದೇವಾಲಯದ ಛಾವಣಿಯ ಎರಡು ಚಪ್ಪಡಿಗಳನ್ನೇತ್ತಿ ಪರಾರಿಯಾಗುತ್ತಾಳೆ. ಬೆಳಗ್ಗೆ ಎದ್ದು ನೋಡಿದಾಗ ಕರಿಭಂಟ ಸತ್ತು ಬಿದ್ದಿರುತ್ತಾನೆ. ತಮ್ಮ ಮಾತಿನಂತೆ ಏಳುಜನ ಗೌಡಗಳೂ ಕೊಂಡವಾಗುತ್ತಾರೆ. ಅಲ್ಲಿಗೆ ಬಂದ ಬನವಂತೆ, ಪುಂಡರೀಕಾಕ್ಷಿಯರೂ ಬಲಿಯಾಗುತ್ತಾರೆ. ಇಷ್ಟು ಹೊತ್ತಿಗೆ ತನ್ನ ಮಗಳು ಧರಣೀ ಮೋಹಿನಿಯೊಂದಿಗೆ ಬಲ್ಲಾಳರಾಯ ಅಲ್ಲಿಗೆ ಬರುತ್ತಾನೆ. ಶಿವ ಪಾರ್ವತಿಯರೂ ಅಲ್ಲಿ ಪ್ರತ್ಯಕ್ಷರಾಗುತ್ತಾರೆ. ಸತ್ತವರೆಲ್ಲ ಬದುಕುತ್ತಾರೆ. ಕರಿಭಂಟ, ಪುಂಡರೀಕಾಕ್ಷಿ, ಧರಣೀ ಮೋಹಿನಿಯರನ್ನು ಮದುವೆಯಾಗುತ್ತಾನೆ. ಎಲ್ಲವೂ ಸುಖಾಂತವಾಗಿ ಪರಿಣಮಿಸುತ್ತದೆ. ಈ ಬದಲಾವಣೆಯಲ್ಲಿ ಮೂಗೂರಿನಿಂದ ಉದ್ದಂಡಿಯನ್ನು ಹಿಡಿತರಿಸಿದ ಪ್ರಸಂಗ ಬರುವುದಿಲ್ಲ. ಪ್ರಾಯಃ ನಮ್ಮ ಸಾಹಿತ್ಯದಲ್ಲಿ ದುರಂತವನ್ನು ಒಪ್ಪದ ಕಾರಣ ಶಿವ ಪಾರ್ವತಿಯರನ್ನು ತಂದು ಈ ಘಟನೆಗೆ ತಿರುವು ಕೊಟ್ಟಿರುವುದು ಕಂಡುಬರುತ್ತದೆ.
ಕರಿಭಂಟನ ಕಾಳಗದ ಘಟನೆಗೆ ಸಂಬಂಧಿಸಿದಂತೆ ಬರುವ ಊರುಗಳು ಧಾರಾಪುರ, ಗೌತಮಕ್ಷೇತ್ರ, ತೊಣ್ಣೂರು, ಹಳೇಬೀಡು ಮತ್ತು ಮಲ್ಲಿಗನೂರು. ಧಾರಾಪುರವೊಂದನ್ನುಳಿದು ಮಿಕ್ಕ ಎಲ್ಲಾ ಊರುಗಳೂ ಈಗ ಶ್ರೀರಂಗಪಟ್ಟಣ ಮತ್ತು ಪಾಂಡವಪುರ ತಾಲ್ಲೂಕುಗಳಲ್ಲಿವೆ. ಗೌತಮಕ್ಷೇತ್ರ ಈಗಿನ ಶ್ರೀರಂಗಪಟ್ಟಣ, ತೊಂಡನೂರು, ಮಲ್ಲಿಗನೂರು ಮತ್ತು ಹಳೇಬೀಡುಗಳು ಪಾಂಡವಪುರ ತಾಲ್ಲೂಕಿನಲ್ಲಿವೆ. ಮೂಗೂರು ಟಿ. ನರಸೀಪುರ ತಾಲ್ಲೂಕಿನಲ್ಲಿದೆ. ಈ ಎಲ್ಲ ಸ್ಥಳಗಳಿಗೂ ಭೇಟಿ ನೀಡಿ ಕ್ಷೇತ್ರಕಾರ್ಯ ನಡೆಸಲಾಗಿದೆ. ಆಯಾ ಊರಿನಲ್ಲಿ ಕರಿಭಂಟನ ಕಾಳಗ ಬಗೆಗಿನ ಸ್ಥಳಗತೆ ಮತ್ತು ಕುರುಹುಗಳು ಹೀಗಿವೆ. ತೊಣ್ಣೂರು ಉದ್ದಂಡಿಯ ರಾಜಧಾನಿಯಾಗಿತ್ತೆಂದು ಹೇಳಲಾದ ಸ್ಥಳ, ಈ ಊರಿನ ಮರಿಚೌಡಶೆಟ್ಟಿ ಎಂಬ ಕುಂಬಾರಜಾತಿಯ ನೂರೆರಡು ವರ್ಷ ವಯಸ್ಸಿನ ಹಿರಿಯರು ಕರಿಭಂಟನ ಕಾಳಗ ಕುರಿತು ಹೇಳಿದ ಕಥೆ, ಆತ ಚಿಕ್ಕಂದಿನಲ್ಲಿ ಬಲ್ಲಾಳರಾಯನ ಪಾತ್ರವಹಿಸುತ್ತಿದ್ದರಂತೆ, ಹಿರಿಯರು ತಲೆತಲಾಂತರದಿಂದ ಹೇಳುತ್ತಿದ್ದ ಕಥೆ – ತೊಣ್ಣೂರಿಗೆ ಅನತಿದೂರದಲ್ಲಿಯೆ ಬೆಟ್ಟ ಸಾಲಿದೆ. ಅದರಲ್ಲಿ ಪಶ್ಚಿಮದ ಕಡಿದಾದ ಜಾಗದಲ್ಲಿ ವಾಸಯೋಗ್ಯವಾದ ಎರಡು ಗುಹೆಗಳಿವೆ. ಇವುಗಳಲ್ಲಿ ಒಂದು ಉದ್ದಂಡಿಯ ಗುಹೆ ಮತ್ತೊಂದು ಪುಂಡರೀಕಾಕ್ಷಿಯ ಗುಹೆ. ಭೇತಾಳರಾಜ ಶತ್ರುಗಳಿಗೆ ಸಿಕ್ಕಿ ಸತ್ತಾಗ ಅವರಿಬ್ಬರೂ ಇಲ್ಲಿ ಅವಿತುಕೊಂಡಿದ್ದರಂತೆ. ತೊಣ್ಣೂರಿನಿಂದ ಉತ್ತರಕ್ಕೆ ಬೆಟ್ಟದ ಸಾಲಿನ ಪಕ್ಕದಲ್ಲಿಯೆ ಕುಂಬಳಮ್ಮನ ದೇವಾಲಯವಿದೆ. ಈಕೆ ಉದ್ದಂಡಿಯ ತಂಗಿಯಂತೆ. ಇವಳ ಗಂಡನೂ ಭೇತಾಳರಾಜನೊಂದಿಗೆ ಯುದ್ಧದಲ್ಲಿ ಮಡಿದನೆಂದೂ ಪತಿಯೊಂದಿಗೆ ಚಿತೆಯೇರಿದ ಆಕೆ ಇಲ್ಲಿ ದೇವತೆಯಾಗಿ ಮೂಡಿದ್ದಾಳೆಂದೂ ಪ್ರತೀತಿ. ಈ ದೇವತೆಗೆ ಪ್ರಧಾನವಾಗಿ ಗಂಗಡಿಕಾರ ಒಕ್ಕಲಿಗರು ಭಕ್ತರು. ದೇಶದ ನಾನಾ ಕಡೆಯಿಂದ ಭಕ್ತರು ಬರುತ್ತಾರಂತೆ. ನನ್ನ ಕ್ಷೇತ್ರ ಕಾರ್ಯದ ಸಮಯದಲ್ಲಿ ಹಾಜರಿದ್ದ ತೊಣ್ಣೂರಿನ ಬ್ರಾಹ್ಮಣ ಯುವಕರೊಬ್ಬರು “ನಮಗೂ ಈಕೆ ದೇವರು ಸ್ವಾಮಿ. ನಾವು ಕೂಡ ಪೂಜೆ ಮಾಡುತ್ತೇವೆ” ಎಂದರು. ತೊಣ್ಣೂರಿನಲ್ಲಿ ಕರಿಭಂಟನ ಕಾಳಗದ ಬಗೆಗೆ ದೊರೆಯುವ ಕುರುಹುಗಳು ಇಷ್ಟು ಮಾತ್ರ. ರಾಜಧಾನಿ ಹಾಳಾಗಿ, ಗಂಡ ಮತ್ತು ಸಂಬಂಧಿಕರು ಸತ್ತ ಮೇಲೆ ಬೇಸರಗೊಂಡ ಉದ್ದಂಡಿ ತನ್ನ ಮಗಳೊಂದಿಗೆ ಮಲ್ಲಿಗನೂರಿಗೆ ಹೋಗಿ ನೆಲೆಸಿದಳು ಎಂದು ಹೇಳುತ್ತಾರೆ.
ತೊಣ್ಣೂರಿನಿಂದ ಪೂರ್ವಕ್ಕೆ ಸುಮಾರು ಎಂಟು ಮೈಲಿ ದೂರದಲ್ಲಿ ಮಲ್ಲಿಗದೇವನೂರು ಇದೆ. ಈ ಊರಿಗೆ ಈಗ ಸುಂಕತೊಣ್ಣೂರು ಎಂದು ಹೆಸರು. ತೊಣ್ಣೂರು ರಾಜ್ಯದ ಸುಂಕದ ಕಟ್ಟೆ. ಈ ಊರಿನಲ್ಲಿದ್ದುದರಿಂದ ಕ್ರಮೇಣ ಈ ಹೆಸರು ಬಂದಿದೆ. ಇದನ್ನು ಮಲ್ಲಿಗದೇವನೂರು, ಮಲ್ಲಿಗನೂರು, ಮಲ್ಲಿಗನಹಳ್ಳಿ, ಎಂಬೆಲ್ಲ ಸಂಕ್ಷಿಪ್ತ ರೂಪಗಳಲ್ಲಿ ಕರೆಯುತ್ತಾರಾದರೂ ಮಲ್ಲಿಗದೇವನೂರು ಸರಿಯಾದ ಹೆಸರೆಂದು ಕಾಣುತ್ತದೆ. ಆನಂತರ ಇದು ಮಲ್ಲಿಗನೂರಾಗಿದೆ. ಈ ಊರಿನಲ್ಲಿ ಕರಿಭಂಟನ ಕಾಳಗದ ಪ್ರಧಾನ ಅವಶೇಷಗಳು ಕಂಡುಬರುತ್ತವೆ. ಊರಿನ ಪೂರ್ವಭಾಗದಲ್ಲಿ ಉದ್ದಂಡಮ್ಮನ ದೇವಾಲಯವಿದೆ. ದ್ರಾವಿಡ ವಾಸ್ತುಶಿಲ್ಪದಂತೆ ಕಾಣುವ ಈ ದೇವಾಲಯ ಕರ್ನಾಟಕದ ಅನೇಕ ಕಡೆಗಳಲ್ಲಿರುವ ಗ್ರಾಮ ದೇವತೆಯ ಗುಡಿಗಳಂತಿದೆ. ಗರ್ಭಗುಡಿಯಲ್ಲಿ ಉದ್ದಂಡಿಯ ಮೂಲವಿಗ್ರಹವನ್ನು ಒರಟು ಕಲ್ಲಿನಿಂದ ಕೆತ್ತಲಾಗಿದೆ. ಇದು ಹಾಗೆಯೇ ಒಡೆದು ಮೂಡಿದುದು, ಆಮೇಲೆ ದೇವಾಲಯ ಕಟ್ಟಿದರು ಎಂದು ಪೂಜಾರಿ ಹೇಳುತ್ತಾರೆ. ಈ ವಿಗ್ರಹದ ಮುಂದೆ ಸುಮಾರು ಮೂರು ಅಡಿ ಎತ್ತರದ ಚಚ್ಚೌಕವಾದ ಕಲ್ಲೊಂದನ್ನು ನೆಟ್ಟು ಅದರ ಮೇಲೆ ಉದ್ದಂಡಿ ಮತ್ತು ಕರಿಭಂಟ ಯುದ್ಧ ಮಾಡುತ್ತಿರುವ ಚಿತ್ರವನ್ನು ಕೆತ್ತಲಾಗಿದೆ. ಈ ಎರಡರ ಮಧ್ಯೆ ಕುಳಿತ ಭಂಗಿಯಲ್ಲಿ ಪುಂಡರೀಕಾಕ್ಷಿಯನ್ನು ಬಿಡಿಸಲಾಗಿದೆ. ನೋಡಿದೊಡನೆಯೆ ಇದು ಈಕೆಗಾಗಿ ನಡೆದ ಹೋರಾಟ ಎಂಬುದು ತಿಳಿದುಬರುತ್ತದೆ. ಮೂಲವಿಗ್ರಹದ ಎದುರಿಗೇ ಈ ಚಿತ್ರ ಕೆತ್ತಿಸಿ ನಿಲ್ಲಿಸಿದ ಬಗ್ಗೆ ಕೇಳಲಾಗಿ ಈ ಊರಿಂದ ಹೆಣ್ಣು ತಂದು ಮದುವೆಯಾದ ಹೊಸ ಅಳಿಯಂದಿರು ಪೂಜೆಗೆ ಬಂದಾಗ ಹೆದರಿ ಮೂರ್ಛೆ ಹೋಗುತ್ತಿದ್ದರಂತೆ. ಇದು ಅಮ್ಮನ ನೇರದೃಷ್ಟಿ ಅವರ ಮೇಲೆ ಬೀಳುವುದರಿಂದ ಹಾಗಾಗುತ್ತಿತ್ತು. ಅದಕ್ಕಾಗಿ ಈ ವಿಗ್ರಹ ಮಾಡಿಸಿ ನಿಲ್ಲಿಸಿದರಂತೆ. ಉದ್ದಂಡಮ್ಮನ ಪೂಜಾರಿಯೂ ಗಂಗಡಿಕಾರ ಒಕ್ಕಲಿಗನೆ. ತೊಣ್ಣೂರು ಸೇರಿದಂತೆ ಈ ದೇವತೆಗೆ ಸುತ್ತಮುತ್ತ ಅನೇಕ ಭಕ್ತರಿದ್ದಾರೆ. ಉದ್ದಂಡಿಯೂ ಗಂಗಡಿಕಾರ ಒಕ್ಕಲಿಗರ ಮನೆ ದೇವತೆ, ಇಲ್ಲಿನವರ ಪ್ರಕಾರ.
ಮಲ್ಲಿಗದೇವನೂರು ಕರಿಭಂಟನ ಕಾಳಗ ನಡೆದ ಸ್ಥಳ ಎಂಬುದಕ್ಕೆ ಕುರುಹಾಗಿ ಉದ್ದಂಡಮ್ಮನ ಗುಡಿಯ ಎದುರಿನ ಬಯಲಿನಲ್ಲಿ ಸಾವಿರಾರು ವೀರಗಲ್ಲುಗಳಿವೆ. ಅವುಗಳಲ್ಲಿ ಅನೇಕವುಗಳ ಮೇಲೆ ವೀರರ ಹೆಸರೂಗಳು ಇವೆ. ಹಿಂದೆ ಇನ್ನೂ ಬೇಕಾದಷ್ಟು ವೀರಗಲ್ಲುಗಳಿದ್ದುವಂತೆ. ಆ ಮೈದಾನದಲ್ಲಿ ಹೊಲ ಮಾಡಿದಾಗ ಅವುಗಳನ್ನೆಲ್ಲಾ ಕಿತ್ತು ಕೆರೆಯ ಏರಿಗೆ ಹಾಕಿದರೆಂದು ಹೇಳುತ್ತಾರೆ. ದೇವಾಲಯದ ದಕ್ಷಿಣ ದಿಕ್ಕಿನಲ್ಲಿ ಉದ್ದಂಡಿ ಮತ್ತು ಕರಿಭಂಟನ ನ್ಯಾಯದಲ್ಲಿ ಭಾಗವಹಿಸಿದ ಗೌಡರ ಕಲ್ಲುಗಳೆಂದು ಹೇಳುವ ಆರು ವೀರಗಲ್ಲುಗಳು ಸಾಲಾಗಿ ನಿಂತಿವೆ. ಏಳುಜನ ಗೌಡರಿರಬೇಕೆಂದು ಕೇಳಿದಾಗ “ಬೆಳಿಗ್ಗೆ ಒಬ್ಬ ಗೌಡ ತನ್ನ ಹೊಲದ ಹತ್ತಿರ ಹೋಗಿದ್ದ. ಇತ್ತ ಕಡೆ ಕರಿಭಂಟನನ್ನು ಉದ್ದಂಡಿ ಕೊಂದಿದ್ದ ವಿಚಾರ ತಿಳಿಯಿತು. ಅವರು ಮಾತು ಕೊಟ್ಟಿದ್ದಂತೆ ಕೂಡಲೆ ಲಗ್ನವಿಡಿಸಿ ಕೊಂಡವಾಗಲು ನಿರ್ಧರಿಸಿ ಹೊಲದ ಹತ್ತಿರ ಹೋಗಿದ್ದ ಗೌಡನಿಗೆ ಹೇಳಿ ಕಳಿಸಿದರು. ಹೊಲ ಊರಿಂದ ಕೊಂಚ ದೂರವಿದ್ದುದರಿಂದ ಮುಹೂರ್ತ ತಪ್ಪಬಾರದೆಂದು ಆ ಗೌಡ ತನ್ನ ಹೊಲದಲ್ಲಿದ್ದ ಜೋಳದ ಮೆದೆಗೆ ಬೆಂಕಿ ಹಾಕಿ ಅಲ್ಲಿಯೆ ಕೊಂಡವಾದ. ಆದುದರಿಂದ ಆತನ ವೀರಗಲ್ಲನ್ನು ಹೊಲದಲ್ಲಿಯೇ ನಿಲ್ಲಿಸಲಾಗಿದೆ.
ಉದ್ದಂಡಿ ಮತ್ತು ಕರಿಭಂಟರು ರಾತ್ರಿ ಏಳು ಮಂದಿ ಗೌಡರ ಆಜ್ಞೆಯಂತೆ ತಂಗಿದ್ದರೆಂದು ಹೇಳಲಾದ ರಾಮೇಶ್ವರ ದೇವಾಲಯ ಊರಿನ ಉತ್ತರ ಭಾಗದಲ್ಲಿದೆ. ಇದೂ ಕೂಡ ದ್ರಾವಿಡ ಮಾದರಿಯ ದೇವಾಲಯ. ಪೂರ್ವಕ್ಕೆ ಬಾಗಿಲಿದ್ದು ಇದರ ಮುಂದೆ ವೀರಗಲ್ಲೊಂದಿದೆ. ಇದು ಕರಿಭಂಟ ಸತ್ತ ಕಾರಣ ಹಾಕಿದ್ದು ಎಂದು ಹೇಳುತ್ತಾರೆ. ದೇವಾಲಯದ ಮೇಲುಭಾಗದ ಚಪ್ಪಡಿಗಳನ್ನು ತೆಗೆಯಲಾಗಿದೆ. ಉದ್ದಂಡಿ ತೆಗೆದು ಓಡಿಹೋದದ್ದೆಂದು ಹೇಳುತ್ತಾರೆ. ಈಗ ಕೆರೆಯೊಂದು ನಿರ್ಮಾಣವಾಗಿದ್ದು, ಅದರ ನೀರಿನಿಂದ ಆವರಿಸಿಕೊಂಡಿರುವ ಈ ದೇವಾಲಯ ತುಂಬಾ ಶಿಥಿಲವಾಗಿದೆ.
ಕುತೂಹಲದ ಸಂಗತಿಯೆಂದರೆ ಮಲ್ಲಿಗನೂರಿನಲ್ಲಿರುವ ಬನವಂತಮ್ಮನ ದೇವಾಲಯ. ಈವರೆಗೆ ಕರಿಭಂಟನ ಕಾಳಗದ ಸ್ಥಳದ ಬಗ್ಗೆ ಬಂದಿರುವ ಯಾವ ಬರಹದಲ್ಲಿಯೂ ಬನವಂತೆಗೊಂದು ದೇವಾಲವಿದ್ದ ಬಗ್ಗೆ ಸೂಚನೆಗಳಿಲ್ಲ. ಆದರೆ ಈ ಊರಿನಲ್ಲಿ ಉದ್ದಂಡಿ ದೇವಾಲಯದಿಂದ ಪಶ್ಚಿಮಕ್ಕೆ ಹತ್ತಾರು ಮಾರು ದೂರದಲ್ಲಿ ಬನವಂತಮ್ಮನ ದೇವಾಲಯವಿದೆ. ತನ್ನ ಮಗ ಕರಿಭಂಟ ಸತ್ತನೆಂದು ತಿಳಿದ ಬನವಂತಮ್ಮ ಈ ಜಾಗದಲ್ಲಿ ಕೊಂಡವಾದಳಂತೆ. ಬನವಂತಮ್ಮ ಕೂಡ ಈ ಭಾಗದ ಪ್ರಭಾವಶಾಲಿ ಗ್ರಾಮದೇವತೆಗಳಲ್ಲೊಬ್ಬಳು. ಈಕೆಯ ಭಕ್ತರಲ್ಲಿ ಸಹ ಗಂಗಡಿಕಾರ ಒಕ್ಕಲಿಗರೇ ಹೆಚ್ಚು. ಬಹಳ ಹಿಂದಿನಿಂದ ಬನವಂತಮ್ಮನ ಪೂಜೆ ಇದ್ದಂತೆ ಕಂಡುಬರುತ್ತದೆ. ಏಕೆಂದರೆ ಮಂಡ್ಯ ಜಿಲ್ಲೆಯ ಜನಪದ ಕಥೆಯೊಂದರಲ್ಲಿ ‘ಅವನು ನಿತ್ಯ ಬನವಂತಮ್ಮನ ಧ್ಯಾನ ಮಾಡುತ್ತಿದ್ದ. ಧ್ಯಾನ ಮಾಡುವಾಗ ಭೂಮಿಬಿಟ್ಟು ಅಂತರಿಕ್ಷದಲ್ಲಿ ನಿಲ್ಲುತ್ತಿದ್ದ. ಅವನು ಎಲ್ಲಿ ಹೋದರೂ ಬನವಂತಮ್ಮನ ಪೂಜೆ ಬಿಡಲಿಲ್ಲ’[2] ಎಂಬ ಉಲ್ಲೇಖ ಬರುತ್ತದೆ
ಮಲ್ಲಿಗನೂರಿನಲ್ಲಿ ತಿಳಿದು ಬಂದ ಸಂಗತಿಯಂತೆ ತೊಣ್ಣೂರಿನ ಕುಂಬಳಮ್ಮ ಉದ್ದಂಡಿ ಮತ್ತು ನಾಗಮಂಗಲ ತಾಲ್ಲೂಕು ದಂಡಿಗನಹಳ್ಳಿಯ ದೈತ್ಯಮ್ಮ ಅಕ್ಕತಂಗಿಯರು. ಕುಂಬಳಮ್ಮನ ಗಂಡ ಭೇತಾಳರಾಜನ ಸೇನಾನಿಯಾಗಿದ್ದನೆಂದು ಈ ಹಿಂದೆಯೇ ಉಲ್ಲೇಖಿಸಲಾಗಿದೆ. ದೈತ್ಯಮ್ಮನನ್ನು ನಾಗಮಂಗಲ ಪ್ರಾಂತ್ಯಕ್ಕೆ ಕೊಟ್ಟು ಮದುವೆಯಾಗಿತ್ತೆಂದೂ ಆಕೆಯ ಗಂಡನೂ ಯುದ್ಧದಲ್ಲಿ ಸತ್ತುದರಿಂದ ಆಕೆ ಅಲ್ಲಿ ಸತಿಯಾದಳೆಂದು ಹೇಳುತ್ತಾರೆ. ಮತ್ತೊಂದು ಹೇಳಿಕೆಯಂತೆ, ಇವರು ಏಳುಜನ ಸಹೋದರಿಯರು. ಈ ಊರಿನ ದೇವಾಲಯಗಳಲ್ಲಿ ಈ ಸಂಗತಿಯನ್ನು ಕುರಿತು ದಾಖಲ್ಲೆಗಳಿದ್ದುವೆಂದೂ ಬಹಳ ಹಿಂದೆಯೇ ಬೆಂಗಳೂರಿನಿಂದ ಯಾರೋ ಸರ್ಕಾರದವರು ಬಂದು ತೆಗೆದುಕೊಂಡು ಹೋದರೆಂದೂ ಹೇಳುತ್ತಾರೆ. ಇದು ಪ್ರಾಯಃ ತೊಣ್ಣೂರು ರಾಕ್ಷಸಿಯ ಕೈಫಿಯತ್ತಾಗಿರಬೇಕು. ಅಂತು ಮಲ್ಲಿಗನೂರಿನಲ್ಲಿ ನಡೆದ ಒಂದು ಯುದ್ಧದ ಹಿನ್ನಲೆಯಲ್ಲಿ ಈ ಕಥೆ ಮೈದಾಳಿದೆ ಎನ್ನುವುದರ ಬಗೆಗೆ ಇಲ್ಲಿ ಸಾಕಷ್ಟು ಆಧಾರಗಳು ದೊರೆಯುತ್ತವೆ.
ಮಲ್ಲಿಗನೂರಿನಲ್ಲಿ ಕರಿಭಂಟನನ್ನು ಕೊಂದ ಉದ್ದಂಡಿ ಮೂಗೂರಿನತ್ತ ಪಲಾಯನ ಮಾಡಿದಳೆಂದು ಕಥಾಸಂದರ್ಭದಲ್ಲಿ ಹೇಳಿದೆ. ಮೂಗುರು ಹತ್ತಿರದ ಹೊಸಹಳ್ಳಿ ಅಮ್ಮನಕೆರೆಯಲ್ಲಿ ತನ್ನ ರಕ್ತಸಿಕ್ತ ಕೈಕಾಲುಗಳನ್ನು ತೊಳೆದುಕೊಂಡಳಂತೆ. ಆದುದರಿಂದಲೇ ಆ ಕೆರೆಯ ನೀರು ಈಗಲೂ ಕೆಂಪಾಗಿರುವುದು. ಅಲ್ಲಿಂದ ಹೊರಟ ಆಕೆ ಹೂವಾಡಿಗರ ಕೇರೆಯ ನೆಲ ಮಾಳಿಗೆಯೊಂದರಲ್ಲಿ ಅವಿತುಕೊಂಡಳು. ಆದರೆ ಸೈನಿಕರು ಅವಳನ್ನು ಪತ್ತೆ ಹಚ್ಚಿ ಸರಪಳಿಗಳಿಂದ ಬಂಧಿಸಿ ಎಳೆದೊಯ್ದರು. ಈಗ ಆ ಜಾಗದಲ್ಲಿ ಒಂದು ದೇವಾಲಯ ನಿರ್ಮಿಸಲಾಗಿದೆ. ಅಲ್ಲಿರುವ ಉದ್ದಂಡಿಯ ವಿಗ್ರಹವನ್ನು ಸರಪಳಿಗಳಿಂದ ಬಂಧಿಸಲಾಗಿದೆ. ಪ್ರತಿ ಹನ್ನೆರಡು ವರ್ಷಕ್ಕೊಮ್ಮೆ ನಡೆಯುವ ಜಾತ್ರೆಯ ಸಮಯದಲ್ಲಿ ಈ ವಿಗ್ರಹವನ್ನು ಹೊರತರಲಾಗುವುದಂತೆ. ಇವಿಷ್ಟು ಉದ್ದಂಡಿಯ ಬಗೆಗೆ ದೊರೆಯುವ ಕುರುಹುಗಳು.
ಈ ಘಟನೆಯನ್ನಾಧರಿಸಿ ಮೊಟ್ಟಮೊದಲ ಕಾವ್ಯವೊಂದನ್ನು ಬರೆದವನು ಕೆಂಪಣ್ಣಗೌಡ ಎಂಬುವನು. ಈತ ಮಲ್ಲಿಗನೂರಿನ ಸುತ್ತಮುತ್ತಲಿನ ಯಾವುದೋ ಊರಿಗೆ ಸೇರಿದವನಿರಬೇಕು. ಅದರಲ್ಲೂ ವಿಶೇಷವಾಗಿ ಲೋಕಪಾವನಿ ನದಿ ಮುಖಭೂಮಿಯವನಿರಬೇಕೆಂದು ತೋರುತ್ತದೆ. ಈತನ ಕಾವ್ಯದಿಂದ ತಂದೆ, ತಾಯಿ ತಿಳಿಯುತ್ತಾದಾರದರೂ ಇತನ ಸ್ಥಳದ ಸುಳಿವು ದೊರೆಯುವುದಿಲ್ಲ. ಕವಿ ಸ್ವವಿಷಯವಾಗಿ, ಕಾವ್ಯಾರಂಭದಲ್ಲಿ
ಸೂಕ್ಷ್ಮದೊಳೀಕೃತಿ ಸುಲಭವಾಗಿರಲು
ಯಕ್ಷಗಾನವ ಮಾಡಿದವರಾರೆನಲು
ಸವುಭಾಗ್ಯ ಸಕಲಗುಣಸಂಪನ್ನ
ಸುವಿವೇಕೆ ಕೆಂಪಣ್ಣಗೌಡನದೆನ್ನಿ – ಎಂದು
ತನ್ನ ಬಗ್ಗೆ ಹೇಳಿಕೊಂಡಿದ್ದಾನೆ. ಈತನ ತಂದೆ ಕೆಂಪೇಗೌಡ, ತಾಯಿ ತಿಮ್ಮಮ್ಮ. ಈತನು ಒಕ್ಕಲಿಗ ಅದರಲ್ಲೂ ಗಂಗಡಿಕಾರ ಒಕ್ಕಲಿಗ ಎಂಬುದರಲ್ಲಿ ಯಾವ ಅನುಮಾನವೂ ಇಲ್ಲ. ಕೆಲವು ವರ್ಣನೆಗಳಿಂದ ಈತನು ಕರಿಭಂಟನ ಕಾಳಗ ನಡೆದ ಪ್ರಾಂತ್ಯದವನಿರಬೇಕೆಂದು ಊಹಿಸಲವಕಾಶವಿದೆ. ಏಕೆಂದರೆ ಧಾರಾಪುರದಿಂದ ಹಳೇಬೀಡಿಗೆ ಹೊರಟ ಕರಿರಾಯ
ಭೀಕರದಿ ಸಕಲಬಲ ಸಹಿತ
ಜೋಕೆಯಿಂಕರಿಗಿರಿಯಿಳಿದು
ಲೋಕಪಾವನಿಯನ್ನು ಕಂಡ ಕರಿರಾಯ
ಲೋಕಪಾವನಿ ನಾಗಮಂಗಲ ತಾಲೂಕಿನಲ್ಲಿ ಹುಟ್ಟಿ ಕರಿಘಟ್ಟದ ಹತ್ತಿರ ಕಾವೇರಿ ಸೇರುವ ಒಂದು ನದಿ. ಕೆಂಪಣ್ಣಗೌಡ ಕಾವೇರಿಗಿಂತ ಮೊದಲು ಕಾಣುವುದು ಲೋಕಪಾವನಿಯನ್ನು. ಆದುದರಿಂದ ಈತನು ಲೋಕಪಾವನಿಯ ಮುಖಜಭೂಮಿಗೆ ಸೇರಿದ ಯಾವುದೋ ಹಳ್ಳಿಯವನಿರಬೇಕು ಎಂದು ಊಹಿಸಬಹುದು. ತನ್ನ ಸುತ್ತಮುತ್ತ ನಡೆದ ಈ ಕಥೆಯನ್ನು ಹಿರಿಯರಿಂದ ಕೇಳಿ ಕಾವ್ಯರೂಪಕ್ಕೆ ಇಳಿಸಿರಬೇಕು. ಕೆಂಪಣ್ಣಗೌಡ ಯಕ್ಷಗಾನ ನಳ ಚರಿತ್ರೆಯನ್ನೂ ಬರೆದಿದ್ದಾನೆ.
ಕೆಂಪಣ್ಣಗೌಡನ ಕಾಲವನ್ನು ಕುರಿತು ಕವಿಚರಿತೆಕಾರರು ಸುಮಾರು ೧೭೫೦ ಎಂದು ಹೇಳಿದ್ದಾರೆ. ಆದರೆ ೧೫೮೦ರಲ್ಲಿ ಚೋರಕಥೆಯನ್ನು ಬರೆದ ಕಸ್ತೂರಿ ಸಿದ್ಧ
ಕರಿಯಭಂತನ ತೊಂಡನೂರು ರಕ್ಕಸಿ ಕೊಂದ
ತೆರನಂತೆ ಕೊಂದಳೇ ತರುಣಿ ನಿಷ್ಕರುಣಿ.
ಎಂದು ಹೇಳಿದ್ದಾನೆ. ಆದುದರಿಂದ ಕ್ರಿ.ಶ. ೧೫೮೦ಕ್ಕಿಂತ ಮುಂಚೆಯೇ ಕೆಂಪಣ್ಣಗೌಡನ ಕಾವ್ಯವು ರಚಿತವಾಗಿ ಪ್ರಸಿದ್ಧವಾಗಿರುವ ಸಾಧ್ಯತೆಗಳಿವೆ. ಈ ಕಾರಣದಿಂದಾಗಿ ಕೆಂಪಣ್ಣಗೌಡ ೧೫೮೦ಕ್ಕೂ ಹಿಂದೆಯೇ ಕಾವ್ಯರಚನೆ ಮಾಡಿದ್ದಾನೆಂದು ಹೇಳಬಹುದು.
ಕೆಂಪಣ್ಣಗೌಡನ ಕರಿಭಂಟ ಕಾಳಗ ಯಕ್ಷಗಾನ ಕಾವ್ಯವನ್ನು ಮೊಟ್ಟಮೊದಲುಗೆ ನಾಟಕವಾಗಿ ಪರಿವರ್ತಿಸಿದವನು ಸು. ೧೭೫೦ರಲ್ಲಿದ್ದ ಹಲಗಮ್ಮನ ಮಗ ಭಾಳಾಕ್ಷ. ಅಲ್ಲಿಂದ ಮುಂದೆ ಅನೇಕರು ಈ ಕಥೆಯನ್ನು ನಾಟಕವಾಗಿ ಅಳವಡಿಸಿಕೊಂಡಿದ್ದಾರೆ. ಕನ್ನಡನಾಡಿನ ಅನೇಕ ಕಡೆಗಳಲ್ಲಿ ಕರಿಭಂಟನ ಕಾಳಗ ನಾಟಕದ ಹಸ್ತಪ್ರತಿಗಳು ದೊರೆಯುತ್ತವೆ. ಆದರೆ ಈ ನಾಟಕ ಮಾಡಿದ ಅನೇಕರು ಮೂಲಕೃತಿಯನ್ನಾಗಲಿ, ಕವಿಯನ್ನಾಗಲಿ ನೆನೆಯುವುದಿಲ್ಲ. ಹೀಗೆ ಕರಿಭಂಟನ ಕಾಳಗ ಯಕ್ಷಗಾನ ಸಾಹಿತ್ಯ ವಿಪುಲವಾಗಿ ಬೆಳೆದುಕೊಂಡಿದೆ.
ಕೆಂಪಣ್ಣಗೌಡನ ಪ್ರಕಾರ ಕರಿಭಂಟ ಒಕ್ಕಲಿಗನೆಂದು ತಿಳಿದುಬರುತ್ತದೆ. ಕವಿ ಈ ವಿಚಾರವನ್ನು ಸಂದರ್ಭಾನುಸಾರವಾಗಿ ಸೂಚಿಸಿದ್ದಾನೆ. ಪುಂಡರೀಕಾಕ್ಷಿಯು ತನ್ನನ್ನು ಮದುವೆಯಾಗುವಂತೆ ಕೇಳಿದಾಗ ಕರಿಭಂಟ
ರಕ್ಕಸರ ಮನೆಯೊಳಗೆ ಹೊಕ್ಕು ಅನ್ನವ ಕೊಳಲು
ದಕ್ಕುವುದೆ ಹಾಲಂತ ವಕ್ಕಲಿಗರೆಮಗೆ
ರಕ್ಕಸರ ಸತಿಪೋಗಿ ವಕ್ಕಲಿಗನನೊಡಗೂಡಿ
ದಿಕ್ಕಿನೊಳಗಪಕೀರ್ತಿಯಿಕ್ಕಿದಳು ನಿನಗೆ.
ಎಂದು ಹೇಳುತ್ತಾನೆ. ಇದರಿಂದ ಕರಿಭಂಟನು ಗಂಗವಂಶಕ್ಕೆ ಸೇರಿದವನಾಗಿರಬೇಕೆಂದು ಊಹಿಸಲು ಅವಕಾಶವಿದೆ. ಆನಂತರ ಈ ಕಥೆಯನ್ನು ನಾಟಕವಾಗಿ ಪರಿವರ್ತಿಸಿಕೊಂಡವರು ಕರಿಭಂಟನನ್ನು ಶೈವ, ಕ್ಷತ್ರೀಯ ಹೀಗೂ ಬದಲಾಯಿಸಿಕೊಂಡಿದ್ದಾರೆ. ಆದರೆ ಈ ಬದಲಾವಣೆಗಳೆಲ್ಲವೂ ತೀರಾ ಇತ್ತೀಚಿನವು.
 
[1] ಕರಿಭಂಟನ ಐತಿಹಾಸಿಕತೆ ಚಂದ್ರವಳ್ಳಿ ಶ್ರಿ. ಎಸ್. ವಿ. ಗೌಡೂರ್.
[2] ನಮ್ಮೂರಿನ ಜನಪದ ಕಥೆಗಳು, ದೊ. ನ. ರಾಮೇಗೌಡ, ಪುಟ ೩೫.
ಜಾನಪದ ಶೋಧ: ೨. ಕರಿಭಂಟನ ಕಾಳಗ: ಒಂದು ಚಾರಿತ್ರಿಕ ಘಟನೆ (೨)
ಕರಿಭಂಟನ ಕಾಳಗದ ಈ ಘಟನೆಯಲ್ಲಿ ಗಮನಾರ್ಹವಾದ ಮತ್ತೊಂದು ಅಂಶ ಕಂಡುಬರುತ್ತದೆ. ಇಂದೂ ತೊಣ್ಣೂರಿನ ಸುತ್ತಮುತ್ತಲಿನ ಜನರಲ್ಲಿ ಕರಿಭಂಟ ಕಾಳಗದ ಎಲ್ಲ ಪಾತ್ರಗಳೂ ದೇವತೆಗಳೆಂಬ ನಂಬಿಕೆ ಇರುವುದು. ಮೈಸೂರು, ಮಂಡ್ಯ ಜಿಲ್ಲೆಯ ಹೊರಗೆ ಉದ್ದಂಡಿಯನ್ನಾಗಲಿ, ಬನವಂತಾದೇವಿಯನ್ನಾಗಲಿ ದೇವತೆ ಎಂದು ಪೂಜಿಸುವ ಸಂಪ್ರದಾಯ ಕಂಡುಬರುವುದಿಲ್ಲ. ಇದರ ಸುಳಿವು ಕೆಂಪಣ್ಣಗೌಡನಲ್ಲಿಯೂ ಮತ್ತು ಕೆಲವು ಪ್ರಾಚೀನ ನಾಟಕಕಾರರಲ್ಲಿಯೂ ದೊರೆಯುತ್ತದೆ. ಉದ್ದಂಡಿಯು ಪಾರ್ವತಿಯ ಮಾಲೆಗಾರ್ತಿ. ಶಾಪಗ್ರಸ್ತೆಯಾಗಿ ಆಕೆ ಭೂಲೋಕದಲ್ಲಿ ಜನಿಸಿದಳು. ಅದರ ಕಥೆ ಹೀಗಿದೆ. ಒಂದು ದಿನ ಶಿವಪಾರ್ವತಿಯರು ಏಕಾಂತದಲ್ಲಿದ್ದರು. ಶಿವ ಪಾರ್ವತಿಗೆ ಕಥೆಯೊಂದನ್ನು ಹೇಳುತ್ತಿದ್ದ. ಕಾರಣಾಂತರದಿಂದ ಅಲ್ಲಿಗೆ ಬಂದ ಮಾಲೆಗಾರನ ಮಗಳು ಶಿವಪಾರ್ವತಿಯರ ಸಂವಾದವನ್ನು ಕದ್ದು ಕೇಳಿಸಿಕೊಂಡಳು. ಇದನ್ನು ತಿಳಿದ ಪಾರ್ವತಿ ಭೂಲೋಕದಲ್ಲಿ ರಾಕ್ಷಸಿಯಾಗಿ ಜನಿಸುವಂತೆ ಅವಳಿಗೆ ಶಾಪಕೊಟ್ಟಳು. ಆಗ ಆ ತರುಣಿ ತನ್ನ ತಪ್ಪಿಗೆ ಪಶ್ಚಾತ್ತಾಪ ಪಟ್ಟು ಶಾಪ ವಿಮೋಚನೆಯನ್ನು ಬೇಡಿದಳು. ಕರಿಭಂಟನ ಎದೆಯ ರಕ್ತ ಕುಡಿದ ದಿನ ನಿನ್ನ ಶಾಪ ವಿಮೋಚನೆ ಎಂದಳು ಪಾರ್ವತಿ. ಅದರಂತೆ ಆಕೆ ತೊಂಡನೂರಿನಲ್ಲಿ ರಾಕ್ಷಸಿಯಾಗಿ ಹುಟ್ಟಿದಳು. ಒಂದು ದಿನ ಶಿವನು ಪಾರ್ವತಿಯನ್ನು ಕುರಿತು –
ಗಿರಿಜೆ ಕೇಳಾ ವನದಿ ಚರಿಸುತ
ಇರಲು ಹರುಷದಿ ಕರಿಯರಾಯನು
ಧರೆಗೆ ಶೋಭಿಸುತ್ತಿತ್ತ ರಂಜಿಪ ತೊಂಡನೊರೊಳಗೆ
ಭರದಿ ನಮ್ಮಯ ಮಾಲೆಗಾರನ
ತರುಣಿ ರಾಕ್ಷಸಿಯಾಗಿ ನಿನ್ನಯ
ವರದೊಳಿಹಳಾ ಬೊಮ್ಮನೆಂದೆಂಬನುಜನೊಡಗೊಡಿ
ಎಂದು ಹೇಳುತ್ತಾನೆ. ಉದ್ದಂಡಿ ಆದಿಶಕ್ತಿಯ ಶಾಪದಿಂದ ಹುಟ್ಟಿದವಳು ದೇವತೆ ಎಂಬ ನಂಬಿಕೆ ಇದು ಆಧಾರವಾಗಿರುವಂತೆ ಕಾಣುತ್ತದೆ.
ಜನಪದ ಸಾಹಿತ್ಯದಲ್ಲಿ ರಾಕ್ಷಸಿಯಾಗಿರುವ ಉದ್ದಂಡಿ ಈ ಸುತ್ತಿನ ಜನರ ಗ್ರಾಮ ದೇವತೆಯಾಗಿದ್ದಾಳೆಂಬುದು ಈಕೆ ಸತಿಯಾದವಳೊಬ್ಬಳಿರಬೇಕೆಂದು ಸೂಚನೆ ಕೊಡುತ್ತದೆ. ಒಕ್ಕಲಿಗರಲ್ಲಿ ಮನೆದೇವತೆಯರೆಂದು ಕರೆಯುವವರು ಆಯಾ ವಂಶದಲ್ಲಿ ಸತಿಯಾದವರಾಗಿರುತ್ತಾರೆ. ಅಲ್ಲದೆ ಈ ಜನಾಂಗದಲ್ಲಿ ದೇವತೆಯರು ಎಲ್ಲಾ ಕಡೆಯೂ ಒಂದೇ ತೆರನಾಗಿರುವ ಉದಾಹರಣೆಗಳೂ ಉಂಟು. ಇಲ್ಲಿನ ಜನ ಈ ದೇವತೆಗೆ ತುಂಬಾ ನಿಷ್ಠೆಯಿಂದ ನಡೆದುಕೊಳ್ಳುತ್ತಾರೆ. ಹನ್ನೆರಡು ವರ್ಷಕ್ಕೊಮ್ಮೆ ನಡೆಯುವ ಈ ದೇವತೆಯ ಹಬ್ಬದಲ್ಲಿ ಮನೆ ಮಂದಿಗೆಲ್ಲ ಹೊಸಬಟ್ಟೆ, ಮನೆಗೆ ಹೊಸ ಮಡಿಕೆ, ಹೀಗೆ ಪ್ರತಿಯೊಂದು ಹೊಸದಾಗಿರಬೇಕು. ಈ ಸಂಪ್ರದಾಯ ಬನವಂತೆಗೂ ಅನ್ವಯವಾಗುತ್ತದೆ. ಹೀಗಾಗಿ ಯಕ್ಷಗಾನ ನಾಟಕಕಾರರಿಗೆ ರಾಕ್ಷಸಿಯಾಗಿರುವ ಈ ಕಥೆಯ ವ್ಯಕ್ತಿಗಳೆಲ್ಲ ಈ ಸುತ್ತಿನ ಜನರಿಗೆ ಪೂಜ್ಯರಾಗಿರುವುದು ಕುತೂಹಲಕಾರಿಯಾದ ಸಂಗತಿಯಾಗಿ ಕಂಡುಬರುತ್ತದೆ
ಕರಿಭಂಟನಕಾಳಗ ಚಾರಿತ್ರಿಕ ಘಟನೆಯೆ? ಎಂಬುದೊಂದು ಸಮಸ್ಯೆ. ಪ್ರತಿಯೊಂದು ಕಥೆಯೂ ನಡೆದ ಒಂದು ಘಟನೆಯ ಹಿನ್ನೆಲೆಯಲ್ಲಿಯೇ ರೂಪಿತವಾಗಿರುತ್ತದೆ ಎಂಬುದೊಂದು ನಂಬಿಕೆ. ಕರಿಭಂಟನ ಕಥೆ ಚಾರಿತ್ರಿಕ ಘಟನೆ ಎಂದು ಪ್ರತಿಪಾದಿಸ ಹೊರಟವರಲ್ಲಿ ದಿವಂಗತ ಹುಲ್ಲೂರು ಶ್ರೀನಿವಾಸ ಜೋಯಿಸರು ಪ್ರಮುಖರು. ಈ ಬಗೆಗೆ ಅವರು ಅಪಾರವಾಗಿ ಕೆಲಸ ಮಾಡಿ ಒಂದು ಗ್ರಂಥವನ್ನೇ ರಚಿಸಿದ್ದಾರೆಂದು ಗೊತ್ತಾಗಿದೆ. ಆದರೆ ಆ ಗ್ರಂಥ ಇನ್ನೂ ಅಪ್ರಕಟಿತ. ಶ್ರೀಜೋಯಿಸರ ಅಪ್ರಕಟಿತ ಗ್ರಂಥಗನ್ನು ಅವಲೋಕಿಸಿ ಇತ್ತೀಚೆಗೆ ಶ್ರೀ ಎಸ್. ವಿ. ಗೌಡರ್ ಎಂಬುವರು ‘ಕರಿಭಂಟನ ಐತಿಹಾಸಿಕತೆ’ ಎಂಬ ತಮ್ಮ ಲೇಖನದಲ್ಲಿ ಇದೊಂದು ಚಾರಿತ್ರಿಕ ಘಟನೆ ಎಂದು ಪ್ರತಿಪಾದಿಸಲು ಯತ್ನಿಸಿದ್ದಾರೆ. ಆದರೆ ಅವರು ಇಲ್ಲಿನ ಪಾತ್ರಗಳೆಲ್ಲ ಚಾರಿತ್ರಿಕ ವ್ಯಕ್ತಿಗಳೆಂದು ಹೇಳುವ ಚಾರಿತ್ರಿಕ ಘಟನೆಗಳು ಕಾಲದ ಮತ್ತು ವ್ಯಕ್ತಿಗಳ ದೃಷ್ಟಿಯಿಂದ ಪರಸ್ಪರ ಹೊಂದಿಕೊಳ್ಳುವುದಿಲ್ಲ. ಈ ಹಿನ್ನಲೆಯಲ್ಲಿ ಕರಿಭಂಟನ ಕಾಳಗ ಚಾರಿತ್ರಿಕ ಘಟನೆಯೆ? ಎಂಬುದನ್ನು ನಾನಿಲ್ಲಿ ಪರಿಶೀಲಿಸಿದ್ದೇನೆ.
ಕರಿಭಂಟನ ಕಥೆ, ಧಾರಾಪುರ, ಗೌತಮಕ್ಷೇತ್ರ, ತೊಣ್ಣೂರು, ಮಲ್ಲಿಗನೂರು ಮತ್ತು ಹಳೇಬೀಡಿನ ಹಿನ್ನೆಲೆಯಲ್ಲಿ ನಡೆಯುತ್ತದೆ. ಬಲ್ಲಾಳರಾಯ, ಮಾರಭೂಪ, ಕರಿರಾಯ, ಭೇತಾಳರಾಜ, ಉದ್ದಂಡಿ ಬನವಂತೆ, ಬೊಮ್ಮ, ಪುಂಡರೀಕಾಕ್ಷಿ ಈ ಕಥೆಯ ಪ್ರಮುಖ ಪಾತ್ರಗಳು, ಈ ಊರುಗಳು ಮತ್ತು ವ್ಯಕ್ತಿಗಳು ಚರಿತ್ರೆಯ ಯಾವ ವ್ಯಕ್ತಿ ಮತ್ತು ಊರುಗಳಿಗೆ ಅನ್ವಯವಾಗುತ್ತವೆಂಬುದನ್ನು ಪತ್ತೆ ಹಚ್ಚುವುದು ಕಷ್ಟ ಸಾಧ್ಯವಾಗಿ ಕಾಣುತ್ತದೆ.
ಮೊದಲನೆಯದಾಗಿ ಧಾರಾಪುರ ಯಾವುದು ಎಂಬ ಸಮಸ್ಯೆ ನಮಗೆ ಎದುರಾಗುತ್ತದೆ. ಈ ಕಥೆಯನ್ನು ಮೊಟ್ಟಮೊದಲಿಗೆ ಕಾವ್ಯದ ವಸ್ತುವಾಗಿ ಉಪಯೋಗಿಸಿಕೊಂಡ ಕೆಂಪಣ್ಣಗೌಡ ಧಾರಾಪುರದ ಬಗೆಗೆ ಹೀಗೆ ಹೇಳಿದ್ದಾನೆ.
ಮೇರುವೆಯ ದಕ್ಷಿಣದ ದೆಸೆಗಾ ಕಾ
ಶ್ಮೀರ ದೇಶದ ಮಧ್ಯೆಯೆಸೆವುದು
ಭೂರಿಭೂಪರ ಭೀತಿಗೊಳಿಸುವ ಧಾರಾಪುರವು.
ಮೇರುವೆಗೆ ದಕ್ಷಿಣದಲ್ಲಿ ಧಾರಾಪುರವಿದೆ ಎಂಬುದು ಕವಿಯ ಅಭಿಪ್ರಾಯ. ತಲಕಾಡಿಗೆ ದಕ್ಶಿಣ ಕಾಶ್ಮೀರವೆಂದೂ, ದಕ್ಷಿಣ ಕಾಶಿಯೆಂದೂ ಕರೆಯಲಾಗುತ್ತಿತ್ತೆಂದು ಕೆಲವು ಆಧಾರಗಳು ಸೂಚಿಸುತ್ತವೆ. ಏಕೆಂದರೆ ಈ ಭಾಗ ಗಜಾರಣ್ಯವೆಂಬ ಹೆಸರಿನಿಂದ ಪ್ರಸಿದ್ಧವಾದುದಾಗಿದೆ. ಈ ಧಾರಾಪುರವನ್ನು ಆಳುವ ರಾಜ ಮಾರಭೂಪನನ್ನು ಕುರಿತು ಹೇಳುವಾಗ ಕೆಂಪಣ್ಣಗೌಡ.
ಲಾಳ ರಾಜನ ರಾಜ್ಯ ಪಾಳುಮಾಡಿಹನು
ಚೋಳರಾಜನ ನೆರೆಯೊಳಾಳಿಕೊಂಡಿಹನು
ಎಂದು ಹೇಳಿದ್ದಾನೆ. ಚೋಳರಾಜ್ಯದ ನೆರೆಯರಾಜ್ಯಗಳಲ್ಲಿ ಪ್ರಮುಖವಾದುದು ತಲಕಾಡು. ತಲಕಾಡಿಗೆ ದಲವನಪುರ ಎಂಬ ಹೆಸರಿದ್ದ ಬಗ್ಗೆ ಉಲ್ಲೇಖಗಳಿವೆ. The erliest authentic notice of the city of Tarakad or Tajkad in sanskrit Dalavana pura in Karnataka Desha”.
[1] ಮೇಲೆ ಸೂಚಿಸಿದ ಆಧಾರಗಳಿಂದ ತಲಕಾಡನ್ನೇ ಕೆಂಪಣ್ಣಗೌಡ ಧಾರಾಪುರ ಎಂದು ಬದಲಾಯಿಸಿ ಹೇಳಿರುವ ಸಾಧ್ಯತೆ ಕಂಡುಬರುತ್ತದೆ.
ಧಾರಾಪುರವನ್ನು ತಲಕಾಡು ಎಂದು ಒಪ್ಪಿಕೊಂಡರೆ ಮಾರಭೂಪಾಲ ಯಾರು ಎಂಬ ಸಮಸ್ಯೆ ತಲೆದೋರುತ್ತದೆ. ಆಗ ಸುಪ್ರಸಿದ್ಧ ಗಂಗದೊರೆಯಾದ ಮುಮ್ಮಡಿ ಮಾರಸಿಂಹನೇ ಈ ಮಾರಭೂಪನಿರಬಹುದೆಂದೆನಿಸುತ್ತದೆ. ಆದರೆ “ಬಲ್ಲಾಳರಾಯನಿಗೆ ಸಮಕಾಲೀನನಾದ ಮಾರಭೂಪಾಲ ಎಂಬ ರಾಜನೆಂದರೆ ತಲಕಾಡು ಗಂಗರಸ ಮುಮ್ಮಡಿ ಮಾರಸಿಂಹ” ಎಂಬ ವಾದವನ್ನು ಒಪ್ಪಲಾಗುವುದಿಲ್ಲ. ಏಕೆಂದರೆ “ಸಳನು ಕ್ರಿ.ಶ. ೯೪೮ ರಿಂದ ೧೦೪೩ರವರೆಗೆ ರಾಜ್ಯವಾಳಿದನೆಂದು ಕೆಲವಾರು ಶಾಸನಗಳೂ ಚನ್ನಬಸವ ಕಾಲಜ್ಞಾನವೂ ತಿಳಿಸುತ್ತವೆ. ಜನಶ್ರುತಿಯಾದರೊ ಈ ಹೇಳಿಕೆಗೆ ಸಮರ್ಥನೆ ಕೊಟ್ಟಿಲ್ಲ. ಸಳನು ಕ್ರಿ.ಶ. ೧೦೭೩ರಲ್ಲಿ ಉತ್ತರದಿಂದ ಹಳೆಯಬೀಡಿಗೆ ಬಂದು ಶಕಪುರಿಯಲ್ಲಿ ನೆಲಸಿದನೆಂಬುದೇನೋ ಪ್ರಚಾರದಲ್ಲಿರುವ ಐತಿಹ್ಯ” ಮುಮ್ಮಡಿ ಮಾರಸಿಂಹನು ಕ್ರಿ.ಶ. ೯೬೦ ರಿಂದ ೯೭೩ ರವಗೆಗೆ ಆಳಿದನು. ಹೊಯ್ಸಳ ವಂಶದ ಮೂಲಪುರುಷನಾದ ಸಳನು ಕ್ರಿ.ಶ. ೧೦೭೩ರಲ್ಲಿ ಶಕಪುರಿಯಲ್ಲಿ ನೆಲಸಿದನೆಂಬ ಜಿನಶ್ರುರಿಯನ್ನು ತಿರಸ್ಕರಿಸಿ ೯೪೮ ನ್ನು ಒಪ್ಪಿಕೊಂಡರೂ ಮಾರಸಿಂಹ ಸಳನಿಗೆ ಸಹ ಸಮಕಾಲೀನನಾಗುವುದಿಲ್ಲ.
ಕರಿಭಂಟನ ಕಾಳಗದಲ್ಲಿ ಹಳೇಬೀಡಿನ ರಾಜನನ್ನು ಬಲ್ಲಾಳರಾಯ ಎಂದುಕರೆಯಲಾಗಿದೆ. ಸಳನಿಗಾಗಲಿ ಅವನ ನಂತರ ಬಂದ ಎರೆಯಂಗನವರೆಗಿನ ಹೊಯ್ಸಳ ರಾಜರಿಗಾಗಲಿ ಬಲ್ಲಾಳ ರಾಯನೆಂಬ ಹೆಸರಿದ್ದಂತೆ ಕಂಡುಬರುವುದಿಲ್ಲ. ಹೊಯ್ಸಳ ರಾಜರೆಲ್ಲರನ್ನೂ ಬಲ್ಲಾಳರಾಯರೆಂದು ಕರೆಯುವ ಸಂಪ್ರದಾಯವಿತ್ತೆಂದು ಕೆಲವು ಚರಿತ್ರಕಾರರ ಅಭಿಪ್ರಾಯವಿದೆಯಾದರೂ ಇದಕ್ಕೆ ಸರಿಯಾದ ಶಾಸನಾಧಾರಗಳು ದೊರೆಯುವುದಿಲ್ಲ. ಕ್ರಿ.ಶ. ೧೧೦೦ರಿಂದ ೧೧೦೬ ರ ವರೆಗೆ ಹೊಯ್ಸಳ ರಾಜನಾಗಿದ್ದ ಒಂದನೆಯ ಬಲ್ಲಾಳನಿಂದ ಈ ಹೆಸರು ಪ್ರಸಿದ್ಧಿಗೆ ಬಂದಿರುವಂತೆ ಕಾಣುತ್ತದೆ. ಒಂದನೆಯ ಬಲ್ಲಾಳ ಕ್ರಿ.ಶ. ೧೧೦೩ರಲ್ಲಿ ನಾಗಮಂಗಲ ತಾಲ್ಲೂಕು ಅಳೇಸಂದ್ರದ ಮರಿಯಣ್ಣ ಡಣಾಯಕನ ಮಗಳಂದಿರಾದ ಪದ್ಮಲಾದೇವಿ, ಚಾಮಲಾದೇವಿ, ಮತ್ತು ಬೊಪ್ಪಾದೇವಿಯರನ್ನು ಒಂದೇ ಹಸೆಯಲ್ಲಿ ಮದುವೆಯಾದ ವಿಷಯ ಶಾಸನೋಕ್ತವಾಗಿದೆ. ಅಲ್ಲಿಂದೇಚೆಗೆ ಈ ಸುತ್ತಿನಲ್ಲಿ ಬಲ್ಲಾಳರಾಯ ಎಂಬ ಹೆಸರು ಜನಪ್ರಿಯವಾಗಿರುವಂತೆ ಕಂಡುಬರುತ್ತದೆ. ಆದರೆ ಈ ಒಂದನೆಯ ಬಲ್ಲಾಳರಾಯ ಮುಮ್ಮಡಿ ಮಾರಸಿಂಹನಿಗೆ ಸಮಕಾಲೀನನಾಗುವುದು ಅಸಂಭಾವ್ಯವೇ ಸರಿ.
ಗಂಗದೊರೆ ಮುಮ್ಮುಡಿ ಮಾರಸಿಂಹನು ಕರಿಭಂಟನ ತಂದೆಯಾಗಲಿ, ಬಲ್ಲಾಳರಾಯನ ಸಮಕಾಲೀನನಾಗಲಿ ಆಗುವುದು, ಕಾಲದ ದೃಷ್ಟಿಯಿಂದ ಸಾಧ್ಯವಿಲ್ಲ ಎಂಬುದು ಖಚಿತವಾಗಿದೆ. ಧಾರ್ಮಿಕವಾಗಿ ಕೂಡ ಈ ಇಬ್ಬರು ರಾಜರ ಮಧ್ಯೆ ಕೊಳುಕೊಡುಗೆ ಸಾಧ್ಯವಿಲ್ಲ ಎಂಬುದನ್ನು ಸೂಚಿಸುತ್ತದೆ. “Marasimha was an ordent Jaina who was not only liberal in tha grant of land and money to jaina temples But was a deciple of notable acharayas of the day”.[2] ಮಾರಭೂಪಾಲ ಮತ್ತು ಕರಿಭಂಟರು ಶೈವಸಂಪ್ರದಾಯದ ರಾಜರು. ಹಾಗಾದರೆ ಈ ಮಾರಸಿಂಹರು ಯಾರು ಎಂಬ ಸಮಸ್ಯೆ ಉದ್ಭವಿಸುತ್ತದೆ. ಈ ಬಗೆಗೆ ಶೈವಕಥೆಯೊಂದು ಉಲ್ಲೇಖಾರ್ಹವೆನಿಸುತ್ತದೆ. “ಮಾರಗೌಡನೆಂಬ ಹಲಾಯುಧ ಭಕ್ತನು ಬೇಸಾಯ ಮಾಡಿ ಹದಿನೆಂಟು ಧಾನ್ಯವ ಬೆಳೆದು ರಾಜನಿಗೆ ತೆಱೆ ಹೊಱೆ ವಟ್ಟವಾಸಿ ಕಾಣಿ ಕಡ್ಡಾಯ ಬಿಟ್ಟಿ ಬಿಡಾರವಂ ಮಾಡಿ ಬೆಳೆದ ದವಸಮಂ ರಾಜಪಾಲೆಂದು ಕೋರನಿಕ್ಕಿ ತನಗೆ ಉಳಿದ ದವಸದಲ್ಲಿ ನಿರ್ವಂಚನೆಯಿಂದ ಜಂಗಮಾರ್ಚನೆಯ ಮಾಡುತ್ತಿರಲು ಕಂಡು ಲೋಕ ಕೀರ್ತಿಸುತ್ತಿರಲೊಂದು ದಿನ ಶಿವನು ಜಂಗಮನಾಗಿ ಬಂದು ಮಾರಗೌಡನು ನೆಲ್ಲ ರಾಶಿಯ ತೂರುವಾಗ ಬಂದು ಕಣದೊಳಗೆ ನಿಂದು “ನಿನ್ನ ಧಾನ್ಯ ಹುಲುಸಾಗುವುದಕ್ಕೆ ಪರುಷವ ಕೊಡುವೆನು ಕಾಣ ಮಾರಗೌಡ! ಈ ಪರುಷದಿಂದ ಕರ್ಬುನವ ಮುಟ್ಟಿಸಿ ಚಿನ್ನವ ಮಡಿಕೊ ಎಂದು ಕೊಡಲು ಅದನೊಲ್ಲದೆ ಮಾರಗೌಡನು ತೂರಿದ ನೆಲ್ಲ ರಾಶಿಯ ಬೂದಿಯಿಂದ ಸುತ್ತುಗಟ್ಟಿ ಮನಹರುಷದಿಂದ ನೆನೆದು ಹೊನ್ನರಾಶಿಯ ಮಾಡಿ ‘ನನ್ನ ಪರುಷದಿಂದಾದ ಹೊನ್ನ ರಾಶಿಯ ನೀನು ಕೊಂಡು ಪೋಗು ವಡೆಯರೆ” ಎಂದು ಕೊಂಗ ಗಾಲಿಮೊಱದಲ್ಲಿ ತುಂಬಿ ಮಡಗಲಾ ಶಿವನು ನಾಚಿ ನನ್ನ ಭಕ್ತರಿಗೆ ಉತ್ತುಬಿತ್ತಿದ ಧನ ಧಾನ್ಯವೆ ಭಕ್ತಪರುಷದಿಂದ ಹೊನ್ನರಾಶಿಯಾಯಿತ್ತೆಂದು ಗಿರಿಜೆಗೆ ಪೇಳಿ ಶಿವನು ಮೆಚ್ಚಿ ಮಾರಗೌಡನ ಕೈಲಾಸಕ್ಕೆ ಕರೆದೊಯ್ದರು”.[3]
ಮೇಲಿನ ಕಥೆಯಲ್ಲಿಯೂ ಶಿವಪಾರ್ವತಿಯರಿದ್ದಾರೆ. ಅವರ ಸಂವಾದದಲ್ಲಿಯೇ ಈ ಮಾರಗೌಡನ ಕಥೆಯ ವಿಷಯ ಬರುತ್ತದೆ. ಅಲ್ಲದೆ ಭೈರವೇಶವರ ಕಾವ್ಯದ ನೆಲೆಯೂ ಮಂಡ್ಯ ಜಿಲ್ಲೆಯೆ ಆಗಿದೆ. ಕಥೆಯಲ್ಲಿ ಬರುವ ‘ತೆಱೆ ಹೊಱೆ ವಟ್ಟ ವಾಸಿ’ ಮುಂತಾದ ಪದಗಳ ಶಾಸನಗಳಲ್ಲಿ ಬರುವಂಥವು. ಆದುದರಿಂದ ಮಾರಗೌಡ ಶೈವ ಸಂಪ್ರದಾಯದ ಸಾಮಂತ ರಾಜನೊ ಪಾಳೆಯಗಾರನೊ ಆಗಿದ್ದಿರಬೇಕೆಂಬ ಅನುಮಾನ ಉಂಟಾಗುತ್ತದೆ. ಇದೇ ಕಥೆಯ ಹಿನ್ನಲೆಯಲ್ಲಿ ಮಲ್ಲಿಗನೂರಿನ ಉದ್ದಂಡಿ ದೇವಾಲಯದ ಮುಂದಿನ ವೀರಗಲ್ಲೊಂದರ ಮೇಲಿನ ಹತ್ತನೆಯ ಶತಮಾನದ್ದೆಂದು ಹೇಳಲಾದ ಬರಹವನ್ನು ಗಮನಿಸಬೇಕಾಗುತ್ತದೆ. ಅದರಲ್ಲಿ “ಸ್ವಸ್ತಿಶ್ರೀಮನ್ಮಹಾಮಂಡಳೇಶ್ವರ ಶ್ರೀ ಹೊಯ್ಸಳದೇವರು ದೊರಸಮುದ್ರದಲು ಸುಖರಾಜ್ಯಂಗೆಯುತ್ತಿರೆ ಶ್ರೀ ಮತುಮಹಾಪ್ರಧಾನ….. ಮಾರಗವು (ಡಂ)…. ಹಿರಿಯದ…. ಹಲಬರ ಕೊಂದು…. ಬಿದ್ದ. ಮದವಳಿಗಿ ಸೋಮೆವ್ವೆದೇವಿಟ್ಟ ಕೊಡಿಗೆ ಕಲ್ಲು.[4] ಈ ಮಾರಗವುಡ ಮತ್ತು ಸೋಮವ್ವೆ ಶೈವರೆಂಬುದರಲ್ಲಿ ಯಾವ ಅನುಮಾನವೂ ಕಂಡುಬರುವುದಿಲ್ಲ. ಮಾರಗೌಡನ ಮದವಳಿಗಿ (ಹೆಂಡತಿ) ಗಂಡ ಸತ್ತ ಕೂಡಲೆ ಸತಿಯಾಗಬೇಕಿತ್ತು. ಆಕೆ ಸತಿಯಾಗದಿರಲು ಪ್ರಾಯಃ ಕಾರಣ ಆ ದಂಪತಿಗಳಿಗೆ ಚಿಕ್ಕ ಮಕ್ಕಳಿದ್ದು ಅವರನ್ನು ಸಾಕುವ ಜವಾಬ್ದಾರಿ ಈಕೆಯ ಮೇಲೆ ಬಿದ್ದಿರಬೇಕು. ಈ ಸೊಮ್ಮವ್ವೆಯೇ ಬನವಂತಾದೇವಿಯಾಗಿರಬಹುದೆ ಎಂಬುದು ಸಾಧ್ಯವಿರುವ ಸಂಗತಿಯಾಗಿ ಕಂಡುಬರುತ್ತದೆ. ಏಕೆಂದರೆ ಬನವಂತಾದೇವಿ ತನ್ನ ಗಂಡ ಮಾರಭೂಪಾಲ ಸತ್ತಮೇಲೆ ಎಳೆಯನಾಗಿದ್ದ ಮಗ ಕರಿರಾಯನನ್ನು ಬೆಳೆಸಿ ದೊಡ್ಡವನನ್ನಾಗಿ ಮಾಡಿದಳೆಂಬುದನ್ನು ಇಲ್ಲಿ ಸ್ಮರಿಸಬಹುದು. ಈ ಮಾರಗೌಡ ಸ್ವಲ್ಪಮಟ್ಟಿಗೆ ಹೊಯ್ಸಳ ಚಕ್ರವರ್ತಿ ಒಂದನೆಯ ಬಲ್ಲಾಳನಿಗೆ ಸಮಕಾಲೀನನಾಗುತ್ತಾನೆ.
ಮುಮ್ಮುಡಿ ಮಾರಸಿಂಹ ಮಕ್ಕಳಲ್ಲೊಬ್ಬನಾದ ರಕ್ಕಸಂಗನೆ ಕರಿಭಂಟನೆಂದು ಶ್ರೀ ಎಸ್. ವಿ. ಗೌಡೂರರು ಹುಲ್ಲೂರು ಶ್ರೀನಿವಾಸ ಜೋಯಿಸರ ಆಧಾರಗಳಿಂದ ಪ್ರತಿಪಾದಿಸಲು ಯತ್ನಿಸಿದ್ದಾರೆ. ಆದರೆ ಮೇಲಿನ ಕಾಲ, ದೇಶಗಳ ದೃಷ್ಟಿಯಿಂದ “ಕರಿಭಂಟ ರಕ್ಕಸಗಂಗ ಬಲ್ಲಾಳರಾಯ ಹೆಸರಿನವರು ಹೊಯ್ಸಳವಂಶದಲ್ಲಿ ಮೂರು ನಾಲ್ಕು ಜನರಿರುವರು. ಆದರೆ ಬಲ್ಲಾಳರಾಯನಿಗೆ ಸಮಕಾಲೀನನಾದ ಮಾರಭೂಪಾಲ ಎಂಬ ರಾಜನೆಂದರೆ ತಲಕಾಡು ಗಂಗರಸರ ಮುಮ್ಮುಡಿ ಮಾರಸಿಂಹ[5] ಎಂಬ ವಾದ ಬಿದ್ದು ಹೋಗುತ್ತದೆ. ಈ ಮಾರಸಿಂಹನು ಸಳನಿಗೆ ಸಹ ಸಮಕಾಲೀನನಾಗುವುದಿಲ್ಲವೆಂಬುದನ್ನು ಈ ಹಿಂದೆಯೇ ವಿವರಿಸಲಾಗಿದೆ. ರಕ್ಕಸಂಗನು (ಕ್ರಿ:ಶ. ೯೮೮ – ೧೦೨೪) ತನ್ನಣ್ಣ ರಾಜಮಲ್ಲನ ದಂಡನಾಯಕನಾಗಿ ಅಣ್ಣನ ಭಂಟ ಎಂಬ ಬಿರುದಿನಿಂದ ಪೆದ್ದೊಱೆಯ ಪ್ರಾಂತವೊಂದಕ್ಕೆ ಮಾಂಡಲಿಕನಾಗಿದ್ದನು. ರಾಜಮಲ್ಲನು ಮೃತನಾದೊಡನೆ ರಕ್ಕಸಂಗನು ಗಂಗಪಟ್ಟಕ್ಕೆ ಬಂದನು.[6] ಈ ಕಾಲದಲ್ಲಿ ಹೊಯ್ಸಳರು ಇನ್ನೂ ಸಾಮಂತರಾಗಿದ್ದರು. ಅಲ್ಲದೆ ಗಂಗರಾಜ್ಯದ ಮೇಲೆ ಪ್ರಭಾವ ಬೀರುವಷ್ಟು ಹೆಸರಾಂತವರಾಗಿರಲಿಲ್ಲ. ಸಳನ ಕಾಲವನ್ನು ೧೦೭೩ ಎಂದು ಒಪ್ಪಿಕೊಂಡರೆ ರಕ್ಕಸಂಗನು ಈ ಹೊತ್ತಿಗಾಗಲೆ ಸತ್ತು ಅರ್ಧ ಶತಮಾನಕ್ಕೂ ಹೆಚ್ಚು ಕಾಲವಾಗಿರುತ್ತದೆ. ಚಿನ್ನಬಸವ ಕಾಲಜ್ಞಾನದಲ್ಲಿನ ಕ್ರಿ.ಶ. ೯೪೮ – ೧೦೪೩ ಸಳನ ಕಾಲ ಎಂದೂ ಒಪ್ಪಿದರೂ ಸಳನಿಗಿಂತ ಮುಂಚೆಯೇ ರಕ್ಕಸಗಂಗ ತೀರಿಹೋಗಿರುತ್ತಾನೆ. ಹೀಗಾಗಿ “ರಕ್ಕಸಂಗನ ವಿವಾಹ ಕಾಲಕ್ಕೆ ಮಾರಸಿಂಹನು ಮುಕ್ತನಾಗಿದ್ದನು. ಪ್ರಾಪ್ತವಯಸ್ಕರಾದ ಕುಮಾರರಿಗೆ ಆಡಳಿತವನ್ನು ವಹಿಸಿಕೊಟ್ಟು ಕ್ರಿ.ಶ. ೯೭೩ ರಲ್ಲಿ ಮಾರಸಿಂಹನು ಬಂಕಾಪುರಕ್ಕೆ ಹೋಗಿ ಒಂದು ವರ್ಷ ಸನ್ಯಸನ ವಿಧಿಯಿಂದ ತಪಸ್ಸನ್ನಾಚರಿಸಿ ಕ್ರಿ.ಶ. ೯೭೪ರಲ್ಲಿ ಮುಕ್ತನಾದನು. ರಕ್ಕಸಗಂಗನ ವಿವಾಹ ಕ್ರಿ.ಶ. ೯೭೮ರಲ್ಲಿ ನಡಿದಿರಬಹುದು”[7] ಎಂಬ ಹೇಳಿಕೆ ತಪ್ಪಾಗುತ್ತದೆ. ಏಕೆಂದರೆ ಕ್ರಿ.ಶ. ೯೮೪ರಲ್ಲಿ ರಾಜನಾದ ಸಳನೆ ಬಲ್ಲಾಳರಾಯ ಎಂದಿಟ್ಟುಕೊಂಡರೂ ಕ್ರಿ.ಶ. ೯೭೮ರಲ್ಲಿ ಅವನಿನ್ನೂ ರಾಜನೇ ಆಗದಿದ್ದಾಗ ಅವನ ಮಗಳನ್ನು ರಕ್ಕಸಗಂಗ ಮದುವೆಯಾಗಲು ಹೇಗೆ ಸಾದ್ಯ?
ರಕ್ಕಸಗಂಗನೆ ಕರಿಭಂಟನೆಂದು ಹೇಳಲು ಅನೇಕ ಕಾರಣಗಳಿಂದ ಆಗುವುದಿಲ್ಲ. ಕರಿಭಂಟನು ಮಾರಗೌಡನಿಗೆ ಏಕಮಾತ್ರ ಪುತ್ರ. ಆದರೆ ಗಂಗರಸ ಮುಮ್ಮಡಿ ಮಾರಸಿಂಹನಿಗೆ ನಾಲ್ಕು ಜನ ಮಕ್ಕಳಿದ್ದರು. ರಕ್ಕಸಗಂಗ ಮೂರನೆಯವನು. ಅವನ ಅಣ್ಣನಾದ ನಾಲ್ಕನೆಯ ರಾಜಮಲ್ಲನು ತೀರಿಕೊಂಡ ನಂತರ ಈತ ಪಟ್ಟಕ್ಕೆ ಬಂದನೆಂಬುದನ್ನು ಈ ಹಿಂದೆಯೇ ಹೇಳಿದೆ. ರಕ್ಕಸಗಂಗನಿಗೆ “ಮಕ್ಕಲಿರಲಿಲ್ಲವಾಗಿ ತನ್ನ ತಮ್ಮನಾದ ಅರುಮುಳಿ ದೇವನ ಮಗನನ್ನೂ ಮಗಳನ್ನೂ ದತ್ತು ಸ್ವೀಕಾರ ಮಾಡಿಕೊಂಡನು. ಮಗನ ಹೆಸರು ರಾಜವಿಧ್ಯಾದರ.[8] ಈ ಕಾರಣದಿಂದಾಗಿ ರಕ್ಕಸಗಂಗನನ್ನು ಕರಿಭಂಟನೆಂದು ಹೇಳಲು ಬರುವುದಿಲ್ಲ. ಅಲ್ಲದೆ ಮಾರಸಿಂಹನು ಯುದ್ಧದಲ್ಲಿ ಮಡಿಯಲಿಲ್ಲ. ರಕ್ಕಸಗಂಗನ ನಂತರ ಅವನ ತಮ್ಮ ಅರುಮುಳಿದೇವ ಮತ್ತು ದತ್ತು ಮಗ ರಾಜವಿಧ್ಯಾಧರರೂ ಕೆಲವು ಕಾಲ ಗಂಗರ ರಾಜ್ಯವಾಳಿದ ಬಗೆಗೆ ಶಾಸನಾಧಾರಗಳು ದೊರೆಯುತ್ತವೆ. ರಕ್ಕಸಗಂಗನಿಗೆ ಗೋವಿಂದಧರದೇವ ಎಂಬ ಹೆಸರಿದ್ದಿತೆಂದು ಶಾಸನವೊಂದರ ಆಧಾರದಿಂದ ಊಹಿಸಿ, “ಈ ಊಹೆ ಸರಿಯಾದಲ್ಲಿ ರಕ್ಕಸಗಂಗನೆಂಬ ಗೋವಿಂದಧರ ದೇವನೆ ಕರಿಭಂಟನೆನ್ನುವುದರಲ್ಲಿ ಸಂದೇಹವಿಲ್ಲ”[9] ಎಂಬ ತಪ್ಪು ತೀರ್ಮಾನಗಳಿಗೆ ಬರಲಾಗಿದೆ. “ಶಾಸನದ ಅಕ್ಷರಗಳು ಅಳಿಸಿಹೊಗಿ ಕನ್ನಡ ಮುದ್ರಣದಲ್ಲಿ ‘ಗೋವರದಳಾವವ’ ಇಂಗ್ಲೀಷ್ ಅಕ್ಷರದಲ್ಲಿ ಗೋಜೇಶ್ವರನ ಎಂದು ಮುದ್ರಿಸಿದೆ”[10] ಎಂದು ಶ್ರೀ ಗೌಡೀರ್ ಹೇಳಿದ್ದಾರೆ. ಆದರೆ ಅವರು ಇದಕ್ಕೆ ಆಕರ ಸೂಚಿಸಿಲ್ಲ. ಏನೇ ಇರಲಿ ಶಾಸನದಲ್ಲಿರುವುದೆಂದು ಹೇಳಲಾದ ‘ಗೋಜೇಶ್ವರ’ ರಾಜವಿದ್ಯಾಧರನೇ ವಿನಃ ‘ಗೋವಿಂದದೇವ’ನಲ್ಲ. ಹೀಗೆಯೇ “ರಕ್ಕಸಗಂಗನಿಗೆ ಅಣ್ಣನಭಂಟ ಎಂಬ ಬಿರುದು ಬಂದಿರುವ ಬಗ್ಗೆ ಎರಡು ಶಾಸನಗಳಲ್ಲಿ ಉಲ್ಲೇಖವಿದೆ. ಶಾಸನಗಳಲ್ಲಿ ಆನೆಯಭಂಟ ಎಂಬುದು ಕೈತಪ್ಪಿನಿಂದ ಅಣ್ಣನಭಂಟ ಎಂದಾಗಲು ಅವಕಾಶವಿದೆ”[11] ಎಂಬ ಹೇಳಿಕೆಯೂ ತಪ್ಪುಗ್ರಹಿಕೆಯಿಂದ ಕೂಡಿದುದಾಗಿದೆ. ಕೆಂಪಣ್ಣಗೌಡ ಈತನನ್ನು ಕರಿರಾಯ ಎಂದು ಕರೆಯುತ್ತಾನೆ. ಗಂಗರ ಲಾಂಛನ ಆನೆ. ಗಂಗಡಿಕಾರ ಒಕ್ಕಲಿಗರಲ್ಲಿ ಇಂದಿಗೂ ಆನೆಕುಲದ ಗೌಡಗಳೆಂದು ಹೇಳಿಕೊಳ್ಳುವ ಪದ್ಧತಿಯಿದೆ. ಹೀಗಾಗಿ “ಆನೆಯ ಭಂಟ ಇಲ್ಲದೆಯೂ ರಕ್ಕಸಗಂಗ ಆನೆಯ ಲಾಂಛನದ ಕಾರಣದಿಂದ ಕರಿರಾಯನಾಗಲು ಒಪ್ಪುವುದಿಲ್ಲ. ಒಂದು ವೇಳೆ ರಕ್ಕಸಗಂಗನ ಜೀವನದಲ್ಲಿ ಇಂಥದೊಂದು ಘಟನೆ ನಡೆದಿದ್ದಲ್ಲಿ, ಅವನು ಹೊಯ್ಸಳ ರಾಜಕುಮಾರಿಯನ್ನು ಮದುವೆಯಾಗಿದ್ದಲ್ಲಿ ಈ ಎರಡು ವಂಶಗಳ ಯಾವುದಾದರೊಂದು ಶಾಸನದಲ್ಲಿ ಅದರ ಉಲ್ಲೇಖ ಇದ್ದೇ ತೀರುತ್ತಿತ್ತು.
ತೊಂಡನೂರನ್ನು ಆಳುತ್ತಿದ್ದನೆಂದು ಹೇಳಲಾದ ಭೇತಾಳರಾಜನ ಬಗೆಗೆ ಒಂದೆರಡು ವಿಷಯವನ್ನು ಚರ್ಚಿಸಬೇಕಾದುದು ಅವಶ್ಯಕವೆಂದೆನಿಸುತ್ತದೆ. ಏಕೆಂದರೆ ಗೌತಮ “ಕ್ಷೇತ್ರಕ್ಕೆ ಸಮೀಪವಿರುವ ತೊಂಡನೂರನ್ನು ನೊಳಂಬ ಪಲ್ಲವ ರಾಜನಾದ ಭೇತಾಳರಾಯನು (ಬೂತುಗ) ಆಳುತ್ತಿರುತ್ತಾನೆ”[12] ಎಂಬ ಹೇಳಿಕೆಯೊಂದಿದೆ. ನನಗೆ ತಿಳಿದ ಮಟ್ಟಿಗೆ ಚರಿತ್ರೆಯಲ್ಲಿ ಇಬ್ಬರೂ ಬೂತುಗರು ಬರುತ್ತಾರೆ. ಈ ಇಬ್ಬರೂ ಗಂಗರಸರೇ. ಅವರಲ್ಲಿ ೯೩೫ ರಿಂದ ೯೬೦ರವರೆಗೆ ಆಳಿದ ಇಮ್ಮಡಿ ಬೂತುಗನು ತುಂಬಾ ಪ್ರಸಿದ್ಧನಾದವನು. ಇವನು “ಗಂಗಾನಾರಾಯಣ ಗಂಗಗಾಂಗೇಯ ನನ್ನಿಯಗಂಗ” ಎಂಬ ಬಿರುದಾನ್ವಿತನಾಗಿ ಇತಿಹಾಸ ಪ್ರಸಿದ್ಧನಾದ. ಇಮ್ಮಡಿ ಬೂತುಗನು ತನ್ನಣ್ಣ ಮುಮ್ಮಡಿ ರಾಜಮಲ್ಲನ ದಾರುಣ ರಾಜ್ಯಭಾರದ ತರುವಾಯ ಕ್ರಿ.ಶ. ೯೩೭ರಲ್ಲಿ ಪಟ್ಟಕ್ಕೆ ಬಂದನು. ಆದುದರಿಂದ ಈ ಬೂತುಗನನ್ನು ಭೇತಾಳರಾಜ ಎಂದು ಕರೆಯುವುದು ಇತಿಹಾಸಕ್ಕೆ ಅಪಚಾರ ಮಾಡಿದಂತಾಗುತ್ತದೆ.
ಹಾಗಾದರೆ ತೊಂಡನೂರನ್ನು ಆಳುತ್ತಿದ್ದ ಭೇತಾಳರಾಜನು ಯಾರು ಎಂಬ ಸಮಸ್ಯೆ ಬಗೆಹರಿಯುವುದಿಲ್ಲ. ನನ ಕ್ಷೇತ್ರಕಾರ್ಯ ಸಮಯದಲ್ಲಿ ಮತ್ತು ಕೆಂಪಣ್ಣ ಗೌಡನ ಯಕ್ಷಗಾನ ಕಾವ್ಯದಲ್ಲಿ ತೊಂಡನೂರನ್ನು ಬೇಡ ಪಡೆಯನಾಡೆಂದು ಹೇಳಲಾಗಿದೆ. ಕರಿಭಂಟ ಗೌತಮಕ್ಷೇತ್ರದಲ್ಲಿದ್ದಾಗ ತೊಂಡನೂರಿನ ಸೇನಾಪತಿ ಉರಿಶಿಂಗ ಅವನ ಮೇಲೆ ದಂಡೆತ್ತಿ ಬಂದ ವಿಚಾರವಿದೆ. ಅದನ್ನು ಕುರಿತು ಹೇಳುವಾಗ
ಅಟ್ಟ ಮುಟ್ಟುತ ಬಹ ದಿಟ್ಟ ಬೇಡರ ಪಡೆಯ
ಕುಟ್ಟಿದನು ಬೆಟ್ಟದಂತೊಟ್ಟಿದನು ಅವನು.
ಎಂದು ಹೇಳಿದ್ದಾನೆ. ಇದನ್ನು ಒಪ್ಪಿಕೊಂಡರೆ ಉದ್ದಂಡಿ ಮತ್ತು ಕರಿಭಂಟರ ಜಾತಿಗಳು ಬೇರೆಯಾಗಿದ್ದು ಅಂತರ್ಜಾತೀಯ ವಿವಾಹದ ಕಾರಣ ಈ ಯುದ್ಧ ನಡೆದಿರಬೇಕೆಂದು ಹೇಳಬೇಕಾಗುತ್ತದೆ. ಆದರೆ, ಉದ್ದಂಡಿಯ ಭಕ್ತರೆಲ್ಲರೂ ಒಕ್ಕಲಿಗರೇ ಆದುದರಿಂದ ಈ ಊಹೆ ಸಮಂಜಸವಾಗುವುದಿಲ್ಲ. ಅದರ ಬದಲಿಗೆ ಭೇತಾಳರಾಜನು ಬೇಡರ ಸೇನೆಯನ್ನಿಟ್ಟಿದ್ದನೆಂದು ಕಾಣುತ್ತದೆ. ನಮ್ಮ ದೇಶದ ರಾಜರುಗಳು ಇಂತಹ ಬೇಡಪಡೆಯನ್ನು ಇಟ್ಟುಕೊಂಡಿರುತ್ತಿದ್ದ ಉದಾಹರಣೆಗಳು ಚರಿತ್ರೆಯಲ್ಲಿ ಸಾಕಷ್ಟು ಕಂಡುಬರುತ್ತವೆ.
ಕರಿಭಂಟ ಹಳೇಬೀಡಿನ ರಾಜಕುಮಾರಿಯನ್ನು ಮದುವೆಯಾಗಲು ಧಾರಾಪುರದಿಂದ ಹೊರಡುತ್ತಾನೆ. ಇಲ್ಲಿಯವರೆಗೆ ಚರ್ಚಿಸಿದ್ದರಲ್ಲಿ ಹೊಯ್ಸಳರ ಹಳೇಬೀಡು ಆಗ ಈ ಕಡೆಯವರಿಗೆ ಅಷ್ಟು ಚಿರಪರಿಚಿತವಾಗಿತ್ತೇ? ಹೊಯ್ಸಳರು ಪ್ರಸಿದ್ಧರಾಗಿದ್ದರೆ ಎಂಬ ಸಮಸ್ಯೆ ತಲೆದೋರುತ್ತದೆ. ಇದರೊಂದಿಗೆ ಮಲ್ಲಿಗನೂರಿಗೆ ಅನತಿ ದೂರದಲ್ಲಿರುವ ಹಳೇಬೀಡಿನ ಬಗ್ಗೆ ವಿವೇಚಿಸುವುದು ಅಗತ್ಯವೆಂದು ಹೇಳಬಹುದು. ಈ ಹಳೇಬೀಡು ಗಂಗರ ಕಾಲದಿಂದಲೂ ಒಂದು ಸಾಮಂತ ರಾಜ್ಯದ ರಾಜಧಾನಿಯಾಗಿದ್ದಂತೆ ಕಂಡುಬರುತ್ತದೆ. ಅನಂತರ ಅದು ಹೊಯ್ಸಳರ ಆಳ್ವಿಕೆಗೆ ಬಂದಂತೆ ಕಾಣುತ್ತದೆ. “ಸ್ವಸ್ತಿಶ್ರೀಮನ್ಮಹಾ ಮಂಡಲೇಶ್ವರಂ ಪ್ರತಾಪ ಸಾಹಸ ವೀರಬಲ್ಲಾಳ ದೇವರು ಪ್ರುಥ್ವೀರಾಜ್ಯಂತೆ ಯತ್ತಿರೆ ಶ್ರೀಮನ್ಮ ಹಾಹಿರಿಯ ಪ್ರಧಾನಂ ಕೊಟ್ಟಿರವಗ್ಗೆಡೆ – ಣಿಮಯ್ಯಂಗಳು ಹಳೆಯಬೀಡನಾಳುತ್ತಿರಲು”[13] ಎಂಬ ಉಲ್ಲೇಖವಿದ್ದು, ಇದು ಗಂಗರ ನಂತರ ಹೊಯ್ಸಳರ ಅಧೀನಕ್ಕೆ ಬಂದಿತೆಂಬುದನ್ನು ಶೃತಪಡಿಸುತ್ತದೆ. ರಕ್ಕಸ ಗಂಗನು ಕರಿಭಂಟನಲ್ಲ ಎಂಬ ತೀರ್ಮಾನಕ್ಕೆ ಬಂದಿರುವ ಹಿನ್ನಲೆಯಲ್ಲಿ ಯೋಚಿಸಿದಾಗ ಅವನು ಹೊರಟ ಹಳೇಬೀಡು ಇದೇ ಇರಬಹುದೆ? ಎಂಬ ಸಂದೇಹವುಂಟಾಗುತ್ತದೆ. ಈ ಸಂದೇಹಕ್ಕೆ ಪೋಷಕವಾದ ಘಟನೆಯೊಂದು ಉಲ್ಲೇಖಾರ್ಹವಾಗಿದೆ. ಕರಿಭಂಟನು ಗೌತಮ ಕ್ಷೇತ್ರದಲ್ಲಿ ಬೀಡು ಬಿಡುತ್ತಾನಷ್ಟೆ. ಅಲ್ಲಿನ ಪ್ರಕೃತಿ ಸೌಂದರ್ಯಕ್ಕೆ ಮಾರುಹೋದ ಅವನು ಇನ್ನೂ ಒಂದು ದಿವಸ ಅಲ್ಲಿ ನಿಲ್ಲುವ ತೀರ್ಮಾನಕ್ಕೆ ಬರುತ್ತಾನೆ. ಆಗ ಕರಿಭಂಟನನ್ನು ಆಹ್ವಾನಿಸಲು ಬಂದಿದ್ದ ಬಲ್ಲಾಳರಾಯನ ಮಂತ್ರಿಯು ಬೇಗ ಹಳೇಬೀಡನ್ನು ಸೇರಬೇಕೆಂದು ಒತ್ತಾಯಿಸುತ್ತಾನೆ. ಅದಕ್ಕುತ್ತರವಾಗಿ ಕರಿಭಂಟ
ನಾಳೆ ವಂದೇದಿವಸಕೈದುವೆವು ನಿಮ್ಮ ಭೂ
ಪಾಲನೆಡೆಗಿಂದು ನೀವು ಪೋಗಿ
ಪೆಳಿರೆಂದವರಿಗುಡುಗೊರೆಯಿತ್ತುಪಚರಿಸಿ
ಬೀಳುಕೊಟ್ಟನು ಮಂತ್ರಿಗಳನು*
ಎಂದು ಹೇಳಿ ಕಳಿಸಿದ ಉಲ್ಲೇಖ ಬರುತ್ತದೆ. ಗೌತಮ ಕ್ಷೇತ್ರದಿಂದ ಹೊಯ್ಸಳರ ರಾಜಧಾನಿ ಹಳೇಬೀಡಿಗೆ ಒಂದು ದಿನದಲ್ಲಿ ಹೋಗಿ ಸೇರುವುದು ಅಸಂಭವವೇ ಸರಿ. ಆದರೆ ಸುಮಾರು ಎಂಟು, ಹತ್ತು ಮೈಲಿ ದೂರದ ಇಲ್ಲಿನ ಹಳೇಬೀಡು ಒಂದು ದಿನದ ಪಯಣದ ಅಂತರದಲ್ಲಿದೆ. ಮಂಡ್ಯ ಜಿಲ್ಲೆಯ ಪಾಂಡವಪುರ ತಾಲ್ಲೂಕಿನಲ್ಲಿರುವ ಈ ಹಳೇಬೀಡು ಅನೇಕ ದೃಷ್ಟಿಯಿಂದ ನನ್ನ ವಾದವನ್ನು ಪುಷ್ಟೀಕರಿಸುತ್ತದೆ. ಇಲ್ಲಿನ ಅಸಂಖ್ಯಾತ ವೀರಗಲ್ಲುಗಳು ಭೀಕರ ಯುದ್ಧ ನಡೆದ ಸೂಚನೆ ಕೊಡುತ್ತವೆ. ಈ ಊರಿನಲ್ಲಿರುವ ಕರಿರಾಯನ ದೇವಾಲಯ ಕರಿಭಂಟ ಬಂದುದು ಈ ಹಳೇಬೀಡಿಗೆ ಎಂಬುದನ್ನು ಶೃತಪಡಿಸುತ್ತದೆ. ಕೆಂಪಣ್ಣಗೌಡ ಕಾವ್ಯರಚನೆ ಮಾಡುವ ಕಾಲದ ಹೊತ್ತಿಗೆ ಇತಿಹಾಸ ಪ್ರಸಿದ್ಧ ಹೊಯ್ಸಳ ರಾಜಧಾನಿ ಹಳೇಬೀಡು ಜನರ ಬಾಯಲ್ಲಿದ್ದ ಕಾರಣ ನಾಟಕಕಾರರು ಇದನ್ನು ತಪ್ಪಾಗಿ ಗ್ರಹಿಸಿರಬೇಕು ಅಥವಾ ಉದ್ದೇಶಪೂರ್ವಕವಾಗಿಯೆ ಬದಲಾವಣೆ ಮಾಡಿಕೊಂಡಿರಬೇಕು. ಹೀಗಾಗಿ ಕರಿಭಂಟ ಹೊರಟದ್ದು ಈ ಹಳೇಬೀಡಿಗೇ ಇರಬೇಕೆಂಬುದು ಹೆಚ್ಚು ವಾಸ್ತವವಾಗಿ ಕಾಣುತ್ತದೆ.
ಚಾರಿತ್ರಿಕ ದಾಖಲೆಗಳು ತಲಕಾಡಿನ ಗಂಗರು ಮತ್ತು ದ್ವಾರಸಮುದ್ರದ ಹೊಯ್ಸಳರ ಮಧ್ಯೆ ಮದುವೆಯೊಂದು ನಡೆದ ಬಗ್ಗೆ ಎಲ್ಲಿಯೂ ಸೂಚಿಸುವುದಿಲ್ಲವಾಗಿ ರಕ್ಕಸ ಗಂಗ ಕರಿಭಂಟನೆಂದಾಗಲಿ ಅವನು ಬಲ್ಲಾಳರಾಜಕುಮಾರಿಯನ್ನು ಮದುವೆಯಾದನೆಂದಾಗಲಿ ಹೇಳಲು ಬರುವುದಿಲ್ಲ. “ಹನ್ನೊಂದನೆಯ ಶತಮಾನದ ಆದಿಭಾಗದಲ್ಲಿ ಗಂಗರು ತಮ್ಮ ಸ್ವಾತಂತ್ರ್ಯ ಸಮಸ್ತವನ್ನೂ ಕಳೆದುಕೊಂಡು, ಚೋಳ ಮತ್ತು ಪಶ್ಚಿಮ ಚಾಲುಕ್ಯ ಪ್ರಭುಗಳ ಸ್ಥಳೀಯ ಪ್ರತಿನಿಧಿಗಳ ಸ್ಥಾನಕ್ಕೆ ಇಳಿದರು”[14] ಹೀಗಾಗಿ ಸುಮಾರು ೧೦೭೮ರಲ್ಲಿ ರಾಜ್ಯ ಸ್ಥಾಪನೆ ಮಾಡಿದ ಹೊಯ್ಸಳರೊಂದಿಗೆ ಸಂಬಂಧ ಕಲ್ಪಿಸುವುದು ಸಾಧ್ಯವಲ್ಲದ ಮಾತು. ಮುಂದೆ ವಿಷ್ಣುವರ್ಧನನು ತಲಕಾಡನ್ನು ಚೋಳರಿಂದ ಗೆದ್ದು ಹೊಯ್ಸಳ ರಾಜ್ಯಕ್ಕೆ ಸೇರಿಸುವವರೆಗೆ ಗಂಗರಾಜ್ಯ ಅನೇಕ ಚೂರು ಛಿದ್ರಗಳಾಗಿದ್ದುದು ಕಂಡುಬರುತ್ತದೆ. ರಕ್ಕಸಗಂಗನ ಮರಣಾನಂತರ ಬೇರೆ ಬೇರೆ ಪ್ರಾಂತ್ಯಗಳಲ್ಲಿ ಅಧಿಕಾರಿಗಳಾಗಿದ್ದ ಗಂಗವಂಶಸ್ಥರು ತಾವೇ ಸ್ವತಂತ್ರ ರಾಜರೆಂಬಂತೆ ನಡೆದುಕೊಂಡರು.
ಗಂಗರಾಜ್ಯವು “ಹೀಗೆ ಪರಾಜಿತವಾದ ಮೇಲೆ ಕೊಂಚ ಕಾಲ ಹಾಗೂ ಹೀಗೂ ಕಾಲ ಯಾಪನೆ ಮಾಡುವಸ್ಥಿತಿಗಿಳಿಯಿತು. ಕಾಲಾಂತರದಲ್ಲಿ ಗಂಗರಾಜಕುಮಾರಿಯೊಬ್ಬಳ ಗರ್ವಾಂಧತೆಯಿಂದ ಅಲ್ಲಿ ಯಾದವೀಕಲಹ ಪ್ರಾರಂಭವಾಯಿತು. ಘೋರಯುದ್ಧದಲ್ಲಿ ಪರಿಣಮಿಸಿತು. ಈ ಬಗೆಯ ಕ್ಷುದ್ರ ಕಲಹಗಳಿಗೆ ರಂಗಭೂಮಿಯಾದ ಗಂಗರಾಜ್ಯವು ಕೊನೆಗೆ ತಲಕಾಡಿನ ಶ್ರೀರಂಗರಾಜ್ಯದಲ್ಲಿ ಪಾಳೆಯಗಾರಿಕೆಯಾಗಿ ಲೀನವಾಯಿತು”.[15] ಈ ಹೇಳಿಕೆಯ ಹಿನ್ನೆಲೆಯಲ್ಲಿ ಗಮನಿಸಿದಾಗ ಚೋಳರು ಮತ್ತು ಹೊಯ್ಸಳರು ನಂತರವೂ ಗಂಗವಂಶದರು ಸಾಮಂತರು, ಪಾಳೆಗಾರರು ಆಗಿದ್ದುದು ತಿಳಿದು ಬರುತ್ತದೆ. ಗಂಗವಂಶದ ಗರ್ವಾಂಧ ರಾಜಕುಮಾರಿ ಉದ್ಧಂಡಿಯಾಗಿರಬಹುದೇ? ದಾಯಾದಿ ಮತ್ಸರ ಹಿರಿದಾಗಿ ಆಕೆ ಮಲ್ಲಿಗನೂರಿನ ಶಾಸನ ಹೇಳುವ ಸೋಮವ್ವೆಯ ಮಗ ಕರಿರಾಯನಿಗೆ ತನ್ನ ಮಗಳನ್ನು ಕೊಡಲು ಒಪ್ಪದೆ ಇಂಥದೊಂದು ಘಟನೆಗೆ ಕಾರಣವಾಗಿದ್ದಿರಬಹುದು. ಕರಿಭಂಟನ ಕಾಳಗ ಚಾರಿತ್ರಿಕ ಘಟನೆಯೇ? ಎಂಬ ಸಮಸ್ಯೆಗೆ ಮೇಲಿನ ಎಲ್ಲ ಆಧಾರಗಳ ಸಹಾಯದಿಂದ ಉತ್ತರ ಹೇಳಬಹುದು. ಗಂಗರ ಅವನತಿಯ ಅನಂತರ ಹೊಯ್ಸಳರ ಅಭ್ಯುದಯದ ಮಧ್ಯಕಾಲದಲ್ಲಿ ಗಂಗವಂಶದ ದಾಯಾದಿ ಮತ್ತು ಸೋದರ ಸಂಬಂಧಿ ಮನೆತನಗಳ ಮಧ್ಯೆ ನಡೆದ ಒಂದು ದುರಂತ ಪ್ರಣಯ ಪ್ರಸಂಗವಿದೆಂದು ಹೇಳಬಹುದು. ಈ ಪ್ರಸಂಗವನ್ನು ಕೆಂಪಣ್ಣಗೌಡ ಒಂದು ಕಾವ್ಯವಾಗಿ ಬರೆಯಲು ಸೋಮರಾಜನ ಕಥಾಸರಿತ್ಸಾಗರ ಮೂಲ ಪ್ರೇರಣೆಗಾಗಿರಬೇಕು, ಏಕೆಂದರೆ ಕಥಾಸರಿತ್ಸಾಗರವು ಹೆಂಗಸರನ್ನು ವಿನೋದ ಪಡಿಸುವುದಕ್ಕಾಗಿ ಹೇಳಿದ್ದು. ಶಿವನು ತನ್ನ ಹೆಂಡತಿಗೆ ಹೇಳಿದ್ದು ಎಂಬ ಅಭಿಪ್ರಾಯವಿದೆ.[16] ಕರಿಭಂಟನ ಕಥೆ ಸಹ ಶಿವ ಪಾರ್ವತಿಗೆ ಹೇಳಿದ್ದು, ಅಲ್ಲದೆ ಕರಿಭಂಟನ ಕಥೆ ಕಥಾಸರಿತ್ಸಾಗರದ ಸುಂದರಸೇನ ಮುಂದಾರ ವತಿಯರ ಕಥೆಯಿಂದ ಪ್ರಭಾವಿತವಾಗಿರುವ ಸಾಧ್ಯತೆ ಕಂಡುಬರುತ್ತದೆ. ಈ ಕಥೆಯಲ್ಲಿ ಬರುವ ಭೇತಾಳ ಪ್ರಸಂಗ, ಉದ್ದಂಡಿ, ಬೊಮ್ಮ, ಉರಿಶಿಂಗ ಮುಂತಾದ ಪಾತ್ರಗಳಿಗೆ ಪ್ರೇರಣೆಯಾಗಿರಬಹುದು. ಗಂಗವಂಶದ ಒಂದು ಘಟನೆಯನ್ನು ಈ ಕಥೆಯ ಹಂದರದ ಮೇಲೆ ಕೆಂಪಣ್ಣಗೌಡ ತನ್ನದೆ ಆದ ಬದಲಾವಣೆಗಳೊಂದಿಗೆ ಹಬ್ಬಿಸಿರುವ ಸಾಧ್ಯತೆ ಕಂಡುಬರುತ್ತದೆ.[17] ಏಕೆಂದರೆ ಅನಂತರ “ಕ್ರಿ.ಶ. ೧೧೦೬ ರಿಂದ ೧೧೧೭ ವರೆಗಿನ ಕಾಲಾವಧಿಯು ಮಹತ್ವ ಪೂರ್ಣಸಾಧನೆಯ ಕಾಲ, ಈ ಅವಧಿಯಲ್ಲಿ ಗಂಗನೃಪರೆಲ್ಲರೂ ಒಟ್ಟಾಗಿ ಸೇರಿ ಚೋಳರ ನಿರಂಕುಶ ಪ್ರಭುತ್ವವನ್ನು ಕಿತ್ತೊಗೆಯುವ ಉದ್ದೇಶದಿಂದ ಪರಸ್ಪರ ದ್ವೇಷ, ಮಾತ್ಸರ್ಯಗಳನ್ನು ಬದಿಗಿಕ್ಕಿದರು. ವೈರಿಯನ್ನು ನಿರ್ಮೂಲಿಸಿ ಗತಕಾಲದ ಸ್ವಾತಂತ್ರ್ಯವನ್ನೂ ಹಕ್ಕು ಭಾದ್ಯತೆಗಳನ್ನು ಮತ್ತೊಮ್ಮೆಗಳಿಸಿಕೊಳ್ಳುವ ಮಹೋದ್ದೇಶದಿಂದ ಕನ್ನಡ ರಾಜನಾದ ವಿಷ್ಣುವರ್ಧನನ ಆಜ್ಞಾಧಾರಕರಾಗಲು ಸಿದ್ಧರಾದರು.[18] ಇಲ್ಲಿಂದ ಮುಂದೆ ಗಂಗ ರಾಜ್ಯ ಹೊಯ್ಸಳ ರಾಜ್ಯದಲ್ಲಿ ಲೀನವಾಯಿತು.

ಜಾನಪದ ಶೋಧ: ೩. ಇತಿಹಾಸ ಮತ್ತು ಜಾನಪದ (೧)
ಇತಿಹಾಸ, ಮಾನವಶಾಸ್ತ್ರ, ಸಮಾಜಶಾಸ್ತ್ರ, ಸಾಂಸ್ಕೃತಿಕ ಅಧ್ಯಯನ ಮತ್ತು ಜಾನಪದ ಇವುಗಳೆಲ್ಲದರು ತಾಯಿಬೇರು ಮಾನವನ ಬದುಕು ಮತ್ತು ಅದರ ಆಗು ಹೋಗುಗಳಲ್ಲಿ ಇರುವುದು ಕಂಡುಬರುತ್ತದೆ. ಆದುದರಿಂದ ಈ ಎಲ್ಲಾ ಶಾಸ್ತ್ರಗಳೂ ಒಂದೇ ಮೂಲದ ಅನೇಕ ಕವಲುಗಳೆಂದರೂ ತಪ್ಪಾಗುವುದಿಲ್ಲ. ಮಾನವ ವಿಕಾಸವೆ ಮಾನವಶಾಸ್ತ್ರ. ಮಾನವನ ಆಡಳಿತ ರೀತಿ ನೀತಿ ಇತಿಹಾಸ. ಮಾನವ ಸಂಘಜೀವಿ, ಸಮಾಜ ಜೀವಿಯಾದುದೇ ಸಮಾಜಶಾಸ್ತ್ರ. ಮಾನವನ ನಡಾವಳಿಗಳೇ ಸಂಸ್ಕೃತಿ. ಈ ಎಲ್ಲವುಗಳ ಪಳೆಯುಳಿಕೆಯೇ ಜಾನಪದ. ಈ ಯಾವುದೇ ಶಾಸ್ತ್ರ ಒಂದಕ್ಕೆ ಮತ್ತೊಂದು ಪೂರಕ ಮತ್ತು ಪೋಷಕ. ಯಾವುದೊ ಮತ್ತೊಂದನ್ನುಳಿದು ಪರಿಪೂರ್ಣವಲ್ಲ. ಈ ಕಾರಣದಿಂದಾಗಿಯೇ ಈ ಎಲ್ಲಾ ಶಾಸ್ತ್ರಗಳೂ ಪರಸ್ಪರ ಕೊಳು ಕೊಡುಗೆಯನ್ನು ಹೊಂದಿದವುಗಳು. ಹೀಗಾಗಿ ಒಂದನ್ನು ಮತ್ತೊಂದರಿಂದ ಖಚಿತವಾಗಿ ಗೆರೆಯೆಳೆದು ಬೇರೆ ಮಾಡುವುದು ಸಾಧ್ಯವಿಲ್ಲ. ನಮ್ಮ ಹೊಲದ ರಾಗಿ, ಹುರಳಿ, ಅವರೆ ಬೇರು ಪರಸ್ಪರ ಹೆಣೆದುಕೊಂಡಿರುವಂತೆ ಇವು ಹೆಣೆದುಕೊಂಡಿವೆ. ಹೀಗಾಗಿ ಇತಿಹಾಸ ಮತ್ತು ಜಾನಪದ ಅಥವಾ ಮತ್ತಾವುದೋ ಪೂರಕ ಶಾಸ್ತ್ರವನ್ನು ಅಧ್ಯಯನ ಮಾಡುವಾಗ ಈ ಎಲ್ಲವುಗಳ ಅರಿವೂ ಇರಬೇಕಾಗುತ್ತದೆ.
ಮಾನವನ ಬದುಕು ಇತರ ಪ್ರಾಣಿವರ್ಗಗಳಿಂದ ಭಿನ್ನವಾದಂದೇ ಇವುಗಳೆಲ್ಲಾ ಆರಂಭವಾದುದೆಂದು ಹೇಳಬಹುದು. ಈ ಬಗೆಗೆ ಲಕ್ಷ ಲಕ್ಷ ವರ್ಷಗಳು ಸಂದು ಹೋಗಿವೆ ಎಂಬುದು ವಿದ್ವಾಂಸರ ಮತ. ಈ ಮಾನವನ ಜೀವನ ಚಕ್ರ ಉರುಳಿ ಉರುಳಿ ಅದು ಎಷ್ಟು ಸುತ್ತಾಗಿದೆಯೋ ಲೆಕ್ಕವಿಲ್ಲ. ಹಾಗಾದರೆ ಇವೆಲ್ಲವುಗಳ ಬಗ್ಗೆ ತಿಳಿಯುವುದು ಹೇಗೆ? ಲಕ್ಷೋಪಲಕ್ಷ ವರ್ಷಗಳ ಹಿಂದೆ ಭೂಮಿಯ ಮೇಲೆ ಬೆಳೆದಿದ್ದ ಕಾಡು ಅನಾಮತ್ತಾಗಿ ಭೂಗರ್ಭ ಸೇರಿ ಕಲ್ಲಿದ್ದಲಾಗಿರುವುದನ್ನು ಕಾಣುತ್ತೇವೆ. ಹಾಗೆ ಭೂಗರ್ಭ ಸೇರಿದ ಕಾಡು ಕಲ್ಲಿದ್ದಲಾಗಿ ಹೊರಬಂದು ಇಂದು ನಮ್ಮ ಜೀವನದ ಅನೇಕ ರಂಗಗಳಿಗೆ ಚಾಲಕ ಶಕ್ತಿಯಾಗಿದೆ. ಭೂಗರ್ಭದಿಂದ ರಾಶಿ ರಾಶಿ ಅಗೆದ ಕಲ್ಲುಗಳನ್ನೆಲ್ಲಾ ಕುಟ್ಟಿ ಕುಟ್ಟಿ ಅದರಲ್ಲಿರುವ ಚಿನ್ನದ ರೇಖುಗಳನ್ನು ತೆಗೆಯಬೇಕು. ಇದನ್ನು ಕರಗಿಸಿ ಶೋಧಿಸಬೇಕು. ಆಗ ಥಳಥಳಿಸುವ ಚಿನ್ನವಾಗುತ್ತದೆ. ಇಂತಹ ಒಂದು ಲೋಹ ಆ ಕಲ್ಲಿನಲ್ಲಿದೆಯೆಂದರೆ ಯಾರು ನಂಬುತ್ತಾರೆ, ಹಾಗೆಯೇ ಈ ಮಾನವನ ಬದುಕನ್ನು ಅಗೆದು ಕುಟ್ಟಿ ಕರಗಿಸಿದರೆ ಅವುಗಳ ಪ್ರಾಚೀನತೆಯ ಹೊಳಪಿನ ರೇಖುಗಳು ದೊರೆಯುತ್ತವೆ.
ಇತಿಹಾಸ ಮಾನವನ ಆಡಳಿತದ ರೀತಿ ನೀತಿಗಳ ದಾಖಲೆ ಎಂದು ಹೇಳಬಹುದು. ಇದು ಆಯಾ ಕಾಲದ ಆಡಳಿತ ಕ್ರಮ, ತೆರಿಗೆಯ ರೀತಿ, ನ್ಯಾಯ ನಿಷ್ಠುರತೆ, ರಾಜರವಂಶಾವಳಿಗಳು ಹೀಗೆ ಹರಡಿಕೊಂಡಿರುತ್ತದೆ. ಇದು ಯಾವಾಗ ಎಲ್ಲಿ ಆರಂಭವಾಯಿತೆಂದು ಹೇಳಲು ಬರುವುದಿಲ್ಲ. ಆದರೆ ಆಯಾಕಾಲದ ಉಳಿದ ಪಳೆಯುಳಿಕೆಗಳಿಂದ ವಿದ್ವಾಂಸರು ಇದನ್ನು ರೂಪಿಸುತ್ತಾ ಬಂದಿದ್ದಾರೆ. “ದಿಯೋನಿಸನಿಂದ ಹಿಡಿದು ಸಾಂದ್ರಕೂಟುಸ್ (ಚಂದ್ರಗುಪ್ತಮೌರ್ಯ)ನವರೆಗೆ ನೂರೈವತ್ಮೂರು ರಾಜರು ಆಳಿ ಹೋಗಿದ್ದಾರೆಂದು ಲೆಕ್ಕ ಹಾಕಿದ್ದಾರೆ. ಈ ರಾಜರುಗಳ ಆಳ್ವಿಕೆಯ ಒಟ್ಟು ಕಾಲ ಆರು ಸಾವಿರದ ನಲವತ್ತೆರಡು ವರ್ಷಗಳು.” ಕ್ರಿ. ಪೂ. ೩೦೦ ರಲ್ಲಿ ಭಾರತಕ್ಕೆ ಪ್ರವಾಸಿಯಾಗಿ ಬಂದ ಮೆಗಸ್ತನೀಸನ ಮೇಲಿನ ಹೇಳಿಕೆ ನಮ್ಮ ಇತಿಹಾಸ ಎಷ್ಟು ಪ್ರಾಚೀನವೆಂಬುದನ್ನು ತಿಳಿಸುತ್ತದೆ. ಇದರೊಂದಿಗೆ ಆಯಾ ರಾಜರು ಹಾಕಿಸಿದ ಶಾಸನಗಳು, ಕಟ್ಟಿಸಿದ ದೇವಾಲಯಗಳು, ಗಿರಿದುರ್ಗಗಳು ಕೋಟೆಕೊತ್ತಲಗಳು, ಕೆರೆಕಟ್ಟೆಗಳು ಆಯಾ ಕಾಲದ ಇತಿಹಾಸ ಪುನರ್ ರಚನೆಯ ಸಾಮಗ್ರಿಯಾಗುತ್ತವೆ. ಹಾಗೆಯೇ ಇವುಗಳು ಮತ್ತು ಇವುಗಳ ಕಥೆಗಳು ಆಯಾಕಾಲದ, ಆಯಾ ದೇಶದ ಜನಪದ ಬದುಕಿನ ಅಂಗವೂ ಆದುದರಿಂದ ಜಾನಪದವೂ ಆಗುತ್ತದೆ. ಚಕ್ರವರ್ತಿಗಳು, ರಾಜಮಹಾರಾಜರು ತಮ್ಮ ನಾಡನ್ನು ಪ್ರಾಂತಗಳಾಗಿ ವಿಂಗಡಿಸಿ ಅವುಗಳಿಗೆ ಸಾಮಂತ, ಮಾಂಡಲೀಕ, ಪಾಳೆಯಗಾರರನ್ನು ನೇಮಿಸುವುದು ಇತಿಹಾಸ. ಇಂತಹವರು ತೊಡುವ ಉಡುಪು, ಒಡವೆ, ಆಚರಿಸುವ ಹಬ್ಬ ಹರಿದಿನ, ವಿಧಿ ನಿಷೇದಗಳು ಜಾನಪದ. ಈ ದೃಷ್ಟಿಯಿಂದ ಇತಿಹಾಸ ಮತ್ತು ಜಾನಪದ ಪರಸ್ಪರ ಪೂರಕವಾದ ಒಂದು ಅಧ್ಯಯನವಾಗುತ್ತದೆ.
ಭಾರತಕ್ಕೆ ಸಂಬಂಧಿಸಿದಂತೆ ಹೇಳುವುದಾದರೆ ಕ್ರಿ. ಪೂ. ೩೦೦೦ ವರ್ಷಗಳಷ್ಟು ಹಿಂದೆಯೇ ಸಮಾಜ ಅತ್ಯಂತ ವ್ಯವಸ್ಥಿತವಾಗಿದ್ದಿತೆಂದೂ ಜನರು ಧಾರ್ಮಿಕವಾಗಿ ಸಹ ಮೇಲ್ಮಟ್ಟದವರಾಗಿದ್ದರೆಂದು ತಿಳಿದು ಬರುತ್ತದೆ. ಈ ಹೊತ್ತಿಗಾಗಲೇ ಭಾರತವಷ್ಟೇ ಅಲ್ಲ ಇಡೀ ಏಷ್ಯಾದಲ್ಲಿಯೇ ಶೈವ ಧರ್ಮ ತನ್ನ ಉನ್ನತ ಸ್ಥಿತಿಯಲ್ಲದ್ದಿತೆಂದು ಆ ಬಗೆಗೆ ಕೆಲಸ್ ಮಾಡಿರುವ ವಿದ್ವಾಂಸರು ಅಭಿಪ್ರಾಯ ಪಟ್ಟಿರುತ್ತಾರೆ. ಹರಪ್ಪ ಮೊಹಂಜೊದಾರೊ ಮತ್ತು ಸಿಂಧು ನದಿತೀರದ ನಾಗರಿಕತೆಗಳು ಆರ್ಯರು ಭಾರತಕ್ಕೆ ಬರುವುದಕ್ಕಿಂತ ಎಷ್ಟೋ ಮುಂಚೆಯೇ ಆಗಿ ಹೋದುವೆಂಬ ಅಭಿಪ್ರಾಯವಿದೆ. ಕ್ರಿ.ಶ. ೪೦೦ರಲ್ಲಿ ಭಾರತಕ್ಕೆ ಬಂದ ಪ್ರವಾಸಿ ಪಾಹಿಯಾನ್ “ಅಶೋಕನ ರಾಜಧಾನಿ ಪಾಟಲಿಪುತ್ರ ನಗರಕ್ಕೆ ಬಂದೆವು. ಈ ನಗರದ ಮಧ್ಯದಲ್ಲಿರುವ ರಾಜನ ಅರಮನೆಯೂ ಭವ್ಯ ಸೌಧಗಳೂ ಈಗ ನಿರ್ಮಿಸಿದಂತಿವೆ. ಇವುಗಳನ್ನು ಭೂತಭೇತಾಳಗಳೇ ನಿರ್ಮಿಸಿವೆ ಎಂದು ಹೇಳಬೇಕು. ಏಕೆಂದರೆ ಭಾರಿ ಭಾರಿ ಕಲ್ಲುಗಳಿಂದ ಕಟ್ಟಿರುವ ಗೋಡೆ, ದಿಡ್ಡೀ ಬಾಗಿಲು, ಕೆತ್ತನೆಯ ಕೆಲಸ, ಕಡತದ ಕೆಲಸ ಇವೆಲ್ಲಾ ಅಮಾನುಷ ರೀತಿಯಲ್ಲಿ ರಚಿತವಾಗಿವೆ. ಇವುಗಳನ್ನು ಈಗಲೂ ನೋಡಬಹುದು”. ಅಶೋಕನು ಆಳಿದ ಕಾಲ ಕ್ರಿ. ಪೂ. ೨೭೩ ರಿಂದ ೨೩೬ ಅಂದರೆ ಪಾಹಿಯಾನನು ಬರುವುದಕ್ಕೆ ಸುಮಾರು ೭೦೦ ವರ್ಷಗಳಷ್ಟು ಹಿಂದೆ. ಆದರೆ ಈಗ ಈ ಯಾವುದರ ಕುರುಹೂ ನಮಗೆ ಸಿಗದು. ಆದರೆ ಅಶೋಕನ ಶಾಸನಗಳು ಮತ್ತು ಸ್ತಂಭಗಳು ಇಂದಿಗೂ ದೊರೆಯುತ್ತವೆ. ಈ ಪ್ರಾಚೀನ ಅವಶೇಷಗಳು ನಾನಾ ಕಾರಣಗಳಿಂದ ನಾಶವಾಗುತ್ತವೆ. ಒಬ್ಬ ರಾಜ ಹಾಕಿಸಿದ ಶಾಸನವನ್ನು ಮತ್ತೊಬ್ಬ ಅಳಿಸಿ ಹಾಕಿದ ಉದಾಹರಣೆಗಳು ದೊರೆಯುತ್ತವೆ. ಆದುದರಿಂದಲೇ ಅಂತಹ ಸಂದರ್ಭಗಳಲ್ಲಿ ಇತಿಹಾಸಕ್ಕೆ ಜಾನಪದ ಸಹಾಯಕ್ಕೆ ಬರುತ್ತದೆ. ಏಕೆಂದರೆ ಇತಿಹಾಸದ ಘಟನೆಗಳೋ, ಸಂಗತಿಗಳೋ ಜನಮನವನ್ನು ಸೇರಿ ಕ್ರಮೇಣ ಕಥೆಯಾಗಿಯೋ, ಗೀತೆಯಾಗಿಯೋ ರೂಪುಗೊಂಡು ಉಳಿಯುತ್ತವೆ, ಇವುಗಳ ಆಧಾರದಿಂದ ಮತ್ತೆ ಇತಿಹಾಸವನ್ನು ರೂಪಿಸುವುದು ಸಾಧ್ಯವಾಗುತ್ತದೆ.
ಚರಿತ್ರೆಯ ಘಟನೆಗಳೆಲ್ಲಾ ಜಾನಪದವಾಗುತ್ತದೆಂದು ಹೇಳಲಾಗುವುದಿಲ್ಲ. ಅನೇಕ ವೇಳೆ ಸಮರ್ಥರಾದ ರಾಜರುಗಳೇ ಜನಪದದಲ್ಲಿ ಉಳಿಯುವುದಿಲ್ಲ. ಆದರೆ ಜನಜೀವನ ಕಲಕಿದ ವಿಶೇಷ ಸಂದರ್ಭಗಳು, ದುರಂತ ಘಟನೆಗಳು, ಸಮಾಜವನ್ನು ಗೊಂದಲಗೊಳಿಸಿದ ಪ್ರಣಯ ಪ್ರಸಂಗಗಳು, ಧಾರ್ಮಿಕ ಘರ್ಷಣೆಗಳು, ಜನವಿರೋಧಿ ನಿರಂಕುಶ ರಾಜರ ಕಥೆಗಳು ಹೀಗೆ ಕೆಲವು ಮಾತ್ರ ಜನಮನದಲ್ಲಿ ಉಳಿಯುತ್ತವೆ. ಇವುಗಳು ಸಹ ಸೂತ್ರ ರೂಪವಾಗಿ ಇರುತ್ತವೆ. ಅನೇಕ ವೇಳೆ ಮಾರ್ಪಾಡಾಗಿರುತ್ತವೆ ಇಲ್ಲವೆ ವಿರೂಪಗೊಂಡಿರುತ್ತವೆ. ಇವೆಲ್ಲಾ ಕಂಠಸ್ಥವಾಗಿ ಹರಿಯುವುದರಿಂದ ಕಾಲದಿಂದ ಕಾಲಕ್ಕೆ ಬದಲಾಗುತ್ತಾ ಸಮಕಾಲೀನ ಬದುಕಿನ ಅಂತಹ ಘಟನೆಗಳನ್ನು ಸಮೀಕರಿಸಿಕೊಳ್ಳುತ್ತಾ ಮುಂದುವರಿಯುತ್ತವೆ. ಈ ಹಿನ್ನಲೆಯಲ್ಲಿ ಇತಿಹಾಸ ಮತ್ತು ಜಾನಪದದ ಪರಸ್ಪರ ಕೊಳುಕೊಡುಗೆಗಳು ಅತ್ಯಂತ ಮಹತ್ವಪೂರ್ಣವಾದುವು ಆಗಿರುತ್ತದೆಂಬುದರಲ್ಲಿ ಅನುಮಾನವಿಲ್ಲ.
ಕನ್ನಡನಾಡಿನ ಇತಿಹಾಸದಲ್ಲಿ ಕೇವಲ ಕೆಲವು ಘಟನೆಗಳು ಮಾತ್ರ ಜಾನಪದದಲ್ಲಿ ಸೇರಿಕೊಂಡಿವೆ ಅಥವಾ ಜನಪದ ಗೀತೆ, ಕಾವ್ಯ, ಕಥೆಯಾಗಿ ರೂಪುಗೊಂಡಿವೆ. ಶಿವಕೋಟ್ಯಾಚಾರ್ಯನ ವಡ್ಡಾರಾಧನೆ ಮತ್ತು ವಿದ್ಯಾಮಂಜರಿಯ ಕಥೆಗಳು ಇಂತಹ ಘಟನೆಗಳಿಂದ ಕೂಡಿವೆಯೆಂಬ ಅಭಿಪ್ರಾಯವಿದೆ. ಆದರೆ ಇವುಗಳನ್ನು ಸ್ಪಷ್ಟವಾಗಿ ಚಾರಿತ್ರಿಕ ಘಟನೆಗಳೆಂದು ಗುರುತಿಸಲು ನಿಚ್ಛಳ ಆಧಾರಗಳಿದ್ದಂತಿಲ್ಲ. ಈ ದಿಸೆಯಲ್ಲಿ ನಮಗೆ ಸಿಗುವ ಮೊದಲನೆಯ ಕಥೆಕರಿರಾಯ ಚರಿತ್ರೆ. ಇದು ಗಂಗವಂಶದ ಕೊನೆಯ ದಿನಗಳಲ್ಲಿ ನಡೆದ ದುರಂತ ಪ್ರಣಯ ಪ್ರಸಂಗ.[1] ಇದಾದ ನಂತರ ಕಳಚುರ್ಯ ಬಿಜ್ಜಳನ ಕಾಲದಲ್ಲಿ ಉಂಟಾದ ಧಾರ್ಮಿಕ ಕ್ರಾಂತಿಯ ಹಿನ್ನೆಲೆಯಲ್ಲಿ ರೂಪುಗೊಂಡ ಒಕ್ಕಲಿಗರ ಮೂಲ ಎಂಬ ಜನಪದ ಪ್ರಸಂಗ. ಹೊಯ್ಸಳ ರಾಜವಂಶದ ವಿಷ್ಣುವರ್ಧನನ ಕಾಲದಲ್ಲಿ ಧಾರ್ಮಿಕ ಹಿನ್ನೆಲೆಯಿಂದಾಗಿ ಉಂಟಾದ ಲಕ್ಕಣ್ಣ, ಈರಣ್ಣ ಮತ್ತು ಶಾಂತವ್ವೆ ಜನಪದ ಕಾವ್ಯಗಳು. ವಿಜಯನಗರ ಸಾಮ್ರಾಜ್ಯದ ಅತ್ಯಂತ ಆಪ್ತ ಸಾಮಂತರಾದ ಯಲಹಂಕ ನಾಡ ಪ್ರಭುಗಳಲ್ಲಿ ಮುಮ್ಮಡಿ ಕೆಂಪೇಗೌಡನ ಕಾಲಕ್ಕೆ ಉಂಟಾದ ಧಾರ್ಮಿಕ ಆಂದೋಲನದ ಹಿನ್ನೆಲೆಯ “ಮಾಗಡಿಯ ಕೆಂಪೇಗೌಡ. ಇದೇ ಕಾಲದ ಕುಮ್ಮಟದ ರಾಮನ ಕಥೆ.[2] ಮೈಸೂರಿಗೆ ಸಂಬಂಧಿಸಿದ ಕಾರುಗಹಳ್ಳಿಯ ಮಾರನಾಯಕ, ಪಿರಿಯಾಪಟ್ಟಣದ ಕಾಳಗ. ಮುಂದೆ ಬ್ರಿಟಿಷರ ಕಾಲದ ಕಿತ್ತೂರು ಚೆನ್ನಮ್ಮ, ಟಿಪ್ಪು ಸುಲ್ತಾನ, ತರಿಕೆಯ ಸರ್ಜಪ್ಪ ನಾಯಕ, ಸಂಗೊಳ್ಳಿ ರಾಯಣ್ಣ, ಮುಂತಾದವು ಎಂದು ಏಕೆ ಹೇಳಿದೆನೆಂದರೆ ಭಾರತೀಯ ಸ್ವಾತಂತ್ರ್ಯ ಸಂಗ್ರಾಮದ ಘಟನೆಗಳನೇಕ ಜನಪದ ಕಥನ ಗೀತೆಗಳಾಗಿವೆ. ಜನಪದದಲ್ಲಿ ದೊರೆಯುವ ಅಣ್ಣ ತಂಗಿ, ಲಕ್ಷಾಪತಿ ರಾಜ, ಸತ್ಯಭೋಜ, ಬಾಲನಾಗಮ್ಮ, ಇವೆಲ್ಲ ಚಾರಿತ್ರಿಕ ಘಟನೆಗಳೆಂದು ಊಹಿಸಲವಕಾಶವಿದೆ. ಇನ್ನು ಕೆರೆಗೆ ಹಾರ, ಕೊಣವೇಗೌಡ, ಈರೋಬಿ ಮುಂತಾಗಿ ಅನೇಕರ ಕೊಲೆ, ಆತ್ಮರ್ಪಣೆ, ಸೆರೆ ಮುಂತಾದ ಘಟನೆಗಳ ಹಿನ್ನೆಲೆಯವೆಂದು ಹೇಳಲವಕಾಶವಿದೆ. ಒಟ್ಟಿನಲ್ಲಿ ಜನಜೀವನವನ್ನು ಅಲ್ಲೋಲ ಕಲ್ಲೋಲ ಮಾಡಿದಂತಹ ಸಂದರ್ಭಗಳು ಜನಪದ ಕಥೆ, ಗೀತೆಯಾಗಿ ಉಳಿದು ಬಂದಿವೆ. ಇಂತಹವುಗಳ ಎಳೆಯನ್ನು ಬಿಡಿಸುತ್ತಾ ಹೋದರೆ ಅದು ಯಾವುದೋ ಒಂದು ಚಾರಿತ್ರಿಕ ಘಟನೆಗೆ ನಮ್ಮನ್ನು ಒಯ್ಯುತ್ತದೆ. ಆದುದರಿಂದ ಜನಪದ ಕಾವ್ಯ, ಕಥೆ, ಗೀತೆಗಳು ಕಂಡುಂಡ ಘಟನೆಗಳ ರೂಪವೇ ವಿನಃ ಕಾಲ್ಪನಿಕವಾದುವಲ್ಲ.
ತಲಕಾಡಿನ ಗಂಗರು ಕ್ರಿ.ಶ. ೩೫೦ ರಿಂದ ಕ್ರಿ.ಶ. ೧೦೫೦ರವರೆಗೆ ಅವಿಚ್ಚಿನ್ನವಾಗಿ ಕನ್ನಡನಾಡನ್ನು ೭೦೦ ವರ್ಷಗಳ ಕಾಲ ಆಳಿದವರು. ದಡಿಗ ಮತ್ತು ಮಾಧವರೆಂಬ ರೈತ ಯುವಕರು ತಮ್ಮ ಅಸಾಧಾರಣ ಸಂಘಟನಾ ಶಕ್ತಿಯಿಂದ ಕಟ್ಟಿದ ಗಂಗವಾಡಿ ತೊಂಭತ್ತಾರು ಸಾವಿರ ಕನ್ನಡನಾಡಿನ ಇತಿಹಾಸದಲ್ಲೊಂದು ಅವಿಸ್ಮರಣೀಯ ಅಂಶ. ಈ ವಂಶದವರು ಜೈನರೆಂದು ಹೇಳುತ್ತಾ ಬಂದಿದ್ದಾರೆ. ಆದರೆ, These Gangadikarsa are purely kannadigasa anda as the Home of the Gangas happens to be the main region of Kannada speaking people. It is quite likely that a prominent adventure of this part might have been responsible for the origin. There is no doubt that Dadiga and Madhava were the founders of the Dynasty. Because of their agricultural background it might not have been very difficult for them to draw men for their Militia from their stock. Normally agriculturist have been the mainstay of the army in every perid and the found brothers being Sons of the soil might not have experienced difficulty in finding supporters for their cause. ಎಂಬ ಹೇಳಿಕೆ ಮತ್ತು ಈ ವಂಶದ ಮಾಧವ, ಮಾರ, ಶಿವಕುಮಾರ, ರಾಚಮಲ್ಲ ಮುಂತಾದವು, ಇವರು ಶೈವ ಮತ್ತು ವೈಷ್ಣವವೂ ಸೇರಿದಂತೆ ಸರ್ವಧರ್ಮ ಸಮನ್ವಯದ ರೈತವಂಶೀಯರೆಂಬುದನ್ನು ಖಚಿತಪಡಿಸುತ್ತೇವೆ. ಈ ವಂಶದ ಸುಪ್ರಸಿದ್ಧ ರಾಜನಾದ ದುರ್ವಿನೀತನು ಸ್ವತಃ ವೈಷ್ಣವನಾದರೂ ಅನ್ಯಧರ್ಮಿಯರಿಗೆ ಧರ್ಮಸ್ವಾತಂತ್ರ್ಯ ನೀಡಿದವನಾಗಿದ್ದನು. ಈ ಹೇಳಿಕೆ ಕೂಡ ಸರಿಯಲ್ಲವೆಂದು ಹೇಳಬಹುದು. ದುರ್ವಿನೀತನ ಮತ್ತೊಂದು ಶಾಸನ ಅವನು ದೈವಗಳಿಗೆ ಪ್ರಾಣಿ ಬಲಿ ಕೊಡುತ್ತಿದ್ದನ್ನು ಉಲ್ಲೇಖಿಸುತ್ತದೆ. ಆದರೆ ಈ ವಂಶದ ಮುಮ್ಮಡಿ ಮಾರಸಿಂಹ ಚಾವುಂಡಯ್ಯ ಸಿಂಹನಂದಿ ಎಂಬ ಜೈನಗುರುವಿನಲ್ಲಿ ಶಿಕ್ಷಣ ಪಡೆದ ಬಗ್ಗೆ ತಿ. ನರಸೀಪುರ ಶಾಸನವೊಂದು ತಿಳಿಸುತ್ತದೆ. ಈ ಕಾರಣದಿಂದಾಗಿ ಮುಮ್ಮಡಿ ಮಾರಸಿಂಹ ತಾನು ಅಧಿಕಾರಕ್ಕೆ ಬಂದಮೇಲೆ ಚಾವುಂಡಯ್ಯನನ್ನು ಪ್ರಧಾನಿಯನ್ನಾಗಿ ಮಾಡಿಕೊಂಡನು. ಈ ಇಬ್ಬರೂ ತಮ್ಮ ಗುರುವಿಗಾಗಿ ಜೈನಧರ್ಮದ ಬಗೆಗೆ ಹೆಚ್ಚು ಒಲವಿದ್ದವರಾಗಿದ್ದರು. ಚಾವುಂಡಯ್ಯ ಗೊಮ್ಮಟೇಶ್ವರನನ್ನು ಕೆತ್ತಿಸಿದ ಮೇಲಂತೂ ಅವರಿಬ್ಬರೂ ಜಾತಿಯಲ್ಲಿ ಜೈನರೆಂದೇ ಚರಿತ್ರಕಾರರು ನಂಬಿದಂತಿದೆ. ಮುಮ್ಮಡಿ ಮಾರಸಿಂಹನ ನಂತರ ಮತ್ತು ಹೊಯ್ಸಳ ವಿಷ್ಣುವರ್ಧನ ತಲಕಾಡನ್ನು ಚೋಳರಿಂದ ಗೆದ್ದು ಮತ್ತೆ ಕನ್ನಡ ನಾಡಿನಲ್ಲಿ ವಿಲೀನಗೊಳಿಸಿದ ಕಾಲದೊಳಗೆ ಗಂಗವಂಶದಲ್ಲಿ ನಡೆದ ದುರಂತ ಪ್ರಣಯ ಪ್ರಸಂಗವೇ ಕರಿರಾಯ ಚಾರಿತ್ರವೆಂಬ ಯಕ್ಷಗಾನ ಕಾವ್ಯವಾಗಿ ರೂಪುಗೊಂಡಿದೆ.
ಕರಿರಾಯ ಚಾರಿತ್ರದ ಕಥೆ ಹೀಗಿದೆ: ಧರೆಗೆ ದಕ್ಷಿಣದಲ್ಲಿ ಕಾಶ್ಮೀರ ದೇಶ, ಅದರ ರಾಜಧಾನಿ ಧಾರಾಪುರ. ಅದನ್ನು ಆಳುವವನು ಮಾರಭೂಪಾಲ. ಅವನ ರಾಣಿ ಬನವಂತಾದೇವಿ. ಯುದ್ಧವೊಂದರಲ್ಲಿ ಮಾರಭೂಪ ಮಡಿದ. ಈ ದಂಪತಿಗಳಿಗೆ ಕರಿರಾಯನೆಂಬ ಮಗ. ಅವನನ್ನೂ ಮಗುವಾದುದರಿಂದ ಬನವಂತಾದೇವಿಯೇ ರಾಜ್ಯ ಸೂತ್ರ ಹಿಡಿದಳು. ಕರಿರಾಯ ಬೆಳೆದು ದೊಡ್ದವನಾಗಿ ಆಡಳಿತವಹಿಸಿಕೊಂಡ.
ಹಳೆಬೀಡಿನ ರಾಜ ಬಲ್ಲಾಳರಾಯ. ಇವನಿಗೆ ಮದುವೆಗೆ ಬಂದ ಮಗಳು. ಧರಣೀಮೋಹಿನಿ, ಬಲ್ಲಾಳರಾಯ ದೇಶವಿದೇಶದ ರಾಜಕುಮಾರರ ಭಾವಚಿತ್ರಗಳನ್ನು ತರಿಸಿ ಮಗಳಿಗೆ ತೋರಿಸಿದ. ಅವುಗಳಲ್ಲಿ ಧರಣಿಮೋಹಿನಿ ಧಾರಾಪುರ ಮಾರಭೂಪನ ಮಗ ಕರರಾಯನನ್ನುವರಿಸುವುದಾಗಿ ಆರಿಸಿದಳು. ಆದರೆ ಬಲ್ಲಾಳರಾಯನಿಗೂ ಮಾರಭೂಪಾಲನಿಗೂ ಬದ್ದವೈರಿ. ಆದರೂ ಮಗಳ ಭವಿಷ್ಯದ ಹಿತದೃಷ್ಟಿಯಿಂದ ಬಲ್ಲಾಳರಾಯ ಕರಿರಾಯನನ್ನು ಸ್ವಯಂವರಕ್ಕೆ ಆಹ್ವಾನಿಸಲು ತನ್ನ ಮಂತ್ರಿಯನ್ನೆ ಧಾರಪುರಕ್ಕೆ ಕಳುಹಿಸಿದ.
ಬಲ್ಲಾಳರಾಯನ ಆಹ್ವಾನವನ್ನು ಕರಿರಾಯ ಹಿಂದುಮುಂದು ನೋಡದೆ ಒಪ್ಪಿದ. ಆದರೆ ತಾಯಿಯ ಅಪ್ಪಣೆಗಾಗಿ ಹೋದಾಗ ಆಕೆ ಶತ್ರುವಿನ ರಾಜಧಾನಿಗೆ ಹೋಗುವುದು ಅಪಾಯವೆಂದು ಮಗನಿಗೆ ಪರಿಪರಿಯಾಗಿ ಹೇಳಿದಳು. ಇದರಿಂದ ನಿನ್ನ ಜೀವಕ್ಕೆ ಅಪಾಯವೆಂದಳು. ರಾತ್ರಿ ತಾನು ಕೆಟ್ಟ ಕನಸು ಕಂಡುದಾಗಿ ಹೇಳಿದಳು. ಆದರೆ ಕರಿರಾಯ ತಾನು ಅಹ್ವಾನವನ್ನು ಒಪ್ಪಿರುವುದಾಗಿಯೂ ಈಗ ಹಿಂತೆಗೆಯುವುದು ಕ್ಷತ್ರೀಯ ಕುಲಕ್ಕೆ ಅವಮಾನವೆಂದೂ ವಾದಿಸಿದ. ಬನವಂತಾದೇವಿ ವಿಧಿಯಿಲ್ಲದೆ ಅನುಮತಿ ನೀಡಬೇಕಾಯಿತು. ಕರಿರಾಯ ಮಿತಪರಿವಾರದೊಂದಿಗೆ ಬಲ್ಲಾಳರಾಯನ ರಾಜಧಾನಿ ಹಳೇಬೀಡಿಗೆ ಹೊರಟ.
ಒಂದು ಪಯಣದ ನಂತರ ಕರಿರಾಯ ಲೋಕಪಾವನಿ, ಕಾವೇರಿ ನದಿಗಳ ಸಂಗಮ ಗೌತಮ ಕ್ಷೇತ್ರದಲ್ಲಿ ಬೀಡುಬಿಟ್ಟ. ಮಾರನೆಯ ದಿನ ವನದಲ್ಲಿ ಅಡ್ಡಾಡುವಾಗ ಅವನು ಸುಂದರ ತರುಣಿಯೋರ್ವಳನ್ನು ಕಂಡ. ವಿಚಾರಿಸಲಾಗಿ ಆಕೆ ಸಮೀಪದ ತೊಂಡನೂರಿನ ರಾಜಕುಮಾರಿಯೆಂದು ಸಖಿಯರೊಂದಿಗೆ ವನವಿಹಾರಕ್ಕೆ ಬಂದಿರುವುದಾಗಿಯೂ ತಿಳಿಯಿತು. ಪರಿಚಯ ಪ್ರಣಯಕ್ಕೆ ತಿರುಗಿತು. ಕರಿರಾಯ ಗೌತಮ ಕ್ಷೇತ್ರದ ತನ್ನ ಬಿಡಾರವನ್ನು ಮುಂದುವರೆಸಿ ನಾಳೆಯ ವಿಶ್ರಾಂತಿಯನಂತರ ಹಳೇಬೀಡಿಗೆ ಬರುವುದಾಗಿಯೂ ಆ ವಿಚಾರವನ್ನು ಬಲ್ಲಾಳ ರಾಜನಿಗೆ ತಿಳಿಸಬೇಕೆಂದು ಬಲ್ಲಾಳರಾಯನ ಮಂತ್ರಿಯನ್ನು ಕಳಿಸಿಕೊಟ್ಟನು.
ತೊಂಡನೂರಿನ ರಾಜ ಭೇತಾಳ. ಅವನ ಪತ್ನಿ ಉದ್ದಂಡಿ. ಈ ದಂಪತಿಗಳಿಗೆ ಪುಂಡರೀಕಾಕ್ಷಿ ಒಬ್ಬಳೇ ಮಗಳು. ಬೇತಾಳ ರಾಜನು ಯುದ್ಧವೊಂದರಲ್ಲಿ ಹತನಾದ. ಆದುದರಿಂದ ಆಡಳಿತವನ್ನು ತನ್ನ ತಮ್ಮ ಬೊಮ್ಮರಕ್ಕಸನ ಸಹಾಯದಿಂದ ಉದ್ದಂಡಿಯೇ ನಡೆಸುತ್ತಿದ್ದಳು. ಪುಂಡರೀಕಾಕ್ಷಿಯನ್ನು ತಮ್ಮನಿಗೇ ಕೊಟ್ಟು ಮದುವೆ ಮಾಡಬೇಕೆಂಬುದು ಉದ್ದಂಡಿಯ ಆಶೆ. ಆದರೆ ಪುಂಡರೀಕಾಕ್ಷಿ ಕರಿರಾಯನಲ್ಲಿ ಅನುರಕ್ತಳಾಗಿರುವ ವಿಷಯವನ್ನು ತನ್ನ ಗೂಢಚಾರರಾದ ಉರಿಶಿಂಗ, ಮರಿಶಿಂಗರಿಂದ ತಿಳಿದ ಉದ್ದಂಡಿ ಕಾದು ಕೆಂಡವಾದಳು. ಮಗಳನ್ನು ಕರೆಸಿ ಹೆದರಿಸಿ ನೋಡಿದಳು. ಪ್ರಯೋಜನವಿಲ್ಲವೆಂದು ಕಂಡಿತು. ಕರಿರಾಯನ ಶಕ್ತಿ ಸಾಮರ್ಥ್ಯಗಳನ್ನು ಅರಿತಳು. ದುಡುಕುವುದು ತರವಲ್ಲವೆನಿಸಿತು. ಕಡೆಗೆ ಉಪಾಯದಿಂದ ಬಂದ ಅಪಾಯವನ್ನು ಪರಿಹರಿಸಿಕೊಳ್ಳುವ ತೀರ್ಮಾನಕ್ಕೆ ಬಂದಳು.
ಮಗಳನ್ನು ಪ್ರೀತಿಯಿಂದ ಕ್ಷಮಿಸಿ ಆದುದಾಯಿತು ನೀನು ಶೂರರನ್ನೇ ವರಿಸಿದ್ದೀಯೆ, ಅರಮನೆಗೆ ಕರೆದು ತಾ ಎಂದಳು. ಪುಂಡರೀಕಾಕ್ಷಿಗೆ ತಾಯಿಯ ಬಗ್ಗೆ ಅನುಮಾನವಿದ್ದರೂ ಬೇರೆ ದಾರಿ ಕಾಣದೆ ಕರಿರಾಯನನ್ನು ತೊಂಡನೂರಿಗೆ ಕರೆದು ತಂದಳು. ಅವನಿಗಾಗಿ ಕೊಠಡಿಯೊಂದು ಶೃಂಗಾರಗೊಂಡಿತ್ತು. ರಾತ್ರಿ ಮಲಗಿದ್ದಾಗ ಕರಿರಾಯನನ್ನು ಮುಗಿಸುವುದು ಉದ್ದಂಡಿಯ ಹಂಚಿಕೆಯಾಗಿತ್ತು. ತಾಯಿಯ ಬಗ್ಗೆ ಅನುಮಾನವಿದ್ದ ಪುಂಡರೀಕಾಕ್ಷಿ ಕಡೆಗಳಿಗೆಯಲ್ಲಿ ಕರಿರಾಯ ಮಲಗಬೇಕಾದ ಕಡೆ ತನ್ನ ಸೋದರಮಾವ ಬೊಮ್ಮರಕ್ಕಸನನ್ನು ಕರಿರಾಯನೆಂದುಕೊಂಡು ಕೊಲ್ಲಿಸಿದಳು. ಇದನ್ನೆಲ್ಲಾ ಗಮನಿಸುತ್ತಿದ್ದ ಪುಂಡರೀಕಾಕ್ಷಿ ಅಪಾಯವನ್ನರಿತು ಕರಿರಾಯನನ್ನು ತನ್ನ ಶಿಬಿರಕ್ಕೆ ಹಿಂತಿರುಗುವಂತೆ ಮನವೊಲಿಸಿದಳು.
ತೊಂಡನೂರಿನಿಂದ ಹೊರಟ ಕರಿರಾಯ ದಾರಿತಪ್ಪಿ ಮಲ್ಲಿಗದೇವನ ಹಳ್ಳಿಯತ್ತ ಹೊರಟ. ಕರಿರಾಯ ತಪ್ಪಿಸಿಕೊಂಡುದು, ತಮ್ಮ ತನ್ನ ಸಂಚಿಗೆ ಬಲಿಯಾದುದು ಉದ್ದಂಡಿಯನ್ನು ಕೋಪೋದ್ರೇಕಳನ್ನಾಗಿಸಿತು. ಆಕೆ ಕರಿರಾಯನನ್ನು ಅಟ್ಟಿಸಿ ಹಿಂಬಾಲಿಸಿದಳು. ಕರಿರಾಯ ಮಲ್ಲಿಗದೇವನಹಳ್ಳಿಗೆ ತಲುಪುವಷ್ಟರಲ್ಲಿ ಉದ್ದಂಡಿಯೂ ಅಲ್ಲಿಗೆ ಬಂದಳು. ಆ ಊರಿನ ಗೌಡರುಗಳ ಸಭೆ ನಡೆಯುತ್ತಿತ್ತು. ಉದ್ದಂಡಿ ವೇಷ ಮರೆಯಿಸಿ ಕರಿರಾಯ ತನ್ನ ಗಂಡನೆಂದೂ ಇನ್ನೊಬ್ಬಳ ಪ್ರೇಮ ಪಾಶದಲ್ಲಿ ಸಿಕ್ಕಿ ತನ್ನನ್ನು ಮಗುವನ್ನು ತೊರೆದು ಹೋಗುತ್ತಿದ್ದಾನೆಂದೂ ಗೌಡ ಸಭೆಗೆ ಅರಿಕೆ ಮಾಡಿಕೊಂಡಳು. ಸರಿರಾತ್ರಿಯಾದುದರಿಂದ ಅವರಿಬ್ಬರೂ ರಾಮೇಶ್ವರ ದೇವಾಲಯದಲ್ಲಿರಬೇಕೆಂದೂ ಬೆಳಗ್ಗೆ ಅವರ ಅಹವಾಲನ್ನು ಪರಿಶೀಲಿಸುವುದಾಗಿಯೂ ಹೇಳಿದರು. ಕರಿರಾಯ ಆಕೆ ತನ್ನ ಪತ್ನಿಯಲ್ಲವೆಂದೂ ತನ್ನನ್ನು ಕೊಲ್ಲಲು ಸಂಚು ಹೂಡಿದ್ದಾಳೆಂದೂ ವಾದಿಸುತ್ತಾನೆ. ಆದರೆ ಗೌಡರು ಅವನಿಗೇನಾದರೂ ಅಪಾಯವಾದರೆ ತಮ್ಮ ಪ್ರಾಣ ಕೊಡುವುದಾಗಿ ಅವನನ್ನು ಒಪ್ಪಿಸುತ್ತಾರೆ.
ಸರಿರಾತ್ರಿಯಲ್ಲಿ ಕರಿರಾಯ ನಿದ್ರೆಯಲ್ಲಿದ್ದಾಗ ಉದ್ದಂಡಿ ಅವನನ್ನು ಕೊಂದು ಅಲ್ಲಿಂದ ಹೊರಟು ಹೋಗುತ್ತಾಳೆ. ಬೆಳಗ್ಗೆ ನೋಡಿದಾಗ ಕರಿರಾಯ ಸತ್ತುಬಿದ್ದಿರುತ್ತಾನೆ. ತಮ್ಮ ವಚನದಂತೆ ಗೌಡರು ಅಗ್ನಿಪ್ರವೇಶ ಮಾಡಲು ನಿರ್ಧರಿಸುತ್ತಾರೆ. ಬನವಂತಾದೇವಿ ಮಗನನ್ನರಸಿ ಅಲ್ಲಿಗೆ ಬರುತ್ತಾಳೆ. ಪುಂಡರೀಕಾಕ್ಷಿ ಪ್ರಿಯನನ್ನರಸಿ ಅಲ್ಲಿಗೆ ಬರುತ್ತಾಳೆ. ಕರಿರಾಯನನ್ನರಸಿ ಬಲ್ಲಾಳರಾಯನು ಅಲ್ಲಿಗೆ ಬರುತ್ತಾನೆ. ಸೇನೆಯನ್ನು ಕಳಿಸಿ ಮೂಗೂರಿನ ಅಕ್ಕನ ಆಶ್ರಯದಲ್ಲಿದ್ದ ಉದ್ದಂಡಿಯನ್ನು ಹಿಡಿತರಿಸಿ ಆಕೆಯನ್ನು ಜೀವಸಹಿತ ಸುಡಿಸುತ್ತಾನೆ. ಬನವಂತೆ, ಪುಂಡರೀಕಾಕ್ಷಿ, ಧರಣಿಮೋಹಿನಿ ಮತ್ತು ಗೌಡರುಗಳು ಅಗ್ನಿಪ್ರವೇಶ ಮಾಡಲು ತಯಾರಾಗುತ್ತಾರೆ. ಆಗ ಶಿವ ಪ್ರತ್ಯಕ್ಷನಾಗಿ ಎಲ್ಲರನ್ನು ಬದುಕಿಸುತ್ತಾನೆ. ಕರಿರಾಯ ಪುಂಡರೀಕಾಕ್ಷಿ, ಧರಣಿಮೋಹಿನಿಯರನ್ನು ವರಿಸುತ್ತಾನೆ.
ಈ ಕಥೆಯು ಗಂಗವಂಶದ ಅವನತಿಯ ಕಾಲದಲ್ಲಿ ನಡೆದ ಒಂದು ದುರಂತ ಪ್ರಣಯ ಪ್ರಸಂಗ ಎಂಬುದಕ್ಕೆ ಅನೇಕ ಆಧಾರಗಳಿವೆ.[3] ರಕ್ಕಸಗಂಗನ ನಂತರ ಅವನ ಮಗ ಅರುಮುಳೀದೇವ ಕೆಲವು ಕಾಲ ಆಳಿದ. ಅವನಿಗೆ ಸಂತಾನವಿಲ್ಲದ್ದರಿಂದ ರಾಜವಿಧ್ಯಾದರ ಎಂಬುವವನನ್ನು ದತ್ತು ತೆಗೆದುಕೊಂಡ. ಆದರೆ ಈ ಹೊತ್ತಿಗಾಗಲೇ ಸ್ವತಂತ್ರರಂತೆ ವರ್ತಿಸುತ್ತಿದ್ದ ಗಂಗ ಮಾಂಡಲೀಕರು ಸಾಮಂತರು ಇವನನ್ನು ಚಕ್ರವರ್ತಿಯೆಂದು ಪರಿಗಣಿಸಲಿಲ್ಲ. ಆದುದರಿಂದ ಗಂಗವಾಡಿ ತೊಂಭತ್ತಾರು ಸಾವಿರ ಒಡೆದು ಅನೇಕ ಚೂರುಗಳಾಗಿದ್ದುವು. ತೊಂಡನೂರು ಹಳೆಬೀಡು, ಮೂಗೂರು, ಮನ್ನೆ, ಕೊಳಾಲ ಇಲ್ಲೆಲ್ಲ ಗಂಗರಾಜಕುಮಾರಿಯರನ್ನು ಮದುವೆಯಾದ ಮಂಡಲಾಧಿಪರಿದ್ದರು. ಅವರಲ್ಲಿ ತೊಣ್ಣೂರಿನ ಉದ್ದಂಡಿರಕ್ಕಸಿಯ ಗಂಡನೂ ಒಬ್ಬ. ಈತ ಯುದ್ಧವೊಂದರಲ್ಲಿ ಮಡಿದಿದ್ದನಾಗಿ ಉದ್ದಂಡಿರಕ್ಕಸಿಯೇ ಅಧಿಕಾರ ಸೂತ್ರ ಹಿಡಿದಿದ್ದಳು. ಅರುಮುಳೀದೇವನ ನಂತರ ಬೊಮ್ಮರಕ್ಕಸನೆಂಬುವನಿಗೆ ತಲಕಾಡು ಅಧಿಕಾರ ಕೊಡಿಸಿ ತನ್ನ ಮಗಳನ್ನು ಕೊಡಬೇಕೆಂಬುದು ಉದ್ದಂಡಿರಕ್ಕಸಿಯ ಅಪೇಕ್ಷೆಯಾಗಿತ್ತು. ಆದರೆ ಅರುಮುಳೀದೇವ ರಾಜ ವಿಧ್ಯಾದರನನ್ನು ಆರಿಸಿಕೊಂಡದ್ದು ಈಕೆಗಿ ಹಿಡಿಸಲಿಲ್ಲ. ಚಿನಕುರುಳಿಯ ಶಾಸನವೊಂದು ಈ ಬೊಮ್ಮರಕ್ಕಸನನ್ನು ಉಲ್ಲೇಖಿಸುತ್ತದೆ. ಈ ಎಲ್ಲರೂ ಸಂಬಂಧಿಕರೇ ಆದುದರಿಂದ ಮತ್ತು ತಲಕಾಡಿನಲ್ಲಿ ಸೇರುತ್ತಿದ್ದುದರಿಂದ ರಾಜ ವಿಧ್ಯಾಧರನಿಗೂ ಉದ್ದಂಡಿರಕ್ಕಸಿಯ ಮಗಳಿಗೂ ಪ್ರೇಮವಾಗಿತ್ತು. ಆದರೆ ಉದ್ದಂಡಿರಕ್ಕಸಿ ತನ್ನ ಮಗಳನ್ನು ರಾಜ ವಿಧ್ಯಾದರನಿಗೆ ಕೊಡಲು ಒಪ್ಪಲಿಲ್ಲ. ಕಡೆಗೆ ಆ ಹೆಣ್ಣು ಮಗಳನ್ನು ತೊಂಡನೂರಿನಿಂದ ಅಪಹರಿಸಲಾಯಿತು. ಈ ಕಾರಣದಿಂದಾಗಿ ಮಲ್ಲಿಗದೇವಹಳ್ಳಿಯ ಹತ್ತಿರ ಯುದ್ಧ ನಡೆದು ಗಂಗ ವಂಶದವರ ಮಧ್ಯೆ ರಕ್ತದ ಕೋಡಿ ಹರಿಯಿತು. ಈ ಪ್ರಸಂಗವನ್ನು ಚರಿತ್ರಕಾರರು “ಗಂಗ ರಾಜಕುಮಾರಿಯೊಬ್ಬಳ ಗರ್ವಾಂಧತೆಯಿಂದ ಅಲ್ಲಿ ಯಾದವೀ ಕಲಹ ಪ್ರಾರಂಭವಾಯಿತು. ಘೋರ ಯುದ್ಧದಲ್ಲಿ ಪರಿಣಮಿಸಿತು” ಎಂದು ಉಲ್ಲೇಖಿಸಿದ್ದಾರೆ.
ಈ ಕಥೆಯಲ್ಲಿ ಬರುವ ಊರುಗಳು ಮತ್ತು ಸ್ಥಳಗಳೆಲ್ಲವೂ ಮಂಡ್ಯ ಜಿಲ್ಲೆಯ ಪಾಂಡವಪುತ ತಾಲ್ಲೂಕಿನಲ್ಲಿವೆ. ಧಾರಾಪುರ – ತಲಕಾಡು ಗೌತಮಕ್ಷೇತ್ರ ಲೋಕ ಪಾವನಿ ಮತ್ತು ಕಾವೇರಿಯ ಸಂಗಮ ಕರಿಘಟ್ಟದ ಹತ್ತಿರ. ತೊಣ್ಣೂರು ಮೇಲು ಕೋಟೆಯ ಹತ್ತಿರ. ಮಲ್ಲಿಗದೇವನ ಹಳ್ಳಿ ತೊಣ್ಣೂರಿನಿಂದ ಪೂರ್ವಕ್ಕೆ ಆರೇಳು ಮೈಲಿ. ಹಳೆಯಬೀಡು ಅಲ್ಲಿಯೇ ನಾಲ್ಕು ಮೈಲಿಯಲ್ಲಿರುವ ಪ್ರಾಚೀನವಾದ ಊರು. ಇದರಲ್ಲಿ ಮೂಗುರು ಮತ್ತು ತಲಕಾಡುಗಳು ಮೈಸೂರು ಜಿಲ್ಲೆಯ ತಿ. ನರಸೀಪುರ ತಾಲ್ಲೂಕಿನಲ್ಲಿವೆ. ತೊಣ್ಣೂರಿನಲ್ಲಿ ಉದ್ದಂಡಿಯ ಅರಮನೆ ಇದ್ದ ಸ್ಥಳ ತೋರಿಸುತ್ತಾರೆ. ಮಲ್ಲಿಗದೇವನ ಹಳ್ಳಿಯಲ್ಲಿ ಉದ್ದಂಡಮ್ಮನ ದೇವಾಲಯ, ಬನವಂತಾದೇವಿ ದೇವಾಯಲ, ಮಾತು ಕೊಟ್ಟಂತೆಯೇ ನಡೆದುಕೊಂಡ ಏಳು ಮಂದಿ ಗೌಡರುಗಳ ವೀರಗಲ್ಲುಗಳಿವೆ. ಹಳೇಬೀಡಿನಲ್ಲಿ ಕರಿರಾಯ ದೇವಾಲಯವಿದೆ. ಮೂಗೂರಿನಲ್ಲಿ ಉದ್ದಂಡಿ ಅಥವಾ ರಕ್ಕಸಮ್ಮ ಅವಿತಿದ್ದ ಜಾಗ ಮತ್ತು ದೇವಾಲಯಗಳಿವೆ. ಈ ಎಲ್ಲವು ಯುದ್ಧ ನಡೆಸ ಸ್ಥಳಗಳೆಂದು ಗುರುತಿಸಲು ಅಲ್ಲೆಲ್ಲಾ ಈಗಲೂ ಸಾವಿರಾರು ವೀರಗಲ್ಲುಗಳಿವೆ, ಶಾಸನಗಳಿವೆ.
ಜನಮದಲ್ಲಿದ್ದು ಬಾಯಿಂದ ಬಾಯಿಗೆ ಹರಿದ ಈ ಚಾರಿತ್ರಿಕ ಘಟನೆ ಕಾಲನುಕಾಲಕ್ಕೆ ಕಥಾರೂಪ ತಾಳಿದೆ. ಸುಮಾರು ಹದಿನಾಲ್ಕನೆಯ ಶತಮಾನದಲ್ಲಿದ್ದ ಈ ಪ್ರದೇಶದ ಕೆಂಪಣ್ಣಗೌಡ ಎಂಬ ಕವಿ ಈ ಕಥೆಯನ್ನಾಧರಿಸಿ ‘ಕರಿರಾಯ ಚರಿತೆ’ ಎಂಬ ಒಂದು ಯಕ್ಷಗಾನ ಕಾವ್ಯವನ್ನು ರಚಿಸಿದ. ಈತ ಯಕ್ಷಗಾನ ನಳ ಚರಿತ್ರೆಯನ್ನೂ ರಚಿಸಿದ್ದಾನೆ. ಮುಂದೆ ಈ ಕಾವ್ಯಗಳ ನಾಟಕೀಯತೆಗೆ ಮಾರುಹೋದ ಅನೇಕರು ಇವುಗಳನ್ನು ಯಕ್ಷಗಾನ ಪ್ರಸಂಗಗಳಾಗಿ ಪರಿವರ್ತಿಸಿ ರಂಗದ ಮೇಲೆ ತಂದರು. ಕರಿಭಂಟನ ಕಾಳಗ ಕನ್ನಡನಾಡಿನ ಉದ್ದಗಲಕ್ಕೂ ಪ್ರಸಿದ್ಧವಾಗಿದೆ. ಗಂಗ ಮನೆತನದ ‘ರಕ್ಕಸ’, ‘ರಕ್ಕಸಿ’ ಎಂಬ ಹೆಸರುಗಳು ಈ ಭಾಗದಲ್ಲಿ ದೊರೆಯುತ್ತವೆ. ಗಂಗ ವಂಶದ ಅವನತಿಯ ಕಾಲದಲ್ಲಿ ನಡೆದ ದುರಂತ ಪ್ರಣಯ ಪ್ರಸಂಗ ಕಾಲ ಕಳೆದಂತೆಲ್ಲಾ ಇತಿಹಾಸದಿಂದ ಜಾನಪದದತ್ತ ಹರಿದಿದೆ.
ಒಕ್ಕಲಿಗರ ಮೂಲ ಅಥವಾ ಒಕ್ಕಲು ಮುದ್ದೆಗೌಡನ ಕಥೆ ಕಳಚರ್ಯ ಬಿಜ್ಜಳನ ಕಾಲದ ಧಾರ್ಮಿಕ ಘರ್ಷಣೆಯ ಹಿನ್ನೆಲೆಯದಿರಬಹುದು. ಅದರ ಕಥೆ ಹೀಗಿದೆ. ಕಲ್ಯಾಣಪಟ್ಟಣದಲ್ಲಿ ಒಕ್ಕಲು ಮುದ್ದೇಗೌಡ ಕುಲ ಮುಖಂಡ. ಅವನ ಹೊಲಗದ್ದೆ, ಅವನ ದನ ಕರುಗಳಿಗೆ ಲೆಕ್ಕವಿಲ್ಲ. ಹಸಿವು ಅಂದವರಿಗೆ ಅನ್ನ ನೀಡುವ ಧಣಿ ಅವನು. ಮುದ್ದೇಗೌಡನಿಗೆ ಏಳು ಜನ ಗಂಡು ಮಕ್ಕಳು, ಒಬ್ಬಳೇ ಮಗಳು. ಅವನ ಅಷ್ಟೈಶ್ವರಿಯನ್ನು ರಾಜ ಬಿಜ್ಜಳನು ಗೌರವಿಸಿ ಕುಲ ಮುಖಂಡನನ್ನಾಗಿ ನೇಮಿಸಿದ.
ಒಂದು ದಿನ ಪ್ರಧಾನಿಯ ಆಪ್ತ ಸೇವಕ ಬಂದು ಮುದ್ದೇಗೌಡನ ಮಗಳನ್ನು ಹಜಾಮರ ಹುಡುಗನಿಗೆ ಕೊಟ್ಟು ಮದುವೆ ಮಾಡುವಂತೆ ಪ್ರಧಾನಿಯವರ ಅಪ್ಪಣೆಯಾಗಿದೆ ಎಂದ. ಗೌಡನ ಮಕ್ಕಳು ಪ್ರಧಾನಿಯ ವಿರುದ್ಧ ಬಂಡೇಳಬೇಕೆಂದರು. ಮುದ್ದೇಗೌಡ ರಾಜನಲ್ಲಿಗೆ ದೂರು ಹೇಳಲು ಹೋದ. ಆದರೆ ಅವನ ಕೊಲೆಯಾಗಿ ಅಧಿಕಾರವೆಲ್ಲ ಪ್ರಧಾನಿಯ ಕೈಯಲ್ಲಿತ್ತು. ಮುದ್ದೇಗೌಡ ಹಿಂತಿರುಗಿ ಬಂದು ಮಕ್ಕಳು ಮತ್ತು ಆಪ್ತರೊಂದಿಗೆ ಸಮಾಲೋಚಿಸಿದ. ಕುಲದ ಹಿರಿಯರೆಲ್ಲರೂ ಉಪಾಯದಿಂದ ಈ ಕೆಲಸವನ್ನು ಸಾಧಿಸುವುದು ಒಳ್ಳೆಯದು, ಪ್ರಧಾನಿಗೆ ಅಧಿಕಾರವಿದೆ. ಸೇನಿಯಿದೆ ಎಂದು ಸೂಚಿಸಿದರು. ಕಡೆಗೆ ಮುದ್ದೇಗೌಡ ತನ್ನ ಸಂಸಾರದೊಂದಿಗೆ ದೂರ ದೇಶಾಂತರ ಹೋಗಿ ಬಿಡುವುದೆಂದು ತೀರ್ಮಾನಿಸಿ, ತನ್ನ ಮಕ್ಕಳನ್ನು ಇದಕ್ಕೆ ಒಪ್ಪಿಸಿದ.
ತಮ್ಮ ಕುಲ ಮತ್ತು ಬಾಂದವರು ಅಪಾರ ಸಂಖ್ಯೆಯಲ್ಲಿರುವುದರಿಂದ ಮದುವೆಯ ಸಿದ್ಧತೆಗಳಿಗೆ ಸಾಕಷ್ಟು ಕಾಲಾವಕಾಶ ಬೇಕೆಂದೂ ಪ್ರಧಾನಿಯ ಆಜ್ಞೆಗೆ ತನ್ನ ಒಪ್ಪಿಗೆ ಇದೆ ಎಂದೂ ಮುದ್ದೇಗೌಡ ತಿಳಿಸಿದ. ಏರ್ಪಾಡುಗಳನ್ನು ಮಾಡುವವನಂತೆ ನಟಿಸುತ್ತಾ ಕಲ್ಯಾಣದಿಂದ ಹೊರಡುವ ಏರ್ಪಾಡು ಮಾಡಿಕೊಂಡ. ಕಡೆಗೆ ಒಂದು ಅಮವಾಸ್ಯೆಯ ರಾತ್ರಿ ಮುದ್ದೇಗೌಡ ತನ್ನ ಸಂಸಾರದೊಂದಿಗೆ ದಕ್ಷಿಣ ದೇಶದತ್ತ ಹೊರಟು ಬಿಟ್ಟ. ಮುದ್ದೆಗೌಡ ಕಲ್ಯಾಣವನ್ನು ಬಿಟ್ಟ ವಿಷ್ಯ ಪ್ರಧಾನಿಗೆ ತಿಳಿಯಿತು. ಅವನು ಕೂಡಲೇ ಒಕ್ಕಲು ಮುದ್ದೇಗೌಡ ಮತ್ತು ಅವನ ಮಕ್ಕಳನ್ನು ಹಿಡಿದು ತರುವಂತೆ ಸೇನೆಯನ್ನು ಕಳುಹಿಸಿದ. ಮುದ್ದೇಗೌಡನ ಸಂಸಾರ ತುಂಗಭದ್ರಾ ನದಿಯ ತೀರಕ್ಕೆ ಬಂದಿತು. ನದಿ ಪ್ರವಾಹದಿಂದ ತುಂತಿ ಹರಿಯುತ್ತಿತ್ತು. ಹಿಂದಿನಿಂದ ಪ್ರಧಾನಿಯ ಸೇನೆ ಬರುತ್ತಿರುವ ಸುದ್ದಿ ಗೌಡನಿಗೆ ತಲುಪಿತು. ಅವನು ದಾರಿಕಾಣದಾದ. ಆಗ ಮುದ್ದೇಗೌಡನ ಮಗಳು ಪೂಜಾ ಸಾಮಗ್ರಿಯೊಂದಿಗೆ ನದಿಗಿಳಿದು ಗಂಗೆಯನ್ನು ಪೂಜಿಸಿ ಪ್ರವಾಹಕ್ಕಿಳಿದಳು. ತುಂಬಿ ಹರಿಯುತ್ತಿದ್ದ ನದಿ ಎರಡು ಪಾಲಾಗಿ ಬಿಟ್ಟಿತು. ಮುದ್ದೇಗೌಡನ ಪರಿವಾರ ಈಚೆ ದಡ ಸೇರಿತು. ಆಚೆ ಪ್ರಧಾನಿಯ ದಂಡು ಬಂದಿತು. ನದಿ ಮತ್ತೇ ತುಂಬಿ ಹರಿಯಲಾರಂಭಿಸಿತು.
 
[1] ಕರಿಭಂಟನ ಕಾಳಗ ಚಾರಿತ್ರಿಕ ಘಟನೆಯೆ ಹ. ಕ. ರಾಜೇಗೌಡ ಪ್ರಬುದ್ಧ ಕರ್ನಾಟಕ ಸಂಪುಟ ೫೮ ಸಂಚಿಕೆ ೪, ೧೯೭೭
[2] ನೋಡಿ ಕರಿಭಂಟನ ಕಾಳಗ ಚಾರಿತ್ರಿಕ ಘಟನೆಯೆ ?
[3] ನೋಡಿ ಕರಿಭಂಟನ ಕಾಳಗ ಚಾರಿತ್ರಿಕ ಘಟನೆಯೆ ?
ಜಾನಪದ ಶೋಧ: ೩. ಇತಿಹಾಸ ಮತ್ತು ಜಾನಪದ (೨)
ಒಕ್ಕಲುಮುದ್ದೇಗೌಡನ ಸಂಸಾರ ದಕ್ಷಿಣದ ಕಾಡಿನಲ್ಲಿ ತರಗು ಗುಡಿಸಿ ನೆಲೆನಿಂತರು. ತನ್ನಿಂದಾಗಿ ತನ್ನ ತಂದೆ ಮತ್ತು ಅಣ್ಣಂದಿರಿಗೆ ಈ ಸ್ಥಿತಿ ಉಂಟಾಯಿತಲ್ಲಾ ಎಂದು ಕೊರಗುತ್ತಿದ್ದ ಮುದ್ದೇಗೌಡನ ಮಗಳು ಒಂದು ಮಧ್ಯಾಹ್ನ ತನ್ನ ಸಹೋದರರು ಕಡಿದು ಪೇರಿಸಿದ ಸೌದೆಯ ರಾಶಿಗೆ ಬೆಂಕಿ ಹಚ್ಚಿ ಅದರಲ್ಲಿ ಪ್ರವೇಶಮಾಡಿ ಆತ್ಮಾರ್ಪಣೆ ಮಾಡಿಕೊಂಡಳು. ಮುಂದೆ ಈಕೆ ಒಕ್ಕಲಿಗರ ಕುಲದೇವತೆಯಾದಳು.
ಈ ಕಥೆಯಲ್ಲಿ ಬಿಜ್ಜಳನ ಹೆಸರು ಬರುತ್ತದೆ. ಆದರೆ ಬಸವಣ್ಣನ ಹೆಸರು ಬರುವುದಿಲ್ಲ. ಪ್ರಧಾನಿಯೆಂದಷ್ಟೇ ಉಲ್ಲೇಖವಿದೆ. ಇನ್ನೂ ಒಂದು ಕುತೂಹಲದ ಸಂಗತಿಯೆಂದರೆ ಈ ಕಥೆಯಲ್ಲಿ ಬರುವ ಒಕ್ಕಲು ಮುದ್ದೇಗೌಡ ಬಸವಣ್ಣನ ಅನುಭವ ಮಂಟಪದಲ್ಲಿ ಪಾಲುಗೊಂಡವನು ಮತ್ತು ವಚನಗಳನ್ನು ರಚಿಸಿದ್ದಾನೆ. ಹರಳಯ್ಯ ಮದುವಯ್ಯಗಳ ಮಕ್ಕಳ ಅಂತರ್ಜಾತಿಯ ಮದುವೆಯ ಹಿನ್ನೆಲೆಯಲ್ಲಿ ಈ ಕಥೆ ಹುಟ್ಟಿರಬೇಕು. ಈಗಲೂ ತುಂಗಭದ್ರಾ ನದಿಯಿಂದ ಉತ್ತರಕ್ಕೆ ಒಕ್ಕಲಿಗರಿಲ್ಲದಿರುವುದು ಗಮನಾರ್ಹ. ಇಂತಹದೇ ಕಥೆ ಯಲಹಂಕ ಪ್ರಭು ಕೆಂಪೇಗೌಡನ ವಂಶದ ಮೂಲದ ಬಗ್ಗೆಯೂ ಇರುವುದನ್ನು ಕಾಣಬಹುದು. ಒಕ್ಕಲು ಮುದ್ದೇಗೌಡನ ಈ ಕಥೆಯನ್ನು ಹೆಳವರು ಹೇಳುತ್ತಾ ದಕ್ಷಿಣ ಕರ್ನಾಟಕದ ಒಕ್ಕಲಿಗರ ಮನೆಯಲ್ಲಿ ಭಿಕ್ಷೆ ಎತ್ತುವ ಪದ್ಧತಿ ಇಂದಿಗೂ ಇದೆ.
ಹೊಯ್ಸಳ ವಂಶದ ಪ್ರಸಿದ್ಧ ರಾಜ ರಾಣಿಯರಾದ ವಿಷ್ಣವರ್ಧನ ಮತ್ತು ಶಾಂತಲದೇವಿಯರ ಜೀವನದ ಬಗೆಗಿನ ಎರಡು ಪ್ರಸಂಗಗಳು ಜನಪದ ಪ್ರವೇಶಿಸಿರುವುದನ್ನು ಕಾಣಬಹುದು. ಇವುಗಳಲ್ಲಿ ಒಂದು ಲಕ್ಕಣ್ಣ. ಇನ್ನೊಂದು ರಾಣಿ ಶಾಂತವ್ವೆ. ಈ ಎರಡರ ಮೂಲವೂ ಪ್ರಾಯಃ ಒಂದೆ ಆಗಿರುವಂತೆ ಕಾಣುತ್ತದೆ. ಲಕ್ಕಣ – ಈರಣ್ಣರ ಕಥೆ ಹೀಗಿದೆ: ಲಕ್ಕಣ್ಣ ಈರಣ್ಣ ಇಬ್ಬರು ಶೂರರು. ರಾಜನ ಆಪ್ತದಳದವರು. ಸಮಯ ಬಂದಲ್ಲಿ ರಾಜನಿಗೆ ತಲೆಯೊಪ್ಪಿಸುವಂತವರು. ರಾಜ ರಾಣಿಯರಿಬ್ಬರಿಗೂ ನಂಬಿಕೆಯ ಭಂಟರು. ಆ ರಾಜ ದಂಪತಿಗಳೂ ಅಷ್ಟೇ ಅಷ್ಟೊಂದು ಅನ್ಯೋನ್ಯವಾಗಿದ್ದರು. ಅವರಿಗೆ ಒಬ್ಬನೇ ಮಗ. ಅವನೋ ಪೂರ್ಣ ಚಂದ್ರನಂತೆ ಬೆಳೆಯುತ್ತಿದ್ದ. ರಾಜ ಇದ್ದಕ್ಕಿದ್ದ ಹಾಗೆಯೇ ಬೇರೊಬ್ಬಳಲ್ಲಿ ಅನುರಕ್ತನಾದ. ಹಿರಿಯರಾಣಿಗೆ ತಿಳಿಸದೆ ಅವಳನ್ನು ಮದುವೆಯೂ ಆದ. ಅಕೆಯ ಹೊಟ್ಟೆಯಲ್ಲಿ ಹುಟ್ಟುವ ಮಗುವಿಗೆ ಪಟ್ಟಕಟ್ಟುವುದಾಗಿ ಭಾಷೆಕೊಟ್ಟು, ಆಕೆ ಅರಮನೆಗೆ ಬಂದವಳೇ ದೊಡ್ಡ ರಾಣಿಗೆ ತೊಂದರೆಕೊಡಲು ಆರಂಭಿಸಿದಳು. ಅವಳ ಮೇಲೆ ರಾಜನಲ್ಲಿ ಇಲ್ಲ ಸಲ್ಲದ ದೂರು ಹೇಳಿದಳು. ರಾಜ ಅವಳಿಂದ ದೂರವಿರುವಂತೆ ಮಾಡಿದಳು. ಕಡೆಗೆ ಈ ಹೊಸರಾಣಿಗೊಂದು ಗಂಡು ಮಗುವಾಯಿತು. ಆ ಹಸುಮಗುವಿಗೇ ಪಟ್ತವಾಗಬೇಕೆಂದು ಕಿರಿಯ ರಾಣಿ ಪಟ್ತುಹಿಡಿದಳು.
ಲಕ್ಕಣ್ಣ – ಈರಣ್ಣ ಮೊದಲನೆಯ ರಾಣಿಯ ಮಗನಿಗೆ ನ್ಯಾಯವಾಗಿ ಪಟ್ಟವಾಗಬೇಕು, ಕಿರಿಯರಾಣಿ ಮೋಸದಿಂದ ಅದನ್ನು ತಪ್ಪಿಸುತ್ತಿದ್ದಳೆಂದು ಮಂತ್ರಿ ಮಾನ್ಯರು, ಮಂಡಲಾಧಿಕಾರಿಗಳು ಗಾವುಂಡಗಳಿಗೆ ಹೇಳಿದರು. ಈ ಅನ್ಯಾಯವನ್ನು ಪ್ರತಿಭಟಿಸಿ ಅನೇಕರು ದಂಗೆ ಎದ್ದರು. ಹಿರಿಯರಾಣಿಯ ಮಗನಿಂದಲ್ಲವೆ ಇಷ್ಟೆಲ್ಲ ಆದುದು ಎಂದ ಸಿಟ್ತುಗೊಂಡ ಕಿರಿಯ ರಾಣಿ ಅವನಿಗೆ ವಿಷದ ಕಜ್ಜಾಯ ತಿನ್ನಿಸಿ ಕೊಂದುಬಿಟ್ಟಳು. ರಾಜಕುಮಾರನೇ ಸತ್ತುದರಿಂದ ಎದ್ದ ದಂಗೆ ಶಾಂತವಾಯಿತು. ಲಕ್ಕಣ್ಣ, ಈರಣ್ಣರು ತಲೆಮರೆಸಿಕೊಂಡರು. ಕಿರಿಯರಾಣಿ ಅವರನ್ನು ಹುಡಿಕಿಕೊಂಡು ಹೋದಳು. ಅವರ ಶೌರ್ಯವನ್ನು ಮೆಚ್ಚಿರುವುದಾಗಿಯೂ ಅವರಿಬ್ಬರಲ್ಲೂ ತಾನು ಮೋಹಗೊಂಡಿರುವುದಾಗಿಯೂ ತಿಳಿಸಿದಳು. ಆದರೆ ಲಕ್ಕಣ್ಣ ಈರಣ್ಣ ಅದನ್ನು ತಿರಸ್ಕರಿದರು. ಕಡೆಗೆ ರಾಜನಿಗೆ ಆಕೆ ಆ ಇಬ್ಬರೂ ತನ್ನ ಶೀಲ ಕೆಡಿಸಲು ಪ್ರಯತ್ನಿಸಿದರೆಂದು ದೂರು ಹೇಳಿ ಶೂಲಕ್ಕೆ ಹಕಿಸಿದಳು.
ಇದೇ ಕಾಲಕ್ಕೆ ಮತ್ತು ಘಟನೆಗೆ ಸಂಬಂಧಿಸಿದ್ದು ರಾಣಿ ಶಾಂತವ್ವೆಯ ಕಥೆ. ರಾಣಿ ಶಾಂತವ್ವೆಗೆ ಮುತ್ತಿನಂತಹ ಇಬ್ಬರು ಮಕ್ಕಳು. ಒಂದು ಗಂಡು ಒಂದು ಹೆಣ್ಣು, ಜೋಡಿ ಪಾರಿವಾಳ ಗೂಡುಕಟ್ಟಿ ಎರಡು ಮರಿ ಮಾಡಿ ಸಂತೋಷದಿಂದ ಇರುವಂತೆ ಆ ರಾಜ ರಾಣಿ ಮತ್ತು ಮಕ್ಕಳು ಇದ್ದರು. ಹೀಗಿರುವಲ್ಲಿ ರಾಜ ಶತೃಗಳ ಮೇಲೆ ಯುದ್ಧಕ್ಕೆ ಹೋದ. ಅಲ್ಲಿ ಅವನು ಕಿರು ಜಾತಿಯ ಸುಂದರಿಯೊಬ್ಬಳಲ್ಲಿ ಮೋಹಗೊಂಡು ತನ್ನ ಪತ್ನಿಯಾಗುವಂತೆ ಹೇಳಿಕಳಿಸಿದ. ಅದಕ್ಕೆ ಅವಳು ತನ್ನ ಹೊಟ್ಟೆಯಲ್ಲಿ ಹುಟ್ಟುವ ಮಗುವಿಗೆ ಪಟ್ಟ ಕಟ್ಟುತ್ತೇನೆಂದು ಭಾಷೆ ಕೊಟ್ಟರೆ ರಾಜನನ್ನು ಮದುವೆಯಾಗುವುದಾಗಿ ಹೇಳಿದಳು. ಕಾಮಾಂಧನಾದ ರಾಜ ಅದಕ್ಕೆ ಒಪ್ಪಿ ಅವಳನ್ನು ಮದುವೆಯಾಗಿ ತನ್ನ ಅರಮನೆಗೆ ಕರೆದುಕೊಂಡು ಬಂದ.
ಸವತಿ ಅರಮನೆಗೆ ಬಂದ ಮೇಲೆ ಹಿರಿಯ ರಾಣಿಗೆ ತೊಂದರೆಗಳು ಆರಂಭವಾದವು. ಅವಳಿಗೆ ಮಲಗಲು ಮುರುಕು ಮಂಚ, ತಿನ್ನಲು ಸೀಕು ಪಾಕು ಕೊಡುವಳು. ಉಡಲು ಹುರುಕು ಸೀರೆ. ಕುಂತರೆ ಬಯ್ಗುಳು, ನಿಂತರೆ ಬಹ್ಗುಳ. ಹಿರಿಯ ರಾಣಿಯ ಮಕ್ಕಳಲ್ಲಿ ಮಗಳು ಮದುವೆಯಾಗಿ ಗಂಡನ ಮನೆಯಲ್ಲಿದ್ದಳು. ಮಗ ಅಪ್ಪನ ಜೊತೆಯಲ್ಲಿ ಯಾವಗಲೂ ಯುದ್ಧ ಎಂದು ದೂರು ದೇಶದಲ್ಲಿರುತ್ತಿದ್ದ. ಪಾಪ ಹಿರಿಯ ರಾಣಿಯ ಗೋಳನ್ನು ಕೇಳುವವರೇ ಅರಮನೆಯಲ್ಲಿ ಇಲ್ಲವಾದರು.
ಹೀಗಿರುವಾಗ ಕಿರಿಯರಾಣಿಗೆ ಗಂಡು ಮಗುವೊಂದು ಹುಟ್ಟಿತು. ವಳು ರಣರಂಗದಲ್ಲಿರುವ ರಾಜನಿಗೆ ಸುದ್ದಿ ಕಳಿಸಿ ಕರೆಸಿಕೊಂಡಳು. ಅರಮನೆಯಲ್ಲಿ ಸಂಭ್ರಮ ಸಡಗರ. ಹಿರಿಯ ರಾಣಿಯ ಕಡೆ ಯಾರೂ ಕಣ್ಣೆತ್ತಿಯೂ ನೋಡಲಿಲ್ಲ. ಹಿರಿಯ ರಾಣಿಯ ಅಶ್ರಯದಿಂದ ಮೇಲೆ ಬಂದ ಕೆಲವು ಸರದಾರರಿದ್ದರು. ಅವರೂ ಅವಳ ಮಗನೊಂದಿಗೆ ರಣರಂಗದಲ್ಲಿದ್ದರು. ಇತ್ತ ಕಿರಿಯ ರಾಣಿಯ ರಾಣಿ ತನ್ನ ಮಗನಿಗೆ ಈಗಲೇ ಪಟ್ಟ ಕಟ್ಟಬೇಕೆಂದು ಹಠ ಹಿಡಿದಳು. ರಾಜ ಮಾತಿಗೆ ತಪ್ಪಲಾರದೆ ಒಪ್ಪಬೇಕಾಯಿತು ಈ ವಿಷಯ ತಿಳಿದ ಸರದಾರರು ಹಿರಿಯ ಹೆಂಡತಿಯ ಮಗನಿಗೆ ಪಟ್ಟವಾಗಬೇಕೆಂದು ದಂಗೆ ಎದ್ದರು. ರಾಜ್ಯ ಅಲ್ಲೋಲ ಕಲ್ಲೋಲವಾಯಿತು. ಇತ್ತ ಕಿರಿಯ ರಾಣಿ ಸಂಚು ಮಾಡಿ ಹಿರಿಯ ರಾಣಿಯ ಮಗನನ್ನು ಕೊಲ್ಲಿಸಿದಳು. ಅವನೇ ಹೋದ ಮೇಲೆ ಯಾರಿಗಾಗಿ ದಂಗೆ ಏಳಬೇಕೆಂದು ಸರದಾರರೆಲ್ಲಾ ಸುಮ್ಮನಾದರು. ಕಿರಿಯ ರಾಣಿಯ ಹಸುಮಗುವಿಗೆ ಪಟ್ಟ ಕಟ್ಟಿದರು.
ಇದ್ದ ಒಬ್ಬನೇ ಮಗನೂ ತೀರಿಕೊಂಡ ಮೇಲೆ ಅರಮನೆಯ ಸಂಬಂಧ ಮುಗಿದಂತೆಯೇ ಎಂದು ರಾಣಿ ಶಾಂತವ್ವೆ ಮಗಳ ಮನೆಗೆ ಹೊರಟಳು. ಮುಳ್ಳು ಕಲ್ಲುಗಳನ್ನು ತುಳಿದು ಕಾಲಲ್ಲಿ ರಕ್ತ ಸುರಿಯುವವರೆಗೆ ಕಾಡು ಮೇಡುಗಳಲ್ಲಿ ನಡೆದಳು. ದಾರಿಯಲ್ಲಿ ಶಿವಗಂಗೆ ಕ್ಷೇತ್ರ ಸಿಕ್ಕಿತು. ಶಾಂತವ್ವೆ ಗಂಗಾಧರೇಶ್ವರನ ದರ್ಷನ ಮಾಡಿದಳು. ಅಲ್ಲಿ ದೇವರ ಸೇವೆಗೆ ಬಂದಿದ್ದ ಮಗಳೂರಿನವರು ಶಾಂತವ್ವೆಯ ಅಳಿಯ ಸತ್ತ ಸುದ್ದಿಯನ್ನು ತಿಳಿಸಿದರು. ಶಾಂತವ್ವೆಗೆ ಅಪಾರ ನಿರಾಶೆಯಾಯಿತು. ವಿದವೆಯಾದ ಮಗಳ ಮುಖ ನೋಡಲು ಹೆದರಿಕೆಯಾಯಿತು. ಬೆಟ್ಟದ ಕಲ್ಲು ಕಲ್ಲಿನ ಮೇಲೆ ಕುಳಿತು ತನಗೊದಗಿದ ಕಷ್ಟಗಳಿಗೆ ದುಃಖಿಸಿದಳು. ಕಡೆಗೆ ಕೋಡುಗಲ್ಲಿಗೆ ಹತ್ತಿ ಗಂಗಾಧರೇಶ್ವರಾ ನನ್ನನ್ನು ನಿನ್ನ ಪಾದಕ್ಕೆ ಸೇರಿಸಿಕೋ ಎಂದು ಕೆಳಗೆ ಹಾರಿ ಶಿವನ ಪಾದ ಸೇರಿಕೊಂಡಳು.
ಈ ಎರಡೂ ಕಥೆಗಳು ಹೊಯ್ಸಳ ವಿಷ್ಣುವರ್ಧನ ಮತ್ತು ಪಟ್ಟ ಮಹಾದೇವಿ ಶಾಂತಲೆಯರ ಜೀವನಕ್ಕೆ ಸಂಬಂಧಿಸಿದವು, ಚರಿತ್ರಕಾರರು ಏನೇ ಹೇಳಿದರೂ ಲಕ್ಷ್ಮಿಯನ್ನು ಮದುವೆಯಾದ ನಂತರ ವಿಷ್ಣುವರ್ಧನನ ಸಾಂಸಾರಿಕ ಜೀವನ ಹದಗೆಟ್ಟಿತೆಂಬುದು ಸತ್ಯ. ಅವನು ಏಕಕಾಲದಲ್ಲಿ ಎರಡು ತಪ್ಪು ಮಾಡಿದ. ಒಂದು ಲಕ್ಷ್ಮಿಯಲ್ಲಿ ಜನಿಸುವ ಮಗುವಿಗೆ ಪಟ್ಟ ಕಟ್ಟುತ್ತೇನೆಂದು ಭಾಷೆ ಕೊಟ್ಟದ್ದು. ಮತ್ತೊಂದುಶ್ರೀ ವೈಷ್ಣವ ಧರ್ಮವನ್ನು ಸ್ವೀಕರಿಸಿದ್ದು. ಮೊದಲನೆಯ ತಪ್ಪಿನಿಂದ ಅವನು ಆವರೆಗೆ ನಡೆದು ಬಂದ ಪದ್ಧತಿಯನ್ನು ಧರ್ಮದ ಕಾರಣಕಾಗಿ ಮಿರಿದು ಸಾಮಂತರ, ಮಾಂಡಲೀಕರ ವಿರೋಧ ಕಟ್ಟಿಕೊಂಡ. ಎರಡನೆಯ ತಪ್ಪಿನಿಂದ ನಾಡಿನ ಪ್ರಬಲ ಜನರಾದ ಶೈವರನ್ನೂ ಉನ್ನತ ಸ್ಥಾನದಲ್ಲಿದ್ದ ಜೈನರನ್ನೂ ವಿರೋಧ ಕಟ್ಟಿಕೊಂಡ.
ವಿಷ್ಣುವರ್ಧನ ಮತ್ತು ಪಟ್ಟ ಮಹಾದೇವಿ ಶಾಂತಲೆಯರಿಗೆ ಮಕ್ಕಳಿದ್ದರೆಂಬುದು ಅನೇಕ ಅಧಾರಗಳಿಂದ ಖಚಿತವಾಗಾತ್ತದೆ. ಆದರೆ ಶಾಸನಗಳಲ್ಲಿ ಬರುವ ಈ ದಂಪತಿಗಳ ವರ್ಣನೆ ಕಂಡ ಚರಿತ್ರಕಾರರು ಅವರ ಮಕ್ಕಳ ವಿಚಾರ ಕೈ ಬಿಟ್ಟಂತೆ ಕಾಣುತ್ತದೆ. ” ವಿಷ್ಣುವರ್ಧನನ ರಾಣಿಯರಲ್ಲಿ ಶಾಂತಲದೇವಿ, ದೇವಕಿದೇವಿ, ಬಮ್ಮಲದೇವಿ ಎಂಬ ಮೂವರು ಪ್ರಸಿದ್ಧರಾಗಿದ್ದರು”.[1] ಇವರಲ್ಲಿ ಹಿರಿತನದ ಅಧಾರವಿತ್ತು. ಅದುದರಿಂದ ಮೊದಲನೆಯ ಪಟ್ಟ ಮಹಿಷಿಯ ಮಕ್ಕಳಿಗೆ ಅಧಿಕಾರ ಬರಬೇಕು. ಪ್ರಮುಖ ರಾಣಿಯರ ಪಟ್ಟಿಯಲ್ಲಿ ಲಕ್ಷ್ಮಿಯ ಹೆಸರೇ ಇಲ್ಲದಿರುವುದು ಗಮನಾರ್ಹ. “ಕ್ರಿ.ಶ. ೧೧೨೯ರ ಶಾಸನವೊಂದರಲ್ಲಿ ಕುಮಾರ ಬಲಾಳ ದೇವನು ವಿಷ್ಣುವರ್ಧನನ ಜ್ಯೇಷ್ಠ ಪುತ್ರನೆಂಬ ಹೇಳಿಕೆಯಿದೆ. ಇದರಿಂದ ವಿಷ್ಣುವರ್ಧನನಿಗೆ ಬೇರೆ ಮಕ್ಕಳಿದ್ದರೇ ಎಂಬ ಸಮಸ್ಯೆ ತಲೆದೋರುವುದು. ಕುಮಾರ ಬಲ್ಲಾಳನು ಶಾಂತಲೆಯಲ್ಲಿ ಜನಿಸಿದವನಾಗಿರಬೇಕು. ಈತನಿಗೆ ಹರಿಯಬ್ಬರಸಿ ಅಥವಾ ಹರಿಯಲೆ ಎಂಬ ತಂಗಿಯೊಬ್ಬಳಿದ್ದಳು[2]”.
ತಲಕಾಡಿನ ಮೇಲೆ ಚೋಳರನ್ನು ಓಡಿಸಲು ವಿಷ್ಣುವರ್ಧನ ರಾಜಧಾನಿಯಿಂದ ಬಹಳ ಕಾಲ ದೂರವಿರಬೇಕಾಯಿತು. ಪ್ರತಿ ಬಾರಿಯೂ ಅವನೊಂದಿಗೆ ತಪ್ಪದೆ ಇರುತ್ತಿದ್ದ ಪಟ್ಟ ಮಹಾದೇವಿ ತಲಕಾಡ ಯುದ್ಧದಲ್ಲಿ ವಿಷ್ಣು ವರ್ಧನನ ಜೊತೆಗಿರಲಿಲ್ಲ. ಆ ದಿನಗಳಲ್ಲಿ ಆಕೆ ಗರ್ಭಿಣಿ. ಆದುದರಿಂದ ಯುದ್ಧಭೂಮಿಗೆ ಪತಿಯೊಂದಿಗೆ ಹೋಗಲಿಲ್ಲ. ಎಂಬುದು ಕೆಲವರ ಅಭಿಪ್ರಾಯ. ಚೋಳರನ್ನು ಬಡಿದೋಡಿಸಿ ಅಲ್ಲಿನ ಆಡಳಿತ ವ್ಯವಸ್ಥೆ ಸರಿಮಾಡಲು ತೊಂಡನೂರಿನಲ್ಲಿ ಬಹಳ ಕಾಲ ನಿಲ್ಲಬೇಕಾಯಿತು. ಪ್ರಿಯಪತ್ನಿಯಿಂದ ದೂರವಿದ್ದ ವಿಷ್ಣುವರ್ಧನ ಸ್ವಾಭಾವಿಕವಾಗಿಯೇ ಶ್ರೀ ವೈಷ್ಣವಕನ್ಯೆ ಲಕ್ಷ್ಮಿಯಲ್ಲಿ ಅನುರಕ್ತನಾದ. ಒಂದು ವೇಳೆ ಶಾಂತಲೆಗೆ ಮಕ್ಕಳಿರಲೇ ಇಲ್ಲ ಎಂಬುದನ್ನು ನಂಬುವುದಾದರೆ ಲಕ್ಷ್ಮಿಯ ಮದುವೆಗೆ ಆಕೆಯಲ್ಲಿ ಹುಟ್ಟಿದ ಮಗುವಿಗೆ ಪಟ್ಟವಾಗಬೇಕೆಂದು ಷರತ್ತು ಹಾಕುವ ಪ್ರಸಂಗವಿರಲಿಲ್ಲ.
ವಾಸ್ತವವಾಗಿ ಲಕ್ಷ್ಮಿಯ ರಾಜಧಾನಿಯ ಪ್ರವೇಶ ಅನೇಕ ರೀತಿಯಲ್ಲಿ ಹೊಯ್ಸಳ ರಾಜ್ಯವನ್ನು ಕಲುಕಿತು. ಪಟ್ಟ ಮಹಾದೇವಿ ಶಾಂತಲೆಯ ಅನಭಿಷಕ್ತ ಸ್ಥಾನಮಾನಗಳಿಗೆ ತಡೆಬಿದ್ದಿತು. ಇದರಿಂದ ಅನೇಕ ಜೈನ ಮತ್ತು ಶೈವ ಸಂಪ್ರದಾಯದ ಮಂತ್ರಿ ಪ್ರಧಾನಿಗಳು ಸಾಮಂತರು ದಂಡನಾಯಕರು ಕುಪಿತಗೊಂಡರು. ಆ ಕಾಲದ ಅತ್ಯಂತ ಪ್ರಭಾವಶಾಲಿಗಳಾದ ಗಂಗರಾಜ, ಮರಿಯಣ್ಣ ದಂಡಾನಾಯಕರೇ ಅಸಮಾಧಾನಗೊಂಡ ಕುರುಹುಗಳಿವೆ. ಎಲ್ಲರೂ ಸಂದರ್ಭಕ್ಕಾಗಿ ಕಾಯುತ್ತಿದ್ದರು.
ಲಕ್ಷ್ಮಿಯಲ್ಲಿ ಒಂದು ಗಂಡುಮಗು ಜನಿಸಿದಾಗ ಈ ಎಲ್ಲವೂ ಒಟ್ಟಿಗೇ ಭುಗಿಲೆದ್ದುವು. ಮೂರು ವರ್ಷದ ಕೂಸು ವಿಜಯನಾರಸಿಂಹನಿಗೆ ಪಟ್ಟ ಕಟ್ಟುವ ಏರ್ಪಾಡನ್ನು ಅನೇಕ ಮುಖಂಡರು ಪ್ರಧಾನವಾಗಿ ಶೈವರು ವಿರೋಧಿಸಿದರು. ಅವರಲ್ಲಿ ಲಕ್ಕಣ್ಣ ದಂಡೇಶನೂ ಒಬ್ಬ. ಸ್ವತಃ ವಿಷ್ಣುವರ್ಧನನೇ ಬದುಕಿದ್ದನಾದುದರಿಂದ ಹಿರಿಯರನೇಕರು ತಟಸ್ಥರಾಗಿರಬೇಕಾಗಿತ್ತು. ಶಾಂತಲೆಯಮಗ ಮತ್ತು ಅಳಿಯ ಈ ದಂಗೆಯ ಸಮಯದಲ್ಲಿ ಹತರಾದರೆಂದೂ, ಆ ಸಮಯದಲ್ಲಿ ವಿಷ್ಣುವರ್ಧನ ದೂರದಲ್ಲಿ ಯುದ್ಧನಿರತನಾಗಿದ್ದನೆಂದೂ ಅಭಿಪ್ರಾಯವಿದೆ. “ವಿಜಯನಾರಸಿಂಹನಿಗೆ ಉತ್ತರಾಧಿಕಾರ ಪ್ರಾಪ್ತಿಯು ನಿಷ್ಕಂಟಕವಾಗಿರಲಿಲ್ಲ. ವಿಜಯನಾರಸಿಂಹನು ದಾಯಾದದಾವಾನಳನೆಂದು ಶಾಸನೋಕ್ತನಾಗಿರುವುದರಿಂದ, ಅವನಿಗೆ ಪಟ್ತವನ್ನು ತಪ್ಪಿಸುವ ದುರಾಲೋಚನೆಯಿಂದ ಷಡ್ಯಂತ್ರ ರಚನೆಗೆ ಕೈಯಿಕ್ಕಿದವರು ಕೆಲವರಾದರೂ ಇರಬೇಕು. ಶಾಂತಲಾದೇವಿಯ ಮಗನೆಂದು ಊಹಿಸಲ್ಪಟ್ಟ ಕುಮಾರ ಬಲ್ಲಾಳದೇವನು ಪ್ರಾಯಃ ಪಟ್ಟವನ್ನು ಕಿತ್ತಕೊಳ್ಳಲು ಹವಣಿಸಿರಬೇಕೆಂದು ತೋರುತ್ತದೆ”
ಈ ಎಲ್ಲಾ ಘಟನೆಗಳಿಂದ ವಿಷ್ಣು ವರ್ಧನ ಮತ್ತು ಶಾಂತಲೆಯರಿಬ್ಬರೂ ದೂರಾಗಿ ನೋವನ್ನನುಭವಿಸಿದರು. ಬೇಲೂರಿನ ಅರಮನೆ ನರಕವಾಗಿ ಶಾಂತಲೆ ಮಗಳ ಮನೆಗೆಂದು ಶಿವಗಂಗೆ ಪ್ರಾಂತದ ಕುರುವಗೆರೆಯುತ್ತ ಹೊರಟುಬಿಟ್ಟಳು. ಆದರೆ ಶಿವಗಂಗೆಗೆ ತಲುಪುವಷ್ಟರಲ್ಲಿ ಅಳಿಯ ಹತನಾಗಿ ಮಗಳು ವಿಧವೆಯಾದ ಸುದ್ದಿ ತಲುಪಿತು. ಇದ್ದ ಒಂದು ಅಶಾಕಿರಣವೂ ನಂದಿಹೋಗಿ ಜೀವನದಲ್ಲಿ ಬೇಸತ್ತ ಆಕೆ ಶಿವಗಂಗೆಯಲ್ಲಿ ಅತ್ಮ ಹತ್ಯೆ ಮಾಡಿಕೊಂಡಳು ಎನ್ನುವುದಕ್ಕಿಂತ ಪ್ರಾಣಾರ್ಪಣೆ ಮಾಡಿಕೊಂಡಳು. ವಿಷ್ಣು ವರ್ಧನ ಕೂಡ “ತನ್ನ ಜೀವಿತದ ಕೊನೆಗಾಲದಲ್ಲಿ ದ್ವಾರ ಸಮುದ್ರದಲ್ಲಿ ನೆಲಸುವ ಅಭಿಲಾಷೆಯಿಂದ ದ್ವಾರಸಮುದ್ರವನ್ನು ನಾನಾ ಸುಂದರ ಪ್ರಸಾದಗಳಿಂದಲೂ ದೇವಾಲಯ ನಿರ್ಮಾಣದಿಂದಲೂ ಸುಂದರ ನಗರವಾಗಿ ರೂಪಿಸಲು ಉದ್ದೇಶಿಸಿದನು” ಶಿವಗಂಗೆಯಿಂದ ಶಾಂತಲೆಯ ಕಳೇಬರವನ್ನು ತಂದು ಹಳೇಬೀಡಿನಲ್ಲಿ ಮಣ್ಣು ಮಾಡಿ ಆಸ್ಥಳದಲ್ಲಿ ಶಾಂತಲೇಶ್ಚರ ಲಿಂಗ ಸ್ಥಾಪಿಸಲಾಯಿತು. ಅನಂತರ ವಿಷ್ಣುವರ್ಧನನನ್ನು ಅಲ್ಲಿಯೇ ಸಮಾಧಿ ಮಾಡಿ ಹೊಯ್ಸಳೇಶ್ವರ ಲಿಂಗ ಸ್ಥಾಪಿಸಲಾಯಿತು. ಇದೇ ಇಂದಿಗೆ ಹಳೆಯಬೀಡಿನಲ್ಲಿರುವ ಹೊಯ್ಸಳೇಶ್ವರ ಶಾತಲೇಶ್ವರ ದೇವಾಲಯ. ಇಂದಿಗೂ ಆ ಭಾಗದಲ್ಲಿ ಸತ್ತವರ ಸಮಾಧಿಯ ಶಿರಭಾಗದಲ್ಲಿ ಲಿಂಗವನ್ನೂ ಕಾಲುಗಳ ಭಾಗದಲ್ಲಿ ಬಸವನನ್ನೂ ಪ್ರತಿಷ್ಟಾಪಿಸುವ ಪದ್ಧತಿ ಜೀವಂತವಾಗಿದೆ. ಹೊಯ್ಸಳ ಚರಿತ್ರೆಯ ದುರಂತ ಸಂದರ್ಭ ಲಕ್ಕಣ್ಣ – ಈರಣ್ಣ ಮತ್ತು ರಾಣಿ ಶಾಂತವ್ವೆ ಈ ಎರಡೂ ಜನಪದ ಕಥೆಗಳಲ್ಲಿ ಬೆರೆತುಕೊಂಡಿದೆ.
ಮಾಗಡಿ ಕೆಂಪೇಗೌಡ ಮತ್ತು ಕುಮ್ಮಟದ ರಾಮ ವಿಜಯನಗರದ ಕಾಲದ ಎರಡು ದುರಂತ ಘಟನೆಗಳು ಇತಿಹಾಸದಿಂದ ಜಾನಪದಕ್ಕೆ ಬಂದಂಥವು. ಮಾಗಡಿ ಕೆಂಪೇಗೌಡ ಧಾರ್ಮಿಕ ಘರ್ಷಣೆಯಿಂದ ಆದ ಘಟನೆಯಾದರೆ ಕುಮ್ಮಟದ ರಾಮ ಕಾಮದ ಅತಿರೇಕದಿಂದ ಆದ ಘಟನೆ. ಈ ಎರಡೂ ಆಯಾ ವಂಶದ ಕೊನೆಯ ರಾಜರುಗಳ ಕಾಲದಲ್ಲಿ ನಡೆದಂತಹವು. ಮಾಗಡಿ ಕೆಂಪೇಗೌಡ ಕಥೆಯಲ್ಲಿ ಆ ವಂಶದ ಹಿಂದಿನವರು ಒಬ್ಬಿಬ್ಬರ ಬಗ್ಗೆಯೂ ಸೂತರ ರೂಪವಾಗಿ ಅರಿಯಲವಕಾಶವಿದೆ. ಕುಮ್ಮಟರಾಮನ ಕಥೆಯಲ್ಲಿ ಮುದಿತಂದೆಯ ಯುವತಿ ಹೆಂಡತಿ ತನ್ನ ಬಲಮಗನನ್ನೇ ಮೋಹಿಸಿದ ದುರಂತದ ಕಥೆಯಿದೆ.
ಒಂದಾನೊಂದು ಕಾಲದಲ್ಲಿ ಬಂಡಿ ಭೈರೇಗೌಡನಿದ್ದ. ಅವನದು ಅಷ್ಟೈಶ್ವರಿಯ ಜೀವನ. ನಾಡಿನ ಸಕಲರಿಗೂ ಅವನು ಅನ್ನದಾತ. ಊರೂರಲ್ಲೆಲ್ಲಾ ಗದ್ದೆ, ತೋಟ, ದನ, ಕುರಿ. ಭೈರೇಗೌಡ ಕೊಡುಗೈ ದೊರೆ. ಅವನಿಗೆ ಇಬ್ಬರು ಮಕ್ಕಳು. ಹಿರಿಯ ಮಗ ದೊಡ್ಡವನಾಗಿ ರಾಜನ ಸೇನೆಯಲ್ಲಿ ಅಧಿಪತಿಯಾಗಿದ್ದಾನೆ. ಕಿರಿಯ ಮಗ ಇನ್ನೂ ಚಿಕ್ಕವನು. ಹೀಗಿರುವಲ್ಲಿ ರಾಜರ ಪರವಾಗಿ ಯುದ್ಧರಂಗಕ್ಕೆ ಹೋದ ಹಿರಿಯ ಮಗ ಯುದ್ದದಲ್ಲಿ ಹೋರಾಡಿ ಮಡಿದ. ಸುದ್ದಿ ತಿಳಿದ ಬಂಡಿ ಭೈರೇಗೌಡ ಮತ್ತು ಅವನ ಪತ್ನಿ ಯೋಚಿಸಿ ಯೋಚಿಸಿ ಪ್ರಾಣತ್ಯಾಗ ಮಾಡಿದರು. ಚಿಕ್ಕಮಗ ಕೆಂಪೇಗೌಡ ಅನಾಥನಾದ. ಮಾವ ಸತ್ತ ಸುದ್ದಿ ತಿಳಿದ ಹಿರಿಯ ಮಗನ ಹೆಂಡತಿ ಹರಿಯಾಲದೇವಿ ಬಂದು ಮೈದುನನ್ನು ಸಾಕಿ ಸಲಹಿ ರಾಜ್ಯ ಕೊಡಿಸಿದಳು.
ಈ ಕಥೆಯ ಮತ್ತೊಂದು ಪಾಠವನ್ನು ಇಲ್ಲಿಯೇ ಹೇಳಬೇಕು. ಬಂಡಿ ಭೈರೇಗೌಡನಿಗೆ ಇದ್ದ ಒಬ್ಬನೇ ಮಗ ತೀರಿಕೊಂಡ. ಸೊಸೆ ಹರಿಯಾದೇವಿ ತವರಿಗೆ ಹೋದಳು. ಬಂಡಿ ಭೈರೇಗೌಡನಿಗೆ ಸಕಲವೂ ಇದೆ ಆದರೆ ವಂಶ ಬೆಳೆಯದಂತಾಯಿತು. ಆಗ ಆತ ಮನೆದೇವತೆ ಕೆಂಪಮ್ಮನನ್ನು ಪ್ರಾರ್ಥಿಸಿದ. ಒಂದು ಗಂಡು ಮಗುವಾಯಿತು. ಆದರೆ ಭೈರೆಗೌಡ ಮತ್ತೆ ಅವನ ಪತ್ನಿ ತೀರಿಕೊಂಡಳು. ಆಗ ಸುದ್ದಿ ತಿಳಿದ ಹರಿಯಾಲದೇವಿ ಬಂದು ಮಗುವನ್ನು ಸಾಕಿದಳು.
ಇನ್ನೊ೦ದು ಪಾಠದಂತೆ ಬಂಡಿ ಭೈರೇಗೌಡನಿಗೆ ಸಕಲವೂ ಇದೆ. ಆದರೆ ಮಕ್ಕಳಿಲ್ಲ. ಅದಕ್ಕಾಗಿ ಆತ ರಂಗನಾಥನನ್ನು ಆರಾಧಿಸಿದ. ಕಡೆಗೆ ಅವನಿಗೆ ಗಂಡು ಮಗುವೊಂದು ಆಯಿತು. ಆದರೇನು ಅದು ಮೂಲಾ ನಕ್ಷತ್ರದಲ್ಲಿ ಹುಟ್ಟಿತು. ಇದರಿಂದ ತಂದೆ ತಾಯಿಯರಿಗೆ ಮರಣ ಎಂಉ ಜೋಯಿಸರು ಹೇಳಿದರು. ಭೈರೇಗೌಡಾ ಅದಕ್ಕೆ ಶಾಂತಿ ಮಾಡಲು ತನ್ನ ಸಕಲೈಸಿರಿಯನ್ನು ಭ್ರಾಹ್ಮಣರಿಗೆ ದಾನ ಮಾಡಿದ. ಸಾಲವನ್ನು ಮಾಡಿ ದಾನ ಮಾಡಿದ. ಆದರೂ ಪ್ರಯೋಜನವಾಗಲಿಲ್ಲ. ಭೈರೇಗೌಡ ಮತ್ತು ಅವನ ಹೆಂಡತಿ ಸತ್ತರು. ಭೈರೇಗೌಡನ ಹೆಂಡತಿಯ ಸಹಾಯಕಿ ಕುಪ್ಪಮ್ಮ ಎಂಬುವಳು ಆ ಮಗುವನ್ನು ಸಾಕುತ್ತಿದ್ದಳು. ಈ ಸುದ್ದಿ ತಿಳಿದ ಹರಿಯಾಲದೇವಿ ಬಂದು ಭೈರೇಗೌಡ ಮಾಡಿದ್ದ ಸಾಲವನ್ನೆಲ್ಲಾ ತೀರಿಸಿದಳು. ಈ ಕಥೆಯ ಒಂದೇ ರೀತಿಯಲ್ಲಿ ಮುಂದುವರಿಯುತ್ತದೆ.
ತಬ್ಬಲಿಯಾದ ಕೆಂಪಯ್ಯನನ್ನು ಕಟ್ಟಿಕೊಂಡು ಹರಿಯಾಲದೇವಿ ಕೆಲವು ಕಾಲ ಹಾಗೂ ಹೀಗೂ ಕಾಲ ತಳ್ಳುತ್ತಾಳೆ. ಬಂಡಿ ಭೈರೇಗೌಡನ ಐಶ್ವರ್ಯವೆಲ್ಲಾ ಹೋಗಿ ಅವರಿಗೆ ವಿಪರೀತ ಬಡತನ ಬರುತ್ತದೆ. ಜೀವನ ಕಷ್ಟವಾಗುತ್ತದೆ. ಕಡೆಗೆ ಹರಿಯಾಲದೇವಿ ಅವನನ್ನು ಕರೆದುಕೊಂಡು ಮಾಗಡಿ ಪಟ್ಟಣಕ್ಕೆ ಬರುತ್ತಾಳೆ. ಅವರಿವರ ಮನೆಯಲ್ಲಿ ಕೂಲಿನಾಲಿ ಮಾಡಿ ಕೆಂಪಯ್ಯನನ್ನು ಸಾಕುತ್ತಿರುತ್ತಾಳೆ.
ಕೆಂಪಯ್ಯ ಹತ್ತು ಹದಿನೈದು ವರ್ಷದ ಯುವಕನಾಗಿ ಬೆಳೆಯುತ್ತಾನೆ. ಅತ್ತಿಗೆಯ ಕಷ್ಟ ತಪ್ಪಿಸಬೇಕೆಂದು ಅವನು ಕೆಲಸ ಹುಡುಕುತ್ತಾ ಪೇಟೆಯಲ್ಲಿ ಹೋಗುತ್ತಾನೆ. ಆಗ ಅಣ್ಣೋಜಿ, ತಮ್ಮೋಜಿ ಎಂಬ ಬ್ರಾಹ್ಮಣರು ಈ ಹುಡುಗನನ್ನು ನೋಡಿ ತಮ್ಮ ತೋಟದ ಕೆಲಸಕ್ಕೆ ಆಗುತ್ತಾನೆಂದು ಉಪಾಯದಿಂದ ಕರೆದು ಮಾತನಾಡಿಸುತ್ತಾರೆ. ಕೆಂಪಾಯ್ಯನಿಗೆ ಇಲ್ಲದ ಆಸೆ ತೋರಿಸಿ ಜೀತಕ್ಕೆ ಒಪ್ಪಿಸಿಕೊಳ್ಳುತ್ತಾರೆ. ಈ ವಿಷಯವನ್ನು ತಿಳಿದ ಹರಿಯಾಲದೇವಿ ರಾಜನಾದವನು ಜೀತ ಮಾಡುವುದೇ ಬೇಡ ಎಂದು ಎಷ್ಟೋ ಹೇಳುತ್ತಾಳೆ. ಆದರೆ ಕೆಂಪೇಗೌಡ ಮಾತು ಕೊಟ್ಟ ಮೇಲೆ ಅದರಿಂದ ಬೇರೆಯಾಗುವುದು ಸಾಧ್ಯವಿಲ್ಲವೆಂದು ಅತ್ತಿಗೆಯನ್ನು ಸಮಾಧಾನ ಪಡಿಸುತ್ತಾನೆ.
ಮೊದಲು ಸುಖವಾಗಿ ನೊಡಿಕೊಳ್ಳುತ್ತೇವೆಂದು ಮಾತುಕೊಟ್ಟ ಬ್ರಾಹ್ಮಣರು ಕೆಂಪಯ್ಯನಿಂದ ಹಗಲು ರಾತಿಕೆಲಸ ತೆಗೆಯಲಾರಂಭಿಸುತ್ತಾರೆ. ಹೊತ್ತುಹೊತ್ತಿಗೆ ಊಟವಿಲ್ಲ. ಮಲಗಲು ಒಳ್ಳೆಯ ಹಾಸಿಲ್ಲ. ತಾವುಂಡು ಉಳಿದ ಸೀಕು ಪಾಕು ಹಾಕಿದರೆ ಹಾಕಿದರು ಇಲ್ಲವಾದರೆ ಇಲ್ಲ. ತಮ್ಮ ಬಾಳೇತೋಟ ಅಗೆಯುವ ಕೆಲಸ ಕೊಡುತ್ತಾರೆ. ಕೆಂಪಯ್ಯ ಹಗಲು ರಾತ್ರಿ ಅಗೆಯುತ್ತಿರುತ್ತಾನೆ. ಒಂದು ದಿನ ಬೆಳಗಿನಿಂದ ಹೊತ್ತೇರುವವರೆಗೆ ಅಗೆದಿದ್ದಾನೆ. ತಿನ್ನಲು ಏನೂ ತಂದುಕೊಟ್ಟಿಲ್ಲ. ಉರಿಬಿಸಿಲು. ಹಸಿವು ಸುಸ್ತಾಗಿ ಬಾಳೆಯ ನೆರಳಿನಲ್ಲಿ ಹಾಗೇ ಮೈಚೆಲ್ಲುತ್ತಾನೆ. ದಣಿದ ಅವನಿಗೆ ವಿಪರೀತ ನಿದ್ರೆ ಬಂದುಬಿಟ್ಟಿದೆ. ಸೂರ್ಯ ಮುಂದೆ ಹೋದಂತೆಲ್ಲಾ ಬಾಳೆಯ ನೆರಳೂ ಮುಂದೆ ಹೋಗುತ್ತದೆ. ಕೆಂಪಯ್ಯನ ಮುಖದ ಮೇಲೆ ಬಿಸಿಲು ಬೀಳಬೇಕು. ಅಷ್ಟರಲ್ಲಿ ಸರ್ಪವೊಂದು ಬಂದು ತನ್ನ ಹಡೆ ಬಿಚ್ಚಿ ಕೆಂಪಯ್ಯನ ಮುಖಕ್ಕೆ ನೆರಳು ಮಾಡುತ್ತದೆ.
ಹೊತ್ತು ಇಳಿಯಲಾರಂಭಿಸಿದ ಮೇಲೆ ಉಂಡು ಮಲಗಿದ್ದು ಕೆಂಪಯ್ಯನಿಗೆ ಸೀಕುಪಾಕು ತಿನ್ನಲು ತಂದ ಅಣ್ಣೋಜಿ ಕೆಲಸ ಮಾಡುತ್ತಿದ್ದಾನೆಯೋ ಇಲ್ಲವೋ ಪರೀಕ್ಷಿಸಲು ಕಳ್ಳ ಹೆಜ್ಜೆ ಇಡುತ್ತಾ ಬಂದ. ನೋಡುತ್ತನೆ ಕೆಂಪಯ್ಯ ಮಲಗಿದ್ದಾನೆ. ಹಾವು ಹೆಡೆ ಬಿಚ್ಚಿ ನೆರಳು ಮಾಡಿದೆ. ಅಣ್ಣೋಜಿಗೆ ಕೂದಲೇ ಇವನು ಮುಂದೆ ದೊಡ್ದ ಮನುಷ್ಯನಾಗುತ್ತಾನೆಂದು ತಿಳಿದು ಹೋಯಿತು. ಕೂಡಲೇ ಊರಿಗೆ ಹೋಗಿ ತಮ್ಮೋಜಿಗೆ ಈ ವಿಚಾರ ತಿಳಿಸಿದ. ಇಬ್ಬರೂ ಪಲ್ಲಕ್ಕಿ ತೆಗೆದುಕೊಂಡು ತೋಟಕ್ಕೆ ಹೋಗಿ ಮಲಗಿದ್ದ ಕೆಂಪಯ್ಯನನ್ನು ಎಬ್ಬಿಸಿದರು. ಅವನನ್ನು ಬಲವಂತವಾಗಿ ಪಲ್ಲಕ್ಕಿಯಲ್ಲಿ ಕೂರಿಸಿ ಮನೆಗೆ ಕರೆತಂದು ಸ್ನಾನ ಮಾಡಿಸಿ ಮಡಿ ಬಟ್ಟೆ ಹಾಕಿಸಿದರು. ಬಿಸಿ ಬಿಸಿ ಪಾಯಸ ಪರಮನ್ನಗಳ ಊಟ. ಕೆಂಪಯ್ಯನಿಗೆ ಗಾಬರಿ. ಊಟವಾದ ಮೇಲೆ ಅಣ್ಣೋಜಿ, ತಮ್ಮೋಜಿ ತಾಂಬೂಲ ಅವನ ಎದುರಿಗಿಟ್ಟು “ಕೆಂಪಯ್ಯ ನೀನು ರಾಜನಾದಾಗ ನಮಗೆ ಮಂತ್ರಿ ಪ್ರಧಾನಿ ಕೆಲಸ ಕೊಡಬೇಕು. ಹಾಗಂತ ಭಾಷೆ ಕೊಡು” ಎಂದರು. ಏನನ್ನೂ ಅರಿಯದ ಕೆಂಪಯ್ಯ ಹಾಗೆಯೇ ಭಾಷೆ ಕೊಟ್ಟ. ಬ್ರಾಹ್ಮಣರಿಬ್ಬರೂ ಆ ಮಾತಿನಿಂದ ಬೀಗಿಹೋದರು.
ಆ ರಾಜ್ಯದ ರಾಜನಿಗೆ ಮಕ್ಕಳೇ ಇರಲಿಲ್ಲ. ರಾಜನಿಗೆ ವಯಸ್ಸಾಯಿತು. ಮಂತ್ರಿ ಪ್ರಧಾನಿಗಳೊಂದಿಗೆ ಮುಂದಿನ ವಿಷಯ ಚರ್ಚಿಸಿದ. ಅವರು ನಾಡಿನ ಪದ್ಧತಿಯಂತೆ ಪಟ್ಟದ ಆನೆಗೆ ಹಾರಕೊಟ್ಟು ಅದು ಯಾರಿಗೆ ಹಾಕುತ್ತದೆಯೋ ಅವನನ್ನು ರಾಜನನ್ನಾಗಿ ಸ್ವೀಕರಿಸುವುದು ಎಂದರು. ಈ ವಿಚಾರವನ್ನು ಡಂಗುರ ಹೊಡೆಸಿದರು. ಅಣ್ಣೋಜಿ, ತಮ್ಮೋಜಿ ಕೆಂಪಯ್ಯನನ್ನು ಕರೆದುಕೊಂಡು ಹೋದರು. ಬೀದಿಯಲ್ಲಿ ಉದ್ದಕ್ಕೂ ಬಂದ ಪಟ್ಟದ ಆನೆ ಕೆಂಪಯ್ಯನ ಕೊರಳಿಗೆ ಮಾಲೆ ಹಾಕಿತು. ಕೂಡಲೇ ರಾಜಭಟರು ಅವನನ್ನು ಗೌರವದಿಂದ ಪಟ್ಟದಾನೆಯ ಮೇಲೆ ಕೂರಿಸಿ ಅರಮನೆಗೆ ಕರೆದೊಯ್ದರು. ಅಲ್ಲಿ ಅವನಿಗೆ ಮುಂದಿನ ರಾಜನಾಗಿ ಪಟ್ಟವಾಯಿತು.
ಅಧಿಕಾರ ಕೈಗೆ ಬಂದ ಕೂಡಲೇ ಕೆಂಪಯ್ಯ ಕೆಂಪೇಗೌಡ ಆದ. ಅತ್ತಿಗೆ ಹರಿಯಾಲದೇವಿಯನ್ನು ಅರಮನೆಗೆ ಕರೆಸಿಕೊಂಡ. ತಾನು ಮಾತು ಕೊಟ್ಟಂತೆ ಅಣ್ಣೋಜಿ, ತಮ್ಮೋಜಿಯನ್ನು ಪ್ರಧಾನಿ, ಮಂತ್ರಿ ಮಾಡಿಕೊಂಡ. ಕೆಂಪೇಗೌಡನ ಅಧಿಕಾರ ತಾನೇ ತಾನಾಗಿ ಬೆಳೆಯಿತು. ಇತ್ತ ಅಣ್ಣೋಜಿ ತಮ್ಮೋಜಿ ತಮ್ಮ ಜಾತಿಯವರಿಗೆ, ತಮಗೆ ಬೇಕು ಬೇಕಾದ್ದು ಮಾಡಿಕೊಳ್ಳಲಾರಂಭಿಸಿದರು. ಕೆಂಪೇಗೌಡನಿಗೆ ಹೇಳಿ ತಮ್ಮವರಿಗೆ, ಸಾವಿರಾರು ದೇವಸ್ಥಾನಗಳನ್ನು ಕಟ್ಟಿಸಿ ಕೊಟ್ಟರು. ಇದರಿಂದ ಬೇರೆ ದರ್ಮದವರಿಗೆ ಅಸಮಧಾನವಾಯಿತು ಅಧಿಕಾರ ಹೆಚ್ಚಿದಂತೆಲ್ಲಾ ಕೆಂಪೇಗೌಡ ದೇವರು ದಿಂಡರನ್ನೆಲ್ಲಾ ಮರೆತ. ಒಂದು ದಿನ ರಂಗನಾಥನ ತೀರ್ಥದಲ್ಲಿ ಬಿಳಿಯಕೂದಲು ಸಿಕ್ಕಿತು. ಕೆಂಪೇಗೌಡ ರಂಗನಾಥ ಮುದುಕನಾದನೆಂದು ಬಗೆದು ತನ್ನ ನಿಷ್ಟೆಯನ್ನು ಸೋಮೇಶ್ವರನಿಗೆ ಬದಲಾಯಿಸಿಕೊಂಡ. ರಂಗನಾಥ ಕನಸಿನಲ್ಲಿ ಬಂದು ಕೆಂಪೇಗೌಡನನ್ನು ಪರಿಪರಿಯಾಗಿ ಕೇಳಿಕೊಂಡ. ಆದರೂ ಕೆಂಪೇಗೌಡ ಸೋಮೇಶ್ವರನನ್ನು ಬಿಡಲು ಒಪ್ಪಲಿಲ್ಲ. ಇದರಿಂದ ಕುಪಿತಗೊಂಡ ರಂಗನಾಥನ ಕೃಪೆ ತಪ್ಪಿದ ಕೂಡಲೇ ಕೆಂಪೇಗೌಡ ಮೈಸೂರು ದಳವಾಯಿಗೆ ಸೋತು ಅತ್ಮಹತ್ಯೆ ಮಾಡಿಕೊಂಡ.
ಮಾಗಡಿ ಕೆಂಪೇಗೌಡನೆಂಬ ಈ ಜನಪದ ಕಥೆ ಯಲಹಂಕ ವಂಶದ ಮುಮ್ಮಡಿ ಕೆಂಪ ವೀರಪ್ಪಗೌಡನ ಕಾಲಕ್ಕೆ ಸಂಬಂಧಿಸಿದುದು. ಈ ರಾಜವಂಶ ಸುಮಾರು ೧೨ನೆಯ ಶತಮಾನದ ಕೊನೆಯ ಭಾಗದಲ್ಲಿ ಹೊಯ್ಸಳ ವಂಶದ ಪ್ರಸಿದ್ಧ ರಾಜ ವಿಷ್ಣುವರ್ಧನ ಮತ್ತು ಪಟ್ಟ ಮಹಾದೇವಿ ಶಾಂತಲೆಯ ಮಗಳು ಹರಿಯಾಲದೇವಿಯಿಂದ ಆರಂಭವಾಯಿತು. ತನ್ನ ಗಂಡನ ಮೈದುನ ದೇವರಸಗೌಡನನ್ನು ದತ್ತು ತೆಗೆದುಕೊಂಡ ಹರಿಯಾಲದೇವಿ ಈ ರಾಜವಂಶದ ಆರಂಭಕ್ಕೆ ಕಾರಣಳಾದಳು. ಆದುದರಿಂದಲೇ
ಅಯ್ಯ ಬಲತಾಯಿ ಶಿಕ್ಷೇಲಿ ಬೆಳೆದ ಹರಿಯಾಲದೇವಿ
ಅಯ್ಯತಬ್ಬಲಿ ದೇವಿಯಲ್ಲೊ ತಾಯಿ ಹರಿಯಮ್ಮ
ಇಂತಹ ಹರಿಯಾಲದೇವಿ ಮದುವೆಯಾದ ಕೆಲ ದಿನಗಳಲ್ಲಿಯೇ ವಿಧವೆಯಾದಳು.
ಅಯ್ಯ ಗಂಡನ ಮುಖವನ್ನು ಹರಿಯಮ್ಮ ನೋಡಲಿಲ್ಲ
ಅಯ್ಯ ದಂಡಿಗೆ ಹೋದವನು ಹಿಂದುಕೆ ಬರಲಿಲ್ಲ.
ಚರಿತ್ರೆಯ ಘಟನೆಯನ್ನು ಜನಪದ ಕವಿ ತನ್ನ ಸಮಕಾಲೀನ ಗೌಡ ಮನೆತನದಲ್ಲಿ ನಡೆದ ಘಟನೆಯೋ ಎಂಬಂತೆ ಪರಿವರ್ತಿಸಿಕೊಂಡಿದ್ದಾನೆ.
ಯಲಹಂಕ ವಂಶದಲ್ಲಿ ಅತ್ಯಂತ ಕೀರ್ತಿವಂತನಾದ ದೊರೆಯೆಂದರೆ ಭೈರದೇವ. ಈತನನ್ನು ಶಾಸನಗಳು “ಬಂಡಿಕುಲ ತಿಲಕ, ಬಂಡಿಕುಲ ಕಮಲ ದಿವಾಕರ” ಎಂದೆಲ್ಲಾ ಹೊಗಳುತ್ತವೆ. ಯಲಹಂಕ ವಂಶದಲ್ಲಿ ಈ ಭೈರದೇವ ಕುಲೋದ್ಧರಕನೆಂದು ಕೀರ್ತಿತನಾಗಿದ್ದಾನೆ. ಆ ನಂತರ ಅಧಿಕಾರಕ್ಕೆ ಬಂದ ಈ ವಂಶದ ದೊರೆಗಳು ಈತನನ್ನು ತಮ್ಮ ಶಾಸನಗಳಲ್ಲಿ ಸ್ಮರಿಸಿ ಗೌರವ ಸೂಚಿಸುತ್ತಾರೆ. ಶಿವಗಂಗೆಯ ಕುರುವಗೆರೆಯಲ್ಲಿ ಆರಂಭವಾಗಿ ಆವತಿಗೆ. ಬದಲಾಗಿದ್ದ ರಾಜದಾನಿಯನ್ನು ಯಲಹಂಕಕ್ಕೆ ತಂದು ಅದನ್ನು ಶಾಶ್ವತಗೊಸಿದ ಕೀರ್ತಿ ಇವನಿಗೆ ಸಲ್ಲುತ್ತದೆ. ಮುಂದೆ ರಾಜಧಾನಿ ಒಂದನೆಯ ಕೆಂಪಗೌಡನ ಕಾಲದಲ್ಲಿ ಯಲಹಂಕದಿಂದ ಬೆಂಗಳೂರಿಗೆ ಬದಲಾದರೂ ಈ ವಂಶವನ್ನು ಯಲಹಂಕ ವಂಶವೆಂದೇ ಕರೆಯುವುದೇ ಸ್ಥಾಯಿಯಾಗಿ ನಿಂತಿದೆ. ಈತನನ್ನು ಜಾನಪದ ಸಾಹಿತ್ಯ
ಅಯ್ಯ ಒಂದಾನೋದು ಕಾಲದಲ್ಲಿ ಬಂಡಿಭೈರೇಗೌಡನಿದ್ದ
ಅಯ್ಯ ಅವರ ಪಟ್ಟಣವಾದ್ರೆ ಸಾರ್ತುವಳ್ಳಿ ಎಂಬುದಯ್ಯ
ಅಯ್ಯಬೋರೇಗೌಡ್ನ ಮನೆವಾರ್ತೆ ಗೃಹವಾರ್ತೆ ಕೇಳಿರಣ್ಣ
ಅಯ್ಯ ಅವ್ರು ರಾಜ್ಯಗೆದ್ದು ಯಲುವಂಕ ನಾಡಿಗೋದ್ರು
ಅಯ್ಯ ಬೋರೆಗೌಡನಾದರೆ ಧರ್ಮದಿಂದ ರಾಜ್ಯಭಾರ ಮಾಡುತ್ತಾನೆ
ಅಯ್ಯ ಹನ್ನೆರಡು ದೇಶಕೆ ರಾಜನಾಗಿ ನಿಂತವನೆ
ಬಂಡಿಕುಲ ತಿಲಕ ಭೈರದೇವನಿಂದಲೇ ಈ ಕಥೆ ಆರಂಭವಾಗುವ ರೀತಿಯಲ್ಲಿ ಜಾನಪದ ಸಾಹಿತ್ಯ ಸೃಷ್ಟಿಯಾಗಿರುವುದು ಕಂಡುಬರುತ್ತದೆ.
ಈ ಕಥೆಯಲ್ಲಿ ಪ್ರಮುಖವಾಗಿ ಗಮನಿಸಬೇಕಾದಂಥ ಮತ್ತೊಂದು ಅಂಶವಿದೆ. ಯಲಹಂಕ ರಾಜವಂಶದವರು ತಮ್ಮ ಹಿರಿಯರ ಹೆಸರಿನಲ್ಲಿ ದಾನ ದತ್ತಿ ಬಿಟ್ಟಿರುವ ಶಾಸನಗಳೆಲ್ಲೆಲ್ಲಾ “ನಾಡಸೇನ ಬೋವ” ಅಲಾಳನನ್ನು ಸ್ಮರಿಸುತ್ತಾರೆ. ಈ ಅಲಾಳ ಎಂಬ ನಾಡ ಸೇನಬೋವ ಬಂಡಿಕುಲ ತಿಲಕನೆಂದು ಪ್ರಸಿದ್ಧನಾದ ಭೈರದೇವನ ಕಾಲದಲ್ಲಿ ಅಧಿಕಾರದಲ್ಲಿದ್ದ. ಯಲಹಂಕ ನಾಡಿನ ಜಮೀನು ಅಳತೆ ಮಾಡಿಸಿ ಎಲ್ಲೆಲ್ಲಿ ಕರೆಗಳ ನಿರ್ಮಾಣ ಆಗಬೇಕೆಂದು ಭೈರದೇವನಿಗೆ ಒಂದು ವರದಿಯನ್ನು ಕೊಟ್ಟವನು. ಆ ನಂತರ ಅವನ ನೇತೃತ್ವದಲ್ಲಿಯೇ ಆ ಕೆಲಸಗಳು ನಡೆದವು. ಪ್ರಾಯಃ ಈ ಕಾರಣದಿಂದಾಗಿಯೇ ತಮ್ಮ ವಂಶದ ಕೀರ್ತಿಗೆ ಕಾರಣನಾದ ಈತನನ್ನು ಮುಂದೆ ಬಂದವರೆಲ್ಲ ಗೌರವದಿಂದ ನೆನೆಸಿದ್ದಾರೆ, ಆದರೆ ಈ ವಂಶದ ಯಾವನೋ ಅಲಾಳ ಬಹುಶಃ ಮುಮ್ಮಡಿ ಕೆಂಪವೀರಪ್ಪಗೌಡನ ಮಂತ್ರಿಯಾಗಿದ್ದವನು ರಾಜನಿಗೆ ಮೋಸಮಾಡಿರಬೇಕು. ಏಕೆಂದರೆ ಅಲಾಳ ವೃಷ್ಣವ. ಮುಮ್ಮಡಿ ಕೆಂಪವೀರಪ್ಪ ಗೌಡ ಶೈವದತ್ತ ಒಲಿದಾಗ ಈತ ರಾಜನಿಗೆ ವಿರುದ್ಧ ಕೆಲಸ ಮಾಡಿರಬೇಕು.

ಹದಿನಾರನೆಯ ಶತಮಾನದ ಕೊನೆಯ ಭಾಗದಲ್ಲಿ ಆಳುತ್ತಿದ್ದ ಈ ವಂಶದ ಕೊನೆಯ ದೊರೆ ಮುಮ್ಮಡಿ ಕೆಂಪವೀರಪ್ಪಗೌಡ ಗಗನದಯ್ಯ ಎಂಬ ವೀರಶಿವ ಗುರುವಿನ ಪ್ರಭಾವದಿಂದಾಗಿ ವೀರಶೈವ ಧರ್ಮಸ್ವೀಕರಿಸಲು ಮನಸ್ಸು ಮಾಡಿದ. ಏಕೆಂದರೆ ಈ ಹೊತ್ತಿಗಾಗಲೇ ಮಧುಗಿರಿಯ ಚಿಕ್ಕಪ್ಪಗೌಡ ಮತ್ತು ಉಮ್ಮತ್ತೂರಿನ ಇಮ್ಮಡಿ ನಂಜರಾಜ ವೀರಶೈವರಾಗಿದ್ದರು. ಆದರೆ ಮೈಸೂರಿನೊಂದಿಗೆ ಸತತವಾಗಿ ನಡೆಯುತ್ತಿದ್ದ ಯುದ್ಧಗಳಿಂದಾಗಿ ಈ ಧರ್ಮಸ್ವೀಕಾರ ಆಗಿರಲಿಲ್ಲ. ಮೈಸೂರು ಸೇನೆ ಸೋತು ಓಡಿ ಹೋದಾಗ ಮತ್ತೆ ಈ ಸಮಸ್ಯೆ ತಲೆದೋರಿತು. ಯಲಹಂಕ ವಂಶದವರು ಈವರೆಗೆ ಸರ್ವಧರ್ಮ ಸಮನ್ವಯಿಗಳು ಭೈರವನ ಆರಾಧಕರು. ರಂಗನಾಥ ಮನೆದೇವರು. ಆದರೆ ಮುಮ್ಮಡಿ ಕೆಂಪವೀರಪ್ಪಗೌಡ ಸೋಮೇಶ್ವರ ದೇವಾಲಯ ಕಟ್ಟಿಸಿ ತನ್ನ ನಿಷ್ಠೆಯನ್ನು ರಂಗನಾಥನಿಂದ ಸೋಮೇಶ್ವರನಿಗೆ ಬದಲಾಯಿಸಿಕೊಂಡ. ಇದರಿಂದ ಕುಪಿತಗೊಂಡ ವೀರವೈಷ್ಣವರು ಮೈಸೂರಿನೊಂದಿಗೆ ಸೇರಿ ಪಿತೂರಿ ನಡೆಸಿದರು. ಈ ಜನರ ಮೋಸದಿಂದಾಗಿ ಮುಮ್ಮಡಿ ಕೆಂಪವೀರಪ್ಪಗೌಡ ಶ್ರೀರಂಗಪಟ್ಟಣದ ಬಿಳಿಯ ಕರಿಘಟ್ಟದ ಬಂಧೀಖಾನೆಯಲ್ಲಿ ತೀರಿಕೊಂಡ. ಮುಂದೆ ಯಲಹಂಕನಾಡು ಮೈಸೂರು ದೇಶದಲ್ಲಿ ವಿಲೀನವಾಯಿತು.
ಇತಿಹಾಸ ಜಾನಪದವಾಗಿರುವ ಈ ಕಥೆಯಲ್ಲಿ ಒಂದನೆಯ ಕೆಂಪೇಗೌಡ, ಜಯಗೌಡ, ಚಿಕ್ಕಭೈರದೇವ ರಣದುಲ್ಲಾಖಾನನ ದಾಳಿ ಇವಾವು ದಾಖಲಾಗಿಲ್ಲ. ಇತ್ತೀಚೆಗೆ ಚರಿತ್ರೆಯ ವಿಷಯ ತಿಳಿದು ಬೆಂಗಳೂರು ಕಟ್ಟಿದ ಕಥೆ ಸೇರಿಸಿ ಹಾಡುತ್ತಾರಾದರೂ ಇದು ಪ್ರಾಚೀನ ಪಾಠಗಳಲ್ಲಿ ಕಂಡು ಬರುವುದಿಲ್ಲ. ಒಂದು ವೇಳೆ ಚರಿತ್ರಕಾರರು ಊಹಿಸುವಂತೆ ಒಂದನೆಯ ಕೆಂಪೇಗೌಡ ಆನೆಗೊಂದಿಯ ಬಂದೀಖಾನೆಯಲ್ಲಿ ಐದು ವರ್ಷ ಇದ್ದಿದ್ದರೆ ಅದು ಖಂಡಿತ ಜಾನಪದದಲ್ಲಿ ದಾಖಲಾಗಿರುತ್ತಿದ್ದಿತೆಂಬುದರಲ್ಲಿ ಅನುಮಾನವಿಲ್ಲ. ಧಾರ್ಮಿಕ ಪಿತೂರಿಯೊಂದು ಜಾನಪದ ಆಗಿರುವುದಕ್ಕೆ ಮಾಗಡಿ ಕೆಂಪೇಗೌಡನ ಕಥೆ ಒಳ್ಳೆಯ ನಿದರ್ಶನ.
ಕುಮಾರರಾಮ ಅಥವಾ ಕುಮ್ಮಟದ ರಾಮ ವಿಜಯನಗರದ ಅವನತಿಯ ಕಾಲದ ಮತ್ತೊಂದು ದುರಂತ ಕಥೆ. ಜಾನಪದ ಕಥೆಯಂತೆ ಕುಮ್ಮಟದ ರಾಜ ತನ್ನ ಮುದಿ ವಯಸ್ಸಿನಲ್ಲಿ ದೊಂಬರ ಹುಡುಗಿಯೊಬ್ಬಳನ್ನು ಮೋಹಿಸಿ ಮದುವೆಯಾದ. ಆತನಿಗೆ ವಯಸ್ಸಿಗೆ ಬಂದ ಮಗ ರಾಮನಿದ್ದ. ರಾಮ ಬಹಳ ಪರಾಕ್ರಮಿ. ಅಧಿಕಾರ ಮತ್ತು ಅಂತಸ್ತಿಗಾಗಿ ಮುದುಕನನ್ನು ಮದುವೆಯಾದ ದೊಂಬರ ಚನ್ನಿ ಅರಮನೆಯಲ್ಲಿ ಕುಮಾರ ರಾಮನ ವರ್ಣನೆ, ಹೊಗಳಿಕೆ ಕೇಳಿ ಹಿಂದು ಮುಂದು ಆಲೋಚಿಸದೆ ರಾಮನನ್ನು ಮೋಹಿಸಿದಳು. ಅವನಿಗಾಗಿ ಪರಿತಪಿಸಿದಳು. ಒಂದು ದಿನ ರಾಜ ಯುದ್ಧವೊಂದರಲ್ಲಿ ಪಾಲುಗೊಂಡಿದ್ದಾಗ ರಾಮನನ್ನು ತನ್ನ ಅಂತಃಪುರಕ್ಕೆ ಕರೆಸಿಕೊಂಡು ತನ್ನ ಆಸೆಯನ್ನು ಹೇಳಿದಳು. ಆದರೆ ರಾಮ ತಂದೆಯ ಕೈ ಹಿಡಿದ ನೀನು ತಾಯಿ ಸಮಾನವೆಂದು ಆಕೆಯ ಅಧರ್ಮದ ಅಸೆಯನ್ನು ನಿರಾಕರಿಸಿದ. ಇದರಿಂದ ಕುಪಿತಗೊಂಡ ಆಕೆ ತಲೆ ಕೆದರಿ ಮೈ ಪರಚಿ ಮಲಗಿದಳು. ದಂಡಿನಿಂದ ಬಂದ ರಾಜ ಮುನಿದು ಮಲಗಿದ್ದ ತನ್ನ ಕಿರಿಯ ರಾಣಿಯನ್ನು ಕಾರಣವೇನೆಂದು ಕೇಳಿದ. ಆಕೆ ನೀವಿಲ್ಲದ ಸಮಯದಲ್ಲಿ ರಾಮ ಬಂದು ಬಲತ್ಕಾರ ಮಾಡಿದನೆಂದು ದೂರು ಹೇಳಿದಳು. ಕೂಡಲೇ ಮಂತ್ರಿಯನ್ನು ಕರೆದು ರಾಮನ ತಲೆ ತೆಗೆಯುವಂತೆಯೂ ಆತನ ಕಣ್ಣು ಕೇಳಿಸಿ ತರಿಸಿ ತನಗೆ ತೋರುವಂತೆಯೂ ಆಜ್ಞೆ ಮಾಡಿದ. ಆದರೆ ಬುದ್ಧಿವಂತನಾದ ಮಂತ್ರಿ ರಾಮನನ್ನು ಬಚ್ಚಿಟ್ಟು ಯರನ್ನೋ ಗಲ್ಲಿಗೇರಿಸಿ ಅವನ ಕಣ್ಣುಗಳನ್ನು ರಾಜನಿಗೆ ತೋರಿಸಿದ.
ರಾಮನಂತಹ ವೀರ ಇಲ್ಲವಾದ ಮೇಲೆ ಆ ಮುದುಕ ರಾಜನನ್ನು ಬಲಿಹಾಕಬಹುದೆಂದು ಶತೃ ರಾಜರು ದಂಡೆತ್ತಿ ಬಂದರು. ಆಗ ದೊರೆಗೆ ತನ್ನ ಮಗನ ಶಕ್ತಿಯ ಅರಿವಾಯಿತು. ಈ ಹೊತ್ತಿಗೆ ಕಿರಿಯ ರಾಣಿಯೇ ರಾಮನನ್ನು ಅಂತಃಪುರಕ್ಕೆ ಕರೆಸಿ ಬಲತ್ಕಾರ ಮಾಡಿದ ವಿಷಯವು ರಾಜನಿಗೆ ತಿಳಿದು ಆಕೆಯನ್ನು ಸೀಳಿಸಿ ಕೋಟೆಬಾಗಿಲಿಗೆ ಕಟ್ಟಿಸಿದ. ಶತೃಗಳು ದಿನೇ ದಿನೇ ಮುಂದೆ ನುಗ್ಗಲಾರಂಭಿಸಿದರು. ಆಗ ರಾಮ ಇದ್ದಕ್ಕಿದ್ದ ಹಾಗೆಯೇ ಕಾಣಿಸಿಕೊಂಡು ಸೈನಿಕರನ್ನು ಹುರಿದುಂಬಿಸಿ ಯುದ್ಧಕ್ಕೆ ಬಂದ ಶತೃ ರಾಜರನ್ನು ಸದೆಬಡಿದು ಓಡಿಸಿದ. ರಾಮ ಮತ್ತೆ ಬದುಕಿ ಬದುಕಿ ಬಂದುದಕ್ಕಾಗಿ ಜನ ಹರ್ಷಗೊಂಡರು.
ವಿಜಯನಗರ ಸಾಮ್ರಾಜ್ಯದ ಪಥನಾನಂತರ ಬಹುಮನಿ ಸುಲ್ತಾನರು ಅಲ್ಲಲ್ಲಿ ಹರಿದು ಹಂಚಿಹೋಗಿದ್ದ ಹಿಂದೂ ರಾಜರನ್ನು ಸದೆಬಡಿಯಲಾರಂಭಿಸಿದರು. ಪರಸ್ಪರ ದ್ವೇಷಾಸೂಯೆಗಳಿಂದ ಕೂಡಿದ ಈ ರಾಜರು ತಮ್ಮ ತಮ್ಮಲ್ಲೇ ಕಚ್ಚಾಡುತ್ತಾ, ಒಬ್ಬನನ್ನು ಬಲಿಹಾಕಲು ಬಹುಮನಿ2 ಸುಲ್ತಾನರ ಮೊರೆ ಹೋಗುತ್ತ ತಮ್ಮ ಅವನತಿಗೆ ತಾವೇ ಕಾರಣರಾಗಿದ್ದರು. ಈ ಒಡಕನ್ನು ಬಹುಮನಿ ಸುಲ್ತಾನರು ತಮಗನುಕೂಲವಾಗಿ ಉಪಯೋಗಿಸಿಕೊಂಡರು. ಈ ಸಮಯದಲ್ಲಿ ಕುಮ್ಮಟದ ಕಂಪಿಲರಾಯನ ಮಗ ಕುಮಾರರಾಮ ಬಹಮನಿ ಸುಲ್ತಾನರನ್ನು ಸದೆಬಡಿಯುವಲ್ಲಿ ಯಶಸ್ವಿಯಾದನು. ಹೀಗೆ ಹಿಂದೂ ಧರ್ಮ ರಕ್ಷಣೆಗೆ ಹೋರಾಡಿದ ಕುಮಾರರಾಮನ ಕಥೆ ಅನೇಕ ಶಾಖೆಗಳಾಗಿ ಕವಲೊಡೆದು ಜಾನಪದದಲ್ಲಿ ಸೇರಿಕೊಂಡಿದೆ.
ಪಾಂಚಾಲಗಂಗ ಎಂಬುವನು ಮೊಟ್ಟಮೊದಲಿಗೆ ಕುಮಾರರಾಮನ ಬಗೆಗಿನ ಜನಪದ ಕಾವ್ಯವನ್ನು ಸಂಗ್ರಹಿಸಿದಂತೆ ಕಾಣುತ್ತದೆ. ಮುಂದೆ ಕುಮಾರರಾಮ ಸಾಂಗತ್ಯ ಬರೆದ ನಂಜುಂಡವಿತನಾಗಿ ಕಾವ್ಯ ಬರೆದುದಾಗಿ ಹೇಳಿಕೊಂಡಿದ್ದಾನೆ. ಕಂಪಿಲರಾಯನ ಕಿರಿಯ ಹೆಂಡತಿ ರತ್ನಾಜಿಯಿಂದ ಈ ದುರಂತ ಸಂಭವಿಸಿರಬಹುದು. ಆದರೆ ಇದಕ್ಕೆ ನಿಖರವಾದ ಚಾರಿತ್ರಿಕ ದಾಖಲೆಗಳು ದೊರೆಯುವುದಿಲ್ಲ. ವಯಸ್ಸಾದ ತಂದೆಯ ಕಿರಿಯ ಹೆಂಡತಿಯರು ತಮ್ಮ ಬಲ ಮಕ್ಕಳನ್ನೆ ಪ್ರೀತಿಸಹೋಗಿ ಅನಾಹುತ ಮಾಡಿದ ಅನೇಕ ಕಥೆಗಳು ಇತಿಹಾಸ ಮತ್ತು ಜಾನಪದಗಳೆರಡರಲ್ಲೂ ದೊರೆಯುತ್ತವೆ. ಅಶೋಕ ಚಕ್ರವರ್ತಿಯ ಮಗ ಕುಣಾಲನನ್ನು ಕುರಿತಂತೆ ಚಾರಿತ್ರಿಕ ದಾಖಲೆಯೊಂದು ದೊರೆಯುತ್ತದೆ. ತನ್ನ ಕಿರಿಯ ಪತ್ನಿಯೊಬ್ಬಳಲ್ಲಿ ಮೋಹಗೊಂಡನೆಂಬ ಕಾರಣದಿಂದ ಅಶೋಕ ತನ್ನ ಮಗ ಕುಣಾಲನ ಕಣ್ಣು ಕೀಳಿಸಿದನಂತೆ. ಕಂಪಿಲರಾಯ ಮತ್ತು ಕುಮಾರರಾಮನ ಮಧ್ಯೆ ಇಂತಹದೊಂದು ಘಟನೆ ನಡೆದಿರಬೇಕು.
ಮೈಸೂರು ರಾಜವಂಶಕ್ಕೆ ಸಂಬಂಧಿಸಿದ ಎರಡು ಘಟನೆಗಳು ಜಾನಪದ ಕಥೆಗಳಾಗಿ ಇಂದಿಗೂ ಹೆಸರುವಾಸಿಯಾಗಿರುವುದು ಕಂಡುಬರುತ್ತದೆ. ಇವುಗಳಲ್ಲಿ ಯದುವಂಶದ ಮೂಲವನ್ನು ಕುರಿತಾದ ಕಾರುಗಹಳ್ಳಿಯ ಕಾಳಗ, ಮತ್ತೊಂದು ಸುಮಾರು ಹದಿನೇಳನೆಯ ಶತಮಾನದ ಕೊನೆಯ ಪಿರಿಯಾಪಟ್ಟಣದ ಕಾಳಗ. ಇವುಗಳಲ್ಲಿ ಮೊದಲನೆಯದು ಕಾಲದ ದೃಷ್ಟಿಯಿಂದ ಹದಿಮೂರನೆಯ ಶತಮಾನಕ್ಕೆ ಸಂಭಂಧಿಸಿದ್ದು, ಮೈಸೂರು ಅರಸರ ವಂಶದ ಮೂಲ ಪುರುಷರ ಕಥೆಯನ್ನು ಹೇಳುತ್ತದೆ. ರಾಜ ಒಡೆಯನ ಕಾಲಕ್ಕೆ ಸಂಬಂಧಿಸಿದ ಇದರ ಮುಂದಿನ ಭಾಗವೂ ಇದೆಯಾದರೂ ಅದು ಜಾನಪದದಲ್ಲಿ ಅಷ್ಟೊಂದು ಮಹತ್ವವನ್ನು ಪಡೆದಿಲ್ಲ. ಪಿರಿಯಾಪಟ್ಟಣದ ಕಾಳಗ ಮೈಸೂರು ಅರಸರಿಗೂ ಪಿರಿಯಾಪಟ್ಟಣದ ಅರಸರಿಗೂ ನಡೆದ ಯುದ್ಧದ ಕಥೆ, ಮೈಸೂರು ರಾಜವಂಶದ ಪ್ರಸಿದ್ಧ ದೊರೆಯಾದ ರಣಧೀರ ಕಂಠೀರವನ ಕಾಲದಲ್ಲಿ ಒಮ್ಮೆ, ಅನಂತರ ಇನ್ನೊಮ್ಮೆ ಈ ಕಥೆ ನಡೆದಿರಬಹುದೆಂದು ಊಹಿಸಲವಕಾಶವಿದೆ ಕೊನೆಯದು ದುರಂತದಲ್ಲಿ ಅಂತ್ಯವಾಗುವುದರಿಂದ ಪ್ರಾಯಃ ಅದೇ ಪ್ರಧಾನವಾಗಿ ಜನಜನಿತವಾಗಿ ಇತಿಹಾಸದಿಂದ ಜಾನಪದಕ್ಕೆ ಇಳಿದಿದೆ.
ಹದಿನಾಡು ಮತ್ತು ಕಾರುಗಹಳ್ಳಿ ಅಕ್ಕಪಕ್ಕದ ಎರಡು ರಾಜ್ಯಗಳು. ಹದಿನಾಡಿನ ರಾಜನಿಗೆ ಒಬ್ಬಳೇ ಮಗಳು. ಹೀಗಿರುವಾಗ ಹದಿನಾಡ ರಾಜ ಇದ್ದಕ್ಕಿದ್ದ ಹಾಗೆಯೇ ತೀರಿಕೊಂಡನು. ಈ ಸಂದರ್ಭವನ್ನು ದುರುಪಯೋಗ ಪಡಿಸಿಕೊಂಡ ಕಾರುಗಹಳ್ಳಿಯ ರಾಜ ಮಾರನಾಯಕನು ಹದಿನಾಡ ರಾಜಕುಮಾರಿಯನ್ನು ತನಗೆ ಕೊಟ್ಟು ಮದುವೆ ಮಾಡಿಕೊಡಬೇಕೆಂದು ಹೇಳಿಕಳಿಸಿದನು. ಈ ಮೂಲಕಹದಿನಾಡನ್ನುತನ್ನ ವಶ ಮಾಡಿಕೊಳ್ಳುವುದು ಮಾರನಾಯಕನ ಉದ್ದೇಶವಾಗಿತ್ತು. ಆದರೆ ಹದಿನಾಡವರಿಗೆ ತೊರೆಯ ಜಾತಿಗೆ ಸೇರಿದ ಮಾರನಾಯಕನಿಗೆ ಮಗಳ ಕೊಡಲು ಇಷ್ಟವಿರಲಿಲ್ಲ. ಕೊಡುವುದಿಲ್ಲವೆಂದು ಹೇಳುವಂತೆಯೂ ಇಲ್ಲ. ಹದಿನಾಡ ರಾಣಿ ಮತ್ತು ರಾಜಕುಮಾರಿಯರು ಮಾರನಾಯಕನಿಂದ ಪಾರಾಗುವುದನ್ನು ಕಾಣದೆ ತೊಳಲುತ್ತಿದ್ದರು.
ಹೀಗಿರುವಲ್ಲಿ ಇಬ್ಬರು ಯುವಕರು ದೇಶಯಾತ್ರೆ ಮಾಡುತ್ತಾ ಹದಿನಾಡಿಗೆ ಬಂದರು. ಅವರಿಗೆ ಈ ರಾಜಕುಮಾರಿಯ ವಿಷಯ ತಿಳಿಯಿತು. ಶೂರರಾದ ಅವರು ಕೂಡಲೇ ತಾವು ಸಹಾಯ ಮಾಡುವುದಾಗಿ ಹೇಳಿಕಳಿಸಿದರು. ಕೂಡಲೇ ರಾಣಿಯು ಅವರನ್ನು ಅರಮನೆಗೆ ಕರೆಸಿಕೊಂಡು ಸಮಾಲೋಚಿಸಿದಳು. ಮಾರನಾಯಕನನ್ನು, ರಾಜಕುಮಾರಿಯನ್ನು ಮದುವೆಯಾಗಲು ಬರುವಂತೆ ಅಹ್ವಾನಿಸಲಾಯಿತು. ನಿರಾಯುಧನಾಗಿ ಮದುವೆಗೆ ಬಂದಾಗ ಅವನನ್ನು ಸಂಹರಿಸುವುದೆಂದು ಆ ಯುವಕರು ಯೋಚಿಸಿದರು. ಈ ಯಾವುದನ್ನೂ ತಿಳಿಯದ ಮಾರ ನಾಯಕನು ಮದುವೆಗೆ ಬಂದಾಗ ಈ ಯುವಕರು ಮಾರನಾಯಕನನ್ನು, ಮಾರನಾಯಕನ ಕಡೆಯವರನ್ನು ಸಂಹರಿಸಿದರು. ತಮ್ಮನ್ನು ಈ ಸಂಕಟದಿಂದ ಪಾರು ಮಾಡಿದುದಕ್ಕಾಗಿ ಹದಿನಾಡ ರಾಜಕುಮಾರಿಯನ್ನು ಆ ಯುವಕರಲ್ಲಿ ಹಿರಿಯನಿಗೆ ಕೊಟ್ಟು ಮದುವೆ ಮಾಡಿದರು. ಇವನೇ ಮೈಸೂರು ರಾಜಮನೆತನದ ಮೂಲಪುರುಷ.
ಈ ಕಥೆ ಇತಿಹಾಸದಲ್ಲಿ ಹೀಗಿದೆ. ತೊರೆಯ ಜಾತಿಯ ಮಾರನಾಯಕ ಹದಿನಾಡಿನ ಬೆಟ್ಟದ ಚಾಮರಾಜನ ಮಗಳನ್ನು ತಾನು ಮದುವೆಯಾಗುತ್ತೇನೆಂದು ಕೇಳಿದ. ಆಗ ಚಾಮರಾಜನಿಗೆ ಬುದ್ಧಿ ವಿಕಲ್ಪವಾಗಿತ್ತು. ಅವನಿಗೆ ಗಂಡುಸಂತಾನವಿರಲಿಲ್ಲ. ದ್ವಾರವತಿಯಿಂದ ಬಂದ ವಿಜಯ ಮತ್ತು ಕೃಷ್ಣ ಎಂಬ ಯದುವಂಶದ ಯುವಕರು ಮಾರನಾಯಕನನ್ನು ನಿಗ್ರಹಿಸಿ ಹದಿನಾಡ ರಾಜಕುಮಾರಿಯನ್ನು ಮದುವೆಯಾದರು.
ತಾಳಿಕೋಟೆಯ ಸೋಲಿನ ನಂತರ ವಿಜಯನಗರ ಸಾಮ್ರಾಜ್ಯ ಮತ್ತೆ ತಲೆಯೆತ್ತುವುದು ಆಗಲಿಲ್ಲ. ಆದರೆ ಅನೆಗೊಂದಿಯಿಂದ ಇವರು ಸ್ವಲ್ಪ ಕಾಲ ಆಳಿದರೂ ಸಾವಂತರು, ಮಾಂಡಲೀಕರು, ಪಾಳೇಗಾರರು, ನಾಡಗೌಡರೆಲ್ಲಾ ತಾವೇ ಸ್ವತಂತ್ರರೆಂದು ಘೋಷಿಸಿಕೊಂಡರು. ಹಾಗೆ ಮಾಡಿದವರಲ್ಲಿ ಶ್ರೀರಂಗರಾಯನ ಕಿರಿಯ ಹೆಂಡತಿ ಅಲಮೇಲಮ್ಮ ಎಂಬುವಳನ್ನು ಉಪಾಯದಿಂದ ಒಳಹಾಕಿಕೊಡು ಅವಳಲ್ಲಿದ್ದ ಅಪಾರ ಸಂಪತ್ತನ್ನು ಲಪಟಾಯಿಸಿದನು, ಅಲಮೇಲಮ್ಮ ಕಾವೇರಿ ನದಿಯಲ್ಲಿಬಿದ್ದು ಸತ್ತಳು. ಈ ಬಗ್ಗೆಯೂ ಒಂದು ಜಾನಪದ ಕಥೆಯುಂಟು[1] ಆ ಕಾಲದಲ್ಲಿ ರಾಜಗೌಡನನ್ನು ಮುವ್ವತ್ತುಮೂರು ಹಳ್ಳಿಯ ಒಡೆಯ ಎಂದು ಕರೆಯಲಾಗಿದೆ. ಅಲಮೇಲಮ್ಮನಿಂದ ದೊರೆತ ಸಂಪತ್ತಿನಿಂದ ಈತ ತನ್ನ ಶಕ್ತಿ ಸಾಮರ್ಥ್ಯಗಳನ್ನು ವೃದ್ಧಿಪಡಿಸಿಕೊಂಡನು. ಕಾರುಗಹಳ್ಳಿಯ ವೀರ ರಾಜಯ್ಯನನ್ನು ಸೋಲಿಸಿ ಕಾರುಗಹಳ್ಳಿಯ ಕೋಟೆಯನ್ನು ಕೆಡವಿಸಿ ಹಳ್ಳು ನೆಡಸಿದನು.
ಮೇಲಿನ ಚಾರಿತ್ರಿಕ ಅಧಾರಗಳನ್ನು ಸೂಕ್ಷ್ಮವಾಗಿ ಗಮನಿಸಿದರೆ ಮೈಸೂರು ರಾಜವಂಶದ ಮೊದಲನೇ ರಾಜನೇ ರಾಜ ಒಡೆಯ. ಇಲ್ಲಿಂದ ಹಿಂದೆ ಈ ವಂಶದವರು ರಾಜರಾಗಿದ್ದ ಬಗ್ಗೆ ಖಚಿತವಾದ ಚಾರಿತ್ರಿಕ ಆಧಾರಗಳು ದೊರೆಯುವದಿಲ್ಲ. ಹೀಗಾಗಿ ಯದುರಾಯನ ಕಥೆ ಕಲ್ಪಿತವಾದುದಾಗಿರುವ ಸಾಧ್ಯತೆ ಇದೆ. ಪ್ರಾಯಃ ಮೈಸೂರಿನ ಅರಸು ಮನೆತನದ ಪೂರ್ವಿಕರು ಹದಿನಾಡು ಗ್ರಾಮದ ಗೌಡರಾಗಿದ್ದಿರಬೇಕು. ಕಾರುಹಳ್ಳಿಯ ನಾಯಕ ಮಾರನಾಯಕನಿಗೂ ಅವರಿಗೂ ಘರ್ಷಣೆಯಾಗಿರಬೇಕು. ಈ ಕಥೆಯನ್ನು ಅದರ ಅಧಾರದಿಂದ ರೂಪಿಸಿರಬೇಕು. ಮೈಸೂರಿಗೆ ಅನತಿ ದೂರದಲ್ಲಿರುವ ಉತ್ತನ್ಹಳ್ಳಿಯ ಗುಡ್ಡದ ಮೇಲಿರುವ ಸಿದ್ಧೇಶ್ವರ ದೇವಾಲಯ ಕಂಬವೊಂದರ ಮೇಲೆ ಮಾರನಾಯಕನ ಚಿತ್ರ ಕೆತ್ತಲಾಗಿದೆ.
ಪಿರಿಯಾಪಟ್ಟಣದ ವೀರರಾಜನಿಗೆ ಮೈಸೂರು ಅರಮನೆಯ ಹೆಣ್ಣು ಮಗಳನ್ನು ಕೊಟ್ಟು ಮದುವೆಯಾಗಿತ್ತು. ಆಕೆಗೆ ಅತ್ಯಂತ ಸ್ಪುರದ್ರೂಪಿಯಾದ ಮಗಳಿದ್ದಳು. ಅನೇಕ ವರ್ಷಗಳ ಕಾಲ ಯುದ್ಧರಂಗದಲ್ಲಿದ್ದ ರಾಜನಿಗೆ ತನಗೆ ಮಗಳಾದ ಸುದ್ದಿಯೇ ತಿಳಿದಿರಲಿಲ್ಲ. ಅವನು ಹಿಂತಿರುಗಿ ಬಂದಾಗ ಅರಮನೆಯ ಮಹಡಿಯಲ್ಲಿ ತಲೆಯೊಣಗಿಸುತ್ತಿದ್ದ ಸುಂದರಿಯನ್ನು ಕಂಡು ಮೋಹಗೊಂಡ ಕಡೆಗೆ ಆಕೆ ತನ್ನ ಮಗಳೆಂದು ತಿಳಿದರೂ ಕಮಾಂಧನಾದ ಆತ ಆಕೆಯನ್ನು ಮಧುವೆಯಾಗುವುದಾಗಿ ಹಠ ಹಿಡಿದ. ಈ ವಿಚಿತ್ರ ವರ್ತನೆಯನ್ನು ಕಂಡ ರಾಣಿ ಮಗಳನ್ನು ಗುಟ್ಟಾಗಿ ಮೈಸೂರಿಗೆ ಸಾಗಿಸಿದಳು. ಈ ಸಂಗತಿ ಕೇಳಿ ಕೆರಳಿದ ವೀರರಾಜ ಆಕೆಯನ್ನು ಹಿಂದಕ್ಕೆ ಕಳಿಸುವಂತೆ ಮೈಸೂರು ಅರಸನಿಗೆ ಓಲೆ ಬರೆಸಿದ. ಮೈಸೂರಿನವರು ಅದಕ್ಕೆ ಬೆಲೆ ಕೊಡಲಿಲ್ಲ. ಇದರಿಂದ ಕುಪಿತನಾದ ವೀರರಾಜ ಮೈಸೂರಿನ ಮೇಲೆ ಯುದ್ದ ಘೋಷಿಸಿದ.
ಮಾಲಿಂಗಿ ಮಡುವಾಗಲಿ
ತಲಕಾಡು ಮರಳಾಗಲಿ
ಮೈಸೂರು ಅರಸರಿಗೆ ಮಕ್ಕಳಿಲ್ಲದೇ ಹೋಗಲಿ
ಎಂದು ಶಾಪವಿತ್ತು ಆಕೆ ಸತ್ತಳೆಂಬುದು ನಡೆದ ಘಟನೆಯನ್ನು ಮುಚ್ಚಿಹಾಕಲು ಅನಂತರ ಕಟ್ಟಿದ ಕಥೆಯೆಂಬುದನ್ನು ಗಮನಿಸಬಹುದು.
ಮೈಸೂರಿನ ದಳವಾಯಿ ಬಂದು ಪಿರಿಯಾಪಟ್ಟಣಕ್ಕೆ ಮುತ್ತಿಗೆ ಹಾಕಿದ. ಘೊರವಾದ ಯುದ್ಧ ನಡೆಯಿತು. ವೀರರಾಜನಿಗೆ ತಾನು ಸೋಲುವುದು ಖಚಿತವಾಯಿತು. ಅವನು ತನ್ನ ಅರಮನೆಗೆ ಬಂದ. ಎಲ್ಲಾ ಮಡದಿಯರನ್ನೂ ಕರೆದ. ಅವರನ್ನೆಲ್ಲಾ ತಾನೇ ಕೈಯಾರೆ ಕೊಂದು ಹಾಕಿದ. ಮತ್ತೆ ಯುದ್ದ ರಂಗಕ್ಕೆ ನಡೆದು ವೀರಾವೇಶದಿಂದ ಹೋರಾಡಿ ಸತ್ತ. ಇದು ಪಿರಿಯಾಪಟ್ಟಣದ ಕಾಳಗದ ಕಥೆ.
ಪಿರಿಯಾಪಟ್ಟಣದ ಕಾಳಗ ಮೈಸೂರಿನ ಅರಸ ರಣಧೀರ ಕಂಠೀರವನ ಕಾಲದಿಂದ ಅನೇಕ ದಿನ ನಡೆದ ಕಥೆ. ಏಕೆಂದರೆ ಮೈಸೂರಿಗೂ ಪಿರಿಯಾಪಟ್ಟಣ, ನಂಜರಾಜಪಟ್ಟಣ, ಕೊಡಗಿಗೂ ಯುಧ್ದಗಳು ನಡೆದಿರುವ ದಾಖಲೆಗಳಿವೆ. ಹಿರಿಯರಾಜನು ಸಿಂಗಪಟ್ಟಣವನ್ನು ಜೀರ್ಣೊದ್ದಾರ ಮಾಡಿಸಿ ಹಿರಿಯ ರಾಜಪುರವೆಂದು ಹೆಸರಿಟ್ಟಿದ್ದು. ಸ್ವಸ್ತಿಶ್ರೀ ವಿಜಯಾಭ್ಯುದಯ ಶಾಲಿವಾಹನ ಶಕ ೧೫೧೧ನೆಯ ಸರ್ವದಾರಿ ಸಂವತ್ಸರದ ಅಶ್ವಿಜ ಶು ೧೦ ರಲ್ಲು ಅಂದರೆ ಈ ದಿವಸ ಕ್ರಿ.ಶ. ೧೫೯೦ನೆಯ ಜೂನ್ ೨೯ನೆಯತಾರೀಕು ಗುರುವಾರಕ್ಕೆ ಸರಿಹೋಗುತ್ತದೆ. ೧೪೯೦ರಲ್ಲಿದ್ದ ಹಿರಿಯ ರಾಜನ ಅನಂತರ ಬಂದವನು ವಿರುಪರಾಜೇಂದ್ರ. ಈತ ೧೬೧೨ರಲ್ಲಿ ಪಟ್ಟಕ್ಕೆ ಬಂದು ೧೬೪೪ರಲ್ಲಿ ಮೈಸೂರಿನ ದೊರೆ ಕಂಠೀರವ ನರಸರಾಜನ ಪರವಾಗಿ ಯುದ್ಧ ಮಾಡಿದ ಕಳಲೆಯ ದೊಡ್ದಯ್ಯನೊಡನೆ ಹೋರಾಡಿ ಸತ್ತನು. ಚಂಗಾಳ್ವರಿಗೂ ಮೈಸೂರಿನ ಅರಸರಿಗೂ ಅನೇಕ ಯುದ್ಧಗಳಾಗಿ ಇದರೊಂದಿಗೆ ಒಂದು ರೀತಿಯಲ್ಲಿ ಚಂಗಾಳ್ವರ ಆಳ್ವಿಕೆಯೇ ಕೊನೆಗೊಂಡುದರಿಂದ ಈ ಕಥೆ ಹುಟ್ಟಿರಬೇಕು. ವೀರರಾಜ ಮಗಳನ್ನೇ ಮದುವೆಯಾಗಲು ಹವಣಿಸಿದ ಬಗ್ಗೆ ಚಾರಿತ್ರಿಕ ದಾಖಲೆಗಳಲ್ಲಿ. ಈ ವೀರರಾಜನ ಮಗಳನ್ನೇ ಮದುವೆಯಾಗಲು ಹವಣಿಸಿದ ಬಗ್ಗೆ ಚಾರಿತ್ರಿಕ ದಾಖಲೆಗಳಿಲ್ಲ. ಈ ವೀರರಾಜನ ಸಮಕಾಲೀನ ಚಂದ್ರಪ್ರಭ ಚತೆಯ ಕರ್ತೃ. ಪಿರಿಯಾಪಟ್ಟಣದ ದೊಡ್ಡಯ್ಯ ಸಹ ತನ್ನ ಕಾವ್ಯದಲ್ಲಿ ಇಂತಹ ಯಾನ ಘಟನೆಯನ್ನೂ ಉಲ್ಲೇಖಿಸಿಲ್ಲ. ನಮಗೆ ದೊರೆಯುವ ಅನೇಕ ಪಾಠಗಳ ಪಿರಿಯಾಪಟ್ಟಣದ ಕಾಳದ ಜನಪದ ಕಾವ್ಯಗಳಲ್ಲಿಯೂ ಮಗಳ ಪ್ರಸಂಗಬರುವುದಿಲ್ಲ. ಇದು ಪ್ರಧಾನವಾಗಿ ಚಂಗಾಳ್ವ ಮತ್ತು ಮೈಸೂರು ಅರಸರ ಮೇಲ್ಮೆಯ ಯುದ್ಧ. ಯಾವುದೋ ಕಾರಣಕ್ಕಾಗಿ ಈ ಮಗಳ ಪ್ರಸಂಗ ಬಂದು ಸೇರಿ ಕೊಂಡಿದೆ. ಯುದ್ಧಕ್ಕೆ ಹೋದ ತಂದೆಗೆ ಮಕ್ಕಳು ಹುಟ್ಟಿದ ಸುದ್ದಿತೇ ತಿಳಿಯದ ಅನಾಹುತ ಸಂಭವಿಸಿದ ಅನೇಕ ಕಥೆಗಳು ಇವೆ. ಉದಾಹರಣೆಗೆ ಸೊಹರಬ್ – ರುಸ್ತುಂ ಕಥೆ ನೋಡಬಹುದು.
ಮೈಸೂರು ರಾಜ್ಯದ ಇತಿಹಾಸಕ್ಕೆ ಸೀತೆದಂಡು ಮತ್ತು ಟಿಪ್ಪು ಸುಲ್ತಾನ್ ಲಾವಣಿಗಳ ಮತ್ತೆರಡು ಇತಿಹಾಸ ಜಾನಪದವಾಗಿರುವ ಘಟನೆಗಳು. ಈ ಎರಡು ಟಿಪ್ಪುಸುಲ್ತಾನನ ಕಾಲದವು. ಒಂದು ನಾಲ್ಕನೆಯ ಮೈಸೂರು ಯುದ್ಧ ಸಮಯದಲ್ಲಿ ಟಿಪ್ಪು ಚಿಕ್ಕಂದಿನಿಂದ ನಂಬಿದ ಅಮೀರ್ ಸಿದ್ದಿಕ್ ಅವನಿಗೆ ಮೋಸ ಮಾಡಿದುದು. ಮತ್ತೊಂದು ಟಿಪ್ಪು ಅಧಿಕಾರಕ್ಕೆ ನಂಬಿದ ಅಮೀರ್ ಸಿದ್ದಿಕ್ ಅವನಿಗೆ ಮೋಸ ಮಾಡಿದುದು. ಮತ್ತೊಂದು ಟಿಪ್ಪು ಅಧಿಕಾರಕ್ಕೆ ಬಂದ ಹೊಸದರಲ್ಲಿ ಹಿಂದೂ ಧರ್ಮದ ವಿರುದ್ಧ ನಡೆದುಗೊಂಡು ರೀತಿಗೆ ಪ್ರತಿಭಟನೆಯಾಗಿ ಮೂಡಿಬಂದುದು.
ಸೀತೆ ದಂಡು ಟಿಪ್ಪು ಮೈಸೂರನ್ನು ಸುಲ್ತಾನೀ ರಾಜ್ಯವಾಗಿ ಪರಿವರ್ತಿಸಲು ಪ್ರಯತ್ನಿಸುವುದಕ್ಕೆ ಜನರಿಂದ ಬಂದ ವಿರೋಧದ ಘಟನೆ. ಮೈಸೂರಿನ ಹಳ್ಳಿ ಹಳ್ಳಿಗಳಲ್ಲಿಯೂ ಯುವಕರು ಸೀತೆದಂಡು ಎಂಬ ಸೇನೆಯೊಂದನ್ನು ಕಟ್ಟಿ ಯುದ್ಧ ಸಿದ್ಧತೆ ನಡೆಸಿದ ಕಥೆ. ಈ ದಂಡಿನ ಮುಖಂಡರು ಟಿಪ್ಪು ವಿರುದ್ಧ ಇಂಗ್ಲೀಷರ ಜೊತೆಯಲ್ಲಿಯೂ ಸಂಧಾನ ನಡೆಸಿದರು. ಈ ಸಂಗತಿಯನ್ನು ಕರ್ನಲ್ ವಿಲಿಕ್ಸ್ ತನ್ನ ಮೈಸೂರಿನ ಚರಿತ್ರೆಯಲ್ಲಿ ಉಲ್ಲೇಖಿಸಿದ್ದಾನೆ. ಇದೇ ಕಥೆಯನ್ನಾಧರಿಸಿ ವೀರಕೇಸರಿ ಸೀತಾರಾಮಶಾಸ್ತ್ರಿಯವರು ದೌಲತ್ ಎಂಬ ಕಾದಂಬರಿಯನ್ನೂ, ಶ್ರೀ ಎಂ. ಆರ್. ಶ್ರೀಯವರು ಧರ್ಮ್ ದುರಂತ ಎಂಬ ನಾಟಕವನ್ನೂ ರಚಿಸಿದ್ದಾರೆ. ಇಂಗ್ಲೀಷರೊಂದಿಗಿನ ಯುದ್ಧಗಳಲ್ಲಿ ಟಿಪ್ಪು ಅನುಭವಿಸಿದ ಸೋಲಿಗೆ ಈ ಜನವಿರೋಧವೇ ಕಾರಣ ಎಂದು ಅನೇಕ ಆಂಗ್ಲ ಚರಿತ್ರಕಾರರು ಹೇಳಿದ್ದಾರೆ[2].
ಟಿಪ್ಪು ಮತ್ತು ಅಮೀರ್ ಸಿದ್ದಿಕ್ ಬಾಲ್ಯ ಸ್ನೇಹಿತರು, ಚಿಕ್ಕಂದಿನಿಂದಲೂ ಆಟ ಪಾಠಗಳಲ್ಲಿ ಮತ್ತಿತರ ವಿಷಯಗಳಲ್ಲಿ ಈ ಇಬ್ಬರೂ ಒಂದು. ಆದರೆ ಅಮೀರ್ ಸಿದ್ದಿಕ್ ಕಾಮುಕ. ಅವನ ಈ ಸ್ವಭಾವವನ್ನು ಅರಿತಿದ್ದ ಹೈದರಾಲಿ ಅವನನ್ನು ಹಿಂದೂ ಹುಡುಗಿಯೊಬ್ಬಳನ್ನು ಕೆಡಸಿದ ಆರೋಪದ ಮೇಲೆ ಬಂಧೀಖಾನೆಯಲ್ಲಿರಿಸಿದ್ದ. ಹಿಂದೂ ಮುಸಲ್ಮಾನರಲ್ಲಿ ಪರಸ್ಪರ ವಿರೋಧ ಹುಟ್ಟಿಸುವುದೂ ಈತನ ಕೆಟ್ಟ ಗುಣವಾಗಿತ್ತು. ಟಿಪ್ಪು ಅಧಿಕಾರಕ್ಕೆ ಬಂದೊಡನೆಯೇ ಈತನನ್ನು ಬಂಧನದಿಂದ ಬಿಡುಗಡೆ ಮಾಡಿ ಅಮೀರ್ ಪದವುಯನ್ನು ಕೊಟ್ತ. ಸಿದ್ದಿಕ್, ಅಮೇರ್ ಸಿದ್ದಿಕ್ ಆದುದು ಚೇಳಿಗೆ ಪಾರುಪತ್ಯ ಕೊಟ್ಟಂತಾಯಿತು. ಅವನು ಹಿಂದುಗಳ ಬಗೆಗೆ ತನಗಿದ್ದ ರೋಷವನ್ನು ಬಹಿರಂಗವಾಗಿಯೇ ಪ್ರಕಟಿಸಿದ. ಅಷ್ಟೇ ಅಲ್ಲ ಮುಸಲ್ಮಾನ ಸೈನಿಕರಿಂದ ಹಿಂದು ಹೆಣ್ಣು ಮಕ್ಕಳ ಮಾನಭಂಗ ಮಾಡಿಸಿದ. ಈ ಎಲ್ಲವನ್ನು ಟಿಪ್ಪುವೇ ಮಾಡಿಸುತ್ತಿದ್ದಾನೆಂದು ಜನರಲ್ಲಿ ಪ್ರಚಾರ ಮಾಡಿದ. ಇಡೀ ಹಿಂದುಗಳಲ್ಲಿ ಅಸಮಾಧಾನ ಭುಗಿಲೆದ್ದಿತು. ಇದನ್ನರಿತೇ ಇಂಗ್ಲಿಷರು ಶ್ರೀರಂಗಪಟ್ಟಣವನ್ನು ವಶಪಡಿಸಿಕೊಳ್ಳುವ ನಿರ್ಧಾರ ಮಾಡಿದರು. ಈ ಸಂದರ್ಭವನ್ನು ಉಪಯೋಗಿಸಿಕೊಂಡು ಅಮೀರ ಸಿದ್ದಿಕ್ ತಾನೇ ನವಾಭನಾಗಲು ಯತ್ನಿಸಿದ. ಅವನು ಇಂಗ್ಲಿಷರೋಂದಿಗೆ ಸಂಬಂಧವಿರಿಸಿಕೊಂಡಿದ್ದ. ನಾಲ್ಕನೆಯ ಮೈಸೂರು ಯುದ್ಧದಲ್ಲಿ ಕೋಟೆಯನ್ನು ಹಲ್ಲೆ ಮಾಡಲು ಸರಿಯಾದ ಜಾಗ ಯಾವುದೆಂಬುದನ್ನು ನಿಶಾನೆಯ ಮೂಲಕ ತೋರಿ ಟಿಪ್ಪುವಿನ ಪಥನಕ್ಕೆ ಕಾರಣನಾದ. ಇದು ಮೀರ್ ಸಾಧಕನ ಮೋಸ ಎಂದೇ ಜನಪದ ದಲ್ಲಿ ಪ್ರಸಿದ್ಧವಾಗಿದೆ. ‘ಬೇಷಕ್ ತಮಾಷ’ ಲಾವಣಿ ಅಮೀರ್ ಸಿದ್ದಿಕ್ ಟಿಪ್ಪುವಿನ ವಿರುದ್ಧ ಇಂಗ್ಲೀಷರ ಜೊತೆಯಲ್ಲಿ ನಡೆಸಿದ ಕುತಂತ್ರದ ಕಥೆಯೇ ಆಗಿದೆ.
ತರೀಕೆರೆಯ ಪಾಳೆಯಗಾರ ಸರ್ಜಪ್ಪ ನಾಯಕ ಇಂಗ್ಲೀಷರ ವಿರುದ್ಧ ಬಂಡೆದ್ದ ಘಟನೆ ಸರ್ಜಪ್ಪ ನಾಯಕ ಲಾವಣಿಯೆಂದೇ ಪ್ರಸಿದ್ದವಾಗಿದೆ. ಕ್ರಿ.ಶ. ೧೫೬೫ರಲ್ಲಿ ತಾಳಿಕೋಟೆಯ ಯುದ್ಧ ಕಾಲದ ಹನುಮಪ್ಪ ನಾಯಕ ಎಂಬುವನು ವಿಜಯನಗರದ ಪರವಾಗಿ ಪ್ರಕಟಿಸಿದ ಅತಿಶಯವಾದ ಶೌರ್ಯ ಪರಾಕ್ರಮಗಳಿಗೆ ಪುರಸ್ಕಾರ ರೂಪವಾಗಿ ವಿಜಯನಗರದ ಆಗಿನ ದೊರೆ ಸಂತೇ ಬೆನ್ನೂರಿನ ಪಾಳೆಗಾರಿಕೆಯನ್ನೇ ಕೊಟ್ಟನು. ಮುಂದೆ ಇವರು ತಮ್ಮ ರಾಜಧಾನಿಯನ್ನುತರೀಕೆರೆಗೆ ಬದಲಾಯಿಸಿಕೊಂಡರು. ಅವರಿಗೆ ಮುಂದೆ ತರೀಕೆರೆ ಪಾಳೆಯಗಾರರೆಂದೇ ಹೆಸರಾಯಿತು. ವಿಜಯನಗರದ ನಂತರ ಇವರು ಶ್ರೀರಂಗಪಟ್ಟಣಕ್ಕೂ ಅಧೀನರಾಗಿದ್ದರು. ಜನಪದ ಸರ್ಜಪ್ಪನಾಯಕನ ಲಾವಣಿಯ ಕಥೆ ಹೀಗಿದೆ: ಸರ್ಜಪ್ಪ ತರೀಕೆರೆಯ ಪಾಳೆಯಗಾರ. ಇಂಗ್ಲೀಷರು ಈತನಿಗೆ ಅಪಾರ ಕಪ್ಪಕಾಣಿಕೆ ಕೊಡಬೇಕೆಂದು ಪೀಡಿಸಿದರು. ಆತ ಕಪ್ಪ ಕೊಡಲು ಒಪ್ಪಲಿಲ್ಲ. ಸರಿ ಇಬ್ಬರಿಗೂ ಲಡಾಯಿ ಆರಂಭವಾಯಿತು. ಏನು ಮಾಡಿದರು ಸರ್ಜಪ್ಪನಾಯಕನನ್ನು ಹಿಡಿಯಲು ಆಗಲಿಲ್ಲ ಇಡೀ ಇಂಗ್ರೇಜಿ ಸೇನೆ ತಲ್ಲಣಿಸಿಹೋಯಿತು. ಶಕ್ತಿಯಿಂದ ಸಾಧ್ಯವಿಲ್ಲ ಎಂಬುದನ್ನು ಇಂಗ್ರೇಜಿಯವರು ಯುಕ್ತಿಯಿಂದ ಸಾಧಿಸಲು ತೀರ್ಮಾನಿಸಿದರು. ಸರ್ಜಪ್ಪನಾಯಕನಿಗೆ ರಂಗಮ್ಮ ಎಂಬ ಉಪಪತ್ನಿ ಇದ್ದಳು. ಇಂಗ್ಲೀಷರು ಆಕೆಗೆ ಹಣದ ಅಮಿಷವೊಡ್ಡಿ ಅವನು ಮನೆಗೆ ಬಂದಾಗ ಸೂಚನೆ ನೀಡಬೇಕೆಂದು ಒಪ್ಪಂದ ಮಾಡಿಕೊಂಡರು. ಅದರಂತೆ ಸರ್ಜಪ್ಪನಾಯಕ ಬಂದಾಗ ರಂಗಮ್ಮ ಊಟದಲ್ಲಿ ಮತ್ತು ಬರುವ ಔಷಧಿ ಹಾಕಿದಳು. ನಾಯಕ ನಿದ್ದೆ ಮಾಡುವಾಗ ಇಂಗ್ಲೀಷರಿಗೆ ಸೂಚನೆ ನೀಡಿದಳು. ಅವರು ಆತನನ್ನು ಬಂಧಿಸಿ ಗಲ್ಲಿಗೇರಿಸಿದರು.
೧೭೯೯ರಲ್ಲಿ ಶ್ರೀರಂಗಪಟ್ಟಣ ಇಂಗ್ಲೀಷರ ವಶವಾದ ಮೇಲೆ ಅದರ ಅಧೀನರು, ಸಾಮಾಂತರು, ಮಾಂಡಲೀಕರು, ಪಾಳೆಯಗಾರರೆಲ್ಲಾ ಈಸ್ಟ್ ಇಂಡಿಯಾ ಕಂಪೆನಿಯ ಅಧೀನರಾದರು. ಹದಿನೆಂಟನೆಯ ಶತಮಾನದ ಆದಿಯಲ್ಲಿ ಬ್ರಿಟಿಷ್ ‘ಸರ್ಕಾರ ದತ್ತೂ’ ಸ್ವೀಕಾರ ನಿಷೇದ ಆಜ್ಞೆಯನ್ನು ಹೊರಡಿಸಿತು. ಅದರಿಂದ ಅನೇಕರು ತಮ್ಮ ರಾಜ್ಯವನ್ನು ಕಳೆದುಕೊಳ್ಳಬೇಕಾಯಿತು. ತರೀಕೆರೆಯ ಪಾಳೆಯಗಾರ ನಂಜಪ್ಪ ನಾಯಕನ ಸ್ಥಿತಿಯೂ ಹಾಗೆಯೇ ಆಯಿತು. ಈತನಿಗೆ ಮಕ್ಕಳಿರಲಿಲ್ಲ. ಇಂಗ್ಲೀಷರು ದತ್ತು ಸ್ವೀಕಾರಕ್ಕೆ ಅವಕಾಶ ಕೊಡಲಿಲ್ಲ. ಶಿವಮೊಗ್ಗೆಯಲ್ಲಿ ಸೀನಿಯರ್ ಕಮೀಷನರ್ ಆಗಿದ್ದ ಕರ್ನಲ್ ಬ್ರಿಗ್ಸ್ ನೊಂದಿಗೆ ನಡೆದ ಸಂಧಾನವೆಲ್ಲಾ ವಿಫಲವಾಯಿತು. ನಂಜಪ್ಪನಾಯಕ ಇದನ್ನು ವಿರೋಧಿಸಿ ದಂಗೆ ಎದ್ದ. ದಂಗೆಯಲ್ಲಿ ಪ್ರಮುಖ ಪಾತ್ರ ಸರ್ಜಪ್ಪ ನಾಯಕನದೆ. ಈ ಭಂಡಾಯ ಅಡಗಿಸುವುದು ಇಂಗ್ಲೀಷರಿಗೂ ಕಷ್ಟವಾಗಿತ್ತು. ಏಕೆಂದರೆ ಜನಾಭಿಪ್ರಾಯ ಪಾಳೆಯಗಾರರ ಪರವಾಗಿತ್ತು.
ಏನಾದರೊಂದು ತೀರ್ಮಾನಕ್ಕೆ ಬರುವುದೊಳ್ಳೆಯದೆಂದು ಕರ್ನಲ್ ಬ್ರಿಗ್ಸ್ ಬೇಷರತ್ತು ಮಾತುಕತೆಗೆ ಒಪ್ಪಿದ. ಕೊನೆಗೊಂದು ದಿನ ಸರ್ಜಪ್ಪನಾಯಕನು ಸೀನಿಯರ್ ಕಮೀಷನರ್ ಕರ್ನಲ್ ಬ್ರ್ಇಗ್ಸ ಬೇಷರತ್ತು ಮಾತುಕತೆಗೆ ಒಪ್ಪಿದ. ಕೊನೆಗೊಂದು ದಿನ ಸರ್ಜಪ್ಪನಾಯಕನು ಸೀನಿಯರ್ ಕಮೀಷನರ್ ಕರ್ನಲ ಬ್ರಿಗ್ಸ್ ನನ್ನು ಕಾಣಲು ಶಿವಮೊಗ್ಗೆಗೆ ಬಂದನು. ಆದರೆ ಮರುದಿನವೇ ನಂಜಪ್ಪ ನಾಯಕನು ಅನಿರೀಕ್ಷಿತವಾಗಿ ಮರಣ ಹೊಂದಿದನು. ಇದರಿಂದ ಪಾಳೆಗಾರಿಕೆಯ ವಿಷಯ ವಿಳಂಬವಾಯಿತು. ಸರ್ಜಪ್ಪನಾಯಕನು ಒಂದು ವಾರ ಕಳೆದ ಮೇಲೆ ಮತ್ತೆ ಸೀನಿಯರ್ ಕಮೀಷನರ್ ಬಳಿಗೆ ಬಂದನು. ನಾಯಕನನ್ನು ಅವರ ಕುಟುಂಬದವರನ್ನು ದಂಗೆಗೆ ಪೂರ್ವ ಸ್ಥಾನದಲ್ಲಿಯೇ ಇರಿಸುವಂತೆ ವಿನಂತಿಸಿದನು. ಬ್ರಿಗ್ಸ್ ಇದಕ್ಕೆ ಒಪ್ಪಿಕೊಂಡನು. ನಾಯಕನಿಗೆ ೩೦ ವರಹ ಮಾಸಿಕ ವೇತನ ಗೊತ್ತು ಪಡಿಸಿದನು. ನಾಯಕನ ಅನುಯಾಯಿಗಳಿಗೆಲ್ಲಾ ಅದೇ ಬಗೆಯ ರಕ್ಷಣೆ ನೀಡಿದನು. ಅವರಲ್ಲಿ ಕೆಲವರನ್ನು ತನ್ನ ಪೋಲಿಸ್ ಪಡೆಯಲ್ಲೂ ನೇಮಿಸಿಕೊಂಡನು. ಆದರೆ ದತ್ತು ಸ್ವೀಕಾರ ಕುರಿತಂತೆ ಮತ್ತೆ ಪರಿಸ್ಥಿತಿ ಬಿಗಡಾಯಿಸಿತು. ಸರ್ಜಪ್ಪನಾಯಕನು ಪುನಃ ದಂಗೆ ಎದ್ದನು. ತನ್ನ ಕಿರಿಯ ಪತ್ನಿಯ ಮನೆಯಲ್ಲಿದ್ದ ಸರ್ಜಪ್ಪ ನಾಯಕನನ್ನು ಬ್ರಿಟಿಷ್ ಪ್ರಭುತ್ವ ಬಂದಿಸಿ ೧೮೩೪ರಲ್ಲಿ ಅವನನ್ನು ಗಲ್ಲಿಗೇರಿಸಿತು.
ಇತಿಹಾಸದ ರೇಖುಗಳನ್ನು ಜಾನಪದದಲ್ಲಿ ಎಲ್ಲಿ ಇತಿಹಾಸ ಸೋಲುತ್ತದೆಯೋ ಅಲ್ಲಿ ದೊರೆಯುತ್ತವೆ. ಪ್ರಾಯಃ ಈ ಕಾರಣದಿಂದಲೇ ಎಲ್ಲಿ ಇತಿಹಾಸ ಸೋಲುತ್ತದೆಯೋ ಅಲ್ಲಿ ಜಾನಪದ ನೆರವಿಗೆ ಬರುತ್ತದೆ ಎಂಬ ಮಾತು ಹುಟ್ತಿರಬೇಕು ಆದರೆ ಈ ನೆರವನ್ನು ಪಡೆಯುವಾಗ ಇತಿಹಾಸಕಾರ ತುಂಬಾ ಎಚ್ಚರಿಕೆ ವಹಿಸಬೇಕು. ದತ್ತು ಸ್ವೀಕಾರ ನಿಷೇದ ಒಂದು ರೀತಿಯಲ್ಲಿ ಭಾರತದ ಉದ್ದಗಲಕ್ಕೆ ಭಾರತೀಯರನ್ನು ಕೆರಳಿಸಿತು. ಸಿಪಾಯಿದಂಗೆಯಂತಹ ಬಂಡಾಯಗಳಿಗೆ ಕಾರಣವಾಯಿತು. ೧೮೩೧ ರಿಂದ ೧೮೪೦ ರವರೆಗೆ ಬ್ರಿಟಿಷರ ವಿರುದ್ಧ ಭಾರತೀಯರು ನಡೆಸಿದ ಆಂದೋಲನದ ಘಟನೆಗಳು ಜಾನಪದ ಸೇರಿ ಲಾವಣಿ, ಕಥನಗೀತೆ, ನಾಟಕ, ಮತ್ತು ಕಥೆಗಳಾಗಿರುವುದನ್ನು ಕಾಣುತ್ತೇವೆ. ಕಿತ್ತೂರು ಚನ್ನಮ್ಮ, ಸಂಗೊಳ್ಳಿ ರಾಯಣ್ಣ ಮುಂತಾದ ಅನೇಕ ಲಾವಣಿಗಳನ್ನು ಸ್ವಾತಂತ್ರ್ಯ ಸಮರ ಕಾಲದಲ್ಲಿ ಜನರನ್ನು ಇಂಗ್ಲೀಷರ ವಿರುದ್ಧ ಲಾವಣಿಗಳನ್ನು ಸ್ವಾತಂತ್ರ್ಯ ಸಮರ ಕಾಲದಲ್ಲಿ ಜನರನ್ನು ಇಂಗ್ಲೀಷರ ವಿರುದ್ಧ ರೊಚ್ಚಿಗೆಬ್ಬಿಸಲು ಉಪಯೋಗಿಸಿಕೊಳ್ಳಲಾಗಿದೆ. ಹೀಗೆಯೇ ಬ್ರಿಟಿಷರ ಗುಂಡಿಗೆ ಬಲಿಯಾದ ಯುವಕರ ಕಥೆಗಳಿವೆ. ಶಿವಪುರ, ವಿಧುರಾತ್ವತದಂತಹ ಸಾಮೂಹಿಕ ಪ್ರತಿಭಟನೆಯ ಘಟಬೆಗಳಿವೆ. ಇವುಗಳೆಲ್ಲವೂ ಇತಿಹಾಸದಿಂದ ಜಾನಪದಕ್ಕೆ ಬಂದಂತಹವೆ. ಇವುಗಳನೇಕರ ದಾಖಲೆ ನಮಗೆ ಸರ್ಕಾರಿ ಕಡತಗಳಲ್ಲಿ ದೊರೆಯುವುದಿಲ್ಲ. ಕಾಲಾನಂತರ ಸ್ವಾತಂತ್ರ್ಯ ಸಂಗ್ರಾಮದ ಇತಿಹಾಸ ಬರೆಯುವವರು ಅನಿವಾರ್ಯವಾಗಿ ಜಾನಪದದ ಮೊರೆಹೋಗಲೇ ಬೇಕಾಗುತ್ತದೆ.
ಕನ್ನಡ ಮತ್ತು ಕರ್ನಾಟಕಕ್ಕೆ ಸೀಮಿತವಾದಂತೆ ಇಂತಹ ಅನೇಕ ಸಂದರ್ಭಗಳು, ಘಟನೆಗಳು ಇವೆ. ಇವುಗಳನ್ನು ವ್ಯವಸ್ಥಿತವಾಗಿ ದಾಖಲು ಮಾಡಿಡಬೇಕಾದುದು ವಿಶ್ವವಿದ್ಯಾಲಯಗಳ, ವಿದ್ವಾಂಸರ ಕರ್ತವ್ಯ, ಕರ್ನಲ್ ಮೆಕೆಂಜಿ, ಪ್ಲೀಟ್, ರೈಸ್, ಮೊಗ್ಲಿಂಗ್ ಮುಂತಾದ ಆಂಗ್ಲ ವಿದ್ವಾಂಸರು ಕೆಲವನ್ನು ಸಂಗ್ರಹಿಸಿದ್ದಾರೆ. ದೇವ ಚಂದ್ರನ ರಾಜಾವಳಿ ಕಥೆ ಈ ದಿಸೆಯಲ್ಲಿ ಒಂದು ಮಹತ್ತರ ಕೃತಿ. ಇತಿಹಾಸ ಮತ್ತು ಜಾನಪದ ಮತ್ತಿತರ ಪೂರಕ ವಿಜ್ಞಾನಗಳ ಅಧ್ಯಯನ ಆಗಿಯೇ ಇಲ್ಲ. ಡಾ. ಜೀ. ಶಂ. ಪರಮಶಿವಯ್ಯ ಅವರ ಕೆಲವು ಉತ್ತಮ ಪ್ರಯತ್ನಗಳನ್ನುಳಿದು ಈ ಕ್ಷೇತ್ರದಲ್ಲಿ ಕೆಲಸ ಆಗಿಯೇ ಇಲ್ಲ. ಈ ವಿಷಯದ ವ್ಯಾಪ್ತಿತುಂಬಾ ವಿಸ್ತಾರವಾದುದು. ಈ ಪ್ರಬಂಧ ಅಲ್ಲಿ ಇಲ್ಲಿ ಚುರುಕಿ ಹಾರಿ ಅದರ ಮಹತ್ವ ತೋರಿಸಲು ಯತ್ನಿಸಿದೆ.
 
2 ಕರ್ನಾಟಕ ಇತಿಹಾಸ ದರ್ಶನ, ಡಾ. ಎಂ. ವಿ. ಕೃಷ್ಣರಾವ್, ಪುಟ೪೩
[1] ಕರ್ನಾಟಕ ಇತಿಹಾಸ ದರ್ಶನ – ಡಾ. ಎಂ. ವಿ. ಕೃಷ್ಣರಾವ್, ಪುಟ೬೬
[2] ಸೀತೆದಂಡು – ಒಂದು ಟಿಪ್ಪಣಿ – ಹ. ಕ, ರಾಜೇಗೌಡ, ಜಾನಪದ, ಹೆಚ್ಚಿನ ವಿವರಗಳಿಗೆ ನೋಡಬಹುದು.
ಜಾನಪದ ಶೋಧ: ೪. ಯಕ್ಷಗಾನ ಸಾಹಿತ್ಯದ ಪ್ರಾಚೀನತೆ (೧)
ಭಾರತದ ಯಾವುದೇ ಧಾರ್ಮಿಕ, ಸಾಮಾಜಿಕ ಮತ್ತು ರಾಜಕೀಯ ವಿಷಯಗಳಿಗೆ ಸಂಬಂಧಿಸಿದಂತೆ ಅಧ್ಯಯನಕ್ಕೆ ತೊಡುಗುವವರಿಗೆ ಅನೇಕ ರೀತಿಯ ಅಡ್ಡಿ ಆತಂಕಗಳು, ಎಡರು ತೊಡರುಗಳು ಅಡ್ಡವಾಗುತ್ತವೆ. ಈ ತೊಂದರೆಗೆ ಕಾರಣ ಭಾರತದಲ್ಲಿ ಕಾಲ ಕಾಲಕ್ಕೆ ಉಂಟಾದ ಧಾರ್ಮಿಕ ಮತ್ತು ಸಾಮಾಜಿಕ ವೈಪರೀತ್ಯಗಳು. ಹೀಗಾಗಿ ನಮ್ಮ ರಾಷ್ಟ್ರದ ನಮ್ಮ ದೇಶದ ಯಾವದೆ ವಿಚಾರದಲ್ಲಿ ಅದರಲ್ಲೂ ಕಲೆ, ಭಾಷೆ, ಸಂಸ್ಕೃತಿಗಳಿಗೆ ಸಂಬಂಧಿಸಿದಂತೆ ಒಂದು ಖಚಿತವಾದ ನಿಲುವಿಗೆ ತಲುಪುವುದು ಕಷ್ಟ ಸಾಧ್ಯವಾಗಿ ಪರಿಣಮಿಸಿ ಬಿಡುತ್ತದೆ. ಈ ಬಗೆಗೆ ನಡೆದಿರುವ ಅಧ್ಯಯನ ಬಹುತೇಕ ಏಕಮುಖವಾದುದು ಮತ್ತು ಅದರಿಂದಲೇ ಏಕದೃಷ್ಟಿಯಳ್ಳದ್ದೂ ಆಗಿದೆ. ಆರಂಭದಲ್ಲಿ ಈ ಕ್ಷೇತ್ರದಲ್ಲಿ ಕೆಲಸ ಮಾಡಿದವರು ತಮ್ಮ ತಮ್ಮ ಧಾರ್ಮಿಕ ಮತ್ತು ಸಾಮಾಜಿಕ ಹಿನ್ನೆಲೆಯಲ್ಲಿಯೇ ಯೋಚಿಸಿ ಕೆಲಸ ಮಾಡಿದವರು ತಮ್ಮ ತಮ್ಮ ಧಾರ್ಮಿಕ ಮತ್ತು ಸಾಮಾಜಿಕ ಹಿನ್ನೆಲೆಯಲ್ಲಿಯೇ ಯೋಚಿಸಿ ತಮ್ಮದನ್ನು ಉತ್ತಮವಾದುದೆಂದು ಉತ್ಪ್ರೇಕ್ಷಿಸಿ ಹೇಳುವ ಹೇಳಿರುವ ಉದಾಹರಣೆಗಳೆ ಹೆಚ್ಚು. ಅತ್ಯಂತ ಪ್ರಾಚೀನ ಕಾಲದಿಂದ ಇಲ್ಲಿಯವರೆಗೆ ಉದ್ದಕ್ಕೂ ಈ ದೇಶದ ಮೂಲಭೂತವಾದ ಧರ್ಮ ಮತ್ತು ಸಾಮಾಜಿಕ ನೆಲೆಗಳ ಮೇಲೆ ಹೊರಗಿನಿಂದಬಂದ ಶಕ್ತಿಗಳೆ ಮೇಲುಗೈಯಾಗಿ ತಮ್ಮ ತಮ್ಮ ಮೇಲ್ಮೆಯನ್ನು ಮೆರೆಯಲು ಧಾಳಿನಡೆಸಿರುವುದು ಮತ್ತು ಆ ಮೂಲಕ ಈ ದೇಶದ ಪ್ರಾಚೀನ ಸಂಸ್ಕೃತಿಯ ಮೇಲೆ ತಮ್ಮ ಅಧಿಕಾರದ ಮುದ್ರೆಯೊತ್ತಿರುವುದು ಕಂಡು ಬರುತ್ತದೆ. ಕಾಲಾನು ಕ್ರಮದಲ್ಲಿ ಈ ದೇಶಕ್ಕೆ ಹೊರಗಿನಿಂದ ಬಂದವರು, ಬೇರೆ ಬೇರೆಯ ಕಾರಣ ಮತ್ತು ಉದ್ದೇಶಗಳಿಗಾಗಿ ತಲೆಯೆತ್ತಿದ ಹೊಸ ಹೊಸ ಧರ್ಮಗಳು ಮತ್ತು ಅವುಗಳ ಪ್ರಚಾರಕರು ಈ ಮೂಲಭೂತ ಸಂಸ್ಕೃತಿಯನ್ನು ಅವಹೇಳನ ಮಾಡಿರುವುದನ್ನು ಕಾಣಬಹುದು. ಈಹಿನ್ನೆಲೆಯಲ್ಲಿ ಭಾರತೀಯ ಅಥವಾ ಈ ರಾಷ್ಟ್ರದ ಯಾವುದೇ ಪ್ರಾದೇಶಿಕ ಸಂಸ್ಕೃತಿಯನ್ನು ಅಧ್ಯಯನ ಮಾಡುವಾಗ ಅಥವಾ ಈ ರಾಷ್ಟ್ರದ ಯಾವುದೇ ಪ್ರಾದೇಶಿಕ ಸಂಸ್ಕೃತಿಯನ್ನು ಅಧ್ಯಯನ ಮಾಡುವಾಗ ಮೇಲಿನ ಏಕಮುಖ ದಾರಿಯಲ್ಲಿ ನಡೆದು ಮತ್ತದೇ ತಪ್ಪು ಮಾಡುವ ಅಪಾಯವಿದೆ, ಅದುದರಿಂದ ಈ ಕ್ಷೇತ್ರಗಳ ಬಗ್ಗೆ ಅಧ್ಯಯನ ನಡೆಯನ ನಡೆಸುವಾಗ ತುಂಬಾ ಎಚ್ಚರಿಕೆಯಿಂದ ಇರಬೇಕಾಗುತ್ತದೆ.
ಜಗತ್ತಿನ ಅತ್ಯಂತ ಪ್ರಾಚೀನವಾದ ಜನಾಂಗ ಮತ್ತು ಸಂಸ್ಕೃತಿಗಳ ಇತಿಹಾಸದ ಆರಂಭವನ್ನು ಕುರಿತಂತೆ ಅನೇಕ ಮುಖವಾದ ಅಭಿಪ್ರಾಯಗಳು, ತೀರ್ಮಾನಗಳು ದೊರೆಯುತ್ತವೆ. ಮಾನವನ ವಿಕಾಸದ ಹಾದಿಯ ಅನೇಕ ಮಜಲುಗಳು ಇಂದಿಗೂ ಕಾಲಗರ್ಭದಿಂದ ಹೊರಗೆ ಸಂಪೂರ್ಣವಾಗಿ ಬಂದಿಲ್ಲವೆಂಬುದು ಈ ದಿಸೆಯಲ್ಲಿ ಕೆಲಸ ಮಾಡಿದ ವಿದ್ವಾಂಸರ ಅಭಿಪ್ರಾಯ. ಆದರೆ ಕುತೂಹಲಿಗಳಾದ ವಿದ್ವಾಂಸರನೇಕರು ಸೋಲೊಪ್ಪದೆ ಈ ದಿಸೆಯಲ್ಲಿ ನಿರಂತರವಾಗಿ ಸಂಶೋಧನೆ ನಡೆಸುತ್ತಲೆ ಬಂದಿದ್ದರೆ. ಇದರಿಂದ ಆಶ್ಚರ್ಯಕರವಾದ ಫಲಿತಾಂಶಗಳು ಹೊರಬಿದ್ದಿವೆ. ನಾವು ಸರಿಯೆಂದು ನಂಬಿದ್ದ ಅನೇಕ ಹಿರಿಯ ತಲೆಮಾರಿನ ಸಂಶೋಧಕರ ತೀರ್ಮಾನಗಳು ತಪ್ಪಾಗಿರುವುದು ಕಂಡುಬಂದಿದೆ. ಜಗತ್ತಿನ ಯಾವ ಜಾಗದಲ್ಲಿ ಮೊಟ್ಟಮೊದಲು ನಾಗರಿಕತೆ ಆರಂಭವಾಯಿತು ಎಂದು ಒಂದು ಕಾಲಕ್ಕೆ ನಂಬಲಾಗಿತ್ತೊ ಆ ಸಂಗತಿಗಳು ಇಂದು ಬದಲಾಗಿವೆ. ಈ ಭೂಮಿಯ ಮೇಲೆಹುಟ್ಟಿಕೊಂಡ ಧರ್ಮ ಮತ್ತು ಸಂಸ್ಕೃತಿಗಳು ಬಗ್ಗೆಯೂ ಈ ರೀತಿಯ ಭಿನ್ನಾಭಿಪ್ರಾಯಗಳಿವೆ. ಭಾರತಕೂಡ ಅತ್ಯಂತ ಪ್ರಾಚೀನ ನಾಗರಿಕತೆಯನ್ನು ಹೊಂದಿದ್ದ ದೇಶ ಎಂಬುದನ್ನು ಸಂಶೋಧನಾಜಗತ್ತು ಈಗ ಒಪ್ಪಿದೆ. ಈ ಬಗ್ಗೆ ಬೆಕಾದಷ್ಟು ಆಧಾರಗಳು ದೊರೆಯುತ್ತವೆ. India’s Recorded civilisation is one of the longest in the course of world history and its mythology spans the whole of that time and more. for some piriods, indeed scince hindu scholarship traditinoaly has little intrest in history as such mytholagy and scared lore constitute the sole record and changes that may be noted in such traditinoal matirials are thus vital clues to our knowldege of social and political changes”[1]
ಮೇಲಿನ ಹೇಳಿಕೆಯ ಹಿನ್ನೆಲೆಯಲ್ಲಿ ಪರಿಶೀಲಿಸುವಾಗ ಭಾರತೀಯ ಜನಜೀವನದ ಅತ್ಯ೦ತ ಪ್ರಾಚೀನ ರೀತಿ ನೀತಿಗಳು, ಧರ್ಮ ಸಂಸ್ಕೃತಿ ಮತ್ತು ಕಲೆಗಳ ಬಗ್ಗೆ ಮರು ಪರಿಶೀಲನೆ, ಮರುಚಿಂತನೆ ಅತ್ಯಗತ್ಯ ಎನ್ನಿಸುತ್ತದೆ.
ನಮ್ಮ ದೇಶದ ಜನಸಂಖ್ಯೆಯ ಶೇಕಡ ತೊಂಭತ್ತೆಂಟು ಜನರು ಮೊನ್ನೆ ಮೊನ್ನೆಯವರೆಗೆ ಅನಕ್ಷರಸ್ಥರಾಗಿದ್ದವರು. ಆದುದರಿಂದ ಅವರ ಜೀವನ, ಧರ್ಮ ಸಂಸ್ಕೃತಿಗಳು ಅಕ್ಷರ ರೂಪ ಪಡೆಯುವಂತಿರಲಿಲ್ಲ. ಆದರೂ ಅವರು ತಮ್ಮ ಈ ಅಮೂಲ್ಯ ಪರಂಪರೆಯನ್ನು ಬಹುತೇಕ ಆಚರಣೆಯಲ್ಲಿ ಮತ್ತು ಕಂಠಸ್ಥವಾಗಿ ಉಳಿಸಿ ಬೆಳೆಸಿಕೊಂಡು ಬಂದಿರುವುದನ್ನು ಕಾನಬಹುದು. ಆದರೆ ಈ ಬಗೆಗೆ ಮೊದಲು ಕೆಲಸ ಮಾಡಿದವರು ರಾಜಾಸ್ಥಾನಗಳ ಅಮಲಿನಲ್ಲಿ ಈ ಬಹುಸಂಖ್ಯಾತ ಸಂಸ್ಕೃತಿಯನ್ನು ಅನಾಗರಿಕ ಎಂದು ತಪ್ಪಾಗಿ ತಿಳಿದವರು. ಇವರು ಈ ದೇಶದ ಮೂಲ ಜನಜೀವನ ಮತ್ತು ಸಂಸ್ಕೃತಿಯತ್ತ ತಿರುಗಿಯೂ ನೋಡಲಿಲ್ಲ, ಅವರೆಲ್ಲ ರಾಜಾಸ್ಥಾನ ಮತ್ತು ನಗರ ಜೀವನವೇ ನಮ್ಮ ನಿಜವಾದ ಸಂಸ್ಕೃತಿಯೆಂದು ಭ್ರಮಿಸಿದವರು. ಆದುದರಿಂದ ಅವರು ಈ ಒಟ್ಟು ಸಂಸ್ಕೃತಿಯತ್ತ ನೋಡದೆ ತಾವು ಕಂಡದ್ದೇ ನಿಜವೆಂದು ಬರೆದುಕೊಂಡು ಬಂದರು. ಹಾಗೆ ಅವರು ನಂಬಿದುದರಿಂದ ತಮ್ಮದೇ ಮೇಲೆಂದು ಪ್ರತಿಪಾದಿಸುತ್ತ ಪ್ರಧಾನವಾದುದನ್ನು ಮೂಲೆಗೊತ್ತುತ್ತಾ ಬಂದರು, ತಮಗೆ ಸರಿಯಾಗಿ ಕಾಣದಿದ್ದುದನ್ನು ತಮಗಿಷ್ಟಬಂದಂತೆ ತಿದ್ದಿಬರೆದು ಇದೆ ಸರಿ ಎಂದ ಉದಾಹರಣೆಗಳೂ ದೊರೆಯುತ್ತವೆ. ಈ ಅಕ್ಷರಸ್ಥರು ಬರೆದುದು ಜನರಿಗೆ ತಲುಪಲೇ ಇಲ್ಲವಾದ ಕಾರಣ ಅವರು ಇದಕ್ಕೆ ಪ್ರತಿಕ್ರಿಯಿಸಿ ಸಂಘರ್ಷಕ್ಕಿಳಿಯುವ ಪ್ರಮೇಯವೇ ಬರಲಿಲ್ಲ. ಹೀಗಾಗಿ ನಮ್ಮ ನಾಡಿನ ಧರ್ಮ ಸಂಸ್ಕೃತಿಗಳ ಬಗೆಗೆ ವಿವೇಚಿಸುವಾಗ ಈ ಜನಪದದ ಹಿನ್ನೆಲೆಯಲ್ಲಿಯೇ ಪರಿಶೀಲಿಸಬೇಕಾಗುತ್ತದೆ. ಅಷ್ಟೆ ಅಲ್ಲ ಆಗಿರುವ ದೋಷಗಳನ್ನು ಅಳಿಸಿ ಸೂಕ್ತ ರೀತಿಯಲ್ಲಿ ನಮ್ಮ ಸಾಂಸ್ಕೃತಿಕ ಚರಿತ್ರೆಯನ್ನು ಪುನರ್ ರಚಿಸಬೇಕಾಗುತ್ತದೆ. ಆಗ ಮಾತ್ರವೇ ಈ ದೇಶದ ನಿಜವಾದ ಸಂಸ್ಕೃತಿಯ, ದರ್ಮದ, ನಾಗರಿಕತೆಯ ಸಮಾಜದ ಮೂಲ ಮತ್ತು ಬೆಳವಣಿಗೆಯ ಬಗೆಗಿನ ಸ್ಪಷ್ಟ ಚಿತ್ರ ದೊರೆಯುಬಹುದು.
ಭಾರತೀಯ ಸಾಮಾಜಿಕ ಮತ್ತು ಸಾಂಸ್ಕೃತಿಕ ಇತಿಹಾಸವನ್ನು ಆರ್ಯರು ಭಾರತಕ್ಕೆ ವಲಸೆಬಂದನಂತರದ ಕಾಲವನ್ನು ಮಿತಿಯಾಗಿಟ್ಟುಕೊಂಡೇ ಈ ಬಗೆಗಿನ ಅಧ್ಯಯನ ನಡೆದಿರುವುದು ಕಂಡುಬರುತ್ತದೆ. ಇದಕ್ಕೆ ಪ್ರಾಯಃ ಎರಡು ಕಾರಣಗಳು ಪ್ರಭಾವ ಬೀರಿದವೆಂದು ಕಾಣುತ್ತದೆ. ಒಂದು ಈ ಬಗ್ಗೆ ಕೆಲಸ ಮಾಡಿದ ಭಾರತೀಯ ವಿದ್ವಾಂಸರೆಲ್ಲ ಆರ್ಯ ಸಂಸ್ಕೃತಿಯನ್ನೆ ಭಾರತೀಯ ಸಂಸ್ಕೃತಿ ಎಂದು ತಪ್ಪಾಗಿ ಗ್ರಹಿಸಿದುದು. ಮತ್ತೊಂದು ಇವರೆಲ್ಲ ಆರ್ಯ ಸಂಸ್ಕೃತಿಯವರೇ ಆಗಿದ್ದು ಸ್ವಾಭಾವಿಕವಾಗಿಯೇ ಮೂಲ ಭಾರತೀಯ ಜನಪದ ಸಂಸ್ಕೃತಿಯನ್ನು ಅನಾದರದಿಂದ ಕಂಡದ್ದು, ಮುಂದೆ ಈ ದಿಸೆಯಲ್ಲಿ ಅಧ್ಯಯನ ಮತ್ತು ಸಂಶೋಧನೆಗಳನ್ನು ಕೈಗೊಂಡ ಪಾಸ್ಚಾತ್ಯ ವಿದ್ವಾಂಸರು ಮತ್ತೆ ಆ ರೀತಿಯ ಶಿಕ್ಷಣ ಪಡೆದ ಕೆಲವರು ಭಾರತೀಯ ವಿದ್ವಾಂಸರು ಮೊದಲವರಿಗಿಂತ ಭಿನ್ನವಾಗಿ, ವೈಜ್ಞಾನಿಕವಾಗಿ ಯೋಚಿಸಿದರಾದರೂ ಅನೇಕರು ಹಳೆಯ ಜಾಡನ್ನೆ ಹಿಡಿದು ಸ್ಪಷ್ಟ ತೀರ್ಮಾನ ತೆಗೆದುಕೊಳ್ಳುವಲ್ಲಿ ವಿಫಲರಾದರು. ಈ ಜಾಡ್ಯ ನಮ್ಮ ವಿದ್ವಾಂಸರಿಗೆ ಎಷ್ಟರ ಮಟ್ಟಿಗೆ ಅಂಟಿದೆಯೆಂದರೆ ಇಂದಿಗೂ ಸಂಸ್ಕೃತವೆ ಭಾರತೀಯ ಸಂಸ್ಕೃತಿ;ಸಂಸ್ಕೃತವೇ ಭಾರತದ ಎಲ್ಲಾ ಭಾಷೆಗಳಿಗೂ ಮೂಲ ಎನ್ನುವಂಥ ಮೂರ್ಖ ಅಭಿಪ್ರಾಯಗಳನ್ನು ಪತ್ರಿಕೆ, ರೇಡಿಯೋ, ದೂರದರ್ಶನಗಳ ಮೂಲಕ ಬಹಿರಂಗವಾಗಿಯೆ ಪ್ರಚಾರ ಮಾಡುತ್ತಾ ಭಾರತೀಯ ಪ್ರಾದೇಶಿಕ ಭಾಷಾ ಸಂಸ್ಕೃತಿಗಳಿಗೆ ಅಪಚಾರವೆಸಗುತ್ತಿದ್ದಾರೆಂಬುದನ್ನು ಯಾರು ಬೇಕಾದರೂ ಕಾಣಬಹುದಾಗಿದೆ, ವಾಸ್ತವವಾಗಿ ಸಂಸ್ಕೃತ ಮತ್ತು ಅದರ ಸಂಸ್ಕೃತಿ ರಾಜಸ್ತಾನ, ಪಂಡಿತಮಂಡಲಿಗಳನ್ನು ಬಿಟ್ಟು ಯಾವಾಗಲೂ ಹೊರಗೆ ಬರಲೇ ಇಲ್ಲ ಎಂಬುದು ಚಾರಿತ್ರಿಕ ಸತ್ಯಸಂಗತಿಯಾಗಿದೆ.
ಆರ್ಯರು ಭಾರತಕ್ಕೆ ಬರುವುದಕ್ಕಿಂತ ಶತ ಶತಮಾನಗಳಷ್ಟು ಹಿಂದೆಯೆ ಭಾರತದಲ್ಲಿ ತನ್ನದೇ ಆದ ಒಂದು ಮಹಾನ್ ಸಂಸ್ಕೃತಿ ಬೆಳೆದು ತನ್ನ ಉತ್ತುಂಗತೆಯನ್ನು ತಲುಪಿತ್ತೆಂಬುದನ್ನು ಮರೆಯಬಾರದು. ಈ ಸತ್ಯವನ್ನು ಕೆಲವರಾದರು ವಿದ್ವಾಂಸರು ಗುರುತಿಸಿ “the dravidian people’s who sprad in to almost every part of india and srilanka, were a mixture of notive population of india and proto dravidians, who seems to have enterd india in waves from about 4000 to 2500 Bc they introduced a Neolithic Village Culture based on agriculture'[2] ಎಂದು ಹೇಳಿರುವುದನ್ನು ಕಾಣಬಹುದು. ಆರ್ಯರು ಭಾರತಕ್ಕೆ ಬರುವುದಕ್ಕಿಂತ ಅನೇಕ ಸಾವಿರ ವರ್ಷಗಳಷ್ಟು ಹಿಂದೆಯೆ ಈ ದೇಶ ವ್ಯವಸಾಯ ಪ್ರಧಾನ ಸಂಸ್ಕೃತಿಯನ್ನು ಹೊಂದಿತ್ತು. ಇಂದಿಗೂ ಭಾರತದ ಮಟ್ಟಿಗೆ ವ್ಯವಸಾಯ ಮೂಲದ ಆ ಗ್ರಾಮ ಸಂಸ್ಕೃತಿಯೆ ಪ್ರಧಾನವಾದುದಾಗಿದೆ ಎಂಬುದನ್ನು ಮರೆಯಬಾರದು.
ಭಾರತೀಯ ಸಾಮಾಜಿಕ, ರಾಜಕೀಯ ಧಾರ್ಮಿಕ ರಂಗಗಳು ಆರ್ಯರು ಬರುವ ಕಾಲಕ್ಕಾಗಲೆ ವ್ಯವಸ್ಥಿತವಾಗಿ ರೂಪುಗೊಂಡಿದ್ದವು. ಈ ಹೊತ್ತಿಗಾಗಲೇ ಅನೇಕ ರಾಜವಂಶಗಳು ಅನೇಕ ಕಡೆ ರಾಜ್ಯ ಸ್ಥಾಪನೆ ಮಾಡಿ ಆಳುತ್ತಿದ್ದವು, ನಗರ ಸಂಸ್ಕೃತಿಯೂ ಮಹಾನಗರಗಳೂ ರೂಪುಗೊಂಡಿದ್ದವು. ಈ ನಗರಗಳಲ್ಲಿ ರಾಜಸ್ಥಾನಗಳಲ್ಲಿ ಭಾರತೀಯ ಕಲೆ ಸಾಹಿತ್ಯ ಸಂಗೀತಗಳು ಮೆರೆಯುತ್ತಿದ್ದುದನ್ನು ಗುರುತಿಸಲಾಗಿದೆ, Great cities such as Mohenjadaro, Harappa and Kalibangan in India rose during the third millenium B. C. and reached the height of their considerable material culture'[3] ಎಂಬ ಹೇಳಿಕೆಯನ್ನು ಗಮನಿಸಬೇಕು. ಈ ಸಂಸ್ಕೃತಿಯ ಅಂತಿಮ ಘಟ್ಟ ಕ್ರಿ. ಪೂ. ೨೧೫೦ ರಿಂದ ಕ್ರಿ. ಪೂ. ೧೭೫೦ ಎಂದು ವಿದ್ವಾಂಸರು ಇಲ್ಲಿನ ಸಮಾಜದ ಬಗ್ಗೆ ಅನೇಕ ಸಂಗತಿಗಳನ್ನು ದಾಖಲಿಸಿದ್ದಾರೆ. ಭಾರತೀಯ ಭಾಷೆ ಮತ್ತು ಸಂಸ್ಕೃತಿಗಳನ್ನು ಕುರಿತು ವಿವೇಚಿಸುವಾಗ ಇವುಗಳನ್ನು ಪ್ರಧಾನವಾಗಿ ಗಮನಿಸಬೇಕಾಗುತ್ತದೆ.
ಕ್ರಿ. ಪೂ. ೩೦೦ರಲ್ಲಿ ಮೆಗಾಸ್ತನೀಸ್ ಎಂಬ ಪ್ರವಾಸಿ ಭಾರತಕ್ಕೆ ಬಂದು ಇಲ್ಲಿನ ಆಗು ಹೋಗುಗಳ ಬಗ್ಗೆ ಬರೆದ ದಾಖಲೆಗಳು ದೊರೆಯುತ್ತವೆ. ಈ ಪ್ರವಾಸಿ ಭಾರತದ ಸುವರ್ಣ ಯುಗವೆಂದು ಕರೆಸಿಕೊಂಡ ಮೌರ್ಯರ ಆಡಳಿತ ಕಾಲದಲ್ಲಿ ಚಂದ್ರಗುಪ್ತ ಮೌರ್ಯನ ಅಸ್ಥನಕ್ಕೆ ಬಂದಿದ್ದವನು. ಈತನು ಭಾರತದ ಸಮಾಜವ್ಯವಸ್ಥೆಯ ಬಗ್ಗೆ ಹೀಗೆ ಹೇಳಿದ್ದಾನೆ: “ಇಂಡಿಯಾದಲ್ಲಿರುವ ಜನರನ್ನು ಏಳು ಪಂಗಡಗಳಾಗಿ ವಿಂಗಡಿಸಿದ್ದಾರೆ. ತತ್ವಜ್ಞಾನಿಗಳಾದವರೆಲ್ಲ ಸೇರಿ ಒಂದು ಪಂಗಡ. ಎರಡನೆಯ ಪಂಗಡ ಬೇಸಾಯಗಾರರ ಪಂಗಡ. ಇವರ ಸಂಖ್ಯೆ ಉಳಿದೆಲ್ಲರಿಗಿಂತ ಹೆಚ್ಚು. ಮೂರನೆಯ ಪಂಗಡಕ್ಕೆ ಸೇರಿದವರು ಪಶುಪಾಲನೆ ಮತ್ತು ಕುರಿ ಸಾಕುವುದರಲ್ಲಿ ತೊಡಗಿರುವ ಜನ. ನಾಲ್ಕನೆಯ ಪಂಗಡದವರು ಕೈಗಾರಿಕೆಯಲ್ಲಿ ತೊಡಗಿರುವ ಜನ. ಸೈನಿಕ ವೃತ್ತಿಯಲ್ಲಿರುವವರು ಐದನೆಯ ಪಂಗಡಕ್ಕೆ ಸೇರಿದವರು. ಆರನೆಯ ಪಂಗಡಕ್ಕೆ ರಾಜರು ಸೇರುತ್ತಾರೆ. ಏಳನೆಯ ಪಂಗಡಕ್ಕೆ ಅಧಿಕಾರ ವರ್ಗದವರು ಸೇರುತ್ತಾರೆ.[4] ಇದರಿಂದ ಮೆಗಾಸ್ತನೀಸನು ಬಂದ ಕಾಲದಲ್ಲಿ ಆರ್ಯರ ವರ್ಣಧರ್ಮವಾಗಲಿ, ಅವರ ಕರ್ಮ ತತ್ವವಾಗಲಿ ಭಾರತದಲ್ಲಿ ಇರಲಿಲ್ಲ. ಆದುದರಿಂದ ಆ ಕಾಲಕ್ಕೆ ಆರ್ಯರು ಭಾರತದಲ್ಲಿ ಪ್ರಬಲರಾಗಿ ಇರಲಿಲ್ಲ. ಮೆಗಾಸ್ತನೀಸ್ ಎಲ್ಲಿಯೂ ಸಂಸ್ಕೃತ. ಭಾಷೆಯ ಪ್ರಸ್ತಾಪ ಮಾಡುವುದಿಲ್ಲ. ರಾಮಾಯಣ ಭಾರತಗಳ ಉಲ್ಲೇಖವಿಲ್ಲ. ಆದರೆ ಆತ ಭಾರತೀಯ ಸಮಾಜ ಸಮೃದ್ಧವಾಗಿದ್ದ ಬಗ್ಗೆ ಆ ಜನರ ಭಾಷೆ ಕಲೆ ಸಾಹಿತ್ಯಗಳ ಬಗ್ಗೆ ಹೇಳಿದ್ದಾನೆ. ಅಂದರೆ ಸಂಸ್ಕೃತ ಆಗ ರಾಜಾಸ್ಥಾನದ ಭಾಷೆಯೂ ಆಗಿರಲಿಲ್ಲವೆಂಬುದು ಸ್ಪಷ್ಟವಾಗುತ್ತದೆ.
ಆರ್ಯರು ಮುಂದೆ ನಿಧಾನವಾಗಿ ಮತ್ತು ಕ್ರಮೇಣವಾಗಿ ಭಾರತೀಯ ರಾಜರನ್ನು ತಮ್ಮತ್ತ ಒಲಿಸಿಕೊಂಡು ತಮ್ಮ ಹತೋಟಿಗೆ ತೆಗೆದುಕೊಂಡರು. ವರ್ಣಧರ್ಮದಂತೆ ಜಾತಿ ಪದ್ದತಿಯನ್ನು ಜಾರಿಗೆ ತರುವ ಪೂರ್ವ ಸಿದ್ಧತೆಯಾಗಿ ರಾಜರು, ದೇವರುಗಳನ್ನು ಕುರಿತ ಅನೇಕ ಪೌರಾಣಿಕ ಕಥೆಗಳನ್ನು ಹುಟ್ಟು ಹಾಕಿದರು. ಆರನೆಯ ಸ್ಥಾನದಲ್ಲಿದ್ದ ರಾಜರನ್ನು ವೈಭವೀಕರಿಸಿ ಎರಡನೆಯ ಸ್ಥಾನಕ್ಕೆ ಏರಿಸಿದರು. ತತ್ವಜ್ಞಾನಿಗಳು ಎಂದು ಒಂದೇ ವರ್ಗದಲ್ಲಿದ್ದ ಆಧ್ಯಾತ್ಮಿಕ ವಾದಿಗಳನ್ನು ಬ್ರಾಹ್ಮಣರು, ಸವಣರು ಬುದ್ಧರು ಎಂದು ವಿಂಗಡಿಸಿ ತಾವು ಮೊದಲ ಸ್ಥಾನವನ್ನು ಆಕ್ರಮಿಸಿ ಭೂಸುರರು ಎಂದೂ ತಮ್ಮ ಭಾಷೆಯನ್ನು ದೇವ ಭಾಷೆಯೆಂದೂ ಕರೆದುಕೊಂಡರು, “Cast wasfirst evolved in the late epic or brahaminic age about 800 to 500Bc. as aryans expanded over northern India and found it necessary to integrate majority Indigenous population in to their social frame work, and it seems, from evidence in the great epics composed in that period. That at first change of cast was possible. “[5]
ಇದರಿಂದ ಆರ್ಯರು ತಮ್ಮ ಉತ್ತಮಿಕೆಯನ್ನು ಶಾಶ್ವತ ಗೊಳಿಸಲು ರೂಪಿಸಿದ ವರ್ಣಪದ್ಧತಿ ಮತ್ತು ಮಹಾಕಾವ್ಯಗಳು ರಾಮಾಯಣ, ಮಹಾಭಾರತ ಇತ್ಯಾದಿಗಳು ಹುಟ್ಟಿಕೊಂಡವು. ಇದೇ ಕಾರಣದಿಂದಾಗಿ ಮೆಗಾಸ್ತನೀಸ್ ವರ್ಣ ಧರ್ಮದ ಬಗ್ಗೆಯಾಗಲಿ ಮಹಾಕಾವ್ಯಗಳ ಬಗ್ಗೆಯಾಗಲಿ ಏನೂ ಹೇಳಿಲ್ಲ. ವರ್ಣಧರ್ಮವನ್ನು ಜಾರಿಗೆ ತಂದು ಈ ದೇಶದ ಬಹು ಸಂಖ್ಯಾತರನ್ನು ಶೂದ್ರರೆಂದು ವರ್ಗೀಕರಿಸಿ ಅವರ್ನ್ನು ದೂರವಿರಿಸಲಾಯಿತು. ಹಾಗೆಯೇ ಈ ದೇಶದ ರಾಜಾಸ್ಥಾನಗಳಲ್ಲಿದ್ದ ಭಾರತೀಯ ವಿವಿಧ ಭಾಷೆ, ಸಾಹಿತ್ಯ, ಸಂಗೀತ, ಕಲೆಗಳನ್ನು ವ್ಯವಸ್ಥಿತವಾಗಿ ಹೊರದೂಡಿ ಆ ಜಾಗದಲ್ಲಿ ಸಂಸ್ಕೃತ ಮತ್ತು ಆರ್ಯಸಂಸ್ಕೃತಿ ಅರ್ಥಾತ್ ವೈದಿಕಸಂಸ್ಕೃತಿಯನ್ನು ನೆಲೆಗೊಳಿಸಲಾಯಿತು. ಸಂಸ್ಕೃತ ದೇವ ಭಾಷೆಯಾಗಿ ಆರ್ಯರನ್ನುಳಿದು ಬೇರೆಯವರಿಂದ ದೂರು ಉಳಿಯಿತು. ಬ್ರಾಹ್ಮಣೇತರರು ಮತ್ತು ಮಹಿಳೆಯರು ಸಂಸ್ಕೃತ್ ಕಲಿಯದಂತೆ ನಿರ್ಬಂಧ ಹಾಕಲಾಯಿತು. ಮಧ್ಯಏಷ್ಯಾದಿಂದ ಓಡಿಬಂದ ಆರ್ಯತು ತಮ್ಮೊಂದಿಗೆ ತಮ್ಮ ಹೆಂಗಸರನ್ನು ಕರೆತರುವುದು ಆಗಲಿಲ್ಲ. ಸಂತಾನಾಭಿವೃದ್ಧಿಗಾಗಿ ಅವರು ಭಾರತೀಯ ಮೂಲದ ಸ್ತ್ರೀಯರನ್ನು ಮದುವೆಯಾದರು. ಹೀಗಾಗಿ ಅವರಿಗೆ ಶೂದ್ರಸ್ಥಾನ ದೊರೆಯಿತು. ಹಾಗೆಯೇ ಭಾರತೀಯ ಮೂಲದ ದೇವರುಗಳನ್ನು ಸಂಸ್ಕರಿಸಿ ತಮ್ಮವನ್ನಾಗಿಸಿಕೊಂಡಿರುವುದೂ ಕಂಡುಬರುತ್ತದೆ. ಈ ವ್ಯವಸ್ಥೆಯಿಂದ ಮೂಲ ಭಾರತೀಯ ಆಚಾರ ವಿಚಾರಗಳೆಲ್ಲವೂ ಶೂದ್ರತ್ವ ಹೊಂದಿ ಗ್ರಾಮಂತರ ಸೇರಿಕೊಂಡವು.
ಈ ಸತ್ಯವನ್ನು ನಮ್ಮ ಆರ್ಯ ಸಂಸ್ಕೃತಿ ಪರವಾದ ವಿದ್ವಾಂಸರು ಆಡಳಿತ ದೃಷ್ಟಿಯಿಂದ ಮಾಡಿದ ವಿಂಗಡಣೆಯೆಂದೂ ಮೆಗಸ್ತನೀಸ ಹೇಳಿರುವುದು ಅದೇ ಎಂದೂ ವಾದಿಸಿದ್ದಾರೆ. ಆದರೆ ಅದೇ ಮೆಗಾಸ್ತನೀಸನು “ಈ ರೀತಿ ಇಂಡಿಯಾ ದೇಶದ ಸಮಾಜವನ್ನು ಏಳು ಭಾಗವಾಗಿ ವಿಂಗಡಿಸಲಾಗಿದೆ. ಅಂತರ್ಪಂಗಡ ವಿವಾಹವಿಲ್ಲ. ಒಂದು ಪಂಗಡದವನು ತನ್ನ ವೃತ್ತಿಯನ್ನು ಬಿಟ್ಟು ಬೇರೊಂದು ವೃತ್ತಿಯನ್ನು ಅನುಸರಿಸುವಂತಿಲ್ಲ”.[6] ಎಂದು ಹೇಳಿರುವುದನ್ನು ಗಮನಿಸಬೇಕು. ಈ ಮೂಲಕ ಆಗಿನಕಾಲದ ಜಾತಿ ಪದ್ಧತಿಯನ್ನು ಮೆಗಾಸ್ತನೀಸ್ ಸ್ಪಷ್ಟವಾಗಿಯೇ ಹೇಳಿದ್ದಾನೆ. ಈ ವಿಭಾಗವನ್ನು ಜಾತಿ ಎನ್ನುವುದಕ್ಕಿಂತ ವೃತ್ತಿಪರ ರೂಪಿತವಾದ ಜನಾಂಗಗಳು ಎಂದು ಹೇಳಬಹುದು. ಆದುದರಿಂದ ಆರ್ಯತು ಜಾರಿಗೆ ತಂದ ವರ್ಣಧರ್ಮ ಆಗಿನ ಭಾರತೀಯ ಸಮಾಜ ವ್ಯವಸ್ಥೆಯನ್ನು ಭೇದಿಸಿ ತನ್ನ ಸ್ಥಾನಗಳಿಗೆ ಹೊಂದಿಕೊಳ್ಳಲು ಶತಮಾನಗಳೇ ಹಿಡಿದವು.
ರಾಜ ಮಹಾರಾಜರನ್ನು ತನ್ನ ಹತೋಟಿಗೆ ತೆಗೆದುಕೊಂಡಂತೆಲ್ಲ, ಪೌರೋಹಿತ್ಯ ತನ್ನ ಹಿಡಿತವನ್ನು ಜನತೆಯ ಮೇಲೆ ಬಿಗಿಪಡಿಸುತ್ತಾ ಹೋಯಿತು. ಇದರಿಂದ ವರ್ಣಧರ್ಮ ಜಾತಿಪದ್ಧತಿಯಾಗಿ ಪ್ರಬಲವಾಗಿರುವುದು ಕಂಡು ಬರುತ್ತದೆ. ” “The rigidity and complexity of the caste structure is developed later seems almost entirely due to bhahmin influence, and through it bhrahmins maintained by right of birth. a position as the highest caste. Not all brahmins at any time were priests, but nevertheless brahmins imposed doctrine held that each brahmin had to maintain the purity of the caste as a whole and contact with the lower castes”[7] ಮೇಲಿನ ಹೇಳಿಕೆ ಭಾರತೀಯ ಸಮಾಜ ವ್ಯವಸ್ಥೆಯಲ್ಲಿ ಮೇಲು – ಕೀಳುಗಳ ತಾರತಮ್ಯ ಹೇಗೆ ಬ್ರಾಹ್ಮಣರಿಂದ ಉಂಟಾಯಿತು ಮತ್ತು ಅದು ಹೇಗೆ ಜಾತಿ ವ್ಯವಸ್ಥೆಯಾಗಿ ರೂಪುಗೊಂಡಿತು ಎಂಬುದನ್ನು ಅತ್ಯಂತ ಸ್ಪಷ್ಟವಾಗಿ ವಿವರಿಸುತ್ತದೆ. ವೃತ್ತಿಯ ಆಧಾರ ವರ್ಣವ್ಯವಸ್ಥೆಗೆ ಮೂಲಾಧಾರವಾದರೂ ಅದು ಮುಂದೆ ಹುಟ್ಟಿನೊಂದಿಗೆ ಬೆಸೆದುಕೊಮಡಿತು. ಇದಕ್ಕೆ ಕಾರಣ ಬ್ರಾಹ್ಮಣರಿಗೆ ಅರಮನೆ ಗುರುಮನೆಗಳಲ್ಲಿ ಹಾಗೆಯೇ ರಾಜರಾದವರಿಗೆ ಜನರಿಂದ ದೊರೆತ ಸಕಲ ಸೌಲಭ್ಯಗಳು ಮತ್ತು ಸ್ಥಾನಮಾನಗಳು ಭಯಮಿಶ್ರಿತ ಭಕ್ತಿ ಗೌರವಗಳು. ಅನಾಯಾಸವಾಗಿ ದೊರೆತ ಇವುಗಳು ತಮ್ಮ ಮಕ್ಕಳಿಗೆ ಇರಲಿ ಎಂದು ಯಾರು ಬಯಸುವುದಿಲ್ಲ. ಆದುದರಿಂದ ವೇದವನೋದಿದವನ ಮಗ ಅದನ್ನು ಕನ್ಣೆತ್ತಿ ನೋಡದಿದ್ದರೂ ಬ್ರಾಹ್ಮಣನಾದ. ಅರಮನೆಯ ಸವಲತ್ತುಗಳಿಗೆ ಸಮಾಜದ ಸ್ಥಾನಮಾನಗಳಿಗೆ ಹಕ್ಕುದಾರನಾದ. ತೋಳಲ್ಲಿ ಬಲ, ತಲೆಯಲ್ಲಿ ಬುದ್ಧಿಯಿಲ್ಲದವನೂ ಹುಟ್ಟಿನಿಂದ ರಾಜನಾಗಿ ಸಿಂಹಾಸನವೇರಿದ. ಇದು ಪಾವಿತ್ರತೆಗಿಂತ ಅನುಕೂಲಕ್ಕಾಗಿ ರೂಪಿತವಾದ ಒಂದು ವ್ಯವಸ್ಥೆ. ಇದರ ರುಚಿ ಹತ್ತಿದಂತೆಲ್ಲ ಜಾತಿಯ ಬೇಲಿ ಬಲವಾಗುತ್ತಲೇ ನಡೆಯಿತು. ಎಂಭತ್ತು ವರ್ಷಗಳ ಕಮ್ಯುನಿಸಂ ಬಿಗಿಯ ನಂತರವೂ ರಷ್ಯ ಜಾತಿಯ ಆಧಾರದ ಮೇಲೆ ಒಡೆದು ಹೋಗಿರುವುದನ್ನು ಗಮನಿಸಿದರೆ ಜಗತ್ತು ಇದರಿಂದ ಇಂದಿಗೂ ಮುಕ್ತವಾಗಲಾಗಿಲ್ಲ ಅನ್ನಿಸುತ್ತದೆ.
ಕ್ರಿ. ಪೂ. ೩೦೦ ರಿಂದ ಕ್ರಿ.ಶ. ೬೦೦ ರವರೆಗೆ ಭಾರತಕ್ಕೆ ಹೋದ ಯಾವ ಪ್ರವಾಸಿಯೂ ವರ್ಣಧರ್ಮವನ್ನಾಗಲೀ, ಸಂಸ್ಕೃತವನ್ನಾಗಲಿ ಉಲ್ಲೇಖಿಸಿಲ್ಲ. ಆದರೆ ರಾಜಾಸ್ಥಾನಗಳಲ್ಲಿದ್ದ ವಿವಿಧ ಕಲೆಗಳ ಬಗ್ಗೆ ಕಡೆಗೆ ಹಕ್ಕಿ ಶಕುನದ ಜ್ಯೋತಿಷಿಗಳಿದ್ದ ಬಗ್ಗೆ ಹೇಳುತ್ತಾರೆ. ಕ್ಷತ್ರಿಯ ಒಂದು ಜನಾಂಗವಾಗಿರದೆ ರಾಜರನ್ನು ಜನತೆಯೆ ಆರಿಸುತ್ತಿದ್ದ ಬಗ್ಗೆ ಹೇಳಿದ್ದಾರೆ. ಮೆಗಾಸ್ತನೀಸನ ನಂತರ ಸರಿ ಸುಮಾರು ಸಾವಿರ ವರ್ಷಗಳ ನಂತರ ಬಂದ ಹೂಯೆನ್ ತ್ಸಾಂಗ್ ಮೊಟ್ಟ ಮೊದಲಿಗೆ ವರ್ಣಧರ್ಮವನ್ನು ಉಲ್ಲೇಖಿಸಿ ತಂದೆಯಿಂದ ಮಗನಿಗೆ ಅಧಿಕಾರ ಬರುವ ಸಂಪ್ರದಾಯವನ್ನು ಹೇಳುತ್ತಾನೆ. ಮೆಗಾಸ್ತನೀಸನಿಗಿಂತ ಸ್ವಲ್ಪ ಕಾಲಾನಂತರ ಭಾರತಕ್ಕೆ ಬಂದಿದ್ದ ಸ್ಟ್ರಾಬೊಯೆಂಬ ಪ್ರವಾಸಿ ‘ರಾಜನನ್ನು ಜನಗಳು ಚುನಾಯಿಸುತ್ತಾರೆ. ರಾಜನಾದ ಮೇಲೆ ಅವನಿಗೆ ಮಕ್ಕಳಾದರೆ ಸಿಂಹಾಸನವನ್ನು ತೊರೆಯಬೇಕಾಗುತ್ತದೆ. ಸಿಂಹಾಸನ ವಂಶಪಾರಂಪರ್ಯವಗಿರಬಾರದೆಂಬುದೇ ಇದರ ಉದ್ದೇಶ’ ಎಂದು ಹೇಳಿದ್ದಾನೆ. ಇದರಿಂದ ರಾಜತ್ವ ಹುಟ್ಟಿನಿಂದ ಬರುತ್ತಿರಲಿಲ್ಲವೆಂಬುದು ಸ್ಪಷ್ಟವಾಗುತ್ತದೆ. ರಾಜರನ್ನು ಆರಿಸುವ ಕ್ರಮವನ್ನು ಪ್ಲಿನಿಯೆಂಬ ಪ್ರವಾಸಿ ಹೇಳಿದ್ದಾನೆ. “ಅತ್ಯಂತ ಸುಂದರವಾದವನು ಮಾತ್ರ ರಾಜನಾಗಲು ಸಾಧ್ಯ. ಎರಡು ತಿಂಗಳ ಮಗುವಾಗಿರುವಾಗಲೇ ಮಗುವನ್ನು ಪರೀಕ್ಷಿಸಿ ಅದು ಸುಂದರವಾಗುವುದೇ ಇಲ್ಲವೆ ಎಂದು ನಿರ್ಧರಿಸುತ್ತಾರೆ. ಸುಂದರವಾದ ಮಗು ರಾಜನಾಗಲು ಅರ್ಹವೆನಿಸುತ್ತದೆ.” ಆರ್ಯರು ವರ್ಣ ಧರ್ಮ ಆಮೂಲಕ ಜಾತಿ ಪದ್ಧತಿಯನ್ನು ಹುಟ್ಟು ಹಾಕುವವರೆಗೆ ಜನರೆ ರಾಜನಾಗಬೇಕಾದವನನ್ನು ಆರಿಸುತ್ತಿದ್ದರೆಂದು ಗೊತ್ತಾಗುತ್ತದೆ. ಕ್ರಿ.ಶ. ಎರಡನೆಯ ಶತಮಾನದಲ್ಲಿ ಭಾರತಕ್ಕೆ ಬಂದಿದ್ದ ಬಡ್ಡೆಸನೆಸ್ ಎಂಬ ಪ್ರವಾಸಿ ಮೊಟ್ಟ ಮೊದಲ ಬಾರಿಗೆ “ಇಂಡಿಯಾ ದೇಶದ ಯಾವ ಪಂಥದವರಾದರೂ ಶ್ರಮಣರಾಗಬಹುದು. ಇವರಲ್ಲಿ ಎರಡು ಗುಂಪುಗಳಿವೆ. ಬ್ರಕಮನರು ಮತ್ತು ಶ್ರಮಣರು ಎಂದು ಹೇಳಿದ್ದಾನೆ. ಇದರಿಂದ ಒಂದೇ ಗುಂಪಾಗಿದ್ದ ಮೆಗಾಸ್ತನೀಸ್ ಹೇಳಿರುವ ತತ್ವಜ್ಞಾನಿಗಳು ಗುಂಪು ಗುಂಪಾಗಿ ಒಡೆದು ಕಡೆಗೆ ಜಾತಿಯಾಗಿ ಪರಿಣಮಿಸಿರುವುದು ಕಂಡು ಬರುತ್ತದೆ.
ಕ್ರಿ.ಶ. ಆರನೆಯ ಶತಮಾನದಲ್ಲಿ ಭಾರತಕ್ಕೆ ಬಂದ ಹೂಯೆನ್ ತ್ಸಾಂಗ್ ಎಂಬ ಚೀನಾ ದೇಶದ ಪ್ರವಾಸಿ ಮೊಟ್ಟಮೊದಲ ಬಾರಿಗೆ ‘ಜನರಲ್ಲಿ ನಾಲ್ಕು ಭೇದಗಳಿವೆ. ಮೊದಲನೆಯ ವರ್ಗಕ್ಕೆ ಸೇರಿದವರು ಬ್ರಾಹ್ಮಣರು, ಎರಡನೆಯ ವರ್ಗಕ್ಕೆ ಸೇರಿದವರು ಕ್ಷತ್ರಿಯರು, ಮೂರನೆಯ ವರ್ಗಕ್ಕೆ ಸೇರಿದವರು ವೈಶ್ಯರು ಅಥವಾ ವರ್ತಕರು, ನಾಲ್ಕನೆಯ ವರ್ಗಕ್ಕೆ ಸೇರಿದವರು ಶೂದ್ರರು ಅಥವಾ ಬೇಸಾಯಗಾರರು’ ಎಂದು ಹೇಳಿ ವರ್ಣ ಪದ್ಧತಿಯನ್ನು ಉಲ್ಲೇಖಿಸಿದ್ದಾನೆ. ಮುಕ್ತ ಸಮಾಜವೊಂದರಲ್ಲಿದ್ದ ಭಾರತೀಯರನ್ನು ಜಾತೀಯ ಬೇಲಿಯೊಳಗೆ ಕೂಡಲು ಒಂದು ಸಾವಿರ ವರ್ಷದ ಸಂಘರ್ಷ ನಡೆದಿದೆಯೆಂಬುದನ್ನು ಈ ಪ್ರವಾಸಿಗಳ ಹೇಳಿಕೆಯಿಂದ ಗುರುತಿಸಬಹುದು. ಆರ್ಯರು ರಾಜಸ್ಥಾನಗಳಲ್ಲಿ ಬೇರೂರಿ ರಾಜರನ್ನು ತಮ್ಮ ಹತೋಟಿಗೆ ತೆಗೆದುಕಒಂಡ ನಂತರ ಭಾರತದ ಮೂಲ ನಿವಾಸಿಗಳು ಶೂದ್ರರೆನಿಸಿಕೊಂಡು ಗ್ರಾಮಾಂತರಗಳಿಗೆ ಸರಿಯಬೇಕಾಯಿತು. ಅವರು ದೇವರು ದಿಂಡರುಗಳನ್ನೆಲ್ಲ ಅನಾಗರಿಕವೆಂದು ಕರೆದು, ತಮ್ಮ ಅನುಕೂಲಕ್ಕಾಗಿ ರೂಪಿಸಿದವುಗಳನ್ನು ಅಧಿಕಾರದ ಆಸರೆ ಪಡೆದು ಬಹು  ಸಂಖ್ಯಾತರ ಮೇಲೆ ಹೇರಲಾಯಿತು. ಇದು ಇಂದಿಗೂ ಈ ದೇಶದಲ್ಲಿ ಮುಂದುವರೆದಿರುವುದನ್ನು ಕಾಣಬಹುದಾಗಿದೆ. ವಂಶ ಪರಂಪರೆಯ ಸವಲತ್ತುಗಳನ್ನು ಅನುಭವಿಸಿದವರ ಹಿಡಿತ ಬಿಗಿಯಾಗುತ್ತಾ ನಡೆಯಿತು. ‘Because this happend under guidance of the hereditary class of priests and philosophers, the bramins it reinforced the status of the priests, stressing the value of their prerogative performance of sacrifice in men’s relation with the gods[8] ವಂಶಪಾರಂಪರ್ಯವನ್ನು ಪ್ರತಿಪಾದಿಸುವ ಪುರೋಹಿತ ಶಾಹಿಯ ಕಪಿಮುಷ್ಠಿಯಲ್ಲಿ ಭಾರತೀಯ ಸಮಾಜ ಸಿಕ್ಕಿಹಾಕಿಕೊಂಡಿತೆಂಬುದಕ್ಕೆ ಮೇಲಿನ ಹೇಳಿಕೆ ಸಾಕ್ಷಿಯಾಗಿದೆಯೆಂದು ಹೇಳಬಹುದಾಗಿದೆ. ಇದರಿಂದಾಗಿ ಜಾತಿಯ ಸಮಸ್ಯೆಯೊಂದಿಗೆ ಧಾರ್ಮಿಕ ವಿಚಾರಗಳೂ ಸಂಕುಚಿತಗೊಂಡು ಕಿಲುಬು ಹತ್ತಿದವು. ನಿಸರ್ಗವನ್ನೇ ದೇವರೆಂದು ನಂಬಿದ್ದ ಜನರ ಮೇಲೆ ನೂರಾರು ದೇವದೇವತೆಗಳನ್ನು ಸೃಷ್ಟಿಸಿ ಅವುಗಳನ್ನು ಅವರ ಮೇಲೆ ಛೂ ಬಿಡಲಾಯಿತು.
ಆರ್ಯರು ಬರುವುದಕ್ಕೂ ಸಾವಿರಾರು ವರ್ಷಗಳಷ್ಟು ಹಿಂದೆಯೇ ಭಾರತದಲ್ಲಿ ಒಂದು ಅತ್ಯುನ್ನತವಾದ ಗ್ರಾಮ ಸಂಸ್ಕೃತಿ ರೂಪುಗೊಂಡಿತ್ತೆಂದು ಸಂಶೋಧಕರೆಲ್ಲ ಒಪ್ಪಿದ್ದಾರೆ. ಅಂತಹ ಒಂದು ಸಂಸ್ಕೃತಿಯ ಭಾಷಾ ಸಾಹಿತ್ಯಗಳ ಬಗೆಗೆ ಅನೇಕರು ಹೊಸಬೆಳಕು ಚಲ್ಲಿದ್ದಾರಾದರೂ ಅವುಗಳ ಸ್ಪಷ್ಟ ಚಿತ್ರ ದೊರೆಯುವುದಿಲ್ಲ. ಮೊದಮೊದಲಿಗೆ ಸಂಸ್ಕೃತವೂ ಸೇರಿದಂತೆ ಜಗತ್ತಿನ ಎಲ್ಲಾ ಭಾಷೆಗಳ ಸಾಹಿತ್ಯವೂ ಕಂಠಸ್ಥವಾಗಿತ್ತೆಂಬುದರಲ್ಲಿ ಅನುಮಾನವಿಲ್ಲ. ಆದುದರಿಂದ ಆರ್ಯಪೂರ್ವ ಭಾರತೀಯ ಭಾಷೆಗಳಲ್ಲಿಯೂ ಅವರದೇ ಆದಂಥ ಕಲೆ, ಸಾಹಿತ್ಯಗಳಿದ್ದುವೆಂಬುದು ಖಚಿತ. ಉದಾಹರಣೆಗೆ ಪಾಳಿ, ಪ್ರಾಕೃತ ಭಾಷೆಗಳನ್ನು ನೋಡಬಹುದಾಗಿದೆ. ಈ ಭಾಷೆಗಳು ಕೆಲವರು ಹೇಳುವಂತೆ ಸಂಸ್ಕೃತ ಜನ್ಯವಲ್ಲ. ಭಾರತದ ಮೂಲನಿವಾಸಿಗಳ ಭಾಷೆಗಳಲ್ಲಿ ಇವು ಸೇರುತ್ತವೆ. ಅಂತೆಯೇ ಕನ್ನಡದಲ್ಲಿಯೂ ಬರವಣಿಗೆಯ ಪೂರ್ವದಲ್ಲಿ ಕಂಠಸ್ಥ ಸಾಹಿತ್ಯವಿದ್ದುದರಲ್ಲಿ ಅನುಮಾನವಿಲ್ಲ. ಬರವಣಿಗೆ ರೂಪುಗೊಂಡಾಗ ಈ ಭಾರತೀಯ ಭಾಷೆಗಳ ಕಂಠಸ್ಥ ಸಾಹಿತ್ಯವನ್ನು ಮೊದಲು ಲಿಖಿಸಿದವರು ಸಂಸ್ಕೃತಬಲ್ಲವರು. ಅದರ ಫಲವೇ ಕಥಾ ಸರಿತ್ಸಾಗರ, ಪಂಚತಂತ್ರ, ಬೇತಾಳವಿಂಶತಿ ಮುಂತಾದ ಗ್ರಂಥಗಳು. ಈ ಭಾರತೀಯ ಭಾಷೆಗಳ ಕಂಠಸ್ಥ ಸಾಹಿತ್ಯದಿಂದ ಸಂಸ್ಕೃತ ನಾಟಕಗಳು ಹುಟ್ಟಿಕೊಂಡವು. ಪಂಚತಂತ್ರದ ಪ್ರಾಣಿ ಪಾತ್ರಗಳು ಮತ್ತ ಸಂಸ್ಕೃತ ನಾಟಕಗಳ ಸಾರಥಿ ಇದಕ್ಕೆ ಉದಾಹರಣೆ. ಜನಸಾಮಾನ್ಯರನ್ನು, ಪ್ರಾಣಿಗಳನ್ನು ವೈದಿಕ ಸಂಸ್ಕೃತಿ ಎಂದೂ ಹತ್ತಿರ ಸರಿದ್ದಿಲ್ಲ. ಹೀಗೆಯೇ ದೇಶೀಯ ಭಾಷೆಗಳ ಸಾಹಿತ್ಯ ಸಂಸ್ಕೃತಿಗಳು ಸಂಸ್ಕೃತಕ್ಕೆ ಹೋಗಿರುವುದು ಕಂಡುಬರುತ್ತದೆ.
ಕ್ರಿಸ್ತ ಪೂರ್ವದಿಂದ ಭಾರತಕ್ಕೆ ಬಂದು ರಾಜ ಮಹಾರಾಜರ ಚಕ್ರವರ್ತಿಗಳ ಆಸ್ಥಾನಗಳಿಗೆ ಭೇಟಿ ನೀಡಿ ತಾವು ಕಂಡದ್ದನ್ನು ಬರೆದಿಟ್ಟಿರುವ ಅನೇಕ ದಾಖಲೆಗಳು ದೊರೆತಿವೆ. ಈ ಪ್ರವಾಸ ಕಥನಗಳ ಕಾಲ ಕ್ರಿ. ಪೂ. ೩೦೦ ರಿಂದ ಇತ್ತೀಚಿನವರೆಗೂ ಇದೆ. ಈ ಪ್ರವಾಸಿಗರು ರಾಜಮಹಾರಾಜರ ಆಸ್ಥಾನಗಳಲ್ಲಿದ್ದ ಕಲಾಸಾಹಿತ್ಯಗಳ ವಿವರ ಕೊಡುತ್ತಾರೆ. ಅವೆಲ್ಲವೂ ಜನಪದ ಕಲಾ ಸಾಹಿತ್ಯಗಳ ಕಡೆಗೆ ಹಕ್ಕಿ ಶಕುನದವರು, ಕೋಲೆ ಬಸವನವರು, ದೊಂಬರು ಮುಂತಾದವರು ರಾಜಸ್ಥಾನದ ಮನ್ನಣೆಗೆ ಪಾತ್ರರಾಗಿದ್ದರು. ಮುಂದೆ ಒಂದು ಎರಡನೆಯ ಶತಮಾನಗಳಲ್ಲಿ ದೊಡ್ಡ ದೊಡ್ಡ ರಾಜರ ಆಸ್ಥಾನದಲ್ಲಿ ಜನಪದ ಸಾಹಿತ್ಯ ಕಲೆಗಳನ್ನು ಹೊರಹಾಕಿರುವುದನ್ನು ಸಣ್ಣ ರಾಜರು ಸಾಮಂತರು ಅವುಗಳಿಗೆ ಆಶ್ರಯಕೊಟ್ಟಿರುವುದನ್ನು ಕಾಣಬಹುದು. ಕ್ರಮೇಣ ಇವು ಅಲ್ಲಿಂದಲೂ ಉಚ್ಛಾಟನೆಗೊಂಡು ಗ್ರಾಮಾಂತರದಲ್ಲಿ ಆಶ್ರಯ ಪಡೆದುಕೊಂಡವು. ವೈದಿಕ ಸಂಸ್ಕೃತಿ ತನ್ನ ಪ್ರಭಾವವನ್ನು ಹೆಚ್ಚಿಸಿಕೊಂಡಂತೆಲ್ಲ ಇವು ಹಳ್ಳಿಗರ, ಅಸಂಸ್ಕೃತ ತರಲೆಗಳೆಂದು ಮೂಲೆಗುಂಪಾದವು.
ಭಾರತೀಯ ಭಾಷೆ, ಸಂಸ್ಕೃತಿ ಮತ್ತು ಕಲೆಗಳು ರಾಜಾಶ್ರಯ ತಪ್ಪಿದ ಮೇಲೆ ಜನಪದವನ್ನೇ ಆಶ್ರಯಿಸಬೇಕಾಯಿತು. ಅವೇ ಕಾಲ ದೇಶಾತೀತವಾಗಿ ಜನರ ಹೃದಯದಲ್ಲಿ ಉಳಿದುಕೊಂಡು ಬಂದಿವೆ. ಭಾರತೀಯ ಜನಪದ ಧರ್ಮವಾಗಲಿ, ಸಂಸ್ಕೃತಿಯಾಗಲಿ ಅವರ ಜೀವನ ವಿಕಾಸದೊಂದಿಗೆ ಬೆರೆತುಕೊಂಡು ಬಂದಂಥದು. ಆದುದರಿಂದಲೇ ನಿರಂತರವಾದ ವಿದೇಶಿ ಸಂಸ್ಕೃತಿಗಳ ದಾಳಿಯನ್ನೆದುರಿಸಿಯೂ ಇಂದಿಗೂ ಜೀವಂತವಾಗಿದೆ. ಭಾರತೀಯ ಜನಾಂಗಳ ಮೂಲವನ್ನು ಕೆಲವರು ಹೊರಗೆ ಅರಸಲು ಹೋಗುತ್ತಾರೆ. ಆದರೆ ಹೊರಗಿನಿಂದ ಬಂದವರು ಯಾರು ಮೂಲ ನಿವಾಸಿಗಳು ಯಾರು ಎಂಬ ಬಗ್ಗೆ ಖಚಿತವಾದ ಸಾಂಸ್ಕೃತಿಕ ಆಧಾರಗಳೇ ನಮಗೆ ದೊರೆಯುತ್ತವೆ. ‘‘ಇಂಡಿಯಾ ದೇಶವನ್ನು ಗಮನಿಸಿದರೆ ಇದು ಬಹು ವಿಶಾಲವಾದ ದೇಶ. ಇಲ್ಲಿರುವ ಜನರು ವಿವಿಧ ಬುಡಕಟ್ಟುಗಳಿಗೆ ಸೇರಿದವರು. ಈ ಬುಡಕಟ್ಟುಗಳು ಎಲ್ಲಾ ಸೇರಿ ನೂರ ಹದಿನೆಂಟು ಆಗುತ್ತವೆ. ಈ ಬುಡಕಟ್ಟುಗಳಲ್ಲಿ ಒಂದಾದರೂ ಪರದೇಶೀಯ ಮೂಲಕ್ಕೆ ಸೇರದೆ ಎಲ್ಲವೂ ಸ್ಥಳ ಜನ್ಯವಾದ ಬುಡಕಟ್ಟುಗಳೇ ಆಗಿವೆ.” ಎಂಬ ಅಭಿಪ್ರಾಯ ಕ್ರಿಸ್ತ ಪೂರ್ವದಲ್ಲಿಯೇ ಮೆಸ್ತಾಸ್ತನೀಸನಿಂದ ದೊರೆಯುತ್ತದೆ. ಈ ಬುಡಕಟ್ಟುಗಳಿಗೆ ತಮ್ಮದೇ ಆದ ದೇವರು ದಿಂಡರು ಆಚಾರವಿಚಾರಗಳಿದ್ದವು. ಅವರದೇ ಆದ ಸಂಸ್ಕೃತಿಯಿತ್ತು. ಇವೆಲ್ಲವು ಆರ್ಯ ಸಂಸ್ಕೃತಿಗಿಂತ ಭಿನ್ನವಾಗಿದ್ದವು. The Dravidians an agricultural people, clearly worshipped Deities connected in one way or way other fertility’’ ಈ ಪ್ರಾಕೃತಿಕ ಪೂಜಾ ಪದ್ಧತಿಗಳನ್ನು ಇಂದಿಗೂ ನಮ್ಮ ಗ್ರಾಮಾಂತರಗಳ ಜನರಲ್ಲಿ ಕಾಣಬಹುದಾಗಿದೆ.

ಜಾನಪದ ಶೋಧ: ೪. ಯಕ್ಷಗಾನ ಸಾಹಿತ್ಯದ ಪ್ರಾಚೀನತೆ (೨)
ಆರ್ಯರ ಆಗಮನ ಕಾಲವನ್ನೇ ಮಿತಿಯಾಗಿಟ್ಟುಕೊಂಡು ಯೋಚಿಸಿದ ಭಾರತೀಯ ವಿದ್ವಾಂಸನೇಕರು ಅಲ್ಲಿಂದಾಚೆಗೂ ಈ ದೇಶದಲ್ಲಿ ಜನ, ಭಾಷೆ, ಸಂಸ್ಕೃತಿಗಳದ್ದು ಎಂಬುದನ್ನು ಯೋಚಿಸುವ ಗೋಜಿಗೇ ಹೋಗಲಿಲ್ಲ. ಆರ್ಯರು ಬರುವುದಕ್ಕೂ ಮುಂಚೆ “ಇಂಡಿಯಾ ದೇಶದಲ್ಲಿ ನೂರ ಹದಿನೆಂಟು ಜನಾಂಗಗಳಿವೆ. ದಿಯೋನೀಸಸ್ಸನಿಂದ ಹಿಡಿದು ಸಾಂದ್ರಕೊಟೂಸ್‌ (ಚಂದ್ರಗುಪ್ತ ಮೌರ್ಯ)ನವರೆಗೆ ನೂರೈವತ್ಮೂರು ರೀಜರುಗಳು ಆಗಿ ಹೋಗಿದ್ದಾರೆಂದು ಲೆಕ್ಕಾ ಹಾಕಿದ್ದಾರೆ. ಈ ರಾಜರುಗಳು ಆಳ್ವಿಕೆಯ ಒಟ್ಟು ಕಾಲ ಆರುಸಾವಿರದ ನಲವತ್ತೆರಡು ವರ್ಷಗಳು”ಯೆಂಬ ಹೇಳಿಕೆಯಿಂದ ತಿಳಿಯುತ್ತದೆ. ಮೇಲಿನ ಹೇಳಿಕೆ ಮೂಲ ಭಾರತೀಯ ಸಂಸ್ಕೃತಿಯ ಪ್ರಾಚೀನತೆಯನ್ನು ಸೂಚಿಸುತ್ತದೆ. ಆರ್ಯರ ಆಗಮನವನ್ನು ಮಿತಿಯಾಗಿಟ್ಟುಕೊಂಡುದರಿಂದಲೇ ಸಂಸ್ಕತವೇ ಭಾರತೀಯ ಸಂಸ್ಕೃತಿ ಎಂಬಂತಹ ಬಾಲಿಷವಾದ ಅಭಿಪ್ರಾಯಗಳು ಹುಟ್ಟಿಕೊಳ್ಳಲು ಕಾರಣವಾಯಿತು. ಮೊದಮೊದಲಿಗೆ ಈ ಭಾಷೆ, ಸಂಸ್ಕೃತಿಗಳ ಬಗೆಗೆ ಕೆಲಸ ಮಾಡಿದವರೂ ಆರ್ಯ ಸಂಸ್ಕೃತಿಯವರು ಮತ್ತು ಅದೇ ಪರಮವೆಂದು ನಂಬಿದವರೇ ಆದುದರಿಂದ ಈ ರಾಷ್ಟ್ರದ ಬಹುಸಂಖ್ಯಾತ ಜನಾಂಗಗಳ ಭಾಷೆ ಸಂಸ್ಕೃತಿಗಳ ಬಗ್ಗೆ ಯಾರೂ ಯೋಚಿಸುವ ಗೋಜಿಗೇ ಹೋಗಲಿಲ್ಲ. ಅಲ್ಲಲ್ಲಿ ಅದನ್ನು ಗಮನಿಸಿದವರೂ ಇದೊಂದು ಅಗತ್ಯ ವಿಷಯವೆಂಬಂತೆಯೇ ಉಲ್ಲೇಖಿಸುತ್ತಾ ಬಂದಿರುವುದು ಕಂಡುಬರುತ್ತದೆ. ಇದರಿಂದಾಗಿ ಮಹಾನ್‌ ಸಂಸ್ಕೃತಿಯೊಂದು ಅನಾದರಣೆಗೆ ಗುರಿಯಾಗಿ ಅವಸಾನ ಹೊಂದುವ ಸ್ಥಿತಿ ತಲುಪಿತು. ಆದುದರಿಂದಲೇ ವಿದ್ವಾಂಸರು ನಮ್ಮ ಜನಪದ ಸಾಹಿತ್ಯ ಸಂಸ್ಕೃತಿಗಳ ಪ್ರಾಚೀನತೆಯ ಬಗ್ಗೆ ವಿವೇಚಿಸುವಾಗಲೆಲ್ಲಾ ಹದಿನೇಳನೆಯ ಶತಮಾನಕ್ಕಿಂತ ಹಿಂದೆ ಹೋಗುವುದೇ ಇಲ್ಲ. ಈ ಹಿನ್ನೆಲೆಯಲ್ಲಿ ಕನ್ನಡ ಯಕ್ಷಗಾನ ಸಾಹಿತ್ಯವನ್ನು ಕುರಿತು ವಿವೇಚಿಸಿದಾಗ ಮಾತ್ರ ಈ ಪ್ರಾಚೀನ ಕ್ಷೇತ್ರಕ್ಕೆ ನ್ಯಾಯ ಒದಗಿಸಿದಂತಾಗುತ್ತದೆ.
ನಮ್ಮ ಜನಪದ ಕಲೆಗಳು – ಯಕ್ಷಗಾನ, ಕೋಲಾಟ, ಸೋಮನ ಕುಣಿತ, ಪಟಾಕುಣಿತ ಇವುಗಳು ಎಷ್ಟು ಪ್ರಾಚೀನ ಎಂಬ ಸಮಸ್ಯೆ ತಲೆಯೆತ್ತಿದಾಗಲೆಲ್ಲ ಶಿಷ್ಟರು ಹದಿನಾರು ಹದಿನೇಳನೆಯ ಶತಮಾನವನ್ನೆ ತೋರುತ್ತಾ ಬಂದಿದ್ದಾರೆ. ಈ ನಾಡಿನ ಅತ್ಯಂತ ಪ್ರಾಚೀನವಾದ ಜನಾಂಗಗಳ ಜೀವನದ ಅವಿಭಾಜ್ಯ ಅಂಗವಾಗಿ ಮೂಡಿಬಂದಿರುವ ಇವುಗಳಿಗೆ ನೂರಿನ್ನೂರು ವರ್ಷಗಳ ಕಾಲಮಿತಿ ಸರಿಯೇ? ಸರಿಯಲ್ಲವಾದರೆ ಇವುಗಳ ಪ್ರಾಚೀನತೆ ಎಷ್ಟು? ಈ ವಿಷಯಗಳ ಬಗೆಗೆ ಮೊದಲನೆ ತೀರ್ಮಾನವಾಗಬೇಕಾಗಿದೆ. ಈ ಬಗೆಗೆ ಆಳವಾಗಿ ಚಿಂತನೆ ಮಾಡದಿದ್ದಲ್ಲಿ ಯಕ್ಷಗಾನದ ಆದ್ಯ ಪ್ರಸಂಗಕಾರರು ಯಾರೆಂದು ತಿಳಿಯುವುದಿಲ್ಲ. ದೊರೆತಿರುವ ಮೊದಲ ಕೃತಿ ವಾರಂಬಳ್ಳಿಯ ವಿಷ್ಣುವು ರಚಿಸಿದ ‘ವಿರಾಟ ಪರ್ವ’ ಎಂಬುದು ಅದರ ಒಂದು ಹಸ್ತಪ್ರತಿಯ ಕಾಲವು ಕ್ರಿ.ಶ. ೧೫೬೪ – ಅದಕ್ಕಿಂತ ಪೂವದಲ್ಲಿ ಯಕ್ಷಗಾನವು ರಚಿತವಾಗಿದ್ದವೆಂಬುದಕ್ಕೆ ಎಡೆಯಿದೆ. ಆದಕಾರಣ ೧೫ನೇ ಶತಮಾನದಿಂದ ಯಕ್ಷಗಾನ ಪ್ರಸಂಗ ರಚನೆಯು ಮೊದಲಾಯಿತೆಂದು ಗ್ರಹಿಸಬಹುದು.” ಎಂಬಂತಹ ಮಾತುಗಳನ್ನೇ ಸಂಶೋಧನೆ ಎಂದು ಒಪ್ಪಿಕೊಳ್ಳಬೇಕಾಗುತ್ತದೆ. ಅಶೋಕನ ಶಾಸನಗಳ ಪ್ರಕಾರ ಕ್ರಿ. ಪೂ. ೩ನೇ ಶತಮಾನದಲ್ಲೇ ಪ್ರಾಕೃತವು ದೇಶಭಾಷೆಯಾಗಿದ್ದಿತು. ಜೈನ ಮತ್ತು ಬೌದ್ಧ ಧರ್ಮ ಪ್ರಸಾರ ಕಾರ್ಯ ನಡೆದುದು ಮತ್ತು ಆ ಧರ್ಮಗ್ರಂಥಗಳು ರಚಿತವಾದುದು ಪ್ರಾಕೃತ ಭಾಷೆಯಲ್ಲಿ ಅಂದ ಮೇಲೆ ಆರ್ಯರು ಬರುವುದಕ್ಕೂ ಮೊದಲು ಭಾರತದಲ್ಲಿ ಭಾಷೆಗಳಿದ್ದವು ಪ್ರಬುದ್ಧವೂ ಆಗಿದ್ದವು ಎಂಬುದು ಖಚಿತವಾಗುತ್ತದೆ.
ಸಂಸ್ಕೃತ ಭಾಷೆಯಲ್ಲಿ ಉತ್ತರೋತ್ತರ ಲಿಖಿತಗೊಂಡ ವೇದಶಾಸ್ತ್ರ. ರಾಮಾಯಣ ಮಹಾಭಾರತಗಳೆಲ್ಲವೂ ಸಾವಿರಾರು ವರ್ಷಗಳ ಕಾಲ ಕಂಠಸ್ಥವಾಗಿದ್ದುವು, ವೇದಗಳಲ್ಲಿ ಲಕ್ಷ ಶ್ಲೋಕಗಳಿವೆ. ಈ ವೇದಗಳು ಬಾಯಿಂದ ಬಾಯಿಗೆ ಹಬ್ಬಿ ಸ್ಮೃತಿಯಲ್ಲಿ ಸ್ಥಾಯಿಯಾದುವುಗಳೇ ಹೊರತು ಕಾಗದದ ಮೇಲಾಗಲಿ ತಾಳೆ ಗರಿಗಳ ಮೇಲಾಗಲಿ ಬರೆದವುಗಳಲ್ಲ. ಪ್ರತಿಯೊಂದು ತಲೆಮಾರಿನಲ್ಲೂ ಲಕ್ಷ ಶ್ಲೋಕಗಳನ್ನು ಕಂಠಪಾಠ ಮಾಡಿದ ಬ್ರಾಹ್ಮಣರಿರುತ್ತಿದ್ದರು”[1] ಎಂದು ಕ್ರಿ.ಶ. ೬೭೦ರಲ್ಲಿ ಭಾರತಕ್ಕೆ ಬಂದಿದ್ದ ಇತ್ಸಿಂಗ್‌ ಎಂಬ ಪ್ರವಾಸಿ ಹೇಳಿದ್ದಾನೆ. ಅಂದರೆ ಏಳನೆಯ ಶತಮಾನದಲ್ಲಿ ಸಹ ಸಂಸ್ಕೃತ ಬರವಣಿಗೆಯ ರೂಪದಲ್ಲಿರಲಿಲ್ಲವೆಂದಾಗುತ್ತದೆ. ಸಂಸ್ಕೃತವನ್ನು ಬ್ರಾಹ್ಮಣೇತರರು ಕಲಿಯಬಾರದೆಂಬ ಕಾರಣದಿಂದ ಬಹಳ ಕಾಲದವರೆಗೆ ಕಂಠಸ್ಥವಾಗಿರಿಸಿಕೊಳ್ಳಲಾಗಿತ್ತದೆಂದು ಅನೇಕರು ಹೇಳಿರುವುದು ಇತ್ಸಿಂಗ್‌ ಹೇಳಿಕೆಗೆ ಕಾರಣವಿರಬಹುದೇ? ಆದರೆ ಕಾಗದ ಮತ್ತು ತಾಳೆಗರಿಯ ಮೇಲೆ ಬರೆದ ಗ್ರಂಥಗಳು ಆ ಕಾಲಕ್ಕೆ ಇದ್ದವು. ಹಾಗಾದರೆ ಇವು ಯಾವ ಭಾಷೆಯವು? ಭಾರತೀಯ ವಿವಿಧ ಭಾಷೆಗಳ ಗ್ರಂಥಗಳೇ ಇವು ಎಂಬುದರಲ್ಲಿ ಅನುಮಾನವಿಲ್ಲ. ಇವೂ ಸಹ ಒಂದು ಕಾಲದಲ್ಲಿ ಕಂಠಸ್ಥವಾಗಿದ್ದು, ಆ ನಂತರ ಬರವಣಿಗೆಗೆ ಬಂದಂತಹವು. ಆದುದರಿಂದ ನಮ್ಮ ಜನಪದ ಕಲೆ ಮತ್ತು ಸಂಸ್ಕೃತಿಗಳನ್ನು ಮತ್ತು ಅವುಗಳ ಮೂಲವನ್ನು ಆರ್ಯ ಸಂಸ್ಕೃತಿಯಲ್ಲಿ ಹುಡುಕುವುದು ಸರಿಯಲ್ಲ.
ಆರ್ಯರು ಬಂದು ರಾಜಾಸ್ಥಾನಗಳಲ್ಲಿ ತಮ್ಮ ಸ್ಥಾನಮಾನಗಳನ್ನು ಭದ್ರಮಾಡಿಕೊಂಡ ಮೇಲೂ ಭಾರತೀಯ ಮೂಲ ಜನರ ರೀತಿನೀತಿಗಳು. ಕಲೆಗಳು ರಾಜರ ಆಸ್ಥಾನದಲ್ಲಿ ಮಾನ್ಯತೆ ಪಡೆದಿದ್ದವು. ಇಂಡಿಯಾದ ರಾಜರುಗಳ ಆಸ್ಥಾನದಲ್ಲಿ ಕವಿಗಳೂ, ಜ್ಯೋತಿಷ್ಯರೂ, ತತ್ವಜ್ಞಾನಿಗಳು, ಭವಿಷ್ಯಕಾರರು. ಕಾಗೆ ಶಕುನ ಮುಂತಾದ ಶಕುನಗಳನ್ನು ಹೇಳುವವರು ಇದ್ದಾರೆ. ಅದ್ಭುತವಾದ ದೊಂಬರಾಟ, ಕಣ್ಕಟ್ಟು ಮುಂತಾದವುಗಳನ್ನು ಮಾಡುವ ಜನರಿದ್ದಾರೆ ಎಂದು “ಕ್ರಿ.ಶ. ೭ನೆಯ ಶತಮಾನದ ಅಬುಜೈದ್‌ ಹಸನ್‌ ಎಂಬ ಪ್ರವಾಸಿ ಹೇಳಿದ್ದಾನೆ. “ಆಕೆ ತಲೆಗೆ ಚಿನ್ನದ ಕಿರೀಟ ಹಾಕಿದ್ದಳು. ಕೊರಳಿಗೆ ಮುತ್ತು ಮಾಣಿಕ್ಯದ ಸರಗಳನ್ನು ಹಾಕಿದ್ದಳು. ಕೈ ಬೆರಳುಗಳಿಗೆ ವಜ್ರದ ಉಂಗುರಗಳನ್ನು ಧರಿಸಿದ್ದಳು.” ಸಹಗಮನ ಮಾಡಲು ಹೊರಟ ಭಾರತೀಯ ಹೆಣ್ಣೊಬ್ಬಳ ಚಿತ್ರ ನಮ್ಮ ಯಕ್ಷಗಾನ ಪಾತ್ರದಂತಿದೆ. ಕ್ರಿ.ಶ. ಆರನೆಯ ಶತಮಾನದಲ್ಲಿ ಬಂದುಹೋದ ಡಿಯೋಡರಸ್‌ ಸೆಕ್ಯುಲಸ್‌ ಎಂಬ ಪ್ರವಾಸಿ ಹೀಗೆ ವಿವರಿಸಿದ್ದಾನೆ. ಈ ರೀತಿಯ ಜನಗಳೇ ಮುಂದೆ ದೇವ ದೇವತೆಗಳಾದರು, ತಮ್ಮ ಹಿರಿಯರ ಇಂತಹ ನಡಾವಳಿಯನ್ನು ಸಮಕಾಲೀನ ಜನರಿಗೆ ಮನವರಿಗೆ ಮಾಡಲು ಈ ಘಟನೆಗಳನ್ನು ಮೊದಮೊದಲು ಅಭಿನಯಿಸಿ ಕಡೆಕಡೆಗೆ ಅವು ಪ್ರಸಂಗಗಳೇ ಆಗಿರಬೇಕು. ಈ ಹಿನ್ನೆಲೆಯಲ್ಲಿ ನಮ್ಮ ಯಕ್ಷಗಾನಗಳನ್ನು ಅಧ್ಯಯನ ಮಾಡಬೇಕಾಗುತ್ತದೆ. ಪಾಳೀ ಭಾಷೆಯ ದಶರಥ ಜಾತಕವೇ ರಾಮಾಯಣದ ಮೂಲ ಎಂಬ ಅಭಿಪ್ರಾಯವೂ ವಿದ್ವಾಂಸರಲ್ಲದೆ. ಕ್ರಿ. ಪೂ. ೩೦೦ರವರೆಗೆ ಸಂಸ್ಕೃತ ಸಾಹಿತ್ಯದ ಪ್ರಾಚೀನ ಕಾಲವೆಂದು ಹೇಳುತ್ತಾರೆ.
ಯಕ್ಷಗಾನ ಮೊದಲು ಕಾವ್ಯರೂಪದಲ್ಲಿದ್ದು ಆ ನಂತರ ಪ್ರಸಂಗಗಳಾಗಿ ಅಭಿನಯವಾಗಿ ಮುಂದೆ ನಾಟಕಗಳ ರೂಪಕ್ಕೆ ತಿರುಗಿರುವ ಸಾಧ್ಯತೆಗಳಿವೆ. ಆದುದರಿಂದ ಯಕ್ಷಗಾನದ ಉಗಮವನ್ನು ಕುರಿತು ಖಚಿತವಾಗಿ ಹೇಳಲಾಗದಿದ್ದರೂ ಸಂಸ್ಕೃತ ನಾಟಕಗಳು ರಾಜಾಸ್ಥಾನವನ್ನು ಆಕ್ರಮಿಸುವವರೆಗೆ ಅಲ್ಲಿ ವಿಜೃಂಭಿಸಿ ಅನಂತರದ ಬೀದಿ ಪಾಲಾದವೆಂದು ಊಹಿಸಲವಕಾಶವಿದೆ. ಆರಂಭದಲ್ಲಿ ಇವೂ ಸಹ ಕಂಠಸ್ಥವಾಗಿದ್ದವು. ಈಗಲೂ ಸಹ ಅನಕ್ಷರಸ್ಥರಾದ ಅನೇಕ ಯಕ್ಷಗಾನ ಭಾಗವತರು ಯಾವುದೇ ಯಕ್ಷಗಾನದ ಹಾಡು, ಸಂಭಾಷಣೆ ಅದೇ ರಾಗ ಮಟ್ಟುಗಳನ್ನು ಕರಾರುವಕ್ಕಾಗಿ ಕಂಠಸ್ಥವಾಗಿ ಕಲಿಸುವುದನ್ನು ಕಾಣಬಹುದು. ಹಸ್ತಪ್ರತಿಗಳಿಗೆ ಸಂಬಂಧಿಸಿದಂತೆಯೂ ಸಹ ೧೫೬೪ ಅಥವಾ ಕೆಲವು ವರ್ಷ ಆಚೀಚೆಯೆಂದರೆ ಆಶ್ಚರ್ಯವೇನಲ್ಲ. ನಮ್ಮ ಶಿಷ್ಟಕಾವ್ಯದ ಅತ್ಯಂತ ಪ್ರಾಚೀನ ಹಸ್ತಪ್ರತಿಯೂ ಪ್ರಾಯಃ ಹದಿಮೂರನೇ ಶತಮಾನದ ನಡುವಿನಿಂದ ಅಪರೂಪವಾಗಿ ಆನಂತರದ ದಿನಗಳಲ್ಲಿ ಹೆಚ್ಚಾಗಿ ದೊರೆಯುತ್ತವೆ. ನೃಪತುಂಗನೊ ಪಂಪನೊ ಬರೆದ ಕಾವ್ಯದ ಮೊದಲ ಪರತಿಯ ಎಷ್ಟೋ ಸಾವಿರದ ನಂತರದ ಪ್ರತಿ ನಮಗೆ ದೊರೆಯುವುದು. ಹಿಂದೆ ಹಸ್ತಪ್ರತಿಗಳು ಸಂರಕ್ಷಣೆಯಾಗುತ್ತಿದ್ದುದು ದೇವಾಲಯಗಳಲ್ಲಿ. ಅಲ್ಲಿ ಇಡುತ್ತಿದ್ದುದು ಧರ್ಮ ಗ್ರಂಥಗಳನ್ನು ಮಾತ್ರ. ಮಿಕ್ಕಂತಹವು ಅಲ್ಲಿ ಇಲ್ಲಿ ಇದ್ದು ಲಯವಾಗುತ್ತಿದ್ದವು. “ಸರಸ್ವತಿ ಭಂಡಾರದಲ್ಲಿ ಬಹುಕಾಲದಿಂದ ಸಂಚಿತ ಮಾಡಿಟ್ಟಿದ್ದ ಪುಸ್ತಕರಾಶಿಯೆಲ್ಲವೂ ಅವನ ಕುದುರೆಗಳಿಗೆ ಹುರುಳಿ ಬೇಯಿಸಲು ಹುರುಳಿ ಒಲೆಯ ಪಾಲಾದವು[2]’ ಹದಿನೆಂಟನೆಯ ಶತಮಾನದ ನಮ್ಮ ಸರಸ್ವತೀ ಭಂಡಾರದ ಹಸ್ತಪ್ರತಿಗಳಿಗೇ ಈ ಗತಿಯಾಗಿರುವಾಗ ಶತಶತಮಾನದಿಂದ ಈ ದೇಶದ ಮೇಲೆ ದಾಳಿ ಮಾಡಿದವರು ಇನ್ನೆಷ್ಟನ್ನು ಸುಟ್ಟಿರಬೇಕೆಂಬುದನ್ನು ಯಾರಾದರೂ ಊಹಿಸಬಹುದು.
ನಮ್ಮ ಜನಪದ ಕಲೆಗಳು ಮತ್ತು ಸಂಸ್ಕೃತಿ ಅವು ಯಕ್ಷಗಾನವಾಗಿರಲಿ, ಮಾರಿ ಕುಣಿತಗವಾಗಿರಲಿ, ಜಾತ್ರೆಯಾಗಿರಲಿ ಕಾಲಕ್ರಮೇಣ ಅವು ಗ್ರಮಾಂತರದವು ನಾಲ್ಕನೆಯ ವರ್ಣದವರವು ಎಂಬ ಭಾವನೆ ಮೂಡಿತು. ಜಾತಿಯ ಅಂತರ ಅತಿಯಾದಂತೆಲ್ಲಾ ಇವುಗಳನ್ನು ರಾಜಾಸ್ಥಾನದಿಂದ, ನಗರಗಳಿಂದ ಆಚೆ ಅಟ್ಟಲಾಯಿತು. ಶಿಷ್ಟರಾದವರು ವಿದ್ಯಾವಂತರು ಅವುಗಳನ್ನು ಪರಿಗಣಿತಸಕ್ಕದ್ದಲ್ಲ ಎಂದೇ ತಿಳಿದರು. ಪ್ರಾಯಃ ಇದರಿಂದಾಗಿ ಎಷ್ಟೋ ಕಾವ್ಯಗಳು, ಪ್ರಸಂಗಗಳು ಕಾಲಗರ್ಭದಲ್ಲಿ ಸೇರಿ ಹೋಗಿರಬೇಕು. ಇತ್ತೀಚಿನವರೆಗೆ ಇಂಗ್ಲಿಷ್‌ ಜರ್ಮನ್‌ ಮುಂತಾದ ಪಾಶ್ಚಿಮಾತ್ಯ ವಿದ್ವಾಂಸರು ಇವುಗಳನ್ನು ಕಂಡು ಅಚ್ಚರಿ ವ್ಯಕ್ತಪಡಿಸಿ ಇವು ಭಾರತೀಯ ಸಂಸ್ಕೃತಿಯ ಮೂಲಸೆಲೆ ಎಂದು ಹೇಳಿದ ಮೇಲೂ ಮೊದಮೊದಲು ಇವುಗಳನ್ನು ಕುರಿತಂತೆ ಕೆಲಸ ಮಾಡಿದ ನಮ್ಮವರು ಒಂದು ರೀತಿಯ ಅಸ್ಪೃಷ್ಯ ಮನೋಭಾವದಿಂದಲೇ ಮಾಡಿದರು. ಈ ಎಲ್ಲಾ ಹಿನ್ನೆಲೆಯಲ್ಲಿ ಕನ್ನಡದಲ್ಲಿಯೂ ಶಿಷ್ಟ ಕಾವ್ಯಗಳಷ್ಟೇ ಪ್ರಾಚೀನ ಯಕ್ಷಗಾನ ಕಾವ್ಯ ಮತ್ತು ಪ್ರಸಂಗಗಳಿದ್ದುವೆಂಬುದರಲ್ಲಿ ಅನುಮಾನವಿಲ್ಲ.
ಭಾರತೀಯ ಸಾಮಾಜಿಕ, ಸಾಂಸ್ಕೃತಿಕ ಇತಿಹಾಸವನ್ನು ಆರ್ಯ ನಾಗರಿಕತೆಯೊಂದಿಗೆ ಬೆರಸಿ ಆ ಕಾಲವನ್ನು ಮಿತಿಯಾಗಿಟ್ಟುಕೊಂಡು ಅಧ್ಯಯನ ಮಾಡುವುದಾಗಲಿ ವಿವೇಚಿಸುವುದಾಗಲಿ ಒಂದು ಅತ್ಯಂತ ಅವೈಜ್ಞಾನಿಕ ಪದ್ಧತಿಯೆನಿಸುತ್ತದೆ. ಮಾನವ ಸಂಸ್ಕೃತಿಯ ವಿಕಾಸದ ಪ್ರಾಚೀನತೆಯೊಂದಿಗೆ ಆರ್ಯ ಆಗಮನದ ಕಾಲವನ್ನು ಹೋಲಿಸಿದರೆ ಅದರ ಅಂತರ ಬಹಳವಾಗಿ ಈ ಮಧ್ಯೆ ಎನೋ ಬಿಟ್ಟುಹೋಗಿದೆ, ಕೊಂಡಿಗಳು ಕಳಚಿ ಹೋಗಿವೆ ಅನ್ನಿಸದಿರದು. ಮಾನವ ವಿಕಾಸದ ಚರಿತ್ರೆಯಂತೂ ಇನ್ನೂ ಹಿಂದೆ ಹೋಗುತ್ತದೆ. ಮಾನವನ ಒಟ್ಟು ಬೆಳವಣಿಗೆಯ ದೃಷ್ಟಿಯಿಂದ ಆರ್ಯರ ಆಗಮನ ಇತ್ತೀಚಿನ ಸಂಗತಿಯೂ ಆಗಿ ಬಿಡುತ್ತದೆ. ಆರ್ಯರು ಭಾರತಕ್ಕೆ ಬಂದು ನಾಲ್ಕರಿಂದ ಐದು ಸಾವಿರ ವರ್ಷಗಳಾಗಿವೆ ಎಂಬುದು ವಿದ್ವಾಂಸರ ಮತ. ಅದಕ್ಕೂ ಹಿಂದೆ ಭಾರತದಲ್ಲಿ ಅತ್ಯಂತ ಉಚ್ಛ್ರಾಯ ಸ್ಥಿತಿಗೇರಿದ್ದ ಗ್ರಾಮ ಸಂಸ್ಕೃತಿಯೊಂದು ಆಗಿಹೋಗಿತ್ತು ಎಂದು ಹರಪ್ಪ ಮತ್ತು ಮಹೆಂಜದಾರೋ ಸಂಶೋಧನೆಗಳು ಹೇಳುತ್ತವೆ. ಆಗಿನ ಸಂಸ್ಕೃತಿಯ ಪ್ರಧಾನ ಕಸುಬು ವ್ಯವಸಾಯ ಮತ್ತು ಪಶುಪಾಲನೆಯಾಗಿತ್ತು. ಗಾರೆ ಮತ್ತು ಇಟ್ಟಿಗೆಗಳಿಂದ ಕಟ್ಟಿದ ಮನೆಗಳು, ಸ್ನಾನಗೃಹಗಳು ಇತ್ಯಾದಿಗಳು ಆ ಸಂಸ್ಕೃತಿಗಳ ಉತ್ತುಂಗತೆಯ ಪ್ರತೀಕವಾಗಿವೆ. ಆದರೆ ಆ ಸಂಸ್ಕೃತಿಯ ಕಲೆ ಮತ್ತು ಸಾಹಿತ್ಯಗಳ ಬಗೆಗೆ ಬೆಳಕು ಚೆಲ್ಲುವಂತಹ ಸಂಶೋಧನೆಗಳು ಆಗಬೇಕಾಗಿದೆ. ಆದರೂ ರೇಖೆರೇಖೆಯಾಗಿ ದೊರೆಯುವ ಸಾಮಗ್ರಿ ಮತ್ತು ದೇವರು ದಿಂಡಿರುಗಳು ಆಧಾರದಿಂದ ಹೇಳಬಹುದಾದರೆ ಅದೊಂದು ಸಾಂಸ್ಕೃತಿಕ ಪರಿಪೂರ್ಣ ಬದುಕು ಎಂದೇ ಹೇಳಬೇಕು.
ಕ್ರಿ. ಪೂ. ೩೦೦೦ದ ಹೊತ್ತಿಗೆ ಭಾರತ ಮತ್ತು ಏಷ್ಯಾದ ಅನೇಕ ದೇಶಗಳಲ್ಲಿ ಶೈವಧರ್ಮ ಪ್ರಬಲವಾಗಿದ್ದಿತು. ನಮ್ಮ ಜನಪದ ಕಲೆಗಳಲ್ಲಿ ಬಳಸುವ ಅನೇಕ ವಾದ್ಯಗಳು, ಆಯುಧಗಳು, ಶಿವ ಮತ್ತು ಅವನ ಗಣಗಳು ಬಳಸುವವಾಗಿರುವುದನ್ನು ಕಾಣಬಹುದು. ಏಕೆಂದರೆ ನಮ್ಮ ಜನಪದ ಕಲೆಗಳು ಧಾರ್ಮಿಕ ಆಚಾರಣೆಗಳಾಗಿಯೇ ಮೂಡಿಬಂದಂಥವು. ಹಬ್ಬ ಹುಣ್ಣಿಮೆಗಳಲ್ಲಿ ಆಯಾ ದೇವರ ಉತ್ಸವ ಸಮಯದಲ್ಲಿ ಆಚರಣೆಗೆ ಬಂದವು. ಯಕ್ಷಗಾನವನ್ನು ಕೂಡ ವರ್ಷಕ್ಕೊಂದಾವರ್ತಿ ಸಂಬಂಧಪಟ್ಟ ದೇವರ ಹಬ್ಬದ ದಿವಸ ಪ್ರದರ್ಶಿಸುವ ಪದ್ಧತಿಯುಂಟು. ಆದುದರಿಂದ ಮೊದಲಿಗೆ ಯಕ್ಷಗಾನಗಳು ದೇವದೇವತೆಯರ ಮಹತ್ವವನ್ನು ಎತ್ತಿಹಿಡಿಯುವ, ಜನರಿಗೆ ನಿತಿ ಬೋಧನೆ ಮಾಡುವ ಮಾಧ್ಯಮವಾಗಿ ರೂಪು ತಳೆದು ಕಾಲಾನಂತರ ಹೊರ ಪ್ರಭಾವದಿಂದಾಗಿ ಅವು ಕಲಾಮಾಧ್ಯಮವೂ ಆದವೆಂಬುದರಲ್ಲಿ ಅನುಮಾನವಿಲ್ಲ.
ಮಹಾಕಾವ್ಯಗಳ ಯುಗದ ನಂತರ ಸಂಸ್ಕೃತದಲ್ಲಿ ಅವುಗಳ ಉಪಾಖ್ಯಾನಗಳನ್ನು ಆಧರಿಸಿದ ನಾಟಕಗಳು ಹುಟ್ಟಿಕೊಂಡವು. ಪ್ರಾಯಃ ಈ ನಾಟಕಗಳಿಗೆ ಭಾರತೀಯ ಮೂಲ ಕಲೆಯಾದ ಯಕ್ಷಗಾನ ಅಥವಾ ಅಂತಹ ಒಂದು ಧಾರ್ಮಿಕ ಪ್ರಸಂಗವೇ ಮೂಲ ಪ್ರೇರಣೆ ಮತ್ತು ಸ್ಫೂರ್ತಿಯಾಗಿರುವಂತೆ ತೋರುತ್ತದೆ. ಹೇಗೆ ಭಾರತೀಯರು ತಮ್ಮ ದೇವದೇವತೆಗಳ ಮಹತ್ತನ್ನು ಅಭಿನಯಿಸಿ ತೋರುತ್ತಿದ್ದರೋ ಹಾಗೆಯೇ ಆರ್ಯರು ತಾವು ಒಪ್ಪಿದ ರಾಮಾಯಣ, ಮಹಾಭಾರತದ ಉಪಾಖ್ಯಾನಗಳು ಮತ್ತು ಮೂಲಕಥೆಯನ್ನು ಆಧರಿಸಿ ನಾಟಕ ರಚಿಸಿದರು. ರಾಜಾಸ್ಥಾನಗಳಲ್ಲಿ ಇದ್ದ ಜ್ಯೋತಿಷಿಗಳು, ವೈದ್ಯರು, ಹಕ್ಕಿಶಕುನದವರು ಮತ್ತು ನಟರುಗಳನ್ನು ಕುರಿತು ಅನೇಕ ಪ್ರವಾಸಿಗರು ಹೇಳಿದ್ದಾರೆ. ಇವೆಲ್ಲವೂ ಭಾರತೀಯ ಮೂಲ ನಿವಾಸಿಗಳವು. ಇವುಗಳ ಪ್ರಭಾವ ಎಷ್ಟಿತ್ತೆಂದರೆ ತಮ್ಮ ವೈದಿಕ ನೀತಿಗೆ ವಿರುದ್ಧವಾಗಿ ಆರ್ಯರು ಇವೆಲ್ಲವನ್ನೂ ಕಲಿತುದಲ್ಲದೆ ನಾಟಕಗಳನ್ನು ರಚಿಸಿಯೇ ರಾಜಾಸ್ಥಾನದಲ್ಲಿ ತಮ್ಮ ಪ್ರಾಬಲ್ಯವನ್ನು ಉಳಿಸಿಕೊಳ್ಳಬೇಕಾಯಿತು. ಯಾವಾಗ ಸಂಸ್ಕೃತ ಕಾವ್ಯ, ನಾಟಕಗಳು ಮತ್ತು ಸಂಗೀತ ನೃತ್ಯಗಳು ಆಸ್ಥಾನ ಪ್ರವೇಶ ಮಾಡಿದವೋ, ಯಾವಾಗ ಸಂಸ್ಕೃತವು ರಾಜಸ್ಥಾನ ಭಾಷೆಯಾಯಿತೋ ಆಗ ನಮ್ಮ ಮೂಲ ಭಾರತೀಯ ಕಾವ್ಯ, ನಾಟಕ, ಸಂಗೀತ ಆಚರಣೆ, ಭಾಷೆ ಇವೆಲ್ಲವೂ ತನ್ನ ಪ್ರಭು ಮತ್ತು ಆಶ್ರಯದಾತರಾದ ಶ್ರೀ ಸಾಮಾನ್ಯರಲ್ಲಿ ಬಂದು ತಮ್ಮ ಉಳಿವಿನ ಆಶ್ರಯ ಪಡೆಯಬೇಕಾಯಿತು. ಮುಂದೆ ಸಂಸ್ಕೃತ ಮತ್ತು ಆರ್ಯಧರ್ಮ, ಸಂಸ್ಕೃತಿ ಪ್ರಬಲವಾದಂತೆಲ್ಲಾ ಇವು ಹಳ್ಳಿಗಳ ಜನ ಸಾಮಾನ್ಯರ ಕಲೆ ಸಂಸ್ಕೃತಿಯೆನಿಸಿಕೊಂಡವು. ಈ ಕಾರಣದಿಂದಲೇ ನಮ್ಮ ಜನಸಾಮಾನ್ಯರ ಕಲೆಗಳ ಮೂಲವನ್ನು ಆರ್ಯಪೂರ್ವ ಭಾರತೀಯ ಜನಜೀವನದಲ್ಲಿಯೇ ಅರಸಬೇಕು, ಆಗ ಮಾತ್ರ ಅವುಗಳಿಗೆ ನ್ಯಾಯ ದೊರಕಿಸಿದಂತಾಗುತ್ತದೆ.
ಭಾರತದ ಅತ್ಯಂತ ಪ್ರಾಚೀನ ಭಾಷೆಗಳಲ್ಲಿ ಕನ್ನಡವೂ ಒಂದು ಎಂಬುದನ್ನು ಯಾರೂ ಅಲ್ಲಗಳೆಯುವಂತಿಲ್ಲ. ಒಂದು ಕಾಲದಲ್ಲಿ ಮೂಲದ್ರಾವಿಡವಾಗಿದ್ದು ಭೌಗೋಳಿಕ ಮತ್ತಿರರ ನೈಸರ್ಗಿಕ ಕಾರಣಗಳಿಗಾಗಿ ಮೂಲಭಾಷೆ ಅನೇಕ ಕವಲುಗಳಾಗಿರುವುದು ಕಂಡುಬರುತ್ತದೆ. ಪಾಳಿ, ಪ್ರಾಕೃತಕ್ಕಿಂತ ಹಿಂದೆಯೇ ಮೂಲ ದ್ರಾವಿಡ ಭಾಷೆ ಅತ್ಯಂತ ಉನ್ನತ ಸ್ಥಿತಿಯಲ್ಲಿತ್ತು ಎಂಬ ಅಭಿಪ್ರಾಯವಿದೆ. ಹರಪ್ಪ ಮಹೆಂಜದಾರೋ ಸಂಸ್ಕೃತಿಯ ಭಾಷೆ ದ್ರಾವಿಡ ಎಂದು ಕೆಲವು ವಿದ್ವಾಂಸರು ಅಭಿಪ್ರಾಯ ಪಟ್ಟಿದ್ದಾರೆ. ಕನ್ನಡಕ್ಕೆ ಸಂಬಂಧಿಸಿದಂತೆ ಕ್ರಿ.ಶ. ನಾಲ್ಕನೆಯ ಶತಮಾನದಿಂದ ಬರವಣಿಗೆಯ ರೂಪ ದೊರೆಯುತ್ತದೆ. ಯಾವುದೇ ಒಂದು ಭಾಷೆ ಬರವಣಿಗೆಯ ಹಂತ ತಲುಪಲು ಸಾವಿರಾರು ವರ್ಷಗಳು ಹಿಡಿಯುತ್ತವೆ. ಜನರ ಆಡು ಮಾತಾಗಿ ರೂಪುಗೊಳ್ಳಲೇ ಅಷ್ಟು ಕಾಲ ಹಿಡಿದರೆ ಅದು ಕಾವ್ಯದ ಭಾಷೆಯಾಗಲು ಮತ್ತೆಷ್ಟೋ ಕಾಲ ಬೇಕಾಗುತ್ತದೆ. ರಾಮಾಯಣ ಮಹಾಭಾರತದಲ್ಲಿಯೇ ಕನ್ನಡನಾಡಿನ ಉಲ್ಲೇಖವನ್ನು ವಿದ್ವಾಂಸರು ಗುರುತಿಸುತ್ತಾರೆ. ಜಗತ್ತಿನ ಅತ್ಯಂತ ಪ್ರಾಚೀನ ನಾಗರಿಕತೆಗಳಲ್ಲೊಂದೆನಿಸಿದ ರೋಂನೊಂದಿಗೆ ಕನ್ನಡನಾಡು ವ್ಯಾಪಾರ ನಡೆಸಿದ ಬಗ್ಗೆ ಗ್ರೀಕ್‌ ಭಾಷೆಯಲ್ಲಿ ಕನ್ನಡ ಪದಗಳಿರುವ ಬಗ್ಗೆ ಈಗಾಗಲೇ ಸಾಕಷ್ಟು ಚರ್ಚೆಯಾಗಿದೆ. ಕನ್ನಡ ನಾಡಿನಲ್ಲಿ ಅಶೋಕನ ಶಾಸನಗಳು ದೊರೆತಿವೆ. ಈ ಎಲ್ಲಾ ಕಾರಣಗಳಿಂದ ಜಗತ್ತಿನ ಭಾಷೆಗಳು ಮತ್ತು ಜನಜೀವನ ಕಂಡ ವೈವಿಧ್ಯತೆಯನ್ನು, ಬದಲಾವಣೆಯನ್ನು ಕನ್ನಡ ಜನ ಮತ್ತು ಭಾಷೆಯೂ ಕಂಡಿದೆಯೆಂದು ಹೇಳಲವಕಾಶವಿದೆ.
ಹಲ್ಮಿಡಿಶಾಸನದ ಕಪ್ಪೆ ಅರಭಟ್ಟನ ವರ್ಣನೆಯ ಪದ್ಯದ ಹಿಂದೆ ಅನೇಕಾನೇಕ ಸಾವಿರ ವರ್ಷದ ಬೆಳವಣಿಗೆಯ ಹಂತಿವದೆಯೆಂಬುದನ್ನು ಯಾರಾದರೂ ಒಪ್ಪಲೇಬೇಕು. ಆ ನಂತರ ದೊರೆಯುವ ಕವಿರಾಜಮಾರ್ಗ, ವಡ್ಡಾರಾಧನೆಗಳು ಕನ್ನಡ ಭಾಷೆಯ ಪರಿಪಕವತೆಯನ್ನು ತೋರಿಸುತ್ತವೆ. ಈ ಎರಡೂ ಗ್ರಂಥಗಳು ಎರಡು ಸಾಹಿತ್ಯ ಸಂಪ್ರದಾಯಗಳಿಗೆ ಕವಿರಾಜಮಾರ್ಗ ಶಿಷ್ಟ ಸಾಹಿತ್ಯಕ್ಕೂ, ವಡ್ಡಾರಾಧನೆ ಜನಪದಸಾಹಿತ್ಯಕ್ಕೂ ದೊರೆತಿರುವ ಮೊದಲ ಗ್ರಂಥಗಳೆಂದರೆ ಅತಿಶಯೋಕ್ತಿಯಾಗಲಾರದೆಂದು ಕಾಣುತ್ತದೆ. ಏಕೆಂದರೆ ವಡ್ಡಾರಾಧನೆಯ ಕತೆಗಳು ಜನರ ಬಾಯಲ್ಲಿದ್ದ ಕಥೆಗಳಾಗಿದ್ದು ಅವುಗಳಿಗೆ ಧಾರ್ಮಿಕ ಸ್ವರೂಪ ಕೊಟ್ಟಿರುವಂತೆ ಕಾಣಿಸುತ್ತದೆ. ಆ ಕತೆಗಳನ್ನು ಹೋಲುವ ಅನೇಕಾನೇಕ ಕಥೆಗಳು ಜನಪದ ಕಥಾಲೋಕದಲ್ಲಿ ಇಂದಿಗೂ ದೊರೆಯುತ್ತವೆ. ಮುಂದೆ ಬಂದ ಪಂಚತಂತ್ರ, ಭೇತಾಳವಿಂಶತಿ ಕಥಾಸರಿತ್ಸಾಗರ ಈ ಎಲ್ಲವೂ ಜನಪದ ಮೂಲದಿಂದ ಬಂದವೆಂಬುದಕ್ಕೆ ತಮ್ಮ ಜನಪದ ಸೊಗಡನ್ನೂ ಮಣ್ಣಿನ ವಾಸನೆಯನ್ನೂ ತೋರಿಸುತ್ತವೆ. ಪ್ರಾಣಿಗಳು ಕಥೆಯ ನಾಯಕ ಅಥವಾ ಮುಖ್ಯ ಪಾತ್ರಗಳಾಗಿರುವುದು ಹರಪ್ಪ ಸಂಸ್ಕೃತಿಯ ಪ್ರಭಾವ ಎಂಬ ಅಭಿಪ್ರಾಯವಿದೆ. ಭಾರತೀಯ ಪರಂಪರೆಯಲ್ಲಿ ಬೆಳೆದು ಬಂದಿದ್ದ ಇಂತಹ ಕಥೆ ಮತ್ತು ಘಟನೆಗಳನ್ನು ಆರ್ಯರು ತಮಗನುಕೂಲವಾಗಿ ಬಳಸಿಕೊಂಡರು. ಆದಿಯಿಂದ ಇಲ್ಲಿಯವರೆಗೆ ಯಾವುದೇ ಕನ್ನಡ ಕಾವ್ಯವನ್ನು ನೋಡಿದರೂ ಅವು ಜನಜೀವನದಿಂದ ಅಪಾರವಾಗಿ ಸ್ಫೂರ್ತಿ ಪಡೆದಿರುವುದನ್ನು ಕಾಣುತ್ತೇವೆ.
ಯಕ್ಷಗಾನ ಎಂದರೇನು? ಅದು ನಾಟಕವೆ? ಸಂಗೀತವೇ? ಕಾವ್ಯವೆ ಈ ಹೆಸರು ಯಾಕಾಗಿ ಏತರಿಂದ ಬಂತು? ಈ ಸಮಸ್ಯೆಗಳಿಗೆ ಪರಿಹಾರ ದೊರೆಯುವುದು ಸುಲಭವಲ್ಲ. ಹರನ ಮಹಿಮೆಯಧರೆಗೆ ಸಾರಲು ಯಕ್ಷಗಾನದ ಮಾಡಿದ್ದೇನೆ, ಸುಲಭವಾಗಿರಲು ಯಕ್ಷಗಾನದೊಳು ಪೇಳಿದೆ, ಹರಿಯ ವರಭಕ್ತನ ಕತೆಯಿದನು ಯಕ್ಷಗಾನದಿ ಪೇಳುವೆ ಎನ್ನುವ ಮಾತುಗಳು ಸಾಮಾನ್ಯವಾಗಿ ನಮ್ಮಲ್ಲಿ ಉಪಲಬ್ಧವಿರುವ ಎಲ್ಲಾ ಹಸ್ತ ಪ್ರತಿಗಳಲ್ಲಿಯೂ ದೊರೆಯುತ್ತವೆ. ಯಕ್ಷಗಾನ ಪ್ರಸಂಗಗಳು ಸಾಮಾನ್ಯವಾಗಿ ಶಿವಕಥೆ, ರಾಮಾಯಣ, ಮಹಾಭಾರತ ಅಥವಾ ಯಾವುದೋ ಪ್ರಸಂಗವನ್ನು ಕುರಿತಾಗಿರುತ್ತವೆ. ಕಾವ್ಯ ಎಲ್ಲರಿಗೂ ಅರ್ಥವಾಗುವುದಿಲ್ಲ. ಆದುದರಿಂದ ಅದನ್ನು ಯಕ್ಷಗಾನದಲ್ಲಿ ಸುಲಭ ಶೈಲಿಯಲ್ಲಿ ಹೇಳುತ್ತೇನೆ ಎಂದು ಇದರ ಅರ್ಥವೆ? ಬತ್ತೀಸ ರಾಗದಲ್ಲಿ ಯಕ್ಷಗಾನವ ಮಾಡಿದ್ದೇನೆ ಎಂದು ಮತ್ತೊಬ್ಬ ಕವಿ ಹೇಳಿದ್ದಾನೆ. ಅಂದರೆ ಇದು ಸಂಗೀತವೆ? ಯಕ್ಷಗಾನ ಮೊದಲು ಕಾವ್ಯವಾಗಿ ಆ ನಂತರ ಪ್ರಸಂಗವೋ, ನಾಟಕವೋ ಆಗಿರುವ ಸಾಧ್ಯತೆಯಿದೆ. ಏಕೆಂದರೆ ಈಗಲೂ ಯಕ್ಷಗಾನ ನಳಚಿತ್ರೆ, ಶನಿಮಹಾತ್ಮೆ, ದೇವಿಮಹಾತ್ಮೆ ಮುಂತಾದವನ್ನು ರಾತ್ರಿಯಿಡೀ ಕುಳಿತು ಓದುವ ಕೇಳುವ ಸಂಪ್ರದಾಯ ಉಳಿದುಕೊಂಡು ಬಂದಿದೆ. ಇಡೀ ಕಥೆಗಳನ್ನು ಪ್ರಸಂಗವಾಗಿ ಅಭಿನಯಿಸುವುದೂ ಉಂಟು. ಈ ಹಿನ್ನೆಲೆಯಲ್ಲಿ ಸಂಗೀತ ಮತ್ತು ಅಭಿನಯಗಳು ಮೇಳವಿಸಿದ ಒಂದು ಪ್ರದರ್ಶನ ಯಕ್ಷಗಾನವೆಂದು ಹೇಳಬಹುದಾಗಿದೆ. ಯಕ್ಷಗಾನದ ಮೂಲ ಯಾವುದು ಎಂಬುದು ಸಹ ಒಂದು ಸಮಸ್ಯೆಯೇ ಆಗಿದೆ. ಈಗಲೂ ಗ್ರಾಮಾಂತರದ ಯಾವುದೇ ಆಧುನಿಕ ಪ್ರಭಾವಕ್ಕೂ ಒಳಗಾಗದ ಯಕ್ಷಗಾನವೊಂದನ್ನು ನೋಡಿದಾಗ ಇದು ಸೂತ್ರದ ಗೊಂಬೆಯಾಟದಿಂದ ಬಂದಿರಬೇಕು ಅನ್ನಿಸದಿರದು. ಪ್ರಾಯಃ ಮೊದಲು ಓದುವ ರೂಪದಲ್ಲಿದ್ದು, ಅನಂತರ ಗೊಂಬೆಯಾಟವಾಗಿ ಕಡೆಯಲ್ಲಿ ಅಭಿನಯದೊಂದಿಗೆ ಮನುಷ್ಯರನ್ನು ತಲುಪಿರಬೇಕು.
ಸಾಮಾನ್ಯವಾಗಿ ನಮಗೆ ಪ್ರಿಯವಾದುದನ್ನು ಹಲವಾರು ರೂಪದಲ್ಲಿ ಉಳಿಸಿಕೊಳ್ಳಲು ಮತ್ತು ಬೆಳೆಸಲು ಪ್ರಯತ್ನಿಸುತ್ತೇವೆ. ಅದರಲ್ಲೂ ಅದು ಧಾರ್ಮಿಕವಾದುದಾದರೆ ಇಡೀ ಸಮೂಹವೇ ಅದನ್ನು ಉಳಿಸಲು ಪ್ರಯತ್ನಿಸುತ್ತದೆ. ಮನುಷ್ಯನ ಪ್ರವೃತ್ತಿಯೇ ಯಕ್ಷಗಾನಕ್ಕೂ ಮೂಲವಾಗಿದ್ದಿರಬೇಕು. ಅವರವರ ದೇವಾನುದೇವತೆಗಳ ಮಹತ್ವವನ್ನು ಪ್ರಸಾರ ಮಾಡಲು ಇದು ಹುಟ್ಟಿಕೊಂಡಿರಬೇಕು. ನಮ್ಮ ರಾಜಮಹಾರಾಜರ ಆಸ್ಥಾನಗಳಲ್ಲಿ ನಟ, ನಟಿ, ನರ್ತಕಿಯರು ಇರುತ್ತಿದ್ದರು. ದೇವಲೋಕದ ರಾಜ ಅಪೇಕ್ಷಿಸಿದಾಗ ಅವರು ತಮ್ಮ ಕಲೆಯನ್ನು ಪ್ರದರ್ಶಿಸುತ್ತಿದ್ದ ಕಲ್ಪನೆಯಲ್ಲಿ ಇವರನ್ನು ಯಕ್ಷ, ಕಿನ್ನರ, ಕಿಂಪುರಷ ಇತ್ಯಾದಿ ಕರೆದರು. ದೇವೇಂದ್ರನ ಆಸ್ಥಾನದಲ್ಲಿ ರಂಬೆ, ಊರ್ವಶಿ, ತಿಲೋತ್ತಮೆಯರೆ ಇದ್ದರು. ನಮ್ಮ ದೇವಾಲಯಗಳ ಪೂಜಾ ವಿಧಾನದಲ್ಲಿ ಅಂಗಭೋಗ ರಂಗಭೋಗಗಳಿದ್ದವು. ಇವುಗಳಿಗೆಲ್ಲ ಬೇರೆ ಬೇರೆ ಜನರೆ ಇರುತ್ತಿದ್ದರು. ಒಟ್ಟಿನಲ್ಲಿ ಅಲೆಗಳನ್ನು ಅದು ಯಾವುದೇ ಆಗಿರಲಿ ಅದೇ ಕಸುಬಾಗಿ ಉಳ್ಳ ಜನರಿದ್ದರೆಂಬುದಂತೂ ಸತ್ಯ. ಈಗಲೂ ದೊಂಬಿದಾಸರು, ಗೊಂಬೆರಾಮರು, ವೇಷಗಾರರು ಇವರೆಲ್ಲಾ ಆಯಾ ಕಲೆಯನ್ನೇ ವೃತ್ತಿಯಾಗಿ ಉಳ್ಳವರು. ಇವರೆಲ್ಲ ಆಯಾ ಕಲೆಗಳನ್ನು ಈಗಲೂ ಕಂಠಸ್ತವಾಗಿಟ್ಟುಕೊಂಡು ಗಂಟೆ ಗಟ್ಟಲೆ ಪ್ರದರ್ಶನ ಕೊಡುವುದನ್ನು ಕಾಣುತ್ತೇವೆ. ಆದುದರಿಂದ ಯಕ್ಷಗಾನವಾಗಲಿ ಅಥವಾ ಮತ್ತಾವುದೇ ಜನಪದ ಕಲೆಯಾಗಲಿ ಜನ ಸಮೂಹದ ಮದ್ಯದಿಂದಲೇ ಹುಟ್ಟಿ ಬಂದದ್ದಾಗಿದ್ದು ಅದನ್ನು ಕಸುಬಾಗಿದ್ದ ಜನಾಂಗವೇ ಇದ್ದಿರಬೇಕು.
ಯಕ್ಷಗಾನ ಇಂದು ಒಂದು ಜನಪದ ಕಲೆ. ಇದೊಂದು ಗ್ರಾಮಾಂತರ ನಾಟಕ ರೂಪವೂ ಹೌದು. ಈ ಹಿಂದೆಯೇ ಚರ್ಚಿಸಿದಂತೆ ಯಕ್ಷಗಾನ ಧಾರ್ಮಿಕ ಆಚರಣೆಯ ಮೂಲದಿಂದಲೂ ಬಂದಿರಬೇಕೆಂಬುದಕ್ಕೆ ಅನೇಕ ಉದಾಹರಣೆಗಳಿವೆ. ಈಗಲೂ ಹಬ್ಬ ಮತ್ತು ಧಾರ್ಮಿಕ ಆಚರಣೆಯ ದಿನಗಳಲ್ಲಿ ಯಕ್ಷಗಾನ ಆಡಿಸುವ ಪದ್ಧತಿಯುಂಟು. ಕನ್ನಡದಲ್ಲಿ ಬೀದಿನಾಟಕ, ಯಕ್ಷಗಾನ ಇತ್ಯಾದಿಯಾಗಿ ಇದನ್ನು ಕರೆಯುತ್ತಾರೆ. ಯಕ್ಷಗಾನ ಪ್ರಸಂಗದ ನೂರಾರು ಹಸ್ತಪ್ರತಿಗಳು ದೊರೆಯುತ್ತವೆ. ಇನ್ನು ಅನಕ್ಷರಸ್ಥ ಭಾಗವತರ ಕಂಠದಲ್ಲಿನ ಪ್ರತಿಗಳು ಎಷ್ಟಿವೆಯೋ? ಇದರ ಚರಿತ್ರೆಯನ್ನು ಗಮನಿಸಿದರೆ ಒಂದು ಕಾಲಕ್ಕೆ ಅತ್ಯಂತ ವೈಭವದ ಸ್ಥಿತಿಯಲ್ಲಿದ್ದಿತೆಂದು ಹೇಳಲವಕಾಶವಿದೆ. ಕೆಲವೇ ವರ್ಷಗಳ ಹಿಂದೆ ಯಕ್ಷಗಾನ ಇರುವುದು ದಕ್ಷಿಣಕನ್ನಡ ಜಿಲ್ಲೆಯಲ್ಲಿ ಮಾತ್ರ ಎಂದು ನಂಬಲಾಗಿತ್ತು. ಆದರೀಗ ಅದು ಕರ್ನಾಟಕದ ಎಲ್ಲಾ ಭಾಗಗಳಲ್ಲಿಯೂ ಇದ್ದುದನ್ನು ಇರುವುದನ್ನು ಕಾಣುತ್ತೇವೆ. ಒಂದು ಯಕ್ಷಗಾನ ನೋಡಿದ ಕೂಡಲೇ ಇಂತಹ ಆಟವನ್ನು ನಮ್ಮೂರ ಹಬ್ಬದ ದಿನ ಬಹಳ ಅದ್ದೂರಿಯಾಗಿ ಆಡುತ್ತಿದ್ದರೂ ನಾನು ಚಿಕ್ಕವನಿದ್ದಾಗ ನೋಡಿದ್ದೆ ಎಂದು ಹೇಳುವ ಹಿರಿಯರನ್ನು ಕಾಣಬಹುದು. ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ಇಂದು ಯಕ್ಷಗಾನ ವಿದ್ಯಾವಂತರ ಕೈಗೆ ಬಂದು ಒಂದು ರೀತಿಯ ಶಿಷ್ಟಕಲೆಯೇ ಆಗಿಬಿಟ್ಟಿದೆ. ಪದವೀಧರ ಹೆಂಗಸರ ಮತ್ತು ಗಂಡಸರ ಮೇಳಗಳಿವೆ. ’ ಇದು ಡಾ. ಕೆ. ಶಿವರಾಮ ಕಾರಂತರು ಯಕ್ಷಗಾನವನ್ನು ಕೈಗೆತ್ತಿಕೊಂಡು ದೇಶ ವಿದೇಶಗಳಲ್ಲಿ ಮೆರೆಸಿದ ಕೀತಿರ್ಯ ಫಲ. ಐವತ್ತು ವರ್ಷಗಳ ಹಿಂದೆ ಕರಾವಳಿಯಲ್ಲಿ ಸಹ ಯಕಷಗಾನ ಕೇವಲ ಹಿಂದುಳಿದವರ ಮತ್ತು ಅವಿದ್ಯಾವಂತರ ಕಲೆಯೇ ಆಗಿದ್ದಿತೆಂಬುದಕ್ಕೆ ಬೇಕಾದಷ್ಟು ಉದಾಹರಣೆಗಳಿವೆ. ಈ ಕರಾವಳಿಯಲ್ಲಷ್ಟೇ ಏಕೆ ವಿದ್ಯಾವಂತರು ಈ ಕ್ಷೇತ್ರವನ್ನು ಪ್ರವೇಶ ಮಾಡಿರುವುದರಿಂದ ಬಯಲುಸೀಮೆಯಲ್ಲಿ ಸಹ ಈಗ ಯಕ್ಷಗಾನ ತಂಡಗಳು ತಲೆ ಎತ್ತಿವೆ, ಹೊಸದಾಗಿ ಹುಟ್ಟುತ್ತಿವೆ ಮತ್ತು ದೇಶವಿದೇಶದ ಅನೇಕ ಕಡೆ ಪ್ರದರ್ಶನ ನೀಡಿ ಪ್ರಶಂಸೆಗೆ ಪಾತ್ರವಾಗಿವೆ. ಆದುದರಿಂದ ಯಕ್ಷಗಾನ ಒಂದು ದ್ರಾವಿಡಕಲೆ. ಅದು ದ್ರಾವಿಡ ಜನಾಂಗ ಇರುವಲ್ಲೆಲ್ಲಾ ಇತ್ತು ಮತ್ತು ಈಗ ಪುನರುಜ್ಜೀವನಗೊಳ್ಳುತ್ತಿದೆ.
ಪ್ರಾದೇಶಿಕ ಅಂತರಗಳಿಂದಾಗಿ ಯಕ್ಷಗಾನದಲ್ಲಿ ಕೆಲವು ಪ್ರಬೇಧಗಳಾಗಿವೆ. ಮೂಡಲಪಾಯ, ಪಡವಲಪಾಯ, ಘಟ್ಟದಕೋರೆ, ಕೇಳಿಕೆ, ಪ್ರಸಂಗ, ಬೀದಿನಾಟಕ ಮತ್ತೆ ಮೂಡಲಪಾಯದಲ್ಲಿ ದೊಡ್ಡಾಟ, ಪಡವಲಪಾಯದಲ್ಲಿ ಬಡಗತಿಟ್ಟು ಮತ್ತು ತೆಂಕತಿಟ್ಟು, ಇವೆಲ್ಲಾ ಭೌಗೋಳಿಕ ಮತ್ತು ಪ್ರಾದೇಶಿಕ ಅಂತರದಿಂದ ಆದಂಥವು. ಬೇರೆ ಬೇರೆ ಕಾರಣಗಳಿಂದಾಗಿ ಇವುಗಳ ಸಾಹಿತ್ಯ, ಉಡುಪು ಇತ್ಯಾದಿಯಲ್ಲಿ ಕೆಲವು ಬದಲಾವಣೆಗಳೂ ಇರುತ್ತವೆ. ಉತ್ತರ ಕರ್ನಾಟಕದಲ್ಲಿ ಸಣ್ಣಾಟ ಎಂಬ ಹೊಸದೊಂದು ಪ್ರಕಾರ ಕೂಡ ಬಂದುದರಿಂದ ಅಲ್ಲಿನ ಮೂಡಲಪಾಯ ಯಕ್ಷಗಾನ ದೊಡ್ಡಾಟವಾಯಿತು. ಕೇಳಿಕೆ ರಾತ್ರಿಯೆಲ್ಲಾ ಕುಳಿತು ಓದುತ್ತಿದ್ದ ಯಕ್ಷಗಾನ ಅಭಿನಯವಾಗಿ ರಂಗದ ಮೇಲೆ ಬಂದಾಗಲೂ ಉಳಿಸಿಕೊಂಡ ಹೆಸರು. ಸಾಮಾನ್ಯವಾಗಿ ಹಳ್ಳಿಗಳ ದೇವಾಲಯ ಇಲ್ಲವೇ ಮಾರಿಗುಡಿಯ ಮುಂದೆ ಆಡುವುದರಿಂದ ಬೀದಿನಾಟಕಗಳಾದವು. ಕಂಪೆನಿ ನಾಟಕಗಳು ಜಾರಿಗೆ ಬಂದನಂತರ ಈ ಹೆಸರು ಯಕ್ಷಗಾನಗಳಿಗೆ ಬಂದಿದ್ದಿರಲೂಬೇಕು. ಇನ್ನು ಆ ಕಡೆ ಕರಾವಳಿ, ಈ ಕಡೆ ಬಯಲು ನಾಡನ್ನು ಪ್ರತ್ಯೇಕಿಸುವ ಪಶ್ಚಿಮ ಘಟ್ಟದ ಪ್ರದೇಶಗಳಲ್ಲಿರುವ ಯಕ್ಷಗಾನ ಎರಡೂ ಕಡೆಯ ಪ್ರಭಾವ ಪಡೆದುಕೊಂಡು ತನ್ನ ವೈಯಕ್ತಿಕತೆ ಮತ್ತು ವೈಶಿಷ್ಟ್ಯವನ್ನು ಉಳಿಸಿಕೊಂಡು ಘಟ್ಟದಕೋರೆಯಾಗಿದೆಯೆಂದು ಹೇಳಬಹುದು. ಒಟ್ಟಿನಲ್ಲಿ ಯಕ್ಷಗಾನ ನಮ್ಮ ನಾಡಿನ ಅತ್ಯಂತ ಪ್ರಾಚೀನವಾದ ಒಂದು ಜನಪದ ಕಲೆ. ಭಾರತೀಯ ಜನರ ಧಾರ್ಮಿಕ ಹಿನ್ನೆಲೆಯಲ್ಲಿ ಹುಟ್ಟಿ ಬೆಳೆದದು ಎಂದು ನೀಃ ಸಂಶಯವಾಗಿ ಹೇಳಲವಕಾಶವಿದೆ.
ಯಕ್ಷಗಾನದ ಪ್ರಾಚೀನತೆಯನ್ನು ಕುರಿತಂತೆ ವಿದ್ವಾಂಸರು ಸ್ವಲ್ಪಮಟ್ಟಿನ ಸಂಶೋಧನೆ ನಡೆಸಿದ್ದಾರೆ. ಕೆಲವರು ಇದು ಹದಿನಾಲ್ಕು ಹದಿನೈದನೆಯ ಶತಮಾನದ್ದೆಂದೂ ಕೆಲವರು ಇದು ಹದಿನೇಳನೆಯ ಶತಮಾನದಿಂದೀಚಿನದೆಂದೂ ಅಭಿಪ್ರಾಯ ಪಟ್ಟಿದ್ದಾರೆ. ಇದಕ್ಕೆ ಅವರೆಲ್ಲಾ ಕೊಡುವ ಕಾರಣಗಳು ಇವುಗಳ ಉಲ್ಲೇಖ ಪ್ರಾಚೀನ ಕಾವ್ಯ ಮತ್ತು ನಾಟಕಗಳಲ್ಲಿ ಬರುವುದಿಲ್ಲ, ಶಾಸನಗಳಲ್ಲಿ ಉಲ್ಲೇಖವಿಲ್ಲ, ಹಸ್ತಪ್ರತಿಗಳು ದೊರೆತಿಲ್ಲ ಇತ್ಯಾದಿ. ಯಕ್ಷಗಾನ ಒಂದು ಜನಪದ ಸಂಸ್ಕೃತಿಯ ಧಾರ್ಮಿಕ ಕ್ರಿಯೆಯ ರೂಪ ಎಂದು ಮೊದಲು ತೀರ್ಮಾನಿಸಿಕೊಳ್ಳಬೇಕು. ಆಗ ಇಂಥ ಯಾವುದನ್ನೂ ಶಿಷ್ಟ ಸಾಹಿತ್ಯವಾಗಲಿ, ಸಂಸ್ಕೃತವಾಗಲಿ ಉಲ್ಲೇಖಿಸುವುದಿಲ್ಲ ಮತ್ತು ಅವು ಈ ಜನಸಾಮಾನ್ಯ ಕಲಾರೂಪ ತನಗಿಂತ ಕೀಳಾದುದು ಎಂದು ತಿಳಿಯುತ್ತವೆ. ಈ ಕಾರಣದಿಂದಲೇ ಆರ್ಯಸಂಸ್ಕೃತಿ ತನ್ನ ಹೆಚ್ಚಳವನ್ನು ಸಾಧಿಸಲು ಭಾರತೀಯ ಮೂಲ ಸಂಸ್ಕೃತಿಯನ್ನೇ ತುಳಿಯಿತು. ಆದರೂ ಬಹುಸಂಖ್ಯಾತ ಜನಾಂಗದ ಈ ಮೂಲ ಸಂಸ್ಕೃತಿ ಅಷ್ಟು ಸುಲಭವಾಗಿ ಸಾಯುವಂಥದಲ್ಲ. ಸಂಸ್ಕೃತ ನಾಟಕಗಳಲ್ಲಿ ಬರುವ ಸೂತ್ರದಾರ, ವಿದೂಷಕ, ಸೇವಕ ಪಾತ್ರಗಳು ಸಂಸ್ಕೃತ ಮಾತನಾಡುವಂತಿಲ್ಲ. ಪ್ರಾಕೃತವನ್ನೂ, ಪಾಲಿಯನ್ನೋ, ಕಂಡವನ್ನೊ ಅಂತೂ ಭಾರತೀಯ ಮೂಲ ಭಾಷೆಯೊಂದನ್ನು ಮಾತನಾಡುತ್ತವೆ. ಕಾವ್ಯ ಬರೆದವರಂತೂ ರಾಜಸ್ಥಾನದ ಆಡಂಬರದವರಾಗಿ ಇದ್ದುದರಿಂದ ಆ ಕವಿಗಳು ಜನಸಾಮಾನ್ಯರತ್ತ ತಿರುಗಿಯೂ ನೋಡುತ್ತಿರಲಿಲ್ಲ. ಆದರೂ ಸಂದರ್ಭಾನುಸಾರ ಕಾವ್ಯ ಸಾಮಾನ್ಯವಾದುದ್ದಲ್ಲ. ಅಸಾಮಾನ್ಯವಾದುದೆಂದು ಪ್ರತಿಪಾದಿಸುವಾಗ ನನ್ನ ಕಾವ್ಯವೇನು ಬೀದಿ ನಾಟಕವಲ್ಲ ಎಂದಿರುವುದುಂಟು. ಅಂದ ಮೇಲೆ ಈ ಬೀದಿನಾಟಕ ಶ್ರೀಸಾಮಾನ್ಯರಲ್ಲಿ ಎಷ್ಟು ಜನಪರಿಯವಾಗಿತ್ತೆಂಬುದನ್ನು ತಿಳಿಯಬಹುದಾಗಿದೆ. ಇನ್ನು ಶಾಸನಗಳೆಲ್ಲ ಬಹುತೇಕ ದಾನ ಶಾಸನಗಳಾದುದರಿಂದ ಅವುಗಳಲ್ಲಿ ಉತ್ಪ್ರೇಕ್ಷೆಯೇ ಹೆಚ್ಚು. ವಂಶಾವಳಿ ಶಾಸನಗಳಲ್ಲಂತೂ ಕೇಳುವಂತಿಲ್ಲ. ಆದರೂ ಹತ್ತು ಹನ್ನೆರಡನೆಯ ಶತಮಾನಗಳಷ್ಟು ಹಿಂದೆಯೇ ಇಂತಹ ವೇಷಗಳ, ನಾಟಕಗಳ ಉಲ್ಲೇಖ ಶಾಸನಗಳಲ್ಲಿಯೂ ದೊರೆಯುತ್ತದೆ.
ಹಸ್ತ ಪ್ರತಿಗಳಿಗೆ ಸಂಬಂಧಿಸಿದಂತೆ ಶಿಷ್ಟಕಾವ್ಯಗಳು ಸಹ ಬಹಳ ಹಿಂದಕ್ಕೆ ಹೋಗುವುದಿಲ್ಲ. ಪ್ರಾಯಃ ಈಗ ಲಭ್ಯವಿರುವ ಹಸ್ತಪ್ರತಿಗಳ ಪ್ರತಿಗಳಲ್ಲಿ ಹದಿನಾಲ್ಕನೆಯ ಶತಮಾನದ್ದೆ ಅತ್ಯಂತ ಪ್ರಾಚೀನ ಪ್ರತಿಯೆಂದು ಹೇಳಲಾಗಿದೆ. ಕವಿರಾಜ ಮಾರ್ಗದ್ದೂ ಪಂಪ ಭಾರತದ್ದೊ ಮೂಲ ಹಸ್ತಪ್ರತಿಯಾರಿಗೂ ದೊರೆತಿಲ್ಲ. ಹಸ್ತಪ್ರತಿಗಳ, ಸಂಗ್ರಹಣೆ ಮತ್ತು ಸಂರಕ್ಷಣೆ ಮೇಲ್ಮಟ್ಟದ ಜನರು ಮತ್ತು ದೇವಾಲಯಗಳದ್ದಾಗಿತ್ತು. ಯಕ್ಷಗಾನ ಗ್ರಾಮಾಂತರ ಭಾಗವತರ ಕಂಠದಲ್ಲಿದ್ದು. ಮುಂದೆ ಓದು ಬರಹ ಕಲಿತು ಇಂತಹವರು ಪ್ರಾಯಃ ತಮ್ಮ ಕಂಠದಲ್ಲಿದ್ದುದನ್ನು ಓಲೆಗೆ ಬರೆದಿಟ್ಟರು. ಆದರೆ ಇವು ಉತ್ತಮರ ಸಂಗ್ರಹವನ್ನಾಗಲಿ ದೇವಾಲಯಗಳನ್ನಾಗಲಿ ಸೇರುವಂತಿರಲಿಲ್ಲ. ಗ್ರಾಮಾಂತರದಲ್ಲಿ ಅವುಗಳ ಸಂರಕ್ಷಣೆಯಂತೂ ಸಾಧ್ಯವಿಲ್ಲದ ಮಾತು. ಹೀಗಾಗಿ ಅನೇಕ ಯಕ್ಷಗಾನ ಹಸ್ತಪ್ರತಿಗಳು ನಾಶವಾಗಿ ಹೋಗಿವೆಯೆಂದು ಹೇಳಬೇಕು.
—-
(ಸಂಖ್ಯಾಗೊಂದಲ / ಚುಕ್ಕಿ ಚಿಹ್ನೆಯ ಗೊಂದಲ ಇರುವುದರಿಂದ ಈ ಅಧ್ಯಾಯದ ಕೆಲವು ಅಡಿಟಿಪ್ಪಣಿಗಳನ್ನು ನಮೂದಿಸಿಲ್ಲ)
 
[1] ಅದೇ
[2] ಶ್ರೀಂಗ್ರಯ್ಯ – ಚಾಮರಾಜ ಒಡೆಯರವರ ಚರಿತ್ರೆ, ಪುಟ ೪
ಜಾನಪದ ಶೋಧ: ೫. ಯಲಹಂಕ ಪ್ರಭುಗಳು ಹೊರಗಿನಿಂದ ಬಂದವರೆ? (೧)
ಕನ್ನಡ ನಾಡಿನ ರಾಜಧಾನಿಯಾದ ಬೆಂಗಳೂರಿನ ನಿರ್ಮಾಪಕನಾದ ಒಂದನೆಯ ಕೆಂಪೇಗೌಡ ಮತ್ತು ಅವನ ವಂಶದ ಮೂಲಪುರುಷರು ಹೊರಗಿನಿಂದ ಬಂದವರೆಂದೂ ಮೂಲತಃ ತೆಲುಗರೆಂದೂ ಈವರೆಗೆ ಅವರನ್ನು ಕುರಿತು ಬರೆದ ಚರಿತ್ರಕಾರರೆಲ್ಲರೂ ಅಭಿಪ್ರಾಯಪಟ್ಟಿದ್ದಾರೆ. ಈ ವಂಶದ ಕೆಲವರನ್ನು, ಅದರಲ್ಲಿಯೂ ವಿಶೇಷವಾಗಿ ಬೆಂಗಳೂರು ನಿರ್ಮಾಪಕ ಕೆಂಪೇಗೌಡನನ್ನು, ಕುರಿತು ನಾಟಕ, ಕಾದಂಬರಿ ಮತ್ತಿತರ ಸಾಹಿತ್ಯ ಕೃತಿಗಳನ್ನು ರಚಿಸಿದ ಕನ್ನಡದ ಹಿರಿಯ ಲೇಖಕರೂ ಬಹುಮಟ್ಟಿಗೆ ಚರಿತ್ರಕಾರರ ಅಭಿಪ್ರಾಯವನ್ನೇ ಒಪ್ಪಿದಂತೆ ಕಂಡುಬರುತ್ತದೆ. ಏಕೆಂದರೆ ಈ ವಂಶದವರು ಮೂಲತಃ ಕನ್ನಡಿಗರೆಂಬುದನ್ನು ಪ್ರತಿಪಾದಿಸಲು ಸರಿಯಾದ ಆಧಾರಗಳನ್ನು ಒದಗಿಸಿಲ್ಲ. ಯಲಹಂತ ನಾಡಿನ ದೊರೆಗಳ ವಂಶದ ಮೂಲಪುರುಷರು ಹೊರಗಿನಿಂದ ಬಂದವರೆಂದು ಹೇಳುವ ಕಥೆ ಹೀಗಿದೆ; “ಸುಮಾರು ಹದಿನಾಲ್ಕನೆಯ ಶತಮಾನದಲ್ಲಿ ಮದ್ರಾಸು ಪ್ರಾಂತದ ಕಂಚಿಯ ಸಮೀಪದ ಯಣಮಂಜಿ ಪುತ್ತೂರು ಎಂಬ ಊರಿನಿಂದ ಏಳು ಜನ ರೈತರು ಕುಟುಂಬಸಮೇತವಾಗಿ ನಂದಿದುರ್ಗದ ಬಳಿಯ ರಾಮಸ್ವಾಮಿ ಬೆಟ್ಟದ ಬಳಿ ಬಂದು ತಂಗಿದರು. ಅವರು ಮೂಲತಃ ತೆಲುಗರು ಅವರಿದ್ದ ಯಣಮಂಜಿಗೆ ಮೊರಸು ನಾಡಂದು ಹೆಸರು. ಮೊರಸು ನಾಡಿನಿಂದ ಬಂದವರಾದ ಕಾರಣ ಮೈಸೂರು ಪ್ರಾಂತದ ಪೂರ್ವಭಾಗಕ್ಕೆ ಬಂದ ಈ ನೆಲಸಿಗರಿಗೆ ಮೊರಸು ಒಕ್ಕಲಿಗರೆಂದು ಹೆಸರು. ಇವರು ಭೈರದೇವನ ಆರಾಧಕರು. ಇವರು ತಮ್ಮ ಮಗಳಂದಿರ ವಿವಾಹಕ್ಕೆ ಪೂರ್ವದಲ್ಲಿ ಅವರ ಕಿರುಬೆರಳನ್ನೂ ಉಂಗುರದ ಬೆರಳನ್ನೂ ಕತ್ತರಿಸುತ್ತಿದ್ದರಂತೆ.”
[1] ಈ ಕಥೆಯಿಂದ ಯಾವ ಚಾರಿತ್ರಿಕ ಆಧಾರಗಳೂ ದೊರೆಯುವುದಿಲ್ಲ. ಬಹುಶಃ ಇದೊಂದು ವಂಶದ ಮೂಲದ ಬಗೆಗೆ ತಲೆತಲಾಂತರಗಳಿಂದ ಹರಿದುಬಂದ ಕಟ್ಟುಕಥೆಯಾಗಿ ಇರಬೇಕು. ಏಕೆಂದರೆ ಕನ್ನಡನಾಡಿನ ಒಕ್ಕಲಿಗ ಜನಾಂಗದ ಮತ್ತು ಇತರ ಬ್ರಾಹ್ಮಣೇತರ ಜನಾಂಗಗಳ ಮೂಲದ ಬಗೆಗೂ ಇಂಥವ ಕಥೆಗಳು ಕಂಡುಬರುತ್ತವೆ. ಆದರೆ ಒಂದು ವ್ಯತ್ಯಾಸ. ಈ ಕಥೆಗಳೆಲ್ಲ ನಮ್ಮ ಪೂರ್ವಿಜರು ಬಡಗ ದೇಶದಿಂದ ಬಂದು ಇಲ್ಲಿ ತರಗುಗುಡಿಸಿ ನೆಲೆ ನಿಂತರೆಂದು ಹೇಳುತ್ತವೆ. ಈ ಹೇಳಿಕೆಯಲ್ಲಿ ಉತ್ತರದಿಂದ ದ್ರಾವಿಡ ದಕ್ಷಿಣದತ್ತ ವಲಸೆ ಬಂದ ಸೂಚನೆ ಕಂಡುಬರುತ್ತದೆ. ಆದರೆ, ಕೆಂಪೇಗೌಡ ವಂಶದ ಕಥೆಯಲ್ಲಿ ದಕ್ಷಿಣದಿಂದ ವಲಸೆ ಬಂದಂತೆ ಸೂಚಿತವಾಗಿದೆ.
ಆವತಿ, ಯಲಹಂಕ, ಬೆಂಗಳೂರು ಮತ್ತು ಮಾಗಡಿಗಳನ್ನು ಅನುಕ್ರಮವಾಗಿ ತಮ್ಮ ರಾಜಧಾನಿಯನ್ನಾಗಿ ಮಾಡಿಕೊಂಡು ಆಳಿದ ಈ ರಾಜರುಗಳು ಮೂಲತಃ ಕನ್ನಡ ನಾಡಿನವರೇ, ಕನ್ನಡಿಗರೇ ಎಂಬುದಕ್ಕೆ ವಿಫುಲವಾದ ಆಧಾರಗಳು ದೊರೆಯುತ್ತವೆ. ಆದರೂ ಈ ವಂಶದವರು ಹೊರಗಿನಿಂದ ಬಂದವರೆಂದು ಯಾವ ಕಾರಣದಿಂದ ಈ ವಿದ್ವಾಂಸರು ತೀರ್ಮಾನಿಸಿದರೊ ತಿಳಿಯದಾಗಿದೆ. ಸುಮಾರು ಹನ್ನೆರಡು ಹದಿಮೂರನೆಯ ಶತಮಾನಗಳಿಂದಲೂ ಯಲಹಂಕ ನಾಡ ಪ್ರಭುಗಳು ಹಾಕಿಸಿದ ಶಾಸನಗಳು ದೊರೆಯುತ್ತವೆ. ಸುಮಾರು ಹದಿನಾಲ್ಕನೆಯ ಶತಮಾನದಲ್ಲಿ ಈ ವಂಶದ ಮೂಲ ಪುರುಷನೆಂದು ಚರಿತ್ರಕಾರರು ಊಹಿಸಿರುವ ರಣಭೈರೇಗೌಡನು ಯಣಮಂಜಿ ಪುತ್ತೂರಿನಿಂದ ಬಂದನೆಂಬುದನ್ನು ಒಪ್ಪಿದರೆ ಆಗ ಆಭಾಗ ಅಪ್ಪಟ ತಮಿಳು ನೆಲೆಯಾಗಿದ್ದಿತು. ಹೀಗಾಗಿ ಅವರನ್ನು ತೆಲುಗರು ಎಂದು ಹೇಳಲಾಗುವುದಿಲ್ಲ. ಈ ವಂಶದವರು ಮೂಲತಃ ಕನ್ನಡ ನಾಡಿನವರೇ ಎಂಬುದಕ್ಕೆ ಇವರ ಮನೆದೇವತೆಯಾದ ಕೆಂಪಮ್ಮನೂ ಒಂದು ಪ್ರಬಲವಾದ ಕಾರಣ. ಏಕೆಂದರೆ ಕನ್ನಡ ನಾಡಿನ ಒಕ್ಕಲಿಗರೆಲ್ಲರ ಮನೆದೇವತೆಯಾದ ಈ ಕೆಂಪಮ್ಮನೇ ಯಲಹಂಕ ನಾಡ ಪ್ರಭುಗಳಿಗೂ ಮನೆದೇವತೆಯಾಗಿರುವುದು ಇವರು ಕನ್ನಡಿಗರೆಂಬುದನ್ನು ಶ್ರುತಪಡಿಸುತ್ತದೆ. ಅಲ್ಲದೆ ರಣಭೈರೇಗೌಡ ಈ ವಂಶದ ಮೂಲಪುರುಷ ಎಂಬುದಕ್ಕೆ ಯಾವ ಆಧಾರವೂ ಇಲ್ಲ. ಈ ವಂಶದವರು ತಮ್ಮ ಹಿರಿಯರ ಹೆಸರಿನಲ್ಲಿ ನೂರಾರು ದಾನದತ್ತಿಗಳನ್ನು ಬಿಟ್ಟು ಹಾಕಿಸಿರುವ ಯಾವ ಶಾಸನದಲ್ಲಿಯೂ ರಣಭೈರೇಗೌಡ ಎಂಬ ಹೆಸರು ಬರುವುದಿಲ್ಲ. ಈ ಕಾರಣದಿಂದ ಯಲಹಂಕ ನಾಡ ಪ್ರಭುಗಳ ವಂಶದ ಮೂಲಪುರುಷ ರಣಭೈರೇಗೌಡ ಎಂಬುದನ್ನು ಒಪ್ಪಲು ಆಗುವುದಿಲ್ಲ.
ಚರಿತ್ರಕಾರರು ಹೇಳುವ ರಣಭೈರೇಗೌಡ ಈ ಭಾಗದ ಒಬ್ಬ ಪಾಳೆಯಗಾರನ ಹೆಸರೂ ಆಗಿದೆ. ಆತ ಇತ್ತೀಚಿನವನು ಯಲಂಹ ವಂಶದ ರಾಜರ ಮೂರನೆಯ ತಲೆಮಾರಿನ ಬಂಡಿ ಕುಲತಿಲಕ ಭೈರದೇವನಿಗೆ ರಣಭೈರೇಗೌಡ ಎಂಬ ಹೆಸರಿದ್ದಂತೆ ಕಂಡುಬರುವುದಿಲ್ಲ. ಮೇಲೆ ಸೂಚಿಸಿದ ಪಾಳೆಯಗಾರ ಹೊಳವನಹಳ್ಳಿಯಲ್ಲಿ ಆಳುತ್ತಿದ್ದ ರಣಭೈರೇಗೌಡ. ಇವನು ಯಲಹಂಕ ರಾಜವಂಶದ ಮೂಲ ಪುರುಷನೆಂದು ಹೇಳಲು ಬರುವುದಿಲ್ಲ. ಈ ಭಾಗದ ದೊಡ್ಡ ಬಳ್ಳಾಪುರ, ಚಿಕ್ಕ ಬಳ್ಳಾಪುರ, ಹೊಸಕೋಟೆ, ಸುಗಟೂರು ಮತ್ತು ಹೊಳವನಹಳ್ಳಿಯ ಪಾಳೆಯಗಾರರೆಲ್ಲ ಒಕ್ಕಲಿಗರೆ ಆದುದರಿಂದ ಹೆಸರಿನ ಸಾಮ್ಯ ಇವರೆಲ್ಲ ಸಹೋದರರೆಂಬ ಊಹೆಗೆ ಕಾರಣವಾಗಿರಬೇಕೆಂದು ತೋರುತ್ತದೆ. ನಮ್ಮ ನಾಡಿನ ಪಾಳೆಯಗಾರರ ಚರಿತ್ರೆಗಳನ್ನು ಗಮನಿಸಿದಾಗ ಒಂದು ಅಂಶ ಗೋಚರವಾಗುತ್ತದೆ. ಅದೆಂದರೆ ಇವರೆಲ್ಲರೂ ಮೊದಮೊದಲಿಗೆ ಸೇನೆಯಲ್ಲಿ ಸೈನಿಕರಾಗಿದ್ದವರು. ಕ್ರಮೇಣ ಇಂಥವರು ತಮ್ಮ ದಣಿಗಳ ಪ್ರೀತಿಗೆ ಪಾತ್ರರಾಗಿ ದಾನದತ್ತಿಗಳನ್ನು ಪಡೆದು ಪಾಳೆಯಗಾರರಾಗಿರುವುದು ಕಂಡುಬರುತ್ತದೆ. ಇಂಥವರಲ್ಲಿ ಶಕ್ತರಾದವರು ಅಕ್ಕಪಕ್ಕದವರನ್ನು ಹತ್ತಿಕ್ಕಿ ಸಾಮಂತರಾಜರಾಗಿರುವುದೂ ಅಪರೂಪವೇನಲ್ಲ. ಯಲಹಂಕ ರಾಜರ ವಂಶದವರೂ ಆವತಿಯ ಪಾಳೆಯಗಾರರಾಗಿದ್ದು ಕ್ರಮೇಣ ಮೇಲೆ ಬಂದು ರಾಜರಾದರೆಂಬುದರಲ್ಲಿ ಅನುಮಾನವಿಲ್ಲ. ಗಮನಿಸಬೇಕಾದ ಮತ್ತೊಂದು ಅಂಶವೆಂದರೆ ಯಣಮಂಜಿಪುತ್ತೂರಿನಿಂದ ವಲಸೆ ಬಂದ ರಣಭೈರೇಗೌಡ ಇಲ್ಲಿ ನೆಲೆಸಿದಾಗ ಈ ಪ್ರದೇಶ ಕಾಡಾಗಿತ್ತೆಂದು ಚರಿತ್ರೆಕಾರರ ಅಭಿಮತ. ಆದರೆ ಆವತಿ, ಯಲಹಂತ ಹೊಸಕೋಟೆ ಮುಂತಾದುವೆಲ್ಲ ಗಂಗರ ಕಾಲದಿಂದಲೂ ಊರಾಗಿದ್ದ ಬಗೆಗೆ ಆಧಾರಗಳಿವೆ. ಈ ಎಲ್ಲಾ ಕಾರಣಗಳಿಂದಾಗಿ ಯಲಹಂತ ನಾಡಿನ ರಾಜರು ಮತ್ತು ಅವರ ಮೂಲಪುರುಷರು ಕನ್ನಡನಾಡಿನವರೇ, ಕನ್ನಡಿಗರೇ ಎಂದು ಖಚಿತವಾಗಿ ಹೇಳಬಹುದು.
ಕ್ರಿ.ಶ. ೩೫೦ರ ಸುಮಾರಿಗೆ ಕನ್ನಡ ನಾಡಿನಲ್ಲಿ ಗಂಗರು ಪ್ರಬುದ್ಧಮಾನಕ್ಕೆ ಬಂದರೆಂದು ಹೇಳಬಹುದು. ಕ್ರಿ.ಶ. ೩೫೦ ರಿಂದ ೪೦೦ರ ವರೆಗೆ ಆಳಿದ ದೀಡಿಗ ಅಥವಾ ದಡಿಗ ಈ ವಂಶದ ಸ್ಥಾಪಕನೆಂಬುದು ಇತಿಹಾಸ ತಜ್ಞರ ಅಭಿಪ್ರಾಯವಾಗಿದೆ. ಗಂಗರ ಬಗೆಗೂ ಅನೇಕ ರೀತಿಯ ಕಥೆಗಳಿವೆ. ಇವರು ಹೊರಗಿನಿಂದ ಬಂದವರೆಂದು ಕೆಲವರು, ಇವರು ಕನ್ನಡ ನಾಡಿನವರೇ ಎಂದು ಮತ್ತೆ ಕೆಲವರು ಅಭಿಪ್ರಾಯಪಟ್ಟಿದ್ದಾರೆ. ಗಂಗರ ಬಗೆಗೂ ಅನೇಕ ರೀತಿಯ ಕಥೆಗಳಿವೆ. ಇವರು ಹೊರಗಿನಿಂದ ಬಂದವರೆಂದು ಕೆಲವರು, ಇವರು ಕನ್ನಡ ನಾಡಿನವರೆ ಎಂದು ಮತ್ತೆ ಕೆಲವರು ಅಭಿಪ್ರಾಯಪಟ್ಟಿದಾರೆ. ಗಂಗರ ವಂಶದ ಮೂಲದಂತೆಯೇ ಅವರ ಮತ ಧರ್ಮಗಳ ವಿಚಾರವಾಗಿ ಕೂಡ ತೀವ್ರವಾದ ವಿರುದ್ಧ ಅಭಿಪ್ರಾಯಗಳು ಕಂಡುಬರುತ್ತವೆ. “ಸುಮಾರು ನಾಲ್ಕನೆಯ ಶತಮಾನದಲ್ಲಿ ಇಕ್ಷ್ವಾಕುವಂಶಕ್ಕೆ ಸೇರಿದ ಸೋದರರಿಬ್ಬರು ಆ ಬಗೆಯ ಮಹತ್ವಾಕಾಂಕ್ಷೆಯಿಂದ ಪ್ರೇರಿತರಾಗಿ ಪೆರೂರಿಗೆ ಬಂದು ಗಂಗವಂಶ ಸ್ಥಾಪನೆಗೆ ಆಸ್ತಿಭಾರ ಹಾಕಿದರು. ದಿಡೀಗ (ದಡಿಗ)ಮತ್ತು ಮಾಧವ ಎಂಬ ಹೆಸರಿನ ಈ ರಾಜಕುಮಾರರು ಇಕ್ಷ್ವಾಕುವಂಶದ ವಿಘಟನಾನಂತರ ದಕ್ಷಿಣಾಭಿಮುಖವಾಗಿ ಹೊರಟು ಗಂಗ ಪೆರೂರಿಗೆ ಬಂದಾಗ, ಅಲ್ಲಿ ಅವರಿಗೆ ಜೈನಾಚಾರ್ಯನಾದ ಸಿಂಹನಂದಿಯ ದರ್ಶನವಾಯಿತು. ಜೈನಾಚಾರ್ಯ ಈ ವರ್ಚಸ್ವೀ ಸೋದರರನ್ನು ಕಂಡು ಅವರಲ್ಲಿ ಆಸಕ್ತನಾಗಿ ಅವರ ಪೂರ್ವೋತ್ತರಗಳನ್ನು ತಿಳಿದುಕೊಂಡು ಅವರಿಗೆ ರಾಜೋಚಿತ ವಿದ್ಯಾಸಂಸ್ಕಾರವನ್ನು ನೀಡುದುದಲ್ಲದೆ ಸ್ಥಳದೇವತೆಯಾದ ಪದ್ಮಾವತಿ ದೇವಿಯಿಂದ ವರಪ್ರಸಾದವನ್ನು ಕೊಡಿಸಿದನಂತೆ. ತತ್‌ಫಲವಾಗಿ ಅವರಿಗೆ ಖಡ್ಗಾಯುಧವೂ ರಾಜ್ಯಲಾಭ ಭರವಸೆಯೂ ದೊರೆಯಿತಂತೆ.”[2] ಮೇಲಿನ ಹೇಳಿಕೆ ಯಾವುದೇ ಖಚಿತವಾದ ಚಾರಿತ್ರಿಕ ಅಂಶವನ್ನು ಪ್ರತಿಪಾದಿಸುವುದಿಲ್ಲ. ಈ ಹಿಂದೆಯೇ ಹೇಳಿರುವಂತೆ ಇವೆಲ್ಲಾ ಪ್ರತಿ ರಾಜವಂಶದ ಬಗೆಗೂ ಹುಟ್ಟಿಕೊಂಡಿರುವ ಕಥೆಗಳು. ಯಲಹಂಕ ನಾಡ ಪ್ರಭುಗಳ ಮೂಲಪುರುಷರ ಬಗೆಗಿನ ವಲಸೆಯ ಕಥೆಯೂ ಇಂಥದೆ ಆಗಿದೆ. ಇಂತಹ ಕಟ್ಟುಕಥೆಗಳನ್ನು ಅಧಿಕೃತ ಚಾರಿತ್ರಿಕ ದಾಖಲೆಯಾಗಿ ಈಗಲೂ ಪರಿಗಣಿಸಬೇಕೆ ಎಂಬುದನ್ನು ವಿದ್ವಾಂಸರು ತೀವ್ರವಾಗಿ ಯೋಚಿಸಬೇಕಾಗಿದೆ. ಏಕೆಂದರೆ ಒಂದು ಸಾಮಾನ್ಯ ಘಟನೆ ಕಾಲಕಳೆದಂತೆ ಅದರಲ್ಲಿ ಪಾಲ್ಗೊಂಡು ವ್ಯಕ್ತಿ ದೊಡ್ಡವನಾಗಿದ್ದರೆ ನಾನಾ ರೀತಿಯ ಅವೈಜ್ಞಾನಿಕ ಕಲ್ಪನೆಗಳಿಗೆ ಎಡೆಮಾಡಿಕೊಡುತ್ತದೆ. ದಡಿಗ ಮತ್ತು ಮಾಧವ ಜೈನಾಚಾರ್ಯ ಸಿಂಹಾನಂದಿಯ ಸಹಾಯ ಪಡೆದಿರಬಹುದು. ಏಕೆಂದರೆ ಆಗ ಜೈನ ಧರ್ಮ ಪ್ರಬಲವಾಗಿದ್ದಿತು. ಆದರೆ ಪದ್ಮಾವತಿಯ ವರ ಮತ್ತು ಇಕ್ಷ್ವಾಕುವಂಶದ ಕಥೆಗಳು ಇವರು ರಾಜರಾದನಂತರ ಜನಸಾಮಾನ್ಯರಿಂದ ತಮ್ಮನ್ನು ಬೇರ್ಪಡಿಸಿ ಉನ್ನತವಾದ ಸ್ಥಾನದಲ್ಲಿಡಲು. ಕಲ್ಪಿಸಿದುವೆಂಬುದರಲ್ಲಿ ಯಾವ ಅನುಮಾನವೂ ಇಲ್ಲ. ಆದುದರಿಂದ ಕನ್ನಡ ನೆಲದಲ್ಲಿಯೇ ಜನಿಸಿದ ಇಬ್ಬರು ಯುವಕರು ದಡಿಗ ಮತ್ತು ಮಾಧವ ಜೈನಾಚಾರ್ಯ ಸಿಂಹನಂದಿಯ ಸಹಾಯದಿಂದ ರಾಜ್ಯಸ್ಥಾಪನೆ ಮಾಡಿರಬೇಕು.
ಭಾರತೀಯ ಮಾನವಶಾಸ್ತ್ರವನ್ನು ಗಮನಿಸಿದವರಿಗೆ ಈ ದೇಶದ ಬಹುಪಾಲು ಜನರು ಚತುರ್ವರ್ಣದವರಾಗಿ ವ್ಯವಸಾಯನಿರತರಾಗಿದ್ದುದು ಕಮಡುಬರುತ್ತದೆ. ಸಿಂಧು ಕಣಿವೆಯ ನಾಗರಿಕತೆಯ ಆಧಾರದಿಂದ ಹೇಳಬಹುದಾದರೆ ಆರ್ಯರು ಭಾರತಕ್ಕೆ ಬರುವುದಕ್ಕೆ ಮುಂಚೆಯೂ ಈ ಜನರು ವ್ಯವಸಾಯನಿರತರೇ ಆಗಿದ್ದರು. ಮುಂದೆ ರಾಜಸಂತತಿಗಳು ತಲೆ ಎತ್ತಿಕೊಂಡು ಆಳಲು ಆರಂಭಿಸಿದಾಗ ಇವರಲ್ಲಿ ಬಹುಪಾಲು ಯುದ್ಧದಲ್ಲಿ ರಾಜರಿಗೆ ಸಹಾಯ ಮಾಡುತ್ತ ಶಾಂತಿಕಾಲದಲ್ಲಿ ವ್ಯವಸಾಯ ನಿರತರಾಗಿ ಬದುಕುತ್ತಿದ್ದರೆಂದು ಕಂಡುಬರುತ್ತದೆ. ಇವರಲ್ಲಿ ಅನೇಕರು ನಾಡು ಊರು ಮತ್ತು ದೇಶದ ಗೌಡರುಗಳಾಗಿ ಇರುತ್ತಿದ್ದರು. ಅಂತಹವರಲ್ಲಿ ರಾಜರಿಗೆ ನಿಷ್ಠರಾಗಿದ್ದವರಿಗೆ ರಾಜರು ಆಯಾ ಪ್ರಾಂತವನ್ನೇ ದತ್ತಿಯಾಗಿ ಕೊಡುತ್ತಿದ್ದರು. ಶಕ್ತಿಯಿದ್ದವನು ಸಾಮಂತ ರಾಜನಾಗುತ್ತಿದ್ದ. ಕೇಂದ್ರ ದುರ್ಬಲವಾದಾಗ ಇಂತಹ ಸಾಮಂತರು ಸ್ವತಂತ್ರವಾಗಿ ಮುಂದೆ ಅವರೇ ರಾಜರೂ ಚಕ್ರವರ್ತಿಗಳೂ ಆಗುತ್ತಿದ್ದರು. ಹೀಗೆ ಮೇಲೇರಿದವರು ಕೂಡಲೇ ತಮ್ಮ ವಂಶದ ಬಗೆಗೆ ಉತ್ಪ್ರೇಕ್ಷೆಯ ಕಟ್ಟು ಕಥೆಗಳನ್ನು ಬರೆಯಿಸುವುದು ಅಥವಾ ಆ ಕಾಲಕ್ಕೆ ಪ್ರಬಲವಾಗಿದ್ದ ಧರ್ಮದ ಗುರುಗಳಿಗೆ ಶಿಷ್ಯರಾಗುವುದು ಹೀಗೆ ಮಾಡಿ ತಮ್ಮ ಭದ್ರತೆಯನ್ನು ಕಾಪಾಡಿಕೊಳ್ಳುವ ಪ್ರಯತ್ನ ಮಾಡುತ್ತಿದ್ದರು. ಗಂಗರಾಜ್ಯ ಸ್ಥಾಪಕರಾಗಲಿ, ಯಲಹಂಕ ನಾಡಪ್ರಭುಗಳ ಮೂಲಪುರುಷರಾಗಲಿ ಹೀಗೆ ಜನಮಧ್ಯದಿಂದ ಬಂದವರೆಂಬುದರಲ್ಲಿ ಯಾವ ಅನುಮಾನವೂ ಇಲ್ಲ. ಇಂತಹ ಕಥೆಗಳ ಆಧಾರಗಳಿಷ್ಟರಿಂದಲೇ ಯಾವುದೇ ಒಂದು ರಾಜವಂಶದ ಮತ ವಿಚಾರವನ್ನು ನಿರ್ಧರಿಸುವುದು ಸಾಧ್ಯವಲ್ಲದ ಮಾತು. ಅಲ್ಲದೆ ಮತ ಮತ್ತು ಧರ್ಮಗಳಿಗೆ ಅಸಾಧ್ಯವಾದ ಅಂತರವಿದೆ. ಜೈನರಲ್ಲದವರು ಜಿನನಿಗೆ, ಬ್ರಾಹ್ಮಣರಲ್ಲದವರು ಶಿವ ವಿಷ್ಣುಗಳಿಗೆ ನಡೆದುಕೊಂಡಿರುವ ಉದಾಹರಣೆಗಳಿಗೆ ನಮ್ಮಲ್ಲಿ ಕೊರತೆಯೇನಿಲ್ಲ. ಕನ್ನಡ ಜನಪದ ಸಾಹಿತ್ಯದಲ್ಲಿ ದಂಡಿಗೆ ಹೋಗಿ ಸತ್ತು ಅಮರರಾದ, ಜಯಿಸಿ ರಾಜರಾದ, ಕೆಲವು ದುರಂತಗಳಿಗೆ ಒಳಗಾದ ಕಥೆಗಳು ಹೇರಳವಾಗಿವೆ. ಈ ಕಾರಣದಿಂದಾಗಿ ರಾಜವಂಶಗಳ ಬಗೆಗಿನ ಕಥೆಗಳನ್ನು ಚಾರಿತ್ರಿಕ ಆಧಾರಗಳಾಗಿ ತೆಗೆದುಕೊಳ್ಳುವಾಗ ತುಂಬಾ ಎಚ್ಚರಿಕೆಯಿಂದ ಇರಬೇಕಾಗುತ್ತದೆ.
ಕರ್ನಾಟಕದಲ್ಲಿ ಒಂದು ಪ್ರಮುಖ ಜನಾಂಗವಾಗಿರುವ ಒಕ್ಕಲಿಗರ ಮೂಲದಿಂದ ಗಂಗರು ಬಂದರೆಂಬ ವಾದವಿದೆ. ಗಂಗಡಿಕಾರ ಎಂಬುದು ದೇಶಸೂಚಕ ಗಂಗವಾಡಿಕಾರ ಎಂಬುದರಿಂದ ಬಂದಿದೆ ಎಂದು ಕೆಲವರು ಅಭಿಪ್ರಾಯ ಪಡುತ್ತಾರೆ. ಅದೇನೇ ಇರಲಿ, ಗಂಗರು ಮೂಲತಃ ಜೈನರಲ್ಲ ಎಂಬುದಕ್ಕೆ ಸಾಕಷ್ಟು ಆಧಾರಳು ದೊರೆಯುತ್ತವೆ. ಗಂಗರಸ ದುರ್ವಿನೀತನ ಶಾಸನವೊಂದರ ಬಗೆಗೆ ಇತಿಹಾಸ ತಜ್ಞರು All thes c recores are very late in date and in the face or the early evidence of the genuine grants it is not possible to assert that the early Gangas were Jains, though as tolerant monarchs they made donations to Jaina gurus and Temples. There is no evidence that the early Gangas were personally Jains. On the contrary they were followers of the Vedic religion, celebrating sacrifices Which involved the immolation of animals and worshiping of shiva, Vishnu, and other deities’’[3] ಎಂದು ಅಭಿಪ್ರಾಯಪಟ್ಟಿದ್ದಾರೆ. ಗಂಗರು ಧರ್ಮಸಮನ್ವಯದವರೆಂದೂ, ಪ್ರಾಣಿಬಲಿಯಲ್ಲಿ ನಿರತರಾಗಿದ್ದುದರಿಂದ ಇವರು ಚತುರ್ಥ ವರ್ಣಕ್ಕೆ ಸೇರಿದವರೆಂದೂ ಆಗುತ್ತದೆ. ಗಂಗಡಿಕಾರ ಒಕ್ಕಲಿಗರು ಸಹ ಶಿವ ಮತ್ತು ವಿಷ್ಣುವನ್ನು ಪೂಜಿಸುತ್ತಾರೆ. Gangadikaras worship both shiva and Vishnu have also family gods to whom they show special reverence. They worship minor gods and goddesses, such as Munisvara, Maramma and Duragamma. Bhaire devaru of Chunchana giri near Nagamanagala is the god family tro of many of them.[4] ಮೇಲಿನ ಹೇಳಿಕೆಯಲ್ಲಿ ಧಾರ್ಮಿಕ ನಡವಳಿಕೆಯಲ್ಲಿ ಗಂಗರಿಗೂ ಗಂಗಡಿಕಾರ ಒಕ್ಕಲಿಗರಿಗೂ ಇರುವ ಸಾಮ್ಯವನ್ನು ಕಾಣಬಹುದು. ಗಂಗಡಿಕಾರ ಒಕ್ಕಲಿಗರು ಆನೆಕುಲದವರೆಂದು ಇಂದಿಗೂ ಹೇಳಿಕೊಳ್ಳುತ್ತಾರೆ. ಗಂಗರ ಲಾಂಛನ ಆನೆ ಎಂಬುದನ್ನು ಗಮನಿಸಿದಾಗ ಗಂರು ಗಂಡಿಕಾರ ಕುಲದವರಾಗಿದ್ದು, ಈ ಹಿಂದೆ ಸೂಚಿಸಿರುವಂತೆ ರಾಜಗದ್ದುಗೆ ಏರಿರಬೇಕೆಂದು ಊಹಿಸಲು ಅವಕಾಶವಿದೆ.*
ಬೆಂಗಳೂರು, ಕೋಲಾರ, ಚಿತ್ರದುರ್ಗ ಜಿಲ್ಲೆಯ ಒಕ್ಕಲಿಗರನ್ನು ಮರಸೊಕ್ಕಲಿಗರೆಂದು ಕರೆಯುತ್ತಾರೆ. ಇದರ ಬಗೆಗೂ ದೇಶಸೂಚಕ ಮೊರಸುನಾಡ ಒಕ್ಕಲು ಮೊರಸೊಕ್ಕಲಾಗಿದೆ ಎಂದು ಅಭಿಪ್ರಾಯವಿದೆ. ಅದೇನೇ ಇರಲಿ, ಗಂಗರು ಜೈನರೆಂಬ ಬಗೆಗೆ ಈ ಹಿಂದೆ ಹೇಳಿದ ಉದಾಹರಣೆಗೆ ಪೋಷಕವಾಗಿ ಈ ಭಾಗದ ಉದಾಹರಣೆಗೊಂದು ಸ್ವಾರಸ್ಯಪೂರ್ಣವಾಗಿದೆ. ಈ ಭಾಗದ ಒಕ್ಕಲಿಗರ ಒಂದು ಪಂಗಡ ಜೈನರಾದ ಬಗೆಗೆ ಒಂದು ಕಥೆ ಹೀಗಿದೆ ಶಿವ ಭಸ್ಮಾಸುರನಿಗೆ ಕೇಳಿದವರ ಕೊಟ್ಟ. ಅವನು ಅದನ್ನು ಶಿವನ ಮೇಲೆಯೇ ಪ್ರಯೋಗಿಸಲು ಆಶಿಸಿದ. ಅಪಾಯವರಿತ ಶಿವ ಭೂಲೋಕದತ್ತ ಓಡಿದ. ಆದರೆ ಭಸ್ಮಾಸುರ ಅವನನ್ನು ಹಿಂಬಾಲಿಸಿದ. ಶಿವ ಹೊಲವೊಂದರ ರಾಗಿ ತೆಂಡೆಯಲ್ಲಿ ಅವಿತ. ಅಲ್ಲಿಗೆ ಬಂದ ಭಸ್ಮಾಸುರ ಶಿವನ ಬಗೆಗೆ ಅಲ್ಲಿಯೆ ಇದ್ದ ಒಕ್ಕಲಿಗನನ್ನು ಕೇಳಿದ. ಅವನಿಗೆ ಧರ್ಮಸಂಕಟಕ್ಕಿಟ್ಟುಕೊಂಡಿತು. ನಿಜ ಹೇಳುವಂತಿಲ್ಲ, ಸುಳ್ಳು ಹೇಳುವಂತಿಲ್ಲ. ಕಡೆಗೆ ತನ್ನ ಉಂಗುರ ಬೆರಳನ್ನು ರಾಗಿ ತೆಂಡೆಯತ್ತ ತೋರಿ ನಿಂತ. ಅದರಿಂದ ಶಿವನ ಸುಳಿವರಿತ ರಾಕ್ಷಸ ಅತ್ತ ನುಗ್ಗಿದ, ಅಷ್ಟರಲ್ಲಿ ಅಪಾಯವರಿತ ವಿಷ್ಣು ಮೋಹಿನಿ ರೂಪಾಂತು ಬಂದು ಶಿವನನ್ನು ಪಾರು ಮಾಡಿದ. ಅಪಾಯದಿಂದ ಪಾರಾದ ಶಿವ ಮೋಹಿನಿ ರೂಪಿಗೆ ಮಾರುಹೋದ. ಅವರಿಬ್ಬರೂ ಕೂಡಿದರು. “and the Result was immediate production of three lingas, repectively called Jinnelinga Kallelinga. And Bhairavalinga Which was the very embodiment of Shiva’s essence. He thereupon assigned the first to the Jains, the second to the Kurabas third to the Marasu Vakkaligaru for worship’’[5] ಈ ಎಲ್ಲಾ ಹೇಳಿಕೆಗಳೂ ಗಂಗರು, ಗಂಗಡಿಕಾರರು ಮತ್ತು ಮರಸು ಒಕ್ಕಲಿಗರ ದೇವರು ಮತ್ತು ಸಂಪ್ರದಾಯಗಳಲ್ಲಿ ಸಾಮ್ಯವಿರುವುದನ್ನು ಶ್ರುತಪಡಿಸುತ್ತವೆ. ಕೋಲಾರವನ್ನು ರಾಜಧಾನಿಯಾಗಿ ಮಾಡಿಕೊಂಡು ಆಳುತ್ತಿದ್ದ ಗಂಗರಿಗೆ ಜೈನಧರ್ಮದ ಪ್ರಭಾವ ಉಂಟಾಗಿರುವುದರಲ್ಲಿ ಆಶ್ಚರ್ಯವೇನಿಲ್ಲ. ಅಲ್ಲದೆ ರಾಜನಾದವನು ಎಲ್ಲ ಮತಧರ್ಮಗಳನ್ನು ಸಮಾನವಾಗಿ ಕಾಣುವುದು ಈ ನಾಡಿನ ಪದ್ಧತಿ. ಒಕ್ಕಲಿಗರಂತೂ ಇಂದಿಗೂ ಎಲ್ಲಾ ಧರ್ಮ ಮತ್ತು ದೇವರುಗಳಿಗೂ ನಡೆದುಕೊಳ್ಳುತ್ತಾರೆ. ಇದೇ ಪರಂಪರೆಗೆ ಸೇರಿದ ಆ ಸುತ್ತಿನ ಪಾಳೆಯಗಾರರು, ಗಂಗರು ಕೋಲಾರದಿಂದ ತಲಕಾಡಿಗೆ ಬಂದ ಅನಂತರ ಆ ಭಾಗದ ಆಡಳಿತ ನೋಡಿಕೊಳ್ಳುತ್ತಿದ್ದು, ಗಂಗರ ಅವನತಿಯ ಅನಂತರ ಸ್ವತಂತ್ರರಾಗಿರಬಹುದು. ಅಂತಹ ವಂಶಗಳಲ್ಲಿ ಯಲಹಂತ ನಾಡ ಪ್ರಭುಗಳ ವಂಶವೂ ಒಂದಾಗಿರುವುದು ಅಸಾಧ್ಯವೇನಲ್ಲ.
ಸುಮಾರು ಹನ್ನೆರಡನೆಯ ಶತಮಾನದಿಂದಲೂ ಆವತಿನಾಡು ಅಸ್ತಿತ್ವದಲ್ಲಿದ್ದಂತೆ ಕಂಡುಬರುತ್ತದೆ. ಅದಕ್ಕಿಂತ ಹಿಂದೆ ಆವತಿ ಇರಲಿಲ್ಲವೆಂದಲ್ಲ. ಏಕೆಂದರೆ, ಗಂಗರ ಕಾಲದಲ್ಲಿಯೇ ಈ ಊರುಗಳೆಲ್ಲ ನಿರ್ಮಾಣಗೊಂಡಿದ್ದವು. ಆದರೆ, ಇದು ಒಂದು ಪಾಳೆಯಪಟ್ಟಿನ ಮುಖ್ಯ ಊರಾದುದು ಸರಿಸುಮಾರಿಗೆ ಈ ಕಾಲದಲ್ಲಿ ಎಂದು ಹೇಳಬಹುದು. ಮುಂದೆ ಹದಿಮೂರನೆಯ ಶತಮಾನದ ಆದಿಯಿಂದ ಇದು ಯಲಹಂಕ ನಾಡಾಗಿ ಪರಿವರ್ತಿತವಾಗಿರುವ ಸೂಚನೆಗಳಿವೆ. ಶಕ ೧೨೬೭ರ ಶಾಸನವೊಂದರಲ್ಲಿ “ಶ್ರೀಮನ್ಮಹಾಮಂಡಳೇಶ್ವರಂ ತ್ರಿಭುವನಮಲ್ಲ ನಂದಗಿರಿನಾಥ ಬಂಡಿಕುಲ ಕಮಲವಿಕಸಿತ ದಿವಾಕರ ಅಣ್ಣ ನಂಕಕಾಅ ದೇವರಸರು ಯಲಹಂಕ ನೆಲೆವೀಡಿನೊಳು ಸುಖಸಂಕಥಾವಿನೋದದಿಂ ರಾಜ್ಯಂಗೆಯ್ಯು”[6]ತ್ತಲಿದ್ದ ವಿಷಯದ ಉಲ್ಲೇಖವಿದೆ. ಇದು ಎರಡು ವಿಷಯಗಳ ಮೇಲೆ ಬೆಳಕು ಚೆಲ್ಲುತ್ತದೆ. ಒಂದು ಗಂಗರ ಅನಂತರ ಈ ವಂಶದವರು ಸ್ವತಂತ್ರ ರಾಜರೆಂದು ಹೇಳಿಕೊಂಡು ಆವತಿಯಿಂದ ತಮ್ಮ ರಾಜಧಾನಿಯನ್ನು ಯಲಹಂಕಕ್ಕೆ ಬದಲಾಯಿಸಿದರೆಂಬುದು ಮತ್ತೊಂದು ಯಲಹಂಕದ ದೊರೆಗಳು ಇನ್ನೂ ಹೊಯ್ಸಳರ ಸಾಮಂತರಾಗಿರಲಿಲ್ಲವೆಂಬುದು. ಮುಂದೆ ಇವರು ಹೊಯ್ಸಳರಿಗೆ ಸಾಮಂತರಾದ ಬಗೆಗೆ ಆಧಾರಗಳು ದೊರೆಯುತ್ತವೆ. ಶಕ ೧೨೫೧ರ ಶಾಸನವೊಂದರಲ್ಲಿ “ಯಲಹಂಕನಾಡ ಯಚಣಗವುಡಂಗೆ ಕುಱುಗೆರೆಯ ಚತುಸ್ಸೀಮೆಯನು” ಕೊಟ್ಟ ಉಲ್ಲೇಖವಿದೆ. ಇವನು ದೇವರಸಗೌಡನ ತಂದೆಯಾಗಿದ್ದಿರಬೇಕು. ಮತ್ತೊಂದು ಗಮನಿಸಬೇಕಾದ ಅಂಶವೆಂದರೆ ಯಚಣಗವುಡ ಇನ್ನೂ ಅರಸನಾಗಿರಲಿಲ್ಲವೆಂಬುದು. ಇಷ್ಟಾದರೂ ದೇವರಸಗೌಡ ಹೊಯ್ಸಳರಿಗೆ ಅಧೀನನಲ್ಲದಂತೆ ನಡೆದುಕೊಂಡಿರುವುದು ಆಶ್ಚರ್ಯದ ಸಂಗತಿಯಾಗಿದೆ. ಮುಂದೆ ಶಕ ೧೨೬೫ರ ಶಾಸನವೊಂದರಲ್ಲಿ “ಸ್ವಸ್ತಶ್ರೀ ಶಕಾಬ್ದ ೧೨೬೫ನೆಯ ಚೈತ್ರಭಾನು ಸಂ ೧ ಆಶ್ವೀಚ ಶು ೫ ಬ್ರೀ ಶ್ರೀಮತು ಪ್ರತಾಪ ಚಕ್ರವರ್ತಿ ಶ್ರೀ ಹೊಯ್ಸಳ ಶ್ರೀ ವೀರಬಲ್ಲಾಳದೇವರಸರು ಉಣ್ಣಾಮಲೆ ಉಟ್ಟಣದಲು ಪೃಥ್ವಿ ರಾಜ್ಯಂಗೆಯ್ಯುತ್ತಿರಲು ಶ್ರೀಮತು ಮಹಾಲಹಂಕನಾಡ ಸಮಸ್ತ ಪ್ರಜೆಗವುಂಡುಗಳೂ ಮನು ಮಹಾಸಾಮಂತಾಧಿಪತಿ ಮೀಸೆಯರ ಗಂಡ[7] ಭೈರದೇವನ ಮಗ ಚಿಕ್ಕಭೈರದೇವನು ನಾಡಸೇನ ಬೋವ ಆಲಾಳನಿಗೆ “ಶಿಲಾಶಾಸನವ ಮಾಡಿ” ದತ್ತಿಬಿಟ್ಟ ಪ್ರಸಂಗ ಉಲ್ಲೇಖಗೊಂಡಿದೆ. ಇದು ಯಲಹಂಕ ನಾಡು ಹೊಯ್ಸಳರ ಸಾಮಂತ ರಾಜ್ಯವಾಗಿತ್ತೆಂಬುದನ್ನು ಖಚಿತಪಡಿಸುತ್ತದೆ.
ದೇವರಸಗೌಡ ಬಹುಮಟ್ಟಿಗೆ ಯಲಹಂಕನಾಡು ವಿಸ್ತರಿಸಿದನು. ಈತ ಯುದ್ಧ ಚತುರನು ಮಹಾ ಬುದ್ಧಿಶಾಲಿಯೂ ಆಗಿದ್ದಂತೆ ಕಂಡುಬರುತ್ತದೆ. ಶಾಸನದಲ್ಲಿ ಉಕ್ತವಾಗಿರುವ ತ್ರಿಭುವನಮಲ್ಲ, ಅಣ್ಣ ನಂಕಕಾಱ ಈತನು ಶೌರ್ಯಸೂಚಕ ಬಿರುದುಗಳಾದರೆ, ‘‘ಬಂಡಿಕುಕಲ ವಿಕಸಿತ ಕಮಲ ದಿವಾಕರ” ಎಂಬ ಬಿರುದು ಈತ ಯಲಹಂಕನಾಡ ಪ್ರಭು ವಂಶಕ್ಕೆ ಅಪಾರಕೀರ್ತಿ ತಂದವನು ಅರ್ಥಾತ್ ರಾಜ್ಯ ವಿಸ್ತಾರಮಾಡಿದನೆಂಬುದನ್ನು ಸೂಚಿಸುತ್ತದೆ. ದೇವರಸನಿಂದ ಸಾಮಂತ ರಾಜ್ಯದ ಮಟ್ಟಕ್ಕೇರಿದ ಯಲಹಂಕ ನಾಡು ಮುಂದೆ ಅದರ ಅಂತ್ಯದವರೆವಿಗೂ ಅದನ್ನು ಉಳಿಸಿಕೊಂಡೇ ಬಂದಿತು. ಹೀಗೆ ಆವತಿಯ ಪಾಳೆಗಾರರ ವಂಶವೊಂದು ತನ್ನ ಸ್ವಶಕ್ತಿ ಮತ್ತು ಸಾಮರ್ಥಗಳಿಂದ ಮೇಲೇರಿ, ರಾಜಗದ್ದುಗೆಯನ್ನು ಹತ್ತಿತು. ಆದುದರಿಂದ ಈ ವಂಶದವರು ಯಣಮಂಜಿಪುತ್ತೂರಿನಿಂದ ವಲಸೆ ಬಂದು, “ದೇವನಹಳ್ಳಿ ತಾಲೂಕಿನ ಈಗಿನ ಆವತಿ ಗ್ರಾಮದ ಪ್ರದೇಶವನ್ನು ಸೇರಿ, ಉಚಿತವಾದ ಕುಟೀರಗಳನ್ನು ನಿರ್ಮಿಸಿಕೊಂಡು ವ್ಯವಸಾಯವನ್ನು ಕೈಗೊಂಡು ಸುತ್ತಲೆಲ್ಲಾ ಕಾಡಾಗಿದ್ದ ಪ್ರದೇಶವನ್ನು ಹಂತಹಂತವಾಗಿ ನಾಡನ್ನಾಗಿ ಮಾಡುತ್ತಾ ಜೀವನ ಸಾಗಿಸತೊಡಗಿದರು”[8] ಎಂಬುದಾಗಲಿ, ಈ ವಂಶದ ಮೂಲಪುರುಷನೆಂದು ಕರೆಯಲಾಗಿರುವ ರಣಭೈರೇಗೌಡ ಎಂಬುವವನಿಗೆ “ಮಲ್ಲಭೈರೇಗೌಡ, ಸಣ್ಣಭೈರೇಗೌಡ, ವೀರೇಗೌಡ, ಮರಿಗೌಡ, ಗಿಡ್ಡೇಗೌಡ, ತಮ್ಮೇಗೌಡ, ಗಿಡ್ಡಪ್ಪಗೌಡ”[9] ಎಂಬ ಹೆಸರಿನ ಏಳು ಮಂದಿ ಸಹೋದರರಿದ್ದರೆಂಬುದಾಗಲಿ ಸರಿಯಲ್ಲ. ಇಲ್ಲಿ ಸೇರಿಸಿರುವ ಅನೇಕ ಹೆಸರುಗಳು ಯಲಹಂಕ ನಾಡಿನ ಅಧೀನ ಪಾಳೆಯಗಾರರ ಹೆಸರುಗಳಾಗಿವೆ. ಸುಗಟೂರು ತಮ್ಮಣ್ಣಗೌಡನ ಹೆಸರನ್ನು ಈ ಪಟ್ಟಯಲ್ಲಿ ಸೇರಿಸಲಾಗಿದೆ. ಆದರೆ ಈತ ಕೆಂಪನಂಜೇಗೌಡನ ಕಾಲದವನು. ಹೊಳವನಹಳ್ಳಿಯ ರಣಭೈರೇಗೌಡನನ್ನು ಈ ವಂಶದ ಮೂಲ ಪುರುಷನೆಂಬತೆ ಕಾಣಿಸಲಾಗಿದೆ. ಸುಮಾರು ೧೨೪೦ರ ಶಾಸನವೊಂದರಲ್ಲಿ ಬೀರದೇವ ಎಂಬುವನು ಶ್ರೀಮನ್ಮಹಾ ಯಲಹಂಕ ನಾಡ ಪ್ರಭುಗಳು ಬಯಿರದೇವ, ಮಾರಗವುಡ, ತಾಯಿಯಪ್ಪ, ಮಾಯಿದೇವ, ಕನ್ನಗೌಡ ಮುಂತಾದ ತನ್ನ ಹಿರಿಯರಿಗೆ ದತ್ತಿ ಬಿಟ್ಟ ಶಾಸನವಿದೆ. ಇಂತಹ ಅನೇಕ ದತ್ತಿಯ ಶಾಸನಗಳು ಯಲಹಂಕ ನಾಡಿನಲ್ಲಿ ದೊರೆಯುತ್ತವೆ. ಆದರೆ ಯಾವ ಶಾಸನದಲ್ಲಿಯೂ ರಣಭೈರೇಗೌಡ ಈ ವಂಶದವರ ಪಟ್ಟಿಯಲ್ಲಿ ಉಕ್ತವಾಗಿಲ್ಲ. ಯಲಹಂಕದ ಸುತ್ತಮುತ್ತಲಿನ ಪಾಳೆಗಾರರೆಲ್ಲಾ ಗೌಡಪ್ರಭುಗಳೇ ಆಗಿದ್ದು, ಹೆಸರಿನ ಸಾಮ್ಯವಿರುವುದರಿಂದ ಚರಿತ್ರಕಾರರಲ್ಲಿ ಈ ಗೊಂದಲ ಉಂಟಾಗಿರುವಂತೆ ಕಾಣುತ್ತದೆ.
ದೇವರಸಗೌಡನ ಅನಂತರ ಯಲಹಂಕನಾಡಿನ ಸಿಂಹಾಸನಕ್ಕೆ ಬಂದವನು ಭೈರದೇವ ಈತನನ್ನು ಅನೇಕ ಶಾಸನಗಳು “ಬಂಡಿಕುಲತಿಲಕ, ಮೀಸೆಯರಗಂಡ” ಎಂದು ಹೊಗಳಿವೆ. ಈತ ಅದ್ವೀತೀಯ ಶೂರನೂ ಪ್ರಜಾಪಾಲಕನೂ ಆಗಿದ್ದ. ಭೈರದೇವನಿಗೆ ಅಲಾಳನೆಂಬ ನಾಡಸೇನಬೋವನ ಸಹಾಯವಿತ್ತು. ಈತನ ಹೆಸರು ಬರುವಲ್ಲೆಲ್ಲಾ ಅಲಾಳನ ಹೆಸರು ತಪ್ಪದೆ ಬರುತ್ತದೆ. ಈತ ತನ್ನ ನಾಡಿನ ಎಲ್ಲಾ ಕಡೆಗಳಲ್ಲಿಯೂ ಕೆರೆಗಳು ಮತ್ತು ದೇವಾಲಯಗಳನ್ನು ನಿರ್ಮಿಸಿದ. ಈತನು ಸುಂಕದ ಅಧಿಕಾರಿಯೊಬ್ಬ ನುಗ್ಗೇಹಳ್ಳಿಯಲ್ಲಿದ್ದ ಬಗೆಗೆ ಶಾಸನೋಲ್ಲೇಖವಿದೆ. ಈತನ ಮಗ ಚಿಕ್ಕಭೈರದೇವ ಸು. ೧೩೪೦ರಲ್ಲಿ ಹಾಕಿಸಿದ ಶಾಸನವೊಂದರಲ್ಲಿ “ಶ್ರೀಮನ್ಮ ಹಾಪಸಾಯಿತರುಮಪ್ಪ ಮೀಸೆಯರಗಂಡ, ಚಿಕ್ಕ ಬರಿರೆನಾತಕರು ಶ್ರೀಮನ್ಮ, ಹಾ ಯಲಹಂಕ ನಾಡ ಪ್ರಭುಗಳು ಬಯಿರದೇವ, ಮಾರಗವುಂಡ”[10] ಮುಂತಾದ ಹಿರಿಯರು ಮತ್ತು “ನಾಡ ಸೇನ ಬೋವ ಅಲಾಳರಿಗೆ” ಜಕ್ಕೂರು ಗದ್ದೆಯನ್ನು ಶಿಲಾ ಶಾಸನ ಹಾಕಿ ದತ್ತಿಬಿಟ್ಟ ಪ್ರಸಂಗದ ಉಲ್ಲೇಖವಿದೆ. ನಾಡಸೇನ ಬೋವ ಅಲಾಳ ಇಲ್ಲಿ ಗಮನಾರ್ಹ ವ್ಯಕ್ತಿಯಾಗುತ್ತಾನೆ. ಏಕೆಂದರೆ, ಯಲಹಂಕ ನಾಡಿನ ದೊರೆಗಳು ಚರಿತ್ರೆಯಲ್ಲಿ ಶಾನುಭೋಗ ಪ್ರಸಂಗವೊಂದರ ಉಲ್ಲೇಖ ಬರುತ್ತದೆ. ಅದರ ಕಥೆ ಹೀಗಿದೆ; ಒಂದಾನೊಂದು ರಾಜ್ಯ. ಅದರ ರಾಜ ಬಂಡಿ ಬೋರೇಗೌಡ. ಅವನಿಗೆ ಅಧಿಕಾರ, ಅಂತಸ್ತು, ಐಶ್ವರ್ಯ ಹೀಗೆ ಸಕಲವೂ ಇದೆ. ಆದರೆ, ತನ್ನ ವಂಶದ ಕುಡಿಯನ್ನು ಮುಂದುವರಿಸಬಲ್ಲ ಸಂತಾನವಿಲ್ಲ. ಬಂಡಿಬೋರೇಗೌಡ ತನ್ನ ಆರಾಧ್ಯ ದೈವ ರಂಗಧಾಮನಿಗೆ ಮೊರೆಹೊಕ್ಕ. ಕಡೆಗೆ ಅವನಿಗೆ ಒಬ್ಬ ಮಗ ಹಿಟ್ಟಿದ. ಆಮಗು ಮೂಲಾ ನಕ್ಷತ್ರದಲ್ಲಿ ಹುಟ್ಟಿದುದರಿಂದ ತಂದೆ ತಾಯಿಯರಿಗೆ ಮರಣವುಂಟಾಯಿತು. ಆಸ್ತಿಪಾಸ್ತಿಗಳೆಲ್ಲ ಸಾಲಗಾರರ ಪಾಲಾಯಿತು. ಈ ಹಿಂದೆಯೇ ಬಂಡಿಬೋರೇಗೌಡನ ಹಿರಿಯ ಮಗನೊಬ್ಬ ಸತ್ತಿದ್ದ. ಅವನ ವಿಧವೆ ಹೆಂಡತಿ ಹರಿಯಾಲಮ್ಮ ತಬ್ಬಲಿಯಾದ ಮೈದುನನ್ನು ಸಾಕುವ ಹೊಣೆ ಹೊತ್ತಳು. ನಿರ್ಗತಿಕರಾದ ಇವರು ತಮ್ಮ ರಾಜ್ಯದಿಂದ ಮಾಗಡಿ ಪಟ್ಟಣಕ್ಕೆ ಬಂದರು. ಹುಡುಗ ಕೆಂಪೇಗೌಡ ಅಲ್ಲಿನ ಶಾನುಭೋಗರ ಮನೆಯಲ್ಲಿ ಕೆಲಸಕ್ಕೆ ಸೇರಿದ. ಒಂದು ದಿನ ಅವನು ತೋಟದ ಬಾಳೆನೆರಳಿನಲ್ಲಿ ಮಲಗಿದ್ದ. ಅವನ ಮುಖದಮೇಲೆ ಬಿಸಿಲು ಬೀಳುತ್ತಿತ್ತು. ಆಗ ಏಳು ಹೆಡೆಯ ಸರ್ಪವೊಂದು ಅವನ ಮುಖಕ್ಕೆ ಬಿಸಿಲು ಬಿಳದಂತೆ ಹೆಡೆ ಬಿಚ್ಚಿ ನೆರಳು ಮಾಡಿತು. ತೋಟಕ್ಕೆ ಬಂದ ಶಾನುಭೋಗ ಈ ದೃಶ್ಯ ಕಂಡು , ಆ ಹುಡುಗನಿಗೆ ರಾಜಯೋಗವಿದೆ ಎಂದುಕೊಂಡ. ಅಂದಿನಿಂದ ಕೆಂಪೇಗೌಡನಿಗೆ ಅವನು ಎಲ್ಲಿಲ್ಲದ ಆತಿಥ್ಯ ನಡೆಸಲಾರಂಭಿಸಿದ. ನೀನೂ ರಾಜನಾದರೆ ಮಂತ್ರಿಪದವಿ ಕೊಡುತ್ತಿಯಾ? ಎಂದು ಅವನಿಗೆ, ಕೆಂಪೇಗೌಡ ಆಗಲಿ ಎಂದು ಮಾತುಕೊಟ್ಟ. ಆ ಊರ ರಾಜನಿಗೆ ಮಕ್ಕಳಿರಲಿಲ್ಲ. ರಾಜ್ಯದ ಉತ್ತರಾಧಿಕಾರಿಯನ್ನು ಆರಿಸಲು ಆನೆಯ ಸೊಂಡಿಲಿಗೆ ಹಾರ ಕೊಟ್ಟರು. ಅದು ಶಾನುಭೋಗರ ಮನೆಯ ಆಳಾದ ಕೆಂಪೇಗೌಡನಿಗೆ ಹಾರ ಹಾಕಿತು. ಅವನು ರಾಜನಾದ” ಹೀಗೆ ಕೆಂಪೇಗೌಡ ಕೆಲಸಕ್ಕಿದ್ದ ಶಾನುಭೋಗನ ಹೆಸರು ಅಣ್ಣೋಜಿ ಎಂದು ಜನಪದ ಗಾಯಕರು ಹೇಳುತ್ತಾರೆ. ಶಾಸನೋಕ್ತ ಅಲಾಳಜೀಯೇ ಈ ಅಣ್ಣೀಜಿ ಎಂಬುದರಲ್ಲಿ ಅನುಮಾನವಿಲ್ಲ. ಆದರೆ, ಅಲಾಳ ಯಲಹಂಕದ ನಾಡ ದೊರೆಗಳಿಗೆ ಆಪ್ತನಾಗಿ ಇದ್ದು, ಅವರ ಆಡಳಿತದಲ್ಲಿ ಸಹಾಯಕನಾಗಿದ್ದನು. ಚಾರಿತ್ರಿಕ ನಿಖರತೆಯಿಲ್ಲದೆ ಜನಪದ ಗಾಯಕರು ಮಾಗಡಿ ಕೆಂಪೇಗೌಡ ಅಥವಾ ಎರಡನೆಯ ಕೆಂಪೇಗೌಡನ ಕಾಲದಲ್ಲಿ ಉಂಟಾದ ಘರ್ಷಣೆ ಅಲಾಳನಿಗೂ ಗಂಟುಹಾಕಿದಂತೆ. ಕಾಣುತ್ತದೆ.
ಒಂದನೆಯ ಭೈರದೇವನ ನಂತರ ಸುಮಾರು ೧೩೪೨ರಿಂದ ಬೆಂಗಳೂರು ನಿರ್ಮಾಪಕ ಒಂದನೆಯ ಕೆಂಪೇಗೌಡನ ವರೆಗೆ ಮಾರಗೌಡ, ಜಯಗೌಡ, ನಂಜಪ್ಪಗೌಡ, ಮತ್ತು ಕೆಂಪನಂಜೇಗೌಡ, ಹೀಗೆ ಅನೇಕರು ಯಲಹಂಕ ನಾಡಿನ ಅಧಿಪತಿಗಳಾಗಿ ಆಳಿದ ದಾಖಲೆಗಳು ದೊರೆಯುತ್ತವೆ. ಈ ಮದ್ಯೆ ಒಬ್ಬಿಬ್ಬರು ಅಲ್ಪಸ್ವಲ್ಪ ಕಾಲ ಆಳಿರುವವರ ಹೆಸರುಗಳು ದೊರೆಯುತ್ತವೆ. ಇವರಲ್ಲಿ ಜಯಗೌಡ ಮತ್ತು ಕೆಂಪನಂಜೇಗೌಡ ಹೆಸರುವಾಸಿಯಾದವರಾಗಿ ಇದ್ದರು. ಜಯಗೌಡ ಒಂದನೆಯ ಭೈರದೇವನನ್ನು ಬಹುಶಃ ಮಾದರಿಯಾಗಿಟ್ಟುಕೊಂಡು ಅನೇಕ ಕೆರೆಗಳನ್ನು ಕಟ್ಟಿಸಿ ಜನರು ವ್ಯವಸಾಯನಿರತರಾಗುವಂತೆ ಮಾಡಿದ ದೇವಾಲಯಗಳನ್ನು ಕಟ್ಟಿಸಿದ್ದರೊಂದಿಗೆ ಹಳೆಯವನ್ನು ದುರಸ್ತಿ ಮಾಡಿಸಿದ. ಕೆಂಪೆನಂಜೇಗೌಡನ ಕಾಲದ ಹೊತ್ತಿಗಾಗಲೆ ಯಲಹಂಕ ನಾಡು ವಿಜಯನಗರದ ಸಾಮಂತ ರಾಜ್ಯವಾಗಿದ್ದಿತು. ಕೆಂಪನಂಜೇಗೌಡ ವಿಜಯನಗರದ ಅರಸರ ಪ್ರೀತಿವಿಶ್ವಾಸಗಳಿಗೆ ಪಾತ್ರನಾಗಿದ್ದ. ದಕ್ಷಿಣದ ಕಡೆಯಿಂದ ವಿಜಯನಗರದ ಮೇಲೆ ಶತ್ರುಗಳು ದಾಳಿ ಮಾಡದಂತೆ ತಡೆಯಬಲ್ಲ ಶಕ್ತಿ ಕೆಂಪನಂಜೇಗೌಡನದಾಗಿತ್ತು. ಈತನ ಮಗನೇ ಒಂದನೆಯ ಕೆಂಪೇಗೌಡ, ಬೆಂಗಳೂರು ನಗರ ನಿರ್ಮಾಪಕನೆಂದು ಹೆಸರಾದವನು. ಕ್ರಿ.ಶ. ೧೫೩೧ರಿಂದ, ಅಂದರೆ ಒಂದನೆಯ ಕೆಂಪೇಗೌಡನಿಂದ ಈ ವಂಶದ ಕಡೆಯ ಅರಸನಾದ ಕ್ರಿ.ಶ. ೧೭೧೬ರ ಮುಮ್ಮಡಿ ಕೆಂಪವೀರಪ್ಪಗೌಡನವರೆಗೆ ಚರಿತ್ರಕಾರರು ಸಾಕಷ್ಟು ವಿವರವಾಗಿ ಬರೆದಿದ್ದಾರೆ. ಆದುದರಿಂದ ಈ ಲೇಖನದಲ್ಲಿ ಅವುಗಳ ವಿವರಗಳಿಗೆ ಹೋಗುವ ಅವಶ್ಯಕತೆ ಕಂಡುಬರುವುದಿಲ್ಲ. ಬೆಂಗಳೂರು ಕೆಂಪೇಗೌಡನಿಗಿಂತ ಹಿಂದೆ ಸುಮಾರು ಮುನ್ನೂರು ವರ್ಷಗಳ ಕಾಲ ಯಲಹಂಕನಾಡನ್ನು ಈ ವಂಶದವರು ಆಳಿದ್ದಾರೆ. ಅದರ ರೇಖೆಗಳನ್ನು ಮಾತ್ರ ಈ ಲೇಖನದಲ್ಲಿ ಸೂಚಿಸಲಾಗಿದೆ. ಈ ಎಲ್ಲ ರಾಜರ ಬಗೆಗಿನ ದಾಖಲೆಗಳ ಆಧಾರವಿಲ್ಲದ ಅವರ ವಿಸ್ತೃತ ಚರಿತ್ರೆಯನ್ನು ರೂಪಿಸುವ ಅವಶ್ಯಕತೆಯಿದೆ. ಒಟ್ಟಿನಲ್ಲಿ ಕನ್ನಡನಾಡಿನ ಚರಿತ್ರೆ ಈ ದೃಷ್ಟಿಯಿಂದ ಪುನರ್ನಿರ್ಮಾಣವಾಗಬೇಕಾಗಿದೆ.
ಯಲಹಂಕನಾಡ ಮೂಲಪುರುಷರು ಹೊರಗಿನಿಂದ ಬಂದವರೆಂಬ ವಾದವನ್ನು ಈ ಹಿಂದೆಯೇ ಸೂಚಿಸಲಾಗಿದೆ. ಈ ಬಗೆಗೆ ಮತ್ತೊಂದು ವಾದವಿದೆ. ಕೆಲವರು ವಿದ್ವಾಂಸರು ಆಗಿನ ಕಾಲದಲ್ಲಿ ಕನ್ನಡ ನಾಡು ಕಾಂಜೀವರಂವರೆಗೆ ಇದ್ದಿತೆಂದು ಅಭಿಪ್ರಾಯಪಡುತ್ತಾರೆ. ಆದರೆ ಇದು ವಾಸ್ತವ ಸಂಗತಿ ಅನ್ನಿಸುವುದಿಲ್ಲ. ಏಕೆಂದರೆ ಹದಿನಾಲ್ಕನೆಯ ಶತಮಾನದ ಹೊತ್ತಿಗೆ ಕಾಂಜೀವರಂ ಮದರಾಸು ಪ್ರಾಂತ್ಯ ಎಂಬುದು ನಿಸ್ಸಂದೇಹವಾದ ಮಾತು ಈ ವಂಶದ ಮೂಲಪುರುಷ ಬಗೆಗೆ ಚರಿತ್ರಕಾರರ ಅಭಿಪ್ರಾಯ ಹೀಗಿದೆ; ಈಗ ಮದ್ರಾಸು ಪ್ರಾಂತ ತಮಿಳು ಸೇರಿರುವ ಕಾಂಜೀವರಂ ಜಿಲ್ಲೆಯ ಪೂರ್ವಪ್ರದೇಶಕ್ಕೆ ವೊರಸುನಾಡೆಂದೂ ಅಲ್ಲಿ ವಾಸಿಸುತ್ತಿದ್ದ ಒಕ್ಕಲು ಮಕ್ಕಳಿಗೆ ಮೊರಸು ಒಕ್ಕಲಿಗರೆಂದೂ ಹೆಸರು. ಕಾಂಜೀವರಂ ಸಮೀಪದಲ್ಲಿ ಯಣಮಂಜಿಪುತ್ತೂರೆಂಬ ಗ್ರಾಮದಿಂದ ಮೈಸೂರು ಸೀಮೆಯ ಪೂರ್ವಭಾಗಕ್ಕೆ ಬಂದು ನೆಲೆಸಿದ ಈ ಮೊರಸು ಒಕ್ಕಲಿಗರ ಕೆಂಪೇಗೌಡನ ಪೂರ್ವಜರು.[11]” ಈ ಹೇಳಿಕೆಗೆ ಯಾವ ಆಧಾರವೂ ದೊರೆಯುವುದಿಲ್ಲ. ಈ ಬಗೆಗೆ ಸಾಕಷ್ಟು ವಾದ ವಿವಾದಗಳೂ ಆಗಿ, the meaning of the morasu is not clear. Some say that it is the language which they speak, that is ; but this name is not traceable in usage for the Canarese language. Others say that it means weavers of mat and baskets. This meaning cannot be a correct one as morasus are no where known as having been basket or mat makers . the third and most probable meaning is they are so called because they formerly inhabited a country known by the name of Morasunad’’[12]
ಎಂಬಂತಹ ತೀರ್ಮಾನಗಳಿಗೆ ಬರಲಾಗಿದೆ. ಬೆಂಗಳೂರು ಕೆಂಪೇಗೌಡನ ಪೂರ್ವಿಕರು ಮೊರಸು ನಾಡಿನವರೆಂಬುದು ಸರಿ ಆದರೆ ಅದು ಮದ್ರಾಸು ಪ್ರಾಂತ್ಯದಲ್ಲಿತ್ತೆಂಬುದು ಮಾತ್ರ ಸರಿಯಲ್ಲ. ಏಕೆಂದರೆ ಗಂಗರ ಕಾಲದಿಂದಲೂ ಬೆಂಗಳೂರು, ತುಮಕೂರು, ಕೋಲಾರ ಮತ್ತು ಚಿತ್ರದುರ್ಗ ಜಿಲ್ಲೆಗಳ ಕೆಲವು ಭಾಗಗಳು ಸೇರಿ ಸುಮಾರು ಶಿವಗಂಗೆಯಿಂದ ಮುಳಬಾಗಿಲು ಚನ್ನಪಟ್ಟಣದಿಂದ ಹಿಂದುಪುರದವರೆಗಿನ ಭಾಗಕ್ಕೆ ಮರಸುನಾಡೆಂದು ಹೆಸರಿದ್ದ ಬಗೆಗೆ ಶಾಸನಾಧಾರಗಳು ದೊರೆಯುತ್ತವೆ. ಮೊರಸು ಎಂಬುದಕ್ಕಿಂತ ‘ಮರಸು’ ಎಂಬುದು ಸರಿಯಾದ ರೂಪವೆಂದು ಕಾಣುತ್ತದೆ. ಏಕೆಂದರೆ ಮೊರಸು ಎಂಬ ಶಬ್ದಕ್ಕೆ ಕಿಟ್ಟೆಲ್ರವರು the hide, To keep oneself out of view ಎಂದು ಅರ್ಥೈಸಿದ್ದಾರೆ. ಇದರಿಂದ ಮರಸು ನಾಡೆಂದರೆ ಬೆಟ್ಟಗುಡ್ಡಗಳ ಪ್ರದೇಶವೆಂದು ಹೆಸರಿಸುವಂತೆ ಅಲ್ಲದೆ ಮೊರಸು ನಾಡಿನ ಬೇಡ ಪಡೆ ಗೆರಿಲ್ಲಾ ಯುದ್ಧದಲ್ಲಿ ಎತ್ತಿದ ಕೈ ಎಂಬ ವಿವರ ಕನ್ನಡ ಸಾಹಿತ್ಯ ಕೃತಿಗಳಲ್ಲಿ ನಮಗೆ ದೊರೆಯುತ್ತದೆ. ಆದುದರಿಂದ ಈ ಭಾಗದ ಜನರಿಗೆ ಅದರಲ್ಲೂ ವಿಶೇಷವಾಗಿ ಒಕ್ಕಲಿಗ ಮೊರಸು ಒಕ್ಕಲಿಗರೆಂದು ಹೆಸರಾಗಿರುವಂತೆ ಕಾಣುತ್ತದೆ.
ಗಂಗರ ಕಾಲದಿಂದಲೂ ಈ ಭಾಗಕ್ಕೆ ಮೊರಸು ನಾಡೆಂದು ಹೆಸರಿದ್ದಿತು. ಗಂಗರಾಜ ಪೆರ್ಮಾನಡಿಯ ಕಾಲದ ಶಾಸನವೊಂದರಲ್ಲಿ “ಸ್ವಸ್ತಿಶ್ರೀ ಪೆರ್ಮಾನಡಿ ಪ್ರಿಥಿವೀ ರಾಜ್ಯಗೆಯೆ ನೊಳಂಬ ಶಿವಮಾರಂ ಮೊರಸು ನಾಡುನಾಳುತ್ತಿರೆ[13]” ಎಂಬ ಉಲ್ಲೇಖವಿದೆ. ಮಾಧವ ವರ್ಮನ ಕಾಲದ ಶಾಸನವೊಂದರಲ್ಲಿ ಮಾಧವಮಹಾಧಿರಾಜರ್ ಕೊರದು ತಮ್ಮ ಕುಲ ಬ್ರಾಹ್ಮಣರ್ ಕಂಗಮಂಗಲವರಕ್ಕೆ ಕೊಣ್ಣಿಂದನಾಮ ಗೋತ್ರಸ್ಯ ಗತಿವರ್ಮ ಪಸೆತಾದು ಮೊರಸ ನಾಡ ಪೆಂರ್ಪ್ರಸುರ್ ನಾಮಗ್ರಾಮ ಅದರ ತಟಕದ ವಟಿಗೈ ಕಡೆಕೊಟ್ಟ ಮೂಡೈದಿಸೆಯದು”[14] ಎಂಬ ಉಲ್ಲೇಖವಿದೆ. ವಿಜಯನಗರದ ಕೃಷ್ಣದೇವರಾಯನ ಕಾಲದ ಶಾಸನವೊಂದರಲ್ಲಿ “ಮೊರಸೇನಾಡಕ್ಕೆ ಸಂಸ್ಥೆ ಹೊರಕೋಟ್ಯಾಖಸೀಮಗಂ ಸಂಸ್ಥಿತಂ ಪೂರ್ವದಿಗ್ಬಾಗೇ ಗೋಪುರ ಪಲ್ಲಿತ[15]” ಎಂಬ ಉಲ್ಲೇಖವಿದೆ. ಇದರಿಂದ ಗಂಗರಾಜ್ಯ ಸಂಸ್ಥಾಪಕರಲ್ಲೊಬ್ಬನಾದ ಮಾಧವನ ಕಾಲದಿಂದ ವಿಜಯನಗರದ ಹೆಸರಾಂತ ಚಕ್ರವರ್ತಿ ಕೃಷ್ಣದೇವಾರಾಯನ ಕಾಲದವರೆಗೆ ಈ ಪ್ರದೇಶಕ್ಕೆ ಮರಸುನಾಡೆಂದು ಹೆಸರಿದ್ದಿತೆಂಬುದು ಸ್ಪಷ್ಟವಾಗುತ್ತದೆ. ಶಾಸನಗಳಷ್ಟೇ ಅಲ್ಲದೆ ಕನ್ನಡ ಮತ್ತು ಸಂಸ್ಕೃತದ ಕೆಲವು ಕಾವ್ಯಗಳಲ್ಲಿಯೂ ಮರಸು ನಾಡಿನ ಉಲ್ಲೇಖ ದೊರೆಯುತ್ತದೆ. ಇವೆಲ್ಲಾ ಇತ್ತೀಚಿನವು. ಮೈಸೂರಿನ ಅರಸ ಚಿಕ್ಕದೇವರಾಜನ ವಿಜಯೋತ್ಸವ ಕುರಿತು ತಿರುಮಲಾರ್ಯ ಬರೆದಿರುವ ‘ಚಿಕ್ಕದೇವರಾಜ ವಿಜಯ’ ಕಾವ್ಯದಲ್ಲಿ ಮರಸು ನಾಡು ಮತ್ತು ಅದರ ಪಡೆಯ ಪ್ರಸ್ತಾಪ ಬರುತ್ತದೆ,
ಪಲರುವಮೊಳನಾಡದೊರೆಗಳ್
ಮಲೆನಾಡುಗರೊಡನೆ ಬೇಡ ಮೊರಸರುಮೆನ್ನಿ
ಬಲದೊಡಘರದಿರೆ ಧರೆಯೊಳ್
ಮಲೆಪರದಾರೆಂದು ನಿಂದನಂದಟಿಂದ [16] ಮೊರಸು ರಾಜ್ಯವ ಹೊಕ್ಕು ತುರುವನುಸೆರೆವಿಡಿ
ದಿರದೆಜನರ ಕಂಗೆಡಿಸಿ
ಶರಣು ಹೊಕ್ಕರಿಗೆ ನಂಬುಗೆಯ ಕೊಟ್ಟು ಮುಂದಕ್ಕೆ
ತೆರಳಿದನಾ ಖಾನನಾಗ [17]…..
ಮೇಲಿನ ಉದಾಹರಣೆಗಳು ವಿಜಯನಗರದ ಪಥನಾನಂತರವೂ ಯಲಹಂಕ ನಾಡಿನ ಮರಸು ನಾಡೆಂದು ಹೆಸರಿದ್ದ ಬಗೆಗೆ ಸೂಚನೆ ನೀಡುತ್ತವೆ. ಕಂಠೀರವ ನರಸರಾಜ ವಿಜಯದಲ್ಲಿ ತುಮಕೂರು ಮತ್ತು ಶಿವಗಂಗೆಯ ಮಾರ್ಗವಾಗಿ ರಣದುಲ್ಲಾಖಾನ ಮರಸು ನಾಡನ್ನು ಪ್ರವೇಶಿಸಿದನೆಂದು ವಿವರಣೆಯಿದೆ. ಈ ಎಲ್ಲ ಆಧಾರಗಳಿಂದ ಯಲಹಂಕ ನಾಡಿಗೆ ಅತ್ಯಂತ ಪ್ರಾಚೀನ ಕಾಲದಿಂದಲೂ ಮರಸು ನಾಡೆಂದು ಹೆಸರಿದ್ದಿತೆಂಬುದು ಖಚಿತವಾಗುತ್ತದೆ.
ಆವತಿ ನಾಡು ಮತ್ತು ಆ ಊರಿನ ಹೆಸರು ಬಂದ ಕಾರಣವನ್ನು ಕೊಡುವಲ್ಲಿ ಸಹ ಚರಿತ್ರೆಕಾರರು ಎಡವಿದ್ದಾರೆ. ಈ ವಂಶದ ಮೂಲಪುರುಷ ನೆಂದು ಕರೆಯಲಾದ ರಣಭೈರೇಗೌಡ ಮತ್ತು ಅವನ ಏಳು ಮಂದಿ ಸಹೋದರರು ಈಗಿನ ಆವತಿಯ ಪ್ರದೇಶದಲ್ಲಿ ನಿಂತರೆಂದೂ ಅಲ್ಲಿಯೇ ಕುಟೀರಗಳನ್ನು ನಿರ್ಮಿಸಿ ವಾಸಿಸಲಾರಂಭಿಸಿದರೆಂದೂ ಕೆಲಸಮಾಡುವಾಗ ರಣ ಭೈರೇಗೌಡನ ಮಗುವೊಂದನ್ನು ಕುಟೀರದ ಮುಂದಿದ್ದ ಹತ್ತಿಯ ಮರದ ರೆಂಬೆಗೆ ಜೋಲಿಯಲ್ಲಿ ಮಲಗಿಸಿ ನೇತುಹಾಕಿದ್ದರೆಂದೂ, “ಒಂದು ದಿನ ಮಧ್ಯಾಹ್ನ ತೊಟ್ಟಿಲಲ್ಲಿ ಮಗು ನಿದ್ರಿಸುತ್ತಿತ್ತು. ಸನಿಹದಲ್ಲಿ ಯಾರು ಇರಲಿಲ್ಲಬಿಸಿಲು ಮಗುವಿನ ಮುಖಕ್ಕೆ ಸರಿಯಾಗಿ ಬಿದ್ದಿತು, ಆ ಸಮಯಕ್ಕೆ ಹತ್ತಿ ಗಿಡದ ಪೊಟರೆಯಲ್ಲಿದ್ದ ಮಹಾಸರ್ಪವೊಂದು ಹೊರಬಂದು ಮಗುವಿನ ಮುಖಕ್ಕೆ ತನ್ನ ಬಿಚ್ಚಿದ ಹೆಡೆಯಿಂದ ನೆರಳುಹಾಯಿಸುತ್ತಿತ್ತು. ಈ ಗ್ರಾಮ ಹಾವು ಮರಕ್ಕೆ ಸ್ಥಳ. ಹಾವು – ಹತ್ತಿ ಆವತಿಯಾಗಿ ಖ್ಯಾತಿ ಹೊಂದುತ್ತದೆ. ಕಾಲ ಮುಂದುವರಿಯಿತು. ಒಂದು ಸಣ್ಣ ನಗರವೇ ಆಗಿ ಬೆಳೆಯುತ್ತಾ ಹೋಯಿತು.”[18] ಮೇಲಿನ ಹೇಳಿಕೆ ಅವೈಜ್ಞಾನಿಕವೂ ಚಾರಿತ್ರಿಕ ಅಂಶಗಳಿಗೆ ವಿರುದ್ಧವೂ ಆಗಿದೆ. ಇದು ರಾಜರಾದವರ ಜನ ಸಾಮಾನ್ಯರಿಗಿಂತ ಬೇರೆಯವರೂ ಉನ್ನತಮಟ್ಟದವರೂ ಎಂದು ತೋರಿಸಲು ಕಲ್ಪಿಸಿದ ಕಟ್ಟು ಕಥೆ. ಮಲಗಿದ ವ್ಯಕ್ತಿಯ ಮುಖಕ್ಕೆ ನೆರಳು ಮಾಡಿದ ಸರ್ಪ, ನಿರ್ಗತಿಕ ಹುಡುಗನಿಗೆ ಹಾರ ಹಾಕಿದ ಆನೆ, ದೇವರು ಕನಸಿನಲ್ಲಿ ಬಂದು ಇಂತಹವನು ರಾಜನಾಗುತ್ತಾನೆಂದು ಹೇಳುವುದು, ಇವೆಲ್ಲಾ ಸಾಮಾನ್ಯವಾಗಿ ಎಲ್ಲ ರಾಜವಂಶಗಳ ಬಗೆಗೂ ಜನಪದದಲ್ಲಿ ಇರುವ ನಂಬಿಕೆಗಳಾಗಿವೆ. ಆದುದರಿಂದ ಹಾವು – ಹತ್ತಿ ಎನ್ನುವುದು ಆವುತಿಯಾಯಿತೆಂಬುದು ಸರಿಯಲ್ಲ. ಆ ನಾಡಿಗೆ ಆ ಹೆಸರು ಬಂದುದು ಆಹುತಿಯಿಂದ. ಒಂದು ಕಾಲಕ್ಕೆ ನರಬಲಿಗೆ ಹೆಸರಾಗಿದ್ದ ಆಭಾಗಕ್ಕೆ ಆಹೆಸರು ಬಂದಿದೆ.
ವಿರಶೈವಧರ್ಮ ಹಬ್ಬುವುದಕ್ಕೂ ಮೊದಲು ಶೈವ ಸಂಪ್ರದಾಯದಲ್ಲಿ ಕಾಪಾಲಿ ಪಂಥ ಉಗ್ರವಾದಿಗಳದ್ದು. ಹೆಸರೇ ಸೂಚಿಸುವಂತೆ ನರಕಪಾಲ ಹಿಡಿದ ಉದಾಹರಣೆ. ಕಾಳಿಯ ಕಲ್ಪನೆಯೂ ಹೀಗಯೇ ಬಂದದು. ಈ ಪಂಥದ ಜನರಲ್ಲಿ ನರಬಲಿ ಜಾರಿಯಲ್ಲಿದ್ದುದಕ್ಕೆ ಅನೇಕುದಾಹರಣೆಗಳು ದೊರೆಯುತ್ತವೆ ಮರಸು ಒಕ್ಕಲಿಗರಲ್ಲಿ ಇಂತಹ ನರಬಲಿ ಜಾರಿಯಲ್ಲಿದ್ದ ಬಗೆಗೆ ಈ ಹಿಂದೆ ಸೂಚಿಸಿದ ಶಿವ ಮತ್ತು ಮೋಹಿನಿಯರ ಸಂಗಮದ ಕಥೆಯನ್ನು ಇಲ್ಲಿ ಜ್ಞಾಪಿಸಿಕೊಳ್ಳಬಹುದು. ರೈತ ರಾಗಿಯ ತೆಂಡೆಯತ್ತ ತೋರಿದ ಬೆರಳನ್ನು ಕತ್ತರಿಸಿ ಹಾಕಲು ಶಿವ ಯೋಚಿಸಿದ. ಅಷ್ಟುಹೊತ್ತಿಗೆ ಅಲ್ಲಿಗೆ ಬಂದ ಅವನ ಹೆಂಡತಿ ತನ್ನ ಗಂಡನ ಬೆರಳನ್ನು ಕತ್ತರಿಸಬಾರದೆಂದೂ ಅವನೊಂದು ಬೆರಳಿಗೆ ಪ್ರತಿಯಾಗಿ ತನ್ನ ಎರಡು ಬೆರಳುಗಳನ್ನು ಕೊಡುವುದಾಗಿಯೂ ಪ್ರಾರ್ಥಿಸಿಕೊಂಡಳು. ಅದರಂತೆ, There is a peculiar religious rite performed among these people. Their women offer as sacrifice to Bhairava linga or Bandideraru (the shiva Phallaus so called) the first joints of their. Right hand ring and little fingrs. Which are cut off by the village carpenter……. ಎಂಬ ಪದ್ಧತಿ ನಡೆದುಕೊಂಡು ಬಂದಿದೆ. ಈಗಲೂ ಈ ಭಾಗದಲ್ಲಿ ಹಿರಿಯರು ಬಹಳ ಕಾಲದ ಹಿಂದೆ ಮನೆಯ ಹಿರಿಯ ಮಗಳನ್ನು ಬಲಿಕೊಡುತ್ತಿದ್ದರಂತೆ, ಆಮೇಲೆ ಭೈರಾಜ ಎಂಬುವನು ಇದನ್ನು ತಪ್ಪಿಸಿದನಂತೆ ಎಂದು ಹೇಳುತ್ತಾರೆ. ಹೀಗೆ ಮೊದಲಿಗೆ ಮಗಳನ್ನು ಬಲಿಕೊಡುವುದರಿಂದ ಬೆರಳಿಗಿಳಿದಿರಬೇಕು. ಈಗಲೂ ಆ ಭಾಗದವರನ್ನು ಬೆರಳೊಕ್ಕಲಿಗರೆಂದು ಕರೆಯುತ್ತಾರೆ. ಮೇಲೆಹೇಳಿದ ಭೈರರಾಜ ಒಂದನೆಯ ಭೈರದೇವನೆಂದು ಊಹಿಸಲವಕಾಶವಿದೆ. ಏಕೆಂದರೆ ಅವನಿಗೆ ಸಹಾಯಕನಾಗಿದ್ದ ನಾಡ ಸೇನ ಬೋವ ಅಲಾಳ ಇಂತಹ ದುಷ್ಟ ಪದ್ದತಿಯನ್ನು ತಪ್ಪಿಸುವಲ್ಲಿ ನೆರವಾಗಿರಬೇಕೆಂದು ಕಾಣುತ್ತದೆ.
ಕಾಲ ಬದಲಾದಂತೆ ಜನಗಳಲ್ಲಿ ಮನೆ ಮಾಡಿಕೊಂಡಿರುವ ನಂಬಿಕೆಗಳೂ ಬದಲಾಗುತ್ತಾ ನಡೆಯುತ್ತವೆ. ಅಂತೆಯೆ ಮರಸು ನಾಡಿನವರಲ್ಲಿ ನರಬಲಿಯ ಪದ್ದತಿಯೂ ಮಾರ್ಪಾಡಾಯಿತು. ಹಿರಿಯ ಮಗಳನ್ನೇ ಬಲಿಕೊಡುತ್ತಿದ್ದವರು ಎರಡು ಬೆರಳುಗಳನ್ನು ಕೊಡಲಾರಂಭಿಸಿದರು. ಒಂದನೆಯ ಕೆಂಪೇಗೌಡ ಈ ಪದ್ದತಿಯನ್ನು ಸಂಪೂರ್ಣವಾಗಿ ನಿಷೇಧಿಸಿದಂತೆ ಕಾಣುತ್ತದೆ. ಜನರ ಮನದಾಳದಲ್ಲಿ ತಲೆತಲಾಂತರಗಳಿಂದ ಬೇರೂರಿದ್ದ ಒಂದು ಪದ್ಧತಿಯನ್ನು ಒಮ್ಮೆಲೇ ತೆಗಿಯುವುದು ನಿರಂಕುಶಾಧಿಕಾರಿಯಾದ ರಾಜನಿಗೂ ಕೆಲವೊಮ್ಮೆ ಕಷ್ಟ ಸಾಧ್ಯ. ಆದುದರಿಂದಲೇ ಹಿಟ್ಟಿನ ಅಥವಾ ಲೋಹದ ಪ್ರತಿಮೆ ಮಾಡಿಸಿ ಬಲಿ ಹಾಕುವುದು ಮುಂದುವರಿಯಿತು. ರಾಜನ ವ್ಯಾಪ್ತಿಯಿಂದದೂರವಾದ ಗ್ರಾಮಾಂತರ ಪ್ರದೇಶಗಳಲ್ಲಿ ಬೆರಳು ಕೊಡುವ ಪದ್ಧತಿ ಮುಂದುವರಿದುದಕ್ಕೆ ಉದಾಹರಣೆಗಳಿವೆ. “The people may roughly be classed under three heads: 1) Those whose women offer the above said sacrifice, 2)Those who do not perfofm the rite, 3) Those who offer a golden substitute. These section however freely intermarry with one another and it is only in performance of the sacrifice that difference between them exists.[19] ಮೇಲಿನ ಹೇಳಿಕೆ ಇತ್ತೀಚಿನವರೆಗೂ ಈ ಜನರಲ್ಲಿ ಬೆರಳನ್ನು ಬಲಿಕೊಡುವ ಪದ್ಧತಿಯಿತ್ತೆಂಬುದನ್ನು ಶ್ರುತಪಡಿಸುತ್ತದೆ. ಇಂದಿಗೂ ಜನಪದ ಬೈಗುಳದಲ್ಲಿ ‘ನಿನ್ನ ಆವುತಿ’ ಕೊಡ ಎಂಬ ಮಾತು ಗ್ರಾಮೀಣ ಜನರಲ್ಲಿ ವಿಶೇಷವಾಗಿ ಒಕ್ಕಲಿಗರಲ್ಲಿ ಉಳಿದುಕೊಂಡಿದೆ. ಒಂದು ಕಾಲಕ್ಕೆ ನರಬಲಿಯಾಗಿದ್ದದು ಕ್ರಮೇಣವಾಗಿ ಬೆರಳು, ಪ್ರತಿಮೆ ಮುಡಿ ಕೊಡುವುದು ಹೀಗೆ ಲಯವಾಗುತ್ತಾ ಬಂದಿತು. ಹೀಗೆ ಆಹುತಿ ಕೊಡುತ್ತಿದ್ದ ಆ ಜಾಗಕ್ಕೆ ಆಹುತಿ ಎಂದೇ ಹೆಸರಾಯಿತು. ಅನಂತರ ಆಹುತಿಯಾಯಿತೇ ವಿನಾ ಹಾವು – ಹತ್ತಿ ಎಂಬುದು ಸರಿಯಲ್ಲ.
ಬೆಂಗಳೂರು ನಗರ ನಿರ್ಮಾಣದ ಬಗೆಗೆ ಖಚಿತವಾದ ಚಾರಿತ್ರಿಕ ಆಧಾರಗಳು ದೊರೆಯುವುದಿಲ್ಲ. ಒಂದನೆಯ ಕೆಂಪೇಗೌಡನ ಕಾಲದಲ್ಲಿ ಈ ಭಾಗ ಕಾಡಾಗಿತ್ತು. ಎಂದೂ ಅಲ್ಲಿ ಈ ಹಿಂದೆಯೇ ಒಂದು ನಗರವಿತ್ತು ಎಂದೂ ವಾದವಿವಾದಗಳೆದ್ದಿವೆ. ಅದೇನೇ ಇರಲಿ, ಬೆಂಗಳೂರು ನಗರದ ನಿರ್ಮಾಣದ ಬಗೆಗೆ ಒಂದು ಸ್ಪಷ್ಟ ತೀರ್ಮಾನಕ್ಕೆ ಬರುವುದು ಸಾಧ್ಯ. ಏಕೆಂದರೆ ಒಂದನೆಯ ಕೆಂಪೇಗೌಡ ವಿಜಯನಗರದ ಅರಸನಾದ ಕೃಷ್ಣದೇವರಾಯ ಮತ್ತು ಅಚ್ಚುತರಾಯ ಇವರಿಗೆ ಬಹಳ ಆಪ್ತನಾಗಿದ್ದನು. ಇವನ ಕಾಲದಲ್ಲಿ ಯಲಹಂಕ ನಾಡು ಸಂಪತ್ತು ಮತ್ತು ಸಮೃದ್ಧಿಯ ನಾಡಾಗಿದ್ದಿತು. ದಕ್ಷಿಣದಿಂದ ವಿಜಯನಗರದ ಪ್ರಬಲ ರಕ್ಷಣೆಯಾಗಿದ್ದುದು ಯಲಹಂಕ ನಾಡು. ಈ ಕಾರಣದಿಂದಾಗಿ ಒಂದನೆಯ ಕೆಂಪೇಗೌಡ ಹಲವಾರು ಬಾರಿಯಾದರೂ ರಾಜಧಾನಿಗೆ ಭೇಟಿಕೊಟ್ಟಿರಬೇಕು. ಇದೇ ಕಾಲದಲ್ಲಿಯೇ ವಿಜಯನಗರ ಲೋಕವಿಖ್ಯಾತ ಮಹಾನಗರವಾಗಿತ್ತು. ಪ್ರಾಯಃ ಈ ಅದ್ದೂರಿಯ ರಾಜಧಾನಿ ಕೆಂಪೇಗೌಡನ ಮೇಲೆ ಬಹಳ ಪರಿಣಾಮ ಮಾಡಿದ್ದಿರಬೇಕು. ಸ್ವಭಾವತಃ ಮಹಾತ್ವಾಕಾಂಕ್ಷಿಯೂ, ಸಮರ್ಥನೂ ಆದ ಕೆಂಪೇಗೌಡನಿಗೆ ತಾನೇಕೆ ಇಂತಹ ಒಂದು ನಗರವನ್ನು ನಿರ್ಮಾಣ ಮಾಡಬಾರದು ಎಂದು ಅನ್ನಿಸಿರಬೇಕು. ಈ ಕಾರ್ಯಕ್ಕೆ ಬೇಕಾದ ಚಕ್ರವರ್ತಿಯ ಅನುಮೋದನೆ ದೊರೆಯುವುದರಲ್ಲಿಯೂ ಅವನಿಗೇನೂ ಅನುಮಾನವಿರಲಿಲ್ಲ. ಏಕೆಂದರೆ ಒಂದನೆಯ ಕೆಂಪೇಗೌಡ ವಿಜಯನಗರದ ಅತ್ಯಂತ ಸಮರ್ಥನೂ ಆಪ್ತನೂ ಆದ ಸಾಮಂತ ರಾಜನಾಗಿದ್ದ. ಈ ಎಲ್ಲ ಪೂರ್ವ ತಯಾರಿಗಳನ್ನು ಮಾಡಿಕೊಂಡು ಒಂದು ಸೂಕ್ತ ಸ್ಥಳ ಮತ್ತು ಒಳ್ಳೆಯ ಮುಹೂರ್ತವನ್ನು ಕಾಯುತ್ತಿದ್ದ. ಆಗ ಯಲಹಂಕದಿಂದ ಅನತಿ ದೂರದಲ್ಲಿಯೇ ಇದ್ದ ಈಗಿನ ಬೆಂಗಳೂರು ಭಾಗ ಅವನ ಮನಸ್ಸಿಗೆ ಬಂದಿರಬೇಕು. ಈ ಭಾಗಕ್ಕೆ ಶಿವನಸಮುದ್ರ ಎಂಬ ಹೆಸರಿದ್ದಿತೆಂದೂ ಅದನ್ನು ವಿಜಯನಗರದ ಅರಸರು ನಗರ ನಿರ್ಮಾಣಕ್ಕಾಗಿ ಕೆಂಪೇಗೌಡನಿಗೆ ಕೊಟ್ಟರೆಂದೂ ಕೆಲವುರ ವಿದ್ವಾಂಸರು ಅಭಿಪ್ರಾಯಪಡುತ್ತಾರೆ. ಈ ಬಗೆಗೆ ಖಚಿತವಾಗಿ ಹೇಳಲು ಬರುವುದಿಲ್ಲ. ವಿಜಯನಗರದ ಅರಸರು ಶಿವನಸಮುದ್ರ ಪ್ರಾಂತವನ್ನು ಯಲಹಂಕ ನಾಡಿಗೆ ವಹಿಸಿದ ಉಲ್ಲೇಖವೇನೋ ಶಾಸನಗಳಲ್ಲಿ ದೊರೆಯುತ್ತದೆ. ಆದರೆ ಅದು ಬೆಂಗಳೂರು ಮತ್ತು ಸುತ್ತಮುತ್ತಲಿನ ಪ್ರದೇಶ ಎಂದು ಹೇಳಲಾಗುವುದಿಲ್ಲ. ಏಕೆಂದರೆ ರಾಜಧಾನಿ ಯಲಹಂಕಕ್ಕೆ ಅಷ್ಟು ಹತ್ತಿರದಲ್ಲಿದ್ದ ಭಾಗ ಕೆಂಪೇಗೌಡನ ವಂಶಸ್ಥರಿಗೆ ಸೇರಿರಲಿಲ್ಲವೆ? ಇದು ನಂಬಲುಸಾಧ್ಯ ವಾದ ವಿಷಯ. ಬಹಳ ಹಿಂದಿನಿಂದಲೂ ಈ ಭಾಗಗಳೆಲ್ಲ ಯಲಹಂಕ ನಾಡಿಗೆ ಸೇರಿದ್ದು ಎಂಬುವುದಕ್ಕೆ ಆಧಾರಗಳಿವೆ. ಈ ಕಾರಣದಿಂದಾಗಿ ಶಿವನಸಮುದ್ರ ಎಂಬುದು ಕಾವೇರಿಯ ಪ್ರದೇಶವಾಗಿದ್ದು ಅದನ್ನು ವಿಜಯನಗರದ ಅರಸರು ಯಲಹಂಕ ರಾಜರಿಗೆ ವಹಿಸಿಕೊಟ್ಟಿರಬೇಕು ಎಂದು ಊಹಿಸಲು ಅವಕಾಶವಿದೆ.

ಜಾನಪದ ಶೋಧ: ೫. ಯಲಹಂಕ ಪ್ರಭುಗಳು ಹೊರಗಿನಿಂದ ಬಂದವರೆ? (೨)
ಬೆಂಗಳೂರು ನಗರವನ್ನು ಒಂದನೆಯ ಕೆಂಪೇಗೌಡ ಮೊಟ್ಟಮೊದಲಿಗೆ ಸ್ಥಾಪಿಸಿದನೆ ಅಥವಾ ಈ ಹಿಂದೆಯೇ ಅಲ್ಲಿ ಒಂದು ಗ್ರಾವೊ ನಗರವೊ ಇದ್ದಿತೆ, ಎಂಬ ಬಗೆಗೆ ಖಚಿತವಾದ ಚಾರಿತ್ರಿಕ ಆಧಾರಗಳು ದೊರೆಯುವುದಿಲ್ಲ ಎಂದೇ ಹೇಳಬೇಕು. ಈ ನಗರ ನಿರ್ಮಾಣದ ಬಗೆಗೆ ಮೂರು ಕಥೆಗಳು ಹುಟ್ಟಿಕೊಂಡಿವೆ. ಮೊದಲನೆಯದು ಒಮ್ಮೆ ಹೊಯ್ಸಳ ಚಕ್ರವರ್ತಿ ಬಲ್ಲಾಳರಾಯ ಬೇಟೆಗಾಗಿ ಈ ಪ್ರದೇಶದ ಕಾಡಿಗೆ ಬಂದ ಮೃಗವೊಂದನ್ನು ಅಟ್ಟಿಸಿಕೊಂಡು ಹೊರಟ ಭರತದಲ್ಲಿ ಅವನು ತನ್ನ ಹಿಂಬಾಲಕರಿಂದ ದೂರವೂ ಬೇರೆಯೂ ಆದ ಈಗಿನ ಬೆಂಗಳೂರು ನಗರ ಪ್ರದೇಶಕ್ಕೆ ಬಂದಾಗ ಮೃಗ ಕಣ್ಣಿಗೆ ಕಾಣದಾಯಿತು. ಆಗ ಬಲ್ಲಾಳರಾಯ ಅಲ್ಲಿಯ ಮರವೊಂದರ ನೆರಳಲ್ಲಿ ವಿಶ್ರಮಿಸಲಾರಂಭಿಸಿದ. ಊಟದ ಸಮಯ ಮೀರಿ ಗಡ್ಡೆ ಗೆಣಸು ದೊರೆಯುವುದೇ ಎಂದು ಆತ ಸುತ್ತಲೂ ನೋಡಿದ. ಅನತಿದೂರದಲ್ಲಿ ಹೊಗೆ ಏಳುವುದು ಕಂಡಿತು. ಹತ್ತಿರ ಹೋಗಿ ನೋಡಿದಾಗ ಅದೊಂದು ಗುಡಿಸಲು. ಅಲ್ಲಿ ಮುದುಕಿಯೊಬ್ಬಳಿದ್ದಳು. ಬಲ್ಲಾಳರಾಯ ಹಸಿವಿನಿಂದಾಗಿ ತಿನ್ನಲು ಏನಾದರೂ ಹಣ್ಣು ಹಂಪಲು, ಗಡ್ಡೆಗೆಣಸು ದೊರೆಯುವುದೇ ಎಂದು ಆತ ಸುತ್ತಲೂ ನೋಡಿದ. ಅನತಿದೂರದಲ್ಲಿ ಹೊಗೆ ಏಳುವುದು ಕಂಡಿತು. ಹತ್ತಿರ ಹೋಗಿ ನೋಡಿದಾಗ ಅದೊಂದು ಗುಡಿಸಲು. ಅಲ್ಲಿ ಮುದುಕಿಯೊಬ್ಬಳಿದ್ದಳು. ಬಲ್ಲಾಳ ರಾಯ ಹಸಿವಿನಿಂದಾಗಿ ತಿನ್ನಲು ಏನಾದರೂ ದೊರೆಯುವುದೇ ಎಂದು ಆ ಮುದುಕಿಯನ್ನು ಕೇಳಿದ. ಆಕೆ ತನ್ನಲ್ಲಿದ್ದ ಬೆಂದ ಹುರುಳಿಕಾಳನ್ನು ಅವನಿಗೆ ನೀಡಿದಳು. ಇದರಿಂದ ಸಂತೃಪ್ತನಾದ ಅವನು ಇದು ಅನ್ನದೊರೆಯುವ ಪುಣ್ಯಭೂಮಿ ಎಂದು ಒಂದು ನಗರ ನಿರ್ಮಾಣ ಮಾಡಿದ. ಅದಕ್ಕೆ ಬೆಂದ ಕಾಳೂರು ಎಂದು ಹೆಸರಿಟ್ಟ. ಅದು ಮುಂದೆ ಬೆಂಗಾಳೂರಾಗಿ ಬೆಂಗಳೂರಾಯಿತು. ಎರಡನೆಯದು? ಮೇಲಿನ ಕಥೆಯನ್ನೇ ಒಂದನೆಯ ಕೆಂಪೇಗೌಡನಿಗೆ ಅನ್ವಯಿಸಿ ಹೇಳುತ್ತಾರೆ. ಬಹುಶಃ ಇದು ನಂಬಬಹುದಾದಂತಹ ಕಥೆ. ಏಕೆಂದರೆ ದೂರದ ದ್ವಾರಸಮುದ್ರದಿಂದ ಬಲ್ಲಾಳರಾಯ ಇಲ್ಲಿಗೆ ಬೇಟೆಗೆ ಬಂದಿದ್ದ ಎನ್ನುವುದು ಹೆಚ್ಚು ಸತ್ಯವಾಗುತ್ತದೆ. ಮೂರನೆಯದು ರಾಜನೊಬ್ಬ ಇಲ್ಲಿಗೆ ಬೇಟೆಗೆ ಎನ್ನುವುದಕ್ಕಿಂತ ಹತ್ತಿರದ ಯಲಹಂಕದಲ್ಲಿದ್ದ ಒಂದನೆಯ ಕೆಂಪೇಗೌಡ ಬೇಟೆಗೆ ಬಂದಿದ್ದ. ಆಗ ಮೊಲವೊಂದು ನಾಯಿಯನ್ನು ಎದುರಿಸಿ ನಿಂತಿತು. ಇದು ಗಂಡುಭೂಮಿ ಎಂದು ಅರಿತ ಅವನು ಇಲ್ಲಿ ಒಂದು ನಗರ ನಿರ್ಮಿಸಿದ. (ಇಂದು ಬೆಂಗಳೂರಿನಲ್ಲಿರುವ ಹೊರಗಿನವರ ಪ್ರಭಾವ ಮತ್ತು ಹಾವಳಿಗಳನ್ನು ನೋಡಿದರೆ ಇದು ಸತ್ಯ ಅನ್ನಿಸುವುದಿಲ್ಲ.) ಈ ಯಾವ ಕಥೆಯೂ ಬೆಂಗಳೂರು ನಿರ್ಮಾಣದ ಬಗೆಗೆ ಚಾರಿತ್ರಿಕ ಆಧಾರಗಳಾಗುವುದಿಲ್ಲ.
ಬೆಂಗಳೂರು ನಗರದ ಸ್ಥಾಪನೆ ಮತ್ತು ಪ್ರಾಚೀನತೆಯ ಬಗೆಗಿನ ಮತ್ತೊಂದು ಹೇಳಿಕೆ ಹೀಗಿದೆ. ಕ್ರಿ.ಶ. ೯೦೦ರ ಪೂರ್ವದಲ್ಲಿ ಬೆಂಗಳೂರು ದಿವ್ಯನಗರವಾಗಿತ್ತೆಂಬುದು. ಈಗಿನ ಬೆಂಗಳೂರಿನ ದಕ್ಷಿಣಕ್ಕೆ ಸುಮಾರು ಎಂಟು ಮೈಲಿ ದೂರದಲ್ಲಿರುವ ಬೇಗೂರು ಗ್ರಾಮದಲ್ಲಿ ದೊರೆತ ಶಾಸನವೊಂದರಿಂದ (ಬೆಂಗಳೂರು ೮೩) ತಿಳಿದುಬಂದಿದೆ. ಇಲ್ಲಿಯ ನಾಗೇಶ್ವರ ದೇವಸ್ಥಾನದ ಮುಂಗಡೆಯ ಹಜಾರದ ಗೋಡೆಯೊಳಗೆ ಒಂದು ಜೈನ ಶಾಸನವಿದೆ. ಈ ಶಾಸನದಲ್ಲಿ ಬೆಂಗಳೂರು ಎಂಬ ಪದವಿದೆ.[1] ಮೇಲಿನ ಹೇಳಿಕೆ ಬೆಂಗಳೂರು ಗಂಗರ ಕಾಲದಿಂದ ಅಸ್ತಿತ್ವದಲ್ಲಿತು ಎಂಬುದನ್ನು ಶ್ರುತಪಡಿಸುತ್ತದೆ. ೧೯೭೫ರಲ್ಲಿ ಕೆಂಗೇರಿಯ ವಿದ್ಯಾಪೀಠದಲ್ಲಿ ನಡೆದ ಬರಹಗಾರರ ಕೂಟದಲ್ಲಿ ನಾನು ಸುಮಾರು ಎರಡು ತಿಂಗಳುಗಳ ಕಾಲ ಇದ್ದೆ. ಆಗ ಅಲ್ಲಿಯ ಪಕ್ಕದ ಜಮೀನೊಂದರ ಒಡೆಯ ಚನ್ನೇಗೌಡ ಎಂಬ ವೃದ್ಧರ ಪರಿಚಯವಾಯಿತು. ಅವರು ತಮ್ಮ ವಂಶದ ಪೂರ್ವಿಕರ ಬಗೆಗೆ ಕಥೆಯೊಂದನ್ನು ಹೇಳಿದರು. ಅದರಂತೆ ಅವರ ಹಿರಿಯರು ಗಂಗರ ಸೇನೆಯಲ್ಲಿದ್ದರಂತೆ. ಆ ಸೈನ್ಯ ಒಮ್ಮೆ ಯುದ್ಧವೊಂದರಲ್ಲಿ ತೊಡಗಿದ್ದಾಗ ಅವರು ಗಾಯಗೊಂಡರು. ಹೀಗೆ ಗಾಯಗೊಂಡ ಗಂಗರ ಬೆಂಗಾವಲು ಪಡೆಯ ಶೂರರುಗಳಿಗಾಗಿ ಒಂದು ಗ್ರಾಮವನ್ನು ನಿರ್ಮಿಸಿದರು. ಅದೇ ಬೆಂಗಾವಲಾಳೂರು. ಮುಂದೆ ಅದು ಜನರ ಬಾಯಲ್ಲಿ ಬೆಂಗಳೂರಾಯಿತು. ಇದಕ್ಕೆ ಪೋಷಕವಾಗಿ ಇದೇ ಹೋಬಳಿಯ ಆಗರ ಗ್ರಾಮದ ಶಾಸನವೊಂದನ್ನು ಗಮನಿಸಬೇಕು. “Judging from the inscription E. C IX Bangalore 70 at this village, it appears to be an old place, and to have been under the rule of the chief of Nagattaraa, a subordinate of the Ganga kingsatyavakya Permadi in the 9th Centrury. Inscriptions were in existence in the 8th century. The artillery practice ground is on the agaram plain’’[2] ಕೆಂಗೇರಿಯ ಹಿರಿಯರೊಬ್ಬರು ಹೇಳಿದ ತಮ್ಮ ಪೂರ್ವಿಕರ ಕಥೆಗೂ ಇದಕ್ಕೂ ಸಂಬಂಧವಿದ್ದಂತೆ ಕಂಡುಬರುತ್ತದೆ. ಅಷ್ಟೇ ಅಲ್ಲ. ವಿವಾದಕ್ಕೊಳಗಾಗಿರುವ ಬೆಂಗಳೂರು ಹೆಸರಿನ ಬಗ್ಗೆಯೂ ಇದು ಬೆಳಕನ್ನು ಚೆಲ್ಲುತ್ತದೆ. ಆದುದರಿಂದ ಬೆಂಗಳೂರು ಗಂಗರ ಬೆಂಗಾವಲುಗಳಾಗಿ ಕಟ್ಟಿದ ಸ್ಥಳವಾಗಿ ಅನಂತರ ಬೆಂಗಳೂರಾಗಿದೆ. ಎಂದು ಊಹಿಸಲವಕಾಶವಿದೆ. ಬೆಂದ ಕಾಳು ಕಥೆಗಿಂತ ‘ಬೆಂಗಾವಲಾಳ್‌’ ಹೆಚ್ಚು ವಾಸ್ತವವಾಗಿ ಕಾಣುತ್ತದೆ. ಇತ್ತೀಚೆಗೆ ಸುಧಾವಾರ ಪತ್ರಿಕೆಯ “ಕೋಟೆಯ ವೆಂಕಟೇಶ್ವರ ದೇವಾಲಯ” ಕುರಿತ ಲೇಖನವೊಂದರಲ್ಲಿ “ವೆಂಕಟೇಶ್ವರನ ಊರು ವೆಂಕಟೂರು, ವೆಂಗಳೂರು, ಬೆಂಗಳೂರಾಗಿರಬಹುದು.” ಬೆಂಗಳೂರು ಎಂಬ ಹೆಸರಿನ ಬಗ್ಗೆ ಇಂತಹ ಅನೇಕ ಊಹೆಗಳನ್ನು ಮಾಡಬಹುದು. ಉದಾಹರಣೆಗೆ ಕೆಂಪುಕಲ್ಲು ಕೆಂಗಲ್‌ ಆದ ಹಾಗೆ ಬೆಣಕಲ್ಲು ಅಥವಾ ಬಿಳಿಯ ಕಲ್ಲು ಬೆಂಗಿಲ್‌ ಆಗಿ ಅನಂತರ ಬೆಂಗಲ್ಲೂರು ಬೆಂಗಳೂರಾಗಿರಬಹುದು. ಮತ್ತೊಂದು. ಇದು ಬಹಳ ಹಿಂದೆ ಜೈನಕ್ಷೇತ್ರವಾಗಿದ್ದಿತೆಂದೂ ಇಲ್ಲಿ ಅನೇಕ ಮುನಿಗಳು ಇದ್ದರೆಂದೂ ಚರಿತ್ರೆಕಾರರು ಹೇಳಿದ್ದಾರೆ. ಜೈನಮುನಿಗಳು ಬೆಂದಕಲ್ಲಿನ ಮೇಲೆ ತಪಸ್ಸು ಮಾಡಿದ ಕಥೆ ನಮಗೆ ದೊರೆಯುತ್ತದೆ. “ಭಟಾರರ್‌ಚರಿಗೆವೋದರನ್ನೆಗಂ ಪಿಂದೆ ಪಾಪ ಕರ್ಮಂಯೋಗಶಿಲೆಯ ಮೇಗುಮುಂ ಕೆಪಗುಮಂ ಬಳಸಿಯುಂ ಪಲವೂ ಪಿರಿಯವುಮಪ್ಪ ತಱಿಯಪುಳ್ಳಿಗಂ ಕಡಿದೊಟ್ಟಿ ಕಿಚ್ಚನಿಕ್ಕೆ ಸುಟ್ಟ ಕಿಚ್ಚಿನ ಬಣ್ಣದಂತಾಗಿ ಶಿಲೆಯ ಮಾಡಿ[3] ಎಂಬಂತಹ ಹೇಳಿಕೆಗಳಿವೆ. ಆದುದರಿಂದ ಬೆಂದಕಲ್ಲೂರು, ಬೆಂಗಳೂರಾಗಿದೆ ಎಂದು ಊಹಿಸಿದರೂ ಬೆಂಗಳೂರಿನಷ್ಟೆ ಸೊಗಸಾಗಿರುತ್ತದೆ. ಆದರೆ ಇವುಗಳಿಗೆ ಕೊನೆಯಲ್ಲಿ? ಬೆಂಗವಲಾಳೂರು ಬೆಂಗಳೂರಾಗಿದೆ ಎಂಬುದು ಹೆಚ್ಚು ವಾಸ್ತವವಾಗಿಯೂ ತರ್ಕಬದ್ಧಾಗಿಯೂ ಕಂಡುಬರುತ್ತದೆ.
ಬೆಂಗಳೂರು ಎಂಬ ಹೆಸರು ಗಂಗರ ಕಾಲದ ಶಾಸನಗಳಲ್ಲಿಯೇ ದೊರೆಯುವುದರಿಂದ ಆ ಹೆಸರಿನ ಒಂದು ಊರು ಈ ಭಾಗದಲ್ಲಿತ್ತೆಂಬುದರಲ್ಲಿ ಯಾವ ಅನುಮಾನವೂ ಕಂಡುಬರುವುದಿಲ್ಲ. ಇದಕ್ಕೆ ಪೋಷಕವಾಗಿ ಮತ್ತೊಂದು ಕಥೆ ಹೀಗೆ ಪ್ರಚಲಿತವಿದೆ. ಯಲಹಂಕದ ಅರಸು ಮನೆತನಕ್ಕೂ ಬೆಂಗಳೂರಿನ ಕೆಲವು ಹಿರಿಯ ಗೌಡರುಗಳ ಮನೆತನಕ್ಕೂ ನೆಂಟಸತಿಕೆಯಿದ್ದಿತು. ಅವರಲ್ಲಿ ಪರಸ್ಪರ ಕೊಳು ಕೊಡುಗೆಗಳು ನಡೆಯುತ್ತಿದ್ದವು. ಒಂದನೆಯ ಕೆಂಪೇಗೌಡನ ತಾಯಿ ಮತ್ತು ಪತ್ನಿ ಬೆಂಗಳೂರಿನವರು. ಈ ಕಾರಣದಿಂದಾಗಿ ಅವನು ಬೆಂಗಳೂರಿಗೆ ಆಗಾಗ ಭೇಟಿ ಕೊಡುತ್ತಿದ್ದುದುಂಟು. ಒಂದನೆಯ ಕೆಂಕೇಗೌಡ ಪ್ರತಿ ಸಲ ವಿಜಯನಗರಕ್ಕೆ ಹೋಗಿ ಬಂದಾಗಲೂ ಅಂತಹ ಒಂದು ನಗರ ನಿರ್ಮಿಸುವ ಆಸೆ ಹೆಚ್ಚುತ್ತಲೇ ಇತ್ತು. ವಿಜಯನಗರದ ಅರಸರ ಅನುಮತಿಯೂ ದೊರೆತಿದ್ದಿತು. ತನ್ನ ತಾಯಿ ಮತ್ತು ಪತ್ನಿಯ ಊರೆಂಬ ಅಕ್ಕರೆ, ಇಲ್ಲಿನ ಪ್ರಕೃತಿ ಮತ್ತು ವಾಯುಗುಣದ ಆಕರ್ಷಣೆ ಇವುಗಳಲ್ಲಿ ಯಾವುದೋ ಅಥವಾ ಎಲ್ಲವುಗಳೋ ಕೆಂಪೇಗೌಡನಿಗೆ ಇಲ್ಲಿ ಒಂದು ಬೃಹತ್‌ ನಗರ ನಿರ್ಮಾಣ ಮಾಡುವ ಸ್ಫೂರ್ತಿಯನ್ನು ನೀಡಿರಬೇಕು.
ಬೆಂಗಳೂರಿನ ಉಪನಗರವಾದ ಯಶವಂತಪುರವದಲ್ಲಿ ಅಗೆತ ಮಾಡಿದಾಗ ರೋಮನ್‌ ಚಕ್ರಾಧಿಪತ್ಯದ ಚಕ್ರವರ್ತಿ ಕ್ಯಾಲಿಗುಲನ ಅಂಕಿತವಿರುವ ಸುವರ್ಣ ನಾಣ್ಯಗಳು ದೊರೆತವೆಂದೂ ಆದ್ದರಿಂದ ಬೆಂಗಳೂರು ೨೦೦೦ ವರ್ಷಗಳ ಹಿಂದೆಯೇ ಸಂಪದ್ಭರಿತವಾದ ನಗರವಾಗಿದ್ದಿರಬೇಕೆಂದು ಸಂಶೋಧಕರು ಸೂಚಿಸಿದ್ದಾರೆ. ಇದರಿಂದ ಬೆಂಗಳೂರು ಒಂದು ಕಾಲಕ್ಕೆ ಮಹಾನಗರವಾಗಿದ್ದಿತೆಂದೂ, ಅನಂತರ ಅದು ಕಾರಣಾಂತರಗಳಿಂದ ನಾಶವಾಗಿದ್ದಿತೆಂದೂ ಚರಿತ್ರಕಾರರ ಅಭಿಪ್ರಾಯವೆಂದಾಗುತ್ತದೆ. ಈ ವಿಷಯವನ್ನು ತಿಳಿದಿದ್ದ ಒಂದನೆಯ ಕೆಂಪೆಗೌಡ ಆ ನಗರವನ್ನು ಪುನನಿರ್ಮಿಸಲು ಮನಸ್ಸು ಮಾಡಿದ. ರೋಮನ್‌ ನಾಣ್ಯಗಳು ದೊರೆತವೆಂಬ ಒಂದೇ ಕಾರಣದಿಂದ ಈ ನಗರದ ಪ್ರಾಚೀನತೆಯನ್ನು ನಿರ್ಧರಿಸಲು ಆಗುವುದಿಲ್ಲ. ಒಂದು ವೇಳೆ ಇದೊಂದು ಮಹಾನಗರವಾಗಿದ್ದು, ಅದು ನಾಶವಾಗಿದ್ದು, ಈ ವಿಷಯ ಕೆಂಪೆಗೌಡನಿಗೆ ಗೊತ್ತಿದ್ದಿದ್ದರೆ ಅವನು ಖಂಡಿತ ಇಲ್ಲಿ ನಗರ ನಿರ್ಮಿಸುತ್ತಿರಲಿಲ್ಲ. ಹಾಳಾದ ಊರನ್ನು ಮತ್ತೆ ನಿರ್ಮಿಸುವುದು ಹಿಂದೂ ಸಂಪ್ರದಾಯಕ್ಕೆ ವಿರುದ್ಧ. ಒಂದು ವೇಳೆ ಕಾರಣಾಂತರದಿಂದ ಅಲ್ಲಿಯೇ ನಗರ ನಿರ್ಮಾಣ ಮಾಡಬೇಕೆಂದರೂ ಪಾಳು ಸ್ಥಳವನ್ನು ಬಿಟ್ಟು ನಿರ್ಮಿಸುತ್ತಾರೆ. ಅಲ್ಲದೆ ರೋಮನ್‌ ನಾಣ್ಯಗಳಷ್ಟೇ ಇಲ್ಲಿ ಒಂದು ಮಹಾಗರವಿತ್ತೆಂಬುದನ್ನು ಪ್ರತಿಪಾದಿಸಲು ಒಳ್ಳೆಯ ಆಧಾರವಾಗುವುದಿಲ್ಲ. ಭಾರತ ಮತ್ತು ರೋಂ ನಡುವೆ ವ್ಯಾಪಾರ ಸಂಬಂಧವಿದ್ದಿತೆಂಬುದು ಗೊತ್ತಿರುವ ವಿಷಯ. ಅಲ್ಲದೆ ಆಗಿನ ನಾಣ್ಯಗಳು ಚಿನ್ನ ಮತ್ತು ಬೆಳ್ಳಿಯವಾದುದರಿಂದ ಜನರು ಅವುಗಳನ್ನು ಹೂಳಿಡುತ್ತಿದ್ದರು. ರೋಂ ನಾಣ್ಯಗಳು ಗಂಗರ ಬೆಂಗಾವಲಾಳುಗಳಿಗೆ ಯಾವುದೋ ಯುದ್ಧ ಸಮಯದಲ್ಲಿಯೋ ಕಾಣಿಕೆಯಾಗಿಯೋ ದೊರೆತು ಅವರು ಅವುಗಳನ್ನು ಹೂಳಿಟ್ಟಿರಬೇಕು. ಅಂತಹ ನಾಣ್ಯಗಳು ದೊರೆತಿರಲೂ ಸಾಧ್ಯ. ಈ ಜಾಗದಲ್ಲಿ ಮಹಾನಗರವೊಂದಿದ್ದ ಬಗೆಗೆ ಅವಶೇಷಗಳು ದೊರೆಯದೆ ಕೇವಲ ನಾಣ್ಯಗಳಿಂದ ತೀರ್ಮಾಣಕ್ಕೆ ಬರಲು ಆಗುವುದಿಲ್ಲ. ಆದುದರಿಂದ ಗಂಗರ ಬೆಂಗಾವಲು ಪಡೆಯ ವೀರರಿಗಾಗಿ ನಿರ್ಮಾಣಗೊಂಡ ಬೆಂಗಳೂರು ಒಂದನೆಯ ಕೆಂಪೇಗೌಡನಿಂದ ನಗರವಾಗಿ ಪರಿತವರ್ತಿವಾಗಿ ಯಲಹಂಕನಾಡಿನ ಮೂರನೆಯ ರಾಜಧಾನಿಯಾಯಿತೆಂದು ಹೇಳಬಹುದು.
ಒಂದನೆಯ ಕೆಂಪೇಗೌಡನನ್ನು ಆನೆಗೊಂದಿಯಲ್ಲಿ ಸೆರೆಯಲ್ಲಿಟ್ಟ ಪ್ರಸಂಗವೊಂದನ್ನು ಚರಿತ್ರಕಾರರು ಉಲ್ಲೇಖಿಸುತ್ತಾರೆ. “One day, on the advice of all powerful Rama Raya. Emperor Sadashiva raya summoned Kempegowda to the imperial court. And, on his arrival at Vijayanagar Rama Raya had him seized and threw him into a prison at Anegundi.[4]” ಈ ಬಂಧನಕ್ಕೆ ಕಾರಣ ಅವನು ಚಲಾವಣೆಗೆ ತಂದಭೈರವ ನಾಣ್ಯಗಳು. ಬೆಂಗಳೂರು ನಗರ ನಿರ್ಮಾಣದ ತರುಣದಲ್ಲಿಯೇ ಯಲಹಂಕ ನಾಡು ಭೀಕರ ಕ್ಷಾಮವನ್ನೆದುರಿಸಬೇಕಾಯಿತೆಂದೂ ಆ ಕ್ಲಿಷ್ಟ ಪರಿಸ್ಥಿತಿಯನ್ನೆದುರಿಸಲು ಸ್ವತಂತ್ರವಾಗಿ ನಾಣ್ಯ ಚಲಾವಣೆ ತರಬೇಕಾಯಿತೆಂದೂ ಇದರಿಂದ ಕುಪಿತಗೊಂಡ ರಾಮರಾಯ ಕೆಂಪೇಗೌಡನನ್ನು ಬಂಧನದಲ್ಲಿರಿಸುವಂತೆ ಪ್ರೇರೇಪಿಸಿದನೆಂದೂ ತಿಳಿದು ಬರುತ್ತದೆ. ಹೀಗೆ ಒಂದನೆಯ ಕೆಂಪೇಗೌಡ ಬಂಧನದಲ್ಲಿದ್ದಾಗ. “Therefore, Yelahanka nadu, along with the newly built fort Bangalore, beame part of Channapattana Priniciplity by an imperial decree.[5]” ಆದರೆ ಈ ಘಟನೆಗೆ ಸಂಬಂಧಿಸಿದಂತೆ ಯಾವ ಆಧಾರಗಳೂ ದೊರೆಯುವುದಿಲ್ಲ. ಒಂದನೆಯ ಕೆಂಪೇಗೌಡ ಬೆಂಗಳೂರನ್ನು ನಿರ್ಮಿಸುವ ಕಾಲಕ್ಕೆ ಮಗ ಇಮ್ಮಡಿ ಕೆಂಪೇಗೌಡ ಆಗಲೇ ವಯಸ್ಸಿಗೆ ಬಂದಿದ್ದ. ಒಂದು ವೇಳೆ ಯಲಹಂಕ ನಾಡನ್ನು ಚನ್ನಪಟ್ಟಣದ ಅಧೀನವಾಗಿ ಮಾಡಿದ್ದರೆ ಈತ ಸುಮ್ಮನಿರುತ್ತದ್ದನೆ? ಎಂಬುದು ಕುತೂಹಲಕಾರಿಯಾದ ವಿಷಯ. ಮತ್ತೊಂದು ಗಮನಿಸಬೇಕಾದ ವಿಷಯವೆಂದರೆ, ಕೆಂಪೇಗೌಡ ಚಲಾವಣೆಗೆ ತಂದನೆಂದು ಹೇಳಲಾಗುವ ಭೈರವ ನಾಣ್ಯ ಈವರೆಗೆ ದೊರೆಯದೇ ಇರುವುದು. ಕ್ಯಾಲಿಗುಲನ ಅಂಕಿತವಿರುವ ರೋಮನ್‌ ನಾಣ್ಯಗಳು ಬೆಂಗಳೂರಿನಲ್ಲಿ ದೊರೆಯಬಹುದಾದರೆ ಇತ್ತೀಚೆಗೆ ಜಾರಿಗೆ ತಂದ ಭೈರವನಾಣ್ಯವೇಕೆ ದೊರೆಯುವುದಿಲ್ಲ? ಹೀಗಾಗಿ ಕೆಂಪೇಗೌಡ ಸ್ವತಂತ್ರ ನಾಣ್ಯ ಚಲಾವಣೆಗೆ ಪ್ರಯತ್ನಿಸಿದನೇ? ಅಥವಾ ಚಲಾವಣೆಗೆ ತಂದನೆ ಎಂಬುದು ಭೈರವನಾಣ್ಯವೊಂದು ದೊರೆಯುವವರೆಗೆ ಸಮಸ್ಯೆಯಾಗಿಯೇ ಉಳಿಯಬೇಕಾಗುತ್ತದೆ.
ಭೈರವ ನಾಣ್ಯವನ್ನು ಟಂಕಿಸಿದ್ದಕ್ಕಿಂತ ಬೆಂಗಳೂರು ನಗರ ಮತ್ತು ಕೋಟೆಯ ನಿರ್ಮಾಣ ಒಂದನೆಯ ಕೆಂಪೇಗೌಡ ಮತ್ತು ವಿಜಯನಗರದ ಮಧ್ಯೆ ವಿರಸವನ್ನುಂಟು ಮಾಡಿರುವ ಸಾಧ್ಯತೆ ಕಂಡುಬರುತ್ತವೆ. ಬೆಂಗಳೂರು ನಿರ್ಮಾಣಕ್ಕೆ ಕೇಂದ್ರದಿಂದ ಅನುಮತಿ ದೊರೆತಿದ್ದಿತಾದರೂ, ಇಂತಹ ಭವ್ಯ ನಗರವನ್ನು ಸಾಮಂತನೊಬ್ಬ ನಿರ್ಮಿಸುವನೆಂದು ಅವರಿಗೆ ಅನ್ನಿಸಿರಲಿಲ್ಲ. ಇದರೊಂದಿಗೆ ಚನ್ನಪಟ್ಟಣದ ಜಗದೇವರಾಯನ ಮುಂದಾಳುತನದಲ್ಲಿ ಅನೇಕ ಪಾಳೆಯಗಾರರು ಕೆಂಪೇಗೌಡನ ವಿರುದ್ಧ ರಾಮಾರಾಯನಲ್ಲಿ ದೂರು ಹೇಳಿ ಅವನ ಈ ಕೋಟೆಯ ನಿರ್ಮಾಣ ಸ್ವತಂತ್ರವಾಗುವ ಹುನ್ನಾರರೆಂದರು. ಇದು ಪ್ರಾಯಃ ವಿಜಯನಗರದ ಅರಸರಲ್ಲಿ ಅಸಮಾದಾನವನ್ನುಂಟು ಮಾಡಿರಬೇಕು. ಆಗಿನ ಕಾಲದಲ್ಲಿ ಭೀಕರವಾದ ಕ್ಷಾಮವುಂಟಾಯಿತೆಂಬ ಬಗ್ಗೆಯೂ ಅನುಮಾನವಿದೆ. “There was a a terrible famine in the Deccan in 1475 A. D. It is said to have lasted for two years. Parts of the Vijayanagar Kingdom should have suffered from it as the telugu country, now forming part of the Krishna and Guntur, appears to have been ravaged by it. Howu far it extended into the interior and whether it affected any part of South India proper is not known.[6]” ಮೇಲಿನ ಹೇಳಿಕೆ ಯಲಹಂಕ ನಾಡು ಭೀಕರ ಕ್ಷಾಮಕ್ಕೆ ತುತ್ತಾಗಿರಲಿಲ್ಲವೆಂಬುದನ್ನು ಪ್ರತಿಪಾದಿಸುತ್ತದೆ. ಆದರೆ ಈ ಬಂಧನದ ಘಟನೆಯ ಹಿನ್ನೆಲೆ ಮುನ್ನಲೆಗಳೇನು ಎಂಬ ವಿಚಾರ ಸಮಸ್ಯೆಯಾಗಿಯೇ ಉಳಿಯುತ್ತದೆಯಾದರೂ ವಿಜಯನಗರದ ಆಡಳಿತದ ಮೇಲೆ ಉಂಟಾದ ವೈಪರಿತ್ಯಗಳಲ್ಲಿ ಅದರ ಸಾಮಂತ ರಾಜ್ಯವಾದ ಯಲಹಂಕ ನಾಡಿಗೂ ಅನ್ವಯವಾಗಿ ಈ ರೀತಿಯ ಅಭಿಪ್ರಾಯಗಳು ಹುಟ್ಟಿಕೊಂಡಿರಬೇಕು.
ಬೆಂಗಳೂರು ನಗರ ನಿರ್ಮಾಣಕ್ಕೆ ವಿಜಯನಗರ ಅನುಮತಿ ನೀಡಿದ ಬಗೆಗೂ ಸ್ಪಷ್ಟವಾದ ಆಧಾರಗಳು ದೊರೆಯುವುದಿಲ್ಲ. ವಿಜಯನಗರದ ಪ್ರಸಿದ್ಧ ದೊರೆ ಕೃಷ್ಣದೇವರಾಯ ೧೫೦೯ರಲ್ಲಿ ಪಟ್ಟಕ್ಕೆ ಬಂದ ಆತನು ಆಡಳಿತವನ್ನು ವಹಿಸಿಕೊಂಡ ಕೂಡಲೇ ಉಮ್ಮತ್ತೂರಿನ ಮೇಲೆ ದಂಡೆತ್ತಿ ಬಂದ. ಏಕೆಂದರೆ ಉಮ್ಮತ್ತೂರಿನ ರಾಜರು ಸ್ವತಂತ್ರರಂತೆ ವರ್ತಿಸುತ್ತಿದ್ದರು. ಈ ಭಾಗದ ಮೇಲೆ ತನ್ನ ಹತೋಟಿಯನ್ನು ಮತ್ತೆ ಗಳಿಸಿಕೊಂಡು ಅದರ ಆಡಳಿತವನ್ನು ಯಲಹಂಕನಾಡಿನ ದೊರೆಗಳಿಗೆ ವಹಿಸಿಕೊಟ್ಟ ಉಲ್ಲೇಖವಿದೆ. “Devanahalli 81 Dated in 1425 A. D. refer to the grant of a village in the Shivanasamudram sime of the yelahanka nad, part of the present Bangalore District was in those times and long after known as Shivanasamudra sime[7]” ಅಂದರೆ ಈ ಹೇಳಿಕೆಯಂತೆ ಕೃಷ್ಣದೇವರಾಯನಿಗಿಂತ ಮುಂಚೆಯೇ ಈ ಭಾಗದ ಒಂದು ಹಳ್ಳಿ ಯಲಹಂಕನಾಡ ಪ್ರಭುಗಳಿಗೆ ದೊರೆಯಿತು. ಆದರೆ “Sivanasamudra sime of Yelahanka nad” ಎಂಬ ಮಾತು ಈಗಾಗಲೇ ಅದು ಯಲಹಂಕ ನಾಡಿನ ಒಂದು ಭಾಗವಾಗಿತ್ತೆಂಬುದನ್ನು ಸೂಚಿಸುತ್ತದೆ. ಉಮ್ಮತ್ತೂರಿನ ರಾಜರ ಆಡಳಿತಕ್ಕೆ ಬರುವುದಕ್ಕಿಂತ ಮೊದಲು “A sub – division caused Chikkagangavadi or the lesser gangavadi occupied the valey of the Shimsha, with Honganur Channapattana as its chief town,” ಹೇಳಿಕೆಯೂ ದೊರೆಯುತ್ತದೆ. ಅಂದರೆ ಗಂಗರ ಕಾಲದಿಂದಲೂ ಈ ಭಾಗ ಅಭಿವೃದ್ಧಿ ಹೊಂದಿದ್ದಾಗಿ ತಿಳಿಯುತ್ತದೆ. “In Bangalore 79 dated about 870 A. D. Sathavakya II is mentioned. During his reign the nagattaru chief is said to have fixed sluices to two tanks at Agara (Near Bangalore east) and constructed a third. Bangalore 83 dated about 890 A. D. Ereyappa is referred to as ruling over the Country.[8]” ಇದರಿಂದ ಹೊಯ್ಸಳರು ಮತ್ತು ವಿಜಯನಗರ ಅರಸರ ಕಾಲದಲ್ಲಿ ಬೆಂಗಳೂರು ದಂಡಕಾರಣ್ಯವಾಗಿತ್ತೆಂಬ ವಾದಬಿದ್ದು ಹೋಗುತ್ತದೆ. ಗಂಗರ ಕಾಲದಿಂದಲೂ ಈ ಭಾಗ ಅಭಿವೃದ್ಧಿಯಲ್ಲಿದ್ದ ವಿಷಯ ಸ್ಪಷ್ಟವಾಗುತ್ತದೆಯಷ್ಟೇ ಅಲ್ಲ, ಬೆಂಗಾವಲಾಳೂರು ಎಂಬ ಹೆಸರಿಗೆ ಒತ್ತಾಸೆಯಾಗುತ್ತದೆ. ಈ ಯಾವ ಹೇಳಿಕೆಗಳಲ್ಲಿಯೂ ವಿಜಯನಗರ ನಿರ್ಮಾಣಕ್ಕಾಗಿ ಯಲಹಂಕನಾಡ ದೊರೆಗೆ ಅನುಮತಿ ನೀಡಿದ ಸ್ಪಷ್ಟ ಉದಾಹರಣೆ ದೊರೆಯುವುದಿಲ್ಲ. ಈ ಕಾರಣಗಳಿಂದಾಗಿ ಒಂದನೆಯ ಕೆಂಪೇಗೌಡ ಒಟ್ಟಾರೆ ಒಂದು ನಗರ ನಿರ್ಮಾಣದ ಅನುಮತಿ ಪಡೆದು ಬೆಂಗಳೂರನ್ನು ನಿರ್ಮಿಸಿರಬೇಕು.
ಬೆಂಗಳೂರು ನಗರವನ್ನು ನಿರ್ಮಿಸಿದ ಒಂದನೆಯ ಕೆಂಪೇಗೌಡ ಮತ್ತು ಅವನ ಅನಂತರ ಬಂದ ಅವನ ವಂಶದವರು ಅನೇಕ ದೇವಾಲಯಗಳನ್ನು ನಿರ್ಮಿಸಿದ್ದಾರೆ. ಇವುಗಳಲ್ಲಿ ಈಗ ಕೋಟೆಯ ವೆಂಕಟೇಶ್ವರ ದೇವಾಲಯವಾಗಿರುವ ಒಂದು ಗುಡಿ ಇತಿಹಾಸದ ದೃಷ್ಟಿಯಿಂದ ಇಲ್ಲಿ ಉದ್ಧರಣಯೋಗ್ಯವಾಗಿದೆ. ಇದಕ್ಕೆ ಸಂಬಂಧಿಸಿದಂತೆ ಬೆಂಗಳೂರು ನಗರದ ಇತಿಹಾಸವೂ ಬದಲಾಗುತ್ತದೆ. ಚರಿತ್ರಕಾರರು, “೧೬೮೭ ರಲ್ಲಿ ಚಿಕ್ಕದೇವರಾಜ ಒಡೆಯರು ಬೆಂಗಳೂರನ್ನು ಮೂರು ಲಕ್ಷ ರೂಪಾಯಿಗಳಿಗೆ ಕೊಂಡುಕೊಂಡರು”[9] ಎಂದು ಹೇಳಿದ್ದಾರೆ. ಅವರೇ ಬೇರೊಂದು ಸಂದರ್ಭದಲ್ಲಿ ಮುಮ್ಮಡಿ ಕೆಂಪೇಗೌಡನ ಮೊಮ್ಮಗನಾದ ಮುಮ್ಮಡಿ ಕೆಂಪವೀರಪ್ಪಗೌಡ ಮೂರನೆಯ ಕೆಂಪೇಗೌಡನೆಂದು ಹೆಸರು ಹೊತ್ತು ೧೭೯೫ರಲ್ಲಿ ಪಟ್ಟಕ್ಕೆ ಬಂದನು. ಇಪ್ಪತ್ತು ಮೂರು ವರ್ಷಗಳ ಕಾಲ ಮಾತ್ರ ರಾಜ್ಯವಾಳಿದರೂ ಮಾಗಡಿಯ ಮನೆತನದ ಕೊನೆಯ ದೊರೆಯಾದರೂ ಇವನು ತನ್ನ ತಂದೆ ಅಜ್ಜರಿಗಿಂತ ಹೆಚ್ಚು ಖ್ಯಾತಿ ಪಡೆದವನ ಕಾಲ ದಕ್ಷಿಣ ಪ್ರಾಂತದ ಪರ್ವಕಾಲವಾಗಿತ್ತು. ಆಗ ವಿಜಯನಗರ ಚಕ್ರಾಧಿಪತ್ಯ ಅಳಿದಿತ್ತು. ಸಾಮಂತರಾಜರು ಪ್ರತಿಯೊಬ್ಬರೂ ತಮ್ಮ ತಮ್ಮ ರಾಜ್ಯಕ್ಕೆ ತಾವೇ ದೊರೆಗಳೆಂದುಕೊಂಡಿದ್ದರು. ನೆರೆರಾಜ್ಯಗಳ ಸುಲಿಗೆಗೆ ತೊಡಗಿದ್ದ ಸ್ವೇಚ್ಛಾರಿಗಳಾಗಿದ್ದರು. ಮೈಸೂರಿನ ಅರಸರಾದ ಒಡೆಯರ ಮನೆತನದವರೂ ಸ್ವತಂತ್ರರಾಗಿ ತಮ್ಮ ರಾಜ್ಯವನ್ನು ವಿಸ್ತರಿಸುವ ಹಂಬಲವನ್ನು ಹೊಂದಿದ್ದರು. ಸೀರ್ಯದ ನವಾಬರು, ಮರಾಠರು ಮೈಸೂರಿನವರು ಇವರು ಮೂವರೂ ಕೆಂಪೇಗೌಡನ ಸುಭಿಕ್ಷರಾಜ್ಯ, ಸುಸಜ್ಜಿತ ಸೈನ್ಯ ಪ್ರವರ್ಧಮಾನವಾಗುತ್ತಿದ್ದ ಬೆಂಗಳೂರು, ಮಾಗಡಿ ಸಾವನದುರ್ಗಗಳನ್ನು ಕಂಡು ಅಸೂಯೆಗೊಂಡಿದ್ದರು.[10]” ಈ ಹೇಳಿಕೆಗಳಲ್ಲಿ ಕಾಣುವ ಪರಸ್ಪರ ವಿರುದ್ಧಾಭಿಪ್ರಾಯಗಳನ್ನು ಕಂಡಾಗ ಇವುಗಳಲ್ಲಿ ಯಾವುದು ಸರಿ ಎಂಬ ಅನುಮಾನ ತಲೆ ದೋರುತ್ತದೆ. ವಾಸ್ತವವಾಗಿ ಚಿಕ್ಕದೇವರಾಜ ಒಡೆಯರು ಮರಸು ನಾಡಿನ ಮೇಲೆ ಯುದ್ಧ ಮಾಡಿದ ಉಲ್ಲೇಖ ದೊರೆಯುತ್ತದೆ,
ಒಂದು ದೆಸೆಯೋಳ್‌ ತುರುಕರೊನ್ದು ಕಡೆಯೋಳ್‌ ಮೊಱ ಸ
ರೊಂದುದೆಸೆಯೊಳಾರೆಯರ ಬಿಂದಮಳಿವಿಂ ಬೇ
ರೊಂದು ಬಱಿಯೊಳ್‌ ತಿಗುಳರೊಂದಿರವಿನೊಳ್‌ ಕೊಡಗ
ರೊಂದು ಕೆಲದೊಳ್‌ ಮಲೆವರೊಂದುವರೆದೆಲ್ಲರ್‌
ಸಂದಣಿಸಿ ಕಾಳಗಕ್ಕೆ ಮುಂದುವರಿವನ್ನಮದ
ಟಿಂದವರ ತಟ್ಟುಗಳ ಪಂದಲೆಗಳಂ ದಿಗ್‌
ಬೃಂದಬಲಿಯಿತ್ತು ನೆಲವಿಂದೆ ಚಿಕದೇವನೃಪನಾ
ನಂದ ಮಿಗೆ ಪೆರ್ಜಸಮನೊಂದು ಸೊಗ ವಾಱುಂ[11]
ಮೇಲಿನ ಪದ್ಯ ಚಿಕ್ಕದೇವರಾಜ ಮರಸುನಾಡು ಅರ್ಥಾತ್‌ ಯಲಹಂಕ ನಾಡಿನೊಂದಿಗೆ ಯುದ್ಧ ಮಾಡಿದ ಪ್ರಸಂಗವನ್ನು ಹೇಳುತ್ತದೆ. ಚಿಕ್ಕದೇವರಾಜ ಚನ್ನಪಟ್ಟಣದ ಬಳಿ ಮರಸುನಾಡಿನ ಬೇಡ ಪಡೆಯನ್ನು ಎದುರಿಸಿದ ಪ್ರಸಂಗವನ್ನು ಈ ಹಿಂದೆ ಉದಾಹರಿಸಲಾಗಿದೆ.
ಮುಮ್ಮಡಿ ಕೆಂಪೇಗೌಡ ಅದುವರೆಗೆ ನಡೆದುಕೊಂಡು ಬಂದಿದ್ದ ಸರ್ವಧರ್ಮ ಸಮನ್ವಯವನ್ನು ತ್ಯಜಿಸಿ ಶೈವದತ್ತ ಹೆಚ್ಚು ಒಲಿದಂತೆ ಕಾಣುತ್ತದೆ. ಮಾಗಡಿ ಮತ್ತು ಬೆಂಗಳೂರುಗಳಲ್ಲಿ ಈತ ಕಟ್ಟಿಸಿದ ಶಿವಾಲಯಗಳು ಇದಕ್ಕೆ ಸಾಕ್ಷಿಯಾಗಿವೆ. ಇದಕ್ಕೆ ಕಾರಣ ಹೀಗಿದೆ. ಅನಾದಿ ಕಾಲದಿಂದಲೂ ಒಕ್ಕಲಿಗರು ವೈಷ್ಣವ ಮತ್ತು ಶೈವಗಳೆರಡನ್ನೂ ಸಮವಾಗಿ ಕಂಡವರು. ಯಲಹಂಕದ ರಾಜರು ಭೈರವಾರಾಧಕರು. ಹನ್ನೆರಡನೆಯ ಶತಮಾನದಲ್ಲಿ ಬಸವಣ್ಣನವರಿಂದ ವೀರಶೈವಮತ ಸ್ಥಾಪನೆಯಾದ ನಂತರ ಅನೇಕ ಒಕ್ಕಲಿಗರು ಆ ಕಡೆಗೆ ಆಕರ್ಷಿತರಾದರೆಂಬುದು ವಾಸ್ತವಸಂಗತಿ. ವೀರಶೈವ ಪ್ರಬಲವಾದಂತೆಲ್ಲಾ ಭೈರವಸಂಪ್ರದಾಯ ಕುಗ್ಗುತ್ತಾ ಬಂದಿರುವುದನ್ನು ಕಾಣುತ್ತೇವೆ. ನಾಥಪಂಥದಮಠಮಾನ್ಯಗಳು ಕಾಪಾಲಿಗರ ವಶವಾಗಿ ರಜೋಗುಣದ ಕೇಂದ್ರಗಳಾದವು. ಪಶುಬಲಿ, ಬಂಗಿ, ಸುರೆ ಮುಂತಾದವರ ಹಾವಳಿ ಅತಿಯಾಯಿತು. ಗೌರವಸ್ಥರು ಇಂತಹ ಮಠಮಾನ್ಯಗಳಿಂದ ದೂರವಿರಲು ತೊಡಗಿದರು. ಹೀಗಾಗಿ ಮುಮ್ಮಡಿ ಕೆಂಪೇಗೌಡ ಮತ್ತು ಅವನ ನಂತರದ ದೊರೆಗಳು ವೀರಶೈವದತ್ತ ಹೆಚ್ಚು ಬಲವನ್ನು ತೋರುತ್ತ ಬಂದರು. ಇದು ವೈಷ್ಣವರಿಗೆ ಸಹಿಸದಾಯಿತು. ಯಲಹಂಕ ನಾಡಿನ ಮಹಾಮನೆಗೆ ಧಾರ್ಮಿಕ ಆಂದೋಲನದ ಕಿಡಿ ಬಿದ್ದು ನಿಧಾನವಾಗಿ ಕವರಲಾರಂಬಿಸಿತು.
ನಮ್ಮ ಪ್ರಾಚೀನ ಕಾವ್ಯಗಳು ಮತ್ತು ಚರಿತ್ರೆಗಳಲ್ಲಿ ಅನೇಕ ವಿಚಾರಗಳನ್ನು ಮುಚ್ಚಿ ಹಾಕಲಾಗಿದೆ ಅಥವಾ ಬದಲಾಯಿಸಿ ಬರೆಯಲಾಗಿದೆ ಅನ್ನಿಸುತ್ತದೆ. ಮಾಗಡಿ ದೊರೆಗಳಿಗೆ ಸಂಬಂಧಿಸಿದ ಹಾಗೆ ನಮ್ಮಲ್ಲಿ ವಿಪುಲವಾದ ಜನಪದ ಸಾಹಿತ್ಯ ದೊರೆಯುತ್ತದೆ. ಈ ಜನಪದ ಸಾಹಿತ್ಯದಲ್ಲಿ ಮುಮ್ಮಡಿ ಕೆಂಪೇಗೌಡ ಮತ್ತು ಅವನ ನಂತರದ ದೊರೆಗಳ ವಿರುದ್ಧ ನಡೆದ ಧಾರ್ಮಿಕ ಸಂಚಿನ ಎಳೆಗಳು ದಟ್ಟವಾಗಿಯೇ ದೊರೆಯುತ್ತವೆ. ಮೊದಲಿಗೆ ರಂಗನಾಥನ ಭಕ್ತನಾಗಿದ್ದ ಮಾಗಡಿಯ ದೊರೆ ಸೋಮೇಶ್ವರನ ಭಕ್ತನಾಗುವಂತೆ ಮಾಡಲಾದ ಕಥೆಯೊಂದು ಹೀಗಿದೆ. ಒಂದು ದಿನ ಎಂದಿನಂತೆ ದೊರೆ ದೇವಾಲಯಕ್ಕೆ ರಂಗನಾಥನ ಪೂಜೆಗಾಗಿ ಹೋದ. ಪೂಜೆಯನಂತರ ಪೂಜಾರಿ ಪುಟ್ಟಣ್ಣ ತೀರ್ಥವನ್ನು ರಾಜನಿಗೆ ಕೊಟ್ಟ. ಇನ್ನೇನು ಅದನ್ನು ತೆಗೆದುಕೊಳ್ಳಬೇಕು. ಅಷ್ಟರಲ್ಲಿ ರಾಜನ ಕಣ್ಣಿಗೆ ಬಿಳಿಯಕೂದಲೊಂದು ಕಂಡಿತು. ಕೂಡಲೇ ಅವನು ಪೂಜಾರಿಯಲ್ಲು ಇದೇನೆಂದು ಕೇಳಿದ. ಪೂಜಾರಿ ನಮ್ರವಾಗಿ ರಂಗನಾಥನಿಗೆ ವಯಸ್ಸಾಯಿತು. ಅವನ ತಲೆಯ ನರೆಗೂದಲು ಎಂದ. ಸರಿ ಮುದಿಯಾದ ರಂಗನಾಥನಿಂದ ಇನ್ನೇನೂ ಉಪಯೋಗವಿಲ್ಲವೆಂದು ದೊರೆ ಸೋಮೇಶ್ವರನತ್ತ ನಡೆದ. ಆದರೆ ರಂಗನಾಥ ಅವನ ಕನಸಿನಲ್ಲಿ ಬಂದು ತನ್ನನ್ನು ಬಿಡದೆ ಸೇವಿಸಬೇಕೆಂದು ಕೇಳಿದನಂತೆ.
“ನಿನಗೆ ಸಕಲ ಭಾಗ್ಯವನೆಲ್ಲ ಉಂಟುಮಾಡಿ ಕೊಡುತೀನಿ
ಮಗನೆ ನನ್ನದೊಂದು ಸೇವೆಯ ಚಂದದಿಂದ ಮಾಡಿಸಯ್ಯಾ
ನನಗೆ ಏಳು ಪೂಜೆಯ ಮಾಡಿಸಯ್ಯಾ ಏಳುತಳಿಗೆಯ ಮಾಡಿಸಯ್ಯಾ
ಅಯ್ಯಾ ಮಾಗಡಿಯ ರಂಗಧಾಮ ಮನೆಸ್ವಾಮಿ ರಂಗಧಾಮ
ಇಷ್ಟೊಂದು ಮಾತುಹೇಳಿದ ಮಾಯವಾಗಿ ಹೋದುನಲ್ಲೋ[12]
ಆದರೂ ಏನೂ ಪ್ರಯೋಜನವಾಗಲಿಲ್ಲ. ಮಾಗಡಿಯ ದೊರೆ ಶೈವದತ್ತ ತನ್ನ ಹೆಜ್ಜೆಯನ್ನು ಮುಂದುವರಿಸಿದ. ಆಗ ವೈಷ್ಣವರಿಗೆ ಎಂತಹ ಕೋಪ ಉಂಟಾಯಿತು, ಅವರು ಹೇಗೆ ಮಾತನಾಡಿಕೊಂಡರೆಂಬುದನ್ನು ಜನಪದ ಗಾಯಕರಿಂದಲೇ ಕೇಳಬೇಕು. ಅವರು ಅದನ್ನು ನಾನಾ ರೀತಿಯಲ್ಲಿ ವಿಸ್ತರಿಸಿ ಹಾಡುತ್ತಾ ಹೋಗುತ್ತಾರೆ.
ಅಯ್ಯ ಬ್ರಾಹ್ಮಣರು ಏನಂತ ಮಾತನ್ನಾಡುತ್ತಾರೆ
ಇವನ ಸಿರಿತನ ಅಡಗಬೇಕು ಇವನ ದೊರೆತನ ಅಡಗಬೇಕು
ಇವನ ದರಬಾರು ಅಡಗಬೇಕು ದವಲತ್ತು ಅಡಗಬೇಕು[13]”
ಹೀಗೆಯೇ ಈ ಧಾರ್ಮಿಕ ಪಿತೂರಿ ಮುಂದುವರಿದು ಯಲಹಂಕ ರಾಜ್ಯವನ್ನು ಅವನತಿಯತ್ತ ಒಯ್ಯುತ್ತದೆ.
ಬೆಂಗಳೂರಿನಲ್ಲಿರುವ ಕೋಟೆಯ ವೆಂಕಟರಮಣಸ್ವಾಮಿ ದೇವಾಲಯ ಒಂದನೆಯ ಕೆಂಪೇಗೌಡ ಕೋಟೆಯ ರಕ್ಷಣೆಗಾಗಿ ನಿರ್ಮಿಸದ ಕಾಲಭೈರವ ದೇವಾಲಯ. ಭೈರವನಿಗೆ ಬಾಗಿಲ ಭೈರವ ಎಂಬ ಅಂಕಿತವೂ ಇದೆ. ಮೈಸೂರು ಅರಸರು ಬೆಂಗಳೂರು ಅವರ ವಶಕ್ಕೆ ಬಂದ ನಂತರ ಅಂದರೆ ಮುಮ್ಮಡಿ ಕೆಂಪೇವೀರಪ್ಪಗೌಡನ ನಂತರ ಆ ಗುಡಿಯಲ್ಲಿ ವೆಂಕಟೇಶ್ವರ ಪ್ರತಿಷ್ಠೆ ಮಾಡಿಸಿರಬೇಕು. ಏಕೆಂದರೆ ಶಾಸನದಲ್ಲಿ ಗುಡಿಯನ್ನು ಕಟ್ಟಿಸಿದ ಪ್ರಸ್ತಾಪವಿಲ್ಲ; ವೆಂಕಟೇಶ್ವರ ಸ್ವಾಮಿಯ ಮೂರ್ತಿಯ ಪ್ರತಿಷ್ಠಾಪನೆಯಷ್ಟೇ ಚಿಕ್ಕದೇವರಾಜರ ಕೆಲಸವೆಂದು ಅಲ್ಲಿ ಬರುವ ವಿವರ. ಗುಡಿಯೊಂದು ಮೊದಲಿನಿಂದ ಇದ್ದಿತೆಂದು ಸೂಚನೆಯಿದೆ. ಬಹುಶಃ ಕೆಂಪೇಗೌಡ ಕೋಟೆಯನ್ನು ಕಟ್ಟಿದಾಗಲೇ ಇದೂ ಎದ್ದಿರಬಹುದು. ಗುಡಿಯ ವಿಮಾನವನ್ನು ನೋಡಿದರೆ ಶಕ್ತಿಯ ಗುಡಿಯಿದ್ದಂತೆ ತೋರುತ್ತದೆ.”[14] ಬೆಂಗಳೂರಿನ ಬಹುತೇಕ ದೇವಾಲಯಗಳು ಒಂದನೆಯ ಕೆಂಪೇಗೌಡನಿಂದ ನಿರ್ಮಿತವಾದವು. ಅನಂತರದ ಅರಸರು ಅವುಗಳನ್ನು ಉತ್ತಮಪಡಿಸಿದರು. ಯಲಹಂಕ ನಾಡು ಮೈಸೂರಿನಲ್ಲಿ ಲೀನವಾದ ನಂತರ ಕಾಲ ಭೈರವನ ಆಲಯ ವೆಂಕಟರಮಣ ಆಗಿದೆ ಎಂಬುದರಲ್ಲಿ ಯಾವ ಅನುಮಾನವೂ ಇಲ್ಲ.
ಯಲಹಂಕ ನಾಡಿನ ದೊರೆಗಳ ಪೂರ್ವಿಕರು ಕನ್ನಡ ನೆಲದವರೇ ಎಂಬುದಕ್ಕೆ ಅವರ ಮನೆ ದೇವತೆ ಕೆಂಪಮ್ಮ ಮತ್ತು ಆರಾಧ್ಯದೈವ ಭೈರವ ಪ್ರಧಾನ ಸಾಕ್ಷಿಯಾಗಿದ್ದಾರೆ. ಕೆಲವು ‘The yelahanka nadu Prabhus were gowdas or tillers of the land. They belonged to the Marasuvokkalu sect. The ancestors o which were migrants from Conjeevaram. They were not a skin of the gangadikara Gowdas of other parts of Karnataka’ಎಂಬಂತಹ ಅಭಿಪ್ರಾಯಗಳನ್ನು ವ್ಯಕ್ತಪಡಿಸಿದ್ದಾರೆ. ಇದು ಸರಿಯಲ್ಲ. ಏಕೆಂದರೆ ಭೈರವ ಮತ್ತು ಕೆಂಪಮ್ಮನ ಆರಾಧಕರು ಗಂಗಡಿಕಾರರಲ್ಲಿಯೂ ಅಪಾರವಾಗಿದ್ದಾರೆ. ಊರಿಗೊಂದು ಬೋರೆದೇವರ ಗುಡಿ ಎಂಬುದು ಗಾದೆಯ ಮಾತೇ ಆಗಿದೆ. ಬೆಂಗಳೂರು ಕೆಂಪೇಗೌಡನ ವಂಶದ ಮೂಲಪುರುಷನೆಂದು ಕರೆಯಲಾದ ರಣಭೈರೇಗೌಡನ ಮಗಳು ದೊಡ್ಡಮ್ಮ ಅನಂತರ ಆವತಿಯಲ್ಲಿ ಸತಿಯಾದಳೆಂದು ತಿಳಿದು ಬರುತ್ತದೆಯಷ್ಟೆ. ಈಕೆಯೇ ಮುಂದೆ ಕೆಂಪಮ್ಮನೂ ಆಗಿರುವಂತೆ ಕಾಣುತ್ತದೆ. ಏಕೆಂದರೆ ಇಂದಿಗೂ ಕರ್ನಾಟಕದ ಮಂಡ್ಯ, ಮೈಸೂರು, ಹಾಸನ ಮತ್ತು ಬೆಂಗಳೂರು ಜಿಲ್ಲೆಗಳ ಗ್ರಾಮದೇವತೆಗಳನ್ನು ಕುರಿತ ಪದಗಳಲ್ಲಿ ಈಕೆಯನ್ನು ಮಾರಿಯಮ್ಮ, ದೊಡ್ಡಮ್, ಕೆಂಪಮ್ಮ ಅಥವಾ ಆಯಾ ಊರಿನ ಹೆಸರಿನಲ್ಲಿ ಹುಲಿಕೆರೆಯಮ್ಮ. ಹೆತ್ತಗೋನ ಹಳ್ಳಿಯಮ್ಮ ಇತ್ಯಾದಿ ಹಾಡಿ ಹೊಗಳುತ್ತಾರೆ. ಈ ಬಗೆಗೆ ಮತ್ತೂ ಒಂದು ಕಥೆ ಇದೆ. “ಕಲ್ಯಾಣದಲ್ಲಿ ಒಕ್ಕಲು ಮುದ್ದೇಗೌಡನಿದ್ದ. ಅವನಿಗೆ ಏಳು ಜನ ಗಂಡು ಮಕ್ಕಳು. ಒಬ್ಬಳೆ ಹೆಣ್ಣುಮಗಳು ದೊಡ್ಡಮ್ಮ. ಈಕೆಯನ್ನು ಹಜಾಮರವನಿಗೆ ಕೊಟ್ಟು ಮದುವೆ ಮಾಡಿಕೊಡಬೇಕೆಂದು ಪ್ರಧಾನಿಯ ಅಧಿಕಾರಯುತ ನಿರೂಪ. ಕೀಳುಜಾತಿಯವನಿಗೆ ಮಗಳನ್ನು ಕೊಡಲೊಪ್ಪದೆ ಒಕ್ಕಲು ಮುದ್ದೇಗೌಡ ರಾತ್ರೋರಾತ್ರೆ ತನ್ನ ಸಂಸಾರದೊಂದಿಗೆ ಏಳು ಬಂಡಿಗಳಲ್ಲಿ ದಕ್ಷಿಣದತ್ತ ಹೊರಟ. ಇವನು ಪರಾರಿಯಾದುದನ್ನರಿತ ಪ್ರಧಾನಿ ಅವನನ್ನು ಹಿಡಿದು ತರಲು ಸೇನೆಯನ್ನು ಕಳಿಸಿದ. ತುಂಗಭದ್ರಾ ನದಿ ತುಂಬಿ ಹರಿಯುತ್ತಿದ್ದು ದೊಡ್ಡಮ್ಮಳ ಪ್ರಾರ್ಥನೆಗೆ ಓಗೊಟ್ಟು ದಾರಿ ಬಿಟ್ಟಿತು. ಸೈನಿಕರು ಬರುವ ಹೊತ್ತಿಗೆ ಮತ್ತೆ ಪ್ರವಾಹ ತುಂಬಿ ಹರಿಯಿತು. ತನ್ನಿಂದಾಗಿ ತನ್ನ ಸಂಸಾರಕ್ಕೆ ಒದಗಿದ ಸಂಕಷ್ಟಗಳಿಗೆ ನೊಂದ ದೊಡ್ಡಮ್ಮ ಸತಿಯಾದಳು. ಮುಂದೆ ಅವಳ ಏಳು ಸಹೋದರರೂ ಒಕ್ಕಲಿಗರ ಏಳು ಪಂಗಡಗಳಾದರು. ಆಕೆ ಅವರ ಮನೆದೇವತೆಯಾದಳು.[15] ಈ ಎರಡರಲ್ಲಿ ಒಂದು ಸುಮಾರು ೧೧೬೦ರಲ್ಲಿದ್ದ ಒಕ್ಕಲು ಮುದ್ದೇಗೌಡನೆಂಬ ವಚನಕಾರನಿಗೂ ಮತ್ತೊಂದು ೧೪ನೆಯ ಶತಮಾನದ ಯಲಹಂಕನಾಡ ರಾಜರ ಮೂಲ ಪುರುಷನಿಗೂ ಅನ್ವಯವಾಗುತ್ತವೆ. ಆದುದರಿಂದ ಒಕ್ಕಲಿಗ ಮೂಲದ ಬಗೆಗೆ ಪ್ರಚಲಿತವಿದ್ದ ಕಥೆಯನ್ನೇ ಯಾರೋ ಕೆಂಪೇಗೌಡನ ವಂಶಸ್ಥರಿಗೆ ಅನ್ವಯಿಸಿ ಹೇಳಿದ್ದಾರೆ. ಏಕೆಂದರೆ ಈ ಕಥೆಯನ್ನು ಕರ್ನಾಟಕದ ಪ್ರತಿಯೊಬ್ಬ ಒಕ್ಕಲಿಗನ ಮನೆಗೆ ಸಂಬಂಧಿಸಿದಂತೆಂಯೂ ಊರಿಗೆ ಸಂಬಂಧಸಿದಂತೆಯೂ ಹೇಳುತ್ತಾರೆ. ಆದುದರಿಂದ ಯಲಹಂಕ ನಾಡ ಪ್ರಭುಗಳ ಮೂಲ ಪುರುಷರು ತಮಿಳುನಾಡಿನ ಕಾಂಜೀವರಂನ ಯಣಮಂಜಿಯಿಂದ ಬಂದವರೆಂಬುದಕ್ಕೆ ಈ ಕಥೆಯು ಸಮರ್ಪಕವಾದ ಚಾರಿತ್ರಿಕವಾದ ಆಧಾರವಾಗಿರುವುದಿಲ್ಲ.
ಯಲಹಂಕ ನಾಡ ಪ್ರಭುಗಳು ಅರ್ಥಾತ್‌ ಮರಸು ಒಕ್ಕಲಿಗರು ತೆಲುಗರೆಂಬ ಅಭಿಪರಾಯ ಹೇಗೋ ಹುಟ್ಟಿಕೊಂಡಿದೆ. ಇದು ಇತ್ತೀಚಿನ ಬೆಳವಣಿಗೆ ಎಂದು ಕಾಣುತ್ತದೆ. ಏಕೆಂದರೆ ವಿಜಯನಗರದ ಕಾಲ ಮತ್ತು ನಾಲ್ಕನೆಯ ಮೈಸೂರು ಯುದ್ಧದ ನಂತರ ಹೈದರಾಬಾದಿನ ಪ್ರಭಾವಕ್ಕೆ ಒಳಗಾದ ಭಾಗಗಳಲ್ಲಿ ತೆಲುಗಿನ ಪ್ರಭಾವ ಅತಿಯಾಗಿ ಆಯಿತು. ಅಲ್ಲದೆ ಹದಿನೈದನೆಯ ಸತಮಾನದಲ್ಲಿ ಆಂಧ್ರದಲ್ಲಿ ಉಂಟಾದ ಭೀಕರ ಕ್ಷಾಮದಲ್ಲಿ ಅನೇಕ ರೆಡ್ಡಿ ಜನಾಂಗದ ರೈತರು ಕರ್ನಾಟಕದ ಈ ಭಾಗಗಳಿಗೆ ವಲಸೆ ಬಂದರು. ಬಂದವರು ಕ್ರಮೇಣವಾಗಿ ಇಲ್ಲಿನ ಮರಸು ಒಕ್ಕಲಿಗರೊಂದಿಗೆ ಬೆರೆತರು. ಹೀಗಾಗಿ ಅವರ ಮಾತೃಭಾಷೆ ತೆಲುಗಾಗಿಯೂ ವ್ಯವಹಾರ ಭಾಷೆ ಕನ್ನಡವಾಗಿಯೂ ಬೆಳೆದು ಬಂದಿದೆ. ಈ ಕಾರಣದಿಂದಲೇ “The marasu speak both Canerase and telugu, the section knowon as Reddi and Palyadasime speaking Telugu and the rest Canarese”[16] ಎಂದು ಅಭಿಪ್ರಾಯಪಡಲಾಗಿದೆ. ಮೇಲಿನ ಹೇಳಿಕೆ ಹೊರಗಿನಿಂದ ಬಂದವರು ಮಾತ್ರ ತೆಲುಗು ಮಾತನಾಡುತ್ತಾರೆ ಎಂಬುದನ್ನು ಸ್ಪಷ್ಟಪಡಿಸುತ್ತದೆ.
‘ಗಂಗಾಗೌರಿ ಸಂವಾದಮು’ ಎಂಬ ಒಂದು ತೆಲುಗು ಯಕ್ಷಗಾನ ಕೃತಿಯನ್ನು ಹಿರಿಯ ಕೆಂಪೇಗೌಡ ಬರದ್ದೆಂದು ತಪ್ಪಾಗಿ ಅರ್ಥಮಾಡಿಕೊಳ್ಳಲಾಗಿದೆ. ಯಕ್ಷಗಾನ ಕೃತಿಯ ಪ್ರಾರ್ಥನಾ ಪದ್ಯವೊಂದರಲ್ಲಿ ಬರುವ “ಹಿರಿಯ ಕೆಂಪನೃಪರ್ತಿ ರಕ್ಷಿಂಚು ಸೋಮೇಶ್ವರಾ” ಎಂಬ ಮಾತು ಈ ವಿವಾದಕ್ಕೆ ಎಡೆಮಾಡಿಕೊಟ್ಟಿರುವಂತೆ ಕಾಣುತ್ತದೆ. ಆದರೆ ಇದು ತಪ್ಪು ಗ್ರಹಿಕೆಯಿಂದಾಗಿರುವ ಅಭಿಪ್ರಾಯವೆಂಬುದು ಆ ಮಾತಿನಿಂದಲೇ ಗೊತ್ತಾಗುತ್ತದೆ. ಆದರೆ “ಈ ತೆಲುಗು ಕಾವ್ಯವನ್ನು ನೋಡಿ ಶ್ರೀ ಸುಬ್ಬರಾಮಪ್ಪನವರು ಇವರಿಗಿನ್ನೇನೂ ಗೊತ್ತಿಲ್ಲದಿದ್ದಿರಲಿ, ಇವರೇ ಉದಾಹರಿಸಿರುವ ಮಂಗಳಾಚರಣೆಯ ವೃತ್ತದಲ್ಲಿರುವ ಹಿರಿಯ ಕೆಂಪನೃಪತಿ ಎಂಬುದನ್ನಾದರೂ ನೋಡಲಿಲ್ಲ,”[17] ಅಷ್ಟೇ ಅಲ್ಲ, ಹಿರಿಯ ಕೆಂಪನೃಪರ್ತಿ ರಕ್ಷಿಂಚು ಸೋಮೇಶ್ವರಾ ಎಂಬ ಮಾತಿನ ಅರ್ಥ ಹಿರಿಯ ಕೆಂಪನೃಪತಿಯನ್ನು ರಕ್ಷಿಸು ಸೋಮೇಶ್ವರಾ ಎಂದಾಗುತ್ತದೆ. ಪ್ರಾಯಃ ತೆಲುಗು ಯಕ್ಷಗಾನ ಕವಿಯೊಬ್ಬ ಕೆಂಪೇಗೌಡನ ಸಹಾಯಪಡೆದವನು ಈ ಮಾತನ್ನು ಹೇಳಿರಬೇಕು. ಈ ಒಂದು ವಾಕ್ಯದ ಆಧಾರದಿಂದ ಕೆಂಪೇಗೌಡನ ವಂಶಸ್ಥರು ತೆಲುಗರೆಂದು ಹೇಳುವುದು ಅವೈಜ್ಞಾನಿಕ ಅಭಿಪ್ರಾಯವಾಗುತ್ತದೆ.
ಯಲಹಂಕನಾಡ ಪ್ರಭುಗಳು ಕನ್ನಡ ನೆಲದವರೇ ಎಂಬುದಕ್ಕೆ ಅವರ ಮನೆದೇವತೆ ಕೆಂಪಮ್ಮ ಮತ್ತು ಅವರ ಹೆಸರುಗಳೂ ಕಾರಣ. ಇವರ ಮೂಲ ಪುರುಷನೆಂದು ಕರೆಯಲಾಗುವ ರಣಭೈರೇಗೌಡನಿಂದ ಕೊನೆಯ ಅರಸು ಮುಮ್ಮಡಿ ಕೆಂಪವೀರಪ್ಪಗೌಡನವರೆಗೆ ಎಲ್ಲ ಹೆಸರುಗಳೂ ಕನ್ನಡದವು. ಈ ಬಗೆಗಿನ ಮತ್ತೊಂದು ಪ್ರಬಲ ಉದಾಹರಣೆ ಎಂದರೆ ಸುಮಾರು ೧೨೫೦ ರಿಂದ ೧೭೩೦ರವರೆಗೆ ಈ ವಂಶಸ್ಥರು ಹಾಕಿಸಿರುವ ಶಾಸನಗಳಲ್ಲಿ ಒಂದೂ ತೆಲುಗಿನಲ್ಲಿ ಇಲ್ಲದಿರುವುದು. ಬೇರೆಯವರು ರಾಜರ ಹೆಸರಿಗೆ ಹಾಕಿಸಿದ ಒಂದೆರಡನ್ನು ಬಿಟ್ಟರೆ ಸ್ವತಃ ರಾಜರೇ ಹಾಕಿಸಿದ ಶಾಸನಗಳೆಲ್ಲಾ ಕನ್ನಡದಲ್ಲೇ ಇವೆ. ಕನ್ನಡ ನಾಡಿನ ಹೃದಯವಾದ ಶ್ರೀರಂಗಪಟ್ಟಣದಿಂದ ಆಳಿದ ಹೈದರಾಲಿ ಮತ್ತು ಟಿಪ್ಪುಸುಲ್ತಾನನು ಉರ್ದು ಮತ್ತು ಪರ್ಷಿಯನ್‌ ಭಾಷೆಯಲ್ಲಿ ಶಾಸನ ಹಾಕಿಸಿದರು ಎಂಬುದನ್ನು ಕಂಡಾಗ ಯಲಹಂಕನಾಡ ಪ್ರಭುಗಳು ತೆಲುಗರಾಗಿದ್ದರೆ ಏನಾಗುತ್ತಿತ್ತು ಎಂಬುದು ಸ್ಪಷ್ಟಪಡುತ್ತದೆ. “ಈಗಲೂ ಮರಸುನಾಡಿನಲ್ಲಿರುವ ಮರಸು ಒಕ್ಕಲಿಗರ ಮನೆಮಾತು ಕನ್ನಡ ನುಡಿಯೇ ಆಗಿದೆ. ಕೆಂಪೇಗೌಡನ ಮಾತು ಕನ್ನಡವೇ ಆಗಿತ್ತು. ಈಗಲೂ ಈ ಮನೆತನದವರ ಮನೆಮಾತು ಕನ್ನಡವೇ ಆಗಿದೆ. ಇದುವರೆಗೆ ದೊರೆತಿರುವ ಈ ಹಿಂದೆ ಉದಾಹರಿಸಿರುವ ಯಲಹಂಕ ವಂಶದವರ ಶಾಸನಗಳಲ್ಲಿ ಇಮ್ಮಡಿ ಕೆಂಪೇಗೌಡನ ಕಾಲದಲ್ಲಿ ಬೇರೆಯವರು ದಾನ ಮಾಡಿದ ಎರಡು ಶಾಸನಗಳು ಮಾತ್ರ ತೆಲುಗಿನಲ್ಲಿವೆ. ಆದರೂ ಈ ತೆಲುಗು ಶಾಸನಗಳ ಲಿಪಿಯು ಕನ್ನಡದಲ್ಲಿರುತ್ತದೆ. ಕೆಂಪೇಗೌಡನ ವಂಶದ ಹಿಂದಿನ ಮುಂದಿನವರ ಎಲ್ಲ ಶಾಸನಗಳೂ ಕನ್ನಡದಲ್ಲಿರುತ್ತವೆ. ಈ ಹಲವಾರು ರೀತಿಯಿಂದ ನೋಡಿದರೂ ಇಮ್ಮಡಿ ಕೆಂಪೇಗೌಡನ ಮನೆತನದವರ ಭಾಷೆಯು ಶುದ್ಧ ಕನ್ನಡವೇ ಆಗಿತ್ತೆಂದು ಗೊತ್ತಾಗುವುದು.”[18]
ಇಮ್ಮಡಿ ಕೆಂಪೇಗೌಡನ ಕಾಲದಿಂದಲೇ ಈ ವಂಶದವರು ಶೈವದತ್ತ ಹೆಚ್ಚು ಒಲವನ್ನು ತೋರಿದಂತೆ ಕಂಡುಬರುತ್ತದೆ. ಇದಕ್ಕೆ ಕಾರಣ ಮೊದಲನೆಯದು. ಈ ಹಿಂದೆಯೇ ಹೇಳಿದಂತೆ ನಾಥಪಂಥದ ಮಠಗಳಲ್ಲಿ ಹೆಚ್ಚಿದ ರಜೋಗುಣ ಮತ್ತು ಭೋಗಲಾಲಸೆ. ಎರಡನೆಯದು “ಕಲ್ಯಾಣಪರಂಪರೆಯ ೩೩ನೆಯ ಗುರುಗಳಾದ ಗಗನದಾರ್ಯರೆಂಬ ಗುರುಗಳು ಸಂಚರಿಸುತ್ತಾ ಮಾಗಡಿಗೆ ಬಂದರು. ಗೌಡನು ಆ ಗುರುವಿನಲ್ಲಿ ಭಕ್ತಿಯನ್ನು ಪ್ರಕಟಿಸಿ ಆತನಿಗೆ ಶಿಷ್ಯನಾಗಿ ಲಿಂಗಧಾರಣೆ ಮಾಡಿಸಿಕೊಂಡನೆಂದೂ ಮಾಗಡಿ ಅಕ್ಕಪಕ್ಕಗಳಲ್ಲಿ ೬೬ ವಿರಕ್ತ ಮಠಗಳು ರಚನೆಯಾದುವೆಂದೂ ಈ ಗೌಡನು ಈ ಗುರುವಿಗೆ ಪರಮಭಕ್ತನಾಗಿದ್ದನೆಂದೂ ನಿರಂಜನವಂಶ ರತ್ನಾಕರವೆಂಬ ಗ್ರಂಥದಲ್ಲಿ ಬರೆದಿದೆ.”[19] ಈ ಹೊತ್ತಿಗಾಗಲೇ ಜಾತಿ ಸಂಕರಗಳು ಅತಿಯಾಗಿ, ಯಲಹಂಕನಾಡ ಪ್ರಭುಗಳು ಚತುರ್ಥಗೋತ್ರದವರು, ಅವರು ರಾಜ್ಯವಾಳಬಹುದೆ? ಎಂಬ ಧಾರ್ಮಿಕ ಒಳಗಿಚ್ಚು ಬೇಯಲಾರಂಭಿಸಿತ್ತು. ಪ್ರಾಯಃ ಈ ಕಾರಣದಿಂದಾಗಿ ಮುಮ್ಮಡಿ ಕೆಂಪೇಗೌಡ ಮೇಲೆ ಹೇಳಿದ ಗಗನಾರ್ಯರಿಂದ ಗುರುಬೋಧನೆ ಪಡೆದಿರಬಹುದು. ಏಕೆಂದರೆ ಈತನ ಕೆಲವು ಶಾಸನಗಳಲ್ಲಿ “ಸದಾಶಿವಗೋತ್ರದ ಯಲಹಂಕ ನಾಡ ಪ್ರಭುಗಳಾದ ಕೆಂಪನಂಜೇಗೌಡರ ಪುತ್ರರಾದ ಹಿರಿಯ ಕೆಂಪೇಗೌಡರ ಪುತ್ರರಾದ ಮುಮ್ಮಡಿ ಕೆಂಪೇಗೌಡರು”[20] ಎಂಬ ಉಲ್ಲೇಖ ದೊರೆಯುವುದಿಲ್ಲ. ಅಷ್ಟೇ ಅಲ್ಲ ಮುಂದೆ ಇವನ ಮಗ ಮತ್ತು ಮೊಮ್ಮಗ ಒಕ್ಕಲಿಗರಾಗಿಯೇ ಉಳಿದಿದ್ದರು. ಈಗಲೂ ಈ ವಂಶಸ್ಥರು ಒಕ್ಕಲಿಗರಾಗಿಯೇ ಉಳಿದಿದ್ದಾರೆ. ಆದುದರಿಂದ ಯಲಹಂಕನಾಡ ಪ್ರಭುಗಳು ಯಾವುದೇ ಹಂತದಲ್ಲಿ ಮತಾಂತರ ಹೊಂದಿರುವ ನಿದರ್ಶನಗಳಿಲ್ಲ.
ಇಮ್ಮಡಿ ಕೆಂಪೇಗೌಡನ ನಂತರ ಯಲಹಂಕನಾಡು ಅನೇಕ ಒಳಹೊರಗಿನ ತೊಂದರೆಗಳನ್ನು ಎದುರಿಸಬೇಕಾಯಿತು. ಈ ಹೊತ್ತಿಗೆ ವಿಜಯನಗದ ಅವನತಿ ಹೊಂದಿದುದರಿಂದ ಮೊದಲಿನಿಂದಲೂ ಯಲಹಂಕನಾಡಿನ ಅಭ್ಯುದಯವನ್ನು ಸಹಿಸದ ಪಾಳೆಯಗಾರರು ಸುತ್ತಲಿಂದ ತೊಂದರೆ ಕೊಡಲಾರಂಭಿಸಿದರು. ಮೊಗಲರು ಮರಾಠರು, ಬಿಜಾಪುರದ ಸುಲ್ತಾನರು ಹೀಗೆ ಹೊರಶಕ್ತಿಗಳ ಕಣ್ಣೂ ಈ ಸಮೃದ್ಧ ನಾಡಿನ ಮೇಲೆ ಬಿದ್ದಿತು. ಮೈಸೂರು ಅರಸರಂತೂ ರಣಧೀರ ಕಂಠೀರವನ ಕಾಲದಿಂದಲೂ ಈ ರಾಜ್ಯದ ಮೇಲೆ ಕಣ್ಣು ಹಾಕಿದ್ದರು. ಇದರೊಂದಿಗೆ ನಾಡಿನೊಳಗೆ ಧಾರ್ಮಿಕ ಕಿಚ್ಚು ಹತ್ತಿ ಮತಾಂಧರು ಶತೃಗಳಿಗೆ ಸಹಾಯಕರಾಗಿದ್ದರು. ‘‘ಶೈವರಿಗೆ ಪ್ರಾಧಾನ್ಯ ಕೊಟ್ಟದು ಇತರ ಮತದವರನ್ನು ಅಲ್ಲಗಳೆದಂತಾಯಿತೆಂದೂ ದೊರೆಯ ಮೇಲೆ ಆಪಾದನೆ ಹೊರಿಸಿ ರಾಜ್ಯದ ಮೇಲೆ ಕಣ್ಣಿಟ್ಟು ಹೊಂಚುತ್ತಿದ್ದ ಶತ್ರುಗಳು ದಾಳಿ ಬರುವಂತೆ ಅಣಿಮಾಡಿಕೊಟ್ಟರು. ಮೈಸೂರಿನ ದೊರೆ ದೊಡ್ಡ ರಾಜ ಒಡೆಯರು ಈ ಒಳ ಜಗಳವನ್ನು ಅರಿತು ದಳವಾಯಿ ದೇವರಾಜಯ್ಯನನ್ನು ದೊಡ್ಡ ಸೈನ್ಯದೊಡನೆ ದುರ್ಗಕ್ಕೆ ದಾಳಿಯಿಡಲು ಕಳುಹಿಸಿದರು.[21]” ದೇಶದ್ರೋಹಿಗಳು ಶತ್ರುಗಳಿಗೆ ದುರ್ಗಗಳ ರಹಸ್ಯವನ್ನು ಅರುಹಿದರು. ಮುಮ್ಮಡಿ ಕೆಂಪವೀರಪ್ಪಗೌಡ ಸಾಹಸದಿಂದ ಹೋರಾಡಿದನಾದರು ಶತ್ರುಗಳಿಗೆ ಅವನ ದುರ್ಗದ ಮತ್ತು ಸೇನೆಯ ರಹಸ್ಯಗಳೆಲ್ಲಾ ತಿಳಿದುಹೋಗಿದ್ದುದರಿಂದ ಅವರ ಕೈ ಮೇಲಾಯಿತು. ಕಡೆಗೆ ಭೀಕರ ಯುದ್ಧಾನಂತರ ೧೭೨೮ರಲ್ಲಿ ಯಲಹಂಕನಾಡು ಶತ್ರು ವಶವಾಗಿ ಪತನವಾಯಿತು. ಮುಮ್ಮಡಿ ಕೆಂಪವೀರಪ್ಪಗೌಡ ಮತ್ತು ಅವನ ಅನುಯಾಯಿಗಳು ಧರ್ಮಲಂಡರ ಕುಯುಕ್ತಿಗೆ ಬಲಿಯಾಗಿ ಸೆರೆಯಾಳುಗಳಾಗಿ ಶ್ರೀರಂಗಪಟ್ಟಣದ ಸೆರೆಮನೆಯನ್ನು ಸೇರಿದರು.
ರಾಜನಿಲ್ಲದ ರಾಜ್ಯ ಯಜಮಾನನಿಲ್ಲದ ಮನೆ ಅನಾಯಕತ್ವದ ಆಗರವಾಗುವುದು ಶತಸ್ಸಿದ್ಧ. ಮೊದಮೊದಲಿಗೆ ಕೆಂಪವೀರಪ್ಪಗೌಡ ಸೆರೆಮನೆಯಿಂದ ಹೇಗಾದರು ತಪ್ಪಿಸಿಕೊಂಡು ಬರಬಹುದೆಂಬ ಆಸೆಯಿಂದ ಅವನ ಹಿಂಬಾಲಕರು ಅಲ್ಲಲ್ಲಿ ತಲೆತಪ್ಪಿಸಿಕೊಂಡೋ ಮಾರುವೇಷದಿಂದಲೋ ಕೆಲವು ಕಾಲ ಕಾಯ್ದರು, ಆದರೆ ಅದರಿಂದೇನೂ ಪ್ರಯೋಜನವಾಗಲಿಲ್ಲ ಕೆಂಪವೀರಪ್ಪಗೌಡನಿಗೆ ಯಲಹಂಕನಾಡಿನ ಉತ್ತರಾಧಿಕಾರಿಯಾಗಲು ಸಂತಾನವೇ ಇರಲಿಲ್ಲ. ಹೀಗಾಗಿ ಅಲ್ಪಸ್ವಲ್ಪ ಆಸೆಯನ್ನು ಇಟ್ಟುಕೊಂಡಿದ್ದ ನಾಡಗೌಡರು, ಪಟೇಲರು ಒಟ್ಟಿನಲ್ಲಿ ಯಲಹಂಕನಾಡ ಅಭಿಮಾನಿಗಳು ನಿರಾಶರಾಗುತ್ತ ನಡೆದರು. ಇತ್ತ ಸೆರೆಮನೆಯಲ್ಲಿದ್ದ ಕೆಂಪವೀರಪ್ಪಗೌಡನ ಆರೋಗ್ಯ ದಿನೇ ದಿನೇ ಕ್ಷೀಣಿಸುತ್ತ ನಡೆದುತ್ತು. ಅವನಿಗೆ ತಾನಿಲ್ಲದಿದ್ದರೂ ತನ್ನ ವಂಶದ ಯಾರಾದರೂ ಮತ್ತೆ ಯಲಹಂಕ ನಾಡನ್ನು ಸ್ವತಂತ್ರಗೊಳಿಸಿ ಆಳಬೇಕೆಂಬ ಪ್ರಬಲವಾದ ಆಸೆ.
ಕೆಂಪವೀರಪ್ಪಗೌಡನ ಸೋದರಿಯನ್ನು ಹುಲಿಕಲ್ಲು ದುರ್ಗದ ಕೃಷ್ಣರಾಜಗೌಡನಿಗೆ ಕೊಟ್ಟಿದ್ದಿತು. ಈಗ ಆಕೆಯಲಹಂಕ ನಾಡಿನ ಉತ್ತರಾಧಿಕಾರಿ. ಕೆಂಪವೀರಪ್ಪಗೌಡನಿಗೆ ಇನ್ನು ತನ್ನ ಅಂತ್ಯಕಾಲ ಸಮೀಪಿಸಿತು ಎನ್ನಿಸಿತು. ಅಂತಹ ವೇಳೆಯಲ್ಲಿಯೂ ತನ್ನ ರಾಜ ಲಾಂಛನಗಳು ಶತ್ರುಗಳ ಕೈಗೆ ಸಿಗಬಾರದೆಂಬ ಛಲವನದು. ಆತ ಸೋಮನಂಬ ತನ್ನ ನೆಚ್ಚಿನ ಭಂಟನ ಕೈಯಲ್ಲಿ ಮುದ್ರೆಯುಂಗುರ, ಪಟ್ಟದಕತ್ತಿ ಮುಂತಾದ ಲಾಂಛನಗಳು ಮತ್ತು ಪತ್ರವೊಂದನ್ನು ತನ್ನ ತಂಗಿಯ ಗಂಡನಿಗೆ ಕಳಿಸಿದ. ಕೆಂಪವೀರಪ್ಪಗೌಡನ ಆ ಅಂತಿಮಪತ್ರ ಅವನ ನಾಡ ಪ್ರೇಮವನ್ನು ಎತ್ತಿ ಹಿಡಿಯುತ್ತದೆ. “ಶ್ರೀಮತು ಕೆಂಪವೀರಪ್ಪ ಗವುಡರು ಹುಲಿಕಲ್ಲು ನಮ್ಮ ಕೃಷ್ಣರಾಜ ಗವುಡರಿಗೆ ಮಾಡುವ ಆಶೀರ್ವಾದ . ಅದಾಗಿ ಪಾಲ್ಗುಣ ಬಹುಳ ೧೦ರವರೆಗೆ ಶ್ರೀರಂಗಪಟ್ಟಣದಲ್ಲಿ ನಾವು ಕ್ಷೇಮದಲ್ಲಿ ಇದ್ದೇವೆ . ಅಲ್ಲಿಇರುವಂತೆ ಸಕಲರು ಸಹ ನಿಮ್ಮ ಕ್ಷೇಮಕ್ಕೆ ಬರೆಯಿಸಿ ಕಳುಹಿಸುವುದು. ತರುವಾಯ ನಮಗೆ ಸೋಮನಾಥನ ವಿಲಾಸದಿಂದ ಈ ದುರ್ದೆಸೆ ಬಂದು ಇರುವುದು ಸರಿಯಷ್ಟೆ. ಈಗ ನಮಗೆ ದೇಹಸ್ಥಿತಿ ಬಹುತರ ಉಪದ್ರವವಾಗಿದೆ. ಸೋಮನಾಥನ ಪಾದಗಳಲ್ಲಿ ಐಕ್ಯವಾಗ್ಯೋ ಹಾಗೆ ತೋರುತ್ತಾ ಇದೆ. ನಿರ್ವಾಹ ತೋರಲಿಲ್ಲ. ನಮ್ಮವಂಶಕ್ಕೆ ಬಾಂಧ್ಯರು ನೀವೇ ಅಲ್ಲದೆ ಮತ್ತೆ ಬೇರೆ ಇಲ್ಲ. ಆದ್ದರಿಂದ ನಿಮ್ಮ ಬಳಿಗೆ ನಮ್ಮ ಸೀಮನ ಕೈಯಲ್ಲಿ ನಮ್ಮ ಮುಖ್ಯ ಪಟ್ಟದ ಆಯುಧ, ಶಿಖಿರಸ ಸಹಕೊಟ್ಟು ಕಳುಹಿಸಿ ಇದ್ದೇವೆ. ನೀವು ಬುದ್ಧಿವಂತರಾಗಿ ಕಾಲಾನುಗಣ್ಯವಾಗಿ ಇದ್ದುಕೊಂಡು ನಮ್ಮ ದೇಹಸ್ಥಿತಿ ವಿಚಾರಿಸಿಕೊಂಡು ಆತರುವಾಯ ಆಗತಕ್ಕ ಕೆಲಸಗಳನ್ನು ಆಗಮಾಡುವುದು. ಕಡಿಮೆ ವಿಚಾರ, ವಾಲೆಯಲ್ಲಿ ಬರೆಯತಕ್ಕದ್ದು ಅಲ್ಲವಲ್ಲ. ಈ ಸೋಮನಬಾಯಿಮಾತಿನಿಂದ ಎಲ್ಲಾ ವಿಚಾರವೂ ತಿಳಿಯುತ್ತದೆ. ಈ ವಿವರ ನಿಮ್ಮ ಮನಸ್ಸಿಗೆ ತರೋಹಾಗೆ ಮಾಡಿಸುವುದು. ನಿಮಗೆ ಆಪ್ತರಾದವರನ್ನು ಇಲ್ಲಿಗೆ ಕಳುಹಿಸುವುದು – ಕೆಂಪಯ್ಯ”[22] ಮುಂದೆ ಕೃಷ್ಣರಾಜಗೌಡ ಏನು ಮಾಡಿದ ಕೆಂಪವೀರಪ್ಪಗೌಡ ಏನಾದ ಎಂಬುದು ತಿಳಿಯವುದಿಲ್ಲ.
ಯಲಹಂಕ ನಾಡು ಮರಳಿ ಸ್ವತಂತ್ರವಾಗಲು ಸಾಧ್ಯವಾಗಲಿಲ್ಲ. ಕೃಷ್ಣರಾಜಗೌಡ ಮರು ಪ್ರಯತ್ನ ಆರಂಭಿಸುವ ಹೊತ್ತಿಗೆ ನಾಡಿನ ಏಕತೆ ಛಿದ್ರಛಿದ್ರವಾಗಿತ್ತು. ಪಾಳೆಯಗಾರರು, ನಾಡಗೌಡರು ದಿಕ್ಕಾಪಾಲಾಗಿದ್ದರು. ಸೇನೆ ದಿಕ್ಕುತಪ್ಪಿತ್ತು. ಈ ಎಲ್ಲಕ್ಕಿಂತ ಮೇಲಾಗಿ ಮೈಸೂರು ಅರಸರು ಕೃಷ್ಣರಾಜಗೌಡನ ಮೇಲೆ ಬಲವಾದ ಕಾವಲಿಟ್ಟಿದ್ದರು. ಹೀಗಾಗಿ ಯಲಹಂಕನಾಡು ಮತ್ತೆ ಸ್ವತಂತ್ರವಾಗುವುದು ಕನಸಿನ ಮಾತಾಯಿತು. ಇಲ್ಲಿಗೆ ೧೨೫೦ರಿಂದ ೧೭೩೦ರವರೆಗೆ ನಾಡಿನ ಮೇಲೆ ಬೆಳಗುತ್ತಿದ್ದ ಯಲಹಂಕ ಪ್ರಭುವಂಶ ಅಸ್ತಂಗವಾಯಿತು.

ಜಾನಪದ ಶೋಧ: ೬. ಗ್ರಾಮಾಂತರ ವ್ಯವಸಾಯ ಚಕ್ರ
ಹಳ್ಳಿಗರು ಒಬ್ಬರನೊಬ್ಬರು ಕೆಳುವ ಮೊದಲ ಪ್ರಶ್ನೆ ‘‘ನಿಮ್ಮ ಕಡೆ ಮಳೆ ಬೆಳೆ ಹೇಗೆ?” ಎಂಬುದು. ನಗರದವರು, ನಾಗರಿಕರಾದರೆ ಕ್ಷೇಮಸಮಾಚಾರ, ಕುಶಲಪ್ರಶ್ನೆ, ಆಮೇಲೆ ಮನೆವಾರ್ತೆಗಳು ಹೀಗೆ ಕೇವಲ ತಮ್ಮ ವೈಯಕ್ತಿಕ ಬದುಕಿನ ಸುತ್ತಮುತ್ತ ಮಾತ್ರ ಸುತ್ತುತ್ತಾರೆ. ಆದರೆ ನಮ್ಮ ಜನಪದರು ಲೋಕ ಬದುಕಬೇಕು, ಅದು ಬದುಕಿದರೆ ನಾವು ಬದುಕುತ್ತೇವೆ ಎಂಬ ವಿಶಾಲ ಭಾವನೆಯುಳ್ಳವರು. ಬದುಕು ಮತ್ತು ಜೀವನವೆರಡನ್ನೂ ಏಕೀಭವಿಸಿಕೊಂಡವರು ಈ ಜನ. ತಾವು ಮಾಡುವ ಕೆಲಸ, ತಮ್ಮ ಬದುಕಿನ ಆಗುಹೋಗು ತಮ್ಮ ಜೀವನಮಾರ್ಗ ಎಂದು ನಂಬಿದವರು. ನಂಬಿ ಅದರಲ್ಲಿಯೇ ಬೆರೆತುಕೊಂಡವರು. ಆದುದರಿಂದಲೇ, ಅವರು ಪರಸ್ಪರ ಕಲೆತು ಮಾತನಾಡುವಾಗಲೂ ತಮ್ಮ ಬದುಕು ಮತ್ತು ಜೀವನದ ಸರ್ವ ಸಂಕೇತವಾದ ‘ಮಳೆ – ಬೆಳೆ’ಗಳನ್ನು ಮೊದಲು ವಿಚಾರಿಸುತ್ತಾರೆ. ಈ ಎರಡು ಚೆನ್ನಾಗಿದ್ದರೆ ಮಿಕ್ಕೆಲ್ಲವೂ ಚೆನ್ನಾಗಿರುತ್ತದೆ. ಎಂಬುದು ಅವರ ಮಾತಿನ ಅರ್ಥ ಮತ್ತು ವ್ಯಾಪ್ತಿ. ಮಳೆ ಬೆಳೆಗಳು ನಮ್ಮ ರೈತರ ಜೀವನದ ಪ್ರಮುಖ ಅಂಗಗಳು ಆದುದರಿಂದಲೇ ಅವರು ಇವಿಗಳಿಗೆ ಅಪಾರ ಮಹತ್ವ ನೀಡುತ್ತಾರೆ. ಅವರ ಈ ಎರಡು ಜೀವನಾಡಿಗಳಲ್ಲಿ ಒಂದಾದ ಬೆಳೆಯ ಒಂದು ವರ್ಷದ ಉರುಳನ್ನು ಇಲ್ಲಿ ಚಿತ್ರಿಸಲು ಪ್ರಯತ್ನಿಸಲಾಗಿದೆ.
ಭಾರತದ ಜನಸಂಖ್ಯೆಯ ಶೇಕಡ ಎಂಭತ್ತಕ್ಕೂ ಹೆಚ್ಚು ಜನ ಇಂದಿಗೂ ಹಳ್ಳಿಗಳಲ್ಲಿ ವಾಸಮಾಡುತ್ತಾರೆ. ಇವರಲ್ಲಿ ಬಹುತೇಕ ಜನರು ಜೀವನಕ್ಕಾಗಿ ವ್ಯವಸಾಯವನ್ನು ಅವಲಂಬಿಸಿದ್ದಾರೆ. ಎಷ್ಟರಮಟ್ಟಿಗೆ ಅವಲಂಬಿಸಿದ್ದಾರೆಂದರೆ, ನಮ್ಮ ಮಳೆ – ಬೆಳೆಯ ಆಗು ಹೋಗುಗಳ ಮೇಲೆಯೇ ಈ ಜನರ ಆಗು ಹೋಗುಗಳು ನಿರ್ಧಾರವಾಗುತ್ತವೆ. ಆದುದರಿಂದಲೇ, ವ್ಯವಸಾಯವು ಗ್ರಾಮಾಂತರ ಜನರ ಬದುಕಿನ ಒಂದು ಅವಿಭಾಜ್ಯ ಅಂಗವಾಗಿ ಪರಿಣಮಿಸಿದೆ. ತಮ್ಮ ಮನೆಯ ನಡಾವಳಿಗಳಲ್ಲಿ ಹೇಗೆ ಶುಭಾಶುಭ ಸಂದರ್ಭಗಳನ್ನು ಆಚರಿಸುತ್ತಾರೆಯೋ ಬೇಸಾಯದಲ್ಲಿಯೂ ಹಾಗೆಯೇ ನೋಡುತ್ತಾರೆ. ತಮ್ಮ ಕೈಕಾಲುಗಳಂತೆ ಹೃದಯದಂತೆ ನರನಾಡಿಗಳಂತೆಅದೂ ಒಂದು ಅಂಗವೇ ಆಗಿದೆ. ಈ ಯಾವುದು ಊನವಾದರೂ ವ್ಯಕ್ತಿಯ ಜೀವನಕ್ರಿಯೆ ಕುಂಠಿತವಾಗುತ್ತದೆ. ಅಂತೆಯೇ ಬೇಸಾಯ ಕೂಡ . ಶತ ಶತಮಾನಗಳಿಂದ ಪ್ರತಿವರ್ಷ ಇದೇ ಅಚರಣೆಗಳನ್ನು ಮಾಡುತ್ತಾ ಬಂದಿದ್ದರೂ, ಆ ವರ್ಷದ ಚಕ್ರ ಸುತ್ತಿದೊಡನೆಯೇ ಅದನ್ನು ಮತ್ತೆ ಹೊಸದಾಗಿ, ಶುಭದೊಂದಿಗೆ ಆರಂಭಿಸಬೇಕೆಂದು ಆ ಜನರ ನಂಬಿಕೆ. ಆದುದರಿಂದಲೇ, ಅವರ ಬೇಸಾಯದ ವಾರ್ಷಿಕ ಚಕ್ರ ಹಿಂದೂ ಧರ್ಮ ಪದ್ಧತಿಯಂತೆ ಯುಗಾದಿಯಿಂದ ಆರಂಭವಾಗುತ್ತದೆ.
ಹಿಂದೂ ಧರ್ಮಸಂಪ್ರದಾಯದ ಲೆಕ್ಕಾವಾರದಂತೆ ಮಾರ್ಚ್ ಅಥವಾ ಎಪ್ರಿಲ್ ತಿಂಗಳಿನಲ್ಲಿ ಹಿಂದೂ ಹೊಸವರ್ಷ ಅಥವಾ ಯುಗಾದಿ ಆರಂಭವಾಗುತ್ತದೆ. ಇದು ವಸಂತಮಾಸವೂ ಹೌದು. ಎಲ್ಲೆಲ್ಲಿಯೂ ಮೆರಗಿಡಗಳು ತಮ್ಮ ಕಲೆದ ವರ್ಷದ ಹಣ್ಣೆಲೆಗಳನ್ನು ಕಳೆದು ಚಿಗುರಿ ಪಲ್ಲವಿಸುತ್ತವೆ. ಜೀವಜಗತ್ತುಗಳೆಲ್ಲಾ ಮಳೆಯ ತಂಪನ್ನು ಬಯಸುತ್ತವೆ. ಎಲ್ಲೆಲ್ಲಿಯೂ ಗಿಡಮರಗಳಲ್ಲಿ ಹಣ್ಣುಕಾಯಿಗಳು ಚೆಲ್ಲಾಡುತ್ತವೆ. ಇಂತಹ ಸಮಯದಲ್ಲಿ ಯುಗಾದಿಯ ಹಬ್ಬ ಬರುತ್ತದೆ. ರೈತನಿಗೆ ಇದು ತನ್ನ ವರ್ಷದ ಬೇಸಾಯ ಜೀವನದ ಆರಂಭದ ದಿನವೂ ಹೌದು. ಹೊಸ ವರ್ಷದ ಶುಭದಿನದಂದುಅವನು ‘ಹೊನ್ನಾರು’ ಕಟ್ಟಿ ಆ ವರ್ಷದ ಬೇಸಾಯವನ್ನು ಆರಂಭಿಸುತ್ತಾನೆ.
‘ಹೊನ್ನಾರು’ ಎಂದರೆ ಹೊನ್ನಿನ ಆರು ಅರ್ಥತ್ ಶುಭದ ಆರು ಎಂದರ್ಥ. ನಿನ್ನ ಬೆಳೆ ಬಂಗಾರಾಗಲಿ ಎಂದು ಹೊಸವರ್ಷ ಆಶೀರ್ವದಿಸುವಂತೆ ಅದನ್ನು ಸ್ವಾಗತಿಸುವನು. ಊರಿನ ಪಟೇಲ ಅಥವಾ ಬದುಕಿರುವವರಲ್ಲಿ ಅತ್ಯಂತ ಹಿರಿಯ ಅಥವಾ ತನ್ನ ಒಳ್ಳೆಯ ಕಾರ್ಯಚರಣೆಗಳಿಂದ ಊರಿನ ಜನರ ಪ್ರೀತಿವಿಶ್ವಾಸಗಳಿಗೆ ಪಾತ್ರನಾದ ಮುಖಂಡ ಹಣ್ಣುಕಾಯಿ ಮತ್ತು ವಿಳ್ಯದೊಂದಿಗೆ ಗ್ರಾಮದ ಜೋಯಿಸನಲ್ಲಿಗೆ ಹೋಗುತ್ತಾನೆ. ಇದಕ್ಕೆ ಮುನ್ನ ಅವನು ಗ್ರಾಮದೇವತೆಯ ಪೂಜೆಯನ್ನು ಮಾಡಿಸಿರುತ್ತಾನೆ. ಜೋಯಿಸ, ಆಯಾ ವರ್ಷದ ಉತ್ತಮ ರಾಶಿಫಲದ ಇಂಥ ಹೆಸರಿನ ವ್ಯಕ್ತಿ ಮುಂದಲ ಆರು ಹಿಡಿಯಬೇಕು: ಇಂಥ ಬಣ್ಣದ ಎತ್ತುಗಳನ್ನು ಎಡಗೋಲು ಬಲಗೋಲುಗಳಿಗೆ ಕಟ್ಟಬೇಕು: ಮೊದಲ ಆರನ್ನು ಹಿಡಿಯಲು ವ್ಯಕ್ತಿ ಎಂಥ ಬಟ್ಟೆ ಹಾಕಬೇಕು ಈ ಎಲ್ಲವನ್ನು ನಿರ್ಧರಿಸಿ ಹೇಳುತ್ತಾನೆ. ಶುಭ ಕೇಳಲು ಹೋದ ಯಜಮಾನ ಅರಿಸಿನ ಅಕ್ಷೆತೆಯಿಂದ ಕೂಡಿದ ಹೊಂಗನೂಲನ್ನು ತೆಗೆದುಕೊಂಡು ಬರುತ್ತಾನೆ. ಹೊನ್ನೂಲು ಎಂಬುದು ಹೊಂಗನೂಲಾಗಿರುವಂತೆ ಕಾಣುತ್ತದೆ. ಹಳದಿ ಬಣ್ಣದ ಈ ದಾರ ಚಿನ್ನದ ಬಣ್ಣವಿರುವುದರಿಂದ ಈ ಹೆಸರು ಬಂದಿರುವಂತೆ ಕಾಣುತ್ತದೆ. ಜೋಯಿಸರು ಕಾಲ ನಿಗದಿ ಮಾಡಿದ ನಂತರ ಹೋಗಿದ್ದ ಯಜಮಾನ ಊರಿಗೆ ಬರುತ್ತಾನೆ.
ಸಂಜೆ ಐದುವರೆಯ ಮೇಲೆ ಊರಿನ ಅನೇಕ ಯುವಕರು ವಯಸ್ಸಾದವರು ತಮ್ಮ ತಮ್ಮ ಆರುಗಳನ್ನು ಊರ ಪೂರ್ವದಿಕ್ಕಿನ ಹೊಲಕ್ಕೆ ಹೊಡೆದುಕೊಂಡು ಬರುತ್ತಾರೆ. ಮುಂದಲ ಆರು ಅಥವಾ ಮೊದಲ ಆರು ಜೋಯಿಸರು ನಿರ್ಧರಿಸಿದ ಬಣ್ಣದ ಎತ್ತು ಮತ್ತು ಹೆಸರಿನ ವ್ಯಕ್ತಿ ಮೂಡಮೂಖನಾಗಿ ಆರು ಹೂಡಿ ನಿಲ್ಲುತ್ತಾನೆ. ಅವನ ಹಿಂದೆ ಊರಿನ ವೀರರುಗಳ ಮೂಡಮುಖವಾಗಿ ನಿಲ್ಲುತ್ತವೆ. ಹೀಗೆ ನಿಲುವು ಆರುಗಳು ಮೂರು, ಐದು, ಒಂಭತ್ತು ಇರಬೇಕೆಂದು ನಂಬಿಕೆಯೂ ಕೆಲವು ಕಡೆ ಉಂಟು. ನಿಂತ ಆರುಗಳಿಗೆ ಜೋಯಿಸರಿಂದ ತಂದ ಹೊನ್ನೂಲಿನ ಒಂದೊಂದು ಎಳೆಯನ್ನು ನೇಗಿಲ ಮೇಣಿಗೆ ಕಟ್ಟುತ್ತಾರೆ. ನೇಗಿಲು ಹಿಡಿದವರ ಹಣೆಗೆ ಅಕ್ಷತೆ, ಕುಂಕುಮ, ವಿಭೂತಿ ಹಚ್ಚಿರುತ್ತಾರೆ. ಜೋಯಿಸರಲ್ಲಿಗೆ ಹೋಗಿದ್ದ ಯಜಮಾನ ಊರಿನ ದೇವಾಲಯದಲ್ಲಿ ಪೂಜೆ ಸಲ್ಲಿಸಿ ಹೊನ್ನೂಲಿಗೆ ತೀರ್ಥ ತಳಿಸಿಕೊಂಡು ಆರುಗಳಿರುವ ಜಾಗಕ್ಕೆ ಬರುತ್ತಾನೆ. ಅವನು ಬರುವಾಗ ಶಕುನಗಳನ್ನು ನೋಡುವ ಪದ್ಧತಿ ಕೆಲವು ಕಡೆ ಉಂಟು. ಬಹಿತೇಕ ಆದಿನ ಯುಗಾದಿಯಾದುದರಿಂದ ಇಡೀ ದಿವಸದ ಇಡೀ ಕಾಲ ಶುಭದ ಸಂಕೇತವೆಂಬುದು ರೈತರ ಪ್ರಬಲವಾದ ನಂಬಿಕೆ. ಶದುದರಿಂದ ಸಾಮಾನ್ಯವಾಗಿ ಅಣದು ಶಕುನಗಳನ್ನು ಗಮನಿಸುವುದಿಲ್ಲ. ಊರ ದೇವರ ಗುಡಿಯಿಂದ ಬಂದ ಹೊನ್ನೂಲನ್ನು ಮೇಣಿಗೆ ಕಟ್ಟಿದ ಮೇಲೆ, ಅದೇ ಯಜಮಾನ ಸಾಲಾಗಿ ನಿಂತ ಆರುಗಳಿಗೆ ಕಾಯಿ ಒಡೆದು, ಎಲೆ ಅಡಿಕೆ ಮತ್ತು ಹಣ್ಣಿಟ್ಟು ಪೂಜೆಸಲ್ಲಿಸಿ ಮಂಗಳಾರತಿ ಎತ್ತುತ್ತಾನೆ. ಆನಂತರ ಆರುಗಳು ನಿಧಾನವಾಗಿ ಪೂರ್ವದಿಕ್ಕಿಗೆ ಸ್ವಲ್ಪದೂರ ಸಾಗುತ್ತವೆ. ಮುಂದೆ ಬಲಕ್ಕೆ ತಿರುಗಿ ಊರ ಸುತ್ತ ಸುತ್ತುಕೊಂಡು ಮೊದಲು ನಿಂತಿದ್ದಲ್ಲಿ ಬರುತ್ತವೆ. ಊರಿನ ಹೆಂಗಸರು ಮಕ್ಕಳೆಲ್ಲ ಈ ಶುಭ ಕಾರ್ಯವನ್ನೀಕ್ಷೀಸಲು ಸೇರುತ್ತಾರೆ. ಇಂತಹ ಊರು ಸುತ್ತುವ ಮೆರವಣಿಗೆಯನ್ನು ಊರಿನ ತಮಟೆ ವಾಲಗದೊಂದಿಗೆ, ವಾದ್ಯದವರನ್ನು ಕರೆಯಿಸಿಯೂ ಒಯ್ಯುವುದುಂಟು. ಇವೆಲ್ಲಾ ಇತ್ತೀಚಿನ ಅದ್ದೂರಿಗಳು ಮಾತ್ರ. ಊರ ಸುತ್ತು ಬಂದ ಆರುಗಳು ಹೊರಟ ಸ್ಥಳ ಸೇರಿ ಅಲ್ಲಿಂದ ತಮ್ಮ ತಮ್ಮ ಹೊಲಗಳಿಗೆ ಹೋಗುತ್ತವೆ. ಹೊನ್ನಾರು ಮೆರವಣಿಗೆಯಲ್ಲಿ ಸೇರದವರೂ ಸಹ ಈ ಸಮಾರಂಭದ ನಂತರ ತಮ್ಮ ಹೊಲದಲ್ಲಿ ಆರು ಹೂಡಿ, ನಾಲ್ಕು ಸುತ್ತು ಸುತ್ತಿ ತಮ್ಮ ಆರಂಭವನ್ನು ಆರಂಭಿಸುವುದುಂಟು. ಹೊನ್ನಾರು ಗ್ರಾಮಾಂತರ ವ್ಯವಸಾಯ ಚಕ್ರದ ಆರಂಭೋತ್ಸವವೆಂದೇ ಹೇಳಬಹುದು.
ಯುಗಾದಿಯ ಹಿಂದೆ ಸಾಮಾನ್ಯವಾಗಿ ಮುಂಗಾರು ಮಳೆ ಬಿದ್ದೇ ಬಿಳುತ್ತದೆಂಬುದು ರೈತರ ನಂಬಿಕೆ. ಆದುದರಿಂದಲೇ, ಮಳೆಯೂ ಬಿದ್ದಿರಲಿ ಇಲ್ಲದಿರಲಿ ಯುಗಾದಿಯ ದಿನ ಹೊನ್ನಾರು ಕಟ್ಟುವುದು ಸಂಪ್ರದಾಯ. ಮುಂದೆ ಮಳೆ ಬಿದ್ದ ಮಾರನೆಯ ದಿನ ರೈತ ಮುಂಗಾರು ಬೆಳೆ ಬಿತ್ತಲು ಆರಂಭಿಸುತ್ತಾನೆ. ಮುಂಗಾರು ಬೆಳೆಗೆ ಸಾಮಾನ್ಯವಾಗಿ ಎಳ್ಳು, ಜೋಳ, ಗಿಡ್ಡರಾಗಿ ಮುಂತಾದವನ್ನು ಹಾಕುತ್ತಾರೆ. ಮೊದಲ ದಿನ ಕಾಳು ಬಿತ್ತಲುಹೋಗುವಾಗ ಕೆಲವು ಸಂಪ್ರದಾಯಗಳನ್ನು ಆಚರಿಸುತ್ತಾರೆ. ಒಂದು ಕುಕ್ಕೆಯನ್ನು ಸಗಣಿಯಿಂದ ಸಾರಿಸಿ ಒಣಗಿಸುತ್ತಾರೆ: ಅನಂತರ ಅದಕ್ಕೆ ವಿಭೂತಿ ಹಚ್ಚುತ್ತಾರೆ. ಇದಾದ ನ೦ತರ ರಾಗಿ, ಜೋಳ, ಎಳ್ಳು ಹೀಗೆ ಅವರು ಬಿತ್ತಲಿರುವ ಧಾನ್ಯ ತುಂಬುತ್ತಾರೆ. ಈ ಧಾನ್ಯದ ಮೇಲೆ ಬೆನಕನನ್ನು ಕೂರಿಸುತ್ತಾರೆ. ಹಸುವಿನ ಸಗಣಿಯ ಸಣ್ಣ ಉಂಡೆಗೆ ನಾಲ್ಕಾರುಹಸಿರು ಗರಿಕೆಯ ದಳಗಳನ್ನು ಸಿಕ್ಕಿಸಿದರೆ ‘ಬೆನಕ; ಆಯಿತು. ಇದಾದನಂತರ ಬಿತ್ತುವ ಮನೆಯ ಯಜಮಾನ ಆ ಕುಕ್ಕೆಯನ್ನು ಬಲಗೈನಲ್ಲಿ ಹಿಡಿದು ಹರ್ಷಚಿತ್ತದಿಂದ ತನ್ನ ಹೊಲಕ್ಕೆ ನಡೆಯುತ್ತಾನೆ. ಈ ಹೊತ್ತಿಗೆ ಅಲ್ಲಿ ಆರುಗಳು. ಸಿದ್ಧವಾಗಿರುತ್ತವೆ. ರೈತ ತಾನು ತಂದ ಬೀಜದ ಕುಕ್ಕೆಯನ್ನು ಎಡಗೈಯಲ್ಲಿಟ್ಟುಕೊಂಡು ಬೆನಕ ಮತ್ತು ಸ್ವಲ್ಪ ಕಾಳುಗಳನ್ನು ಮೂಡಲದಿಕ್ಕಿಗೆ ‘ಹೈಲಿಗೊ’(ಕೆಲವು ಕಡೆ ಹೋಲಿಗ್ಯಾ) ಎಂದು ಅಥವಾ ತಮ್ಮ ದೇವರ ಹೆಸರು ಹೇಳಿ ಚೆಲ್ಲುತ್ತಾನೆ. ಅನಂತರ ಯಜಮಾನ ಬಿತ್ತುತ್ತಾ ಹೋಗುತ್ತಾನೆ. ಒಂದು ಕಡೆಯಿಂದ ಆರುಗಳು ಉತ್ತುಕೊಂಡು ಹೋಗುತ್ತವೆ. ಮಳೆ ಬಿದ್ದಂತೆಲ್ಲ ನೆಲ ಹದವಾದಂತೆಲ್ಲ ಮುಂಗಾರು ಬೆಳೆಯನ್ನು ಬಿತ್ತುತ್ತಾರೆ. ಈಗ ನೀರಾವರಿ ಸೌಲಭ್ಯಗಳು ಅಧಿಕವಾಗಿರುವುದರಿಂದ ಇವುಗಳಲ್ಲಿ ವ್ಯತ್ಯಾಸವಾಗಿರುವುದು ಉಂಟು. ಉದಾಹರಣೆಗೆ ನಾಲಾ ಬಯಲಿನಲ್ಲಿ ಮತ್ತು ದೊಡ್ಡಕೆರೆ ನೀರಾವರಿ ಬಾವಿಗಳಿರುವಲ್ಲಿಯಾಗಲಿ ಈ ಹೊನ್ನಾರು ಕಟ್ಟುವ ಪದ್ಧತಿಯಾಗಲಿ, ಬೆನಕವನ್ನಿಟ್ಟು ಬೀಜ ಬಿತ್ತುವ ಸಂಪ್ರದಾಯವಾಗಲಿ ಇಲ್ಲ. ಏಕೆಂದರೆ ಈ ವ್ಯವಸಾಯ ಕಾಲ ನಿಗದಿಯಾದ ಮಳೆಗಾಲವನ್ನು ಆಧರಿಸಿರುವುದಿಲ್ಲ. ಅಲ್ಲದೆ ಈ ಬೆಳೆಗಳಿಗೆ ಕಾಲ ನಿಗದಿಯೇನಿಲ್ಲ.
ಮುಂಗಾರು ಬೆಳೆಗಳಲ್ಲಿ ಜೋಳ, ಎಳ್ಳು, ರಾಗಿ ಮುಖ್ಯವಾದುವು. ಕೆಲವು ಕಾಳುಗಳನ್ನು ಮುಂಗಾರಾಗಿ ಬಿತ್ತುವ ಪದ್ಧತಿಯೂ ಉಂಟು. ಇವುಗಳು ಪ್ರಾದೇಶಿಕವಾಗಿ ಭಿನ್ನವಾಗಿರುವುದುಂಟು. ಒಂದು ಕಡೆ ಜೋಳ ಪ್ರಧಾನವಾದರೆ ಮತ್ತೊಂದು ಕಡೆ ರಾಗಿ ಪ್ರಧಾನವಾಗಿರುವುದುಂಟು. ಜೋಳವನ್ನು ಸಾಮಾನ್ಯವಾಗಿ ಬಿತ್ತುತ್ತಾರೆ. ಇತ್ತೀಚೆಗೆ ಹೈಬ್ರಿಡ್‌ ಜೋಳವನ್ನು ಗುಣಿ ಹುಯ್ದು ಹಾಕುವುದೂ ಉಂಟು. ಮುಂಗಾರಿನಲ್ಲಿ ಹಾಕುವ ರಾಗಿಯನ್ನು ಗಾಡ್ಡರಾಗಿ, ಕಾರುರಾಗಿ ಎಂದು ಕೆಯುವುದಂಟು. ಈಗ ಅವುಗಳಿಗೆ ಆಧುನಿಕ ತಳಿಯ ವಿವಿಧ ಹೆಸರುಗಳೂ ಬಳಕೆಗೆ ಬಂದಿವೆ. ರಾಗಿಯನ್ನು ಮಾತ್ರ ಹಗೆ, ಒಟ್ಟಲು ಹಾಕಿ, ಸಸಿ ಬಂದ ಮೇಲೆ ಗೆಣೆ ಎಳೆದು ನಾಟಿ ಮಾಡುತ್ತಾರೆ. ಗೆಣೆ ಎಳೆಯುವುದೆಂದರೆ ಇದಕ್ಕಾಗಿಯೇ ಮಾಡಿದ ಗೆಣೆ ಹಲುಬೆಯಿಂದ ಉದ್ದ ಮತ್ತು ಅಗಲಕ್ಕೆ ಸಾಲು ಎಳೆಯುವುದು. ಈ ಸಾಲುಗಳು ಕೂಡುವ ಸ್ಥಳಗಳಲ್ಲಿ ರಾಗಿ ಸಸಿ ನೆಡುವುದು. ಗಿಡ್ಡರಾಗಿ ಎಂದು ಕರೆಯುವ ಈ ಕಾರು ಬೆಳೆಗೆ ಏಕೆ ಈ ಹೆಸರು ಬಂದಿತೋ ತಿಳಿಯದು. ಈ ರಾಗಿ ಹೆಚ್ಚು ಎತ್ತರ ಬೆಳೆಯದೆ ಗಿಡ್ಡವಾಗಿರುವುದರಿಂದ ಮೂರು ತಿಂಗಳಲ್ಲಿ ಕೊಯ್ಲಿಗೆ ಬರುವುದರಿಂದ ಈ ಹೆಸರು ಬಂದಿರಬಹುದು. ಅಲ್ಲಲ್ಲಿ ರಾಗಿಯನ್ನು ಬಿತ್ತುವ ಸಂಪ್ರದಾಯವೂ ಉಂಟು. ಇನ್ನು ಎಳ್ಳು ಮತ್ತು ಕಾಳುಗಳನ್ನು ಕೆಲವರು ನಿರ್ದಿಷ್ಟ ಜಮೀನಿನಲ್ಲಿ ಬಿತ್ತಿದರೆ ಮತ್ತೆ ಕೆಲವರು ಕೇವಲ ಸಾಲು ಹಾಕುವುದೂ ಉಂಟು. ಎಳ್ಳನ್ನು ಮಾತ್ರ ಜೋಳದೊಂದಿಗೆ ಬೆರೆಸಿ ಚೆಲ್ಲುವುದೂ ಉಂಟು. ಈ ಎಲ್ಲಾ ಬೆಳೆಗಳೂ ಅಲ್ಪಾವಧಿಯವಾಗಿದ್ದು ಈ ಜಮೀನಿನಲ್ಲಿ ಮುಂದೆ ರೈತರು ಮಾಡಲಿರುವ ಹೈನು ಬೆಳೆಯ ಹೊತ್ತಿಗೆ ಇವು ಕೊಯ್ಲಿಗೆ ಬರುತ್ತವೆ. ಸಾಮಾನ್ಯವಾಗಿ ಇವುಗಳನ್ನು ಮುಂಗಾರು ಬೆಳೆಗಳೆಂದು ಕರೆಯುತ್ತಾರೆ.
ಹೈನು ಬೆಳೆ ರೈತನ ಜೀವನದ ಪ್ರತೀಕ. ಅವನ ಒಂದು ವರ್ಷದ ಆಗುಹೋಗುಗಳು ಈ ಪ್ರಧಾನ ಬೆಳೆಯನ್ನೇ ಅವಲಂಭಿಸಿರುತ್ತವೆ. ಕನ್ನಡನಾಡಿನ ಬೇರೆ ಬೇರೆ ಭಾಗದಲ್ಲಿ ಒಂದೊಂದು ಬೆಳೆ ಪ್ರಧಾನವಾಗಿರುತ್ತದೆ. ಹಳೆ ಮೈಸೂರು ಭಾಗದಲ್ಲಿ ಚಿತ್ರದುರ್ಗ ಜಿಲ್ಲೆಯ ಕೆಲವು ಭಾಗಗಳನ್ನು ಬಿಟ್ಟರೆ ಮಿಕ್ಕ ಭಾಗಗಳಲ್ಲೆಲ್ಲ ರಾಗಿ ಭತ್ತವೇ ಪ್ರಧಾನವಾದ ಬೆಳೆ. ಹೊಸ ಕರ್ನಾಟಕ ಭಾಗಗಳಲ್ಲಿ ಜೋಳ ಪ್ರಧಾನವಾದ ಬೆಳೆ. ಇವುಗಳಲ್ಲಿ ಹಣ ಸಂಪಾದನೆಯ ಬೆಳೆ ಕಬ್ಬು, ಹತ್ತಿ, ಕಡಲೆಕಾಯಿ, ಕಡೆಗೆ ಈಗಿನ ವಿವಿಧ ತರಕಾರಿಗಳು ಸೇರುವುದಿಲ್ಲ. ಏಕೆಂದರೆ ಇವು ಮಾರುಕಟ್ಟೆ ಅವಶ್ಯಕತೆಯ ಬೇಡಿಕೆಗಳಿಗನುಗುಣವಾಗಿ ಬೆಳೆಯುವಂಥವು. ಇವು ರೈತನ ಬದುಕಿನ ಜೀವನಾಡಿಗಲ್ಲ. ನಮ್ಮ ವ್ಯವಹಸಾಯ ಚಕ್ರದ ಪ್ರಮುಖ ಬೆಳೆಗಳೂ ಅಲ್ಲ. ಆದುದರಿಂದ ಹೈನು ಬೆಳೆಗಳಲ್ಲಿ ಪ್ರಮುಖವಾದವು ಭತ್ತ, ರಾಗಿ ಮತ್ತು ಜೋಳ ಈ ಮೂರೇ. ಹೈನು ರಾಗಿಯನ್ನು ಸಾಮಾನ್ಯವಾಗಿ ಆರಿದ್ರಾ ಮಳೆಯಲ್ಲಿ ಬಿತ್ತಲು ಪ್ರಾರಂಭಿಸುತ್ತಾರೆ. ಇದರಲ್ಲಿ ಎರಡು ವಿಧ ಉಂಟು. ತಳಿತ ಅಥವಾ ಬಿತ್ತನೆ ಮತ್ತು ನಾಟಿ. ಇದಲ್ಲದೆ ಕೂರಿಗೆ ಎಂಬ ಬಿತ್ತನೆಯ ಪದ್ಧತಿಯೂ ಉಂಟು. ಬಿತ್ತನೆ ಎಂದರೆ ಎಕರೆಗೆ ಇಂತಿಷ್ಟೆಂದು ರಾಗಿಯನ್ನು ಹದವಿದ್ದಾಗ ಉತ್ತು ಬಿತ್ತನೆ ಮಾಡುತ್ತಾರೆ. ಆಮೇಲೆ ಹಲುಬೆ ಹೊಡೆದು ಒಂದು ಮಟ್ಟ ಮಾಡುತ್ತಾರೆ. ಈ ಕ್ರಿಯೆಗಿಂತ ಹಿಂದೆ ಅನೇಕ ತಯಾರಿಗಳು ಆಗಿರುತ್ತವೆ. ಅವೆಂದರೆ ನಾಲ್ಕು ಅಥವಾ ಐದು ಉಕ್ಕೆ ಉಳುವುದು, ಗೊಬ್ಬರ ಚೆಲ್ಲುವುದು ಇತ್ಯಾದಿ, ಪ್ರಾಥಮಿಕ ಕೆಲಸ ಕಾರ್ಯಗಳು ಮುಗಿದ ಮೇಲೆಯೇ ಬಿತ್ತುವುದು. ರಾಗಿಯನ್ನು ಬಿತ್ತೆ ಮಾಡಿದ ಮೂರು ನಾಲ್ಕು ದಿನ ಜೋರು ಮಳೆ ಬರಬಾರದು. ಏಕೆಂದರೆ ಇದರಿಂದ ಉತ್ತ ನೆಲ ಗಟ್ಟಿಯಾಗಿ ರಾಗಿಯ ಪೈರು ಮೇಲೇಳುವುದು ಕಷ್ಟವಾಗುತ್ತದೆ. ಇಂತಹ ಸಮಯದಲ್ಲಿನ ಮೇಲಿನ ಚಕ್ಕೆ ಒಡೆಯಲೆಂದು ಮುಳ್ಳು ಎಳೆಯುವ ಪದ್ಧತಿಯುಂಟು. ಬಿತ್ತುವಾಗ ಸರಿಯಾದ ಹದ ಇಲ್ಲದಿದ್ದರೂ ಪೈರು ಬರುವುದು ಕಷ್ಟ. ಏಕೆಂದರೆ ಉತ್ತ ನೆಲ ಹಗುರವಾಗಿದ್ದು ಮಣ್ಣು ಒಣಗುವುದರಿಂದ ಬೀಜ ಮೊಳೆತು ಪೈರಾಗುವುದು ಕಷ್ಟವಾಗುತ್ತದೆ. ಇಂತಹ ಸಮಯದಲ್ಲಿ ಬಿತ್ತಿದ ಹೊಲವನ್ನು ಕುರಿಗಳಿಂದ ತುಳಿಸುವುದುಂಟು. ಹೆಚ್ಚು ಒತ್ತಡ ಬೀಳದಂತೆ ನೆಲವನ್ನು ಗಟ್ಟಿ ಮಾಡುತ್ತದೆ. ಬೀಜ ಮೊಳೆತು ಪೈರಾಗಲು ಅನಕೂಲವಾಗುತ್ತದೆ. ಹೀಗೆ ಬಿತ್ತಿದ ಹೊಲಕ್ಕೆ ಅವರೆ, ಒಗರುಜೋಳ, ಹುಚ್ಚೆಳ್ಳು, ಪುಂಡಿಬೀಜ ಇತ್ಯಾದಿ ರೈತನಿಗೆ ಬೇಕಾದ ಕಾಳುಗಳ ಬೀಜವನ್ನು ಸಾಲು ಎಂದು ಹಾಕುತ್ತಾರೆ. ಈ ಸಾಲುಗಳು ಸಾಮಾನ್ಯವಾಗಿ ಹತ್ತು ಹನ್ನೆರಡು ಅಡಿಗಳಿಗೊಂದರಂತಿರುತ್ತವೆ. ಈ ಎಲ್ಲವೂ ಹುಟ್ಟಿ ಪೈರಾದಾಗ ನೋಡಲು ಕಣ್ಣಿಗೆ ಆನಂದ.
ಬಿತ್ತನೆ ಪೈರಿನ ಆರೈಕೆ ತುಂಬ ಸೂಕ್ಷ್ಮವಾದುದು. ಪೈರು ಹುಟ್ಟಿ ಹಸಿರು ಬಿದ್ದು ಮೇಲೆ ಸುಮಾರು ಹತ್ತು ಹದಿನೈದು ದಿನಗಳಲ್ಲಿ ಕುಂಟೆ ಹೊಡೆಯುತ್ತಾರೆ. ಬಿತ್ತನೆ ರಾಗಿಗೆ ನಾಲ್ಕು ಹಲ್ಲಿನ ಕುಂಟೆ ಹೊಡೆಯುತ್ತಾರೆ. ಇದು ಬಿತ್ತಿದ್ದಾಗ ದಟ್ಟವಾಗಿರುವ ಪೈರು ಹದವಾದ ರೀತಿಯಲ್ಲಿ ಉಳಿಯುವಂತೆ ಮಾಡಿ ಹೆಚ್ಚಿನವು ಕಿತ್ತು ಹೋಗುವಂತೆ ಮಾಡುವ ಏರ್ಪಾಟು. ಇಂತಹ ಕುಂಟೆಯನ್ನು ಉದ್ದ ಅಗಲಕ್ಕೆ ಸ್ವಲ್ಪ ಕಾಲ ಬಿಟ್ಟುಕೊಂಡು ಹೊಡೆಯುತ್ತಾರೆ. ನಾಲ್ಕು ಹಲ್ಲಿನ ಕುಂಟೆ ಹೊಡೆಯುವ ರೈತ ತುಂಬಾ ಅನುಭವಿಯೂ ಸೂಕ್ಷ್ಮಮತಿಯೂ ಆಗಿರುತ್ತಾನೆ. ಈ ಮಧ್ಯೆ ಎರಡು ಬಾರಿ ಸಾಲುವಾರು ಆಳುಗಳನ್ನು ಬಿಟ್ಟು ಕಳೆ ಕೀಳಿಸುತ್ತಾರೆ. ಈ ಹೊತ್ತಿಗೆ ಪೈರು ಸಾಕಷ್ಟು ಎತ್ತರ ಬೆಳೆದಿರುತ್ತದೆ. ಮುಂದೆ ಮಳೆಯ ನೀರಿಗಾಗಿ ಮಾತ್ರ ಈ ಬೆಳೆ ಕಾಯುತ್ತದೆ.
ರಾಗಿ ನಾಟಿ ಒಂದು ಪ್ರಮುಖ ಬೇಸಾಯದ ರೀತಿ. ಬೀಜದ ರಾಗಿಯನ್ನು ಒಂದು ಕಡೆ ಹಾಗೆ ಹಾಕಿ ಇಪ್ಪತ್ತರಿಂದ ಇಪ್ಪತ್ತೈದು ದಿನಗಳಲ್ಲಿ ಅದನ್ನು ಕಿತ್ತು ಗೆಣೆ ಎಳೆದು ನೆಡುತ್ತಾರೆ. ಈಗ ಬಿತ್ತನೆ ರಾಗಿ ಅಪರೂಪವಾಗುತ್ತಿದೆ. ಏಕೆಂದರೆ ನಾಟಿ ಮಾಡುವುದರಿಂದ ಒಳ್ಳೆಯ ಫಸಲು ಬರುತ್ತದೆಂಬ ಕಾರಣದಿಂದ ಈ ಬದಲಾವಣೆ ಜಾರಿಗೆ ಬಂದಿದೆ. ಈ ಹಿಂದೆಯೇ ಹೇಳಿರುವಂತೆ ಚೌಕಾಕಾರವಾಗಿ ಗೆಣೆ ಎಳೆದು ನೆಡುವ ಪದ್ಧತಿಗೆ ನಾಟಿ ಎಂದು ಹೆಸರು. ಹೊಲಕ್ಕೆ ಗೊಬ್ಬರ ಚೆಲ್ಲಿ, ಹಲುಬೆ ಹೊಡೆದು ಮಟ್ಟ ಮಾಡತ್ತಾರೆ. ಮಳೆ ಬಿದ್ದ ಮಾರನೆಯ ದಿನ ಅಥವಾ ಅದೇ ದಿನ ಒಟ್ಟಲು ಕಿತ್ತು ನೆಡುತ್ತಾರೆ. ನಾಟಿಯ ಬೇಸಾಯ ಬಿತ್ತನೆಯನ್ನು ಸೂಕ್ಷ್ಮವಾದುದಲ್ಲ. ಇದಕ್ಕೆ ನಾಲ್ಕು ಕಡೆಯಿಂದಲೂ ತಗರದಾಳು ಕುಂಟೆ ಮತ್ತು ಎರಡು ಹಲ್ಲಿನ ಕುಂಟೆ ಹೊಡೆಯುತ್ತಾರೆ. ಇದರಲ್ಲಿ ಕಳೆ ಕೀಳಿಸುವ ತೊಂದರೆ ಸಾಮಾನ್ಯವಾಗಿ ಇಲ್ಲ. ನಾಟಿ ಹಾಕಿದ ರಾಗಿ ಹೊಲದಲ್ಲಿ ಅದರೊಂದಿಗೆ ಹುರುಳಿಯನ್ನು ಬೆಳೆಯುವ ಪದ್ಧತಿಯುಂಟು. ಹುರುಳಿಯನ್ನು ಮಗೆ ಮಳೆಯಲ್ಲಿ ಹಾಕುತ್ತಾರೆ. ಸಾಮಾನ್ಯವಾಗಿ ರಾಗಿಯ ಕೊಯ್ಲಾದ ಮೇಲೆ ಚಳಿಗಾಲದ ಇಬ್ಬನಿಯಲ್ಲಿ ಇದು ಬೆಳೆಯುತ್ತದೆ.
ಭತ್ತದ ಬೇಸಾಯ ಸಾಮಾನ್ಯವಾಗಿ ಒಂದೇ ರೀತಿಯದು. ಸಾಮಾನ್ಯವಾಗಿ ಜೂನ್‌, ಜುಲೈ ತಿಂಗಳಿನಲ್ಲಿ ಭತ್ತದ ಬೆಳೆಯ ಆರಂಭವಾಗುತ್ತದೆ. ಎಕರಿಗೆ ಇಂತಿಷ್ಟು ಎಂದು ಬೀಜದ ಭತ್ತವನ್ನು ಒಂದು ಗದ್ದೆಯಲ್ಲಿ ಒಟ್ಟಲು ಹಾಕುತ್ತಾರೆ. ರಾಗಿ ಸಸಿಯಂತೆ ಭತ್ತದ ಸಸಿಯನ್ನೂ ಇಪ್ಪತ್ತರಿಂದ ಒಂದು ತಿಂಗಳಿನ ಸಸಿಯನ್ನು ಕಿತ್ತು ನೆಡಬೇಕಾಗುತ್ತದೆ. ಸಸಿಯನ್ನು ನೆಡುವುದಕ್ಕೆ ಕಡೆಯಪಕ್ಷ ಹದಿನೈದು ದಿನಗಳಿಗೆ ಮುಂಚೆ ಗದ್ದೆಯನ್ನು ಕರುಗುಹಾಕಬೇಕು. ಕರಗುಹಾಕುವುದೆಂದರೆ ಗದ್ದೆಯಲ್ಲಿ ಬೆಳೆದ ಗೊಬ್ಬರದ ಗಿಡ ಅಥವಾ ಹಿಂದೆ ಹಾಕಿದ ಮುಂಗಾರು ಪಳೆಯುಳಿಕೆಗಳಿಗೆ ನೀರು ಕಟ್ಟಿ ಮತ್ತು ಮಣ್ಣಿನಲ್ಲಿ ಹುದುಗುವಂತೆ ಮಾಡುವುದು. ನೀರೊಳಗೆ ಸೇರಿದ ಈ ಸೊಪ್ಪು ಸೆದೆಯಲ್ಲಾ ಚೆನ್ನಾಗಿ ಕರಗುತ್ತದೆ. ಅದೇ ಗೊಬ್ಬರವಾಗುತ್ತದೆ. ಇದರೊಂದಿಗೆ ನಾಟಿಗಿಂತ ಮುಂಚೆ ಹಸಿರುಸೊಪ್ಪನ್ನು ಹಾಕುವುದೂ ಉಂಟು. ಈಗ ಇಂತಹ ಸೊಪ್ಪು ಕೊಡುವ ಹೊಂಗೆ ಇತ್ಯಾದಿ ಮರಗಳು ಕಡಿಮೆಯಾಗಿವೆ. ಅಲ್ಲದೆ ಅನೇಕ ರೀತಿಯ ರಾಸಾಯನಿಕ ಗೊಬ್ಬರಗಳೂ ಬಂದಿರುವುದರಿಂದ ಸೊಪ್ಪು ತುಳಿಯುವ ಪದ್ಧತಿ ಮಾಯವಾಗುತ್ತ ನಡೆದಿದೆ. ನಾಟಿ ನೆಡುವ ದಿನ ಚೆನ್ನಾಗಿ ಉತ್ತು ಮೇಲೆ ಕಾಣುವ ತೆವಡೆಗಳನ್ನು ತುಳಿದು ಹೆಚ್ಚು ಏರು ಪೇರುಗಳಿದ್ದರೆ ನೀರು ಹಲುಬೆ ಹೊಡೆದು ಮಟ್ಟ ಮಾಡುತ್ತಾರೆ. ಆನಂತರ ಕಿತ್ತ ಸಸಿಯನ್ನು ತಂದು ನಾಟಿ ಮಾಡುತ್ತಾರೆ. ನಾಟಿಯಾದ ಮೇಲೆ ಎರಡು ಅಥವಾ ಮೂರು ಬಾರಿ ಕಳೆ ತೆಗೆಯಬೇಕು. ಮೇಲು ಗೊಬ್ಬರ ಕೊಡುವ ಪದ್ಧತಿಯುಂಟು. ಇದು ನೀರಾವರಿಯ ಬೇಸಾಯವಾದುದರಿಂದ ನಾಲೆ, ಕೆರೆ ಅಥವಾ ಬಾವಿಯ ನೀರಿನ ಆಸರೆ ಸದಾ ಇರಬೇಕಾಗುತ್ತದೆ. ನೀರಾವರಿಯಲ್ಲದೆ ಹೊಲಗದ್ದೆಗಳಲ್ಲಿ ಭತ್ತ ಬೆಳೆಯುವ ಸಾಧ್ಯತೆಯೂ ಇದೆ. ಹೀಗೆ ಬರನೆಲದಲ್ಲಿ ಬೆಳೆಯುವ ಪದ್ಧತಿಗೆ ಸಾಲುಭತ್ತ ಎಂದು ಹೇಳುತ್ತಾರೆ. ಮಳೆಯ ನೀರಿನ ಆಸರೆಯಿಂದ ಮಾತ್ರ ಇದು ಬೆಳೆಯುತ್ತದೆ. ಸಾಲುಭತ್ತವನ್ನು ಸಾಮಾನ್ಯವಾಗಿ ಭರಣಿ ಮಳೆಯಲ್ಲಿ ನೇಗಿಲಿನಲ್ಲಿ ಸಾಲು ಹೊಡೆದು ಶೆಡ್ಡೆಯಲ್ಲಿ ಸಾಲಾಗಿ ಹಾಕುತ್ತಾರೆ. ಇದು ಕೂರಿಗೆ ರಾಗಿಯಂತೆ. ನಾಟಿ, ಬಿತ್ತನೆಯೊಂದಿಗೆ ಕೂರಿಗೆ ರಾಗಿ ಮತ್ತು ಶಡ್ಡೆ ಭತ್ತಗಳು ಅಲ್ಲಲ್ಲಿ ಮಳೆಯ ನೀರಿನ ಆಶ್ರಯದ ವ್ಯವಸಾಯ ಭಾಗಗಳಲ್ಲಿ ಈಗಲೂ ಜಾರಿಯಲ್ಲಿವೆ. ಕೂರಿಗೆ ಐದು ಕೊಳವೆಗಳು ಮೇಣಿಯ ಹತ್ತಿರ ಒಂದೆಡೆ ಸೇರುವ ಒಂದು ಉಪಕರಣ. ಹಲುಬೆಗಿಂತ ದಪ್ಪವಾದ ಇದರ ಹಲ್ಲುಗಳು ಆಳವಾಗಿ ಗೆರೆ ಎಳೆದುಕೊಂಡು ಹೋದರೆ ಅನುಭವಸ್ಥ ಮಹಿಳೆ ಈ ಐದು ಕೊಳವೆಗಳೂ ಸೇರಿರುವ ಜಾಗದಲ್ಲಿ ಬಿಡುವ ರಾಗಿ ಐದಕ್ಕೂ ಸಮನಾಗಿ ಹಂಚಿಕೊಂಡು ಉರುಳಿ ಆ ಸಾಲುಗಳಲ್ಲಿ ಬೀಳುತ್ತವೆ. ಸಾಮಾನ್ಯ ಬಿತ್ತನೆಗೆ ಮತ್ತು ನಾಟಿಗೆ ಸರಿಯಾದ ಹದವಿಲ್ಲದಿದ್ದಾಗ ಈ ಕೂರಿಗೆ ಬಿಡುವ ಪದ್ಧತಿ ಜಾರಿಯಲ್ಲಿದೆ. ಶಡ್ಡೆ ಭತ್ತ ಎಂದರೆ ನೇಗಿಲ ಹಿಂದೆ ಹುರಿಯಲ್ಲಿ ಶಡ್ಡೆ ಕಟ್ಟಿ ಅದು ಸಾಲು ಹೊಡೆದಂತೆಲ್ಲ ಹದವಾಗಿ ಭತ್ತ ಬಿಡುವ ಪದ್ಧತಿ. ಅದರ ಉದ್ದನೆಯ ಕೊಳವೆಯ ಮೇಲೆ ವೃತ್ತಾಕಾರವಾಗಿ ಹೆಣೆದ, ಕಾಳುಬಿಡುವ ಭಾಗದ ಕೆಳಗೆ ಮರದ ಚಪ್ಪಟೆಯ ಹಲಗೆಗೆ ಒಂದು ಗೂಟ ಸಿಕ್ಕಿಸಿರುತ್ತಾರೆ. ಕೂರಿಗೆ ರಾಗಿ ಮತ್ತು ಶಡ್ಡೆ ಭತ್ತಕ್ಕೆ ತಗರದಾಳು ಮತ್ತು ಎರಡು ಹಲ್ಲಿನ ಕುಂಟೆ ಹೊಡೆಯಲು ಅನುಕೂಲವುಂಟು.
ಜೋಳದ ಬೆಳೆಗೆ ಸಂಬಂಧಿಸಿದಂತೆ ಇಂತಹ ಹೆಚ್ಚು ತೊಡಕುಗಳಿರುವುದಿಲ್ಲ. ಕ್ರಮವಾಗಿ ಉತ್ತು, ಗೊಬ್ಬರ ಚೆಲ್ಲಿ, ಹದ ಮಾಡಿದ ಹೊಲಕ್ಕೆ ಜೋಳ ಚೆಲ್ಲಿದರಾಯಿತು. ಇದು ರಾಗಿಗಿಂತ ಸುಲಭವಾಗಿ ಹುಟ್ಟುತ್ತದೆ. ಪೈರು ಬಂದ ಮೇಲೆ ಒಂದೆರಡು ಬಾರಿ ಕಳೆ ತೆಗೆಯಬೇಕಾಗುತ್ತದೆ. ಈಗ ಹೈಬ್ರಿಡ್‌ ಜೋಳವನ್ನು ಗೆಣೆ ಹೊಡೆದು ಚಚ್ಚೌಕದ ಗುಣಿಗಳಲ್ಲಿ ಹಾಕಿ ಬೆಳೆಯುವ ಪದ್ಧತಿಯು ಜಾರಿಯಲ್ಲಿದೆ. ಜೋಳ ಬಿತ್ತಿದಾಗ ಒಂದು ವೇಳೆ ವಿಪರೀತ ಮಳೆ ಹುಯ್ದರೂ ಪೈರು ಬರುವುದಕ್ಕೆ ಅಂತಹ ತೊಂದರೆಯೇನೂ ಆಗುವುದಿಲ್ಲ. ಅನೇಕ ವೇಳೆ ಮೇಲಿನ ಸಿಪ್ಪೆ ಒಡೆಯುವಂತೆ ಹಲುಬೆ ಹೊಡೆಯುವುದೂ ಉಂಟು. ಜೋಳವನ್ನು ಹಿಂಗಾರು ಮುಂಗಾರು ಎರಡು ಬೆಳೆಯಾಗಿಯೂ ಬೆಳೆಯುತ್ತಾರೆ.
ಹೈನು ಅಥವಾ ಮುಖ್ಯ ಫಸಲು ಮಾಡುವಾಗ ರೈತನಿಗೆ ಅವಶ್ಯವಿರುವ ಎಲ್ಲಾ ಕಾಳುಕಡ್ಡಿಗಳನ್ನು ಹಾಕುತ್ತಾನೆ. ಉದಾಹರಣೆಗೆ ಅವರೆ, ಹುರುಳಿ, ತೊಗರಿ, ಹಲಸಂದೆ, ಒಗರು ಜೋಳ, ಪುಣ್ಡಿ, ಹುಚ್ಚೆಳ್ಳು ಇತ್ಯಾದಿ ಇವುಗಳಲ್ಲಿ ಹುಳ್ಳಿ, ಹುಚ್ಚೆಳ್ಳುಗಳನ್ನು ಕಡೇ ಸಾಲಿನ ಹೊಲಗಳಲ್ಲಿ ಹಾಕಿ ಪ್ರಧಾನ ಬೆಳೆಯಾಗಿಯೂ ಒಮ್ಮೊಮ್ಮೆ ಬೆಳೆಯುವುದುಂಟು. ಕಬ್ಬು ನೀರಾವರಿಯಲ್ಲಿಯೂ, ಕಡಲೆಕಾಯಿ ಕಪ್ಪು ಭೂಮಿಭೂಮಿಯಲ್ಲಿಯೂ ಬೆಳೆಯುವ ಹಣ್ಣು ಕಬ್ಬಿಗೆ ನಿಗದಿಯಾದ ಬೇಸಾಯ ಕಾಲವೇನೂ ಇಲ್ಲ. ವರ್ಷದ ಎಲ್ಲಾ ಕಾಲದಲ್ಲಿಯೂ ಹಾಕುವುದುಂಟು. ಕಡಲೆ ಕಾಯಿಯನ್ನು ಮುಂಗಾರು ಹಿಂಗಾರು ಬೆಳೆಯ ಎರಡೂ ಕಾಲಗಳಲ್ಲಿಯೂ ಬೆಳೆಯುವುದುಂಟು. ಒಂದು ಕಾಲದಲ್ಲಿ ಪ್ರಾಯಃ ಉಪಬೆಳೆಗಳಾಗಿದ್ದ ಇವು ಇಂದು ಪ್ರಮುಖ ಬೆಳೆಗಳೂ ಆಗಿವೆ, ಅನೇಕ ಕಡೆ.
ಮಾರ್ನವಮಿಯ ಹೊತ್ತಿಗೆ ರೈತನ ಹೊದಲ್ಲಿ ಮಾರುದ್ದ ಹೊಡೆ ಎಂಬುದೊಂದು ಗಾದೆಯ ಮಾತು. ಹೊನ್ನಾರಿನೊಂದಿಗೆ ಆರಂಭವಾಗುವ ವ್ಯವಸಾಯ ಚಕ್ರದ ಮೂರನೆಯ ಘಟ್ಟವಿದು. ಸಕಾಲದಲ್ಲಿ ಮಳೆ ಅಥವಾ ಸ್ವ ಏರ್ಪಾಡುಗಳಿಂದ ನೀರೊದಗಿಸುವುದನ್ನು ಬಿಟ್ಟಲ್ಲಿ ಈ ಘಟ್ಟದಲ್ಲಿ ಯಾವುದೇ ಬೇಸಾಯದ ಅಗತ್ಯ ಬೆಳೆಗಿರುವುದಿಲ್ಲ. ಭತ್ತ, ರಾಗಿ, ಜೋಳ ಇವು ಕ್ರಮವಾಗಿ ಸಕಾಲದಲ್ಲಿ ಹೊಡೆ ಕಡೆದವೆಂದರೆ ಒಂದು ರೀತಿಯಲ್ಲಿ ಬೆಳೆ ಬಂದಿತೆಂದೇ ಅರ್ಥ. ಕಾಫಿಗಿಡ ಹೂವು ಒಡೆದೊಡನೆಯೆ ತೋಟದ ಮಾಲೀಕ ಕಾಫಿ ಬಂದಂತೆಯೇ ಎಂದು ನಂಬುತ್ತಾನಂತೆ. ಹಾಗೆಯೇ ತೆನೆಯೊಡೆದರೆ ಈ ಬೆಳೆಗಳು ಕೈಗೆ ಬಂದಂತೆಯೇ ಎಂಬ ನಂಬಿಕೆ ರೈತರಲ್ಲಿ ಬಂದು ಹೋಗಿದೆ. ಮೇಲುಸ್ತುವಾರಿಯನ್ನು ಬಿಟ್ಟರೆ ರೈತನಿಗೆ ಈಗ ಬೇರೇನೂ ಕೆಲಸವಿರುವುದಿಲ್ಲ. ಮಾರ್ನವಮಿಯಿಂದ ಕಾಲಚಕ್ರವು ನಿಧಾನವಾಗಿ ಕಾರ್ತಿಕದತ್ತ ಹೊರಳುತ್ತದೆ. ಕಣ್ಣಿಟ್ಟ ಕಡೆ ಹೊಲಗಳಲ್ಲಿ ಅರಳಿ ನಿಂತ ಹುಚ್ಚೆಳ್ಳು, ಪುಣ್ಡಿ ಹೂವು ಒಗರು ಜೋಳದ ತೆನೆ, ಹಾಲು ತುಂಬಿದ ರಾಗಿ ತೆನೆ ನೋಡಲು ಅಂದ. ಸುಮಾರು ನವೆಂಬರ್‌ ಕೊನೆಯ ವಾರ ಇಲ್ಲವೆ ಡಿಸೆಂಬರ್‌ ಮೊದಲ ವಾರದ ಹೊತ್ತಿಗೆ ತೆನೆಗಳೆಲ್ಲ ಹಣ್ಣಾಗಿ ಚಿನ್ನದ ಬಣ್ಣಕ್ಕೆ ತಿರುಗುತ್ತವೆ. ರೈತನಿಗೆ ತಾನು ಮಾಡಿದ ಶ್ರಮ ಸಾರ್ಥಕವಾಯಿತೆಂಬ ಹೆಮ್ಮೆ ಸಂತೋಷವುಂಟಾಗುತ್ತದೆ.
ದೀಪಾವಳಿ ಕಳೆದು ಚಳಿಗಾಲ ಕಾಲಕ್ಕಿದಂತೆಲ್ಲಾ ಬೆಳೆದ ಬೆಳೆ ಮಾಗಿ ನಿಲ್ಲುತ್ತದೆ. ರೈತರು ಕೊಯ್ಲು ಆರಂಭಿಸಲು ತೀರ್ಮಾನಿಸುತ್ತಾರೆ. ಕೊಯ್ಲು ಆರಂಭಿಸುವ ಮುನ್ನ ‘ಹೆಚ್ಚು’ ಮಾಡುವುದು ಪದ್ಧತಿ. ಹೆಚ್ಚು ಮಾಡುವುದೆಂದರೆ ಹೊದಲ ಮಧ್ಯದಲ್ಲಿ ಸುಮಾರು ನಾಲ್ಕು ಅಡಿ ಅಗಲ ನಾಲ್ಕು ಅಡಿ ಉದ್ದ ಬೆಳೆಯನ್ನು ಕುಯ್ದ ಅರಿ ಹಾಕುತ್ತಾರೆ. ಮಧ್ಯದ ಅರಿಯ ಮೇಲೆ ಮೂರು ಅಥವಾ ಐದು ಕಲ್ಲುಗಳನ್ನು ತಂದು ತೊಳೆದು ನಿಲ್ಲಿಸುತ್ತಾರೆ. ಹೊಲದಲ್ಲಿ ಬೆಳೆದ ಪುಣ್ಡಿ, ಹುಚ್ಚೆಳ್ಳು, ಅವರೆ ಮುಂತಾದ ಹೂವುಗಳೊಂದಿಗೆ ಉತ್ತರಾಣಿ ಹೂವನ್ನು ತಂದು ಈ ದೇವರು ಕಲ್ಲುಗಳಿಗೆ ಮುಡಿಸುತ್ತಾರೆ. ಮನೆಯಿಂದ ಬಿಸಿ ಬಿಸಿ ಅನ್ನ ಹಾಲು ಬೆಣ್ಣೆಗಳನ್ನು ತಂದು ಹರಳು ಎಲೆಯ ಮೇಲಿಟ್ಟು ಎಡೆಮಾಡುತ್ತಾರೆ. ರೈತ ಮತ್ತು ಅವನ ಮಕ್ಕಳು ‘ಬೆಳೆದಿರುವ ಬೆಳೆ ಹೆಚ್ಚಲಿ’ ಎಂದು ಪೂಜಿಸಿ ಹಾಲು, ಅನ್ನ, ಬೆಣ್ಣೆಯೊಂದಿಗೆ ಪ್ರಸಾದವಾಗಿ ಸ್ವೀಕರಿಸಿ ಮನೆಗೆ ಹಿಂತಿರುಗುತ್ತಾರೆ. ಇಲ್ಲಿಂದ ಕೊಯ್ಲು ಆರಂಭವಾಗುತ್ತದೆ.
ಕೊಯ್ಲಿಗೆ ಬಂದ ಬೆಳೆಗಳನ್ನು ಕೊಯ್ದು ಹೊಲದ ಪಕ್ಕದಲ್ಲಿರುವ ಅರೆ ಮುಂತಾದ ಸ್ಥಳಗಳಲ್ಲಿ ಗುಡ್ಡೆ ಹಾಕುತ್ತಾರೆ. ಹೊಲಗುಡ್ಡೆಗಳೆಂದು ಹೊದಲ್ಲಿಯೇ ಅಣ್ಣನಿ ಹಾಕಿ ಗುಡ್ಡೆ ಹಾಕುದುಂಟು. ಇವುಗಳಲ್ಲಿ ಗುಡ್ಡೆ ಮತ್ತು ಬೀಸಿಗೆ ಎಂದು ಎರಡು ವಿಧ ಬೆಳೆಯನ್ನು ಚಿಕ್ಕ ಚಿಕ್ಕ ಕಂತೆಗಳಾಗಿ ಕಟ್ಟಿ ಸಣ್ಣ ಗುಡ್ಡೆಯಾಗಿ ಒಟ್ಟುವುದಕ್ಕೆ ಗುಡ್ಡೆ ಎಂದು ಹೆಸರು. ಉದ್ದನೆಯ ಅಣ್ಣಣಿ ಹಾಕಿ ಸಾಲಾಗಿ ಒಟ್ಟುವುದಕ್ಕೆ ಬೀಸಿಗೆ ಎಂದು ಹೆಸರು. ಇವೆಲ್ಲ ತಾತ್ಕಾಲಿಕವಾದ ಏರ್ಪಾಡುಗಳು. ಈ ಏರ್ಪಾಡುಗಳು ಪ್ರಧಾನವಾಗಿ ರಾಗಿಯ ಕೊಯ್ಲಿಗೆ ಅನ್ವಯಿಸುತ್ತವೆ. ಮುಂದೆ ನಿಗದಿಯಾದ ಸ್ಥಳಗಳಲ್ಲಿ ಕಣ ಮಾಡಿ ಈ ಗುಡ್ಡೆ, ಬೀಸಿಗೆಗಳನ್ನೆಲ್ಲ ತೆಗೆದುಕೊಂಡು ಒಟ್ಟಿರುತ್ತಾರೆ. ಮೆದೆ ಸಾಮಾನ್ಯವಾಗಿ ಎತ್ತರವಾಗಿ ವಿಶಾಲವಾಗಿ ಇರುತ್ತವೆ. ಹತ್ತರಿಂದ ಇಪ್ಪತ್ತು ಪಲ್ಲ ರಾಗಿ ಬೀಳುವಷ್ಟು ಬೆಳೆಯನ್ನು ಒಂದೊಂದು ಮೆದೆಯಲ್ಲಿ ಒಟ್ಟುತ್ತಾರೆ. ಕಣದ ಒಂದು ಕೊನೆಯಲ್ಲಿ ಸಾಮಾನ್ಯವಾಗಿ ಉತ್ತರ ದಿಕ್ಕಿನ ಕೊನೆಯಲ್ಲಿ ಮೆದಗಳಿರುತ್ತವೆ. ಭತ್ತದ ಮೆದೆಗಳು ಇಷ್ಟು ದೊಡ್ಡದಾಗಿರುವುದಿಲ್ಲ. ಭತ್ತ ಬಗ ಉದುರುವ ಸ್ವಭಾವದ ಬೆಳೆಯಾದುದರಿಂದ ಅದನ್ನು ಕಣ ಮಾಡಿಯೇ ಕೊಯಲು ಮಾಡುತ್ತಾರೆ. ಕಾಳು ಚೆನ್ನಾಗಿ ಮಾಗಲಿ ಎಂಬ ದೃಷ್ಟಿಯಿಂದ ಭತ್ತವನ್ನು ಮೆದೆ ಹಾಕುತ್ತಾರೆ. ಕೊಯಲು ಮಾಡಿದೊಡನೆ ಬಡಿಯುವ ಪದ್ಧತಿಯೂ ಉಂಟು. ಆದರೆ ಎಲ್ಲವನ್ನೂ ಬೆಳೆಯುವ ರೈತ ತನ್ನ ಉಪ ಬೆಳೆಗಳ ಒಕ್ಕಣೆಯಾಗುವವರೆಗೆ ಪ್ರಧಾನ ಬೆಳೆಗಳಾದ ರಾಗಿ, ಭತ್ತ, ಜೋಳಗಳನ್ನು ಮೆದೆ ಹಾಕುವ ಪದ್ಧತಿಯುಂಟು.
ರೈತನ ವ್ಯವಸಾಯ ಚಕ್ರದಲ್ಲಿ ಕಣ ಒಂದು ಪ್ರಮುಖವಾದ ಅಂಗ. ಇಡೀ ವರ್ಷದ ಅವನ ಶ್ರಮ ಒಟ್ಟಾಗಿ ಒಂದೆಡೆ ಸೇರಿ ಶುದ್ಧಗೊಂಡು ಮನೆಯ ಕಣಜ ಸೇರುವ ಘಟನೆ. ತನ್ನ ಬೆಳೆ ಕೊಯ್ಲಿಗೆ ಬಂದಿದೆ ಎಂದು ತಿಳಿದಾಗ ರೈತ ಕಣ ಮಾಡಲು ಯೋಚಿಸುತ್ತಾನೆ. ಪ್ರತಿವರ್ಷ ನಿರ್ದಿಷ್ಟವಾದ ತಮ್ಮ ಹೊಲದ ಅಥವಾ ಗದ್ದೆಯ ಸ್ಥಳಗಳಲ್ಲಿ ರೈತರು ಕಣ ಮಾಡುತ್ತಾರೆ. ಇಂತಹವುಗಳಿಗೆ ಕಣದ ಹೊಲ, ಕಣದ ಗದ್ದೆ ಇತ್ಯಾದಿ ಹೆಸರುಗಳೇ ಇರುತ್ತವೆ. ಕಣ ಮಾಡುವ ಸ್ಥಳದ ಹತ್ತಿರ ನೆರಳಿನ ಮರ ಇರಬೇಕು. ಏಕೆಂದರೆ ಹುಲ್ಲು ಬಡಿಯುವವರು ಮಧ್ಯೆ ನಿಲ್ಲಿಸಿದಾಗ ಕೂರಲು ನೆರಳು ಬೇಕಾಗುತ್ತದೆ. ಇಂಥ ನಿಗದಿಯಾದ ಜಾಗದಲ್ಲಿ ಅವರವರ ಅನುಕೂಲತೆಗೆ ತಕ್ಕ ಹಾಗೆ ನೂರು – ನೂರು ಅಡಿ ಅಥವಾ ಇನ್ನೂ ಹೆಚ್ಚು ಜಾಗದಲ್ಲಿ ಮೊದಲು ಕೊಳೆ ಕೆತ್ತಿ ಸೆತ್ತೆ ಸೆದೆ ಆಯ್ದು ತೆಗೆಯುತ್ತಾರೆ. ಸುತ್ತ ಸುಮಾರು ಒಂದು ಅಡಿ ಅಗಲ ದಿಂಡು ಕಟ್ಟುತ್ತಾರೆ. ಒಂದು ದಿನ ಸಂಜೆ ಸೂರ್ಯ ಮುಳುಗಿದ ಮೇಲೆ ಹತ್ತಿರದ ಬಾವಿಯಿಂದ ನೀರು ತಂದು ಇಡೀ ಕಣ ನೆನೆಯುವಂತೆ ಎರಚುತ್ತಾರೆ. ಈ ಕೆಲಸಗಳನ್ನು ರೈತರು ಸಾಮಾನ್ಯವಾಗಿ ಮುಯ್ಯಿ ಆಳು ಪದ್ಧತಿಯಲ್ಲಿ ಇಂದಿಗೂ ಮಾಡುತ್ತಾರೆ. ಅಂದರೆ ಊರಿನ ಒಂದೊಂದು ಏಕಭಿಪ್ರಾಯದ ಇಲ್ಲವೆ ಸಂಬಂಧದ ಗುಂಪು ಒಟ್ಟಿಗೆ ಸೇರಿ ಒಂದೊಂದು ದಿನ ಒಬ್ಬೊಬ್ಬರ ಕಣ ಮಾಡುವುದು. ನೀರು ಹೊಯ್ದ ಮಾರನೆಯ ದಿನ ಎತ್ತುಗಳನ್ನು ಯಣೆಕಟ್ಟಿ ಕಣದ ಜಾಗವನ್ನು ಚೆನ್ನಾಗಿ ತುಳಿಸುತ್ತಾರೆ. ಇದು ನೆಲ ಚೆನ್ನಾಗಿ ಗಟ್ಟಿಯಾಗಲೆಂಬ ಕಾರಣದಿಂದ. ನೆಲ ಗಟ್ಟಿಯಾಗಿ ಮೇಲೆ ಕೆಸರಿನಕೆನೆ ಬಂದ ಮೇಲೆ ಇದಕ್ಕಾಗಿಯೇ ಇರುವ ಮಣಿ ಇತ್ಯಾದಿ ಹೊಡೆದು ನಯಗೊಳಿಸಿ ತುಂಬೆ ಬರಲಿನಿಂದ ಈ ಕೆನೆಯನ್ನು ಸಾರಿಸಿ ಒಣಗಲು ಬಿಡುತ್ತಾರೆ. ಸುಮಾರು ಒಂದು ವಾರದ ಕಾಲ ಒಣಗಿದ ನಂತರ ಕಣವನ್ನು ಸಗಣಿಯಿಂದ ಸಾರಿಸುತ್ತಾರೆ. ಕಣದ ಪಕ್ಕದಲ್ಲಿಯೇ ಸಾಮಾನ್ಯವಾಗಿ ಮೂರು ಅಡಿ ಚದರದ ಅಷ್ಟೇ ಆಳದ ಬದಿಗುಂಡಿ ಇರುತ್ತದೆ. ಅದಕ್ಕೆ ಸಗಣಿಯನ್ನು ತಂದು ಸುರಿದು, ನೀರು ಹಾಕಿ ತುಳಿದು ಬಗ್ಗಡ ಮಾಡುತ್ತಾರೆ. ಆ ಮೇಲೆ ಗಡಿಗೆಗಳಲ್ಲಿ ತಂದು ಕಣದಲ್ಲಿ ಸುರಿಯುತ್ತಾರೆ. ತಮ್ಮ ತಮ್ಮ ಕೈಗಳಲ್ಲಿ ತುಂಬೆ ಬರಲನ್ನು ಹಿಡಿದ ಇಬ್ಬರು ಅದನ್ನು ಸಾರಿಸುತ್ತಾ ಬರುತ್ತಾರೆ. ಮತ್ತೆ ಎರಡು ದಿನ ಒಣಗಲು ಬಿಟ್ಟು ನಂತರ ಒಕ್ಕಣೆ ಅಲ್ಲಿ ಆರಂಭವಾಗುತ್ತದೆ. ಕಾಳು ಬಡಿಯುವ ಕಾರ್ಯ ಮುಗಿಯುವವರೆಗೆ ಕಡೆಯ ಪಕ್ಷವಾರಕ್ಕೊಮ್ಮೆ ಸಗಣಿಯಿಂದ ಕಣವನ್ನು ಸಾರಿಸುತ್ತಲೇ ಇರುತ್ತಾರೆ.
ಕಣದಲ್ಲಿ ಒಕ್ಕಣೆ ಮೊದಲು ಉಪಧಾನ್ಯಗಳಿಂದ ಆರಂಭವಾಗುತ್ತದೆ. ಮೊದಲಿಗೆ ತಮ್ಮ ಮನೆ ಬಳಕೆಗೆ ಸೀಮಿತವಾಗಿ ಬೆಳೆದುಕೊಂಡ ಅವರೆ, ಹುರುಳಿ, ಹುಚ್ಚೆಳ್ಳು ಇತ್ಯಾದಿಗಳನ್ನೆಲ್ಲಾ ಬಡಿದು ಮುಗಿಸಿ ಅನಂತರ ಪ್ರಮುಖ ಧಾನ್ಯಗಳ ಒಕ್ಕಣೆಗೆ ರೈತ ಕೈ ಹಾಕುತ್ತಾನೆ. ಉದಾಹರಣೆಗೆ ರಾಗಿಯನ್ನು ಬಡಿಯಲು ರೈತ ಫೆಬ್ರವರಿ ತಿಂಗಳಿನಲ್ಲಿ ಆರಂಭಿಸುತ್ತಾನೆ. ಈ ಹೊತ್ತಿಗೆ ಹೊಲದ ಎಲ್ಲ ಬೆಳೆಯೂ ಮುಗಿದು ಹಂಕಲಾಗಿರುತ್ತದೆ. ರಾಗಿಯನ್ನು ಬಡಿಯುವ ಸಂಪ್ರದಾಯವೇ ಹೆಚ್ಚು. ಈಗೀಗ (ಹಿಂದೆಯೂ) ಹೆಚ್ಚು ಬೆಳೆಯುವಂಥವರು ಬಡಿಯಲು ಜನರು ಸಾಕಷ್ಟು ಇಲ್ಲದವರು ರೂಲಗಲ್ಲಿನ ಮೂಲಕ ರಾಗಿ ಒಕ್ಕುವ ಕೆಲಸ ಮಾಡುತ್ತಾರೆ. ಸುಮಾರು ಬೆಳಗ್ಗೆ ಎಂಟುವರೆ ಗಂಟೆಯ ಹೊತ್ತಿನಲ್ಲಿ ಮನೆ ಮಂದಿಯೆಲ್ಲ ಸೇರಿ ಮೆದೆಯಿಂದ ತೆಕ್ಕೆ ತೆಕ್ಕೆಯಾಗಿ ರಾಗಿಹುಲ್ಲು ತೆಗೆದು ತೆನೆ ಪೂರ್ವಾಭಿಮುಖವಾಗಿ ಒಂದರ ಮೇಲೊಂದು ಕ್ರಮವಾಗಿ ಬರುವಂತೆ ಇಡೀ ಕಣದಲ್ಲಿ ಹರಡುತ್ತಾರೆ. ಹೀಗೆ ಹರಡಿದ ಹುಲ್ಲು ಸುಮಾರು ೧೨ ಗಂಟೆಯವರೆಗೆ ಒಣಗಬೇಕು. ಆ ಮೇಲೆ ಸುಮಾರು ಹುತ್ತದಿಂದ ಹದಿನೈದು ಮಂದಿ ಒಂದು ಕೊನೆಯಿಂದ ಮತ್ತೊಂದು ಕೊನೆಯವರೆಗೆ ಒಂದುವರೆ ಗಜ ಉದ್ದದ ಕಿರು ಬಿದಿರು ಕೋಲುಗಳಿಂದ ಬಡಿಯುತ್ತಾರೆ. ಇವುಗಳನ್ನು ಹುಲ್ಲು ಬಡಿಯುವ ಕೋಲು ಎಂದೇ ಕರೆಯುತ್ತಾರೆ. ಹನ್ನೆರಡರಿಂದ ಒಂದೂವರೆ ಘಂಟೆಯವರೆಗೆ ಬಡಿಯುವ ಕೆಲಸ ನಡೆಯುತ್ತದೆ. ಒಂದು ಪಕ್ಕ ಬಡಿದು ಆದ ಮೇಲೆ ಅದನ್ನು ಮಾಲು ಹಾಕುತ್ತಾರೆ. ಮಾಲು ಹಾಕುವುದೆಂದರೆ ಅಡಿಯ ಭಾಗ ಮೇಲೆ ಬರುವಂತೆ ಮಗುಚುವುದು. ಹೀಗೆ ಮಗುಚಿದ ಹುಲ್ಲು ಒಂದರಡು ಗಂಟೆ ಒಣಗಿದ ಮೇಲೆ ಮತ್ತೆ ಜನ ಸಾಲಾಗಿ ಕುಳಿತು ಬಡಿಯುತ್ತಾರೆ. ಸುಮಾರು ಐದು ಗಂಟೆಯ ಹೊತ್ತಿಗೆ ಬಡಿಯುವ ಕೆಲಸ ಮುಗಿಯುತ್ತದೆ.
ಹುಲ್ಲನ್ನು ಬಡಿದಾದ ಮೇಲೆ ಅಷ್ಟೊಂದು ಜನರ ಅವಶ್ಯಕತೆ ಇರುವುದಿಲ್ಲ. ಮುಂದೆ ಮೇಲೆ ಇರುವ ಹುಲ್ಲನ್ನೆಲ್ಲಾ ಒದರಿ ತೆಗೆಯುವರು. ಹೀಗೆ ತೆಗೆದ ಹುಲ್ಲನ್ನು ಹೊರೆ ಕಟ್ಟಿ ರೈತನ ನಿರ್ದಿಷ್ಟ ಹುಲ್ಲು ಕೊಪ್ಪಲಿಗೆ ಸಾಗಿಸುವವರು. ಅಲ್ಲಿ ಸಿದ್ಧಪಡಿಸಿರುವ ಅಣ್ಣಣಿಯ ಮೇಲೆ ಆಯಾ ದಿನ ಬಡಿದ ಹುಲ್ಲನ್ನು ಒಟ್ಟುತ್ತಾ ಹೋಗುವರು. ಹುಲ್ಲು ತೆಗೆದ ನಂತರ ಕಣದ ತುಂಬ ಹರಡಿರುವ ಕಾಳನ್ನು ಒಂದೆಡೆಗೆ ಗುಡ್ಡೆ ಮಾಡುವರು. ಗುಡ್ಡೆ ಮಾಡಿದ ಧಾನ್ಯವನ್ನು ಹೆಂಗಸರು ತೂರಿ ಧಾನ್ಯ ಮತ್ತು ಉಬ್ಬಲನ್ನು ಬೇರೆ ಮಾಡುವರು. ಉಬ್ಬಲು ಎಂದರೆ ಹೊಟ್ಟು ಎಂದರ್ಥ. ಬಡಿಯುವಾಗ ನುರಿಯದೆ ಉಳಿದ ತೆನೆಯ ಭಾಗವನ್ನು ಗುನಿ ಎಂದು ಒಂದೆಡೆ ಸುರಿದು ಮತ್ತೆ ಬಡಿಯುವರು. ಇದನ್ನು ಬಡಿಯಲು ಗುನಿದಡಿ ಎಂಬ ದಪ್ಪ ಬಿದಿರು ದೊಣ್ಣೆಗಳಿವೆ. ಇಷ್ಟು ಹೊತ್ತಿಗೆ ಸುಮಾರು ಏಳು ಗಂಟೆಯ ಸಮಯವಾಗಿ ಇರುತ್ತದೆ. ಉಬ್ಬಲನ್ನು ಹುಲ್ಲು ಕೊಪ್ಪಲಿಗೂ, ತೂರಿ ಸಿದ್ಧಪಡಿಸಿದ ಧಾನ್ಯವನ್ನು ಮನೆಗಳಿಗೂ ಸಾಗಿಸುತ್ತಾರೆ. ಇಲ್ಲಿಗೆ ಒಂದು ದಿನದ ಬಡಿಯುವ ಕಾರ್ಯ ಮುಗಿಯುತ್ತದೆ. ತಾವು ಬೆಳೆದ ಬೆಳೆಯ ಗಾತ್ರವನ್ನನುಸರಿಸಿ ಈ ಬಡಿಯುವ ಕಾರ್ಯ ಒಂದು ವಾರದಿಂದ ಒಂದು ತಿಂಗಳಿನವರೆಗೆ ನಡೆಯುತ್ತದೆ.
ಕಣದಲ್ಲಿ ಕಡೆಯದಿನ ಬಹಳ ಮುಖ್ಯವಾದುದು. ಆ ದಿನ ರೈತ ತನ್ನ ದಿನನಿತ್ಯದ ಕೆಲಸಗಳಲ್ಲಿ ಸಹಾಯಕರಾದ ಅನೇಕರಿಗೆ ವಾರ್ಷಿಕ ಧಾನ್ಯ ಅಳೆಯುವ ಪದ್ಧತಿಯುಂಟು. ಉದಾಹರಣೆಗೆ ಮಡಿವಾಳ, ಕ್ಷೌರಿಕ, ಕುಂಬಾರ, ಕುಳವಾಡಿ ಇವರು ರೈತನ ವಿವಿಧ ಅವಶ್ಯಕತೆಗಳನ್ನು ನಡೆಸುವವರು. ಈ ಜನರಿಗೆ ವಾರ್ಷಿಕ ಧಾನ್ಯ ಹಡದೆ ಇಷ್ಟೆಂದು ನಿಗದಿಯಾಗಿರುತ್ತದೆ. ಅದನ್ನು ಇವರು ಕಣಗೆಲಸ ಮುಗಿದ ಮೇಲೆ ಮನೆಗಳಲ್ಲಿ ಹೋಗಿ ಪಡೆಯುತ್ತಾರೆ. ಅದು ಒಂದು ರೀತಿಯ ಹಕ್ಕು ಎಂದು ಈ ಜನ ಭಾವಿಸುತ್ತಾರೆ. ಇದರೊಂದಿಗೆ ಕಡೆಯ ದಿನ ಕಣದಲ್ಲಿ ಈ ಎಲ್ಲರಿಗೂ ಒಂದು ಅಥವಾ ಎರಡು ಹೊರೆ ತೆನೆ ಹುಲ್ಲನ್ನು ಮೆದೆಯಿಂದ ತೆಗೆದು ಅವನಿಗೆ ಹೊರುವ ಶಕ್ತಿ ಇರುವಷ್ಟು ಹುಲ್ಲನ್ನು ಕಟ್ಟಿಕೊಳ್ಳಲು ಅವಕಾಶವುಂಟು. ಹೀಗೆ ಅಗಸರು, ಕೆಲಸಿಗರು, ಕುಳವಾಡಿಗಳು ತೆಗೆದುಕೊಂಡು ಉಳಿದುದನ್ನು ಅಂತಿಮವಾಗಿ ಕಣದಲ್ಲಿ ಹರಡಿ ಬಡಿಯುತ್ತಾರೆ. ಹುಲ್ಲು ಬಡಿಯುವ ಕಾಲದಲ್ಲಿ ಬುಡಬುಡಿಕೆ, ಗೊಂಬೆರಾಮ, ದಾಸಯ್ಯ ಇವರಲ್ಲದೆ ಇನ್ನೂ ಅನೇಕರು ರೈತರ ಕಣಗಳಿಗೆ ಭಿಕ್ಷೆಗೆ ಬರುವುದುಂಟು. ಈಗ ಇದೆಲ್ಲವೂ ಮಾಯವಾಗುತ್ತಿದೆ. ಕಡೆಯ ದಿನವಂತೂ ಇಂತಹ ಭಿಕ್ಷೆ ಬೇಡುವವರ ದೊಡಡ ಗುಪೇ ಇರುತ್ತದೆ. ಆ ದಿನ ಬಡಿದುದನ್ನೆಲ್ಲಾ ಒಂದೆಡೆ ರಾಶಿ ಮಾಡಿ ಬೆಳೆದವರು ರಾಶಿ ಪೂಜೆ ಮಾಡುತ್ತಾರೆ. ಅನಂತರ ಕಣಕ್ಕೆ ಬಂದ ಬೇಡುಗರಿಗೆಲ್ಲ ಅವರ ಶಕ್ತ್ಯಾನುಸಾರ ಧಾನ್ಯ ನೀಡುತ್ತಾರೆ. ಉಳಿದುದನ್ನು ತೆಗೆದುಕೊಂಡು ಮನೆಗೆ ಹೋಗುತ್ತಾರೆ.
ಭತ್ತ ಮತ್ತು ಜೋಳಕ್ಕೆ ಸಂಬಂಧಿಸಿದಂತೆ ಈ ಕಣದ ವ್ಯವಸ್ಥೆ ಕೊಂಚ ವ್ಯತ್ಯಾಸವಿರುತ್ತದೆ. ತೆನೆ ಭತ್ತವನ್ನು ಕಂತೆ ಕಂತೆಯಾಗಿ ಕಟ್ಟಿ ಒಂದು ಮರದ ತುಂಡು ಅಥವಾ ಮಣೆಯನ್ನು ಇಟ್ಟು ಅದರ ಮೇಲೆ ಬಡಿಯುತ್ತಾರೆ. ಆ ಮೇಲೆ ಒಂದು ದಿನ ಹುಲ್ಲನ್ನು ಕಣದ ತುಂಬಾ ಹರಡಿ ದನಗಳ ಎಣೆ ಹೂಡಿ ತುಳಿಸುತ್ತಾರೆ. ಇದಕ್ಕಾಗಿ ಕಣದ ಮಧ್ಯದಲ್ಲಿ ಒಂದು ಬಿದಿರ ಕಂಬ ನೆಡುತ್ತಾರೆ. ಅದನ್ನು ಯಣೆಗಂಬ ಎಂದೇ ಕರೆಯುತ್ತಾರೆ. ಹತ್ತು ಹದಿನೈದು ಎತ್ತುಗಳನ್ನು ಸಾಲಾಗಿ ಒಂದೇ ಹಗ್ಗದಿಂದ ಕಟ್ಟಿ ಮೊದಲ ಎತ್ತಿನ ಕೊನೆಯ ಕಣದ ಮಧ್ಯೆ ಇರುವ ಯಣಿಗಂಬಕ್ಕೆ ಕಟ್ಟಿ ಗಾಣದಂತೆ ಸುತ್ತಲೂ ತಿರುಗಿಸುತ್ತಾರೆ. ದನಗಳು ತುಳಿದು ಕಾಳುದುರಿ ಹುಲ್ಲನ್ನು ಮೆರೆಗೋಲಿನಿಂದ ತೆಗೆದು ಒಂದೆಡೆ ರಾಶಿ ಹಾಕುತ್ತಿರುತ್ತಾರೆ. ಕ್ರಮವಾಗಿ ಹೇಗೆಯೇ ತೆಗೆದ ಮೇಲೆ ಉದುರಿದ ಭತ್ತವನ್ನು ತೂರಿ ಸಿದ್ಧಮಾಡುತ್ತಾರೆ. ಈ ಭತ್ತಕ್ಕೆ ಹುಲ್ಲೊಕ್ಕಲು ಭತ್ತ ಎಂದೇ ಹೆಸರು. ತೆನೆಯನ್ನು ಬಡಿದ ನಂತರ ಹುಲ್ಲನ್ನು ಒಕ್ಕುವುದರಿಂದ ಬಂದುದಾದರಿಂದ ಅದಕ್ಕೆ ಈ ಹೆಸರು ಬಂದಿದೆ. ಜೋಳವನ್ನು ಸಾಮಾನ್ಯವಾಗಿ ಕಿತ್ತು ಇಲ್ಲವೆ ಕೊಯ್ದ ಕಂತೆ ಕಟ್ಟಿ ಮೆದೆ ಹಾಕುತ್ತಾರೆ. ಅದು ಚೆನ್ನಾಗಿ ಒಣಗಿ ಮುಗಿದ ನಂತರ ಮೆದೆ ಕಿತ್ತು ತೆನೆ ಕೊಯ್ದು ತೆಗೆಯುತ್ತಾರೆ. ಕಡ್ಡಿಯೊಂದಿಗೆ ಜೋಳ ಬಡಿಯುವ ಇಲ್ಲ. ಕೊಯ್ದ ತೆನೆಯನ್ನು ಕಣದಲ್ಲಿ ಹರಡಿ ಕೋಲಿನಿಂದ ಬಡಿಯುತ್ತಾರೆ ಇಲ್ಲವೆ ರೂಲುಗಲ್ಲು ಹೊಡೆಯುತ್ತಾರೆ. ಇನ್ನು, ರೈತ ಬೆಳೆಯುವ ಅನೇಕ ಧಾನ್ಯಗಳ ಒಕ್ಕಣೆಯೂ ಇದೇ ಕಣದಲ್ಲಿ ಆಗುತ್ತದೆ. ಈ ಕಾರಣದಿಂದಾಗಿಯೇ ವ್ಯವಸಾಯ ಚಕ್ರದಲ್ಲಿ ಕಣ ತುಂಬಾ ಪ್ರಮುಖ ಪಾತ್ರ ವಹಿಸುತ್ತದೆ.
ವ್ಯವಸಾಯ ಚಕ್ರ ಹೇಳುವಾಗ ಈ ಚಕ್ರದ ಅವಿಭಾಜ್ಯ ಅಂಗವಾಗಿ ಬರುವ ಒಂದೆರಡು ಹಬ್ಬಗಳನ್ನು ಇಲ್ಲಿ ಹೆಸರಿಸುವುದು ಅವಶ್ಯಕ. ಯುಗಾದಿಯ ನಂತರ ವ್ಯವಸಾಯಕ್ಕೆ ಸಂಬಂಧಿಸಿದಂತೆ ಬರುವ ಮೊದಲನೆಯ ಹಬ್ಬ ‘ಕಾರುಹಬ್ಬ’ ಇದು ರೈತನಿಗೆ ಬಹಳ ಪವಿತ್ರವಾದ ಹಬ್ಬ ಎಂಬ ನಂಬಿಕೆ. ಇದನ್ನು ಪ್ರಾದೇಶಿಕವಾಗಿ ಬೇರೆ ಬೇರೆ ರೀತಿಯಲ್ಲಿಯೂ ಆಚರಿಸುತ್ತಾರೆ. ಇಲ್ಲಿ ನಾನು ನಾಗಮಂಗಲ ತಾಲೂಕಿನ ಕೆಲವು ಭಾಗದ ಹಳ್ಳಿಗಳ ಕಾರುಹಬ್ಬದ ಆಚರಣೆಯ ವಿವರ ಕೊಡುತ್ತಿದ್ದೇನೆ. ಕಾರುಹಬ್ಬ ಸಾಮಾನ್ಯವಾಗಿ ಜೂನ್‌ ತಿಂಗಳಿನಲ್ಲಿ ನಡೆಯುತ್ತದೆ. ಇದನ್ನು ಕೆಲವು ಕಡೆ ಕಾರುಹುಣ್ಣಿಮೆ ಎಂದು ಕರೆಯುತ್ತಾರೆ. ಈ ಹಬ್ಬದ ದಿನ ಬೆಳಿಗ್ಗೆ ಮನೆಯ ದನಕರುಗಳನ್ನೆಲ್ಲಾ ಕೆರೆಗೆ ಹೊಡೆದುಕೊಂಡು ಹೋಗಿ ಮೈ ತೊಳೆಯುತ್ತಾರೆ. ಹಿಂದಿನ ದಿನ ಅಥವಾ ಅದೇ ದಿನ ಊರ ಆಚೆಯ ಗುಡ್ಡಗಳಲ್ಲಿ ಸಿಗುವ ಕಕ್ಕೆಸೊಪ್ಪನ್ನು ಕಡಿದು ತರುತ್ತಾರೆ. ಬಾಳೆಯ ನಾರಿನೊಂದಿಗೆ ಈ ಸೊಪ್ಪನ್ನು ಸೇರಿಸಿ ದಂಡೆ ಹೊಸೆಯುತ್ತಾರೆ. ಮನೆಯಲ್ಲಿರುವ ಎಲ್ಲಾ ದನಗಳಿಗೂ ಒಂದೊಂದು ದಂಡೆ ಸಿದ್ಧವಾಗುತ್ತದೆ. ಎಮ್ಮೆ, ಕುರಿ, ಮೇಕೆ ಅಥವಾ ಆಡುಗಳಿಗೆ ಇದು ಅನ್ವಯಿಸುವುದಿಲ್ಲ. ತಮ್ಮಲ್ಲಿರುವ ದನಕರುಗಳ ಸಂಖ್ಯೆಗಿಂತ ಪ್ರತಿ ಮನೆಯವರೂ ಎರಡೆರಡು ದೊಡ್ಡ ದಂಡೆಗಳನ್ನು ಹೆಚ್ಚಾಗಿ ಕಟ್ಟುತ್ತಾರೆ. ಇದರಲ್ಲಿ ಒಂದನ್ನು ಊರ ಹೆಬ್ಬಾಗಿಲ ಕಲ್ಲಿಗೂ ಮತ್ತೊಂದನ್ನು ಅಲ್ಲೆ ಇರುವ ಕರುವಗಲ್ಲಿಗೂ ಹಾಕುತ್ತಾರೆ. ಅನಂತರ ತಾವು ಹೊಸೆದ ದಂಡೆಗಳನ್ನು ತಮ್ಮ ದನಕರುಗಳಿಗೆ ತೊಡಿಸುತ್ತಾರೆ.
ಅಕ್ಕಿ ಹಿಟ್ಟಿನ ಬಿಳಿಪಟ್ಟೆ ಮತ್ತು ಕೆಮ್ಮಣ್ಣಿನ ಕೆಂಪು ಪಟ್ಟೆ ಬಳಿಯುವುದು ಈ ಹಬ್ಬದ ವೈಶಿಷ್ಟ್ಯವೆಂದು ಹೇಳಬೇಕು. ಮನೆಯ ಬಾಗಿಲು, ಕಂಬಗಳು, ವ್ಯವಸಾಯೋಪಕರಣಗಳು, ದನಗಳ ಕೊಂಬುಗಳು, ಹೆಬ್ಬಾಗಿಲು ಕಲ್ಲು, ಕರುವಗಲ್ಲುಗಳಿಗೆ ಈ ಬಿಳಿ ಮತ್ತು ಕೆಂಪುಪಟ್ಟೆಯನ್ನು ಬಳಿಯುತ್ತಾರೆ. ವ್ಯವಸಾಯಕ್ಕೆ ಸಂಬಂಧಿಸಿದ ನೇಗಿಲು, ನೊಗ, ಕುಂಟೆ, ಕೂರಿಗೆ, ಹಲುಬೆ ಹೀಗೆ ಕಳೆ ಕೀಳುವ ಉಜ್ಜೆರಿಯಿಂದ ಹೆಗ್ಗುಂಟೆಯವರೆಗೆ ಎಲ್ಲವನ್ನೂ ತೊಳೆದು ಮನೆಯ ಒಂದು ಮೂಲೆಯಲ್ಲಿ ರಾಶಿ ಹಾಕುತ್ತಾರೆ. ಇವಕ್ಕೂ ಬಿಳಿ ಕೆಂಪು ಪಟ್ಟೆ ಹಚ್ಚುತ್ತಾರೆ. ಮನೆಯ ಹುಡುಗರು ಸಂದು ಗೊಂದುಗಳನ್ನು ಹುಡುಕಿ ಹಸಿಹುಲ್ಲು ತರುತ್ತಾರೆ. ಈ ದಿನ ದನಕರುಗಳಿಗೆ ಹಸಿಹುಲ್ಲು ತಿನ್ನಿಸಬೇಕೆಂಬುದು ಸಂಪ್ರದಾಯ. ಹೆಂಗಸರು ಮನೆಗುಡಿಸಿ ಸಾರಿಸಿ ಕಾರು ಹಬ್ಬದ ಕಡುಬು ಕಾಯಿಹಾಲು ತಯಾರಿಕೆಯಲ್ಲಿ ತೊಡಗುತ್ತಾರೆ.
ಸಂಜೆ ದೀಪ ಹಚ್ಚಿದ ನಂತರ ಬಸವನ ಪಾದ ಹಿಡಿಯುವುದು ಮತ್ತು ವ್ಯವಸಾಯ ಮುಟ್ಟುಗಳ ಪೂಜೆ. ಇದು ಒಂದು ರೀತಿಯಲ್ಲಿ ರೈತನ ಆಯುಧ ಪೂಜಾಸಮಾರಂಭವೆಂದೇ ಹೇಳಬಹುದು. ಮನೆಯಲ್ಲಿ ಮಾಡಿದ ಕಡುಬು ಕಾಯಿಹಾಲನ್ನು ಇತರ ಭಕ್ಷಗಳೊಂದಿಗೆ ವ್ಯವಸಾಯ ಉಪಕರಣಗಳ ಎದುರಿಗೆ ಮೊನೆಬಾಳೆ ಎಲೆಯಲ್ಲಿ ಎಡೆ ಇಕ್ಕುತ್ತಾರೆ. ಪ್ರತಿ ಮನೆಯಲ್ಲಿ ವ್ಯವಸಾಯಕ್ಕೆ ಹೂಡುವ ಎತ್ತುಗಳನ್ನು ಹಿಡಿದು ತಂದು ಈ ಎಡೆಯ ಎದುರಿಗೆ ನಿಲ್ಲಿಸುತ್ತಾರೆ. ಮನೆಯ ಹಿರಿಯ ಬಸವನ ಪಾದ ತೊಳೆದು ಪೂಜಿಸಿ ‘ಬಸವಣ್ಣ ಈ ವರ್ಷದ ನನ್ನ ಬೇಸಾಯವನ್ನು ತೊಡಕಿಲ್ಲದೆ ನಡೆಸಿಕೊಡು’ ಎಂದು ಪ್ರಾರ್ಥಿಸುತ್ತಾನೆ. ಅನಂತರ ಎಡೆಯನ್ನು ಎತ್ತುಗಳಿಗೆ ತಿನ್ನಲು ಬಿಡುವರು. ಮನೆಮಂದಿ ಮಕ್ಕಳೆಲ್ಲ ಅದರ ಒಂದೊಂದು ಚೂರು ತೆಗೆದು ತಿನ್ನುವರು. ಬಸವನ ಪ್ರಸಾದ ಭವಿಷ್ಯಕ್ಕೆ ಒಳ್ಳೆಯದೆಂಬುದು ಅವರ ನಂಬಿಕೆ. ಈ ಹಬ್ಬವನ್ನು ಬೇರೆ ಬೇರೆ ಪ್ರದೇಶಗಳಲ್ಲಿ ವಿಭಿನ್ನವಾಗಿ ಆಚರಿಸುವ ಪದ್ಧತಿ ಇದ್ದರೂ ಮೂಲ ಉದ್ದೇಶ ಒಂದೇ ಇದ್ದಂತೆ ಕಾಣುತ್ತದೆ. ಉದಾಹರಣೆಗೆ ಕೆಲವು ಕಡೆಗಳಲ್ಲಿ ಈ ಹಬ್ಬದ ದಿನ ಎತ್ತುಗಳ ಓಟದ ಸ್ಪರ್ಧೆ ಇಡುವ ಪದ್ಧತಿಯುಂಟು. ಇಂತಹ ಸ್ಪರ್ಧೆಯಲ್ಲಿ ಭಾಗವಹಿಸುವವರು ತಮ್ಮ ಎತ್ತುಗಳನ್ನು ತಾವರೆ ಇತ್ಯಾದಿ ಅವರ ಹಳ್ಳಿಗಳಲ್ಲಿ ದೊರೆಯುವ ಹೂವಿಂದ ಅಲಂಕರಿಸಿ ತರುತ್ತಾರೆ. ಊರ ದೇವಾಲಯದ ಮುಂದೆ ಒಂದು ತೋರಣ ಕಟ್ಟಿರುತ್ತಾರೆ. ಸ್ಪರ್ಧೆಗೆ ಇಳಿದವರು ತಮ್ಮ ಎತ್ತುಗಳನ್ನು ಊರ ಒಂದು ಸುತ್ತು ಬಳಸಿ ಯಾರೂ ಮೊದಲು ಆ ತೋರಣ ಕೀಳುವರೋ ಅವರು ಗೆದ್ದಂತೆ. ಇನ್ನು ಕೆಲವು ಕಡೆ ನೊಗ ಹೂಡಿದ ಎತ್ತು, ಪಂಟೆಗಾಡಿ ಹೂಡಿದ ಎತ್ತುಗಳ ಓಟದ ಸ್ಪರ್ಧೆ ನಡೆಯುತ್ತದೆ. ಮಲೆನಾಡು ಪ್ರದೇಶದಲ್ಲಿ ಕಾರು ಹುಣ್ಣಿಮೆ ಎಂದು ವಿಶೇಷವಾಗಿ ಈ ಹಬ್ಬವನ್ನು ಆಚರಿಸುತ್ತಾರೆ. ಈ ಸ್ಪರ್ಧೆಗಳೆಲ್ಲ ಕ್ರಮೇಣ ಹುಟ್ಟಿಕೊಂಡವಾಗಿರಬೇಕು. ಈ ಹಬ್ಬದ ಆಚರಣೆಯಲ್ಲಿ ಮೊದಲನೆಯದು ರೈತ ವ್ಯವಸಾಯ ಆರಂಭಿಸುವ ಮೊದಲು ತನ್ನ ವ್ಯವಸಾಯದ ಹತಾರುಗಳನ್ನು ಪರಿಶೀಲಿಸಿಕೊಂಡು ಅವುಗಳಿಗೆ ಪೂಜೆ ಸಲ್ಲಿಸುವುದು. ಎರಡನೆಯದು ಇಡೀ ತನ್ನ ಬದುಕಿನ ಸಂಕೇತವಾದ ಎತ್ತು ಅಥವಾ ಬಸವಣ್ಣನ ಪಾದ ಹಿಡಿಯುವುದು. ಹೀಗೆ ಕಾರು ಹಬ್ಬ ಒಂದು ರೀತಿಯಲ್ಲಿ ನಮ್ಮ ರೈತರ ವ್ಯವಸಾಯ ಚಕ್ರದ ಸಾಂಕೇತಿಕ ಆರಂಭವಾಗಿ ಆಚರಣೆಗೊಳ್ಳುವಂತೆ ಕಾಣುತ್ತದೆ.
ವ್ಯವಸಾಯಕ್ಕೆ ಸಂಬಂಧಿಸಿದಂತೆ ಹೊಸ ರಾಗಿ ಮೀಸಲು ಅಥವಾ ಹಬ್ಬ, ದೀವಳಿಗೆ ಅಥವಾ ದೀಪಾವಳಿ ಮತ್ತು ಸಂಕ್ರಾಂತಿ ಇವು ಮುಖ್ಯವಾದವು. ಹೊಸರಾಗಿ ಮೀಸಲು ನಾನು ತಿಳಿದಮಟ್ಟಿಗೆ ಹಳೆ ಮೈಸೂರಿನ ಕೆಲವು ಗ್ರಾಮಾಂತರ ಪ್ರದೇಶಗಳಲ್ಲಿದೆ. ಮಿಕ್ಕಂತೆ ನಾಗರಪಂಚಮಿ ಎಂಬ ಹೆಸರಿನಲ್ಲಿ ರೈತರಲ್ಲಿ ದನದ ಹಬ್ಬವಾಗಿಯೂ ಇದು ಜಾರಿಯಲ್ಲಿದೆ. ಕಾರು ಫಸಲಿನ ಸಂಕೇತವಾಗಿ ಈ ಹಬ್ಬವನ್ನು ಆಚರಿಸುತ್ತಾರೆ. ಆ ದಿನ ಮನೆಯನ್ನು ಗುಡಿಸಿ ಸಾರಿಸಿ ಹೊಸ ಧಾನ್ಯಗಳಿಂದ ಅಡುಗೆ ಮಾಡುವರು. ಸಂಜೆ ದಾಸಯ್ಯನು ದೇವರು ತರುತ್ತಾನೆ. ಭೈರವನ ಒಕ್ಕಲಿನವರಿಗೆ ಜೋಗಪ್ಪ ದೇವರು ತರುತ್ತಾನೆ. ತಾವು ಬೆಳೆದ ಬೆಳೆಯಿಂದ ಮಾಡಿದ ಮೊದಲ ಅಡುಗೆ ದೇವರಿಗೆ ಸಲ್ಲುತ್ತದೆ. ಅನಂತರ ಮನೆ ಮಂದಿಯೆಲ್ಲ ಉಣ್ಣುತ್ತಾರೆ.
ದೀಪಾವಳಿಯನ್ನು ದೀವಳಿಗೆ ಎಂದು ರೈತರು ಆಚರಿಸುತ್ತಾರೆ. ನಗರಗಳಂತೆ ಮದ್ದು ಮತಾಪುಗಳ ಲೂಟಿ, ತಿಂಡಿ ತಿನಿಸುಗಳ ಆರ್ಭಟದ ಹಬ್ಬವಿದಲ್ಲ. ಮನೆ ಮನೆಯ ಮುಂದೆ ಕಾರ್ತಿಕದ ಒಂದು ತಿಂಗಳು ಹುಚ್ಚೆಳ್ಳು ಹೂ ಮುಡಿಸಿದ ದೀಪ ಹಚ್ಚುತ್ತಾರೆ. ಕಡೆಯ ಕಾರ್ತಿಕ ಸೋಮವಾರದಂದು ಸಿಹಿ ಅಡುಗೆಯೊಂದಿಗೆ ಮುಗಿಸುತ್ತಾರೆ. ‘ದೀವಳಿಗೆಯಲ್ಲಿ ದನ ಕೆಣಕಬೇಡ’ ಎಂಬ ಮಾತಿದೆ. ಅಂದರೆ ಆಗ ಯಾವ ಕೆಲಸವೂ ಇರುವುದಿಲ್ಲ. ಮಳೆಯಿಂದಾಗಿ ಒಳ್ಳೆಯ ಹಸಿರುಹುಲ್ಲು ಬಂದಿರುತ್ತದೆ. ಅದನ್ನು ಮೇಯ್ದು ಅವು ದಪ್ಪ ಪುಷ್ಟವಾಗಿರುತ್ತವೆ. ಅಲ್ಲದೆ ಸೋಮವಾರ ರೈತರಿಗೆ ಬಿಡುವಿನ ದಿನ. ಅಂದು ಅರಿಗೆ ಕಟ್ಟುವಂತಿಲ್ಲ ಈ ಬಗ್ಗೆ ಕಥೆಯೊಂದಿದೆ. ಬಹಳ ಹಿಂದಿನ ಗಳಲ್ಲಿ ದನಕರುಗಳೆಲ್ಲ ಮಾತನಾಡುತ್ತಿದ್ದುವಂತೆ. ಹೀಗಿರುವಾಗ ಒಂದು ಮನೆಯ ಅತ್ತೆ ತನ್ನ ಸೊಸೆಗೆ ದನಕರುಗಳಿಗೆ ಸರಿಯಾಗಿ ಹುಲ್ಲು ನೀರು ಕೊಡುವಂತೆ ತಿಳಿಸಿ ಎಲ್ಲೋ ಹೋದಳು. ಅತ್ತೆಯಿಲ್ಲದ ಈ ಸೊಸೆ ರಾಜನಿಲ್ಲದ ಮಂತ್ರಿಯಂತೆ ಎಲ್ಲಾ ಕೆಲಸಗಳನ್ನೂ ಮರೆತು ಆರಾಮವಾಗಿದ್ದು ಬಿಟ್ಟಳು. ಹೊರಗೆ ಹೋಗಿದ್ದ ಅತ್ತೆ ಸಂಜೆ ಬಂದಳು. ಆಗ ಹಸುವೊಂದು ತಮಗೆ ಬೆಳಗಿನಿಂದ ಹುಲ್ಲು ನೀರಿಲ್ಲದಿರುವ ಬಗ್ಗೆ ಅತ್ತೆಯಲ್ಲಿ ದೂರು ಹೇಳಿತು. ಅತ್ತೆ ಸೊಸೆಯನ್ನು ಚೆನ್ನಾಗಿ ಬಯ್ದಳು. ಕುಪಿತಗೊಂಡ ಸೊಸೆ ದನಗಳನ್ನು ಕುರಿತು “ನಿಮ್ಮ ಸೊಲ್ಲು ಸೋಮವಾರ ಅಡಗ” ಎಂದು ಬಯ್ದು ಶಾಪ ನೀಡಿದಳು. ಅಂದಿನಿಂದ ಅವು ಮಾತನಾಡುವುದನ್ನು ನಿಲ್ಲಿಸಿದವು. ಸೊಸೆಯ ದುಡುಕಿನಿಂದಾದ ಅಚಾತುರ್ಯ ರೈತರಿಗೆಲ್ಲ ಹಾನಿಯನ್ನುಂಟು ಮಾಡಿತು. ಹಾಗಾಗಿ ಪ್ರತಿ ಸೋಮವಾರವನ್ನು ಬಸವನ ದಿನವಾಗಿ ಆಚರಿಸುತ್ತಾರೆ. ಈ ಕಾರಣದಿಂದಾಗಿಯೇ ಸೋಮವಾರ ಆರು ಕಟ್ಟುವುದಿಲ್ಲ.
ಸಂಕ್ರಾಂತಿ ಸಹ ವ್ಯವಸಾಯ ಚಕ್ರದ ಹಬ್ಬಗಳಲ್ಲಿ ಪ್ರಮುಖವಾದುದು. ಶಿಷ್ಟರಿಗೆ ಇದು ಎಳ್ಳು ಬೀರುವ ಹಬ್ಬ. ಆದರೆ ರೈತರಿಗೆ ಇದು ತಾವು ಸಾಕಿದ ದನಗಳನ್ನು ಅಲಂಕರಿಸಿ ದೇವಾಲಯಕ್ಕೆ ಒಯ್ದು ಪೂಜೆ ಸಲ್ಲಿಸಿ ಅವುಗಳಿಗೆ ರೋಗ ರುಜಿನಗಳು, ದೃಷ್ಟಿದೋಷಗಳು ತಗುಲದಂತೆ ಕಿಚ್ಚುಹಾಯಿಸುವ ಹಬ್ಬ. ಈ ಹಬ್ಬದಲ್ಲಿ ರೈತರು ತಮ್ಮ ಮನೆಯದನ, ಕುರಿ, ಎಮ್ಮೆ ಎಲ್ಲಾ ಸಾಕು ಪ್ರಾಣಿಗಳನ್ನು ತೊಳೆದು ಅವುಗಳಿಗೆ ಬಣ್ಣ ಹಚ್ಚುತ್ತಾರೆ. ಎತ್ತುಗಳಿಗೆ ವಿಶೇಷವಾದ ಅಲಂಕಾರ ಮಾಡುವುದೂ ಉಂಟು. ಹೀಗೆ ಅಲಂಕರಿಸಿದ ದನಕರುಗಳನ್ನು ದೇವಾಲಯಗಳ ಹತ್ತಿರ ಹೊಡೆದುಕೊಂಡು ಹೋಗುತ್ತಾರೆ. ಸಾಮಾನ್ಯವಾಗಿ ಈ ದನಕರುಗಳ ರಕ್ಷಣಾರ್ಥವಾಗಿಯೇ ಕೆಲವು ದೇವತೆಗಳಿರುತ್ತಾರೆ. ಅಂತಹ ಕಡೆಗಳಲ್ಲಿ ಸಂಕ್ರಾಂತಿ ಹಬ್ಬದ ದಿನ ದನಕರುಗಳನ್ನು ತಂದು ಗುಡಿಗೆ ಪ್ರದಕ್ಷಿಣೆ ಹಾಕಿಸಿ ದೇವರ ತೀರ್ಥ ಹಾಕಿಸುತ್ತಾರೆ. ಆ ದಿನ ಅಂತಹ ಜಾತ್ರೆಗಳಲ್ಲಿ ದನಕರುಗಳ ಮಾರಾಟವಿರುವುದಿಲ್ಲ. ಸಂಜೆ ಊರೊಳಗೆ ಬರುವ ಮುಂಚೆ ಓಣಿಯಲ್ಲಿ ಅಥವಾ ಊರ ಹೆಬ್ಬಾಗಿಲಲ್ಲಿ ಬೆಂಕಿ ಹಾಕಿ ದನಕರುಗಳನ್ನು ಕಿಚ್ಚು ಹಾಯಿಸುತ್ತಾರೆ. ಕಾರ್ತಿಕದಲ್ಲಿ ಚೆನ್ನಾಗಿ ಮೇದು ಸೊಗಸಾದ ದನಕರುಗಳಿಗೆ ‘ಕಣ್ಣೆಸರಾಗದಿರಲೆಂ’ಬುಂದೊದಾರೆ, ಈ ಉರಿಯ ಸೋಂಕಿಗೆ ಸಾಂಕ್ರಾಮಿಕ ರೋಗಗಳು ನಾಶವಾಗಲೆಂಬುದು ಮತ್ತೊಂದು ಆಶಯ. ಸಂಕ್ರಾಂತಿಯ ದಿನ ಅವರೇಬೇಲೆಯ ಕಿಚಡಿ ಅನ್ನದೊಂದಿಗೆ ಮಾಂಸಾಹಾರವೂ ಕೆಲವೆಡೆ ಉಂಟು.
ಕಣದಲ್ಲಿ ಒಟ್ಟಿದ್ದ ದವಸ ಧಾನ್ಯಗಳು ಮನೆ ಸೇರಿದ ಮೇಲೆ ರೈತರು ತಮ್ಮ ಧಾರ್ಮಿಕ ಆಚರಣೆಗಳತ್ತ ಮನಸ್ಸು ಕೊಡುತ್ತಾರೆ. ಅನೇಕ ಸುಗ್ಗಿಯ ಹಬ್ಬಗಳು, ಕುಣಿತಗಳು, ಆರಂಭವಾಗುತ್ತವೆ. ಒಂದು ರೀತಿಯಲ್ಲಿ ಇದು ರೈತನಿಗೆ ರಜೆಯ ಕಾಲ. ಫೆಬ್ರವರಿ ಕಡೆಯ ವಾರದಿಂದ ಮಾರ್ಚ್‌ವರೆಗೆ ಅರ್ಥಾತ್‌ ಯುಗಾದಿಯವರೆಗೆ ಅವರು ಇಂತಹ ಸಂತೋಷದಲ್ಲಿ ಪಾಲುಗೊಂಡಿರುತ್ತಾರೆ. ಮತ್ತೆ ಯುಗಾದಿ ಬಂದೊಡನೆಯೆ ಗ್ರಾಮಾಂತರದ ವ್ಯವಸಾಯ ಚಕ್ರ ತನ್ನ ಹೊಸ ಉರುಳನ್ನು ಆರಂಭಿಸುತ್ತದೆ.
ಜಾನಪದ ಶೋಧ: ೭. ಮೂಗೂರು ತಿಬ್ಬಾದೇವಿ : ಒಂದು ಅಧ್ಯಯನ (೧)
ಕನ್ನಡ ಯಕ್ಷಗಾನ ಸಾಹಿತ್ಯದಲ್ಲಿ ಬರುವ ಕರಿಭಂಟನ ಕಾಳಗದ ಕಥೆ ಚಾರಿತ್ರಿಕ ಘಟನೆಯೇ? ಎಂಬ ನನ್ನ ಸಂಶೋಧನ ಪ್ರಬಂಧದ ಕ್ಷೇತ್ರಕಾರ್ಯ ಸಮಯದಲ್ಲಿ ಮಲ್ಲಿಗನೂರಿನಲ್ಲಿ ಪಂಚಾಯತರ ಮಾತು ಮೀರಿ ಕರಿಭಂಟನನ್ನು ಕೊಂದ ಉದ್ದಂಡಿ ಮೂಗೂರಿಗೆ ಓಡಿಹೋಗಿ ಅವಿತಿದ್ದಳೆಂದು ಅನಂತರ ಅವಳನ್ನು ಹಿಡಿದುತಂದು ಮಲ್ಲಿಗನೂರಿನಲ್ಲಿ ಕೊಲ್ಲಲಾಯಿತೆಂದೂ ತಿಳಿದು ಬಂದಿತು. ಈ ಕಥೆಯು ಗಂಗವಂಶದಲ್ಲಿ ನಡೆದ ದುರಂತ ಪ್ರಣಯ ಪ್ರಸಂಗವೊಂದರಿಂದ ಪ್ರೇರಿತವಾಗಿರಬಹುದೆಂದೂ ರಕ್ಕಸಗಂಗನನಂತರ ವಿಷ್ಣುವರ್ಧನ ಚೋಳರಿಂದ ಗಂಗ ರಾಜ್ಯವನ್ನು ಮುಕ್ತಗೊಳಿಸುವ ಮಧ್ಯಕಾಲದಲ್ಲಿ ನಡೆದಿರಬಹುದೆಂದು ಅಭಿಪ್ರಾಯ ಪಟ್ಟಿದ್ದೇನೆ. ಆದರೆ ಇತ್ತೀಚೆಗೆ ಈ ಬಗೆಗೆ ಹೊಸಬೆಳಕು ಚೆಲ್ಲುವಂತಹ ಇನ್ನು ಕೆಲವು ಪ್ರಸಂಗಗಳು ನನಗೆ ದೊರಕಿದುವು. ಅವುಗಳಲ್ಲಿ ಮುಗೂರು ತಿಬ್ಬಾದೇವಿಯ ಪ್ರಸಂಗ ಪ್ರಮುಖವಾದುದು. ಈ ಕಥೆ ಗಂಗವಂಶದಲ್ಲಿ ನಡೆದ ದಾಯಾದಿ ಮತ್ಸರ ಮತ್ತು ಕರಿಭಂಟ ಪುಂಡರೀಕಾಕ್ಷಿಯರ ದುರಂತ ಪ್ರಣಯದ ಬಗೆಗೆ ಹೆಚ್ಚಿನ ಒತ್ತು ನೀಡುತ್ತದೆ. ಮೈಸೂರು ಜಿಲ್ಲೆ ತಿರುಮಕೂಡಲು ನರಸೀಪುರದಿಂದ ಆರುಮೈಲಿ ದೂರದಲ್ಲಿರುವ ಮೂಗೂರಿಗೆ ಹೋದಾಗ ಅಲ್ಲಿ ಈ ಕಥೆಯ ಬಗ್ಗೆ ಅನೇಕ ಕವಲುಗಳು ಕಂಡುಬಂದವು. ಅವುಗಳ ವಿಶ್ಲೇಷಣೆ ಮತ್ತು ಕರಿಭಂಟನ ಕಾಳಗದ ಮೇಲೆ ಇವುಗಳ ಪ್ರಭಾವ ಏನು ಎಂಬುದನ್ನು ಇಲ್ಲಿ ವಿವೇಚಿಸಲಾಗಿದೆ. ಇದರೊಂದಿಗೆ ಮೂಗೂರು ಹಳೇಮೈಸೂರು ಅಥವಾ ದಕ್ಷಿಣ ಕರ್ನಾಟಕದ ಗ್ರಾಮದೇವತೆಗಳ ಮೂಲವಾಗಿರುವಂತೆಯೂ ಕಾಣುತ್ತದೆ.
ತಿರುಮಕೂಡಲು ನರಸೀಪುರ ಕೊಳ್ಳೆಗಾಲ ರಸ್ತೆಯಲ್ಲಿರುವ ಮೂಗೂರು ಅತ್ಯಂತ ಪ್ರಾಚೀನ ಕಾಲದಿಂದ ಅಸ್ತಿತ್ವದಲ್ಲಿದ್ದ ಊರೆಂದು ತಿಳಿದು ಬರುತ್ತದೆ. ಹೊಯ್ಸಳ ದೊರೆ ಮೂರನೆಯ ವೀರನರಸಿಂಹನ ಕಾಲದ ಶಾಸನವೊಂದು “ಪರನಾರೀ ಸಹೋದರಂಗಳೆಂಬ ಈ ಬಿರುದುರು ಆ ಮೂಗೂರ ಮಹಾಪ್ರಭುಗಳು ತಳಗೆಯ ನಾಡನಾಳುವ ನಾಡ ಮುಖಗಳು ರಣಪಟನವ ಗವುಡನ ಮಗ ದಾಳಿಗವುಡ ಸಳಗವುಡನ ಮಗ ಮಾರಗವುಡ ಕಾಳಿಗವುಡನ ಮಗ ಮಾಸ ಪೊರವತರಾಯನ ನಾಗಯ ಕೇತಗವುಡನ ಮಗ ಮರಿ ಚಟ್ಟಯ ನಳಿಯನಮಗ ಮಾರಗವುಡ ಮಾದಿಗವುಡನ ಮಗ ತಿಬ್ಬಯ್ಯ” ಮುಂತಾದವರು ಮೂಗೂರನ್ನು ನಗರವಾಗಿ ಪರಿವರ್ತಿಸಲು ಮತ್ತು ಸಂತೆ ಕಟ್ಟುವಂತೆ ಮಾಡಲು ಹಲವರೊಂದಿಗೆ ಮಾಡಿಕೊಂಡ ಒಪ್ಪಂದ ಮತ್ತು ದತ್ತಿಯ ವಿಚಾರಗಳ ಕಥೆಯನ್ನು ಹೇಳುತ್ತದೆ. ಜಯಾಭ್ಯುದಯ ಶಕವರ್ಷ ೧೧೯೯ನೆಯ ಯಶ್ವರ ಸಂವತ್ಸರದ ಜೇಷ್ಠ ಬಹ್ನ ಮಂದದಿನ ಹಾಕಿದ ಈ ಶಾಸನದ ಕಾಲ ಜೂನ್‌೧೩, ೧೨೨೭ ಆಗುತ್ತದೆ. ಇನ್ನೂ ಹಿಂದಿನ ಶಾಸನಗಳಲ್ಲಿಯೂ ಈ ಊರು ಕಂಡುಬರುತ್ತದೆ. ಆದರೆ ಮೇಲಿನ ಶಾಸನ ಮೂಗೂರು ನಗರವಾದ ವಿಷಯವನ್ನು ಮತ್ತು ಅಲ್ಲಿ ಸಂತೆಯೊಂದು ಆರಂಭವಾದ ವಿಷಯವನ್ನು ಉಲ್ಲೇಖಿಸುತ್ತದೆ. ಈ ಊರಿನ ದೇವಾಲಯಗಳ ದೃಷ್ಟಿಯಿಂದ ಹೇಳುವುದಾದರೆ ೧೨೭೭ರ ಈ ಶಾಸನಕ್ಕಿಂತ ಹಿಂದೆಯೂ ಗಂಗರ ಕಾಲದಲ್ಲಿ ಇದೊಂದು ಪ್ರಮುಖ ಊರಾಗಿದ್ದು ಗಂಗರ ಪ್ರಾಂತ್ಯಾಧಿಕಾರಿಯೊಬ್ಬ ಇಲ್ಲಿದ್ದಂತೆ ತಿಳಿದುಬರುತ್ತದೆ. ಇಲ್ಲಿನ ದೇಸೇಶ್ವರ, ಭೈರವ ಮತ್ತು ಜೈನದೇವಾಲಯಗಳು ಗಂಗರ ಕಾಲದಲ್ಲಿ ನಿರ್ಮಿತವಾಗಿ ಕ್ರಮೇಣ ಅವು ಬೆಳೆಯುತ್ತಾ ಬಂದಂತೆ ಕಾಣುತ್ತದೆ. ಹದಿಮೂರನೆಯ ಶತಮಾನದ ಶಾಸನವೊಂದು “ಮೂಗೂರು ಸಮಸ್ತ ಗಾವುಂಡುಗಳು ಬಸದಿಯ ಜೀರ್ಣೋದ್ಧಾರವ ಮಾಡಿಸಿದ ವಿಷಯ ಉಕ್ತವಾಗಿದೆ. ಇದರಿಂದ ಗಂಗರ ಕಾಲದಲ್ಲಿ ನಿರ್ಮಾಣಗೊಂಡ ಈ ಬಸದಿ ಪ್ರಾಯಃ ಅದರ ಅವನತಿಯ ನಂತರ ಬಸದಿ ಶಿಥಿಲವಾಗಿದ್ದು ತಮ್ಮ ವಂಶಿಕರು ಕಟ್ಟಿಸಿದ ಬಸದಿ ಬಿದ್ದು ಹೋಗುವುದಲ್ಲಾ ಎಂದು ಮೂಗೂರು ಗೌಡಗಳು ಜೀರ್ಣೋದ್ಧಾರ ಮಾಡಿರಬೇಕು.
ದೇಸೇಶ್ವರ ದೇವಾಲಯವು ಸರ್ವಧರ್ಮ ಸಂಕೇತದಂತೆ ಕಂಡುಬರುತ್ತದೆ. ಏಕೆಂದರೆ ಗರ್ಭಗುಡಿಯ ಬಲಭಾಗದಲ್ಲಿ ವಿಷ್ಣುವಿನ ಮೂರ್ತಿಯನ್ನು ಕೆತ್ತಲಾಗಿದೆ. ಅಲ್ಲಲ್ಲಿ ಕಂಬಗಳ ಮೇಲೆ ಆಂಜನೇಯನನ್ನು ಕೆತ್ತಲಾಗಿದೆ. ಈ ದೇವಾಲಯಕ್ಕೆ ಅಂಟಿದಂತೆಯೇ ಭೈರವ ಮತ್ತು ಕಾಳಿಯರ ದೇವಾಲಯಗಳಿವೆ. ಗಂಗರು ಜೈನಧರ್ಮಾನುಯಾಯಿಗಳೆಂದು ಚರಿತ್ರಕಾರರು ಅಭಿಪ್ರಾಯ ಪಡುವದಾದರೂ. “It is not possible to assert the early Gangas were Jains, though as tolerant monarchs they made donations to Jaina gurus and temples… There is no evidence that the early Gangas went personally Jains. On the Country they were followers of the Vedic religion, celebrating scricices which involved the immolation of animals and worshiping of Shiva, Vishnu, Kathayani and other dities”
[1] ಎಂಬ ಅಭಿಪ್ರಾಯಗಳೂ ಗಂಗರ ಬಗ್ಗೆ ದೊರೆಯುತ್ತವೆ. ಅಲ್ಲದೆ ಗಂಗರ ಕಾಲದ ಶಾಸನಗಳು ಸಹ ಅವರು ಎಲ್ಲಾ ಧರ್ಮಗಳು ಮತ್ತು ದೇವತೆಗಳಿಗೂ ದಾನ ದತ್ತಿ ನೀಡಿದ ಬಗ್ಗೆ ಹೇಳುತ್ತವೆ. ಈ ಕಾರಣದಿಂದಲೂ ಮೂಗೂರು ಗಂಗರ ಕಾಲದ ಒಂದು ಪ್ರಮುಖ ನಗರವಾಗಿರಬೇಕೆಂದು ಊಹಿಸಲು ಅವಕಾಶವಿದೆ. ಸುಮಾರು ೧೧೧೭ರ ಶಾಸನವೊಂದರಲ್ಲಿ ‘ತೊಣ್ಣೂರಿನ’ ಉಲ್ಲೇಖ ದೊರೆಯುತ್ತದೆ. ತೊಣ್ಣೂರು ಗಂಗರ ಪ್ರಮುಖ ಪ್ರಾಂತ ಮುಖ್ಯ ನಗರಗಳಲ್ಲೊಂದಾಗಿದ್ದಿತು. ಅಂತೆಯೇ ಮೂಗೂರು ಸಹ ಗಂಗರ ಪ್ರಾಂತ ರಾಜಧಾನಿಯಾಗಿದ್ದಿತೆಂದು ಹೇಳಲು ಅವಕಾಶವಿದೆ. ದೊರೆಯುವ ಶಾಸನಧಾರಗಳಿಂದ ಹೇಳುವುದಾದರೆ ಮೂಗೂರು ಸುಮಾರು ಒಂದು ಸಾವಿರ ವರ್ಷಗಳ ಚಾರಿತ್ರಿಕ ಹಿನ್ನೆಲೆಯನ್ನೊಳಗೊಂಡ ಊರಾಗಿದೆ ಎಂಬುದರಲ್ಲಿ ಅನುಮಾನವಿಲ್ಲ.
ಸ್ಥಳ ಪುರಾಣಗಳ ಪ್ರಕಾರ ಮೂಗೂರಿನ ಕಥೆ ವೈವಿಧ್ಯಮಯವಾಗಿದೆ. ಈ ಬಗ್ಗೆ ಅನೇಕ ಬೇರೆ ಬೇರೆ ರೀತಿಯ ಕಥೆ ಮತ್ತು ಹೇಳಿಕೆಗಳು ದೊರೆಯುತ್ತವಾದರೂ ಎರಡು ಮೂರನ್ನು ಮಾತ್ರ ಇಲ್ಲಿ ಉಲ್ಲೇಖಿಸಬಹುದಾಗಿದೆ. ಇವುಗಳಲ್ಲಿ ಮೊದಲನೆಯದು ಹೀಗಿದೆ. ಈ ಊರಿನ ಅನತಿ ದೂರದ ಕಾಡಿನಲ್ಲಿ ಮೂಕಾಸುರನೆಂಬ ರಾಕ್ಷಸ ಸೇರಿಕೊಂಡು ಜನರಿಗೆ ಅತೀವ ಹಿಂಸೆ ಕೊಡುತ್ತಿದ್ದ. ಈ ರಾಕ್ಷಸನ ಹಾವಳಿಯನ್ನು ತಾಳಲಾರದ ಜನರು ಶಿವನ ಮೊರೆಯ ಹೊಕ್ಕರು. ಶಿವ ಆದಿಶಕ್ತಿ ಪಾರ್ವತಿಯನ್ನು ಪ್ರಾರ್ಥಿಸುವಂತೆ ಅವರಿಗೆ ಹೇಳಿದ. ಅದರಂತೆ ಜನರು ಪಾರ್ವತಿಯಲ್ಲಿಗೆ ಹೋಗಿ ತಮ್ಮ ಅಳಲನ್ನು ಹೇಳಿದರು. ಆಗ ಆಕೆ ಭೂಲೋಕದಲ್ಲಿ, ಮೂಗೂರಲ್ಲಿ ತಿಬ್ಬಾದೇವಿಯಾಗಿ ಜನಿಸಿ ಮೂಕಾಸುರನನ್ನು ಕೊಲ್ಲುವುದಾಗಿ ಜನರಿಗೆ ಭರವಸೆ ನೀಡಿದಳು. ಅದರಂತೆ ಆಕೆ ಮೂಗೂರಿನ ರಾಜನ ಮಗಳು ತಿಬ್ಬಾದೇವಿಯಾಗಿ ಜನಿಸಿದಳು. ಸಕಲಯುದ್ಧಶಾಸ್ತ್ರ ಪಾರಂಗತಳಾದ ತಿಬ್ಬಾದೇವಿ ಮೂಕಾಸುರನ ಮೇಲೆ ಯುದ್ಧ ಘೋಷಿಸಿದಳು. ಅವಳು ತನ್ನ ಬಾಣದಿಂದ ಮೂಕಾಸುರನಿಗೆ ಹೊಡೆದಳು. ಅವನ ಮೈಯಿಂದ ಭೂಮಿಯ ಮೇಲೆ ಬಿದ್ದ ಒಂದೊಂದು ತೊಟ್ಟು ರಕ್ತದಿಂದಲೂ ಒಂದೊಂದು ಕೋಟಿ ಅವನಷ್ಟೇ ಸಮರ್ಥರು ಹುಟ್ಟಲಾರಂಭಿಸಿದರು. ಹೀಗೆ ಜನಿಸಿದ ರಾಕ್ಷಸರನ್ನು ತಿಬ್ಬಾದೇವಿ ಕತ್ತರಿಸುತ್ತಾ ನಡೆದಳು. ಆದರೆ ಅದು ಅಕ್ಷಯ. ಅಸುರರು ರಕ್ತದಿಂದ ಸೃಷ್ಟಿಯಾಗುತ್ತಲೇ ನಡೆದರು. ಕಡೆಗೆ ಸುಸ್ತಾಗಿ ಒಂದೆಡೆ ಕುಳಿತು ತನ್ನ ಹಣೆಯ ಬೆವರನ್ನು ತೆಗೆದು ಭೂಮಿಗೆ ಹಾಕಿದಳು. ಕೂಡಲೇ ಶಕ್ತಿಯೊಬ್ಬಳು ಉದ್ಭವಿಸಿದಳು. ಆಕೆಯೆ ರಾಕಾಸಮ್ಮ. ಅವಳು ಮೂಕಾಸುರನ ರಕ್ತಭೂಮಿಯ ಮೇಲೆ ಬೀಳದಂತೆ ಇಡೀ ರಣರಂಗಕ್ಕೆ ತನ್ನ ನಾಲಿಗೆಯನ್ನು ಹಾಸಿದಳು. ಮುಂದೆ ರಾಕ್ಷಸ ಸತ್ತುಬಿದ್ದ. ಮೂಕಾಸುರನನ್ನು ಕೊಂದ ಸ್ಥಳವಾದುದರಿಂದ ಈ ಊರಿಗೆ ಮೂಗೂರೆಂದು ಹೆಸರಾಯಿತು. ಮುಂದೆ ತಿಬ್ಬಾದೇವಿಯು ಇಲ್ಲಿಯೇ ನೆಲೆನಿಂತು ಈ ಊರಿನ ದೇವತೆಯಾದಳು. ರಾಕಾಸಮ್ಮನೂ ಇಲ್ಲಿಯೇ ನೆಲೆ ನಿಂತಳು. ಈ ಕಥೆ ಇತ್ತೀಚಿನದಾಗಿದ್ದು ಮೈಸೂರಿನ ಚಾಮುಂಡಿಯ ಕಥೆಯಂತಿರುವುದು ಗಮನೀಯ. ಶಾಸನಗಳಲ್ಲಿ ಸುಮಾರು ೧೯ನೆಯ ಶತಮಾನದವರೆಗೆ ‘ಮೇಗೂರು’ ಎಂದೇ ಈ ಹೆಸರಿನ ಉಲ್ಲೇಖವಿದೆ. ಅನಂತರ ಈ ದೇವಾಲಯದ ಬಾಗಿಲವಾಡ ಇತ್ಯಾದಿ ಮಾಡಿಸಿದ ಆಧುನಿಕ ಬರಹಗಳಲ್ಲಿ ಮೂಗೂರು ಎಂಬ ಉಲ್ಲೇಖ ಕಂಡುಬರುತ್ತದೆ. ಹೀಗಾಗಿ ಮೂಕಾಸುರನ ಕೊಂದ ಕಥೆ ತಿಬ್ಬಾದೇವಿಯ ದೇವಾಲಯ ಮೈಸೂರು ಅರಮನೆಗೆ ಹತ್ತಿರವಾದ ನಂತರ ಹುಟ್ಟಿಕೊಂಡ ಕಥೆಯಂತೆ ಕಂಡುಬರುತ್ತದೆ. ಏಕೆಂದರೆ ಮೂಗೂರು ಎಂಬುದು ತಿಬ್ಬಾದೇವಿಯಿಂದಲೇ ಬಂದಿರಬೇಕು. ಏಕೆಂದರೆ ಈ ಊರಿಗೆ ಅನತಿ ದೂರದಲ್ಲಿರುವ ನೇರಿಳೆ ಬನವೇ ತಿಬ್ಬಾದೇವಿ ರಾಕ್ಷಸನನ್ನು ಕೊಂದ ಸ್ಥಳವೆಂದು ಹೇಳುತ್ತಾರೆ. ಅಲ್ಲಿಯೇ ಹತ್ತಿರ ಹೊಸಹಳ್ಳಿ ಎಂಬ ಹೆಸರಿನ ಹಳ್ಳಿಯೊಂದಿದೆ. ಈ ಊರಿನಲ್ಲಿ ಮೂಗುಮಾರಿ ಎಂಬ ದೇವತೆಯ ಗುಡಿಯೊಂದಿದೆ. ಈ ಮೂಗುಮಾರು ಅಥವಾ ದುರ್ಗೆಯಿಂದ ಮೂಗೂರು ಎಂಬ ಹೆಸರು ಈ ಊರಿಗೆ ಬಂದಿರುವ ಸಾಧ್ಯತೆ ಕಂಡುಬರುತ್ತದೆ.
ಜನಪದ ಕಥೆಯೊಂದು ಮೂಗೂರು ತಿಬ್ಬಾದೇವಿ ಬಗೆಗೆ ಬೇರೊಂದು ರೀತಿಯಲ್ಲಿ ಹೇಳುತ್ತದೆ. ತಿಬ್ಬಮ್ಮ, ದುಬ್ಬಮ್ಮ, ಕೆಂಪಮ್ಮ, ಸುಬ್ಬಮ್ಮ, ಲಕ್ಷ್ಮಮ್ಮ, ಕುಂಬಳಮ್ಮ, ರಾಕಾಸಮ್ಮ ಹೀಗೆ ಏಳು ಮಂದಿ ಸಹೋದರಿಯರು. ಈ ಪಟ್ಟಿಯಲ್ಲಿ ಅನೇಕ ಬದಲಾವಣೆಗಳೂ ಆಗುತ್ತವೆ. ಚಾಮುಂಡಿ, ದೈತ್ಯಮ್ಮ, ಹೊನ್ನಮ್ಮ, ಹೇಮಮ್ಮ, ಮಂಚಮ್ಮ, ಕೊಟಗಲಮ್ಮ, ಹಿರಿಯಮ್ಮ ಎಂಬ ಹೆಸರುಗಳೂ ತಿಬ್ಬಾದೇವಿಯ ಸಹೋದರಿಯರ ಪಟ್ಟಿಯಲ್ಲಿ ಸೇರುತ್ತವೆ. ತಿಬ್ಬಮ್ಮನ ತಂಗಿಯಾದ ರಾಕಾಸಮ್ಮ ತೊಣ್ಣೂರನ್ನು ಆಳುತ್ತಿದ್ದಳು. ಆಕೆಗೆ ಪುಂಡರೀಕಾಕ್ಷಿಯೆಂಬ ಸುಂದರಿಯಾದ ಮಗಳಿದ್ದಳು. ಈ ಎಲ್ಲಾ ಏಳು ಜನ ಸಹೋದರಿಯರೂ ತಲಕಾಡು ಅಥವಾ ಧಾರಾಪುರದ ಅರಸನ ಸಂಬಂಧಿಕರಾಗಿದ್ದರು. ಧಾರಾಪುರದ ಅರಸ ಮಾರಭೂಪಾಲ. ಅವನು ತನ್ನ ಎಳೆಯ ವಯಸ್ಸಿನ ಮಗ ಕರಿರಾಯನನ್ನು ಬಿಟ್ಟು ಯುದ್ಧವೊಂದರಲ್ಲಿ ಅಸುನೀಗಿದ. ಮಾರಭೂಪಾನ ರಾಣಿ ಬನವಂತಾದೇವಿ ಅಧಿಕಾರ ಸೂತ್ರವನ್ನು ಹಿಡಿದುದಲ್ಲದೆ ಮಗನನ್ನು ಬೆಳೆಯಿಸಿ ದೊಡ್ಡವನನ್ನಾಗಿ ಮಾಡಿದಳು. ಕರಿರಾಯನು ವಯಸ್ಸಿಗೆ ಬಂದು ಆಡಳಿತ ವಹಿಸಿಕೊಂಡ. ಮಾರಭೂಪಾಲನ ಸಂಬಂಧಿಕರಾದ ತಿಬ್ಬಮ್ಮ ಮತ್ತು ಸಹೋದರಿಯರು ಹಬ್ಬಹರಿದಿನಗಳಲ್ಲಿ ಧಾರಾಪುರಕ್ಕೆ ಹೋಗುತ್ತಿದ್ದರು. ಕರಿರಾಯ ಮತ್ತು ಪುಂಡರೀಕಾಕ್ಷಿಯರು ಹೀಗೆ ಹಬ್ಬಹರಿದಿನಗಳಲ್ಲಿ ಸರಿದಾಗ ಒಟ್ಟಿಗೆ ಆಡುತ್ತಿದ್ದರು. ಈ ಆಟ ಅವರು ಬೆಳೆದಂತೆ ಪ್ರಣಯದತ್ತ ತಿರುಗಿತು. ತಾಯಿತಂದೆಯರು ಈ ಬಗೆಗೆ ಅರಿಯುವ ಹೊತ್ತಿಗೆ ಕರಿರಾಯ ಪುಂಡರೀಕಾಕ್ಷಿಯರ ಪ್ರಣಯ ಅಭೈದ್ಯ ಕೋಟೆಯಾಗಿತ್ತು.
ರಾಕಾಸಮ್ಮನಿಗೆ ಬೊಮ್ಮರಾಯನೆಂಬ ತಮ್ಮನಿದ್ದ. ಗಂಡುಮಕ್ಕಳಿಲ್ಲದ ಆಕೆ ತನ್ನ ಮಗನನ್ನು ಅವನಿಗೆ ಕೊಟ್ಟ ಮದುವೆ ಮಾಡಲು ತೀರ್ಮಾನಿಸಿದ್ದಳು. ಪುಂಡರೀಕಾಕ್ಷಿ ಕರಿರಾಯನೊಂದಿಗೆ ಸಲುಗೆಯಿಂದಿರುವುದನ್ನು ಕಂಡ ಅವಳು ಆದಷ್ಟು ಬೇಗ ಬೊಮ್ಮನಿಗೂ ಪುಂಡರೀಕಾಕ್ಷಿಗೂ ಮದುವೆ ಮಾಡಿಬಿಡಲು ತೀರ್ಮಾನಿಸಿದಳು. ಏರ್ಪಾಡುಗಳೆಲ್ಲ ಗುಟ್ಟಾಗಿ ನಡೆಯಲಾರಂಭಿಸಿದವು. ಪುಂಡರೀಕಾಕ್ಷಿಗೆ ವಿಷಯ ತಿಳಿದಾಗ ಅವಳು ತಾಯಿಯೊಂದಿಗೆ ತಾನು ಕರಿರಾಯನನ್ನು ಪ್ರೇಮಿಸಿರುವುದಾಗಿಯೂ ಆತನನ್ನಲ್ಲದೆ ಬೇರೆಯವರನ್ನು ಮದುವೆಯಾಗುವುದಿಲ್ಲವೆಂದು ಹಠಹಿಡಿದಳು. ಆದರೆ ಕುಪಿತಳಾದ ರಾಕಸಮ್ಮ ಅವಳನ್ನು ಬಂಧನದಲ್ಲಿಟ್ಟು ಮದುವೆಯ ಏರ್ಪಾಡನ್ನು ಮುಂದುವರಿಸಿದಳು. ಇತ್ತ ಪುಂಡರೀಕಾಕ್ಷಿ ತನ್ನ ಆಪ್ತ ಸಖಿಯ ಸಹಾಯದಿಂದ ಕರಿರಾಯನಿಗೆ ವಿಷಯ ತಿಳಿಸಿದಳು. ಅವನು ವಿಷಯವನ್ನು ತನ್ನ ತಾಯಿ ಬನವಂತೆಗೆ ಹೇಳಿದ. ಆಕೆ ಪುಂಡರೀಕಾಕ್ಷಿಯನ್ನು ಕರಿರಾಯನಿಗೆ ಕೊಟ್ಟು ಮದುವೆ ಮಾಡುವಂತೆ ಕೇಳಿಸಿದಳು. ಆದರೆ ರಾಕಾಸಮ್ಮನಿಂದ ಅಹಂಕಾರದ ಉತ್ತರ ಬಂದಿತು. ಕಡೆಗೆ ಬನವಂತೆ ತಿಬ್ಬಮ್ಮ ಸಹೋದರಿಯರನ್ನು ಈ ಬಗ್ಗೆ ಕೇಳಿದಳು. ಅವರಲ್ಲಿ ಕೆಲವರು ಬನವಂತೆಗೂ ಕಲವರು ರಾಕಾಸಿಗೂ ಪರವಾಗಿ ಉತ್ತರ ಹೇಳಿದರು. ಯಾರು ಹೇಳಿದರೂ ರಾಕಾಸಮ್ಮ ತನ್ನ ಹಠ ಬಿಡಲಿಲ್ಲ. ಕಡೆಗೆ ಬೇರೆ ದಾರಿ ಕಾಣದ ಕರಿರಾಯ ಪುಂಡರೀಕಾಕ್ಷಿಯನ್ನು ಧಾರಾಪುರಕ್ಕೆ ಕದ್ದೊಯ್ಯಲು ನಿರ್ಧರಿಸಿದ.
ಹಳೇಬೀಡಿನ ರಾಜತನ್ನ ಮಗಳು ಧರಣಿಮೋಹಿಣಿಯ ಸ್ವಯಂವರ ಏರ್ಪಡಿಸಿ ತನ್ನನ್ನು ಆಹ್ವಾನಿಸಿರುವುದಾಗಿಯೂ ತಾನು ಹೋಗಿಬರುವುದಾಗಿಯೂ ಕರಿರಾಯ ತಾಯಿಗೆ ಹೇಳಿದ. ತಮಗೆ ವಿರೋಧಿಯಾದ ಹಳೆಯಬೀಡಿನ ರಾಜ ಸ್ವಯಂವರಕ್ಕೆ ಕರೆದನೆಂಬುದು ಬನವಂತೆಗೆ ಆಶ್ಚರ್ಯವಾಗಿ ಕಂಡಿತು. ನಂಬಿಕೆ ಹುಟ್ಟಲಿಲ್ಲ. ಆಕೆಗೆ ಮಗ ಏನೋ ಹುನ್ನಾರ ಮಾಡುತ್ತಿದ್ದಾನೆ. ಅನ್ನಿಸಿತು. ಶತ್ರುರಾಜನ ಸ್ವಯಂವರದ ತಂಟೆ ನಿನಗೆ ಬೇಡವೆಂದು ಎಷ್ಟೋ ತಡೆದಳು. ಆದರೆ ಕರಿರಾಯ ಕೇಳಲಿಲ್ಲ. ಅವನು ಸೇನಾಸಮೇತನಾಗಿ ಕಾವೇರಿ ತೀರದಲ್ಲಿಯೇ ಸಡೆದು ಲೋಕಪಾವನಿ ಕಾವೇರಿಯರ ಸಂಗಮದಲ್ಲಿ ಬೀಡುಬಿಟ್ಟ. ಅಂದು ರಾತ್ರಿ ತೊಣ್ಣೂರಿನಿಂದ ಪುಂಡರೀಕಾಕ್ಷಿಯನ್ನು ಕದ್ದೊಯ್ಯುವುದು ಅವನ ಉದ್ದೇಶವಾಗಿದ್ದಿತು. ಪುಂಡರೀಕಾಕ್ಷಿಯು ವನವಿಹಾರದ ಸೋಗಿನಲ್ಲಿ ಅಲ್ಲಿಗೆ ಹೋಗಿ ಕರಿರಾಯನನ್ನು ಕಂಡು ಬಂದಳು.
ರಾಕಸಮ್ಮ ಸಹ ತನ್ನ ಮಗಳ ಚಲನವಲನಗಳನ್ನು ಪರೀಕ್ಷಿಸುವಂತೆ ಬೊಮ್ಮನಿಗೆ ಹೇಳಿದ್ದಳು. ಅದರಂತೆ ಅವನು ಉರಿಶಿಂಗನೆಂಬ ಪ್ರಧಾನ ಗೂಢಚಾರ ಅಧಿಕಾರಿಗೆ ಈ ವಿಷಯ ತಿಳಿಸಿದನು. ಅವನು ಮರಿಶಿಂಗನೆಂಬ ತನ್ನ ಸಹಾಯಕನಿಗೆ ಹೇಳಿದ. ಕೊನೆಗೆ ಒಂದು ರಾತ್ರಿ ನಿಗದಿಯಾದಂತೆ ಮಿತಪರಿವಾರದೊಂದಿಗೆ ಕರಿರಾಯ ತೊಂಡನೂರಿನತ್ತ ಹೊರಟ. ಪುಂಡರೀಕಾಕ್ಷಿ ಊರಿನ ಅನತಿ ದೂರದ ದೇವಾಲಯವೊಂದರ ಹತ್ತಿರ ಇರುವುದಾಗಿ ಈ ಮೊದಲೇ ಹೇಳಿದ್ದಳು. ಕರಿರಾಯನ ಕುದುರೆ ನೇರವಾಗಿ ಅಲ್ಲಿಗೆ ಹೋಗಿ ಪುಂಡರೀಕಾಕ್ಷಿಯನ್ನು ಕುದುರೆಯೇರಿಸಿಕೊಂಡು ಪೂರ್ವಾಭಿಮುಖವಾಗಿ ದೌಡಾಯಿಸಿದ. ಕರಿರಾಯ ಪುಂಡರೀಕಾಕ್ಷಿಯನ್ನು ಅಪಹರಿಸಿಕೊಂಡು ಹೋದುದು ಮರಿಶಿಂಗನ ಹದ್ದಿನ ಕಣ್ಣಿಗೆ ಬಿದ್ದಿತು. ಅವನು ಕೂಡಲೇ ಉರಿಶಿಂಗ ಮತ್ತು ಬೊಮ್ಮರಿಗೆ ವರದಿ ಮಾಡಿದ. ಈ ವಿಚಾರ ತಿಳಿದಿ ರಾಕಾಸಿ ಉಗ್ರರೂಪ ತಾಳಿದಳು. ಕೂಡಲೇ ತೊಂಡನೂರಿನ ಸೇನೆ ಕರಿರಾಯನನ್ನು ಬೆನ್ನಟ್ಟಿತು.
ಪುಂಡರೀಕಾಕ್ಷಿಯನ್ನು ಕುದುರೆಯೇರಿಸಿಕೊಂಡು ಹೊರಟ ಕರಿರಾಯ ನೇರವಾಗಿ ಮಲ್ಲಿಗನೂರಿನತ್ತ ಹೊರಟ. ಮಲ್ಲಿಗನೂರಿನ ಪಾಳೆಯಗಾರ ಅವನಿಗೆ ಬೇಕಾದವನು. ಅಲ್ಲದೆ ಅವನು ಕೂಡಲೇ ಧಾರಾಪುರದತ್ತ ಹೊರಡುವಂತಿರಲಿಲ್ಲ. ಕಾರಣ ತೊಂಡನೂರಿನವರು ಸುಮ್ಮನಿರುವುದಿಲ್ಲ ಎಂಬುದು ಕರಿರಾಯನಿಗೆ ತಿಳಿದಿದ್ದಿತು. ನಿರೀಕ್ಷಿಸಿದಂತೆಯೇ ಬೊಮ್ಮನ ಮುಂದಾಳುತನದಲ್ಲಿ ತೊಂಡನೂರ ಸೇನೆ ಮಲ್ಲಿಗನೂರನ್ನು ಮುತ್ತಿತು. ಘೋರವಾದ ಯುದ್ಧ ಆರಂಭವಾಯಿತು. ವಿಷಯ ಸುತ್ತಲಿನ ಪಾಳೆಯಗಾರರಿಗೆ ತಿಳಿದು ಅವರೆಲ್ಲ ಮಲ್ಲಿಗನೂರಿಗೆ ಧಾವಿಸಿದರು. ಅಷ್ಟರಲ್ಲಿ ಬೊಮಮ ಯುದ್ಧದಲ್ಲಿ ಅಸುನೀಗಿದ್ದ. ಸೇನೆಯ ಮುಂದಾಳುತನವನ್ನು ಉದ್ದಂಡಿಯೇ ವಹಿಸಿದ್ದಳು. ಏಳು ಜನ ಪಾಳೆಯಗಾರರು ಸೇರಿ ಎರಡೂ ಪಂಗಡದೊಂದಿಗೆ ಮಾತುಕತೆ ನಡೆಸಿದಳು. ಕರಿರಾಯನ ಪರವಾಗಿ ಶಕ್ತಿ ಹೆಚ್ಚುತ್ತಿರುವುದು ಉದ್ದಂಡಿಗೂ ಅರಿವಾಯಿತು. ಕಡೆಗೆ ಒಂದು ಹೆಣ್ಣಿಗಾಗಿ ಇಂಥದೊಂದು ಯುದ್ಧವಾಗಿ ರಕ್ತದ ಕೋಡಿ ಹರಿಯಬೇಕೆ ಎಂಬ ಏಳು ಮಂದಿ ಮಧ್ಯಸ್ಥಗಾರ ಪಾಳೆಯಗಾರರ ಮಾತಿಗೆ ಎರಡೂ ಕಡೆಯವರೂ ಬೆಲೆ ಕೊಟ್ಟುದ್ದರಿಂದ ಯುದ್ಧ ನಿಂತಿತು. ಪುಂಡರೀಕಾಕ್ಷಿಯನ್ನು ಕರಿರಾಯನಿಗೆ ಕೊಟ್ಟು ಮದುವೆ ಮಾಡಿ ಸುಖವಾಗಿರಬೇಕೆಂದು ಆ ಮಧ್ಯಸ್ಥರು ಉದ್ದಂಡಿಗೆ ಬುದ್ಧಿವಾದ ಹೇಳಿದರು. ತನ್ನ ಶಕ್ತಿ ಸರ್ವಸ್ವವಾಗಿದ್ದ ಬೊಮ್ಮ ಅಸುನೀಗಿದ್ದನಾಗಿ ಉದ್ದಂಡಿ ನಿರಾಶೆಯಿಂದ ಬೇರೆ ದಾರಿ ಕಾಣದೆ ಅವರ ತೀರ್ಮಾನವನ್ನು ಒಪ್ಪಿದಳಾದರೂ ಅವಳ ಹೃದಯ ಧ್ವೇಷದ ಆಗರವಾಗಿದ್ದಿತು.
ಯುದ್ಧ ನಿಂತು ರಕ್ತಪಾತ ತಪ್ಪಿದುದು ಉದ್ದಂಡಿಯನ್ನುಳಿದು ಮಿಕ್ಕೆಲ್ಲರಿಗೂ ಸಂತೋಷವಾಗಿದ್ದಿತು. ಆದುದರಿಂದ ಅವರೆಲ್ಲರೂ ನಿರ್ಯೋಚನೆಯಿಂದ ನಿದ್ರೆ ಹೋದರು. ಕರಿರಾಯನೂ ಸೋಮೇಶ್ವರನ ದೇವಾಲಯದ ಹತ್ತಿರವಿದ್ದ ತನ್ನ ಬಿಡಾರದಲ್ಲಿ ನಿದ್ದೆ ಹೋಗಿದ್ದನು. ಇತ್ತ ಉದ್ದಂಡಿಯು ತನ್ನ ಸೇನೆಯ ಆಪ್ತ ಮುಖ್ಯರೊಂದಿಗೆ ಚರ್ಚಿಸಿ ಒಂದು ತೀರ್ಮಾನಕ್ಕೆ ಬಂದಳು. ಎಲ್ಲರೂ ಅಪಾಯದ ಅರಿವಿಲ್ಲದೆ ನಿದ್ರಿಸುತ್ತಿದ್ದಾಗ ಈಕೆ ಕರಿರಾಯನ ಬಿಡಾರಕ್ಕೆ ನುಗ್ಗಿ ನಿರಾಯುಧನಾಗಿ ಮಲಗಿದ್ದ ಅವನನ್ನು ಕೊಂದಳು. ತಮ್ಮನ ಸಾವಿಗೆ ಪ್ರತೀಕಾರವೆಸಗಿದಳು. ಆದರೆ ಮಧ್ಯಸ್ಥರಿಗೆ ಬೆಳಿಗ್ಗೆ ವಿಷಯ ತಿಳಿದಾಗ ನನ್ನ ಗತಿ ಏನು ಎಂಬ ಯೋಚನೆ ಆಕೆಗೆ ಸುತ್ತಿಕೊಂಡಿತು. ಅವರೆನ್ನಲ್ಲಾ ಎದುರಿಸಿ ನಿಲ್ಲುವ ಶಕ್ತಿ ಉದ್ದಂಡಿಗಿರಲಿಲ್ಲ. ಆಕೆ ಕೂಡಲೇ ತನ್ನ ಆಪ್ತರೊಂದಿಗೆ ತನ್ನ ಅಕ್ಕ ತಿಬ್ಬಾದೇವಿಯ ರಾಜಧಾನಿಯಾದ ಮೂಗೂರಿನತ್ತ ದೌಡಾಯಿಸಿದಳು. ಅಲ್ಲಿಗೆ ಅನತಿ ದೂರದ ನೇರಿಳೆವನದಲ್ಲಿ ತಂಗಿ ಅಕ್ಕನಿಗೆ ಸುದ್ಧಿ ಕಳಿಸಿದಳು. ಕೂಡಲೇ ಅಲ್ಲಿಗೆ ಧಾವಿಸಿದ ತಿಬ್ಬಾದೇವಿ ಎಲ್ಲಾ ವಿಷಯಗಳ ಕೇಳಿ ತಿಳಿದಳು. ತಂಗಿಗೆ ಸಹಾಯ ಮಾಡುವುದೊಂದೇ ಆಕೆಗೆ ಉಳಿದಿದ್ದ ದಾರಿ. ಏಕೆಂದರೆ ಆಕೆ ನಿಯಮ ಮೀರಿ ಕರಿರಾಯನನ್ನು ಅಧರ್ಮ ಯುದ್ಧದಲ್ಲಿ ಮೋಸದಿಂದ ಕೊಂದಿದ್ದಳು. ಆದರೆ ಈಗ ಅದನ್ನೆಲ್ಲಾ ಯೋಚಿಸಿ ಫಲವಿಲ್ಲ. ಸರಿ ಆಕೆ ತಂಗಿ ಉದ್ದಂಡಿಯನ್ನು ನೇರಿಲೆವನದ ಬೃಹತ್‌ ವೃಕ್ಷವೊಂದರಲ್ಲಿ ಬಚ್ಚಿಟ್ಟು ಮೂಗೂರಿಗೆ ಬಂದಳು.
ಮಲ್ಲಿಗನೂರಿನಲ್ಲಿ ಬೆಳಗಾದಾಗ ಕಂಡ ದೃಶ್ಯ ಅಲ್ಲಿದ್ದವರನ್ನೆಲ್ಲಾ ಮೂಕರನ್ನಾಗಿಸಿತು. ಮಧ್ಯಸ್ಥಗಾರರು ಹಲ್ಲು ಕಡಿದು ಎಲಾ ರಾಕ್ಷಸಿ ಎಂದರು. ಕರಿರಾಯನ ಸೇನೆ ಕೋಪದಿಂದ ಕುದಿಯಿತು. ಯುದ್ಧ ನಿಲ್ಲಿಸಲು ಮಧ್ಯಸ್ಥರಾಗಿದ್ದವರೂ ಕರಿರಾಯನ ಸೇನೆಯೊಂದಿಗೆ ಸೇರಿದರು. ಗೂಢಚಾರರು ದಿಕ್ಕು ದಿಕ್ಕಿಗೂ ಧಾವಿಸಿದರು. ಕಡೆಗೆ ಉದ್ದಂಡಿ ಮೂಗೂರಿನಲ್ಲಿ ಅಕ್ಕನ ಆಶ್ರಯದಲ್ಲಿರುವುದಾಗಿ ತಿಳಿಯಿತು. ಆಕೆಯನ್ನು ಒಪ್ಪಿಸುವಂತೆ ಹೇಳಿದ ಕಳಿಸಿದರು. ಆದರೆ ತಿಬ್ಬಾದೇವಿ ಒಪ್ಪಲಿಲ್ಲ. ಕಡೆಗೆ ಅನಿವಾರ್ಯವಾಗಿ ಮೂಗೂರು ಮೇಲೆ ಅವರು ಯುದ್ಧ ಸಾರಿದರು. ತಿಬ್ಬಾದೇವಿಯ ಸಹಾಯಕ್ಕೆ ಆಕೆಯ ಎಲ್ಲಾ ಸಹೋದರಿಯರೂ ಸೇನೆಯೊಂದಿಗೆ ಧಾವಿಸಿದರು. ಘೋರಯುದ್ಧ ಆರಂಭವಾಯಿತು. ಮೂಗೂರು ರಕ್ತದ ಮಡುವಾಯಿತು. ಉತ್ತರದಿಂದ ಶತೃಗಳನ್ನೆದುರಿಸುತ್ತಿದ್ದ ದುಬ್ಬವ್ವೆ ರಣರಂಗದಲ್ಲಿ ಮಡಿದು ಬಿದ್ದಳು. ನಿಧಾನವಾಗಿ ತಿಬ್ಬವ್ವೆಯ ಶಕ್ತಿಗುಂದುತ್ತಾ ನಡೆಯಿತು. ಇದು ಅಧರ್ಮ ತಂಗಿ ಉದ್ದಂಡಿ ಹಾಗೆ ಮಧ್ಯಸ್ಥರ ಮಾತನ್ನು ಮೀರಿ ಕರಿರಾಯನನ್ನು ಕೊಲ್ಲಬಾರದಿತ್ತು ಎಂದು ತಿಬ್ಬಾದೇವಿ ಯೋಚಿಸಿದಳು. ಯುದ್ಧ ಸಾಗಿದಂತೆ ಆಕೆಯ ಸಹೋದರಿಯರು ಒಬ್ಬೊಬ್ಬರಾಗಿ ಮಡಿದರು. ಮೂಗೂರು ಶತ್ರುಗಳ ವಶವಾಯಿತು. ಅಷ್ಟರಲ್ಲಿ ಉದ್ದಂಡಿ ನೇರಿಳೆ ವನದಲ್ಲಿ ಅವಿತಿರುವ ಸುದ್ದಿ ಗೂಢಚಾರದಿಂದ ಬಂದಿತು. ಸೇನೆ ಅತ್ತ ನುಗ್ಗಿತ್ತು. ನೇರಿಳೆಮರದ ಚಿಗುರು ಮಧ್ಯೆ ಅವಿತಿದ್ದ ಉದ್ದಂಡಿ ಇಳಿದು ಯುದ್ಧದಲ್ಲಿ ತೊಡಗಿದಳು. ಇತ್ತ ತಿಬ್ಬಾದೇವಿ ನೆಲಕ್ಕೊರಗಿದಳು. ಕಡೆಗೆ ಉದ್ದಂಡಿಯನ್ನು ಸೆರೆಹಿಡಿದು ಮಲ್ಲಿಗನೂರಿಗೆ ಒಯ್ಯಲಾಯಿತು.
ಮಲ್ಲಿಗನೂರಿನಲ್ಲಿ ತನ್ನ ಮಗನಿಗೂ ಉದ್ದಂಡಿಗೂ ಯುದ್ಧ ನಡೆಯುತ್ತಿರುವ ವಿಷಯ ಧಾರಾಪುರದಲ್ಲಿದ್ದ ಬನವಂತಾದೇವಿಗೆ ತಲುಪಿತು. ಆಕೆ ಕೂಡಲೇ ತನ್ನ ಸೇನೆಯೊಂದಿಗೆ ಮಲ್ಲಿಗನೂರಿಗೆ ಬಂದಳು. ಆದರೆ ಕಾರ್ಯ ಮಿಂಚಿ ಹೋಗಿತ್ತು. ಮಗ ಸತ್ತು ತನ್ನ ವಂಶದ ಬಳ್ಳಿ ಬತ್ತಿಹೋಗಿತ್ತು. ಈ ದುರ್ಬರ ದುಃಖವನ್ನು ತಡೆಯಲಾರದೆ ಬನವಂತೆ ಅಗ್ನಿಪ್ರವೇಶ ಮಾಡಿದಳು. ತನ್ನ ಪ್ರಿಯತಮ ಅಳಿದ ಸುದ್ದಿಯನ್ನು ಕೇಳದ ಪುಂಡರೀಕಾಕಷಿಯೂ ಅಗ್ನಿಪ್ರವೇಶ ಮಾಡಿದಳು. ಯಾವ ಸ್ಥಳದಲ್ಲಿ ಯುದ್ಧ ನಿಲುಗಡೆಯ ಮಾತುಕತೆ ನಡೆದಿದ್ದಿತೊ ಅಲ್ಲಿಗೆ ಉದ್ದಂಡಿಯನ್ನು ತಂದು ಕಂಬವೊಂದಕ್ಕೆ ಕಟ್ಟಿ ಅಗ್ನಿಗೆ ಆಹುತಿ ಕೊಡಲಾಯಿತು. ತಮ್ಮಿಂದಾಗಿ ಕರಿರಾಯನ ಜೀವಕ್ಕೆ ಹಾನಿಯಾಯಿತೆಂದು ಏಳುಮಂದಿ ಮಧ್ಯಸ್ಥಗಾರ ಪಾಳೆಯಗಾರರೂ ಅಗ್ನಿಪ್ರವೇಶಿಸಿದರು. ಇಷ್ಟು ಹೊತ್ತಿಗೆ ದ್ವಾರಾವತಿಯ ಬಲ್ಲಾಳರಾಯ ಅಲ್ಲಿಗೆ ಬಂದ. ಆಗಿದ್ದ ಅನಾಹುತ ಕಂಡು ಕನಿಕರಿಸಿ ಅದು ಮುಂದುವರಿಯದಂತೆ ಏರ್ಪಾಡು ಮಾಡಿದ. ಮುಂದೆ ಈ ದೇಶವೆಲ್ಲಾ ಅವನಿಗೆ ಸೇರಿ ಹೋಯಿತು.
ಕರಿಭಂಟನ ಗಾಳಗದ ಕಥೆಯ ಬಗೆಗೆ ಮೂಗೂರಲ್ಲಿ ದೊರೆತ ಮತ್ತೊಂದು ಪಾಠ ವಿಚಿತ್ರವಾಗಿದೆಯಷ್ಟೇ ಅಲ್ಲ ಕುತೂಹಲಕಾರಿಯಾಗಿದೆ. ಕರಿಭಂಟ ಕೊಯಮತ್ತೂರು ಜಿಲ್ಲೆಯಲ್ಲಿರುವ ಧಾರಾಪುರದ ಅರಸ ಮಾರಭೂಪಾಲನ ಮಗನೆಂದು ಈ ಕಥೆ ಹೇಳುತ್ತದೆ. ಕೊಯಮತ್ತೂರು, ಈರೋಡು, ಸೆಲಂ ಈ ಭಾಗಗಳೆಲ್ಲ ಅಪ್ಪಟ ಕನ್ನಡ ಪ್ರದೇಶಗಳಾಗಿದ್ದುವೆಂಬುದು ಚರಿತ್ರೆಯಲ್ಲಿ ಉಲ್ಲೇಖವಾಗಿದೆ. ಮೈಸೂರು ಅರಸನಾದ ಚಿಕ್ಕದೇವರಾಯ ಗೆದ್ದ ಸ್ಥಳಗಳಲ್ಲಿ ಈ ಧಾರಾಪುರವೂ ಒಂದು. ಈ ಹಿಂದೆ ಕರಿಭಂಟನ ಕಾಳಗ ಚಾರಿತ್ರಿಕ ಘಟನೆಯೇ? ಎಂಬ ನನ್ನ ಲೇಖನದಲ್ಲಿ ದುರವನಪುರವೆಂದು ಹೆಸರಿಸುವ ತಲಕಾಡೇ ಧಾರಾಪುರವೆಂದು ಹೇಳಿದ್ದೇನೆ. ಆದರೆ ಈಗ ಕೊಯಮತ್ತೂರು ಜಿಲ್ಲೆಯ ಧಾರಾಪುರ ಎಂಬ ಕಥಾಪಾಠವೊಂದು ದೊರೆತಿದೆ. ಆದರೆ ಈ ಬಗೆಗೆ ಚಾರಿತ್ರಿಕ ಆಧಾರಗಳು ದೊರೆಯಬೇಕಾಗಿದೆ. ಗಂಗರ ಅಧೀನಕ್ಕೆ ಮೇಲೆ ಹೇಳಿದ ಸ್ಥಳಗಳು ಸೇರಿದ್ದುವಾದ್ದರಿಂದ ಕರಿರಾರು ಆ ಧಾರಾಪುರದವನಿರಬಹುದೆ? ಎಂಬ ವಾದವನ್ನು ತಳ್ಳಿ ಹಾಕುವಂತಿಲ್ಲ.
ಮೂಗೂರು ಮತ್ತು ಅದರ ಸುತ್ತಮುತ್ತ ದೊರೆತಿರುವ ವೀರಗಲ್ಲುಗಳು ಇಂಥದೊಂದು ಕಾಳಗ ನಡೆದಿರುವ ಬಗ್ಗೆ ಸ್ಪಷ್ಟನೆಯನ್ನು ನೀಡುತ್ತವೆ. ನನ್ನ ಕ್ಷೇತ್ರ ಕಾರ್ಯದಲ್ಲಿ ಗುರುತಿಸಿದ ವೀರಗಲ್ಲುಗಳನೇಕರಲ್ಲಿ ಸ್ತ್ರೀಯರು ಯುದ್ಧ ಮಾಡುತ್ತಿರುವ ದೃಶ್ಯ ಕೆತ್ತಲಾಗಿದೆ. ಕುದುರೆಯ ಮೇಲೆ ಸ್ತ್ರೀಯೊಬ್ಬಳು ಕುರಿತು ಕತ್ತಿ ಹಿರಿದು ಶತ್ರುಗಳ ಮೇಲೆ ನುಗ್ಗುತ್ತಿರುವ ದೃಶ್ಯ ಅನೇಕ ವೀರಗಲ್ಲುಗಳಲ್ಲಿ ಕಂಡುಬರುತ್ತದೆ. ಈಕೆಯೊ ತಿಬ್ಬಾದೇವಿ. ಈ ವೀರಗಲ್ಲುಗಳಲ್ಲಿ ಕಂಡುಬರುವ ಮತ್ತೊಂದು ವಿಶೇಷವೆಂದರೆ ಈಗಲೂ ಯಕ್ಷಗಾನ ಕರಿಭಂಟನ ಕಾಳಗದಲ್ಲಿ ಉದ್ದಂಡಿಗೆ ಹಾಕುವ ಕಿರೀಟ ಮತ್ತು ಆಕೆ ಹಿಡಿಯುವ ಆಯುಧ ಹೋಲುವ ಆಯುಧ ಹಿಡಿದ ಸ್ತ್ರೀಯರ ಚಿತ್ರ ಕೆತ್ತಿರುವುದು. ಇವುಗಳಲ್ಲಿ ಪ್ರಮುಖವಾದುದೊಂದನ್ನು ರಾಕಾಸಮ್ಮ (ಉದ್ದಂಡಿ) ಎಂದು ಕರೆದು ಪೂಜಿಸಲಾಗುತ್ತಿದೆ. ಇಂತಹ ನೂರಾರು ವೀರಗಲ್ಲುಗಳು ಮೂಗೂರಿನಲ್ಲಿ ದೊರೆಯುತ್ತವೆ. ಸುಂದರವಾದ ಅನೇಕ ವೀರಗಲ್ಲುಗಳನ್ನು ಯಾರೋ ಲಾರಿಜೀಪುಗಳನ್ನು ತಂದು ಸಾಗಿಸಿಕೊಂಡು ಹೋದರೆಂದೂ ಇಲ್ಲಿನ ಜನ ಹೇಳುತ್ತಾರೆ. ಮೂಗೂರಿನ ಸುತ್ತಮುತ್ತ ಅನೇಕ ಹಳ್ಳಿಗಳಲ್ಲಿ ಇಂತಹ ಸ್ತ್ರೀಯರು ಯುದ್ಧ ಮಾಡುತ್ತಿರುವ ಚಿತ್ರಗಳುಳ್ಳ ವೀರಗಲ್ಲುಗಳು ದೊರೆಯುತ್ತವೆ. ಈ ಕಾರಣದಿಂದ ಕರಿಭಂಟನ ಕಾಳಗದ ಕಥೆ ಒಂದು ಚಾರಿತ್ರಿಕ ದುರಂತ ಪ್ರಣಯ ಪ್ರಸಂಗ ಎಂಬುದಕ್ಕೆ ಹೆಚ್ಚು ಒತ್ತು ದೊರೆಯುತ್ತದೆ.
ಕರಿಭಂಟನ ಕಾಳಗ ಗಂಗದೊರೆ ರಕ್ಕಸಗಂಗನ ನಂತರ ಮತ್ತು ಹೊಯ್ಸಳ ವಿಷ್ಣುವರ್ಧನ ಚೋಳರಿಂದ ಗಂಗರಾಜ್ಯವನ್ನು ಗೆದ್ದುಕೊಂಡ ಮಧ್ಯಕಾಲದಲ್ಲಿ ಗಂಗವಂಶದ ದಾಯಾದಿಗಳ ಮಧ್ಯೆ ಉಂಟಾದ ಒಂದು ವಿರಸ ಘಟನೆ ಇರಬೇಕೆಂದು ಹೇಳಿದ್ದೇನೆ. ಈ ಹಿನ್ನೆಲೆಯಲ್ಲಿ ತಿಬ್ಬಾದೇವಿಯ ಪ್ರಾಚೀನತೆಯನ್ನು ಪರಿಶೀಲಿಸಬೇಕಾಗುತ್ತದೆ. ಮೂಗೂರಿನಲ್ಲಿ ಹತ್ತನೆಯ ಶತಮಾನದಿಂದ ಹತ್ತೊಂಬತ್ತನೆಯ ಶತಮಾನದವರೆಗೆ ಹರಡಿಕೊಳ್ಳುವ ೨೬ ಶಾಸನಗಳನ್ನು ಗುರುತಿಸಿ ಪ್ರಕಟಿಸಲಾಗಿದೆ.* ಇವುಗಳಲ್ಲಿ ಮೊಟ್ಟಮೊದಲಿಗೆ ೧೨೬೧ರ ಶಾಸನವೊಂದರಲ್ಲಿ “ಮೂಗೂರ ಶ್ರೀ ತಿಬ್ಬಾದೇವಿಗೆ ಹೆಗ್ಗಡೆ ನಾಚಣ್ಣನ ಮಗ ಸಂಕಣನು ಕೊಟ್ಟ” ದಾನದ ವಿವರವಿದೆ. ಇದಕ್ಕಿಂತ ಹಿಂದಿನ ಅಥವಾ ಗಂಗರ ಕಾಲದ ಯಾವ ಶಾಸನಗಳಲ್ಲಿಯೂ ತಿಬ್ಬಾದೇವಿಯ ಉಲ್ಲೇಖ ಬರುವುದಿಲ್ಲ. ಈ ಕಾರಣದಿಂದಾಗಿ ಗಂಗವಂಶದ ರಾಜಕುಮಾರಿಯರಾಗಿದ್ದ ಇವರು ಯುದ್ಧವೊಂದರಲ್ಲಿ ಹೋರಾಡಿ ಸತ್ತು ಮುಂದೆ ಹದಿಮೂರನೆಯ ಶತಮಾನದ ಹೊತ್ತಿಗೆ ದೇವತೆಗಳಾಗಿ ಪೂಜ್ಯರಾಗಿರುವ ಸಾಧ್ಯತೆ ಕಂಡುಬರುತ್ತದೆ. ಇದೇ ಕಾಲದ ಶಾಸನಗಳಲ್ಲಿ ದುಬ್ಬಮ್ಮನ ಹೆಸರಿನ ಉಲ್ಲೇಖವೂ ಬರುತ್ತದೆ.
ಸುಮಾರು ೧೨೭೭ರ ಶಾಸನವೊಂದರಲ್ಲಿ “ಮಾದಿಗವುಡನ ಮಗ ತಿಬ್ಬಯ್ಯ” ಎಂಬ ಉಲ್ಲೇಖ ದೊರೆಯುತ್ತದೆ. ಮುಂದೆ ಅನೇಕರು ಈ ದೇವತೆಗೆ ದತ್ತಿಬಿಟ್ಟ ಉಲ್ಲೇಖಗಳು ದೊರೆಯುತ್ತವೆ. ಇಂದಿಗೂ ತಿಬ್ಬಾದೇವಿಯ ಭಕ್ತರು ಗಂಗಡಿಕಾರ ಒಕ್ಕಲಿಗರು. ಈ ಕಾರಣದಿಂದಾಗಿ ತಿಬ್ಬಾದೇವಿ ಗಂಗರಾಜಕುಮಾರಿಯರಲ್ಲೊಬ್ಬಳಾಗಿದ್ದು ಕರಿಭಂಟನ ಕಾಳಗಕ್ಕೆ ಸಂಬಂಧಿಸಿದ ಯುದ್ಧದಲ್ಲಿ ಸತ್ತು ಅನಂತರ ಜನರಿಗೆ ದೇವತೆಯಾಗಿರುವಂತೆ ಕಾಣುತ್ತದೆ.
ತಿಬ್ಬಾದೇವಿಯ ಪ್ರಸಂಗ ಕರ್ನಾಟಕದ ಗ್ರಾಮದೇವತೆಗಳ ಉಗಮದ ಬಗೆಗೆ ಬೆಳಕು ಚೆಲ್ಲುತ್ತದೆ. ಕರ್ನಾಟಕದ ಒಕ್ಕಲಿಗರು ಪೂಜಿಸುವ ದೇವತೆಗಳ ಹೆಸರುಗಳೆಲ್ಲಾ ಇಲ್ಲಿ ಬರುತ್ತವೆ. ಉದಾಹರಣೆಗೆ ಕೆಂಪಮ್ಮ, ಲಕ್ಷ್ಮೀದೇವಿಯರು. ಕೆಂಪಮ್ಮ ಯಲಹಂಕನಾಡು ಪ್ರಭುಗಳ ಮನೆದೇವತೆ. ಲಕ್ಷ್ಮಿದೇವಿ ಒಂದನೆಯ ಕೆಂಪೇಗೌಡನ ಸೊಸೆಯೆಂದೂ ಬೆಂಗಳೂರು ಕೋಟೆಯ ಹೆಬ್ಬಾಗಿಲೊಂದು ಬಿದ್ದು ಹೋಗುತ್ತಿದ್ದು ಬಸುರಿ ಹೆಂಗಸನ್ನು ಬಲಿಕೊಟ್ಟರೆ ನಿಲ್ಲುತ್ತದೆಂದು ತಿಳಿಯಿತೆಂದೂ ಆಗ ಹಿರಿಯ ಕೆಂಪೇಗೌಡನ ಸೊಸೆ ಲಕ್ಷ್ಮಮ್ಮ ತಾನು ಹೋಗಿ ಬಲಿಯಾದಳೆಂದು ಕಥೆ. ಆದರೆ ಈ ಪ್ರಸಂಗ ಯಲಹಂಕನಾಡಿನ ಚರಿತ್ರೆಯಲ್ಲಿ ದಾಖಲೆಯಾಗಿ ದೊರೆಯುವುದಿಲ್ಲ. ಶಾಸನೊಕ್ತವೂ ಆಗಿಲ್ಲ. ಕೆಂಪೇಗೌಡನ ಹಿರಿಯ ಮಗಳೆಂದು ಹೇಳಲಾದ ದೊಡ್ಡಮ್ಮ ಅಥವಾ ಕೆಂಪಮ್ಮನ ಕಥೆ ಸಹ ಗಂಗರ ಕಾಲಕ್ಕೆ ಹಿಂದೆ ಹೋಗುತ್ತದೆ. ಅಷ್ಟೇ ಅಲ್ಲ ದೊಡ್ಡಮ್ಮನ ಕಥೆಯಂತಹ ಒಂದು ಕಥೆಯೂ ಕರಿಭಂಟನ ಕಾಳಗದ ಬಗೆಗೆ ಇದೆ. ಚೋಳ ನಾಡಿನ ಕೀಳುಜಾತಿಯ ಪಾಳೆಯಗಾರನ ಮಗನೊಬ್ಬ ತೊಣ್ಣೂರು ರಾಜಕುಮಾರಿಯನ್ನು ಮದುವೆಯಾಗಲು ಬಯಸಿದ. ಅದರಿಂದಾಗಿ ದೊಡ್ಡ ಯುದ್ಧ ನಡೆಯಿತು. ಆದರೆ ಇದು ಕರಿಭಂಟನ ಕಾಳಗದ ಬಗೆಗೆ ನಂಬಲರ್ಹವಾದ ಕಥೆಯಲ್ಲ. ಏಕೆಂದರೆ ಒಂದು ವೇಳೆ ಕರಿರಾಯ ಹೊರಗಿನವನಾಗಿದ್ದಲ್ಲಿ ನಾಟಕಕಾರರು ಅವನನ್ನು ನಾಯಕ ಪಾತ್ರದಲ್ಲಿ ಇಟ್ಟು ಚಿತ್ರಿಸುತ್ತಿರಲಿಲ್ಲ. ಆದುದರಿಂದ ಕರಿಭಂಟನ ಕಾಳಗದ ಘಟನೆಗೆ ಸಂಬಂಧಿಸಿದಂತೆ ಬರುವ ಎಲ್ಲಾ ಪಾತ್ರಗಳು, ಸ್ಥಳಗಳು ಕನ್ನಡನಾಡಿನವೆಂಬುದನ್ನು ಮರೆಯಬಾರದು. ಗಂಗರ ಕಾಲದ ಕೆಂಪಮ್ಮ ಲಕ್ಷ್ಮಮ್ಮರೇ ಕೆಂಪೇಗೌಡನ ವಂಶಸ್ಥರಿಗೂ ದೇವತೆಗಳಾಗಿರಲು ಸಾಧ್ಯ. ಇನ್ನು ರಾಕಾಸಮ್ಮ, ಉದ್ದಂಡಮ್ಮ ದೈತ್ಯಮ್ಮ, ಮಾಯಮ್ಮ, ಲಕ್ಕಾದೇವಿ, ಲಕ್ಕವ್ವನಾಗಿದ್ದಾಳೆ. ಕೆಂಪಮ್ಮ ಅನೇಕ ಕಡೆ ದೊಡ್ಡಮ್ಮನಾಗಿದ್ದಾಳೆ. ಹಿರಿಯಮ್ಮ, ಹೊನ್ನಮ್ಮ, ಚಾಮುಂಡಿ – ಹೀಗೆ ಯಾವುದೇ ಗ್ರಾಮದೇವತೆಯ ಮೂಲ ತೆಗೆದುಕೊಂಡರೂ ಈ ಏಳು ಜನ ಸಹೋದರಿಯರ ಸುತ್ತಲೂ ಬಂದು ಸೇರುತ್ತದೆ. ಗಂಗರ ವಂಶದಲ್ಲಿ ನಡೆದ ದುರ್ಘಟನೆಯಲ್ಲಿ ಆತ್ಮರ್ಪಣೆ ಮಾಡಿದ ಈ ಸ್ತ್ರೀಯರು ಮುಂದೆ ಈ ಭಾಗದ ಜನರಿಗೆ ವಿಶೇಷವಾಗಿ ಒಕ್ಕಲಿಗರಿಗೆ ದೇವತೆಗಳಾಗಿರುವ ಸಾಧ್ಯತೆ ಕಂಡುಬರುತ್ತದೆ.
ತಿಬ್ಬಾದೇವಿಯ ದೇವಾಲಯದ ಬಗ್ಗೆ ಸ್ಥಳಪುರಾಣ ಹೀಗದೆ. “ಮೂಗೂರಿಗೆ ಬಡ್ನ ಬಾಬಾಖಾನ್‌ ಎಂಬುವನು ಪಾಳೆಯಗಾರನಾಗಿದ್ದ. ಅದೇ ಕಾಲದಲ್ಲಿ ತಿಬ್ಬಾದೇವಿ ತನ್ನ ಏಳು ಜನ ಸಹೋದರಿಯರೊಂದಿಗೆ ಹೊಸಹಳ್ಳಿಯ ನೇರಿಳೆಬನದಲ್ಲಿ ನೆಲೆಸಿದ್ದಳು. ಪಾಳೇಗಾರನು ಹೊಸಹಳ್ಳಿಯ ಮೇಲೆ ದಂಡೆತ್ತಿ ಹೋದನು. ಆಗ ಅವನು ನೇರಿಳೆವನದಲ್ಲಿ ಬೀಡುಬಿಟ್ಟನು. ಸೈನಿಕರಿಗೆ ಅಡುಗೆ ಮಾಡಲು ಒಲೆ ಹೂಡಬೇಕಾಗಿತ್ತು. ಅದಕ್ಕಾಗಿ ಸೈನಿಕರು ಕಲ್ಲುಗಳಿಗಾಗಿ ಹುಡುಕಾಡಿದರು. ಆದರೆ ಅಲ್ಲೆಲ್ಲಿಯೂ ಒಂದು ಕಲ್ಲೂ ಸಿಗಲಿಲ್ಲ. ಕಡೆಗೆ ಅವರು ನೇರಿಳೆಮರದ ಅಡಿಯಲ್ಲಿ ಶಿಲಾರೂಪದಲ್ಲಿ ನೆಲಸಿದ್ದ ಈ ಏಳು ಮಂದಿ ಸಹೋದರಿಯರನ್ನು ಕಲ್ಲೆಂದು ತಿಳಿದು ಕೀಳಲು ಕೈಹಾಕಿದವರು ಹಾಗೆಯೇ ಮೂಕರಾಗಿ ನಿಶ್ಚಲರಾಗಿ ನಿಂತುಬಿಟ್ಟರು. ಕುದುರೆಗಳಿಗೆ ನೀರು ಕುಡಿಸಲು ಪಕ್ಕದ ಕೆರೆಗೆ ಇಳಿದವರು ಉಸುಬಿನಲ್ಲಿ ಹೂಲಿ ನಿಂತರು. ಪಾಳೆಯಗಾರನಿಗೆ ಏನೊ ಅಚಾತುರ್ಯ, ಅನಾಚಾರವಾಗಿದೆ. ಯಾವುದೊ ದೇವತೆ ಕುಪಿತಳಾಗಿದ್ದಾಳೆ ಅನ್ನಿಸಿತು. ಅವನು ಆ ದೇವತೆಯನ್ನು ಕುರಿತು ಭಕ್ತಿಯಿಂದ ಪ್ರಾರ್ಥಿಸಿದ. ಈ ರಾತ್ರಿ ತಿಬ್ಬಾದೇವಿ ಆತನ ಕನಸಿನಲ್ಲಿ ಕಾಣಸಿಕೊಂಡು ಅವನ ಸೈನಿಕರು ಮಾಡಿದ ಅಪರಾಚರದ ಬಗ್ಗೆ ಹೇಳಿದಳು. ಆಗ ಅವನು ಒಣಗಿದ ಜೋಳದ ಕಡ್ಡಿ ಚಿಗುರಿದರೆ, ತನ್ನ ಸೇವೆಯ ಕುದುರೆಗಳನ್ನು ಕಟ್ಟಲು ಹುಯ್ದಿರುವ ಗೂಟಗಳೆಲ್ಲ ಚುಗುರಿದರೆ ತಾನು ಆಕೆ ಶಕ್ತಿವಂತೆಯೆಂದು ನಂಬುವುದಾಗಿ ಹೇಳಿದನು. ಬೆಳಿಗ್ಗೆ ಎದ್ದು ನೋಡಿದಾಗ ಒಣಗಿದ ಜೋಳದ ಕಡ್ಡಿ ಮತ್ತು ಕುದುರೆ ಕಟ್ಟಲು ಹೂಯ್ದಿದ್ದ ಗೂಟಗಳು ಚಿಗುರಿದ್ದವು. ಆಗ ಬಾಬಾಖಾನನು ತಿಬ್ಬಾದೇವಿಯ ಭಕ್ತನಾಗಿ ಮೂಗೂರಿನಲ್ಲಿ ತಿಬ್ಬಾದೇವಿಯ ದೇವಾಲಯವನ್ನು ಕಟ್ಟಿಸಿದನಂತೆ. ಅವನ ಭಕ್ತಿ ಸೂಚಕವಾಗಿ ತಿಬ್ಬಾದೇವಿಯ ಜಾತ್ರೆಯ ಕಾಲದ ಉತ್ಸವಗಳಲ್ಲಿ ಮೊದಲನೆಯದು ಅಪ್ರದಕ್ಷಿಣವಾಗಿ ಅಂದರೆ ಎಡಮುಖವಾಗಿ ದೇವಾಲಯದ ಸುತ್ತ ಪ್ರದಕ್ಷಿಣೆ ಬರುವ ಸಂಪ್ರದಾಯ ಇಂದಿಗೂ ಜಾರಿಯಲ್ಲಿದೆ.
ತಿಬ್ಬಾದೇವಿಯ ದೇವಾಲಯ ಗಂಗರ ಕಾಲದಲ್ಲಿ ನಿರ್ಮಾಣಗೊಂಡುದು. ಈ ಹಿಂದೆಯೇ ಹೇಳಿದಂತೆ ರಕ್ಕಸಗಂಗನ ನಂತರ ಉಂಟಾದ ಅಂತರ್ಯುದ್ಧದಲ್ಲಿ ಮಡಿದ ರಾಜಕುಮಾರಿ ತಿಬ್ಬವ್ವೆಯ ಸಮಾಧಿಯ ಮೇಲೆ ಕಟ್ಟಿದ ಪುಟ್ಟ ಗುಡಿಯೊಂದು ಮುಂದೆ ಭಕ್ತರು ಹೆಚ್ಚಿದಂತೆ ವಿಸ್ತಾರಗೊಂಡಿದೆ. ಸ್ಥಳಗತೆ ಹೇಳುವ ಬಾಬಾಖಾನ್‌ ಈ ದೇವಾಲಯ ಕಟ್ಟಿಸಿದನೆಂಬ ಹೇಳಿಕೆ ಸರಿಯಲ್ಲ. ಕ್ರಿ.ಶ. ೧೨೬೧ರ ಶಾಸನದಲ್ಲಿ “ಸ್ವಸ್ತಿಶ್ರೀ ವೀರನರಸಿಂಹದೇವರು ಪ್ರಿಥಿವಿ ರಾಜ್ಯಂಗೆಯುತಮಿರಲು ಮೇಗೂರು ಶ್ರೀ ತಿಬ್ಬವ್ವೆದೇವಿಗೆ ನಂದಾದೀವಿಗೆ ಯಂಣಿಗೆ ಪರಿಷಂಪ್ರತಿಯಾಗಿಪ್ಪ ೨”ನ್ನು ಸುಂಕದ ಅಧಿಕಾರಿ ಹೆಗ್ಗಡೆ ನಾಚಣ್ಣನ ಮಗ ಸಂಕಣ್ಣನು ಧಾರಾಪುರ್ಬಕಂ ಮಾಡಿದ” ಪ್ರಸಂಗ ಉಕ್ತವಾಗಿದೆ. ಆದುದರಿಂದ ತಿಬ್ಬಾದೇವಿಯ ದೇವಾಲಯ ಹದಿಮೂರನೆಯ ಶತಮಾನಕ್ಕೂ ಹಿಂದೆ ಇದ್ದಿತೆಂಬುದು ಸ್ಪಷ್ಟವಾಗುತ್ತದೆ. ಆ ಕಾಲದಲ್ಲಿ ಮೂಗೂರನ್ನು ಬಾಬಾಖಾನನೆಂಬ ಮುಸಲ್ಮಾನ ಆಳಿದನೆಂಬುದು ಸರಿಯಲ್ಲ. ಅಂತಹ ಯಾವ ಚಾರಿತ್ರಿಕ ದಾಖಲೆಗಳೂ ದೊರೆಯುವುದಿಲ್ಲ.
ಹೈದರಾಲಿಯ ನಂತರ ಟಿಪ್ಪು ಸುಲ್ತಾನ ಅಧಿಕಾರಕ್ಕೆ ಬಂದಿನಷ್ಟೆ. ಅವನು ಅಧಿಕಾರಕ್ಕೆ ಬಂದ ಆರಂಭದಲ್ಲಿ ಮೈಸೂರು ದೇಶದ ಹಿಂದುಗಳನ್ನಲ್ಲಾ ಮುಸಲ್ಮಾನರನ್ನಾಗಿ ಪರಿವರ್ತಿಸಲು ಯೋಚಿಸಿದ್ದನಂತೆ. ಈ ವಿಷಯ ತಿಳಿದ ಹಿಂದೂಗಳು ಟಿಪ್ಪುವಿನ ವಿರುದ್ಧ ದಂಗೆ ಏಳಲು ಸಕಲ ಏರ್ಪಾಡುಗಳನ್ನು ಮಾಡಿಕೊಂಡಿದ್ದರಂತೆ. ಈ ಬಗ್ಗೆ ಕಥೆಯೊಂದು ಹಳೇ ಮೈಸೂರು ಭಾಗದಲ್ಲಿ ಪ್ರಚಲಿತವಿದೆ. ಅಂತಿಮವಾಗಿ ಜನಶಕ್ತಿಗೆ ಮಣಿದ ಟಿಪ್ಪು ಒಂದು ದೇವಾಲಯಗಳಿಗೆ ದತ್ತಿ, ಧರ್ಮ ಬಿಡಲು ಆರಂಭಿಸಿದ. ಈ ಹಿನ್ನೆಲೆಯ ಘಟನೆಯೊಂದನ್ನು ನನ್ನ “ಸೀತೆ ದಂಡು” ಲೇಖನದಲ್ಲಿ ವಿವೇಚಿಸಿದ್ದೇನೆ. ಟಿಪ್ಪುವಿನ ಆಡಳಿತ ಕಾಲದಲ್ಲಿ ಪ್ರಮುಖವಾದ ಊರುಗಳಿಗೆಲ್ಲ ಸಾಮಾನ್ಯವಾಗಿ ಮುಸಲ್ಮಾನ ಅಧಿಕಾರಿಗಳನ್ನೇ ನೇಮಕ ಮಾಡುತ್ತಿದ್ದ. ಮೂಗೂರಿನಲ್ಲಿ ಸಹ ಅಂತಹ ಪಾಳೆಯಗಾರನೊಬ್ಬನಿದ್ದ. ಪ್ರಾಯಶಃ ಸ್ಥಳಪುರಾಣ ಹೇಳುವ ಬಾಬಾಖಾನ್‌ ಈತ ಆಗಿರಬೇಕು. ಈತನನ್ನು ಬಿಟ್ಟರೆ ಮೂಗೂರಲ್ಲಿ ಯಾವ ಮುಸಲ್ಮಾನನೂ ಆಳಿದ ಉಲ್ಲೇಖವಿಲ್ಲ. ಟಿಪ್ಪುವಿನ ದತ್ತಿಗಾಗಿ ದೇವಿಯ ಎಡಮುಖ ಪ್ರದಕ್ಷಿಣೆ ಆರಂಭವಾಗಿರಬೇಕು. ಅಷ್ಟೇ ಅಲ್ಲ ದೇವಾಲಯ ವಿಸ್ತರಿಸಲೂ ಸಹ ಟಿಪ್ಪು ಹಣ ನೀಡಿರಬೇಕು.
ತಿಬ್ಬಾದೇವಿ ಮೊದಲು ನೆಲೆಸಿದ್ದಳೆಂದು ಹೇಳುವ ನೇರಿಲತೋಪಿನ ಬಳಿ ಹೊಸಳ್ಳಿ ಎಂಬ ಊರಿದೆ. ಈ ಊರಿನ ಗ್ರಾಮದೇವತೆಯ ಹೆಸರು “ಮೂಗೂರಮ್ಮ” ಎಂದು. ಈಕೆ ಇಲ್ಲಿಂದ ಹೋಗಿ ಮೂಗೂರಿನಲ್ಲಿ ನೆಲೆಸಿದಳೆಂದು ಜನ ಹೇಳುತ್ತಾರೆ. ಈ ಊರಿನ ನೇರಿಳೆ ತೋಪಿನಲ್ಲಿ ಯುದ್ಧ ನಡೆದಿರುವ ಸಾಧ್ಯತೆ ಕಂಡುಬರುತ್ತದೆ. ಏಕೆಂದರೆ ಅಲ್ಲಿರುವ ವೀರಗಲ್ಲುಗಳು ಈ ಹಳ್ಳಿಯ ಹೆಸರು ಹೊಸಳ್ಳಿ ಅರ್ಥಾತ್‌ ಹೊಸಹಳ್ಳಿ ಇತ್ತೀಚೆಗೆ ನಿರ್ಮಾಣಗೊಂಡುದು. ಹೊಸಹಳ್ಳಿಯ ಉಲ್ಲೇಖ ಶಾಸನಗಳಲ್ಲಿ ಬರುವುದಿಲ್ಲ. ಮೂಗೂರು ಸಹ ಮೊದಲಿಗೆ ಈ ಭಾಗದ ರಾಜಧಾನಿಯಾಗಿದ್ದು ಅನಂತರ ಯುದ್ಧದಲ್ಲಿ ನಾಶವಾಗಿ ಮತ್ತೆ ಪುನರುತ್ಥಾನಗೊಂಡಂತೆ ಕಾಣುತ್ತದೆ. ಕ್ರಿ.ಶ. ೧೨೭೭ರ ಶಾಸನವೊಂದು “ಪರನಾರೀ ಸಹೋದರರಂಗಳೆಂಬ ಬಿರುದರು ಆ ಮೂಗೂರು ಮಹಾ ಪ್ರಭುಗಳು ತಳಗೆಯನಾಡನಾಳುವ ನಾಡಮುಖಿಗಳು ರಣಪಟುವಗೌಡನ ಮಗ ದಾಳಿಗವುಡ ಸಳವಗವುಡನ ಮಗ ಮಾರಗವುಡ ಕಾಳಿಗವುಡನ ಮಗ ಮಾರಗೌಡ ಪರವತರಾಯನ ನಾಗಯ ಕೇತಗವುಡನ ಮಗ ಮರಿಚಟ್ಟಯ ನಳಿಯನ ಮಮಗ ಮಾರಗುವಡ ಮಾದಿಗವುಡನಮಗ ತಿಬ್ಬಯ” ಮುಂತಾದವರು. “ತಂಮೂರ ಸಂತೆಯ ಮಾಡ್ಸಿಪಟ್ಟಣ ಮಾಡಿಸುವಲ್ಲಿ ಶ್ರೀಪಟ್ಟಣಕ್ಕೆ ಕೊಟ್ಟ ಶಾಸನ ಕ್ರಮ”ದ ಉಲ್ಲೇಖವಿದೆ. ಈಗ ಮೋಗೂರು ಹೋಬಳಿ ಕೇಂದ್ರವಾಗಿದೆಯಾದರೂ ಅಲ್ಲಿ ಯಾವ ಸಂತೆಯೂ ನಡೆಯುವುದಿಲ್ಲ.
 
[1] Early gangas of Talkad Dr. S. Srikantasastri p. 45
* ಇಲ್ಲಿ ಉದ್ಧರಿಸಿರುವ ಎಲ್ಲಾ ಶಾಸನ ಭಾಗಗಳನ್ನು ಎಫಿಗ್ರಾಫಿಕಾ ಕರ್ನಾಟಕ ಸಂಪುಟ ೫ ೧೯೭೧ರಿಂದ ಪಡೆಯಲಾಗಿದೆ.
ಜಾನಪದ ಶೋಧ: ೭. ಮೂಗೂರು ತಿಬ್ಬಾದೇವಿ : ಒಂದು ಅಧ್ಯಯನ (೨)
ಮೂಗೂರು ಒಂದು ಪ್ರಸಿದ್ಧವಾದ ಊರಾಗಿತ್ತೆಂಬುದಕ್ಕೆ ಅಲ್ಲಿರುವ ದೇವಾಲಯಗಳೇ ಸಾಕ್ಷಿ. ಇವುಗಳಲ್ಲೆಲ್ಲಾ ಅತ್ಯಂತ ಪ್ರಾಚೀನವಾದುದೆಂದರೆ ದೇಸೇಶ್ವರ ದೇವಾಲಯ. ಇದು ನಾಥಪಂದಕ್ಕೆ ಸೇರಿದ ಶಿವದೇವಾಲಯವಾಗಿರುವಂತೆ ಕಾಣುತ್ತದೆ. ಕ್ರಿ.ಶ. ೧೨೭೯ರ ಶಾಸನವೊಂದರಲ್ಲಿ “ಮೋಗೂರ… ಯ ನಾಡನಾಳುವ ಜಾಮಗವುಡನಮಗ ದಾಸಗುವಡನು ಅಳಗಯ ವದ್ರರಾಯ ರಾಳಚಕೊಂಡಯಮಗ ಪಾದಿಗುವುಡನು ಆಳುವಾಂಡನ ಅಯನ ಮಗ ಮಾರಗವುಂಡ ಕಾಳಿಯ ಕರಗುಡ್ಡನರಕ ಮಾದಗವುಡನು ಆಳುವಾಂಡನ ಅಯನ ಮಗ ಮಾರಗವುಂಡ ಕಾಳಿಯ ಕರಗುಡ್ಡನರಕ ಮಾದಗವುಡನ ಮಗ ತಿಬ್ಬಯ್ಯನೊಳಗಾದ ಸಮಸ್ತ ಪ್ರಜೆಗಳು ತಮ್ಮೊಳು ಒಡಂಬಟ್ಟು “ದೇಸಿನಾಥ ದೇವರಿಗೆ ದತ್ತಿ ಬಿಟ್ಟ ಉಲ್ಲೇಖದೊರೆಯುತ್ತದೆ. ಈ ದೇವಾಲಯದ ಪ್ರಕಾರದ ದಕ್ಷಿಣ ಗೋಡೆಯ ಮೇಲಿರುವ ಚಿತ್ರವೊಂದು ಈ ಗುಡಿಯನ್ನು ಕಟ್ಟಿಸಿದ ಪಾಳೆಯಗಾರನೆಂದು ಹೇಳುತ್ತಾರೆ. ಆದರೆ ಆತ ಇತ್ತೀಚಿನವನಾಗಿದ್ದು ಗುಡಿಯ ಪ್ರಕಾರವನ್ನೊ ಅಥವಾ ಮತ್ತಾವುದೋ ಪುನರುದ್ಧಾರದ ಕಾರ್ಯ ಕೈಗೊಂಡನಾಗಿರಬೇಕು. ದೇವಾಲಯ ಗಂಗರಿಗೂ ಪೂರ್ವದಲ್ಲಿ ನಿರ್ಮಿತವಾಗಿ ಕ್ರಮೇಣ ಬೆಳೆದು ವಿಸ್ತರಿಸಿಕೊಂಡಿದೆ. ಉದಾಹರಣೆಗೆ ಹದಿಮೂರನೆಯ ಶತಮಾನದ ಶಾಸನವೊಂದರಲ್ಲಿ “ರಕ್ತಾಕ್ಷಿ ಸಂವತ್ಸರದ ಕಾರ್ತಿಕು ಶುವಿಲು ಮೇಗೂರ ರೇಚಣ್ಣನವರ ಮಕ್ಕಳು ಹಂಪೆಯಣ್ಣನವರಿಗೆ ಉಡಿಸಿಯ ಮಾಡಿಯಾದಲ್ಲಿ ಅವರಿಗೆ ಆ ವ್ಯಾಧಿ ಸಮಾಧಾನವಾಗಿ ಆತನೂ ಪರಿಣಾಮವಾಗಿ ಸುಖದಲುಯಿರಬೇಕೆಂದು ಶ್ರೀದೇಸಿನಾಥ ದೇವರಿಗೆ ಆತನ ತಮ್ಮ ಶಿವನಪ್ಪನೂ ದೀಪ ಮಾಲೆಯ ಕಂಬವ ನಿಲಿಸಿಹೇನೆಂದು ಪ್ರಾರ್ಥಿಸಿಕೊಂಡ ಕಂಬವೂ ನಿಂದಿತ್ತು. ಈ ಕಂಭವೂ ರೇಚಣ್ಣ ಒಡೆಯರಧರ್ಮ” ಎಂಬ ಉಲ್ಲೇಖವಿದೆ. ಇದರಿಂದಾಗಿ ದೇಸಿನಾಥ ದೇವಾಲಯ ಹಲವಾರು ಕಾರಣಗಳಿಗಾಗಿ ಪ್ರಸಿದ್ಧ ಪಡೆದಂತೆ ಕಾಣುತ್ತದೆ.
ಶ್ರೀ ದೇಸೇಶ್ವರ ದೇವಾಲಯವು ಹೊಯ್ಸಳ ಕಲಾ ಮಾದರಿಯ ಪ್ರಕಾರ ಮತ್ತು ಗೋಪುರಗಳಿಂದಾವೃತವಾಗಿದೆ. ಈ ದೇವಾಲಯದ ಮುಂದಿನ ಗರುಡಗಂಬದ ಮೇಲೆ ನಾಮಂಗಲದ ಚನ್ನಕೇಶವ ದೇವಾಲಯದ ಮುಂದಿರುವಂತೆ ದೀಪಹಚ್ಚುವ ವ್ಯವಸ್ಥೆಯಿದೆ. ಇದನ್ನು ಹದಿನಾರನೆಯ ಶತಮಾನದಲ್ಲಿ ರೇಚಣ್ಣವೊಡೆಯ ಎಂಬುವನು ನಿಲ್ಲಿಸಿದ ಎಂಬುದನ್ನು ಈಗಾಗಲೇ ನೋಡಿದ್ದೇವೆ. ಮುಂದೆ ಹೋದರೆ ದೇವಾಲಯದ ಬೃಹದಾಕಾರದ ಗೋಪುರವಿದೆ. ಇದು ಪ್ರಾಯಃ ಹೊಯ್ಸಳರ ಕಾಲದಲ್ಲಿ ನಿರ್ಮಿತವಾದುದು. ಮಹಾದ್ವಾರವನ್ನು ದಾಟಿ ಒಳಗೆ ಹೋದರೆ ದೇಸೇಶ್ವರ ದೇವಾಲಯ. ಇದು ಮೂರು ಹಂತಗಳಲ್ಲಿ ವಿಸ್ತೃತಗೊಂಡಿದೆ. ಮೂಲದೇವಾಲಯ ದ್ರಾವಿಡಕಲಾ ಮಾದರಿಯದಾಗಿದ್ದು ಗಂಗರಿಗಿಂತ ಹಿಂದಿನದೆಂದು ಊಹಿಸಲಾಗಿದೆ. ಗರ್ಭಗುಡಿಯ ಒಂದು ಪಕ್ಕದಲ್ಲಿ ಮಹಾವಿಷ್ಣು ಮೂರ್ತಿಯಿದೆ. ಮತ್ತೊಂದು ಪಕ್ಕದಲ್ಲಿ ದೇಸೇಶ್ವರ ಮೂಲ ಮೂರ್ತಿ ಎಂದು ಹೇಳುವ ಒರಟು ರೀತಿಯ ಲಿಂಗವಿದೆ. ಅದೇ ಮೊದಲಿನ ಗುಡಿ. ಅನಂತರ ಅದನ್ನು ವಿಸ್ತರಿಸಲಾಗಿದೆ. ಈ ವಿಸ್ತರಣೆ ಗಂಗರ ಕಾಲದಲ್ಲಿ ಆಗಿರುವಂಥದು. ಈಗ ನಿರ್ಮಿತವಾಗಿರುವ ಗರ್ಭಗುಡಿಯಲ್ಲಿ ದೊಡ್ಡ ಆಕಾರದ ಲಿಂಗವಿದೆ. ಲಿಂಗದ ಎಡಪಕ್ಕದಲ್ಲಿ ತಿಬ್ಬಾದೇವಿ ಮತ್ತು ಆಕೆಯ ಸಹೋದರಿಯರೆಂದು ಹೇಳುವ ಏಳು ಜನ ಸ್ತ್ರೀಯರ ವಿಗ್ರಹಗಳಿವೆ. ಈ ದೇವಾಲಯದ ಪ್ರಕಾರದೊಳಗೆ ಹಿಂಭಾಗದಲ್ಲಿದ್ದ ಸುಂದರವಾದ ಭೈರವ ಮೂರ್ತಿಯನ್ನು ಕಳ್ಳರು ಸಾಗಿಸುತ್ತಿದ್ದು ಜನ ಕಂಡುದರಿಂದ ಬಿಟ್ಟು ಓಡಿದುದರಿಂದ ಅದನ್ನು ತಂದು ದೇಸೇಶ್ವರ ದೇವಾಲಯದಲ್ಲಿರಿಸಿದ್ದಾರೆ. ಇಲ್ಲಿನ ವಿಶೇಷವೆಂದರೆ ಕಂಬಗಳ ಮೇಲೆ ಹಸುವೊಂದು ಹಾಲು ಕರೆಯುತ್ತಿರುವ ಚಿತ್ರ ಇದರೊಂದಿಗೆ ಆಂಜನೇಯನ ಚಿತ್ರಗಳನ್ನು ಚಿತ್ರಗಳನ್ನು ಕೆತ್ತಲಾಗಿದೆ. ದೇವಾಲಯದ ಮುಂದೆ ಸಾಧಾರಣ ಎತ್ತರದ ಬಸವಣ್ಣನ ವಿಗ್ರಹವಿದೆ. ಪ್ರಕಾರದ ದಕ್ಷಿಣ ಭಾಗದ ಗೋಡೆಯ ಮೇಲೆ ಕತ್ತಿಯನ್ನು ಸೊಂಟದಲ್ಲಿ ಇಳಿಬಿಟ್ಟ ಕೈಮುಗಿದು ನಿಂತ ವಿಗ್ರಹವೊಂದಿದೆ. ಇದು ದೇವಾಲಯವನ್ನು ನಿರ್ಮಿಸಿದ ಪಾಳೆಗಾರನ ಚಿತ್ರ ಎಂದು ಹೇಳುತ್ತಾರೆ. ಇದು ಶಿವಗಂಗೆಯಲ್ಲಿ ಕೆತ್ತಿರುವ ಯಲಹಂಕನಾಡ ಪ್ರಭು ಕೆಂಪೇಗೌಡನ ವಿಗ್ರಹದಂತಿದೆ. ದೇವಾಲಯದ ಹಿಂದೆ ಇತ್ತೀಚೆಗೆ ಪಂಚಲಿಂಗಗಳನ್ನು ಸ್ಥಾಪಿಸಲಾಗಿದೆ. ಈ ಪಂಚಲಿಂಗಗಳ ಹಿಂದೆ ಒಂದು ಚಿಕ್ಕ ಗುಡಿಯಿದೆ. ಅದರಲ್ಲಿ ಭೈರವಮೂರ್ತಿಯನ್ನು ಇಡಲಾಗಿತ್ತು. ಕಟ್ಟಡ ನೋಡಿದರೆ ಇತ್ತೀಚಿನದಿದ್ದಂತೆ ಕಾಣುತ್ತದೆ. ಊರ ಬೇರೊಂದೆಡೆ ದೊಡ್ಡ ಭೈರವಾಲಯವಿದದಿತೆಂದೂ ಅದು ಯುದ್ಧವೊಂದರಲ್ಲಿ ನಾಸವಾದಾಗ ಅಲ್ಲಿದ್ದ ಮೂರ್ತಿಯನ್ನು ತಂದು ಇಲ್ಲಿರಿಸಲಾಯಿತೆಂದು ಹೇಳುತ್ತಾರೆ. ದೇವಾಲಯದ ಉತ್ತರ ಭಾಗದಲ್ಲಿ ಭದ್ರಕಾಳಿಯ ದೇವಾಲಯವಿದೆ. ಈಚೆಗೆ ಇದನ್ನು ಅಮ್ಮನವರ ದೇವಾಲಯವೆಂದು ಕರೆಯಲಾಗುತ್ತದೆ. ಈ ಎಲ್ಲಾ ಕಾರಣಗಳಿಂದ ದೇಸೇಶ್ವರ ದೇವಾಲಯವು ಅತ್ಯಂತ ಪ್ರಾಚೀನವಾದ ಶೈವದೇವಾಲಯವೆಂದು ಹೇಳಬಹುದು.
ಮೂಗೂರಿನ ದೇವಾಲಯಗಳಲ್ಲೆಲ್ಲ ಅತ್ಯಂತ ಪ್ರಸಿದ್ಧವಾದುದು ತಿಬ್ಬಾದೇವಿಯ ದೇವಾಲಯ. ಶಾಸನಗಳಲ್ಲಿ ದತ್ತಿಯ ಉಲೇಖಗಳಿಂದ ಹೇಳಬಹುದಾದರೆ ದೇಸೇಶ್ವರ ದೇವಾಲಯ ಒಂದು ಕಾಲಕ್ಕೆ ಬಾರಿ ಜನಪ್ರಿಯತೆ ಗಳಿಸಿತ್ತು. ಅದು ಕ್ರಮೇಣವಾಗಿ ತಿಬ್ಬಾದೇವಿಯತ್ತ ಒಲಿದಿದೆ. ತಿಬ್ಬಾದೇವಿಯ ದೇವಾಲಯದ ಹೊರಪ್ರಾಕಾರ ವಿಜಯನಗರದ ಮತ್ತು ಮೈಸೂರು ಅರಸರ ಕಾಲದಲ್ಲಿ ನಿರ್ಮಾಣವಾದುದೆಂಬುದುದರಲ್ಲಿ ಅನುಮಾನವಿಲ್ಲ. ಈ ದೇವಾಲಯದ ಗರ್ಭಗುಡಿಯನ್ನು ದೃಷ್ಟಿಯಲ್ಲಿಟ್ಟುಕೊಂಡು ಹೇಳುವುದಾದರೆ ಮೊದಲಿಗೆ ಚಿಕ್ಕಗುಡಿಯಾಗಿದ್ದು ಅನಂತರ ವಿಸ್ತಾರಗೊಂಡಂತೆ ಕಾಣುತ್ತದೆ. ಸುಮಾರು ಕ್ರಿ.ಶ. ೧೨೬೧ರಿದಲೂ ಈ ದೇವಾಲಯದ ಬಗ್ಗೆ ಶಾಸನೋಲ್ಲೇಖಗಳು ದೊರೆಯುತ್ತವೆಂಬುದನ್ನು ಹಿಂದೆಯೇ ಹೇಳಿದೆ. ಈ ದೇವಾಲಯ ಕಲಾದೃಷ್ಟಿಯಿಂದ ವಿಜಯನಗರ ಕಾಲದ ಕಲಾ ಮಾದರಿಗೆ ಸೇರುತ್ತದೆ. ಗರ್ಭಗುಡಿ ದಕ್ಷಿಣ ಭಾಗದಲ್ಲಿ ಒಂದು ಬೃಹತ್‌ ಪ್ರಮಾಣದ ಗಣಪತಿಯ ವಿಗ್ರಹವಿದೆ. ಅದರ ಹಿಂದೆ ಗೋಡೆಯ ಗೂಡುಗಳಲ್ಲಿ ತಿಬ್ಬಾದೇವಿಯ ಸಹೋದರಿಯರ ಮೂರ್ತಿಗಳಿವೆ. ದೇವಾಲಯದ ಒಳಾವರಣದಲ್ಲಾಗಲೀ ಹೊರಾವರಣದಲ್ಲಾಗಲೀ ಹೆಚ್ಚು ಕೆತ್ತನೆಯ ಕುಸುರಿ ಕೆಲಸಗಳಿಲ್ಲ. ತಿಬ್ಬಾದೇವಿಗೆ ಒಕ್ಕಲಿಗರೇ ಅತ್ಯಂತ ಹೆಚ್ಚಿನ ಸಂಖ್ಯೆಯ ಭಕ್ತರು. ಅಷ್ಟೇ ಅಲ್ಲ ಈಕೆ ಪ್ರಧಾನವಾಗಿ ಒಕ್ಕಲಿಗರ ದೇವತೆ ಎಂದೇ ಕರೆಯಿಸಿಕೊಳ್ಳುತ್ತಾಳೆ.
ಪ್ರಾಚೀನತೆಯ ದೃಷ್ಟಿಯಿಂದ ಇಲ್ಲಿನ ಜೈನ ಬಸದಿಯೊಂದು ಉಲ್ಲೇಖಾರ್ಹ. ಗಂಗರು ಜೈನಮತಾವಲಂಬಿಗಳು ಎಂಬ ವಾದ ಇತ್ತೀಚಿನವರೆಗೆ ಇದ್ದಿತು. ಆದರೆ ಗಂಗರು ಬರಿಯ ಜೈಮತಾವಲಂಬಿಗಳಲ್ಲ, ಕೆಲವು ಕಾಲ ಜಿನಧರ್ಮವನ್ನು ಪ್ರಧಾನವಾಗಿ ನಂಬಿದ್ದವರು. ಜಾತಿಯಲ್ಲಿ ಒಕ್ಕಲಿಗರು ಎಂಬುದು ಈಗ ತೀರ್ಮಾವಾಗಿರುವ ವಿಷಯ. ಹದಿಮೂರನೆಯ ಶತಮಾನದ ಶಾಸನವೊಂದರಲ್ಲಿ ಮೂಗೂರ ಸಮಸ್ತ ಗಾವುಂಡಗಳು. . ಬಸದಿಯ ಜೀರ್ಣೋದ್ಧಾರವಂ” ಮಾಡಿಸಿದ ವಿಷಯ ಉಕ್ತವಾಗಿದೆ. ಇದರಿಂದ ಈ ಬಸದಿ ಅತ್ಯಂತ ಪ್ರಾಚೀನ ಕಾಲದ್ದೆಂದೂ ಹದಿಮೂರನೆಯ ಶತಮಾನದ ಹೊತ್ತಿಗೆ ಶಿಥಿಲವಾಗಿತ್ತೆಂದು ಕಂಡುಬರುತ್ತದೆ. ಇದನ್ನು ಜೀರ್ಣೋದ್ಧಾರ ಮಾಡಿಸಿದವರೂ ಒಕ್ಕಲಿಗರೆ ಎಂಬುದು ಗಮನಾರ್ಹ. ಈಗ ಇದನ್ನು ಬಸ್ತಿ ಭೈರಪ್ಪ ಎಂದು ಕರೆಯಲಾಗುತ್ತದೆ. ಈ ಬಸ್ತಿ ಭೈರಪ್ಪ ತಿಬ್ಬಾದೇವಿಯ ಅಣ್ಣನಂತೆ ಆದುದರಿಂದ ಪ್ರತಿವರ್ಷ ಜಾತ್ರೆಯ ಸಮಯದಲ್ಲಿ ತಿಬ್ಬಾದೇವಿಯ ಗುಡಿಯಿಂದ ಇಲ್ಲಿಗೆ ಹೊಸಬಟ್ಟೆ ಸಮೇತ ಪೂಜಾಸಾಮಗ್ರಿಗಳು ಬರುತ್ತವೆ. ಬಸ್ತಿಯ ಜೊತೆ ಭೈರಪ್ಪ ಹೇಗೆ ಸೇರಿದನೊ ಹೇಳುವುದು ಕಷ್ಟಸಾಧ್ಯ. ಈ ಬಸದಿಯ ದಕ್ಷಿಣ ಪಕ್ಕದಲ್ಲಿ ದ್ರಾವಿಡಕಲಾ ಮಾದರಿಯ ದೇವಾಲಯವೊಂದಿದೆ. ಈಗ ಜಿನವಿಗ್ರಹಗಳೆಲ್ಲ ಅದರಲ್ಲಿವೆ. ಬಸದಿಯು ನಾಶವಾಗುವ ಸ್ಥಿತಿಯಲ್ಲಿದ್ದು ಅದರಲ್ಲಿ ಯಾವ ವಿಗ್ರಹಗಳೂ ಇಲ್ಲ. ಆದುದರಿಂದ ಈ ದೇವಾಲಯ ಭೈರವಾಲಯವಾಗಿದ್ದು ನಾಶವಾದ ಬಸದಿಯ ಜಿನವಿಗ್ರಹಗಳನ್ನು ಇಲ್ಲಿಟ್ಟಿರುವ ಸಾಧ್ಯತೆ ಕಂಡುಬರುತ್ತದೆ. ಬಸದಿ ಭೈರವಾಲಯ ಅಕ್ಕಪಕ್ಕದಲ್ಲಿದ್ದು ಕಡೆಗೆ ಬಸದಿಯ ವಿಗ್ರಹಗಳೂ ಭೈರವಾಲಯ ಸೇರಿದುದರಿಂದ ಜಿನರ ಬಾಯಲ್ಲಿ ಬಸ್ತಿ ಭೈರಪ್ಪ ಆಗಿರುವಂತೆ ಕಾಣುತ್ತದೆ.
ವಿಷ್ಣು ದೇವಾಲಯ ಈ ಊರಿನ ಮತ್ತೊಂದು ಪ್ರಾಚೀನ ದೇವಾಲಯ. ಇದು ಹೊಯ್ಸಳರ ಕಾಲದಲ್ಲಿ ನಿರ್ಮಾಣಗೊಂಡಿರಬಹುದಾದರೂ ಹೊಯ್ಸಳ ಕಲಾಮಾದರಿಯದಲ್ಲ. ವಿಜಯನಗರ ಕಾಲದ ದೇವಾಲಯದಂತೆ ಕಂಡರೂ ೧೨೭೯ರಷ್ಟು ಹಿಂದೆಯೇ ಶಾಸನವೊಂದರಲ್ಲಿ ಈ ದೇವಾಲಯಕ್ಕೆ “ಹಿರಿಯನಾಡ ಮಹಾಪ್ರಭು ಮೂಗೂರ ಅಳಗೆಯ ನಾಡನಾಳುವ ಬೊಮ್ಮಚಗವುಂಡನ ಮಗ ದಾಳಿಗವುಂಡ ಅಳಗೆಯ ವೆತ್ತರಾಯ ಕಾಳಚವುಂಡೆಯ ಮಗ ಹಳ್ಳಿಗವುಂಡ ಆಳುವಾಂಡೆ ನಲ್ಲರಾಯನ ಮಗ ಮಾರಗವುಂಡರಾಯ ಕೆಕೇಗುಡ್ಡನ ಕೇಕೇಮಾದಿಗವುಂಡನ ಮಗ ತಿಬಯ್ಯ ಕಾಳಿಗವುಂಡನ ಮಗ ಮಾರದೇವನು ತಿಬ್ಬಗವುಂಡನ ಮಗ ತಿಬಯನೊಳಗಾದ ಸಮಸ್ತ ಪ್ರಜೆಗಳು” ವಿಷ್ಣುದೇವರಿಗೆ ದತ್ತಿ ಬಿಟ್ಟ ಉಲ್ಲೇಖವಿದೆ. ಈ ದೇವಾಲಯದ ಮುಂಭಾಗದಲ್ಲಿ ಉತ್ತರ ಬದಿಗೆ ಆಂಜನೇಯನ ಗುಡಿಯಿದ್ದು ಅದರಲ್ಲಿ ಎತ್ತರವಾದ ಆಂಜನೇಯ ವಿಗ್ರಹವಿದೆ. ಕೆತ್ತನೆಯ ದೃಷ್ಟಿಯಿಂದ ನಾರಾಯಣ ಅಥವಾ ವಿಷ್ಣು ದೇವಾಲಯ ಮಹತ್ವದ್ದೆನಿಸುವುದಿಲ್ಲ. ಗರ್ಭಗುಡಿಯಲ್ಲಿ ಶಂಖ ಚಕ್ರಧಾರಿಯಾದ ವಿಷ್ಣುವಿನ ವಿಗ್ರಹವಿದೆ. ದೇವಾಲಯದ ಅಂಗಳದ ಉತ್ತರ ದಿಸೆಯಲ್ಲಿ ರಾಮಾನುಜ ವಿಗ್ರಹವಿದೆ. ವಿಷ್ಣುವಿನ ಸಹೋದರಿ ತಿಬ್ಬಾದೇವಿ ಎಂಬ ನಂಬಿಕೆಯೂ ಇಲ್ಲಿನ ಜನರಲ್ಲಿದೆ. ಆದರೆ ಬಸ್ತಿ ಭೈರವನಿಗೆ ಹೋಗುವಂತೆ ಹೊಸಬಟ್ಟೆಯ ಉಡುಗೊರೆ ಇಲ್ಲಿಗೆ ಬರುವ ಸಂಪ್ರದಾಯವಿಲ್ಲ.
ಮೂಗೂರಿನ ಸ್ಥಳಪುರಾಣ ಮತ್ತು ಕರಿಭಂಟನ ಕಾಳಗದ ಕೇಂದ್ರ ಶಕ್ತಿಯಾದ ರಾಕಾಸಮ್ಮ ಅಥವಾ ಉದ್ದಂಡಿಯ ಗುಡಿ ಈ ಊರಿನ ಗಾಣಿಗರ ಕೇರಿಯಲ್ಲಿದೆ. ದ್ರಾವಿಡ ಕಲಾ ಮಾದರಿಯ ದೇವಾಲಯವನ್ನು ಈಗ ಮುಂದೆ ವಿಸ್ತರಿಸಿ ಹಂಚು ಹಾಕಲಾಗಿದೆ. ಈ ಹಿಂದೆ ಚರ್ಚಿಸಿದಂತೆ ಮಲ್ಲಿಗನೂರಿನಲ್ಲಿ ಕರಿರಾಯನನ್ನು ಮೋಸದಿಂದ ಕೊಂದ ಉದ್ದಂಡಿಯು ಇಲ್ಲಿಗೆ ಬಂದು ಹೊಸಳ್ಳಿ ನೇರಿಲತೋಪಿನಲ್ಲಿ ಅಡಗಿದಳೆಂದು ಕಂಡಿದ್ದೇವೆ. ಆದರೆ ಮತ್ತೊಂದು ಹೇಳಿಕೆಯ ಪ್ರಕಾರ ಅವಳು ಗಾಣಿಗರ ಕರಿಯ ಮನೆಯೊಂದರಲ್ಲಿ ಅವಿತಳು. ಆಕೆಗೆ ರಕ್ಷಣೆ ಒದಗಿಸಿದುದರಿಂದ ಮುಂದೆ ಆಕೆಯ ಪೂಜೆಯ ಹಕ್ಕು ಗಾಣಿಗರಿಗೇ ದೊರೆಯಿತಂತೆ. ಆದುದರಿಂದ ಈ ದೇವಾಲಯದ ಪೂಜಾರಿಗಳು ಗಾಣಿಗರು. ರಾಕಾಸಮ್ಮನ ಭಕ್ತರು ಸಹ ಒಕ್ಕಲಿಗರೆ. ಗರ್ಭಗುಡಿಯಲ್ಲಿ ರಾಕಾಸಮ್ಮನ ಮೂಲವಿಗ್ರಹವಿದೆ. ಇದು ತಿಬ್ಬಾದೇವಿ ಅಥವಾ ಗ್ರಾಮ – ದೇವತೆಗಳ ವಿಗ್ರಹ ಮಾದರಿಯದು. ಈ ಮೂಲ ವಿಗ್ರಹದ ದಕ್ಷಿಣ ಭಾಗದಲ್ಲಿ ಕರಿಭಂಟನಿಗೂ ಉದ್ದಂಡಿಗೂ ನಡೆಯುತ್ತಿದ್ದ ಯುದ್ಧ ಅಥವಾ ಅವರಿಬ್ಬರ ಮಧ್ಯೆ ಪಂಚಾಯಿತಿ ಮಾಡಿದ ಏಳುಮಂದಿ ಗೌಡರುಗಳ ಸಂಕೇತವಾಗಿ ಏಳು ಗಡಿಗೆಗಳನ್ನಿಟ್ಟಿದ್ದಾರೆ. ಉತ್ತರದಲ್ಲಿ ಈ ಏಳು ಮಂದಿ ಗೌಡರು ತಮ್ಮ ಮಾಹಿತಿಗಾಗಿ ಪ್ರಾಣತೆತ್ತ ಸಂಕೇತವಾಗಿ ಏಳು ಕಲ್ಲುಗಳಿವೆ. ಕರಿಭಂಟನನ್ನು ಮೋಸದಿಂದ ಕೊಲ್ಲಲು ಬಾಣಂತಿಯ ವೇಷಧರಿಸಿದ ಉದ್ದಂಡಿ ತನ್ನ ಕತ್ತಿಯನ್ನೇ ಮಗುವಾಗಿ ಮಾಡಿಕೊಂಡಳು. ಅದರ ಸಂಕೇತವಾಗಿ ರಾಕಾಸಮ್ಮನ ಮೆರೆಯುವ ವಿಗ್ರಹ ಮಗುವನ್ನೆತ್ತಿಕೊಂಡಿರುವ ಭಂಗಿಯಲ್ಲಿದೆ. ಈಕೆ ತಿಬ್ಬಾದೇವಿಯ ತಂಗಿಯಾದುದರಿಂದ ಅಲ್ಲಿಗೆ ಬಂದ ಭಕ್ತರು ಇಲ್ಲಿಗೆ ಸಲ್ಲಿಸಿದ ಪೂಜೆ ಮತ್ತು ಕಾಣಿಕೆಗಳನ್ನು ಇಲ್ಲಿ ಸಲ್ಲಬೇಕು. ಇಲ್ಲವಾದರೆ ದೇವಿ ಮುನಿದು ಕೇಡುಂಟು ಮಾಡುತ್ತಾಳೆಂಬುದು ಇಲ್ಲಿನ ಜನರ ನಂಬಿಕೆ.
ರಾಕಾಸಮ್ಮ ತೊಣ್ಣೂರಿನಿಂದ ಇಲ್ಲಿಗೆ ಏಕೆ ಹೇಗೆ? ಬಂದಳೆಂಬ ಬಗ್ಗೆ ಈ ಹಿಂದೆಯೇ ಚರ್ಚಿಸಿದೆ. ಆದರೆ ಇದಕ್ಕೆಲ್ಲ ಚಾರಿತ್ರಿಕ ಆಧಾರಗಳು ದೊರೆಯುವುದಿಲ್ಲ. ಕ್ರಿ.ಶ. ೧೧೭೭ರ ಶಾಸನವೊಂದರಲ್ಲಿ “ತೊಣ್ಣೂರು” ಹೆಸರಿನ ಉಲ್ಲೇಖವಿದೆ. ಈ ಶಾಸನದ ವಿವರಗಳು ನಾಶವಾಗಿವೆ. ಪ್ರಾಯಃ ಉದ್ದಂಡಿಗೆ ಸಂಬಂಧಿಸಿದಂಥ ವಿಷಯಗಳು ಇದರಲ್ಲಿ ಸೂಕ್ತವಾಗಿದ್ದುವೆಂದು ಊಹಿಸಲವಕಾಶವಿದೆ.
ಮಾಗೂರಿನ ಮತ್ತೊಂದು ದೇವಾಲಯ ದುಬ್ಬಮ್ಮನದು. ಈಕೆಯೂ ತಿಬ್ಬಾದೇವಿಯ ಸೋದರಿ. ಯುದ್ಧದಲ್ಲಿ ಅವಳಿಗೆ ಸಹಾಯಮಾಡಲು ನರಸೀಪುರಕ್ಕೆ ಹೋಗುವ ರಸ್ತೆಯಲ್ಲಿ ದುಬ್ಬಮ್ಮನ ದೇವಾಲಯವಿದ್ದಿತು. ಈಗ ಅದು ಉಳಿದಿಲ್ಲ. ಅದರ ಅವಶೇಷಗಳು ಮಾತ್ರ ಅಲ್ಲಲ್ಲಿ ಚೆಲ್ಲಾಪಿಲ್ಲಿಯಾಗಿವೆ. ಈಗ ಅದು ಉಳಿದಿಲ್ಲ. ಅದರ ಅವಶೇಷಗಳು ಮಾತ್ರ ಅಲ್ಲಲ್ಲಿ ಚೆಲ್ಲಾಪಿಲ್ಲಿಯಾಗಿವೆ. ಪ್ರಾಯಃ ಗರ್ಭಗುಡಿಯಲ್ಲಿದ್ದ ಉದ್ಭವಮೂರ್ತಿ ಎಂದು ಕರೆಯುವ ಒರಟು ಶಿಲಾವಿಗ್ರಹವನ್ನು ಜನರು ಪೂಜಿಸುತ್ತಾರೆ. ಸುಮಾರು ಹತ್ತನೆಯ ಶತಮಾನದ ಲಕ್ಷಣವುಳ್ಳ ಶಾಸನವೊಂದರಲ್ಲಿ “ಸ್ವಸ್ತಿಶ್ರೀ ಚಿಹ್ಗದ್ಗಂಡ ಮಾಕ್ಕಂ ಮಾಡಿಸಿದಳ್‌” ಎಂದಿವೆ. ಮಿಕ್ಕ ವಿವರಗಳು ನಾಶವಾಗಿವೆ. ಈ ಮಾಳಕ್ಕ ದುಬ್ಬಮ್ಮನ ಗುಡಿಯನ್ನು ಕಟ್ಟಿಸಿದವಳಿರಬೇಕು. ಪ್ರಾಯಃ ಶಾಸನ ಪೂರ್ಣಪಾಠ ದೊರೆತಿದ್ದರೆ ದುಬ್ಬಮ್ಮನ ಬಗೆಗೆ ವಿವರ ದೊರೆಯುತ್ತಿತ್ತೇನೋ. ಈ ದೇವತೆಯ ಭಕ್ತರು ಸಹ ಒಕ್ಕಲಿಗರೆ. ತಿಬ್ಬಾದೇವಿ ದರ್ಶನಕ್ಕೆ ಬಂದವರು ಇಲ್ಲಿಗೂ ಬಂದೇತೀರಬೇಕು.
ಮೂಗೂರಿನ ದೇವಾಲಯಗಳು ಮತ್ತು ದೇವತೆಗಳಿಗೆ ಸಂಬಂಧಿಸಿದಂತೆ ಹೂವಾಡಿಗರ ದೇವರು ಚೌಡಿ ಮತ್ತು ಹೆತ್ತವ್ವೆಯ ಕಲ್ಲು ಮುಖ್ಯವಾದವು. ಹೂವಾಡಿಗರ ಕೇರಿಯ ಪೂರ್ವದ ಹಳ್ಳದಲ್ಲಿ ಚೌಡಿಯ ದೇವಾಲಯವೆಂದು ಕರೆಯುವ ಪ್ರಾಯಃ ಪಾಳುಮನೆಯ ಅವಶೇಷಗಳಿವೆ. ಇದು ಕೋಟೆಯ ಅಗಳಿನಲ್ಲಿದೆ. ಎರಡು ಪಾಳುಗಳಲ್ಲಿ ಒರಟು ಶಿಲೆಯ ಶಿಲಾಮೂರ್ತಿಗಳಿವೆ. ಮತ್ತೊಂದು ಕಡೆ ಸ್ತ್ರೀಯರು ಯುದ್ಧ ಮಾಡುತ್ತಿರುವ ವೀರಗಲ್ಲುಗಳಿವೆ. ಅವುಗಳನ್ನು ಅವರು ಚೌಡಿ ಎಂದೇ ಪೂಜಿಸುತ್ತಾರೆ. ಈಕೆಯೂ ತಿಬ್ಬಾದೇವಿಯ ಸಹೋದರಿಯೆಂದು ಯುದ್ಧದಲ್ಲಿ ಸಹಾಯಕವಾಗಲು ಬಂದು ಇಲ್ಲಿ ನೆಲಸಿದಳೆಂದೂ ಹೇಳುತ್ತಾರೆ. ಮತ್ತೊಂದು ಕಥೆಯಂತೆ ಕರಿಭಂಟನನ್ನು ಕೊಂದ ಉದ್ದಂಡಿ ಮಲ್ಲಿಗನೂರಿನಿಂದ ಓಡಿ ಬಂದು ಹೂವಾಡಿಗರ ಕೇರಿಯ ಈ ಹಳ್ಳದಲ್ಲಿ ಅಡಗಿದ್ದಳೆಂಬುದನ್ನು ಹೇಳುತ್ತದೆ. ಮುಂದೆ ಆಕೆ ಇಲ್ಲಿಯೇ ಚೌಡಿಯಾಗಿ ನೆಲಸಿದಳಂತೆ.
ಹೆತ್ತವ್ವೆಕಲ್ಲು ಎಂಬುದು ಉದ್ದನೆಯ ಕಲ್ಲು. ಇದು ಅಲ್ಲಿ ಉದ್ಭವವಾಗಿ ಬೆಳೆಯುತ್ತಿದೆ. ಎಂಬುದು ಜನರ ನಂಬಿಕೆ. ಸ್ಥಳಗತೆಯಂತೆ ಇದು ಮೂಕಾಸುರನನ್ನು ತಿಬ್ಬಾದೇವಿಯು ಕೊಂದ ಜಾಗ. ಇದಕ್ಕೆ ಹೆತ್ತವ್ವೆ ಕಲ್ಲು ಎಂದು ಏಕೆ ಹೆಸರಿಡಲಾಯಿತೊ ತಿಳಿಯದು. ಜಾತ್ರೆ ಕಾಲದಲ್ಲಿ ಜನರು ಅದಕ್ಕೂ ಪೂಜೆ ಸಲ್ಲಿಸುತ್ತಾರೆ. ಇದು ಊರಿನ ಕರುವಗಲ್ಲಿರಬೇಕೆಂದು ಊಹಿಸಲು ಅವಕಾಶವಿದೆ. ಸಾಮಾನ್ಯವಾಗಿ ಊರಿನ ನಿರ್ಮಾಣವಾಗುವಾಗ ಇಂತಹದೊಂದು ಕಲ್ಲನ್ನು ಹಾಕುವುದು ಸಂಪ್ರದಾಯ. ಅನಂತರ ಕೆಲವು ಹಬ್ಬಗಳಲ್ಲಿ ಈ ಕಲ್ಲಿಗೆ ಎಡೆಹಾಕುತ್ತಾರೆ. ನಮ್ಮ ಊರಿನಲ್ಲಿ ನಾಗಮಂಗಲ ತಾಲೂಕು ಹನುಮನ ಹಳ್ಳಿಯಲ್ಲಿ ಕಾರುಹಬ್ಬದ ದಿನ ಈ ಕರುವಗಲ್ಲಿಗೆ ಕಕ್ಕೆಸೊಪ್ಪು, ಬಾಳೆನಾರಿನ ದಂಡೆಯನ್ನು ಹಾಕಿ ಎಡೆಹಾಕುತ್ತಾರೆ. ಮೂಗೂರಿನ ಹೆತ್ತವ್ವೆಕಲ್ಲು ಇಂಥದಿರಬಹುದು ಅಥವಾ ಮತ್ತಾವುದೋ ಚಾರಿತ್ರಿಕ ಘಟನೆಗೆ ಸಂಬಂಧಿಸಿದ ಕಲ್ಲಾಗಿರಬಹುದು.
ಈ ಮೇಲೆ ಹೇಳಿದ ದೇವಾಲಯಗಳಲ್ಲದೆ ವೀರಭದ್ರ ದೇವಾಲಯ, ಮಂಟೇಸ್ವಾಮಿ ದೇವಾಲಯ, ಹೀಗೆ ಇನ್ನೂ ಕೆಲವು ದೇವಾಲಯಗಳಿವೆಯಾದರೂ ಅವುಗಳಿಗೆ ಈಗ ಅಂತಹ ಮಹತ್ವವುಳಿದಿಲ್ಲ. ತಿಬ್ಬಾದೇವಿಯು ಮೈಸೂರು ಅರಸರ ಮನೆದೇವತೆಯಾದ ಮೇಲೆ ಈ ದೇವಾಲಯ ಮತ್ತು ಊರು ಹೆಸರುವಾಸಿಯಾಗಿದೆ. ಮೂಗೂರು ಹೂವಿಗೆ ಅಷ್ಟೇ ಸುಂದರಿಯರಾದ ಸ್ತ್ರೀಯರಿಗೂ ಹೆಸರುವಾಸಿಯಾದ ಊರು ಮೂಗೂರಿನ ಅನೇಕ ಸ್ತ್ರೀಯರು ಮೈಸೂರು ಅರಮನೆಯಲ್ಲಿ ರಾಣಿಯರು ಇಲ್ಲವೆ ಉಪಪತ್ನಿಯಾಗಿರುತ್ತಿದ್ದರು.
ಸುಮಾರು ೧೯ನೆಯ ಶತಮಾನದ ಶಾಸನವೊಂದರಲ್ಲಿ “ಆಳಿದ ಮಹಾಸ್ವಾಮಿಯವರ ಪಾದ ಚಾರಕಳಾದ ಮೈಸೂರಲ್ಲಿ ಇರುವ ಮೂಗೂರು ಅಮೃಸಾನಿ ತ್ರಿಪುರ ಸುಂದರಿ ಅಮ್ಮನವರ ಸನ್ನಿಧಿಗೆ ಒಪ್ಪಿಸಿದ ಸೇವಾರ್ಥ” ಎಂದು ಉಲ್ಲೇಖವಿದೆ. ತಿಬ್ಬಾದೇವಿಗೆ ತ್ರಿಪುರಸುಂದರಿ ಎಂದು ಹೆಸರು ಬಂದುದೂ ತೀರಾ ಇತ್ತೀಚೆಗೆ. ಶಾಸನಗಳಲ್ಲಿ ತಿಬ್ಬವ್ವೆ ತಿಬ್ಬವ್ವೆದೇವಿ ತಿಬ್ಬಾದೇವಿ ಎಂದು ಮಾತ್ರ ಪ್ರಯೋಗ ಕಂಡುಬರುತ್ತದೆ.
ಪ್ರತಿವರ್ಷ ತಿಬ್ಬಾದೇವಿಯ ಜಾತ್ರೆ ನಡೆಯುತ್ತದೆ. ತಿಬ್ಬಾದೇವಿ ಮೂಕಾಸುರನನ್ನು ಕೊಂದುದರ ನೆನಪಿಗೆ ಇದು ನಡೆಯುವುದೆಂದು ಜನರ ನಂಬಿಕೆ. ಈ ಮೂಕಾಸುರ ವಧೆಯ ಉತ್ಸವದಲ್ಲಿ ತಮ್ಮಡಿಯು ಭಾಗವಹಿಸುತ್ತಾನೆ. ಹಬ್ಬದ ಆರಂಭದ ದಿನ ತಿಬ್ಬಾದೇವಿಯ ಮೂಲಸ್ಥಾನವಾದ ಹೊಸಳ್ಳಿ ನೇರಿಲವನದಿಂದ ದೇವಿಯನ್ನು ಕಳಸರೂಪದಲ್ಲಿ ಮೂಗೂರಿಗೆ ತರುತ್ತಾರೆ. ಆ ದಿನ ಅಲ್ಲಿ ವಿಶೇಷ ಪೂಜೆ ಅಭಿಷೇಕಗಳು ನಡೆಯುತ್ತವೆ. ಆ ದಿನ ತಮ್ಮಡಿಯು ಕಂಕಣಬದ್ಧನಾಗುತ್ತಾನೆ. ಆ ದಿನದಿಂದ ಜಾತ್ರೆಯು ಆರಂಭವಾಗುತ್ತದೆ.
ಹಸ್ತಾನ ಅಥವಾ ಸ್ನಾನ ಒಪ್ಪಿಸುವುದು ಒಂಭತ್ತು ದಿನಗಳ ಕಾಲ ನಡೆಯುವ ಒಂದು ವಿಧಿ. ತಿಬ್ಬಾದೇವಿಯು ಮೂಕಾಸುರನವಧೆ ಮಾಡಲು ಒಂಭತ್ತು ದಿನ ವ್ರತ ಬದ್ಧಳಾಗಿರಬೇಕಾಗಿದ್ದಿತು. ಅದರ ಸಂಕೇತವಾಗಿ ಈಗಲೂ ಈ ವ್ರತ ನಡೆಯುತ್ತದೆ. ಹೊಸಳ್ಳಿಯಿಂದ ಕಂಕಣಬದ್ಧನಾಗಿ ಕಳಸರೂಪದಲ್ಲಿ ಮೂಗೂರಿಗೆ ತಿಬ್ಬಾದೇವಿಯನ್ನು ಹೊತ್ತು ತಂದ ತಮ್ಮಡಿ ಅಂದಿನಿಂದ ವ್ರತ ಬದ್ಧನಾಗುತ್ತಾನೆ. ಪ್ರತಿದಿನ ಮಧ್ಯರಾತ್ರಿಯಲ್ಲಿ ಆತ ಕೆರೆಗೆ ಹೋಗಿ ಸ್ಥಾನ ಮಾಡಿ ಬರುತ್ತಾನೆ. ತಮ್ಮಡಿಯು ಸ್ನಾನಕ್ಕೆ ಹೋಗುವಾಗ ಹಲವರು ಅವನೊಂದಿಗೆ ಹೋಗುತ್ತಾರೆ. ಈ ಒಂಭತ್ತು ದಿನಗಳ ಕಾಲವೂ ತಮ್ಮಡಿಯ ದೇವಾಲಯದಲ್ಲಿ ಉಪವಾಸನಿರತನಾಗಿರುತ್ತಾನೆ. ಈ ಸಮಯದಲ್ಲಿ ಹೆಬ್ಬರೆಯವನು, ಜಾಗಟೆಯವನು, ದೀವಟಿಗೆಯವನು ಹೀಗೆ ಜಾತ್ಯಾತೀವಾಗಿ ದೇವಾಲಯ ಪ್ರವೇಶಿಸುವ ಅವಕಾಶವಿದೆ. ಇವರೆಲ್ಲರೂ ತಮ್ಮಡಿಯಿಂದ ತಮ್ಮ ಮನೆಯ ದೀಪ ಹತ್ತಿಸಿಕೊಳ್ಳುವ ಸಂಪ್ರದಾಯವಿದೆ. ಹೀಗೆ ಹತ್ತಿಸಿಕೊಂಡ ದೀಪ ಆರಬಾರದೆಂಬ ನಂಬಿಕೆಯಿದೆ. ದೀವಟಿಗೆಯವನ ದೀವಟಿಗೆಯಿಂದ ತಮ್ಮಡಿ ಭಕ್ತರು ತಂದ ದೀಪಗಳನ್ನು ಹತ್ತಿಸಿಕೊಡುತ್ತಾನೆ. ಅದು ಮತ್ತು ಮುಂದಿನ ವರ್ಷದವರೆಗೆ ಆರದಂತೆ ಕೆಲವರು ನೋಡಿಕೊಳ್ಳುತ್ತಾರೆ. ಹಸ್ತಾನ ಎಂದರೆ ಹಸ್ತಸ್ನಾನ ಇರಬಹುದೆಂದು ಕಾಣುತ್ತದೆ. ರಾಕ್ಷಸನನ್ನು ಕೊಂದ ತಿಬ್ಬಾದೇವಿಯು ಹೊಸಹಳ್ಳಿ ಕೆರೆಯಲ್ಲಿ ರಕ್ತಸಿಕ್ತ ಕೈತೊಳೆದಳು ಆದುದರಿಂದ ಆ ಕೆರೆಯ ನೀರು ಕೆಂಪಾಗಿದೆ ಎಂದು ಜನರ ನಂಬಿಕೆ. ಈ ನೀರು ಕುಡಿದರೆ ಎಂತಹ ಕಾಯಿಲೆಯಿದ್ದರೂ ಹೋಗುತ್ತದೆ ಎಂದು ಹೇಳುತ್ತಾರೆ. ದೇವಿಯ ಹಸ್ತತೊಳೆದ ಕಾರಣ ಹಸ್ತಸ್ನಾನ ಹಸ್ತಾನ ಆಗಿರಬಹುದು. ಇದರ ಮತ್ತೊಂದು ಪಾಠದಂತೆ ಮಲ್ಲಿಗನೂರಿನಲ್ಲಿ ಕರಿರಾಯನನ್ನು ಕೊಂದ ಉದ್ದಂಡಿಯು ಹೊಸಹಳಳಿ ಕೆರೆಯಲ್ಲಿ ತನ್ನ ರಕ್ತಸಿಕ್ತವಾದ ಹಸ್ತಗಳನ್ನು ತೊಳೆದುದರಿಂದ ಕೆರೆಯ ನೀರು ಕೆಂಪಾಯಿತೆಂದು ಹೇಳುತ್ತಾರೆ. ಒಟ್ಟಿನಲ್ಲಿ ಹಸ್ತಕ್ಕೂ ಸ್ನಾನಕ್ಕೂ ಸಂಬಂಧಿಸಿದಂತೆ ಈ ಹಸ್ತಾನ ಎಂಬ ಕ್ರಿಯೆ ನಡೆಯುತ್ತದೆ ಎಂದು ಹೇಳಬಹುದು.
ಒಂಭತ್ತು ದಿನಗಳ ನಿಷ್ಠೆ ಮತ್ತು ತಪಸ್ಸಿನ ಶಕ್ತಿಯಿಂದ ಹತ್ತನೆಯ ದಿನ ತಿಬ್ಬಾದೇವಿ ಮೂಕಾಸುರನನ್ನು ಕೊಂದಳಷ್ಟೆ. ಒಂಬತ್ತು ದಿನ ನಿಷ್ಟೆಯಿಂದ ವ್ರತ ಧರಿಸಿದ ತಮ್ಮಡಿಯು ಹತ್ತನೆಯ ದಿನ ಬೆಳಗ್ಗೆ ಕೈಯಲ್ಲಿ ದೀವಿಗೆ ಹಿಡಿದು ಹೊರಡುತ್ತಾನೆ. ತಿಬ್ಬಾದೇವಿಯ ಉತ್ಸವವೂ ಹೊರಡುತ್ತದೆ. ಈ ಉತ್ಸವ ದೇವಾಲಯದಿಂದ ಹೆತ್ತವ್ವೆ ಕಲ್ಲಿನ ಬಳಿಗೆ ಬರುತ್ತದೆ. ಇದೇ ಜಾಗದಲ್ಲಿ ತಿಬ್ಬಾದೇವಿ ಮೂಕಾಸುರನನ್ನು ಕೊಂದುದು. ಅಲ್ಲಿ ಕೊಂಡ ಹಾಕಿರುತ್ತಾರೆ. ಬೆಂಕಿ ಧಗಧಗನೆ ಉರಿಯುತ್ತದೆ. ತಮ್ಮಡಿಯ ಹೆತ್ತವ್ವೆ ಕಲ್ಲಿಗೆ ಪೂಜೆ ಸಲ್ಲಿಸುತ್ತಾನೆ. ಮೂಕಾಸುರ ವಧೆಯ ಸಂಕೇತವಾಗಿ ಉರಿಯುವ ಬೆಂಕಿಯನ್ನು ಆರಿಸಲಾಗುವುದು. ಇಲ್ಲಿಂದ ದುಬ್ಬಮ್ಮ, ರಾಕಾಸಮ್ಮ ದೇವಾಲಯಗಳಿಗೂ ಹೋಗಿ ಪೂಜೆ ಸಲ್ಲಿಸುತ್ತಾರೆ. ಕಳೆದ ಒಂಭತ್ತು ದಿನಗಳಿಂದ ಮೂಕನಂತೆ ವ್ರತಧಾರಿಯಾಗಿದ್ದ ತಮ್ಮಡಿಯು ಹತ್ತನೆಯ ದಿನ ಮಾತನಾಡುತ್ತಾನೆ. ಆ ದಿನ ಮೂಕಾಸುರನನ್ನು ಕೊಂದ ಸಂತೋಷಾರ್ಥವಾಗಿ ದೇವಾಲಯಗಳಲ್ಲಿ ವಿಶೇಷ ಪೂಜೆ ನಡೆಯುತ್ತದೆ. ಈ ಪೂಜೆಯ ಮಹಾ ಮಂಗಳಾರತಿಯಾದ ನಂತರ ತಮ್ಮಡಿಯು ತಿಬ್ಬಾದೇವಿ ದೇವಾಲಯದ ದಕ್ಷಿಣದ ಬಾಗಿಲನ್ನು ತೆಗೆಯುತ್ತಾನೆ. ಅದು ತಿಬ್ಬಾದೇವಿಯ ಉತ್ಸವಮೂರ್ತಿ ಇರುವ ಸ್ಥಳ. ಅದನ್ನು ವರ್ಷಕ್ಕೊಮ್ಮೆ ಜಾತ್ರೆಯ ದಿನಗಳಲ್ಲಿ ತೆಗೆದು ಸಮಾರಂಭಗಳೆಲ್ಲ ಮುಗಿದ ಮೇಲೆ ಮತ್ತೆ ಅದನ್ನು ತಮ್ಮಡಿ ಮುಚ್ಚಿ ಬಿಡುತ್ತಾನೆ. ಈ ರಾತ್ರಿ ತಿಬ್ಬಾದೇವಿಯ ಅಲಂಕೃತ ಉತ್ಸವಮೂರ್ತಿ ಪ್ರಮುಖ ಬೀದಿಗಳಲ್ಲಿ ಮೆರವಣಿಗೆ ಬರುತ್ತದೆ. ಉತ್ಸವ ಬಸ್ತಿ ಭೈರಪ್ಪನ ಗುಡಿಯ ಹತ್ತಿ ಬಂದಾಗ ದೇವಿ ಅಲ್ಲಿ ನಿಂತು ತನ್ನ ಅಣ್ಣನಿಗೆ ಹೂವು ಸಮೇತ ವಸ್ತ್ರವನ್ನು ಕಳಿಸುತ್ತಾಳೆ. ಇಲ್ಲಿನ ಒಂದು ವಿಶೇಷವೆಂದರೆ ದೇವಾಲಯದಿಂದ ಉತ್ಸವಮೂರ್ತಿ ಹೊರಟಾಗಲೆಲ್ಲಾ ಅಪ್ರದಕ್ಷಿಣೆ ಬಂದು ಮತ್ತೆ ಪ್ರದಕ್ಷಿಣೆ ಬರುವುದು. ಇದು ಮುಸಲ್ಮಾನ ಪಾಳೆಗಾರನೊಬ್ಬನ ಭಕ್ತಿಯ ಸಂಕೇತವೆಂದು ಹಿಂದೆಯೇ ವಿವರಿಸಿದೆ.
ತಿಬ್ಬಾದೇವಿಯ ಜಾತ್ರೆಯಲ್ಲಿ ಬಂಡಿಹಬ್ಬ ಅಥವ ಉತ್ಸವ ಒಂದು ವಿಶೇಷ ಆಚರಣೆ ಒಕ್ಕಲಿಗರಲ್ಲಿ ಒಂದು ಗುಂಪು ಮಾತ್ರ ಈಗ ಬಂಡಿಹಬ್ಬವನ್ನು ಆಚರಿಸುತ್ತಾರೆ. ಯಲಹಂಕ ನಾಡ ಪ್ರಭುಗಳನ್ನು ಅನೇಕ ಶಾಸನಗಳು ಬಂಡಿ ಕುಲತಿಲಕರೆಂದು ಕರೆದಿವೆ. ಈ ಕಾರಣದಿಂದಾಗಿ ಇಲ್ಲಿನ ಬಂಡಿ ಉತ್ಸವಕ್ಕೆ ಒಂದು ಮಹತ್ವವಿದೆ. ಮೂಕಾಸುರ ವಧೆಯ ಉತ್ಸವವಾದ ನಾಲ್ಕನೆಯ ದಿನ ಇದು ನಡೆಯುತ್ತದೆ. ಇದು ಪ್ರಾಯಃ ಮೂಕಾಸುರನ ಹೆಣಸಾಗಿಸಿದ ಸಂಕೇತ ವಿರುವಂತೆ ಕಾಣುತ್ತದೆ. ಏಕೆಂದರೆ ತಿಬ್ಬಾದೇವಿಯ ದೇವಾಲಯದ ಉತ್ತರ ಪಾರ್ಶ್ವದಲ್ಲಿರುವ ರಸ್ತಯಲ್ಲಿ ಪಶ್ಚಿಮಕ್ಕೆ ನಡೆದರೆ ನಾರಾಯಣ ದೇವಾಲಯದ ಹತ್ತಿರ ಪೂರ್ವಕ್ಕೆ ಬಾಗಿಲುಳ್ಳ ಮಂಟಪವೊಂದಿದೆ. ಇದೇ ಬಂಡಿ ಅಥವಾ ಗುಡಿಯ ಚಾವಡಿ ಮೂಕಾಸುರನ ಹೆಣವನ್ನು ಈ ಜಾಗದಲ್ಲಿ ಇಡಲಾಗಿತ್ತೆಂದೂ ತಿಬ್ಬಾದೇವಿಯ ನೇತೃತ್ವದಲ್ಲಿ ಅದನ್ನು ಇಲ್ಲಿಂದ ಒಯ್ಯಲಾಯಿತೆಂದೂ ನಂಬಿಕೆ. ಅದರ ಸಂಕೇತವಾಗಿ ಈ ಬಂಡಿ ಉತ್ಸವ ನಡೆಯುತ್ತದೆ.
ನಿಗದಿಯಾದ ದಿನ ಅಲಂಕಾರ ಮಾಡಿದ ಬಂಡಿಯೊಂದು ತಿಬ್ಬಾದೇವಿಯ ದೇವಾಲಯದ ಹತ್ತಿರ ಬರುತ್ತದೆ. ಅದಕ್ಕೆ ಸುಣ್ಣ ಮತ್ತು ಕೆಮ್ಮಣ್ಣು ಪಟ್ಟಿಗಳನ್ನು ಬಳಿದು ಮಾವಿನ ಸೊಪ್ಪು , ತೆಂಗಿನ ಗರಿ ಮತ್ತು ಕಬ್ಬಿನಜಲ್ಲೆಗಳಿಂದ ಅಲಂಕಾರ ಮಾಡಿರುತ್ತಾರೆ. ದೇವಾಲಯದ ಮುಂದೆ ಈ ಬಂಡಿಗೆ ಪೂಜೆ ಸಲ್ಲುತ್ತದೆ. ಮಹಾಮಂಗಳಾರತಿಯ ನಂತರ ತಿಬ್ಬಾದೇವಿ ಸಣ್ಣ ರಥದಲ್ಲಿ ಕುಳಿತು ಬಂಡಿಚಾವಡಿಗೆ ಬರುತ್ತಾಳೆ. ಆಕೆಯ ಹಿಂದೆಯೇ ಅಲಂಕೃತ ಬಂಡಿಯು ಬರುತ್ತದೆ. ಅಲ್ಲಿ ಮತ್ತೆ ಬಂಡಿಗೆ ಪೂಜೆಯಾಗುತ್ತದೆ. ನಗಾರಿ, ತಮಟೆ, ಹೆಬ್ಬರೆ ಕೊಂಬು ಕಹಳೆಗಳು ಭೋರಿಡುತ್ತವೆ. ಪೂಜೆಯ ನಂತರ ತಯಾರಾಗಿ ನಿಂತ ಬಂಡಿಯ ಮೇಲೆ ತೀರ್ಥ ತಳಿಯುತ್ತಾರೆ. ಆನಂತರ ಬಂಡಿಯು ಪೂರ್ವಾಭಿಮುಖವಾಗಿ ರಭಸದಿಂದ ಓಡುತ್ತದೆ. ಕಿಕ್ಕಿರಿದು ನೆರೆದ ಜನ ಉಘೇ ಉಘೇ ಎಂದು ಜಯಕಾರ ಮಾಡುತ್ತಾರೆ. ಈ ಬಂಡಿಯ ಓಡಾಟ ಸಂಜೆಯವರೆಗೆ ನಡೆಯುತ್ತಲೇ ಇರುತ್ತದೆ. ಕುತೂಹಲಿಗಳು, ಸಾಹಸಿಗರು ತಮ್ಮ ತಮ್ಮ ಗಾಡಿಗಳನ್ನು ತಂದು ಇಲ್ಲಿ ಓಡಿಸುತ್ತಾರೆ. ಬಂಡಿ ಉತ್ಸವದ ರಾತ್ರಿ ಕಳಸದ ಸ್ತ್ರೀಯ ಪೂಜೆ ನಡೆಯುತ್ತದೆ. ವಂಶಾಪಾರಂಪರ್ಯವಾಗಿ ಪರಿಶುದ್ಧ ಮನೆತನದ ಹೆಣ್ಣೊಬ್ಬಳು ತಿಬ್ಬಾದೇವಿಯ ಕಳಸವನ್ನು ಈ ಎಲ್ಲಾ ದಿನಗಳಲ್ಲಿಯೂ ಹೋರುತ್ತಾಳೆ. ಜನರ ಮತ್ತು ಭಕ್ತರ ದೃಷ್ಟಿಯಲ್ಲಿ ಅವಳು ಸಾಕ್ಷಾತ್ ತಿಬ್ಬಾದೇವಿಯೆ ಎಂದು ನಂಬಿಗೆ. ಆದುದರಿಂದ ಆಕೆಯನ್ನು ಪೂಜಿಸಿ ಭಕ್ತಿಯನ್ನು ಅರ್ಪಿಸುತ್ತಾರೆ, ಅದೇ ದಿನ ರಾಕಸಮ್ಮನ ದೇವಾಲಯದಲ್ಲಿಯೂ ಪೂಜೆ ನಡೆಯುತ್ತದೆ. ಏಳು ಜನ ಗೌಡರುಗಳ ಸಂಕೇತವಾಗಿರುವ ಏಳು ಗಡಿಗೆಗಳಲ್ಲಿ ಗಾಣಿಗರು ನೂರೊಂದು ಬಾರಿ ನೀರು ತಂದು ದೇವಿಗೆ ಅಭಿಷೇಕ ಮಾಡಿಸುತ್ತಾರೆ. ಇದಕ್ಕೆ ಎರಡು ಸಂಕೇತವಿದ್ದಂತೆ ಕಾಣುತ್ತದೆ. ಒಂದು ಮೂಕಾಸುರನ ರಕ್ತ ನೂರೊಂದು ಗಡಿಗೆ ನೀರಿಗೂ ಹೋಗದು ಎಂದು. ಮತ್ತೊಂದು ಅಣ್ಣಂದಿರಂತಹ ಏಳು ಮಂದಿ ಗೌಡರ ಮಾತು ಮೀರಿದ ಪಾಪವು ನೂರೊಂದು ಗಡಿಗೆ ನೀರಿನಿಂದಲೂ ಹೋಗದು ಎಂದು.
ತಮ್ಮಡಿಯು ಕಂಕಣಬದ್ಧನಾದ ಹದಿನಾಲ್ಕನೆಯ ದಿನ ರಥೋತ್ಸವ ನಡೆಯುತ್ತದೆ. ಬೆಂಗಳೂರು, ಹಾಸನ ತುಮಕೂರು ಮತ್ತು ಮಂಡ್ಯ ಜಿಲ್ಲೆಗಳಿಂದ ತಿಬ್ಬಾದೇವಿಯ ಭಕ್ತರಾದ ಒಕ್ಕಲಿಗರು ಸಾವಿರ ಸಂಖ್ಯೆಯಲ್ಲಿ ಬಂದು ಸೇರುತ್ತಾರೆ. ಬಲಿ ದೀಕ್ಷೆಯನಂತರ ದೇವಿಯನ್ನು ರಥಾರೋಹಣ ಮಾಡಿಸಲಾಗುವುದು. ಅನಂತರ ರಥವು ಮುಖ್ಯಬೀದಿಯಲ್ಲಿ ಹರಿಯುತ್ತದೆ. ಭಕ್ತರು ದೇವಿಗೆ ಹಣ್ಣುಧವನ ಎಸೆದು ತಮ್ಮ ಭಕ್ತಿಯನ್ನು ಸೂಚಿಸುತ್ತಾರೆ.
ಪ್ರಮುಖವಾದ ಈ ಸಮಾರಂಭಗಳಾದ ಮೇಲೆ ಅನೇಕ ಉತ್ಸವಗಳು ನಡೆಯುತ್ತವೆ. ತಿಬ್ಬಾದೇವಿಯು ಮೂಕಾಸುರನನ್ನು ಕೊಂದ ಸಂತೋರ್ಷಾಥವಾಗಿ ತನ್ನ ಸಹೋದರಿಯರೊಂದಿಗೆ ಜಲವಿಹಾರ ಮಾಡಿದುದರ ಸಂಕೇತವಾಗಿ ತಪ್ಪೋತ್ಸವವು ನಡೆಯುತ್ತದೆ. ಆದಿಶಕ್ತಿಯಾದ ಆಕೆ ಏರಿದ ವಿವಿಧ ವಾಹನಗಳ ಸಂಕೇತವಾಗಿ ಆನೆ, ಕುದುರೆ, ಹುಲಿ, ಪಲ್ಲಕ್ಕಿ ಮುಂತಾದ ಉತ್ಸವಗಳು ನಡೆಯುತ್ತವೆ. ಹೂವಿಗೆ ಪ್ರಸಿದ್ದವಾದ ಮೂಗೂರಿನಲ್ಲಿ ಹೂವಿನ ಪಲ್ಲಕ್ಕಿಯದೇ ಒಂದು ವೈಭವ . ಅನೇಕ ಭಕ್ತರು ಈ ದೇವತೆಗೆ ವಿವಿಧ ವಾಹನಗಳನ್ನು ಮಾಡಿಸಿ ಕೊಟ್ಟಿದ್ದಾರೆ. ಅವೆಲ್ಲವುಗಳ ಮೇಲೆ ದೇವಿಯ ಉತ್ಸವ ಮೂರ್ತಿಯನ್ನು ಕೂರಿಸಿಕೊಂಡು ಮೆರೆಸುತ್ತಾರೆ.
ಚಿಗುರು ಕಡಿಯುವುದು ತಿಬ್ಬಾದೇವಿಯ ಶಕ್ತಿ ಪ್ರದರ್ಶನ ಸಂಕೇತ ಎಂದು ಭಕ್ತರ ನಂಬಿಕೆ. ಈ ಹಿಂದೆಯೇ ಹೇಳಿದ ಮುಸಲ್ಮಾನನ ಕುದುರೆಯ ಗೂಟಗಳು ಚಿಗುರಿದ ಪ್ರಸಂಗವನ್ನಿಲ್ಲಿ ನೆನೆಯಬಹುದು. ತಿಬ್ಬಾದೇವಿ ಮೂಕಾಸುರನಿಗೆ ಒಂದು ಏಟು ಹಾಕಿದಾಗ ನೆಲದ ಮೇಲೆ ಬೀಳುವ ತೊಟ್ಟು ರಕ್ತದಿಂದ ಆ ರಾಕ್ಷಸನಷ್ಟು ಶಕ್ತಿಯುಳ್ಳ ಸಾವಿರಾರು ಮಂದಿ ಚಿಗುರೊಡಿಯುತ್ತಿದ್ದರಷ್ಟೆ. ಇದು ಅದರ ಸಂಕೇತವಿರಬಹುದೇ? ಯೋಚಿಸಬೇಕು . ಆದರೆ ಈಗಲಂತೂ ಅದು ದೇವಿಯ ಶಕ್ತಿದ್ಯೋತಕವಾಗಿಯೇ ನಡೆಯುತ್ತದೆ.
ತಿಬ್ಬಾದೇವಿ ಮತ್ತು ಆಕೆಯ ಸಹೋದರಿಯರು ಮೊದಲು ಬಂದು ನೆಲಸಿದ್ದು ಹೊಸ ಹಳ್ಳಿಯ ಕೆರೆಯ ಪಕ್ಕದ ನೇರಿಳೆವನದ ಒಂದು ಬೃಹತ್ ವೃಕ್ಷದಲ್ಲಿ. ಅವರು ಇಂದಿಗೂ ಅಲ್ಲಿ ಶಕ್ತಿರೂಪಿಯಾಗಿದ್ದಾರೆಂದು ಜನ ನಂಬುತ್ತಾರೆ. ಆದುದರಿಂದಲೇ ರಾತ್ರಿ ಸವರಿದ ನೇರಿಳೆಯ ರೆಂಬೆ ಬೆಳಗ್ಗೆ ತಿಬ್ಬಾದೇವಿಯ ಉತ್ಸವ ಅಲ್ಲಿಗೆ ಹೋಗುವ ಹೊತ್ತಿಗೆ ಬೆಸಸಂಖ್ಯೆ ಇಲ್ಲವೆ ಸಮಸಂಖ್ಯೆಯಲ್ಲಿ ಚಿಗುರೊಡೆದಿರುತ್ತದೆ ಎಂಬುದು ಜನರ ನಂಬಿಕೆ. ಬೆಸಸಂಖ್ಯೆಯಲ್ಲಿ ಆಗಾಗ ಏಳು ಎಲೆಗಳು ಆ ಏಳು ಸಹೋದರಿಯರ ಸಂಕೇತವಾಗಿ ಒಡೆಯುವುದೂ ಉಂಟು.
ಮರ ಸವರುವ ಬಸಪ್ಪ ಚಿಗುರು ಕಡಿಯುವ ಹಿಂದಿನ ದಿನ ಉಪವಾಸವಿದ್ದು ಸ್ನಾನಮಾಡಿ ಮಧ್ಯರಾತ್ರಿಯಲ್ಲಿ ಹುಟ್ಟಿನ ನಿರ್ವಾಣ (ದಿಗಂಬರನಾಗಿ) ಹೊಸಹಳ್ಳಿ ನೇರಿಲ ತೋಪಿಗೆ ಅವನು ಹೋಗುತ್ತಾನೆ. ಅಲ್ಲಿ ದೇವಿಯವರಿಗೆ ಪೂಜೆ ಸಲ್ಲಿಸಿ ಮರ ಹತ್ತಿ ಯಾವುದೋ ಒಂದು ರೆಂಬೆಯನ್ನು ಒಂದು ಎಲೆಯೂ ಇಲ್ಲದಂತೆ ಸವರಿ ಗುರುತಿಗಾಗಿ ಅರಿಶಿನ ಬಟ್ಟೆಕಟ್ಟಿ ಬರುತ್ತಾನೆ. ಬಸಪ್ಪ ಹೋಗುವಾಗ ಯಾರಾದರೂ ನೋಡಿದವರಾಗಲಿ. ಕಡೆಗೆ ಹಕ್ಕಿ ಪಕ್ಷಿ ಮತ್ತುಪ್ರಾಣಿಗಳು ಸದ್ದು ಮಾಡಿದವರಾಗಲಿ ಅಂತಹವುಗಳಿಗೆ ಕೇಡು ತಪ್ಪದೆಂದು ಜನ ನಂಬುತ್ತಾರೆ.
ಮೂರನೆಯ ದಿನ ತಿಬ್ಬಾದೇವಿಯ ಉತ್ಸವ ಹೊಸಹಳ್ಳಿ ತೋಪಿಗೆ ಹೊರಡುತ್ತದೆ. ಸಾವಿರಾರು ಜನ ಭಕ್ತರು ದೇವಿಯನ್ನು ಹಿಂಬಾಲಿಸುತ್ತಾರೆ. ಅಲ್ಲಿ ಮತ್ತೆ ಮೂಲ ದೇವತೆಗಳಿಗೆ ಪೂಜೆ ಸಲ್ಲುತ್ತದೆ. ಅನಂತರ ಮರ ಸವರುವ ಬಸಪ್ಪ ಮತ್ತು ತಮ್ಮಡಿ ನೇರಿಳೆಮರ ಹತ್ತುತ್ತಾರೆ. ಅವರು ಹಾಗೆ ಹತ್ತುವ ಮುನ್ನ ಜವಣಿಯ ಸದ್ದು ಮಾಡಬೇಕು. ಆ ಸದ್ದು ಕೇಳಿದ ಕೂಡಲೇ ಬಸಪ್ಪ ರಾತ್ರಿ ಸವರಿದ್ದ ಕಡ್ಡಿಯಲ್ಲಿ ಎಲೆಯೊಡೆಯುತ್ತದೆ. ಆ ಚಿಗುರನ್ನು ತೆಂಗಿನ ಹೊಂಬಾಳೆಯಲ್ಲಿಟ್ಟು ಕೆಳಗಿಳಿಯುತ್ತಾರೆ. ಭಕ್ತರು ಅದರ ದರ್ಶನ ಮಾಡುತ್ತಾರೆ. ಅದನ್ನು ದರ್ಶನ ಮಾಡಿದ ಬಂಜೆಯವರಿಗೆ ಮಕ್ಕಳಾಗುವುದೆಂಬ ನಂಬಿಕೆ ಉಂಟು. ಅನಂತರ ಆ ಚಿಗುರು ರಾಜಸ್ಥಾನಕ್ಕೆ ಹೋಗುತ್ತದೆ. ಅಂದು ರಾತ್ರಿ ಹೊಸಹಳ್ಳಿ ಕೆರೆಯಲ್ಲಿ ಏಳು ಜನ ಸಹೋದರಿಯರ ಜಲಕ್ರೀಡೆ ನಡೆಯುತ್ತದೆ. ಮುಂದೆ ಆಳು ಪಲ್ಲಕ್ಕಿ, ವೈಮಾಳಿಗೆ ಉತ್ಸವಗಳು ನಡೆಯುತ್ತವೆ. ವೈಮಾಳಿಗೆಯ ಉತ್ಸವದ ನಂತರ ದೇವಿಗೆ ದಕ್ಷಿಣದ ಬಾಗಿಲಿನಿಂದ ಒಳಪ್ರವೇಶಿಸುತ್ತಾಳೆ. ತಮ್ಮಡಿ ಆ ಬಾಗಿಲನ್ನು ಮುಚ್ಚುತ್ತಾನೆ. ಅಲ್ಲಿಗೆ ಹದಿನಾರು ದಿನಗಳ ತಿಬ್ಬಾದೇವಿಯ ಉತ್ಸವ ಜಾತ್ರೆಗಳು ಮುಗಿಯುತ್ತವೆ.
ಮುಗೂರು ಮತ್ತು ಅಲ್ಲಿನ ಅಧಿದೇವತೆ ತಿಬ್ಬಾದೇವಿಯ ಅಧ್ಯಯನವು ಕುತುಹಲಕಾರಿಯಾದುದು. ಗಂಗರಾಜಕುಮಾರಿಯೊಬ್ಬಳು ತನ್ನ ಶಕ್ತಿ ಸಾಮರ್ಥ್ಯ ಮತ್ತು ಪ್ರಜಾಪ್ರೇಮಗಳಿಂದ ದೇವತಾರೂಪಿಯಾದಂತೆ ಇಲ್ಲಿನ ವೀರಗಲ್ಲುಗಳು ಸಾರುತ್ತವೆ. ಮುಂದೆ ಭಕ್ತರು ಬೆಳೆದಂತೆ ರಾಜರೂ ಈ ದೇವಿಗೆ ನಡೆದುಕೊಳ್ಳಲಾರಂಭಿಸಿದಂತೆ ಅನೇಕ ಪೌರಾಣಿಕ ಕಥೆಗಳನ್ನು ಈಕೆಯ ಜೀವಿತಕ್ಕೆ ಸಂಬಂಧಿಸಿದಂತೆ ಅಂಟಿಸಲಾಗಿದೆ. ಎಂಬುದು ಸ್ವಷ್ಟವಾಗುತ್ತದೆ. ಗಮಹಾರ್ಹ ವಿಷಯವೆಂದರೆ ಈ ಊರಿನ ದೇವ ದೇವತೆಗಳಲ್ಲಿರುವ ಸಹೋದರ ಭಾವ ಈಶ್ವರ ದೇವಾಲಯದಲ್ಲಿ ವಿಷ್ಣುವೂ ದೇವಾಯದಲ್ಲಿ ಈಶ್ವರ . ಹೀಗೆ ಮೂಗೂರು ಧಾರ್ಮಿಕ ಸಮನ್ವಯದ ಕೇಂದ್ರವಾಗಿದೆ ಎಂದು ಹೇಳಬಹುದು.
ಜಾನಪದ ಶೋಧ: ೮. ದಕ್ಷಿಣ ಕರ್ನಾಟಕದಲ್ಲಿ ಮೈಲಾರಲಿಂಗ ಸಂಪ್ರದಾಯ (೧)
ಭಾರತದ ಯಾವುದೇ ಧಾರ್ಮಿಕ ಅಥವಾ ಸಾಮಾಜಿಕ ವಿಷಯಗಳಿಗೆ ಸಂಬಂಧಿಸಿದಂತೆ ಅಧ್ಯಯನಕ್ಕೋ ಪರಿಶೀಲನೆಗೋ ತೊಡಗುವವರಿಗೆ ಅನೇಕ ಎಡರು ತೊಡರುಗಳು ಅಡ್ಡವಾಗುತ್ತವೆ. ಇದಕ್ಕೆ ಕಾರಣ ಈ ದೇಶದಲ್ಲಿ ಕಾಲಕಾಲಕ್ಕೆ ಉಂಟಾದ ಧಾರ್ಮಿಕ ಮತ್ತು ಸಾಮಾಜಿಕ ವೈಪರೀತ್ಯಗಳು. ಹೀಗಾಗಿ ಯಾವುದೇ ವಿಚಾರದಲ್ಲಿ ಒಂದು ಖಚಿತ ನಿಲುವಿಗೆ ತಲುಪುವುದು. ಕಷ್ಟವಾಗಿ ಪರಿಣಮಿಸಿಬಿಡುತ್ತದೆ. ಈ ಬಗೆಗೆ ನಡೆದಿರುವ ಬಹುತೇಕ ಅಧ್ಯಯನ ಏಕಮುಖವಾದುದು ಮತ್ತು ಅದರಿಂದಾಗಿಯೇ ಏಕದೃಷ್ಟಿಯುಳ್ಳದ್ದೂ ಆಗಿದೆ. ಈ ಕ್ಷೇತ್ರದಲ್ಲಿ ಕೆಲಸ ಮಾಡಿದವರು ಸಹ ತಮ್ಮ ಧಾರ್ಮಿಕ ಮತ್ತು ಸಾಮಾಜಿಕ ಹಿನ್ನೆಲೆಯಲ್ಲಿಯೇ ಯೋಚಿಸಿ ತಮ್ಮದನ್ನು ಉತ್ತಮವಾದುದೆಂದು ಎತ್ತಿ ತೋರಿಸುವ ಪ್ರಯತ್ನವನ್ನೇ ಮಾಡಿದಂತೆ ಕಂಡುಬರುತ್ತದೆ. ಉದ್ದಕ್ಕೂ ಈ ದೇಶದ ನಿಜವಾದ ಧರ್ಮ ಮತ್ತು ಸಾಮಾಜಿಕ ನೆಲೆಯ ಮೇಲೆ ತಮ್ಮ ತಮ್ಮ ಮೇಲ್ಮೈಯನ್ನು ಮೆರೆಯಲು ದಾಳಿ ನಡೆದಿರುವುದು ಮತ್ತು ಅದರ ಮೂಲಕ ತಮ್ಮ ಅಧಿಕಾರ ಮುದ್ರೆಯನ್ನೊತ್ತುವಂಥ ಪ್ರಯತ್ನಗಳು ನಡೆದಿರುವುದೇ ಹೆಚ್ಚು ಕಾಲಾನುಕ್ರಮದಲ್ಲಿ ಬೇರೆ ಬೇರೆಯ ಕಾರಣ ಮತ್ತು ಅವುಗಳ ಅನುಯಾಯಿಗಳು ಆ ಹಿಂದೆ ಇದ್ದಂಥ ಸ್ಥಿತಿಯನ್ನು ಹೀಯಾಳಿಸಿರುವುದು ಕಂಡುಬರುತ್ತದೆ. ವಾಸ್ತವವಾಗಿ ಇವುಗಳ ಅಂಥಃಸ್ಥಿತಿಯನ್ನು ಅಧ್ಯಯನ ಮಾಡಿದಾಗ ಇವೆಲ್ಲಾ ಈ ಧಾರ್ಮಿಕ ಅನುಯಾಯಿಗಳು ಹೇಳುವಷ್ಟು ಪೊಳ್ಳಲ್ಲ ಎಂಬುದು ಗಮನಕ್ಕೆ ಬರುತ್ತದೆ. ಮೈಲಾರಲಿಂಗ ಸಹ ಇಂತಹ ಅನಾಧರಣಗೆ ಗುರಿಯಾದ ಒಂದು ಧಾರ್ಮಿಕ ವಿಷಯ ಎಂದೇ ನನಗನ್ನಿಸುತ್ತದೆ. ಆದುದರಿಂದ ಮೇಲೆ ಸೂಚಿಸಿರುವ ಹಿನ್ನೆಲೆಯಲ್ಲಿ ‘ದಕ್ಷಿಣ ಕರ್ನಾಟಕದಲ್ಲಿ ಮೈಲಾರಲಿಂಗ ಸಂಪ್ರದಾಯ”ವನ್ನು ನಾಲ್ಕು ಹಂತಗಳಲ್ಲಿ ಪರಿಶೀಲಿಸಲು ಯತ್ನಿಸಿದ್ದೇನೆ.
ಮೊದಲನೆಯ ಹಂತದಲ್ಲಿ ಆರ್ಯಪೂರ್ವ ಭಾರತೀಯ ಧರ್ಮ ಮತ್ತು ಸಮಾಜವನ್ನು ಕುರಿತಂತೆ ಇರುವ ಅಭಿಪ್ರಾಯಗಳನ್ನು ಪರಿಶೀಲಿಸಲಾಗಿದೆ. ಇಲ್ಲಿ ಗಮನಿಸಬೇಕಾದ ಅಂಶವೆಂದರೆ ಭಾರತೀಯವಾದ ಯಾವುದೇ ಅಧ್ಯಯನವನ್ನು ಆರ್ಯರು ಈ ದೇಶಕ್ಕೆ ವಲಸೆ ಬಂದ ಕಾಲವನ್ನೇ ಮಿತಿಯಾಗಿಟ್ಟುಕೊಂಡು ಮಾಡಿರುವುದು. ಆರ್ಯರು ಬರುವುದಕ್ಕೆ ಸಾವಿರಾರು ವರ್ಷಗಳಷ್ಟು ಹಿಂದೆಯೇ ಇಲ್ಲಿನ ಧಾರ್ಮಿಕ, ಸಾಮಾಜಿಕ ರೀತಿ ನೀತಿ ಏನು? ಎಂಬುದು ಅನೇಕ ವೇಳೆ ಪರಿಗಣನೆಗೆ ಬರದಲೇ ಹೋಗುವುದುಂಟು. ಆರ್ಯ ಧರ್ಮದ ಪ್ರಭಾವ ಮತ್ತು ಅದನ್ನು ಎತ್ತಿ ಹಿಡಿಯುವ ಭರದಲ್ಲಿ ಈ ದೇಶದ ಮೂಲಧರ್ಮ ಮತ್ತು ಸಂಸ್ಕೃತಿಯನ್ನು ಕಡೆಗಣಿಸಲಾಗಿದೆ. ಆದುದರಿಂದಲೇ ಆರ್ಯ ಸಂಸ್ಕೃತಿಯೇ ಭಾರತೀಯ ಸಂಸ್ಕೃತಿ, ಆರ್ಯ ಧರ್ಮವೇ ಭಾರತೀಯ ಧರ್ಮವೆಂಬ ನಂಬಿಕೆ ದೇಶದ ಒಳಗೂ ಹೊರಗೂ ದಟ್ಟವಾಗಿ ಬೆಳೆದುಕೊಂಡಿದೆ. ವಾಸ್ತವವಾಗಿ ಆರ್ಯರು ತಮ್ಮೆಲ್ಲಾ ವ್ಯವಹಾರಗಳನ್ನು ಸಂಸ್ಕೃತದಲ್ಲಿ ನಡೆಸಿದ್ದರಿಂದ ಅವರ ಧರ್ಮ, ಸಂಸ್ಕೃತಿಗಳು ಭಾರತದ ಮೂಲನಿವಾಸಿಗಳಿಗೆ ತಲುಪಲಿಲ್ಲ. ತಲುಪಿದ್ದೂ ಅಸಂಸ್ಕೃತವಾಗಿ ತಲುಪಿತು. ಈ ನಿಟ್ಟಿನಲ್ಲಿ ಇನ್ನು ಆಳವಾದ ಮತ್ತು ವ್ಯಾಪಕವಾದ ಅಧ್ಯಯನ ಆಗಬೇಕಾಗಿದೆ.
ಎರಡನೆಯ ಹಂತದಲ್ಲಿ ಕರ್ನಾಟಕದಲ್ಲಿ ನಡೆದ ಶೈವ ಮತ್ತು ವೀರಶೈವ ಸಂಘರ್ಷವನ್ನು ಕುರಿತು ಚರ್ಚಿಸಲಾಗಿದೆ. ಶಿವ ಎಂದೊಡನೆಯೇ ಅದನ್ನು ವೀರಶೈವ ಎನ್ನುವ ಭಾವನೆ ಈ ಹೊತ್ತು ಬೆಳೆದುನಿಂತಿದೆ. “ಕರ್ಣದಲ್ಲಿ ಜನಿಸಿದವರುಂಟೆ” ಎಂದು ಬಸವಣ್ಣನ ಬಗೆಗೆ ಅನೇಕ ಕಟ್ಟು ಕಥೆಗಳು ಹುಟ್ಟಿಕೊಂಡಿವೆ. ಶೈವಧರ್ಮದ ಮೂಲ ಕ್ರಿಸ್ತಪೂರ್ವ ಮತ್ತು ಆರ್ಯ ಪೂರ್ವಕ್ಕೆ ಹೋಗುತ್ತದೆ. ವೀರಶೈವ ಹನ್ನೆರಡನೆಯ ಶತಮಾನದಲ್ಲಿ ಶೈವದಿಂದಲೇ ಮೂಡಿದ ಟಿಸಿಲು. ಈ ಎರಡೂ ಶೈವ ಪಂಥಗಳು ಪರಸ್ಪರ ಘರ್ಷಣೆಗೆ ಇಳಿದ ಅನೇಕ ಸಂಗತಿಗಳಿವೆ. ಅಂಥವುಗಳ ಬಗೆಗೆ ಈ ಹಂತದಲ್ಲಿ ಚರ್ಚಿಸಲಾಗಿದೆ.
ಮೂರನೆಯ ಹಂತದಲ್ಲಿ ಮೈಲಾರಲಿಂಗನ ವ್ಯಾಪ್ತಿಯನ್ನು ಕುರಿತಂತೆ ವಿವೇಚಿಸಲಾಗಿದೆ. ಈ ದೇವತೆ ಕರ್ನಾಟಕಕ್ಕೆ ಮಾತ್ರ ಸೀಮಿತವಾದುದೆಂಬ ಅಭಿಪ್ರಾಯ ಕೆಲವು ವಿದ್ವಾಂಸರಲ್ಲಿದೆ. ಇನ್ನು ಕೆಲವರು ಮೈಲಾರ ಚಾರಿತ್ರಿಕ ವ್ಯಕ್ತಿಯೆಂದು ಅಭಿಪ್ರಾಯ ಪಟ್ಟಿದ್ದಾರೆ. ಈ ಎರಡೂ ಅಭಿಪ್ರಾಯಗಳು ಸರಿಯಲ್ಲ. ಮೈಲಾರ ಶೈವಧರ್ಮದ ಒಂದು ಅಂಗ ಮತ್ತು ಅತ್ಯಂತ ಪ್ರಾಚೀನವಾದುದು. ಭೈರವ ಪಂಥದಿಂದ ಯಾವುದೋ ಕಾರಣಕ್ಕೆ ಸಿಡಿದುದು ಎಂಬುದನ್ನು ಆಧಾರಗಳಿವೆ.
ನಾಲ್ಕನೆಯ ಹಂತದಲ್ಲಿ ಈಗ ದಕ್ಷಿಣ ಕರ್ನಾಟಕದಲ್ಲಿ ಆಚರಣೆಯಲ್ಲಿರುವ ಮೈಲಾರ ಸಂಪ್ರದಾಯಗಳನ್ನು ಪರಿಶೀಲಿಸಲಾಗಿದೆ. ಈಗ ಮೈಲಾರದೇವತೆ ಕುರುಬ ಜನಾಂಗದ ದೇವರು ಮಾತ್ರ ಎಂಬ ನಂಬಿಕೆಯಿದೆ. ಆದರೆ ಅನೇಕ ಕಡೆ ಇದು ಒಕ್ಕಲಿಗರ ಬ್ರಾಹ್ಮಣರ ದೇವತೆಯೂ ಆಗಿರುವುದು ಕಂಡುಬರುತ್ತದೆ. ಸಾಮಾನ್ಯವಾಗಿ ಎಲ್ಲಾ ಜನಾಂಗದವರೂ ಮೈಲಾರ ದೇವರ ಅಂಕಿತದಲ್ಲಿ ಹೆಸರಿಡುವುದು ಕಂಡುಬರುತ್ತದೆ. ಮೈಲಾರನಗೊರವರು ಈಗಲೂ ಇದ್ದಾರೆ. ಕೆಂಚ, ಚುಂಚರಿದ್ದಾರೆ. ಅವರ ಹೆಸರಿನ ಹಳ್ಳಿಗಳಿವೆ. ಈ ನಾಲ್ಕು ಹಂತದಲ್ಲಿ ನಾನು ಮೈಲಾರಲಿಂಗ ಸಂಪ್ರದಾಯವನ್ನು ಪರಿಶೀಲಿಸಿದ್ದೇನೆ.
ಜಗತ್ತಿನ ಅತ್ಯಂತ ಪ್ರಾಚೀನವಾದ ಜನಾಂಗ ಮತ್ತು ಸಂಸ್ಕೃತಿಗಳ ಇತಿಹಾಸ ಆರಂಭವನ್ನು ಕುರಿತಂತೆ ಅನೇಕ ಪ್ರಮುಖವಾದ ತೀರ್ಮಾನಗಳು ದೊರೆಯುತ್ತವೆ. ಮಾನವನ ವಿಕಾಸದ ಹಾದಿಯ ಅನೇಕ ಮಜಲುಗಳು ಇಂದಿಗೂ ಕಾಲಗರ್ಭದಿಂದ ಹೊರಗೆ ಬಂದಿಲ್ಲವೆಂಬುದು ಈ ಕ್ಷೇತ್ರದಲ್ಲಿ ಕೆಲಸ ಮಾಡಿದವರ ಅಭಿಪ್ರಾಯ. ಆದರೂ ಇತ್ತೀಚೆಗೆ ವಿದ್ವಾಂಸರು ನಡೆಸಿದ ಸಂಶೋಧನೆಗಳಿಂದ ಅನೇಕ ಕುತೂಹಲಕಾರಿಯೂ ಆಶ್ಚರ್ಯಕವೂ ಆದ ಸಂಗತಿಗಳು ಹೊರಬಿದ್ದಿವೆ. ಇತ್ತೀಚಿನವರೆಗೆ ನಾವು ಸರಿಯೆಂದು ನಂಬಿದ್ದ ಅನೇಕ ವಿದ್ವಾಂಸರ ಸಂಶೋಧನೆಗಳು ಈಗ ಸರಿಯಲ್ಲವೆಂದು ಕಂಡುಬರುತ್ತಿವೆ. ಪ್ರಪಂಚದ ಯಾವ ಭಾಗದಲ್ಲಿ ಮೊದಲು ನಾಗರಿಕತೆ ಉದಯಿಸಿತೆಂಬ ಬಗ್ಗೆಯೂ ಅನೇಕ ಭಿನ್ನಾಭಿಪ್ರಾಯಗಳಿವೆ. ಹಾಗೆಯೇ ಈ ಭೂಮಿಯಲ್ಲಿ ಹುಟ್ಟಿಕೊಂಡ ಧರ್ಮ ಸಂಸ್ಕೃತಿಗಳ ಬಗೆಗೆ ಕೂಡ ಇಂಥ ಅಭಿಪ್ರಾಯಗಳಿವೆ. ಈ ಹಿನ್ನೆಲೆಯಲ್ಲಿ ಭಾರತ ಅತ್ಯಂತ ಪ್ರಾಚೀನ ನಾಗರಿಕತೆಯನ್ನು ಹೊಂದಿದ್ದ ಬಗೆಗೆ ಆಧಾರಗಳು ದೊರೆಯುತ್ತವೆ. “Indias Recorded Civilisation is one of the longest in the course of world History and it’s Mythology spans the whole of that Period and more. For some periods, Indeed, Since Hindu Scholarship Traditionaly has little interest in History as such mythology and sacred lore constitute the sole record and the changes that may be noted in such traditional materials are thus vitaclues to our knowledge of social and political changes”[1] ಮೇಲಿನ ಹೇಳಿಕೆಯ ಹಿನ್ನೆಲೆಯಲ್ಲಿ ಪರಿಶೀಲಿಸುವಾಗ ಭಾರತೀಯ ಜನಜೀವನದ ಅತ್ಯಂತ ಪ್ರಾಚೀನ ರೀತಿನೀತಿಗಳ ಬಗೆಗೆ ತಿಳಿಯಬೇಕಾದ ಸಂಗತಿಗಳಿವೆ ಎಂಬುದರ ಅರಿವಾಗುತ್ತದೆ. ಈ ಬಗೆಗೆ ಕೆಲಸ ಮಾಡಿದವರೆಲ್ಲಾ ಈ ದೇಶದ ಮೂಲ ಜನರ ಜೀವನ ಸಂಸ್ಕೃತಿಗಳತ್ತ ತಿರುಗಿಯೂ ನೋಡದೆ ರಾಜಸ್ಥಾನಗಳ ಮತ್ತು ನಗರದ ಉತ್ತಮರ ಜೀವನ ಕ್ರಮಗಳೇ ಈ ದೇಶದ ಸಂಸ್ಕೃತಿ ಎಂಬಂತೆ ಭಾವಿಸಿದುದು ತಮ್ಮದನ್ನು ಮೇಲೆಂದು ಪ್ರತಿಪಾದಿಸುವ ನೆಪದಲ್ಲಿ ಪ್ರಧಾನವಾದುದನ್ನೇ ಮೂಲೆಗೊತ್ತುತ್ತಾ ನಡೆದರು. ತಮಗೆ ಸರಿಯಾಗಿ ಕಾಣದುದನ್ನು ತಿದ್ದಿಯೂ ಬರೆದುದನ್ನು ನಿಚ್ಚಳವಾಗಿಯೇ ಗುರುತಿಸಬಹುದು. ನಮ್ಮ ಯಾವುದೇ ಧರ್ಮ, ಸಂಸ್ಕೃತಿಯ ಬಗೆಗೆ ವಿವೇಚಿಸುವಾಗ ಜನಪದ ಹಿನ್ನೆಲೆಯಲ್ಲಿ ಪರಿಶೀಲಿಸಬೇಕಾಗುತ್ತದ. ಎ ಆಗಮಾತ್ರ ಈ ದೇಶದ ನಿಜವಾದ ಸಂಸ್ಕೃತಿಯ, ಧರ್ಮದ, ನಾಗರಿಕತೆಯ ಮೂಲ ಮತ್ತು ಬೆಳವಣಿಗೆಯ ಬಗೆಗಿನ ಸ್ಪಷ್ಟಚಿತ್ರ ದೊರೆಯಬಹುದು.
ಭಾರತೀಯ ಸಾಮಾಜಿಕ ಮತ್ತು ಸಾಂಸ್ಕೃತಿಕ ಇತಿಹಾಸವನ್ನು ಆರ್ಯರು ಭಾರತಕ್ಕೆ ವಲಸೆ ಬಂದನಂತರದ ಕಾಲವನ್ನು ಮಿತಿಯಾಗಿಟ್ಟುಕೊಂಡೇ ಈ ಬಗೆಗಿನ ಬಹುತೇಕ ಅಧ್ಯಯನ ನಡೆದಿರುವುದು ಕಂಡುಬರುತ್ತದೆ. ಇದಕ್ಕೆ ಪ್ರಾಯಃ ಎರಡು ಕಾರಣಗಳು ಪ್ರಭಾವ ಬೀರಿದವೆಂದು ಕಾಣುತ್ತದೆ. ಒಂದು ಈ ಬಗ್ಗೆ ಕೆಲಸ ಮಾಡಿದ ಭಾರತೀಯ ವಿದ್ವಾಸರೆಲ್ಲ ಆರ್ಯ ಸಂಸ್ಕೃತಿಯನ್ನೇ ಭಾರತೀಯ ಸಂಸ್ಕೃತಿ ಎಂದು ತಪ್ಪು ತಿಳಿದುದು. ಮತ್ತೊಂದು ಇವರೆಲ್ಲಾ ಆರ್ಯ ಸಂಸ್ಕೃತಿಯವರೇ ಆಗಿದ್ದು, ಮೂಲ ಭಾರತೀಯ ಸಂಸ್ಕೃತಿಯನ್ನು ಅನಾದರದಿಂದ ಕಂಡದ್ದು. ಆದರೆ ಮುಂದೆ ಈ ದಿಸೆಯಲ್ಲಿ ಅಧ್ಯಯನ ಮತ್ತು ಸಂಶೋಧನೆಗಳನ್ನು ಕೈಗೊಂಡ ಪಾಶ್ಚಾತ್ಯ ವಿದ್ವಾಂಸರುಗಳು ಮತ್ತು ಅದೇ ರೀತಿಯ ಶಿಕ್ಷಣ ಪಡೆದ ಕೆಲವು ಮಂದಿ ಭಾರತೀಯ ವಿದ್ವಾಂಸರು ಈ ದಿಸೆಯಲ್ಲಿ ಮಹತ್ತರವಾದ ಕೆಲಸ ಮಾಡಿದರು. ಇದರಿಂದ ಆರ್ಯರು ಬರುವುದಕ್ಕಿಂತ ಶತಶತಮಾನಗಳಷ್ಟು ಹಿಂದೆಯೇ ಭಾರತದಲ್ಲಿ ಒಂದು ಮಹಾನ್‌ ಸಂಸ್ಕೃತಿ ತನ್ನ ಉತ್ತುಂಗತೆಯನ್ನು ತಲುಪಿತ್ತು. ಆ ಸಂಸ್ಕೃತಿ ಆ ಜನಾಂಗ ಯಾವುದೆಂದರೆ “the Dravidian peoples, who spread in to almost every part of India and Srilanka, Were a Mixture of Native Population of India and proto Dravidians, who seem to have entered India in waves from about 4000 to 2500 BC. They interoduced a Neolithic village culture based on agriculture.”[2] ಆರ್ಯರು ಭಾರತಕ್ಕೆ ಬಂದ ಕಾಲವನ್ನು ನಾಲ್ಕರಿಂದ ಐದು ಸಾವಿರ ವರ್ಷಗಳೆಂದು ಪರಿಗಣಿಸಲಾಗಿದೆ. ಮೇಲಿನ ಹೇಳಿಕೆ ಅದಕ್ಕೂ ಎರಡು ಸಾವಿರಗಳಷ್ಟು ಹಿಂದೆಯೇ ಭಾರತ ವ್ಯವಸಾಯ ಪ್ರಧಾನವಾದ ಗ್ರಾಮ ಸಂಸ್ಕೃತಿಯ ನಾಡಾಗಿತ್ತೆಂಬುದನ್ನು ಪ್ರತಿಪಾದಿಸುತ್ತದೆ. ಇಂದಿಗೂ ಭಾರತವನ್ನು ಕುರಿತಂತೆ ಈ ಮಾತು ಸತ್ಯವೆಂಬುದನ್ನು ಕಾಣಬಹುದು. ಇಂದಿಗೂ ವಿದ್ವಾಂಸರು ಈ ದೇಶದ ಶೇಕಡ ಎಂಭತ್ತು ಮಂದಿಯ ಸಂಸ್ಕೃತಿಯನ್ನು ಮರೆತು ಕೇವಲ ನಗರದ ಅಥವಾ ಆರ್ಯ ಪ್ರಭಾವದ ಸಂಸ್ಕೃತಿಯೇ ನಿಜವಾದ ಭಾರತೀಯ ಸಂಸ್ಕೃತಿ ಎಂದು ಹೇಳುವ ಮತ್ತು ಬರೆದಿರುವ ಬಹಿರಂಗ ತಪ್ಪು ಮಾಡುತ್ತಿದ್ದಾರೆಂದರೆ ನಿಜಕ್ಕೂ ಆಶ್ಚರ್ಯವಾಗುತ್ತದೆ.
ಆರ್ಯರು ಬರುವ ಹೊತ್ತಿಗೆ ಭಾರತೀಯ ಸಮಾಜ ತನ್ನೆಲ್ಲಾ ಅಂಗಗಳಲ್ಲಿಯೂ ಉತ್ತುಂಗತೆಯನ್ನು ಮುಟ್ಟಿದ್ದಿತು. ಅನೇಕ ಸುಪ್ರಸಿದ್ಧ ರಾಜರು ಮತ್ತು ರಾಜಧಾನಿಗಳು ನಿರ್ಮಾಣವಾಗಿದ್ದುದಲ್ಲದೆ ಆಡಳಿತ ಒಂದು ವ್ಯವಸ್ಥಿತ ರೂಪ ಮುಟ್ಟಿತ್ತು. ರಾಜಸ್ಥಾನಗಳಲ್ಲಿ ಭಾರತೀಯ ಸಂಸ್ಕೃತಿ, ಕಲೆ, ಸಾಹಿತ್ಯಗಳು ಮೆರೆಯುತ್ತಿದ್ದವು. ಉದಾಹರಣೆ “Great cities such as mohenjodaro, Harappa and Kalibangan in India Rose during the third millennium BC and reached the Height of their considerable material culture”[3] ಎಂಬ ಹೇಳಿಕೆಯನ್ನು ಗಮನಿಸಬೇಕು. ಈ ಸಂಸ್ಕೃತಿಯ ಅಂತಿಮ ಘಟ್ಟವನ್ನು ಸುಮಾರು ಕ್ರಿ. ಪೂ. ೨೧೫೦ ರಿಂದ ಕ್ರಿ. ಪೂ. ೧೭೫೦ ಎಂದು ವಿದ್ವಾಂಸರು ಅಭಿಪ್ರಾಯ ಪಟ್ಟಿದ್ದಾರೆ. ಇದರೊಂದಿಗೆ ಕ್ರಿ. ಪೂ. ದಿಂದ ಭಾರತಕ್ಕೆ ಬಂದ ಪ್ರವಾಸಿಗರು ಈ ಸಮಾಜ ಮತ್ತು ಅದರ ರೀತಿ ನೀತಿಗಳನ್ನು ಕುರಿತಂತೆ ಹೇಳಿರುವ ಸಂಗತಿಗಳನ್ನು ಗಮನಿಸಬೇಕು. ಕ್ರಿ. ಪೂ. ೩೦೦ ರಲ್ಲಿ ಭಾರತಕ್ಕೆ ಬಂದ ಮೆಗಾಸ್ತನೀಸ್‌ ಇಲ್ಲಿನ ಸಮಾಜ ವ್ಯವಸ್ಥೆಯನ್ನು ಕುರಿತಂತೆ “ಇಂಡಿಯಾದಲ್ಲಿರುವ ಜನರನ್ನು ಏಳು ಪಂಗಡಗಳಾಗಿ ವಿಂಗಡಿಸಿದ್ದಾರೆ. ತತ್ವಜ್ಞಾನಿಗಳಾದವರೆಲ್ಲ ಸೇರಿ ಒಂದು ಪಂಗಡ. ಎರಡನೆಯ ಪಂಗಡ ಬೇಸಾಯಗಾರರ ಪಂಗಡ ಇರುವ ಸಂಖ್ಯೆ ಉಳಿದೆಲ್ಲರಿಗಿಂತ ಹೆಚ್ಚು ಮೂರನೆಯ ಪಂಗಡಕ್ಕೆ ಸೇರಿದವರು. ಪಶುಪಾಲನೆ ಮತ್ತು ಕುರಿಸಾಕುವುದರಲ್ಲಿ ತೊಡಗಿರುವ ಜನ. ನಾಲ್ಕನೆಯ ಪಂಗಡದವರು. ಕೈಗಾರಿಕೆಯಲ್ಲಿ ತೊಡಗಿರುವ ಜನ. ಸೈನಿಕ ವೃತ್ತಿಯಲ್ಲಿರುವವರು ಐದನೆಯ ಪಂಗಡಕ್ಕೆ ಸೇರಿದವರು. ಆರನೆಯ ಪಂಗಡಕ್ಕೆ ರಾಜರು ಸೇರುತ್ತಾರೆ. ಏಳನೆಯ ಪಂಗಡಕ್ಕೆ ಅಧಿಕಾರವರ್ಗದವರು ಸೇರುತ್ತಾರೆ” ಎಂದು ಹೇಳಿದ್ದಾನೆ. ಇದರಿಂದ ಮೆಗಾಸ್ತನೀಸನ ಕಾಲಕ್ಕೆ ಆರ್ಯರು ಮತ್ತು ಅವರ ಸಂಸ್ಕೃತಿ ಪ್ರಬಲವಾಗಿರಲಿಲ್ಲವೆಂದು ತಿಳಿಯಲು ಅವಕಾಶವಿದೆ. ಯಾವುದೇ ಮೂಲ ಸಂಸ್ಕೃತಿಯನ್ನು ಹೊರಗಿನಿಂದ ಬಂದಂಥ ಸಂಸ್ಕೃತಿಯೊಂದು ತುಳಿದು ಮೇಲೆ ಬರಲು ಶತಮಾನಗಳೇ ಬೇಕಾಗುತ್ತದೆ. ಇದರಿಂದ ಮೇಗಾಸ್ತನೀಸ್‌ನ ಕಾಲಕ್ಕೆ ಆರ್ಯ ಸಂಸ್ಕೃತಿಯಾಗಲಿ, ವರ್ಣಧರ್ಮ ಪದ್ಧತಿಯಾಗಲಿ ಜಾರಿಯಲ್ಲಿದ್ದಂತೆ ಕಾಣುವುದಿಲ್ಲ.
ಆರ್ಯರು ಭಾರತೀಯ ರಾಜರನ್ನು ಕ್ರಮೇಣವಾಗಿ ತಮ್ಮ ಹತೋಟಿಗೆ ತೆಗೆದುಕೊಂಡರು ಇದಕ್ಕಾಗಿ ಅವರು ಅನೇಕ ಕಥೆಗಳನ್ನು ಕಟ್ಟಿದಂತೆ ಕಾಣುತ್ತದೆ. “Cast was first evolved in the late epic of Brahiamanic age, About 800 to 500 B. C. as the Aryans expanded over northem India and found it necessary to integrate majority India genous population in to their social frame work, and itseems from evidence in the great Epics composed in that period. That at first change of cast was possible.”[4] ಇದರಿಂದ ಆರ್ಯರು ತಮ್ಮ ಉತ್ತಮಿಕೆಯನ್ನು ಶಾಶ್ವತಗೊಳಿಸಲು ನಿರೂಪಿಸಿದ ವರ್ಣ ಪದ್ಧತಿ ಮತ್ತು ಮಹಾಕಾವ್ಯಗಳು ರಾಮಾಯಣ, ಮಹಾಭಾರತ ಇತ್ಯಾದಿಗಳು ಹುಟ್ಟಿಕೊಂಡಂತೆ ಕಾಣುತ್ತದೆ. ಪ್ರಾಯಃ ಇದೇ ಕಾರಣದಿಂದಾಗಿ ಮೆಗಾಸ್ತನೀಸ್‌ ವರ್ಣ ವ್ಯವಸ್ಥೆಯ ಬಗ್ಗೆಯಾಗಲಿ, ರಾಮಾಯಣ ಮಹಾಭಾರತಗಳ ಬಗ್ಗೆಯಾಗಲಿ ಏನನ್ನೂ ಹೇಳಿಲ್ಲ. ಏಕೆಂದರೆ ಕ್ರಿ. ಪೂ. ೮೦೦ರಲ್ಲಿ ರೂಪಿತವಾದ ಇವುಗಳು ಕ್ರಿ. ಪೂ. ೩೦೦ರಲ್ಲಿ ಇನ್ನು ಜನರನ್ನು ತಲುಪಿರಲೇ ಇಲ್ಲ. ಮುಂದೆ ಆರನೆಯ ಸ್ಥಾನದಲ್ಲಿದ್ದ ರಾಜರನ್ನು ಎರಡನೆಯ ಸ್ಥಾನಕ್ಕೆ ಏರಿಸಿ ಅವರಿಗೆ ಸೂರ್ಯ, ಚಂದ್ರಾದಿ ವಂಶಗಳನ್ನು ಹುಟ್ಟುಹಾಕಿ ಅವರನ್ನು ಆರ್ಯರು ತಮ್ಮ ವಲಯಕ್ಕೆ ಆಕರ್ಷಿಸಿ ಹಿಡಿದುಕೊಂಡರೆಂದು ಕಾಣುತ್ತದೆ. ವರ್ಣಧರ್ಮವನ್ನು ಮತ್ತು ಆರ್ಯರ ರೀತಿ ನೀತಿಗಳನ್ನು ಹೇರಲಾಯಿತು. ಮುಂದೆ ಆಳವೂ, ಅಗಲವೂ ಆದ ಕಂದರಗಳನ್ನೇ ನಿರ್ಮಿಸಲಾಯಿತು. ನಿರ್ಬಂಧ ವಿಧಿಸಲಾಯಿತು. ಇದರಿಂದಾಗ ಭಾರತೀಯ ಮೂಲದ ಎಲ್ಲವನ್ನು ಮತ್ತೆ ತಲೆಯೆತ್ತದಂತೆ ಮಾಡಲಾಯಿತು.
ಮೆಗಾಸ್ತನೀಸ್‌ನ ಹೇಳಿಕೆಯನ್ನು ಆಡಳಿತದ ದೃಷ್ಟಿಯಿಂದ ಮಾಡಿದ ವಿಂಗಡಣೆ ಎಂದು ಕೆಲವರು ವಿದ್ವಾಂಸರು ಅಭಿಪ್ರಾಯಪಡುತ್ತಾರೆ. ಆದರೆ ಮೆಗಾಸ್ತನೀಸನೆ “ಈ ರೀತಿ ಇಂಡಿಯಾ ದೇಶದ ಸಮಾಜವನ್ನು ಏಳು ಭಾಗವಾಗಿ ವಿಂಗಡಿಸಲಾಗಿದೆ. ಅಂತರ್ಪಂಗಡ ವಿವಾಹವಿಲ್ಲ. ಒಂದು ಪಂಗಡದವರು ತನ್ನ ವೃತ್ತಿಯನ್ನು ಬಿಟ್ಟು ಬೇರೊಂದು ವೃತ್ತಿಯನ್ನು ಅನುಸರಿಸುವಂತಿಲ್ಲ” ಎಂದು ಹೇಳಿರುವುದನ್ನು ಗಮನಿಸಬೇಕು. ಈ ಮೂಲಕ ಆಗಿನ ಸಮಾಜದ ಜಾತಿ ಪದ್ಧತಿಯನ್ನು ಆತನು ಸ್ಪಷ್ಟವಾಗಿ ಹೇಳಿದ್ದಾನೆಂಬುದನ್ನು ಕಾಣಬಹುದು. ಯಾಕೆಂದರೆ ಜಾತಿಗಳು ಅನ್ನುವುದಕ್ಕಿಂತ ಜನಾಂಗಗಳು ವೃತ್ತಿಯ ಆಧಾರದಿಂದ ರೂಪಿತವಾದುವೆಂಬುದಂತು ಸ್ಪಷ್ಟ. ಆದುದರಿಂದ ಆರ್ಯರು ಜಾರಿಗೆ ತಂದ ವರ್ಣಧರ್ಮ ಆಗಿನ ಭಾರತೀಯ ಸಮಾಜ ವ್ಯವಸ್ಥೆಯನ್ನು ಬೇಧಿಸಿ ತನ್ನ ಸ್ಥಾನಗಳಿಸಿಕೊಳ್ಳಲು ಶತಮಾನಗಳೇ ಹಿಡಿದವು. ರಾಜ ಮಹಾರಾಜನನ್ನು ತಮ್ಮ ಹತೋಟಿಗೆ ತೆಗೆದುಕೊಂಡ ನಂತರ, ಪೌರೋಹಿತ್ಯ ತನ್ನ ಹಿಡಿತವನ್ನು ಜನತೆಯ ಮೇಲೆ ಬಿಗಿಪಡಿಸಿದಂತೆಲ್ಲಾ ವರ್ಣಧರ್ಮ ಪ್ರಬಲವಾಗತೊಡಗಿರುವುದು ಕಂಡುಬರುತ್ತದೆ. “The rigidity and complexcity of the caste structure it developed later seems almost entitrely Due to Brahmin influence, and through it Brahmins maintained by right of Birth a position as the highest caste not a brahims at any time were priests, but nevertheless Brahmins imposed doctorine held that each Brahmin had to maintain the purity of the cast as a whole and contact with the lower castes”[5] ಮೇಲಿನ ಹೇಳಿಕೆ ಭಾರತೀಯ ಸಮಾಜ ವ್ಯವಸ್ಥೆಯಲ್ಲಿ ಮೇಲು ಕೀಳುಗಳ ತಾರತಮ್ಯವನ್ನುಂಟು ಮಾಡಿತು ಮತ್ತು ಅದು ಹೇಗೆ ಜಾತಿಯಾಗಿ ಪರಿಣಮಿಸಿತು ಎಂಬುದನ್ನು ತೋರಿಸುತ್ತದೆ. ವೃತ್ತಿಯ ಆಧಾರದಿಂದ ನಿರ್ಧಾರಿತವಾಗುತ್ತಿದ್ದ ಜನಾಂಗ ಅಥವಾ ಜಾತಿ ಹುಟ್ಟಿನ ಆಧಾರದಿಂದ ನಿರ್ಧರಿತವಾಯಿತು. ಇದಕ್ಕೆ ಕಾರಣ ಬ್ರಾಹ್ಮಣರಿಗೆ ಅರಮನೆಗಳಲ್ಲಿ ದೊರೆತ ಸಕಲ ಸೌಲಭ್ಯಗಳು ಮತ್ತು ಸಮಾಜದಲ್ಲಿ ಸ್ಥಾನ ಮಾನಗಳು. ಅನಾಯಾಸವಾಗಿ ದೊರೆತ ಇವುಗಳು ತಮ್ಮ ಮಕ್ಕಳಿಗೆ ಇರಲಿ ಎಂದು ಯಾರುತಾನೆ ಅಪೇಕ್ಷಿಸುವುದಿಲ್ಲ. ಆದುದರಿಂದ ಮುಂದೆ ವೇದವನ್ನೋದುವವನ ಮಗ ಅವನು ಅದನ್ನು ಓದಲಿ ಬಿಡಲಿ ಬ್ರಾಹ್ಮಣನಾದ. ಅರಮನೆಯ ಸವಲತ್ತುಗಳಿಗೆ, ಸಮಾಜದ ಸ್ಥಾನ ಮಾನಗಳಿಗೆ ಹಕ್ಕುದಾರನಾದ. ಹೊಲ ಉಳುವವನ ಮಗ ವೇದವನೋದಿದರೂ ಒಕ್ಕಲಿಗನೇ ಆದ. ಇದು ಪಾವಿತ್ರ್ಯತೆಗಿಂತ ಅನುಕೂಲಗಳಿಗಾಗಿ ರೂಪಿತವಾದುದು. ಇದರ ರುಚಿ ಹತ್ತಿದಂತೆಲ್ಲಾ ಜಾತಿಯ ಬೇಲಿ ಬಲವಾಗುತ್ತಾ ನಡೆಯಿತು.
ಕ್ರಿ. ಪೂ. ೩೦೦ ರಿಂದ ಕ್ರಿ.ಶ. ೬೦೦ರವರೆಗೆ ಯಾವ ಪ್ರವಾಸಿಯೂ ವರ್ಣಧರ್ಮದ ವಿಚಾರವನ್ನಾಗಲಿ, ರಾಮಾಯಣ ಮಹಾಭಾರತಗಳ ವಿಷಯವನ್ನಾಗಲಿ ಉಲ್ಲೇಖಿಸಿಲ್ಲ. ಕ್ಷತ್ರೀಯರು ಒಂದು ಜನಾಂಗವಾದ ಬಗ್ಗೆ ತಂದೆಯಿಂದ ಮಗನಿಗೆ ಅಧಿಕಾರ ಬರುವ ಪದ್ಧತಿಯನ್ನು ಕೂಡ ಉಲ್ಲೇಖಿಸಿಲ್ಲ. ಪುರೋಹಿತ, ಶ್ರಮಣ ಎಂಬ ಮಾತುಗಳು ಬಂದರೂ ಅವು ವೃತ್ತಿ ಅಥವಾ ಧರ್ಮ ಸೂಚಕವೇ ವಿನಃ ಜಾತಿಸೂಚಿಕವಲ್ಲ. ಮೆಗಾಸ್ತಣಿಸನ ನಂತರ ಸರಿಸುಮಾರು ಸಾವಿರ ವರ್ಷಗಳ ಮೇಲೆ ಬಂದ ಹುಯೆನ್‌ತ್ಸಾಂಗ್‌ ಮೊಟ್ಟಮೊದಲಿಗೆ ವರ್ಣ ಧರ್ಮವನ್ನು ಹೇಳಿ ತಂದೆಯಿಂದ ಮಗನಿಗೆ ಅಧಿಕಾರ ಬರುವ ಸಂಪ್ರದಾಯವನ್ನು ಉಲ್ಲೇಖಿಸುತ್ತಾನೆ. ಕ್ರಿಸ್ತಪೂರ್ವದಲ್ಲಿಯೇ ಭಾರತಕ್ಕೆ ಬಂದ ಸ್ಟ್ರಾಬೋಯೆಂಬ ಪ್ರವಾಸಿ “ರಾಜನನ್ನು ಜನಗಳು ಚುನಾಯಿಸುತ್ತಾರೆ. ರಾಜನಾದ ಮೇಲೆ ಅವನಿಗೆ ಮಕ್ಕಾದರೆ ಸಿಂಹಾಸವನ್ನು ತೊರೆಯಬೇಕಾಗುತ್ತದೆ. ಸಿಂಹಾಸನ ವಂಶಪಾರಂಪರ್ಯವಾಗಿರಬಾರದೆಂಬುದೇ ಇದರ ಉದ್ದೇಶ”[6] ಎಂದು ಹೇಳಿದ್ದಾನೆ. ಇದರಿಂದ ರಾಜತ್ವ ಹುಟ್ಟಿನಿಂದ ಬರುತ್ತಿರಲಿಲ್ಲ ಎಂಬುದು ಸ್ಪಷ್ಟವಾಗುತ್ತದೆ. ಹಾಗಾದರೆ ರಾಜನನ್ನು ಅರಿಸುವ ಪದ್ಧತಿ ಹೇಗಿತ್ತು? ಸ್ಟ್ರಾಬೋನ ನಂತರ ಬಂದ ಪ್ಲಿನಿ ಎಂಬ ಪ್ರವಾಸಿ “ಅತ್ಯಂತ ಸುಂದರನಾದವನು ಮಾತ್ರ ರಾಜನಾಗಲು ಅರ್ಹ ಎರಡು ತಿಂಗಳ ಮಗುವಾಗಿರುವಾಗಲೇ ಮಗುವನ್ನು ಪರೀಕ್ಷಿಸಿ ಅದು ಸುಂದರವಾಗಿರುವುದೇ ಇಲ್ಲವೆ ಎಂದು ನಿರ್ಧರಿಸುತ್ತಾರೆ. ಸುಂದರವಾದ ಮಗು ರಾಜನಾಗಲು ಅರ್ಹವೆನಿಸುತ್ತದೆ”[7] ಎಂದು ಹೇಳಿದ್ದಾನೆ. ಇದರಿಂದ ಆರ್ಯರು ವರ್ಣಧರ್ಮ, ಜಾತಿ ಪದ್ಧತಿಗಳನ್ನು ಹುಟ್ಟು ಹಾಕುವವರೆಗೆ ಜನರೇ ರಾಜನ್ನು ಆರಿಸುತ್ತಿದ್ದರೆಂಬುದನ್ನು ಗೊತ್ತಾಗುತ್ತದೆ. ಕ್ರಿ.ಶ. ಎರಡನೆಯ ಶತಮಾನದಲ್ಲಿ ಬಂದ ಬಡ್ಡೆಸನೆಸ್‌ ಎಂಬ ಪ್ರವಾಸಿ “ಇಂಡಿಯಾ ದೇಶದ ಯಾವ ಪಂಥದವರಾದರೂ ಶ್ರಮಣರಾಗಬಹುದು. ಇವರಲ್ಲಿ ಎರಡು ಗುಂಪುಗಳಿವೆ. ಬ್ರಕಮನರು ಮತ್ತು ಶ್ರಮಣರೆಂದು”[8] ಎಂದು ಹೇಳಿದ್ದಾನೆ. ಪ್ರವಾಸಿಗರ ಈ ಉಲ್ಲೇಖಗಳು ಭಾರತದಲ್ಲಿ ಜಾತಿ ಪದ್ಧತಿ ಇಲ್ಲದಿರುವುದನ್ನು ವೃತ್ತಿಗುಂಪುಗಳಾಗಿದ್ದುದನ್ನು ತಿಳಿಸುತ್ತದೆ.
ಕ್ರಿ.ಶ. ಆರನೆಯ ಶತಮಾನದಲ್ಲಿ ಭಾರತಕ್ಕೆ ಬಂದ ಹುಯೆನ್‌ತ್ಸಾಂಗ್‌ ಮೊಟ್ಟಮೊದಲ ಬಾರಿಗೆ” ಜನರಲ್ಲಿ ನಾಲ್ಕು ವರ್ಗಬೇದಗಳಿವೆ. ಮೊದಲನೆಯ ವರ್ಗಕ್ಕೆ ಸೇರಿದವರು ಬ್ರಾಹ್ಮಣರು ಎರಡನೆಯವರು ಅಳರಸರು ಮೂರನೆಯ ವರ್ಗಕ್ಕೆ ಸೇರಿದವರು ವೈಶ್ಯರು ಅಥವಾ ವರ್ತಕರು. ನಾಲ್ಕನೆಯ ವರ್ಗಕ್ಕೆ ಸೇರಿದವರು ಶೂದ್ರರು ಅಥವಾ ಬೇಸಾಯಗಾರರು”[9] ಅತ್ಯಂತ ಮುಕ್ತವಾಗಿದ್ದ ಭಾರತೀಯ ಜನ ಸಮುದಾಯವನ್ನು ಜಾತಿಗಳ ಬೇಲಿಯೊಳಗೆ ಎಳೆಯುವುದೇನೂ ಅಷ್ಟು ಸುಲಭದ ಕೆಲಸವಾಗಿರಲಿಲ್ಲ. ಎಂಬುದು ಮೆಗಾಸ್ತನೀಸ್‌ ಮತ್ತು ಹುಯೆನ್‌ತ್ಸಾಂಗ್‌ರ ಮಧ್ಯದ ಒಂದು ಸಾವಿರ ವರ್ಷದ ಸಂಘರ್ಷ ತಿಳಿಸುತ್ತದೆ. ಆರ್ಯರು ರಾಜಸ್ಥಾನಗಳಲ್ಲಿ ಬೇರೂರಿ ರಾಜರನ್ನು ತಮ್ಮ ಹತೋಟಿಗೆ ತೆಗೆದುಕೊಂಡ ನಂತರ ಭಾರತದ ಮೂಲನಿವಾಸಿಗಳು ಶೂದ್ರರೆನಿಸಿಕೊಂಡು ಗ್ರಾಮಾಂತರಗಳಿಗೆ ಸರಿಯಬೇಕಾಯಿತು. ಅವರ ದೇವರು ದಿಂಡರುಗಳನ್ನೆಲ್ಲಾ ಅನಾಗರಿಕವೆಂದು ಕರೆದು, ಕರೆದು ತಮ್ಮ ಮೂಗಿನ ನೇರಕ್ಕೆ ತಾವು ರೂಪಿಸಿದವುಗಳನ್ನು ಬಹುಸಂಖ್ಯಾತರ ಮೇಲೆ ಹೇರಲಾಯಿತು. ವಂಶಪರಂಪರೆಯ ಸವಲತ್ತುಗಳನ್ನು ಅನುಭವಿಸಿದವರ ಹಿಡಿತ ಬಿಗಿಯಾಗುತ್ತಾ ನಡೆಯಿತು. Because this happened under guidance of the hereditary class of priests and philosophers the Brahmins it reinforced the status of the priests stressing the value of their prerogative the performance of sacrifice in menso relation with the god ವಂಶಪರಂಪರೆಯನ್ನು ಪ್ರತಿಪಾದಿಸುವ ಪುರೋಹಿತರ ಕಪಿಮುಷ್ಟಿಯಲ್ಲಿ ಭಾರತೀಯ ಸಮಾಜ ಸಿಕ್ಕಿ ಹಾಕಿಕೊಂಡಿದೆ ಎಂಬುದಕ್ಕೆ ಮೇಲಿನ ಮಾತುಗಳು ಸಾಕ್ಷಿ. ಇದರಿಂದಾಗಿ ಜಾತಿಯ ಸಮಸ್ಯೆಗಳೊಂದಿಗೆ ಧರ್ಮ ಸಮಸ್ಯೆಗಳು ಸಂಕುಚಿತಗೊಂಡು ಕಿಲುಬು ಹತ್ತಿದವು. ನಿಸರ್ಗವನ್ನೇ ದೇವರೆಂದು ನಂಬಿದ್ದ ಜನರಿಗೆ ನೂರಾರು ದೇವರುಗಳನ್ನು ತೋರಿಸಿ ಅವುಗಳನ್ನು ಅವರ ಮೇಲೆ ಛೂ ಬಿಡಲಾಯಿತು.
ಭಾರತೀಯ ಭಾಷೆ ಸಂಸ್ಕೃತಿ ಮತ್ತು ಕಲೆಗಳು ರಾಜಾಶ್ರಯ ತಪ್ಪಿದ ಮೇಲೆ ಗ್ರಾಮಾಂತರದ ಜನರನ್ನೇ ಆಶ್ರಯಿಸಬೇಕಾಗಿ ಬಂದಿತು. ಅದೇ ಇಂದಿಗೂ ಜನರ ಹೃದಯದಲ್ಲಿ ಉಳಿದುಕೊಂಡು ಬಂದಿದೆ. ಭಾರತೀಯ ಜಾನಪದ ಧರ್ಮವಾಗಲಿ ಸಂಸ್ಕೃತಿಯಾಗಲಿ ಆ ಜನರ ಹುಟ್ಟು ಮತ್ತು ಬೆಳವಣಿಗೆಯೊಂದಿಗೆ ಬೆರೆತುಕೊಂಡೇ ಬಂದಂಥವು. ಆದುದರಿಂದಲೇ ಎಷ್ಟೆಎಷ್ಟೋ ವಿದೇಶಿ ಸಂಸ್ಕೃತಿಗಳ ಧಾಳಿಯನ್ನೆದುರಿಸಿಯೂ ಅವು ಉಳಿದುಕೊಂಡಿರುವುದು. ಇಲ್ಲಿನ ಜನಾಂಗಗಳ ಮೂಲವನ್ನು ಕೆಲವು ವಿದ್ವಾಂಸರು ಹೊರಗೆ ಅರಸಲು ಯತ್ನಿಸುವುದುಂಟು. ಇದು ಸರಿಯಲ್ಲ ಏಕೆಂದರೆ “ಇಂಡಿಯಾ ದೇಶವನ್ನು ಗಮನಿಸಿದರೆ ಇದು ಬಹು ವಿಶಾಲವಾದ ದೇಶ. ಇಲ್ಲಿರುವ ಜನರು ವಿವಿಧ ಬುಡಕಟ್ಟುಗಳಿಗೆ ಸೇರಿದವರು. ಈ ಬುಡಕಟ್ಟುಗಳು ಎಲ್ಲಾ ಸೇರಿ ನೂರಹದಿನೆಂಟು ಆಗುತ್ತವೆ. ಈ ಬುಡಕಟ್ಟುಗಳಲ್ಲಿ ಒಂದಾದರೂ ಪರದೇಶಿಯ ಮೂಲಕ್ಕೆ ಸೇರದೆ ಎಲ್ಲವೂ ಸ್ಥಳ ಜನ್ಯವಾದ ಬುಡಕಟ್ಟುಗಳು”[10] ಎಂಬ ಅಭಿಪ್ರಾಯ ಕ್ರಿಸ್ತಪೂರ್ವದಲ್ಲಿಯೇ ದೊರೆಯುತ್ತದೆ. ಈ ಬುಡಕಟ್ಟುಗಳಿಗೆ ತಮ್ಮದೇ ಆದ ದೇವರು ಮತ್ತು ಸಂಸ್ಕೃತಿಗಳಿದ್ದವು. ಆ ಜನರದೇ ಆದ ನಾಗರಿಕತೆಯಿತ್ತು. “The dravidions as an agricultural people clearly worshipped deities connected in one way or other with fertility” ಮೇಲಿನ ಪ್ರಾಕೃತಿಕ ಪೂಜಾಪದ್ಧತಿ ಇಂದಿಗೂ ನಮ್ಮ ಜನಪದರಲ್ಲಿ ಜಾನಪದ ಸಾಹಿತ್ಯದಲ್ಲಿ ಕಂಡುಬರುತ್ತದೆ.
ನಮ್ಮ ವಿದ್ವಾಂಸರು ಆರ್ಯರ ಆಗಮನದ ಕಾಲವನ್ನು ಮಿತಿಯಾಗಿ ಇಟ್ಟುಕೊಂಡುದರಿಂದ ಅನೇಕರು ಅಲ್ಲಿಂದಾಚೆಗೆ ಯೋಜನೆ ಮಾಡಲು ಕೂಡ ಹೋಗಲಿಲ್ಲ. ವಾಸ್ತವವಾಗಿ ಆರ್ಯರು ಬರುವುದಕ್ಕಿಂತ ಮೊದಲೇ ಈ ದೇಶದ ಜನಾಂಗ ಸಂಸ್ಕೃತಿಗೆ ಸಾವಿರಾರು ವರ್ಷಗಳ ಇತಿಹಾಸವಿತ್ತೆಂಬುದನ್ನು ಮೆಗಾಸ್ತನೀಸ್‌ ಉಲ್ಲೇಖಿಸುತ್ತಾನೆ. “ಇಂಡಿಯಾ ದೇಶದಲ್ಲಿ ನೂರಹದಿನೆಂಟು ಜನಾಂಗಗಳಿವೆ. ದಿಯೋನೀಸಸ್ಸ್‌ನಿಂದ ಹಿಡಿದು ಸಾಂದ್ರಕೊಟೂಸ್ (ಚಂದ್ರಗುಪ್ತ ಮೌರ್ಯ)ನವರೆಗೆ ನೂರೈವತ್ಮೂರು ರಾಜರುಗಳು ಆಗಿ ಹೋದರೆಂದು ಲೆಕ್ಕಾ ಹಾಕಿದ್ದಾರೆ. ಈ ರಾಜರುಗಳು ಆಳ್ವಿಕೆಯ ಒಟ್ಟು ಕಾಲ ಆರು ಸಾವಿರದ ನಲವತ್ತೆರಡು ವರ್ಷಗಳು”1 ಮೇಲಿನ ಹೇಳಿಕೆ ಆರ್ಯ ಮತ್ತು ಮೂಲ ಭಾರತೀಯ ಧರ್ಮ ಸಂಸ್ಕೃತಿಗಳ ಬಗೆಗಿನ ನಿಲುವನ್ನು ಸೂಚಿಸುತ್ತದೆ. ನಮ್ಮ ದೇಶದ ಯಾವುದೇ ಧರ್ಮ ಸಂಸ್ಕೃತಿ ಮತ್ತು ಕಲೆಯ ಬಗೆಗೆ ಅಧ್ಯಯನ ಕೈಗೊಂಡವರಿಗೆ ಈ ಹಿನ್ನೆಲೆಯ ಪರಿಚಯವಿರಬೇಕಾಗುತ್ತದೆ. ಅದಿಲ್ಲದಿದ್ದರೆ ತಾಯಿ ಬೇರನ್ನು ಕರೆತು ಮರದ ಬಗೆಗೆ ಮಾತನಾಡಿದಂತಾಗುತ್ತದೆ.
೨
ಭಾರತೀಯ ಧಾರ್ಮಿಕ ಇತಿಹಾಸದಲ್ಲಿ ಶೈವಧರ್ಮ ಅತ್ಯಂತ ಮಹತ್ವದ ಪಾತ್ರ ನಿರ್ವಹಿಸುವುದು ಕಂಡುಬರುತ್ತದೆ. ಇದನ್ನು ಭಾರತದ ಮೂಲಧರ್ಮವೆಂದೂ ಕರೆಯಲು ಅವಕಾಶವಿದೆ. ಅತ್ಯಂತ ಪ್ರಾಚೀನ ಕಾಲದಿಂದಲೂ ಶೈವಧರ್ಮ ಭಾರತ ಮತ್ತು ಏಷ್ಯಾದ ಬಹುತೇಕ ಜನಾಂಗಗಳ ಏಕೈಕ ಧರ್ಮವಾಗಿತ್ತು. ಈ ಬಗೆಗೆ ಅನೇಕ ಸಂಶೋಧನೆಗಳು “The study of saivism is very fascinating field of with its roots in the pre – aryan civilization of India. That developed in to a hight with various branches and off shoots. From Kashmir in the north cylon in the south, from afganistan in the west to far off countries like Sumatra, java combodia in the east saivismwas a dominant religion”2 ಎಂದು ಹೇಳುತ್ತವೆ. ಇದರಿಂದ ಆರ್ಯರು ಬರುವುದಕ್ಕಿಂತ ಬಹಳ ಹಿಂದೆಯೇ ಶೈವಧರ್ಮ ಭಾರತದಲ್ಲಿ ಪ್ರಬಲವಾಗಿತ್ತೆಂದು ಗೊತ್ತಾಗುತ್ತದೆ. ಪ್ರಾಯಃ ಮುಂದೆ ಆರ್ಯರು ವರ್ಣಧರ್ಮವನ್ನು ರೂಪಿಸಿ ಅದನ್ನು ತಮ್ಮ ಉನ್ನತಿಯನ್ನು ಮೆರೆಯಲು ಉಪಯೋಗಿಸಿಕೊಳ್ಳದಿದ್ದಲ್ಲಿ ಇಷ್ಟೊಂದು ಧರ್ಮಗಳು ಹುಟ್ಟಿ ಗೊಂದಲವಾಗುತ್ತಿರಲಿಲ್ಲ. ಇಂದಿಗೂ ಭಾರತದ ಬಹುಸಂಖ್ಯಾತ ಧರ್ಮ ಶೈವವೇ ಆಗಿದೆ. ಅತ್ಯಂತ ಪ್ರಾಚೀನವಾದುದೆಂದು ಹೇಳುವ ಸಿದ್ಧಾಂತ ಶೈವಪಂಥವು ತಮಿಳು ನಾಡಿನಲ್ಲಿ ಇಂದಿಗೂ ಬದುಕಿರುವುದಾಗಿ ಅಭಿಪ್ರಾಯವಿದೆ. ಆರ್ಯ ಪೂರ್ವ ಭಾರತೀಯ ಸಮಾಜ ವ್ಯವಸಾಯ ನಿರತವಾದುದರಿಂದ ಅದರಲ್ಲಿ ಪಕ್ಷ ಪಂಗಡಗಳಿರಲಿಲ್ಲ. ಬೌದ್ಧ ಮತ್ತು ಜೈನಧರ್ಮಗಳ ಮೂಲವೂ ಶೈವ ಧರ್ಮದಲ್ಲಿರುವುದಾಗಿ ಅಭಿಪ್ರಾಯಗಳಿವೆ. ಮುಂದೆ ಉಂಟಾದ ವರ್ಗ ಸಂಘರ್ಷದಿಂದಾಗಿ ಶೈವದಲ್ಲಿಯೂ ಅನೇಕ ಪಂಥ, ಪಂಗಡಗಳಾದುದು ಕಂಡುಬರುತ್ತದೆ. ಆದರೆ ಈ ಎಲ್ಲವೂ ಸೌಮ್ಯ ಮತ್ತು ರುದ್ರ ಎಂಬ ಎರಡು ಶೈವ ಪ್ರಭೇದಗಳಿಗೆ ಸೇರಿದವಾಗಿವೆ. ಸೌಮ್ಯ ಪಂಥದಲ್ಲಿ ಎಂಟು ಪ್ರಬೇಧಗಳನ್ನು ಗುರುತಿಸಲಾಗಿದೆ. ಈ ಪಂಥದ ಅನುಯಾಯಿಗಳ ಸಂಖ್ಯೆ ತೀರಾ ಕಡಿಮೆ. ಮುಂದೆ ಇದೇ ಶೈವ, ಬ್ರಾಹ್ಮಣ ಗುಂಪಾಯಿತೆಂದೂ ತಿಳಿದು ಬರುತ್ತದೆ. ರುದ್ರ ಪಂಥ ಭಾರತೀಯ ಬಹುಸಂಖ್ಯಾತರ ಧರ್ಮವಾಗಿದ್ದು ಇಡೀ ದೇಶವನ್ನು ಆವರಿಸಿತ್ತು. ಈ ಪಂಥದ ಅನುಯಾಯಿಗಳಿಗೆ ಆಹಾರ ನಿರ್ಬಂಧವಿರಲಿಲ್ಲ. ವಾಸ್ತವವಾಗಿ ಆಹಾರ ನಿರ್ಬಂಧವನ್ನು ವಿಧಿಸಿದ ಯಾವ ಧರ್ಮವು ಜಗತ್ತಿನಲ್ಲಿ ಬೆಳೆಯಲೂ ಇಲ್ಲ ಉಳಿಯಲೂ ಇಲ್ಲ. ಆಹಾರ ಪದ್ಧತಿಗೆ ಕೈ ಹಾಕದ ಕ್ರೈಸ್ತ ಮತ್ತು ಇಸ್ಲಾಂ ಧರ್ಮಗಳು ಬೆಳೆಯುತ್ತಿರುವ ರೀತಿಯನ್ನು ಗಮನಿಸಬೇಕು. ಹೀಗಾಗಿ ರುದ್ರಪಂಥ ಸಹ ಯಾವುದೇ ಆಹಾರ ನಿರ್ಬಂಧ ಹಾಕದೇ ಇದ್ದುದರಿಂದ ಬೆಳೆಯಲು ಸಾಧ್ಯವಾಯಿತು. ಈ ಹೊತ್ತಿಗೆ ಕೂಡ ಈ ಶೈವ ಪಂಥವೇ ಭಾರತದ ಬಹುಸಂಖ್ಯಾತರ ಧರ್ಮವಾಗಿದೆ.
ಪ್ರಾಚೀನ ಭಾರತದಲ್ಲಿ ಶಿವನನ್ನು ಇಪ್ಪತ್ತೈದು ರೂಪಗಳಲ್ಲಿ ಆರಾಧಿಸುತ್ತಿದ್ದು ಕಂಡುಬರುತ್ತದೆ. ಈ ಒಂದೊಂದು ರೂಪವನ್ನು ಒಂದೊಂದು ಗುಂಪಿನವರು ತಮ್ಮ ಆರಾಧ್ಯ ಮೂರ್ತಿಯಾಗಿ ಮಾಡಿಕೊಂಡಿದ್ದರು. ರುದ್ರಪಂಥದಲ್ಲಿ ಆರು ಪ್ರಧಾನ ಪಂಥಗಳೂ ಅನೇಕ ಉಪಪಂಥಗಳೂ ಇದ್ದವು. ಭೈರವ ಕಾಳಾಮುಖ, ಕಾಪಾಲಿಕ, ಪಾಶುಪಥ, ಮಹಾವುಕ ಮತ್ತು ವಾಮ. ಈ ಎಲ್ಲಾ ಆರು ಪಂಥ ಮತ್ತು ಉಪ ಪಂಥಗಳಿಗೂ ಭೈರವ ರೂಪವೇ ಪ್ರಧಾನವಾದುದು ಈ ಪಂಥದವರು ಭೈರವನನ್ನೇ ಅತ್ಯುನ್ನತವೆಂದು ನಂಬುತ್ತಾರೆ. ಇವರಿಗೆ ಸ್ವಚ್ಛಂದ ಭೈರವತಂತ್ರ ಮತ್ತಿತರ ಆಗಮನಗಳು ಪವಿತ್ರಿಕ ಅಥವಾ ದಕ್ಷಿಣ ಪಂಥ ಎಂದು ಇದನ್ನು ಕರೆಯುತ್ತಾರೆ. ಇದರ ಮೂಲಶಕ್ತಿ ಭೈರವ. ಹದಿನೆಂಟು ಕೈಗಳಿಂದ ಕೂಡಿದ ಸ್ವಚ್ಚಂದ ಭೈರವ ಮೂರ್ತಿಯನ್ನು ಈ ಗುಂಪಿನವರು ಆರಾಧಿಸುತ್ತಾರೆ. ಭೈರವಿ ಅಥವಾ ಮಹಾಕಾಳಿ ಇವರ ಹೆಣ್ಣು ದೇವತೆ. ಮೊದಲಿಗೆ ಈ ಪಂಥದ ಧರ್ಮಗುರುಗಳಿಗೆ ಲೌಕಿಕ ಭೋಗಾದಿಗಳನ್ನು ತೊರೆಯಬೇಕೆಂಬ ನಿಯಮಗಳೇನೂ ಇರಲಿಲ್ಲ. ಆಮೇಲಾಮೇಲೆ ಆರ್ಯ ಧರ್ಮಗಳ ಪ್ರಭಾವದಿಂದಾಗಿ ಧರ್ಮಗುರುವಾಗುವವನು ಇವುಗಳಿಂದ ದೂರವಿರಬೇಕೆಂಬ ಕಟ್ಟುಪಾಡು ಜಾರಿಗೆ ಬಂದಿತು.
ಶೈವಪಂಥದ ಇತಿಹಾಸದಲ್ಲಿ ಕಾಶ್ಮೀರ ಮತ್ತು ವಾರಣಾಸಿಗಳು ಪ್ರಧಾನ ಪಾತ್ರವಹಿಸಿರುವುದು ಕಂಡುಬರುತ್ತದೆ. ಕಾಶ್ಮೀರ ಶೈವಧರ್ಮದ ಉಗಮ ಎಂಬ ನಂಬಿಕೆಯೇ ಇದೆ. ಬಹುಶಃ ಆರ್ಯರ ಒತ್ತಡದಿಂದಾಗಿ ಅದು ಮುಂದೆ ವಾರಣಾಸಿ ಕ್ರಮೇಣವಾಗಿ ಭಾರತದ ಮೂಲ ನಿವಾಸಿಗಳು ದಕ್ಷಿಣದತ್ತ ಬಂದಂತೆಲ್ಲಾ ಈ ಪ್ರಮುಖ ಧರ್ಮ ಕೇಂದ್ರಗಳೂ ಬದಲಾಗಿರುವುದು ಕಂಡುಬರುತ್ತದೆ. ಇದರೊಂದಿಗೆ ಬೇರೆ ಬೇರೆ ಶಕ್ತಿಗಳ ಪ್ರಭಾವದಿಂದಾಗಿ ಶೈವ ಪಂಥದಲ್ಲಿಯ ಭಿನ್ನ ಭಿನ್ನ ಮಾರ್ಗಗಳು ರೂಪಿತವಾದವು. ಭಿನ್ನಾಭಿಪ್ರಾಯಗಳೂ ತಲೆದೋರಿದವು. ಇದಕ್ಕೆ ಪ್ರಧಾನವಾಗಿ ಎರಡು ಕಾರಣಗಳನ್ನು ಗುರುತಿಸಬಹುದು. ಒಂದು ಧರ್ಮ ಮುಖಂಡರ ಸರ್ವಾಧಿಕಾರತ್ವ ಮತ್ತು ಭೋಗ ಜೀವನ. ಮತ್ತೊಂದು ತಾವೆ ಏಕೆ ಧರ್ಮಮುಖಂಡರಾಗಬಾರದೆನ್ನುವ ಆಸೆ. ಕಾರಣ ಯಾವುದೇ ಇರಲಿ ಈ ಪಂಥದ ಒಂಭತ್ತು ಮಂದಿ ನಾಥರು ಅಥವಾ ಧರ್ಮ ಮುಖಂಡರು ಕಾಶಿಯಲ್ಲಿ ನಡೆದ ಧರ್ಮ ಮಹಾಧಿವೇಶನದಲ್ಲಿ ಆಗ ಇದ್ದ ರೀತಿ ನೀತಿಗಳನ್ನು ವಿರೋಧಿಸಿ ಹೊರನಡೆದರು. ಅವರೆಂದರೆ ೧. ಮಶ್ಫೇಂದ್ರನಾಥ, ೨. ಗೋರಖನಾಥ, ೩. ಆದಿನಾಥ, ೪. ವಿರೂಪಾಕ್ಷನಾಥ, ಈ ಒಂಭತ್ತು ಮಂದಿ ಗುರುಗಳು ಸ್ಥಾಪಿಸಿದ ಪಂಥವನ್ನು ನವನಾಥ ಪಂಥ ಎಂದು ಕರೆಯಲಾಯಿತು. ಮುಂದೆ ಅದು ನಾಥ ಪಂಥ ಎಂದಾಯಿತು. ಆ ವರೆಗೆ ಶೈವಧರ್ಮ ಸಾವಿರಾರು ವರ್ಷಗಳ ಇತಿಹಾಸವನ್ನು ಹೊಂದಿತ್ತಾದರೂ ಒಂದು ರೀತಿಯಲ್ಲಿ ನಿಂತ ನೀರಿನಂತಾಗಿತ್ತು. ಇದರೊಂದಿಗೆ ಆರ್ಯಧರ್ಮದ ವೈದಿಕ ಪಂಥವು ಅತ್ಯಂತ ಪ್ರಬಲವಾಗಿ ಜನರು ಏನಾದರೊಂದು ಹೊಸದನ್ನು ಬಯಸಿದ್ದರು. ಈ ಒಂಭತ್ತು ಜನ ಯಾವಾಗ ಹಳೆಯ ಅನೇಕ ಕಂದಾಚಾರಗಳನ್ನು ಪ್ರತಿಭಟಿಸಿ ಹೊರನಡೆದರೋ ಜನತೆ ಅವರ ಹಿಂದೆ ನುಗ್ಗಿತು. ದೇಶಾದ್ಯಂತ ಈ ಪಂಥದ ಅನುಯಾಯಿಗಳು ಹುಟ್ಟಿಕೊಂಡರು. ಕ್ಷೇತ್ರಗಳಾದವು.
ಕಾಶ್ಮೀರದಲ್ಲಿ ಆರ್ಯರು ಪ್ರಬಲರಾದುದರಿಂದ ಶೈವಧರ್ಮದ ಚಟುವಟಿಕೆಗಳು ವಾರಣಾಸಿಗೆ ಸ್ಥಳಾಂತರಗೊಂಡವು. ಶೈವದ ಎಲ್ಲಾ ಪಂಥಗಳ ಮುಖ್ಯ ಕೇಂದ್ರಗಳು ಇಂದಿಗೂ ವಾರಾಣಾಸಿಯಲ್ಲಿವೆಯೆಂದು ಹೇಳುತ್ತಾರೆ. ವಾರಣಾಸಿಯ ಭೈರವೇಶ್ವರ ದೇವಾಲಯವೇ ಅಲ್ಲಿನ ಮುಖ್ಯ ಶೈವ ಕೇಂದ್ರವಾಗಿತ್ತೆಂದೂ ಮುಂದೆ ವೈಧಿಕ ಸಂಪ್ರದಾಯ ಮೇಲುಗೈಯಾಗಿ ವಿಶ್ವೇಶ್ವರ ದೇವಾಲಯ ಪ್ರಾಮುಖ್ಯತೆಗೆ ಬಂದಿತೆಂದು ಅಭಿಪ್ರಾಯವಿದೆ. ಬಿಹಾರದ ಸೋನೆಪುರದಲ್ಲಿರುವ ಹರಿಹರನಾಥ, ಉತ್ತರ ಪ್ರದೇಶದ ಘೋರಖ್‌ಪುರದಲ್ಲಿರುವ ಘೋರಖನಾಥ, ಕೇದಾರದ ಕೇದಾರನಾಥ, ಚಿತ್ತಗಾಂಗಿನ ಪಾರ್ಶ್ವನಾಥ ಪುರಿಯ ಜಗನ್ನಾಥ, ನೇಪಾಳದ ಪಶುಪತಿನಾಥ, ಈ ಪ್ರಮುಖ ದೇವಾಲಯಗಳೆಲ್ಲಾ ಒಂದಲ್ಲಾ ಒಂದು ರೀತಿಯಲ್ಲಿ ವಾರಣಾಸಿಯ ಭೈರವನಾಥ ಕೇಂದ್ರದ ಮುಖ್ಯ ಗುರುವಿನಿಂದ ದೀಕ್ಷೆ ಪಡೆಯುವ ಸಂಪ್ರದಾಯವಿತ್ತೇ. ಈಗಲೂ ಅದು ಕೆಲವುಕಡೆ ಉಳಿಸಿಕೊಂಡಿದೆ. ಕಾಲಾನುಕ್ರಮದಲ್ಲಿ ಶೈವಧರ್ಮವೂ ವೈದಿಕದ ಹಾದಿಯನ್ನೇ ತುಳಿಯಲಾರಂಭಿಸಿದುದರಿಂದ ಇವುಗಳ ಪ್ರಾಮುಖ್ಯತೆ ಕುಂಠಿತವಾಯಿತು. ಮುಂದುವರಿದಂತೆಲ್ಲಾ ಇವು ಶೂದ್ರದ ದೇವರುಗಳೆನಿಸಿ ಅಮುಖ್ಯವೆನಿಸಿಕೊಂಡವು.
ನಾಥ ಪಂಥವು ಹಠಯೋಗ ಸಾಧನೆಗೆ ಪ್ರಾಮುಖ್ಯತೆ ಕೊಟ್ಟಿರುವುದು ಕಂಡುಬರುತ್ತದೆ. ಹಠಯೋಗ ಸಾಧನೆಯಿಂದ ಇಂದ್ರಿಯಗಳನ್ನು ಜಯಿಸಿ ಶಿವಸಾಯುಜ್ಯವನ್ನು ಪಡೆಯಬೇಕೆಂಬುದು ಈ ಪಂಥದ ಪರಮಗುರಿ. ಈ ಪಂಥವನ್ನು ಕಾಳ ಭೈರವ ಪಂಥ, ಮಾರ್ತಾಂಡ ಭೈರವ ಪಂಥ ಎಂದೂ ಕರೆಯುತ್ತಾರೆ. ಈ ಹೆಸರಿನ ದೇವಾಲಯಗಳು ದೇಶದ ನಾನಾ ಕಡೆ ಇವೆ. ಈ ಸಂಪ್ರದಾಯದ ಗುರುಗಳು ತಮ್ಮ ಕಿವಿಗಳಲ್ಲಿ ಅಗಲವಾದ ತೂತು ಮಾಡಿಸಿಕೊಂಡು ದರ್ಶನವೆಂಬ ತೂಕವಿರುವ ಉಂಗುರವನ್ನು ಧರಿಸುತ್ತಾರೆ. ಹೀಗೆ ಕಿವಿ ಬಳೆಯನ್ನು ಧರಿಸಿರುವವರಿಗೆ ಶಾಸ್ತ್ರೋಕ್ತವಾಗಿ ವಾರಣಾಸಿಯ ಮುಖ್ಯ ಗುರುಗಳಿಂದ ದೀಕ್ಷೆಯಾಗಿದೆ ಎಂದು ತಿಳಿಯುತ್ತಿದ್ದರು. ಇಂಥವರು ಮಾತ್ರ ನಾಥ ಪಂಥದ ಪೀಠಗಳ ಮುಖ್ಯಸ್ಥರಾಗಲು ಯೋಗ್ಯರು ಎಂಬ ನಿಯಮವಿದೆ.
ದಕ್ಷಿಣ ಭಾರತದಲ್ಲಿ ನಾಥ ಪಂಥವನ್ನು ಪ್ರವರ್ಧಮಾನಕ್ಕೆ ತಂದವರು ಕರ್ಮನಾಥ, ಮಲ್ಲಿಕಾರ್ಜುನಾಥ ಮತ್ತು ರೇವಣನಾಥರೆಂದು ತಿಳಿದುಬರುತ್ತದೆ. ಕರ್ಮನಾಥ ಆದಿಚುಂಚನಗಿರಿಯಲ್ಲಿಯೂ, ಮಲ್ಲಿಕಾರ್ಜುನನಾಥ ಶ್ರೀಶೈಲದಲ್ಲಿಯೂ, ರೇವಣನಾಥ ಕೊಲ್ಲಿ ಪಾಕಿಯಲ್ಲಿಯೂ ನಿಂತು ಧರ್ಮ ಪ್ರಚಾರ ಮಾಡಿದರೆಂದು ಪ್ರತೀತಿಯಿದೆ. ಇವಲ್ಲದೆ ದಕ್ಷಿಣ ಭಾರತದಲ್ಲಿ ಅನೇಕ ಶೈವ ಕ್ಷೇತ್ರಗಳಿರುವುದು ಕಂಡುಬರುತ್ತದೆ. ನಾಥ ಪಂಥ ಪ್ರಚಾರಕ್ಕೆ ಜೋಗಿಗಳು, ಭೈರಾಗಿಗಳು, ಗೊರವರು ಮುಂತಾಗಿ ಅನೇಕರಿರುತ್ತಿದ್ದರು. ಇವರು ವಿಭೂತಿಧಾರಿಗಳಾಗಿ ಸೊಂಟಕ್ಕೆ ಜಿಂಕೆಯ ಚರ್ಮವನ್ನು ಸುತ್ತಿಕೊಂಡು, ಕೈಯಲ್ಲಿ ಡಮರು ಮತ್ತು ತ್ರಿಶೂಲಗಳನ್ನು ಹಿಡಿದು ದೇಶ ಸಂಚಾರ ಮಾಡುತ್ತ ಶೈವಧರ್ಮ ಪ್ರಚಾರ ಕಾರ್ಯದಲ್ಲಿ ತೊಡಗಿರುತ್ತಿದ್ದರು. ಈ ರೀತಿಯ ಜನ ಜೈನರಲ್ಲಿ ಬೌದ್ಧರಲ್ಲಿ ಶ್ರಮಣರು, ವೀರಶೈವರಲ್ಲಿ ಜಂಗಮರು ಇರುತ್ತಿದ್ದರು. ಇಂತಹ ಜನರನ್ನು ಸಾವಿರಾರು ಸಂಖ್ಯೆಯಲ್ಲಿ ತಾವು ಕಂಡುದಾಗಿ ಅನೇಕ ಪ್ರವಾಸಿಗರು ಉಲ್ಲೇಖಿಸುತ್ತಾರೆ. ಆಯಾ ಧರ್ಮದ ದೇವಾನು ದೇವತೆಗಳು ವೇಷಹಾಕುವುದನ್ನು ಕೂಡ ಇವರು ಮಾಡುತ್ತಿದ್ದರು. ಪ್ರಧಾನವಾಗಿ ಮಠಗಳಿಗೆ ಕಾಣಿಕೆ ವಸೂಲಿ ಮತ್ತು ಭಕ್ತರ ಮನೆಯ ದೇವತಾಕಾರ್ಯಗಳಲ್ಲಿ ಪೌರೋಹಿತ್ಯ ಮಾಡುವುದು.
ಕನ್ನಡ ನಾಡಿನ ಧಾರ್ಮಿಕ ಚರಿತ್ರೆಯಲ್ಲಿ ಹನ್ನೆರಡನೆಯ ಶತಮಾನ ಒಂದು ಮಹತ್ವದ ಕಾಲ. ಯಾವುದೇ ಧರ್ಮ ಅದು ಆರಂಭಗೊಂಡಾಗ ಇರುವ ಉದಾರ ನಿಲುವು, ನಿಷ್ಪಕ್ಷಪಾತ ದೃಷ್ಟಿ ಮತ್ತು ಜನ ಕಲ್ಯಣದ ಪರಮಗುರಿ – ಇವುಗಳನ್ನು ಅಂತ್ಯದವರೆಗೆ ಉಳಿಸಿಕೊಂಡು ಬರುವುದಿಲ್ಲ ಅಥವಾ ಬರಲಾಗುವುದಿಲ್ಲ. ಧಾರ್ಮಿಕ ಮುಖಂಡರ ಸ್ವಾರ್ಥ ಮತ್ತು ಲಾಲಸೆಗಳಿಂದಾಗಿ ಪ್ರತಿಯೊಂದು ಧರ್ಮದಲ್ಲಿಯೂ ಅತೃಪ್ತಿ ಬೆಳೆಯುತ್ತದೆ. ಅದು ಬೆಳೆದಂತೆಲ್ಲಾ ಜನರು ಅದರಿಂದ ವಿಮುಖರಾಗುವುದೂ ಉಂಟು. ಇದರೊಂದಿಗೆ ಜನರು ಯಾವಾಗಲೂ ಹೊಸ ಹೊಸದನ್ನು ಬಯಸುವ ಸ್ವಭಾವದವರಾಗಿರುತ್ತಾರೆ. ಇಂತಹ ಸಂಧಿಕಾಲಗಳಲ್ಲಿಯೇ ಸಾಮಾನ್ಯವಾಗಿ ಧಾರ್ಮಿಕ ಸಂಘರ್ಷವುಂಟಾಗುತ್ತವೆ. ಸಮರ್ಥನಾದವನೊಬ್ಬ ಇದನ್ನು ಉಪಯೋಗಿಸಿಕೊಂಡು ತಾನೇ ಮುಖಂಡನಾಗುತ್ತಾನೆ. ಅಥವಾ ತಾನೆ ಹೊಸಧರ್ಮವೊಂದನ್ನು ಹುಟ್ಟು ಹಾಕುತ್ತಾನೆ. ಸಾವಿರಾರು ವರ್ಷಗಳಿಂದ ಜಿಡ್ಡು ಹಿಡಿದಿದದ ಶೈವಧರ್ಮ ಜಡವಾಗಿ ಹೋಗಿತ್ತು. ಅಂತಹ ಸಮಯವನ್ನು ಉಪಯೋಗಿಸಿಕೊಂಡು ಬಸವಣ್ಣನವರು ಒಂದು ಹೊಸ ಚಾಲನೆಯನ್ನು ನೀಡಿದರು. ತೂಕಡಿಸುತ್ತಿದ್ದ ಧಾರ್ಮಿಕರಂಗ ಇದರಿಂದ ಒಮ್ಮೆಗೆ ಚುರುಕಾಗಿ ಹೊಸದರತ್ತ ನೋಡಲಾರಂಭಿಸಿತು. ವೈಧಿಕ ಧರ್ಮದ ಬರ್ಭರತೆಯ ಅಡಿಯಲ್ಲಿ ಸಿಕ್ಕಿ ನಲುಗಿದ ಜನರು ಹೊಸ ಬೆಳಕನ್ನು ಕಂಡರು. ವಾಸ್ತವವಾಗಿ ಬಸವಣ್ಣನವರು ಕೂಡಿಸಿದ ಅನುಭವ ಮಂಟಪ ಒಂದು ಅಪೂರ್ವವಾದ ಕಾಣ್ಕೆ. ಎಲ್ಲಾ ಜಾತಿಯವರನ್ನು ಒಂದೆಡೆ ಸೇರಿಸಿ ತಾನು ಕಂಡ ದರ್ಶನವನ್ನು ಎಲ್ಲರೊಂದಿಗೆ ಚರ್ಚಿಸಿದ ರೀತಿ ನವೀನವಾದುದು ಮತ್ತು ಅದುವರೆಗೆ ಯಾರೂ ಮಾಡಿದಂಥದ್ದು. ಆದರೆ ದುರಾದೃಷ್ಟದ ಸಂಗತಿಯೆಂದರೆ, ವೀರಶೈವ ಕೂಡ ಹಿಂದಿನವರು ಮಾಡಿದ ತಪ್ಪುಗಳನ್ನು ಮಾಡಿದುದು. ಹೀಗಾಗಿ ವೀರಶೈವ ಕೂಡ ಜಾತಿಯ ಹಾದಿಯನ್ನೇ ಹಿಡಿಯಿತು.
ಬಸವಣ್ಣನವರು ನಿರೂಪಿಸಿದ ಧಾರ್ಮಿಕ ರೀತಿ ನೀತಿಗಳನ್ನು ಮರೆತು ಶೈವರ ಮಠಮಾನ್ಯಗಳನ್ನು ವೀರಶೈವರು ತಮ್ಮ ಹತೋಟಿಗೆ ತೆಗೆದುಕೊಳ್ಳಲು ಆರಂಭಿಸಿದರು. ಇದರಿಂದಾಗಿ ಮತೀಯ ಘರ್ಷಣೆ ಆರಂಭವಾಗಿ ಸಮಾಜ ಅಲ್ಲೊಕಲ್ಲೋಲವಾಯಿತು. ಈ ಬಗೆಗಿನ ಒಂದೆರಡು ಪ್ರಚಲಿತ ಕಥೆಗಳನ್ನು ಹೇಳಿ ಅವುಗಳಲ್ಲಿರುವ ಈ ಘರ್ಷಣೆಯ ಅಂಶಗಳನ್ನು ಪರಿಶೀಲಿಸಬಹುದು. ನಾನು ಕೊಡುತ್ತಿರುವ ಎರಡು ಉದಾಹರಣೆಗಳಲ್ಲಿ ಒಂದು ನೇರವಾಗಿ ಬಸವಣ್ಣನವರ ಕಾಲಕ್ಕೆ ಸೇರಿದದು, ಮತ್ತೊಂದು ಹದಿನಾಲ್ಕನೆಯ ಶತಮಾನದ್ದು. ಸಕಲ ಪುರಾತನರ ಚರಿತ್ರೆಯಲ್ಲಿ ಒಕ್ಕಲು ಮುದ್ದೇಗೌಡನ ಹೆಸರೂ ಬರುತ್ತದೆ. ಇವನ ವಚನಗಳೂ. ದೊರೆಯುತ್ತವೆ. ಬಸವಣ್ಣನವರು “ಕಾಸಿ ಕಮ್ಮಾರನಾದ ಬೀಸಿ ಮಡಿವಾಳನಾದ” ಎಂಬ ತಮ್ಮ ಮಾತುಗಳಲ್ಲಿ ಕಸುಬಿನ ಆಧಾರದಿಂದ ಜಾತಿಗಳು ರೂಪಿತವಾಗಿವೆ. ಎಂಬುದನ್ನು ಹೇಳಿದ್ದಾರೆ. ಈ ಹಿನ್ನೆಲೆಯಲ್ಲಿ ಒಕ್ಕಲಿಗ ಮುದ್ದೇಗೌಡನ ಕಥೆ ಹೀಗಿದೆ. “ಒಕ್ಕಲಿಗ ಮುದ್ದೇಗೌಡ ಕಲ್ಯಾಣದಲ್ಲಿಯೇ ಹೆಸರಾದ ಕುಳ. ಅವನ ಆರಂಭ, ದನ, ಕರು, ಕುರಿ, ದವಸ ಧಾನ್ಯ ಅಪಾರವಾದುದು ರಾಜನಿಗೆ ಅವನ ಮೇಲೆ ಅಪಾರ ಅಭಿಮಾನ. ಮುದ್ದೇಗೌಡನಿಗೆ ಏಳುಜನ ಗಂಡುಮಕ್ಕಳು. ಒಬ್ಬಳೇ ಮಗಳು. ಈ ಮಗಳನ್ನು ಹಜಾಮರವನಿಗೆ ಕೊಟ್ಟು ಮದುವೆ ಮಾಡಬೇಕೆಂದು ಪ್ರಧಾನಿ ಬಸವಣ್ಣ ಅಪ್ಪಣೆ ಮಾಡಿದ. ಮುದ್ದೇಗೌಡ ಮತ್ತು ಅವನ ಮಕ್ಕಳು ನಿರಾಕರಿಸಿದರು. ಆದರೆ ಪ್ರಧಾನಿ ಅದನ್ನು ನಿರ್ಬಂಧದಿಂದ ಮಾಡಿಸುವುದಾಗಿ ಬೆದರಿಕೆ ಹಾಕಿದ. ತಿರುಗಿ ಬೀಳುವುದರಿಂದ ಅಪಾಯ ಎಂದರಿತ ಮುದ್ದೇಗೌಡ ಉಪಾಯದ ದಾರಿ ಹಿಡಿದ. ಮಗಳನ್ನು ಪ್ರಧಾನಿ ಹೇಳಿದವನಿಗೆ ಮದುವೆ ಮಾಡಿಕೊಡುವುದಾಗಿಯೂ ಏರ್ಪಾಡಿಗೆ ಕಾಲಾವಕಶ ಬೇಕೆಂದೂ ಹೇಳಿ ಕಳಿಸಿದ. ಪ್ರಧಾನಿ ಅದಕ್ಕೆ ಒಪ್ಪಿದ. ಇತ್ತ ಮುದ್ದೇಗೌಡ ಅಮಾವಾಸ್ಯೆಯ ಸರಿ ರಾತ್ರಿಯಲ್ಲಿ ಯಾತ್ರೆಯ ನೆಪಹೂಡಿ ಕಲ್ಯಾಣ ಬಿಟ್ಟು ದಕ್ಷಿಣಾಭಿಮುಖವಾಗಿ ಹೊರಟ. ಇಷ್ಟು ಹೊತ್ತಿಗೆ ತಾನು ಹೇಳಿದವನಿಗೆ ಮಗಳನ್ನು ಕೊಡಲು ಇಷ್ಟವಿಲ್ಲದೆ ಮುದ್ದೇಗೌಡ ತಲೆ ತಪ್ಪಿಸಿಕೊಂಡು ಹೋಗುತ್ತಿರುವ ವಿಷಯ ಪ್ರಧಾನಿಗೆ ತಿಳಿಯಿತು. ಅವನು ಕೂಡಲೇ ಮುದ್ದೇಗೌಡನನ್ನು ಸೆರೆಹಿಡಿದು ತರುವಂತೆ ಸೇನೆಯನ್ನು ಕಳುಹಿಸಿದ. ಮುದ್ದೇಗೌಡ ತುಂಗಭದ್ರಾನದಿಯ ತೀರಕ್ಕೆ ಬಂದ. ಹೊಳೆತುಂಬಿ ಹರಿಯುತ್ತಿದೆ. ದಿಕ್ಕು ತೋರದೆ ನಿಂತ. ಅಷ್ಟರಲ್ಲಿ ಪ್ರಧಾನಿಯ ಸೇನೆ ಅಟ್ಟಿಸಿಕೊಂಡು ಬರುತ್ತಿರುವ ಸಂಗತಿ ತಿಳಿಯಿತು. ಸೇನೆಗೆ ಸಿಗುವುದಕ್ಕಿಂತ ನದಿಯಲ್ಲಿ ಮುಳುಗುವುದು ಲೇಸೆಂದು ನದಿ ದಾಟಲು ನಿರ್ಧರಿಸಿದ. ಆಗ ಅವನ ಮಗಳು ತನ್ನಿಂದ ಇಷ್ಟೆಲ್ಲಾ ತೊಂದರೆ, ತಾನೆ ಇಲ್ಲವಾದರೆ ಸಮಸ್ಯೆಯೇ ಬಗೆ ಹರಿಯುವುದೆಂದು ತುಂಗಭದ್ರೆಗೆ ಪೂಜೆ ಸಲ್ಲಿಸಿ ನೀರಿಗಿಳಿದಳು. ನದಿ ದಾರಿ ಬಿಟ್ಟಿತು. ಆಕೆಯನ್ನು ಅರಸುತ್ತ ಬಂದ ಸೇನೆ ಅಲ್ಲಿಗೆ ಬಂದಿತು. ಮುದ್ದೇಗೌಡ ಮತ್ತು ಅವನ ಪರಿವಾರ ಈಚೆ ದಡ ಸೇರಿದರು. ಮತ್ತೆ ನದಿ ಎಂದಿನಂತೆ ತುಂಬಿಹರಿಯತೊಡಗಿತು. ಹಿಂದಟ್ಟಿ ಬಂದ ಸೈನಿಕರು ನಿರಾಸೆಯಿಂದ ಹಿಂತಿರುಗಿದರು. ಮುದ್ದೇಗೌಡ ಇನ್ನೂ ದಕ್ಷಿಣಕ್ಕೆ ಹೋಗಿ ಒಕ್ಕಲು ನಿಂತ. ‘ಕರ್ನಾಟಕದ ಬಹುಸಂಖ್ಯಾತ ಜನಾಂಗಗಳಲ್ಲೊಂದಾದ ಒಕ್ಕಲಿಗರ ಮೂಲವನ್ನು ಕುರಿತಂತೆ ಈಗಲೂ ಈ ಕಥೆ ಪ್ರಚಲಿತವಿದೆ. ಇದರ ಸತ್ಯಾಸತ್ಯೆತೆಯ ಬಗೆಗಾಗಲಿ, ಇದರಲ್ಲಿ ಬಸವಣ್ಣನವರ ಕೈವಾಡವಿತ್ತೆ ಎಂಬುದಾಗಲಿ ಇಲ್ಲಿ ಮುಖ್ಯವಲ್ಲ. ಕಲ್ಯಾಣದ ಕ್ರಾಂತಿ ಮತ್ತು ಹರಳಯ್ಯ ಮದುಮಯ್ಯಗಳ ಮಕ್ಕಳ ಮದುವೆಯ ಹಿನ್ನೆಲೆಯಲ್ಲಿ ನಡೆದಿರಬಹುದಾದ ಮತೀಯ ಘರ್ಷಣೆ ಮತ್ತು ವಸಲೆಗಳನ್ನು ಕುರಿತು ಇದು ಸ್ಪಷ್ಟವಾದ ಆಧಾರ. ಇಂತಹ ಅನೇಕ ಘಟನೆಗಳ ಉಲ್ಲೇಖ ಜಾನಪದದಲ್ಲಿ ದೊರೆಯುತ್ತದೆ.

ಜಾನಪದ ಶೋಧ: ೮. ದಕ್ಷಿಣ ಕರ್ನಾಟಕದಲ್ಲಿ ಮೈಲಾರಲಿಂಗ ಸಂಪ್ರದಾಯ (೨)
ಶೈವ ಮತ್ತು ವೀರಶೈವ ಒಂದೇ ಮೂಲದಿಂದ ಬಂದವಾದುದರಿಂದ ಅವುಗಳು ಅನುಯಾಯಿಗಳೇ ಮಧ್ಯೆ ಅಧಿಕಾರ ಮತ್ತು ಆಸ್ತಿಪಾಸ್ತಿಗಳಿಗಾಗಿ ಹೋರಾಟ ನಡೆದು ರಕ್ತಪಾತವಾದುದು ಕಂಡುಬರುತ್ತದೆ. ಬಿಜ್ಜಳ ಬಸವರ ಸಮ್ಮುಖದಲ್ಲಿಯೇ ಇಂತಹ ಘರ್ಷಣೆ ನಡೆದಿವೆ. ಮಠಮಾನ್ಯಗಳು ಮತ್ತು ಅವುಗಳ ಅಧಿಕಾರ ಆಸ್ತಿಪಾಸ್ತಿಯ ಬಗೆಗೆ ಶೈವದ ಜೋಗಿಗಳು ಮತ್ತು ವೀರಶೈವದ ಜನಾಂಗದ ಮಧ್ಯೆ ಕದನಗಳೇ ನಡೆದ ಉಲ್ಲೇಖಗಳು ಜೈನ, ವೈಧಿಕ, ವೀರಶೈವ ಮತ್ತು ಜನಪದ ಸಾಹಿತ್ಯಗಳಲ್ಲಿ ವಿಫುಲವಾಗಿ ದೊರೆಯುತ್ತವೆ. ಶೈವರು ಪೂಜಿಸುತ್ತಿದ್ದ ಶಿವನ ರೂಪಗಳನ್ನೇ ವೀರಶೈವರು ಲೇವಡಿ ಮಾಡಿರುವುದಕ್ಕೆ ಅನೇಕ ಉದಾಹರಣೆಗಳು ದೊರೆಯುತ್ತವೆ. ಈ ಘರ್ಷಣೆಗಳು ಹನ್ನೆರಡನೆ ಶತಮಾನದಿಂದಹ ಹದಿನಾರನೆಯ ಶತಮಾನದವರೆಗೂ ನಡೆದಿವೆ. ಮೊದಲಿಗೆ ಶೈವನಾಥ ಪಂಥದ ಕೇಂದ್ರವಾಗಿದ್ದ ಶ್ರೀಶೈಲ ಕ್ಷೇತ್ರದ ಅಧಿಕಾರ ಪಡೆಯುವ ಬಗ್ಗೆ ಜಂಗಮರು ಮತ್ತು ಜೋಗಿಗಳ ನಡುವೆ ನಡೆದ ಕದನವೊಂದರ ಚಿತ್ರವನ್ನಿಲ್ಲಿ ನೋಡಬಹುದು.
ಬಂದು ಸಾರಂಗ ಸಿದ್ದೇಶ್ವರಲಿಂಗವ
ಕಂಡು ದರುಶನವನೆಮಾಡಿ
ಅಂದು ಮಹತ್ತು ಬಿಡಾರವಾಮಾಡಿರೆ
ಬಂದರು ಜೋಗಿಗಳೆಲ್ಲ.
ಇತ್ತ ಶ್ರೀಗಿರಿ ತಮ್ಮದೆಂದು ಜೋಗಿಗಳೆಲ್ಲ
ಸುತ್ತಬಳಿಸಿ ಸಂಭ್ರಮದಿ
ಮುತ್ತಿಗೆ ಗಿಳಿವಂತೆ ಸಾರಂಗಮಂಟಪ
ದೊತ್ತೀಲಿ ಪಾಳೆಯವಿಳಿಯೆ.
ಹನ್ನೆರಡು ಸಾವಿರ ಜೋಗಿಗಳೆಲ್ಲ
ಮನ್ನೆಯವಳಿತದಿ ಬಂದು
ಇನ್ನೆಂದೂ ಸಾರಂಗಮಠ ತಮ್ಮದೆಂದುರೆ
ಸನ್ನದ್ಧರಾಗಿ ನುಡಿದರು.
ಸಾರಂಗ ಮಠ ತಮ್ಮದೆನಲು
ವೀರಕುಮಾರ ಜಂಗಮರೆಲ್ಲ ಕೂಡಿ
ಭಾರಿಗದ್ಧತಿವ ಮಾಡಿ
ಸಾರಿ ವಿಚಾರಿಸಿ ಕೇಳೆ.
ಸಾರಂಗ ಸಿದ್ಧಿ ಶ್ರೀಗಿರಿಯೊಳುತಾನಲ್ಲಿ
ಓರಂತೆ ತಪವಿರೆ ಮೆಚ್ಚಿ
ಮಾರ ಹರಸು ಮೈಲಾರಲಿಂಗವ ಕೊಡಲಾಗಿ
ಸೇರಿತು ಯೆಮಗೆಂದರವರು.
ಮತ್ಪೇಂದ್ರನು ಗೋರಕ್ಷನು ತಾವಿಲ್ಲಿ
ಯಚ್ಚರಿ ಪುಗೆ ತಪವಿರಲು
ನಿಶ್ಚಯದಿಂದಲೆ ಮಲ್ಲಿಕಾರ್ಜುನ ತಾನೆ
ಮೆಚ್ಚಿ ಅವರಿಗಿತ್ತ ಮಠವ.
ಅಂದು ನಾಗಾರ್ಜುನ ತಪವ ಮಾಡಲು ಮೆಚ್ಚಿ
ಇಂದುಧರನು ಅವರ್ಗಿತ್ತ
ಸಂದೇಹವೇಕಿನ್ನು ಸಾರಂಗ ಮಠ ತಮ್ಮ
ದೆಂದು ನುಡಿಯೆ ಜೋಗಿಗಳು.
ಆದಿಭೈರವನಾದಿ ಸಿದ್ಧನುಯೆಂದು
ಓದುತಿಹರು ಶಾಸ್ತ್ರಗಳ
ಮಾಧವ ಹರನಿಗೆ ಹುಟ್ಟಿದ ಭೈರವನ
ನಾದಿ ಭೈರವ ಹೇಗಾದ?
ಟಗರು ಟಗರು ತಾಗಿದಂದದಿ ಹೊಯ್ದಾಡಿ
ಜಗಳವ ಮಾಡಲು ಕೂಡಿ
ದುಗಬಿದ್ದ ಪಗಡೆಯಂದದಿ ತೆಗೆದು ಕ
ಡೆಗೆಸೆದರು ಕೇಳಲೆಗಳನು.
ಅಲ್ಲಮಪ್ರಭು ಗೋರಕ್ಷಗೆ ಕಥೆವೇಳದು
ಅಲ್ಲಿ ಸಿದ್ಧರ ಮಠದೊಂಗೆ
ಎಲ್ಲ ತತ್ವಂಗಳ ಪೇಳಿ ಶಿಷ್ಯನ ಮಾಡಿ
ಅಲ್ಲಿ ಶ್ರೀಗಿರಿಯೊಳೊಪ್ಪಿದರು.
ಗುರುಲಿಂಗ ಜಂಗಮ ಚಾರಿತ್ರದ ಕವಿ ವೀರಶೈವ. ಅವನು ಉಲ್ಲೇಖಿಸಿರುವ ಶ್ರೀಶೈಲದ ಘರ್ಷಣೆಯ ಕಥೆ ಜಾನಪದದಲ್ಲೂ ದೊರೆಯುತ್ತದೆ. ಅಲ್ಲಿ ಜೋಗಿಗಳು ಮಾರಿಗೆ ಕುರಿಯನ್ನು ಕಡಿವಂತೆ ಜಂಗಮರನ್ನು ಕಡಿದರು ಎಂದು ಹೇಳಿದೆ. ಇದರಿಂದ ಶ್ರೀಶೈಲನಾಥಪಂಥದ ಭೈರವ ಕೇಂದ್ರವಾಗಿತ್ತೆಂಬುದು ಸ್ಪಷ್ಟವಾಗುತ್ತದೆ. ನಾಗಾರ್ಜುನನನ್ನು ಬೌದ್ಧಗುರು ಎಂದು ಕೆಲವರು ಶೈವಗುರು ಎಂದು ಕೆಲವರು ಶೈವನಾಗಿದ್ದು ಬೌದ್ಧನಾಗಿ ಶ್ರೀಶೈಲದಿಂದ ನಾಗಾರ್ಜುನಕೊಂಡಕ್ಕೆ ಹೋದನೆಂದು ಕೆಲವರು ಅಭಿಪ್ರಾಯಪಡುತ್ತಾರೆ. ಮತ್ಪೇಂದ್ರನಾಥ ಮತ್ತು ಗೋರಖನಾಥರು ಶ್ರೀಶೈಲದಲ್ಲಿದ್ದ ಬಗೆಗೆ ಆಧಾರ ದೊರೆಯುತ್ತದೆ. ಅಲ್ಲಮಪ್ರಭು ಮತ್ತು ಗೋರಖನಾಥರು ಶ್ರೀಶೈಲದಲ್ಲಿದ್ದ ಬಗೆಗೆ ಆಧಾರ ದೊರೆಯುತ್ತದೆ. ಅಲ್ಲಮಪ್ರಭು ಮತ್ತು ಗೋರಖನಾಥ ಶ್ರೀಶೈಲದಲ್ಲಿ ಭೇಟಿಯಾಗಿದ್ದರು. ಈ ಗೋರಖನಾಥನ ಸಮಾಧಿ ಮಂಡ್ಯ ಜಿಲ್ಲೆಯ ಶ್ರೀ ಆದಿಚುಂಚನಗಿರಿಯಲ್ಲಿದೆ. ಆತ ಕೆಲವು ಕಾಲ ಈ ಮಠದ ಧರ್ಮಾಧಿಕಾರಿಯಾಗಿದ್ದನೆಂದೂ ತಿಳಿದುಬರುತ್ತದೆ. ಆದಿ ಭೈರವನಾದಿಸಿದ್ದನು ಎಂದು ಓದುತಿಹರು ಶಾಸ್ತ್ರಗಳ ಎಂಬ ಮಾತು ಗಮನಾರ್ಹ. “But the pre – aryan lord of the ceasts exacted sacrifice because of the ritual connection of sacrifice. Shiva Bhairava, The destroyer, is thus by extension shiva the bringer of fertility”
[1] ಮೊದಲು ಭೈರವ, ರುದ್ರ ಎಂದಿದ್ದ ಅವನ ಹೆಸರು ಆರ್ಯ ಸಂಪರ್ಕದಿಂದಾಗಿ ಶಿವ ಆದುದನ್ನು ಕಾಣಬಹುದು. ಆದುದರಿಂದ ಆದಿಭೈರವ ಎಂದು ಶಾಸ್ತ್ರಗಳು ಓದುತ್ತಿವೆ ಎಂಬುದು ಸರಿಯಾದ ಹೇಳಿಕೆ. ಆದುದರಿಂದ ಶೈವಧರ್ಮದಲ್ಲಿ ಬರುವ ಶಿವನ ವಿವಿಧ ರೂಪಗಳು ಒಂದುಕಾಲಕ್ಕೆ ವಿಷ್ಣುವಿನ ಅವತಾರಗಳಂತೆ ಪ್ರಖ್ಯಾತವಾಗಿದ್ದವು. ನಮ್ಮ ಯಾವುದೇ ಧಾರ್ಮಿಕ ಸಂಪ್ರದಾಯಗಳನ್ನು ಪುನರ್ವಿವೇಚಿಸುವಾಗ ಭಾರತ ಮತ್ತು ಕನ್ನಡನಾಡಿನ ಶೈವ ಮತ್ತಿತರ ಧರ್ಮಗಳ ಸ್ತಿತ್ಯಂತರಗಳನ್ನು ಹಿನ್ನೆಲೆಯಾಗಿಟ್ಟುಕೊಂಡೇ ಅಧ್ಯಯನ ಮಾಡಬೇಕಾಗುತ್ತದೆ. ಎಕೆಂದರೆ ನಮ್ಮ ಧರ್ಮವಾಗಲಿ, ದೇವರುಗಳಾಗಲಿ ಅಥವಾ ಅವುಗಳಿಗೆ ಸಂಬಂಧಿಸಿದ ಸಂಪ್ರದಾಯಗಳಾಗಲಿ ಈಗ ಇರುವುದರಂತಿರದೆ ಅನೇಕ ಬದಲಾವಣೆಗಳನ್ನು ಹೊಂದಿವೆ. ಹೀಗಾಗಿ ಅವುಗಳು ಸಂಪೂರ್ಣ ಅಧ್ಯಯನ ಆ ಹಿನ್ನೆಲೆಯೆಲ್ಲಯೇ ನಡೆಯಬೇಕೆಂಬುದನ್ನು ಯಾರೂ ಮರೆಯಬಾರದು.
೩
ಮೈಲಾರಲಿಂಗ ಸಂಪ್ರದಾಯವನ್ನು ವಿವೇಚಿಸುವ ಯಾರಿಗಾದರೂ ಭಾರತೀಯ ಧಾರ್ಮಿಕ ಪರಂಪರೆಯ ಉಗಮ ಮತ್ತು ವಿಕಾಸದ ಪರಿಚಯ ಬೇಕಾಗುತ್ತದೆ. ಇಲ್ಲವಾದಲ್ಲಿ ಸಾರ್ವತ್ರಿಕವಾಗಬಹುದಾದ ಇವುಗಳ ಅಧ್ಯಯನ ಸಂಕುಚಿತವಾಗಿ ಬಿಡುವುದುಂಟು. ಮೈಲಾರಲಿಂಗ ಮತ್ತು ಅದರ ಸಂಪ್ರದಾಯಗಳು ಶೈವಧರ್ಮದ ಒಂದು ಉಪಶಾಖೆಯೆಂಬುದಂತು ಸ್ಪಷ್ಟ. ಇಂದಿಗು ಭಾರತದಾದ್ಯಂತ ಈ ದೇವತೆಯನ್ನು ಆರಾಧಿಸುವವರು, ಈ ಸಂಪ್ರದಾಯವನ್ನು ಆಚರಿಸುವವರು ಬಹುಸಂಖ್ಯೆಯಲ್ಲಿದ್ದಾರೆ. ಬ್ರಾಹ್ಮಣರ ಮೈಲಾರಿರಾಯನಿಂದ ಹರಿಜನರ ಮೈಲಾರಯ್ಯನವರೆಗೆ ಈ ದೇವತೆಯ ಅಂಕಿತದಲ್ಲಿ ಹೆಸರಿಟ್ಟುಕೊಳ್ಳುವವರಿದ್ದಾರೆ. ದೇಶಾದ್ಯಂತ ಗ್ರಾಮಾಂತರಗಳಲ್ಲಿ ಮೈಲಾರ ದೇವಾಲಯಗಳಿವೆ. ಆದುದರಿಂದ “ಮೈಲಾರ ಕನ್ನಡ ನಾಡಿನ ದೇವತೆ. ಅವನ ಉಗಮ ಕನ್ನಡ ನಾಡು ಇಲ್ಲಿಂದ ಮಹಾರಾಷ್ಟ್ರಕ್ಕೆ ಹೋಗಿ ‘ಖಂಡೋಬ’ ಎಂಬ ಹೆಸರಿನಿಂದ ಜನಪ್ರಿಯ ದೇವತೆಯಾಗಿ ಪರಿಣಮಿಸಿದ್ದಾನೆ”೧೪ ಎಂದು ಹೇಳುವುದು ಸರಿಯಾಗುವುದಿಲ್ಲ. ಏಕೆಂದರೆ ಶಿವನ ಇಪ್ಪತ್ತೈದುರೂಪ ಅಥವಾ ಅವತಾರಗಳಲ್ಲಿ ಮೈಲಾರವೂ ಒಂದು ಎಂದು ಹೇಳಲವಕಾಶವಿದೆ. ಯಾವುದೇ ದೇವತೆಯನ್ನು ಕುರಿತು ಎಲ್ಲಾ ಅವತಾರ ಕಥೆಗಳೂ ಸುಪ್ರಸಿದ್ಧವಾಗಿರುವುದಿಲ್ಲ. ಒಂದು ಕಾಲಕ್ಕೆ ಅತ್ಯಂತ ಜನಪ್ರಿಯವಾಗಿದ್ದದು ಮತ್ತೊಂದು ಕಾಲಕ್ಕೆ ಸರಿಯಬಹುದು. ವಿಷ್ಣುವಿನ ರಾಮ, ಕೃಷ್ಣ ಅವತಾರ ಕಥೆಗಳಷ್ಟು ಬೇರಾವ ಅವತಾರ ಕಥೆಗಳು ಜನಪ್ರಿಯವಾಗಲಿಲ್ಲ. ಇದಕ್ಕೆ ಕಾರಣ ವಾಲ್ಮೀಕಿ ಮತ್ತು ವ್ಯಾಸ ಅವರು ಈ ಅವತಾರಗಳನ್ನು ತಮ್ಮ ಕಾವ್ಯ ನಾಯಕರಾಗಿ ಮಾಡಿಕೊಂಡಿದ್ದರಿಂದ ಅವೆರಡೂ ಅಷ್ಟೊಂದು ಜನಪ್ರಿಯವಾದುವು. ಹಾಗೆಯೇ ಶಿವನ ಇಪ್ಪತ್ತೈದು ಲೀಲೆಗಳಲ್ಲಿ ಕೆಲವು ವೈದಿಕರ ಕೈಗೆ ಸಿಕ್ಕಿ ಜನಪ್ರಿಯವಾದುವು. ಜನಸಾಮಾನ್ಯರ ದೇವತೆಗಳಾದಂಥವು ಪ್ರಚಾರಕ್ಕೆ ಬರಲಿಲ್ಲ. ಮೈಲಾರಲಿಂಗ ಸಹ ಅಂತಹ ಒಂದು ಶೈವಧರ್ಮದ ದೇವತೆಯೆಂಬುದರಲ್ಲಿ ಯಾವ ಅನುಮಾನವೂ ಇಲ್ಲ.
ನಮ್ಮ ದೇಶದ ಎಲ್ಲಾ ದೇವರು, ಸಂಪ್ರದಾಯಗಳ ಹುಟ್ಟು ಅಥವಾ ಅವತಾರಗಳಿಗೂ ಒಂದೊಂದು ಕಥೆ ಇರುವಂತೆ ಮೈಲಾರ ದೇವತೆಗೂ ಒಂದು ಪೌರಾಣಿಕ ಕಥೆಯಿದೆ. ಮಣಿ ಮಲ್ಲಾಸುರನೆಂಬ ರಾಕ್ಷಸ ಬ್ರಹ್ಮನಿಮದ ವರಪಡೆದು ಅದರ ಶಕ್ತಿಯಿಂದ ಮಾನವರಿಗೂ ದೇವತೆಗಳಿಗೂ ತೊಂದರೆ ಕೊಡಿತ್ತಿದ್ದ. ಅವನ ಉಪಠಳ ಮಿತಿ ಮೀರಿತು. ಆಗ ದೇವತೆಗಳು ಮತ್ತು ಋಷಿಗಳು ಶಿವನಲ್ಲಿಗೆಹೋಗಿ ಅವನ ತೊಂದರೆಗಳಿಂದ ನಮ್ಮನ್ನು ಕಾಪಾಡುವಂತೆ ಪ್ರಾರ್ಥಿಸಿದರು. ಶಿವನಿಂದಲೂ ಅವನು ವರಪಡೆದಿದ್ದ. ಶಿವ ಯಾವ ರೂಪಿನಿಂದ ವರ ನೀಡಿದ್ದನೋ ಅದೇ ರೂಪಿನಿಂದ ರಾಕ್ಷಸನನ್ನು ಕೊಲ್ಲುವಂತಿಲ್ಲವಷ್ಟೇ, ಆದುದರಿಂದ ಮಾರ್ತಾಡ ಭೈರವ ರೂಪಿನೊಂದ ಮಲ್ಲಾಸುರನನ್ನು ಕೊಲ್ಲುವುದಾಗಿ ಅವರಿಗೆ ಭರವಸೆ ಕೊಟ್ಟು ಕಳಿಸಿದ. ಅದರಂತೆ ರಾಕ್ಷಸವಧೆ ನಡೆಯಿತು, ಮಲ್ಲಾಸುರನನ್ನು ಕೊಂದು ಅವನ ಉಪಠಳವನ್ನು ಪರಿಹರಿಸಿದ್ದರಿಂದ ಶಿವನ ಆ ರೂಪಿಗೆ ಮಲ್ಲಾಸುರಹರ, ಮಲ್ಲಹರ, ಮೈಲಾರ ಆಯಿತೆಂದುಂಬುದು ಕಥೆ. ಆರ್ಯ ಸಂಸ್ಕೃತಿ ಪ್ರಬಲಗೊಂಡಂತೆಲ್ಲಾ ಭಾರತೀಯ ದೇವಾನು ದೇವಗಳ ಬಗೆಗೆ ಇಂತಹ ಕಥೆಗಳನ್ನು ಕಟ್ಟಿರುವುದು ಕಂಡುಬರುತ್ತದೆ. ಇದರಿಂದ ಭೈರವನಿಂದ ಮೈಲಾರ ಯಾವುದೋ ಹಂತದಲ್ಲಿ ಆವಿರ್ಭವಿಸಿದ್ದಾನೆಂಬುದು ಖಚಿತ, ಬಹುಶಃ ಭೈರವ ಸಂಪ್ರದಾಯದ ಜನಾಂಗಗಳಲ್ಲಿ ಧಾರ್ಮಿಕ ಭಿನ್ನಾಭಿಪ್ರಾಯಗಳು ತಲೆದೋರಿ ಅದರಿಂದ ಹೊರಡಿಸಿದ ಗುಂಪು ಭೈರವನ ಅಂಶವನ್ನೇ ಗಮನದಲ್ಲಿಟ್ಟುಕೊಂಡು ಮೈಲಾರನನ್ನು ಸೃಷ್ಟಿಸಿಕೊಂಡಿರುವ ಸಾಧ್ಯತೆಗಳೇ ಹೆಚ್ಚು ಕಂಡುಬರುತ್ತದೆ. ಆದುದರಿಂದ ಭೈರವನ ಮತ್ತೊಂದು ಹೆಸರು ಮೈಲಾರನೆಂಬುದರಲ್ಲಿ ಅನುಮಾನವಿಲ್ಲ.
ಮೈಲಾರ ಮತ್ತು ಭೈರವನ ಅಂಶಗಳು ಧಾರ್ಮಿಕವಾಗಿ ಒಂದೇ ಎಂಬುದಕ್ಕೆ ಅನೇಕ ಆಧಾರಗಳಿವೆ. ಈ ಎರಡು ದೇವತೆಗಳು ಮತ್ತು ಸಂಪ್ರದಾಯಗಳನ್ನು ಪರಸ್ಪರ ಹೋಲಿಸಿ ನೋಡಿದಾಗ ಕೂಡ ಈ ಅಂಶ ಸತ್ಯವೆಂಬುದು ಹೊರಬೀಳುತ್ತದೆ. ಭೈರವ, ಮೈಲಾರರಿಬ್ಬರ ವಾಹನವೂ ನಾಯಿ. ತ್ರಿಶೂಲ, ಡಮರು ಇತ್ಯಾದಿ. ಆಯುಧ ಮತ್ತು ಶಬ್ದ ಸಂಕೇತಗಳೇ ಈ ಎರಡೂ ದೇವತೆಗಳ ಧಾರ್ಮಿಕ ಸಂಕೇತಗಳಾಗಿವೆ. ಭೈರವನಿಗೆ ಜೋಗಿಗಳಿದ್ದಾರೆ. ಮೈಲಾರನಿಗೆ ಗೊರವರಿದ್ದಾರೆ. ಈ ಹಿಂಬಾಲಕರ ಉಡುಪು ಒಂದೇ ರೀತಿಯದು. ಭೈರವನ ಹೆಂಡತಿ ಮಾಳಿ. ಮೈಲಾರನ ಹೆಂಡತಿ ಸಹ ಮಾಳಿಯೆ. ಈ ಇಬ್ಬರು ಮಾಳಿಯರೂ ಜಾತಿಯಲ್ಲಿ ಕುರುಬರು, ಭೈರವ, ಮೈಲಾರರಿಗೆ ಚುಂಚರು, ಕಂಚರೆಂಬ ಭಕ್ತರುಂಟು. ಇದರಿಂದಾಗಿ ಒಂದೇ ದೇವರು ಮತ್ತು ಸಂಪ್ರದಯ ಯಾವುದೋ ಕಾರಣಕ್ಕೆ ಒಡೆದು ಒಂದೇ ದೈವವನ್ನು ಎರಡು ಗುಂಪುಗಳೂ ಹಂಚಿಕೊಂಡಿರುವುದು ಕಂಡುಬರುತ್ತದೆ. ಈ ಬಗೆಗೆ ಪೌರಾಣಿಕ ಕತೆಯೊಂದಿದೆ. ಈ ಭೂಮಿಯ ಆದಿಯಲ್ಲಿ ಆದಿಗೌಡನೆಂಬುವನಿದ್ದ. ಅವನಿಗೆ ಮೂವರು ಮಕ್ಕಳು. ಇಬ್ಬರು ಗಂಡುಮಕ್ಕಳು, ಒಬ್ಬಳು ಮಗಳು. ಹಿರಿಯ ಮಗ ವ್ಯವಸಾಯ ಮಾಡುತ್ತಿದ್ದ. ಎರಡನೆಯ ಮಗ ಪಶುಪಾಲನೆ ಮಾಡುತ್ತಿದ್ದ. ಮಗಳು ಪಾರ್ವತಿ ಅನುಪಮ ಸುಂದರಿ, ಶಿವ ಅವಳನ್ನು ಮದುವೆಯಾದ ಆದಿಗೌಡನ ಇಬ್ಬರು ಮಕ್ಕಳ ಸಂತಾನ ಬೆಳೆದು ಭೂಮಿಯ ತುಂಬಾ ಹರಡಿತು. ಹಿರಿಯ ಮಗನ ಸಂತಾನ ಒಕ್ಕಲಿಗರೆಂದೂ, ಎರಡನೆಯ ಮಗನ ಸಂತಾನ ಕುರುಬರೆಂದೂ ಶಿವನೇ ಕರೆದು ತನ್ನನ್ನು ಒಕ್ಕಲಿಗರು ಭೈರವ ರೂಪದಲ್ಲಿಯೂ ಕುರುಬರು ಮೈಲಾರ ರೂಪದಲ್ಲಿಯೂ ಪೂಜಿಸಬೇಕೆಂದು ನಿಗದಿ ಮಾಡಿದ. ಈ ಕಥೆ ಕೂಡ ಭೈರವ, ಮೈಲಾರರು ಅಭಿನ್ನರೆಂಬುದನ್ನು ಪ್ರತಿಪಾದಿಸುತ್ತವೆ. ಈ ಕಾರಣದಿಂದಲೇ ಪಾರ್ವತಿಯನ್ನು ಒಕ್ಕಲಿಗರ ಮಗಳು ಎಂದು ಕರೆದುದು ಕಂಡುಬರುತ್ತದೆ. ಈ ಬಗೆಗೆ ಅನೇಕ ವೀರಶೈವ ಕವಿಗಳು ಅದ್ರಿಯ ಪುತ್ರಿಯ ಶೂದ್ರೆಯೆಂದವರುಂಟೆ. ಎಂದು ಆಕ್ಷೇಪಿಸಿದ್ದಾರೆ. ಇಂತಹ ಇನ್ನು ಅನೇಕ ಕಥೆಗಳು ಈ ಇಬ್ಬರು ದೈವಗಳು ಮತ್ತು ಸಂಪ್ರದಾಯ ಒಂದೇ ಮೂಲದವೆಂಬುದನ್ನು ಪ್ರತಿಪಾದಿಸುತ್ತದೆ.
ಮೈಲಾರನ ಪ್ರಾಚೀನತೆಯನ್ನು ಕುರಿತಂತೆ ವಿದ್ವಾಂಸರು ಅನೇಕ ಭಿನ್ನಾಭಿಪ್ರಾಯಗಳನ್ನು ವ್ಯಕ್ತಪಡಿಸಿದ್ದಾರೆ. ಇದಕ್ಕೆ ಕಾರಣ ಬಸವಣ್ಣನವರಾದಿಯಾಗಿ ವೀರಶೈವ ವಚನಕಾರರು, ಕವಿಗಳು ಈ ದೈವ ಮತ್ತು ಸಂಪ್ರದಾಯಗಳ ಬಗೆಗೆ ವ್ಯಕ್ತಪಡಿಸಿರುವ ವಿರುದ್ಧಾಭಿಪ್ರಾಯಗಳು ಸ್ವತಃ ಬಸವಣ್ಣನವರ ಒಳ್ಳಿಹ ಮೈಲಾರನ ಒಳಗೆಲ್ಲಾ ಸಣಬು” ಎಂದು ಹೀಯಾಳಿಸಿದ್ದಾರೆ. ತಮ್ಮ ಧರ್ಮದತ್ತ ಜನರನ್ನು ಆಕರ್ಷಿಸಲು ಪರದೈವನಿಂದೆ ಎಲ್ಲಾ ಧರ್ಮದವರು ಮಾಡಿದುದೆ. ಆದರೆ ಹೀಗೆ ಪೂರ್ವಾಗ್ರಹ ಪೀಡಿತರಾದವರ ಅಭಿಪ್ರಾಯಗಳು ಯಾವುದೇ ಸಂಶೋಧನೆಗೆ ಸದಭಿಪ್ರಾಯದ ಉದಾಹರಣೆಗಳಾಗುವಂತಲ್ಲ ಹಾಗೆ ನೋಡಿದರೆ “Shiva Bhairava the destroyairs thus by extension shiva the bringer of fertily” ಎಂಬ ಮಾತಾಗಲಿ “Rudras original character as god of cattle” ಎಂಬ ಮಾತಾಗಲಿ ಆರ್ಯ ಪೂರ್ವದ ವ್ಯವಸಾಯ ಪ್ರಧಾನ ಸಮಾಜದ ಚಿತ್ರವನ್ನು ಕೊಡುತ್ತವೆ. ಮೈಲಾರದೇವರ ಚರಿತ್ರೆ ಸಂಸ್ಕೃತದಲ್ಲಿಯೂ ಇದೆ ಅದನ್ನು ಕನ್ನಡಕ್ಕೆ ಬರೆಯುತ್ತಿದ್ದೇನೆಂದು ಕವಿಯೊಬ್ಬ ಹೇಳಿದ್ದಾನೆ.
“ಚಲುವ ಕನ್ನಡ ನಾಡದೇವತೆ
ಯೋಲವಿನಾ ಮೈಲಾರದೇವನ
ಲಲಿ ಬೊಮ್ಮಾಂಡಾಭಿದಾನದ
ಸಲೆಪುರಾಣದಿ ನೊರೆದ ಭಾಗವ
ಕುಲದ ಸ್ವಾಮಿಯದೆಂದು ಕನ್ನಡಿಸಿದೆನು ಭಕ್ತಿಯಲಿ
ಕಲಿಯುಗದೆ ಭೂಲೋಕ ಜನತೆಗೆ
ಸುಲಭ ಭಕ್ತಿಯ ಸಿದ್ಧಿ ದೊರಕೊಳೆ
ತೆಳೆದಸುಮಾರ್ಕಾಂಡ ಭೈರವ ರೂಪವನುವಿಭುವು
ಅಂದವಾಗಿದ ಷಷ್ಠಿತಿಧಿಯೊಳ
ಗಂದು ಪರತರ ಶಕ್ತಿಯುತನ್ಯೆ
ತಂದು ಲಿಂಗದ ರೂಪವನು ಕೈಕೊಂಡ ಭೈರವನು
ಇರಲೊಡ ಮೂಡಿದವು ಲಿಂಗಗ
ಳೆರಡು ಕಲ್ಪದೃಮದನೆರೊಳು
ಸುರರು ಸುಕುಟುಂಬಕ ಮುಣಿಶರು ಸಿದ್ಧ ಸಿದ್ಧಿಯರು
ವರ ಮ ಯೆನಿಪಕ್ಕರವು – ಹರನದು
ಹರಿ ಅ ಕಾರವು ಕೂಡಿ ಇಳೆಯೊಳು
ಇರದೆ ಯೊಡ ಮೂಡಲಿಕೆಯಾಯಿತು ಮೇಳೆಯೊಂಬ ಪದ
ಧರಣಿಯನು ಸ್ವೀಕರಿಪ ಕತದಿಂ
ದಿರದೆ ಕೂಡಿದರೆಂದು ಮುನಿಗಳು
ಸುರರು ಮೈಲಾರಾಭಿದಾನದಿ ಕರೆದ ರಾತನನು”
ಮೇಲಿನ ಪದ್ಯಗಳು ಮೈಲಾರಲಿಂಗನ ಹುಟ್ಟು ಪ್ರಾಚೀನತೆಯ ಬಗೆಗೆ ಹೇಳಿದವೇ ಆಗಿವೆ. ಬಾದರಾಯನಿಂದ ರಚಿತವಾದ ಸಂಸ್ಕೃತ ಬ್ರಹ್ಮಾಂಡ ಪುರಾಣದಲ್ಲಿ ಬರುವ ಮೈಲಾರನ ಕಥೆಯ ಭಾಗವನ್ನು ಕನ್ನಡಿಸಿದ್ದೇನೆ ಎಂದು ಕವಿ ಹೇಳಿದ್ದಾನೆ. ಇದರಿಂದ ಎರಡು ವಿಚಾರಗಳು ಸ್ಪಷ್ಟವಾಗುತ್ತವೆ. ಒಂದು ಮೈಲಾರಲಿಂಗ ಸಾಹಿತ್ಯ ಕರ್ನಾಟಕಕ್ಕೆ ಮಾತ್ರ ಸೀಮಿತವಾದುದಲ್ಲ. ಮತ್ತೊಂದು ಮಹಾಭಾರತದಷ್ಟು ಹಳೆಯದೆಂಬುದು. ಮೈಲಾರಲಿಂಗ ಹರಿಹರ ಶಕ್ತಿ ಸಂಯೋಗದಿಂದ ಹುಟ್ಟಿದವನು ಎಂಬುದನ್ನೂ ಮೇಲಿನ ಪದ್ಯವೊಂದು ಹೇಳಿದೆ. ಆ ಬಗೆಗೆ ಕಥೆಯೊಂದು ಹೀಗಿದೆ ಶಿವ ಭಸ್ಮಾಸುರನಿಗೆ ಅವನು ಯಾರತಲೆಯ ಮೇಲೆ ಕೈ ಇಡುತಾನೋ ಅವನು ಸುಟ್ಟುಹೋಗುವ ವರ ನೀಡಿದ. ಭಸ್ಮಾಸುರ ಅದನ್ನು ಶಿವನ ತಲೆಯ ಮೇಲೆ ಕೈಯಿಟ್ಟೇ ಪರೀಕ್ಷಿಸಲೆಳಸಿದ. ಆಗ ಶಿವ ಭೂಲೋಕಕ್ಕೆ ಓಡಿಬಂದು ಅವಿತುಕೊಂಡ. ವಿಷ್ಣು ಮೋಹಿನಿರೂಪುತಳೆದು ಭಸ್ಮಾಸುರನನ್ನು ಸಂಹರಿಸಿದ. ಆಗ ಮೋಹಿನಿಯ ರೂಪಿಗೆ ಮನಸೋತ ಶಿವ ಆಕೆಯೊಂದಿಗೆ ಕೂಡಿದ. ಅದರ ಫಲವಾಗಿ ಮೂರು ಲಿಂಗಶಕ್ತಿಗಳ ಉತ್ಪನ್ನವಾಯಿತು. ಭೈರವಲಿಂಗ ಕಲ್ಲೆಲಿಂಗ ಮತ್ತು ಜನ್ನೆಲಿಂಗ ಭೈರವಲಿಂಗವನ್ನು ಒಕ್ಕಲಿಗರಿಗೂ ಕಲ್ಲೇಲಿಂಗವನ್ನು ಕುರುಬರಿಗೂ ಜನ್ನೆಲಿಂಗವನ್ನು ಜೈನರಿಗೆ ಪೂಜಿಸಲು ಕೊಟ್ಟುವೆಂಬುದು ಕಥೆ. ಈ ಕಥಾರೂಪ ಶಿವನ ಒಂದೇ ರೂಪದಿಂದ ಬೇರೆ ಬೇರೆ ರೂಪಗಳು ಹುಟ್ಟಿವೆ ಎಂಬುದನ್ನೂ ಸೂಚಿಸುತ್ತದೆ.
ಕನ್ನಡ ಕವಿಗಳು ಮೈಲಾರಲಿಂಗವನ್ನು ಕುರಿತು ಹೇಳಿರುವ ಅಭಿಪ್ರಾಯಗಳೆಲ್ಲ ಏಕಪಕ್ಷೀಯ ಮತ್ತು ತಮ್ಮ ಧರ್ಮ ದೇವರ ಹೆಚ್ಚುಗಾರಿಕೆಯನ್ನು ಎತ್ತಿಹಿಡಿಯಲು ಹೇಳಿದವಾಗಿವೆ. ಈ ಬಗೆಗೆ ಹೇಳಿದ ಬ್ರಹ್ಮಶಿವನಾಗಲಿ ಹನ್ನೆರಡನೆಯ ಶತಮಾನದ ನಂತರದ ವೀರಶೈವ ಕವಿಗಳಾಗಲಿ *ಮೈಲಾರ ಒಂದು ಕ್ಷುದ್ರದೇವತೆ” ಎಂದು ಹೇಳಿರುವುದು ಧಾರ್ಮಿಕವಾಗಿ ನಡೆಯುವಂಥದೆ. ಅವನದೇ ಆದ” ಎಕ್ಕಲದೇವಿಗೆ ಮಾಲಕ್ಕನಿಗಂ ಬನದ ಬಳರಿಗಂ ಮೈಲಾರಂಗಾರೆಯ ಜಾತ್ರೆ ಮಾಳ್ಪಂ ವೊಕ್ಕಾಲಿಗಂ ನನಲ್ಲಾ ಜೈತಂ ಕಾಳಂ” ಎಂಬ ಮಾತುಗಳನ್ನು ಗಮನಿಸಬೇಕು. ಬ್ರಹ್ಮಶಿವನ ಹೇಳಿಕೆಯಂತೆ ಮೈಲಾರನ ಜಾತ್ರೆ ಮಾಡುವವರು ಒಕ್ಕಲಿಗರು ಅದರಲ್ಲೂ ಕಾಳಮುಖ ಪಂಥದವರು. ಕಾಳಾಮುಖ ಭೈರವನಿಗೆ ಅನ್ವಯವಾಗುವಂಥದು. ಕಾಳಭೈರವ ಎಂದೂ ಕರೆಯುವ ಪದ್ಧತಿಯುಂಟು. ಹನ್ನೆರಡನೆಯ ಶತಮಾನದ ನಂತರವಂತೂ ಪರಧರ್ಮ ಮತ್ತು ಪರದೈವ ನಿಂಧೆಗಾಗಿ ಕಾವ್ಯಗಳನ್ನೇ ಬರೆದವರುಂಟು. ಪರಸ್ಪರ ದೇವ ವಿಗ್ರಹಗಳನ್ನು ಒಡೆದುದುಂಟು. ಈ ನಿಮದೆಯಲ್ಲಿ ಯಾರೂ ಯಾರಿಗಿಂತ ಕಡಿಮೆಯಿಲ್ಲ. ಆದರೆ ವೀರಶೈವರ ಕಣ್ಣು ಬಹುಸಂಖ್ಯಾತರಾದ ರೈತರ ಮೇಲಿತ್ತು. ಅವರಲ್ಲಿ ಉತ್ತರ ಕರ್ನಾಟಕದ ಕುಡಿಯೊಕ್ಕಾಲಿಗರನ್ನು ಅವರು ಮತಾಂತರ ಮಾಡಿಸಿದರು. ಆದುದರಿಂದ ಬ್ರಹ್ಮಶಿವನಾಗಲಿ, ಶಂಕರದಾಸಿಮಯ್ಯನಾಗಲಿ ಮೈಲಾರಲಿಂಗವನ್ನು ಕ್ಷುದ್ರ ದೇವತೆಯೆಂದು ಕರೆದುದರಲ್ಲಿ ಆಶ್ಚರ್ಯವಿಲ್ಲ, ಅದನ್ನು ಸರಿಯೆಂದು ಒಪ್ಪಬೇಕಾಗಿಯೂ ಇಲ್ಲ.
ಕ್ರಿ.ಶ. ೧೧೧೨ರ ನಯಸೇನನ ಧರ್ಮಾಮೃತದಲ್ಲಿ ಮೈಲಾರನನ್ನು ಕುರಿತು ಬರುವ ಉಲ್ಲೇಖವೇ ಅತ್ಯಂತ ಪ್ರಾಚೀನವಾದುದೆಂದು ಡಾ. ಎಂ. ಚಿದಾನಂ ಮೂರ್ತಿಯವರು ಅಭಿಪ್ರಾಯ ಪಡುತ್ತಾರೆ. ಅನೇಕ ಕಾರಣಗಳಿಂದ ಈ ಹೇಳಿಕೆಗಳನ್ನು ಒಪ್ಪುವುದು ಕಷ್ಟವಾಗುತ್ತದೆ. ಮಂಡ್ಯ ಜಿಲ್ಲೆಯಲ್ಲಿರುವ ಅನೇಕ ಮೈಲಾರೇಶ್ವರ ದೇವಾಲಯಗಳು ಗಂಗಕಾಲದ ಕಲಾಮಾದರಿಗೆ ಸೇರುತ್ತವೆ. ಉದಾಹರಣೆಗೆ ನಾಗಮಂಗಲ ತಾಲ್ಲೂಕಿನ ಮೈಲಾರ ಪಟ್ಟಣದ ಮೈಲಾರದೇವರ ಗುಡಿಯನ್ನು ನೋಡಬಹುದು. ‘‘ಕ್ರಿ.ಶ. ೧೧೩೮ರಲ್ಲಿ ಹಳೇಬೀಡಿನಲ್ಲಿ ಕಾಳಾಮುಖದ ಪ್ರಸಿದಧ ಮಠವಿತ್ತು ಎಂಬ ಹೇಳಿಕೆಯನ್ನು ಗಮನಿಸಬೇಕು. ಹನ್ನೆರಡನೆಯ ಶತಮಾನದ ಹಿರೇಬೇವಿನೂರು ಶಾಸನವೊಂದರಲ್ಲಿ ಭೋಗನಾಥ, ರೇವಣಸಿದ್ಧ, ರಾಮೇಶ್ವರ ಬ್ರಹ್ಮೇಶ್ವರ ದೇವರುಗಳೊಂದಿಗೆ ಮೈಲಾರೇಶ್ವರನ ಉಲ್ಲೇಖವಿದೆ. ಕ್ರಿ.ಶ. ಏಳನೆಯ ಶತಮಾನಗಳಷ್ಟು ಹಿಂದೆಯೇ ಮೈಲಸೂರು ಉಲ್ಲೇಖವಿದೆ. ಇನ್ನು ಮೈಲಾರ, ಮೈತಿಲ, ಮಾಳಿ ಮುಂತಾದವು ಶಾಸನೋಕ್ತವಿರಲಿ ಇಂದಿಗೂ ಕಾಳಾಮುಖ ಶೈವ ಒಕ್ಕಲಿಗರ ಮನೆಯ ಹೆಸರುಗಳಾಗಿ ಜೀವಂತವಾಗಿವೆ.
ಭೈರವ ಮತ್ತು ಮೈಲಾರರಿಬ್ಬ ಪತ್ನಿಯರ ಹೆಸರೂಗಳೂ ಮಾಳಿ ಎಂದಿವೆ. ಮಾಳಿ ಮಹಾಕಾಳಿಯ ಸಂಕ್ಷಿಪ್ತರೂಪ. “Aspects of kali or chandi she is the counter part of Shivas saspects of Bhairava, when he takes pleasure in destruction”[2] ಅತ್ಯಂತ ಪ್ರಾಚೀನಕಾಲದಿಂದಲೂ ಭೈರವನ ಪತ್ನಿ ಭೈರವಿ ಅಥವಾ ಮಹಾಕಾಳಿ. ಕಾಳಾಮುಖ ಎಂಬುದನ್ನು, ಕಾಳಭೈರವ ಎಂಬುದನ್ನು ಗಮನಿಸಬೇಕು.
ಪ್ರಳಯಕಾಲಾಗ್ನಿಯ ಕುಡಿಯೊ
ಲ್ಪೆಳಗುತಿರ್ದಳು ಮೂರು ಲೋಕದಿ
ಹೊಳೆವ ನಾನಾಯುಧ ಕರದೊಳು ಚಲಿಪಜಿಹ್ವೆಯೊಳು
ತೆಳೆದ ದಂಷ್ಟ್ರಕರಾಳ ಮುಖದಿಂ
ದಲಿ ತ್ರಿಶೂಲದ ತಂಗಿಯಂತಿಎ
ಸುಳಿದಳೈ ಘೃತಮಾರಿನಾಮದೆ ಶಿವನ ಸಮ್ಮುಖ
ಮೇಲಿನ ಪದ್ಯ ಶಿವನು ಮಾರ್ತಾಂಡ ಭೈರರೂಪ ಕಳೆದಾಗ ಶಿವೆಘ್ಯತ ಮಾರಿಯರೂಪ ಕಳೆದಳು. ಇವಳನ್ನು ತುಪ್ಪದ ಮಾಳಮ್ಮ ಎಂದು ಕರೆಯುತ್ತಾರೆ. ಇದಕ್ಕೆ ಕತೆಯೊಂದಿದೆ. ಪಾರ್ವತಿಯ ಶಕ್ತಿಯ ಅಂಶ ಮಹಾಕಾಳಿಯಾಗಿ ಅವತರಿಸಿದಾಗ ಋಷಿಗಳು ಅವಳನ್ನು ಶಾಂತಗೊಳಿಸಲು ಅಗ್ನಿಸ್ವರೂಪಿಯಾದ ಆಕೆಯ ಮೇಲೆ ತುಪ್ಪವನ್ನು ಸುರಿದರಂತೆ “She has a different name (Sati Parvati, Durgi, Kali, Mahakali, etc) and they may roughly be divided in to mild characters and fierace. As we have seen, this diety may also be traced back to the pre – aryan godess, who was both bringer of fertility and exactrer of living sacrifice” ನಮ್ಮ ದೇಶದ ಪ್ರತಿಯೊಂದು ದೇವತೆಯೋ ಅವತಾರ ಮಾಡಿದಾಗಲೂ ಅ ದೇವತೆಯ ಪತ್ನಿ ಅಥವಾ ಸ್ತ್ರೀಶಕ್ತಿ ಆ ಅವತಾರಕ್ಕನುಗುಣವಾದ ಅವತಾರದಲ್ಲಿ ಬರುವುದೇ ಸಂಪ್ರದಾಯ. ಅಲ್ಲದೆ ಮಾಳಿ, ಮಾಳಮ್ಮ, ಮಾಳವ್ವ ಈಗಲೂ ಶೈವ ಸಂಪ್ರದಾಯದ ಹೆಂಗಸರಲ್ಲಿ ಪ್ರಚಲಿತವಿರುವ ಹೆಸರುಗಳು. ಮಾಳಿಯ ಹೆಸರಿನಲ್ಲಿ ಊರುಗಳು ಸಹ ಇರುವುದು ಕಂಡುಬರುತ್ತದೆ. ಆದುದರಿಂದ ಪಾರ್ವತಿಯ ಮಹಾಕಾಳಿ ರೂಪ ಮಹಾಕಾಳಿ ಮಾಂಕಾಲಿ ಮಾಳಿ ಆಗಿರುವಂತೆ ಮಾಗಚಿ, ಮಾಳಿಯ ಮಾರವ್ವ ಪ್ರಭಾವದ ರೂಪ ಈ ಬಗೆಗಿನ ಶಬ್ದ ನಿಷ್ಪತ್ತಿಯೇನೇ ಇರಲಿ ಮಹಾಕಾಳಿ ಮಾಳಿಯಾಗಿರುವುದಂತೂ ಸತ್ಯ.
ಮೈಲಾರಲಿಂಗ ಎಂಬ ಪದ ಜನಪದ ಮತ್ತು ಶಿಷ್ಟ ಸಾಹಿತ್ಯಗಳೆರಡರಲ್ಲಿಯೂ ಕಂಡುಬರುತ್ತದೆ. ಇದು ಒಂದು ಸ್ಥಳದ ಹೆಸರಿನಿಂದ ಬಂದುದಿರಬೇಕು. “ನನಗೆ ತಿಳಿದ ಮಟ್ಟಿಗೆ ಮೈಲಾರನನ್ನು ಕುರಿತ ಉಲ್ಲೇಖಗಳಲ್ಲಿ ನಯಸೇನನ ಧರ್ಮಾಮೃತದ (ಕ್ರಿ.ಶ. ೧೧೧೨) ಈ ಮಾತೆ ಅತ್ಯಂತ ಪ್ರಾಚೀನವಾದುದು. ಇಲ್ಲಿ ಮೈಲಾರಗೊರವ ಎಂದಿರುವುದರಿಂದ ಮೈಲಾರ ದೇವತೆಯಿಂದ ಪ್ರಸಿದ್ಧವಾದ ಯಾವುದೋ ಕ್ಷೇತ್ರವನ್ನು ಸೂಚಿಸುತ್ತದೆ” ಎನ್ನುವ ಮಾತು ಸಂಪೂರ್ಣ ಸತ್ಯವಲ್ಲ ಅನ್ನಿಸುತ್ತದೆ.
Ronun ಕನ್ನಡ ಉಪಲಬ್ಧ ಪ್ರಾಚೀನ ಕೃತಿಗಳಲ್ಲಿ ಒಂದಾದ ಶಿವಕೋಟ್ಯಾ ಚಾರ್ಯನ ವಡ್ಡಾರಾಧನೆಯ ಕಥೆಯೊಂದರಲ್ಲಿ “ಮತ್ತೆ ಕೆಲವು ದಿನದಿಂ ಮೇಲೆ ಸುವ್ರತೆಯೆಂಬ ಮಹಾದೇವಿಯೊಡನೆ ಮಂತ್ರಿ ಕಜ್ಜಮಂ ಸಮಕಟ್ಟಿಯೊಂದು ದಿವಸದಿನೊರ್ವ ಬೂತಿಂಗೆ ದ್ರಮ್ಮಮಂ ಕೊಟ್ಟೊಡಂ ಬಿಡಿಸಿ ತಲೆಯಂ ಕೀರಿಸಿ ಕರಿಯ ಕೋವಣವ ನುಡಿಸಿ ದಡಿಯ ಕೋವಣ ಕವಡಿಯಕೆಯಂ ಕಟ್ಟಿಸಿ” ರಾಣಿಯನ್ನು ನಗಿಸಿದ ಪ್ರಸಂಗದ ಉಲ್ಲೇಖವಿದೆ. ಕವಡೆ ಕುರಿತವಾಗಿವೆ. ಕವಿ ಜೈನನಾದುದರಿಂದ ಈ ಗೊರವನನ್ನು ಬೂತ ಎಂದು ಕರೆದಿದ್ದಾನೆ. ಸೂಕ್ತ ಸುಧಾರ್ಣವದ ೭ನೆಯ ಸಂಧಿಯ ೭೬ನೆಯ ಪದ್ಯದಲ್ಲಿ
ಕವಡಿಕೆ ಬಾಳದಂಡದೊಳೊಡಂ ಬಡೆದಾದಿಯರಿಕ್ಕೆಲಂಗಳೊಳ್‌
ಸವಡಿಸಿ ಸಾರ್ಚಿದಟ್ಟಡಿಯೊಳೆತ್ತಿರುತಿರ್ದಡನಾರ ಬೊಪ್ಪನೀ
ಕವಡೆಯ ಬೊಪ್ಪನೆಂದು ನಡೆನೋಡಿದ ರವ್ಕಿಱೊಳೊಪ್ಪು ಕೆಂಬ್ಬಿದಂ
ಕವಡೆಯ ಬೊಪ್ಪನೆಂಬ ಪೆಸರಗ್ಗಳ ಮೊಪ್ಪಿದುದಾ ಕುಮಾರಮೊಳ್‌
ಕವಡಿಕೆಯನ್ನು ಭಾಳದಂಡದೊಳ್‌ ಅಂದರೆ ಕತ್ತಿನಲ್ಲಿ ಧರಿಸಿ ಬರುತ್ತಿದ್ದ ಕುಮಾರ ಕವಡೆಯ ಬೊಪ್ಪನೇ ಬಂದನೆಂಬಷ್ಟು ಸಹಜವಾಗಿದ್ದಿತೆಂದು ದಾದಿಯರು ನಗೆಯಾಡಿದರು. ಇಷ್ಟೇ ಅಲ್ಲ ಪರಿಷ್ಕೃತ ಎಫಿಗ್ರಾಫಿಯಾ ಕರ್ನಾಟಕದ ಸಂಪುಟಗಳ ಪಾಂಡವಪುರ ೪೩ನೆಯ ಶಾಸನದಲ್ಲಿ ಗೊರವರ ಕೆರೆಯ ಉಲ್ಲೇಖ ಬರುತ್ತದೆ. ಈ ಶಾಸನ ಹತ್ತು ಹನ್ನೊಂದನೆಯ ಶತಮಾನಕ್ಕೆ ಸೇರಿದ್ದು. ಕೊಡಗಿನ ಮಡಿಕೇರಿ ೨ ಶಾಸನದಲ್ಲಿ ಗೊರವರ ಹಳ್ಳಿಯ ಉಲ್ಲೇಖವಿದೆ. ನಂಜನಗೂಡು ೨೩೫ನೆಯ ಶಾಸನದಲ್ಲಿ ಮಾಕಳಿಯ ಉಲ್ಲೇಖವಿದೆ. ಗುಂಡ್ಲುಪೇಟೆಯ ೪೮ರಲ್ಲಿ ಮೈಲಾರ ಒಡೆಯ ಉಲ್ಲೇಖವಿದೆ. ಶ್ರೀರಂಗ ಪಟ್ಟಣ ೮೯ರಲ್ಲಿ ಮೈಲಾರ ದೇವರ ಉಲ್ಲೇಖವಿದೆ. ಚಾಮುಂಡಿಯನ್ನು ಭೈರವಿ ಮಹಾಕಾಳಿ ಎಂದು ಕರೆದ ಶಾಸನ ಉಲ್ಲೇಖಗಳಿವೆ. ಕನ್ನಡದ ಸುಪದ್ರಸಿದ್ಧ ಆತಕೂರು ಶಾಸನದಲ್ಲಿಯೇ ಗೊರವ ಮತ್ತು ಕಾಳಿ ಉಲ್ಲೇಖಗಳಿವೆ. ಈ ಶಾಸನಗಳ ಅನೇಕ ೯ – ೧೦ನೆಯ ಶತಮಾನದವು. ಆದುದರಿಂದ ನಯಸೇನನಿಗಿಂತ ಹಿಂದೆಯೂ ಮೈಲಾರ, ಕಾಳಿ, ಗೊರವ ಉಲ್ಲಖಗಳು ಇದ್ದುವೆಂಬುದು ಖಚಿತವಾಗುತ್ತದೆ.
ಮೈಲಾರ ಎನ್ನುವ ಮಾತು ಕ್ಷೇತ್ರವೊಂದನ್ನು ನಿರ್ದೇಶಿಸಿದಂತೆ ಸಾಹಿತ್ಯ ಮತ್ತು ಜಾನಪದ ಸಾಹಿತ್ಯಗಳೆರಡರಲ್ಲಿಯೂ ಕಂಡುಬರುತ್ತದೆ. ಕಾಶಿಮೈಲಾರ ಎಂಬ ಉಲ್ಲೇಖ ಅನೇಕ ಕಡೆ ದೊರೆಯುತ್ತದೆ. ಇದರಿಂದ ಎರಡು ರೀತಿಯ ತೀರ್ಮಾನಕ್ಕೆ ಬರಲು ಸಾಧ್ಯ. ಒಂದು ಕಾಶಿ ಎಂಬ ಮೈಲಾರ ಎನ್ನುವ ಅರ್ಥದಲ್ಲಿ ಕಾಶಿಗೆ ಇರಬಹುದಾದ ಪರ್ಯಾಯ ಹೆಸರು. ಎರಡನೆಯದು ಕಾಶಿ ಮೈಲಾರ ಎಂದರೆ ಕಾಶಿಯಷ್ಟೇ ಪವಿತ್ರವಾದ ಮತ್ತು ಹೆಸರಾದ ಮತ್ತೊಂದು ಶೈವಕ್ಷೇತ್ರ. ಮೈಲಾರಗೊರವರು ಎಂಬುದು ಒಂದು ಕ್ಷೇತ್ರದಿಂದ ದೇವರಿಗೆ ಅನ್ವಯವಾಗುವುದೇ ಹೆಚ್ಚು. ಯಾವುದೇ ಗುಡ್ಡರು ಜೋಗಿಗಳು, ತಮ್ಮಡಿಗಳು, ಗೊರವರು ಇವರೆಲಲಾ ಪ್ರಧಾನವಾಗಿ ದೇವರಿಗೆ ಅನ್ವಯವಾಗುತ್ತದೆ. ಯಾವುದೇ ಧರ್ಮದ ಕ್ಷೇತ್ರ ನಾನಾ ಕಾರಣಗಳಿಗಾಗಿ ಪ್ರಸಿದ್ಧಿ ಪಡೆಯುತ್ತವೆ. ನಯಸೇನ ಧಾರವಾಡ ಜಿಲ್ಲೆಯ ಮುಳಗುಂದದವನು. ಆದುದರಿಂದ ಅವನು ಹೇಳಿರುವ ಮೈಲಾರಕ್ಷೇತ್ರ ಇದೇ ಜಿಲ್ಲೆಯಲ್ಲಿರುವ ಗುಡ್ಡದ ಮೈಲಾರ ಕ್ಷೇತ್ರವನ್ನು ಕುರಿತದಾಗಿದೆಯೆನಿಸುತ್ತದೆ. ಈ ಕಾರಣಗಳಿಂದಾಗಿ ಬ್ರಹ್ಮಶಿವ ಹೇಳುವ ಚಟ್ಟಪನು ಪ್ರಾಯಃ ಮೈಲಾರ ಮಾಳಿಯರ ಯಾವುದೋ ದೇವಾಲಯವನ್ನು ಜೀರ್ಣೋದ್ಧಾರ ಮಾಡಿದವನಾಗಿರಬೇಕು. ಈ ಸಂಗತಿಯನ್ನು ಗಮನದಲ್ಲಿಟ್ಟುಕೊಂಡ ಬ್ರಹ್ಮಶಿವ” ನಿನ್ನೆ ತಾನಾದ ಎಂದು ಹೇಳಿರಬೇಕು. ಈ ಮಾತನ್ನು ಮೈಲಾರ ಲಿಂಗದ ಪ್ರಾಚೀನತೆಯ ಆಧಾರವನ್ನಾಗಿ ತೆಗೆದುಕೊಳ್ಳುವುದು ಸರಿಯಲ್ಲವೆನಿಸುತ್ತದೆ. ಜೀರ್ಣೋದ್ಧಾರ ಮಾಡಿಸಿದವನನ್ನು ದೇವಾಲಯ ಮಾಡಿಸಿದ ಎಂದೇ ಕರೆದಿರುವ ಅನೇಕ ಉದಾಹರಣೆಗಳು ನಮ್ಮ ಶಾಸನಗಳಲ್ಲಿ ಸಾಹಿತ್ಯದಲ್ಲಿ ದೊರೆಯುತ್ತದೆ.
ಮೈಲಾರನಿಗೆ ಅವನ ಭಕ್ತರು ಕುರುಳು, ಬೆರಳನ್ನು ಕೊಡುವ ಪದ್ಧತಿಯನ್ನು ಅನೇಕ ವೀರಶೈವ ಕವಿಗಳು ಗೇಲಿ ಮಾಡಿದ್ದಾರೆ. ಭೈರವನಿಗೆ ಮಾನವನನ್ನೇ ಬಲಿ ಕೊಡುವ ಪದ್ಧತಿ ಇದ್ದ ಬಗ್ಗೆ ಆಧಾರಗಳು ದೊರೆಯುತ್ತವೆ. ಉದಾಹರಣೆಗೆ ಕೆಳಗಿನ ಹೇಳಿಕೆಯನ್ನು ಗಮನಿಸಬಹುದು. “The mother godess most plainly depicted before whom a human sacrifice is being performed. The Dravidian beliefs were deeply enough enter enched in India to survive the changes brought about the successive waves of aryan Invansion took place from about 1800 BC led to or at least coincided with the decline and disappearance of the Indus valey cities. In a number of particulars the iconography of the Indus valley civilization, and therefore possibly beliefs reappears with the first hindu cult images of gods of the first to fourth centuries ad. Thus Shiva and his consort resemble the Dravidian cult figures in many respects Shiava often being depicted in a cross legged yogi posture with the bull nandi as his symbol, and his consort being associated with human sacrifice” ಶಕ್ತಿ ದೇವತೆಗಳ ಆರಾಧಕರಲ್ಲಿ ಮನುಷ್ಯ ಬಲಿಯ ಪದ್ಧತಿ ಜಾರಿಯಲ್ಲಿದ್ದಿತೆಂಬುದು ಮೇಲಿನ ಹೇಳಿಕೆಯಿಂದ ಸ್ಪಷ್ಟವಾಗುತ್ತದೆ. ಕರ್ನಾಟಕದ ಮರುಸು ಒಕ್ಕಲಿಗರಲ್ಲಿ ಭೈರವನಿಗೆ ಬೆರಳು ಕೊಡುವ ಪದ್ಧತಿ ಇತ್ತು. ಇದನ್ನು ಬೆಂಗಳೂರು ನಗರ ನಿರ್ಮಾಪಕ ಒಂದನೆಯ ಕೆಂಪೇಗೌಡ ತಪ್ಪಿಸಿದನೆಂದು ತಿಳಿದುಬರುತ್ತದೆ.
ವೀರಶೈವ ಜಂಗಮರು, ವಚನಕಾರರು, ಕವಿಗಳು ಈ ಮೈಲಾರ, ಭೈರವ, ಕಾಳಿ ಇತ್ಯಾದಿ ದೇವರುಗಳನ್ನು ಮತ್ತು ಆ ಸಂಬಂಧವಾದ ಸಂಪ್ರದಾಯಗಳ ಮೇಲೆ ಅಷ್ಟೊಂದು ಪ್ರಬಲವಾದ ದಾಳಿ ಮಾಡಿರುವುದನ್ನು ನೋಡಿದರೆ ಇವೆಲ್ಲಾ ಆ ಕಾಲಕ್ಕೆ ಅತ್ಯಂತ ಪ್ರಭಾವಶಾಲಿ ದೈವಗಳಾಗಿದ್ದುವೆಂದು ಹೇಳಬಹುದು. ಈಗಲೂ ಈ ದೇವತೆಗಳಿಗೆ ನಡೆದುಕೊಳ್ಳುವವರು ಬಹುಸಂಖ್ಯೆಯ ಜನರೇ ಆಗಿದ್ದಾರೆ. “ಮೈಲಾರ ದೈವವೆಂದಾರಾಧಿಸಿದವನು ಕೊರಳಲ್ಲಿ ಕವಡೆಯ ಕಟ್ಟೆ” ಎಂಬ ಮಾತುಗಳು ಮೈಲಾರ, ಭೈರವರು ಅಭಿನ್ನರೆಂಬುದನ್ನು ಸಾಬೀತು ಮಾಡುತ್ತವೆ. ಹರಿಹರನು ಬರೆದಿರುವ ಶಂಕರ ದಾಸಿಮಯ್ಯ ರಗಳೆಯು ಸಹ ಲೋಕವೇ ಅರ್ಚಿಸುವ ಮೈಲಾರ ಕೊಡೆ ಹಿಡಿದುದನ್ನು ಕಂಡುಜನ ಅಚ್ಚರಿಪಟ್ಟಿದ್ದನು ಹೇಳುವುದರ ಮೂಲಕ ಆ ಕಾಲದಲ್ಲಿ ಮೈಲಾರನಿದ್ದ ಪ್ರಭಾವವನ್ನು ಸೂಚಿಸಿದಂತಾಗುತ್ತದೆ. ಈ ಬಗ್ಗೆ ವಾದವಿವಾದ ಮತ್ತು ಘರ್ಷಣೆಗಳು ನಡೆದಿವೆ. “ಮೈಲಾರ ಶಿವನ ಅವತಾರವೆಂದು ಅವನ ಭಕ್ತರೂ ವಾದಿಸಿದರೆ, ಇತರರು ಅವನಿಗೂ ಶಿವನಿಗೂ ಸಂಬಂಧವೇ ಇಲ್ಲವೆಂದು ವಾದಿಸುತ್ತಿದ್ದಂತೆ ಕಾಣುತ್ತದೆ” ಎಂಬ ಮಾತಿನಲ್ಲಿ ಆಶ್ಚರ್ಯವಾದುದೇನಿಲ್ಲ. ಏಕೆಂದರೆ ನಮ್ಮ ದೇಶದ ಯಾವ ಭಕ್ತರು ದೈವವಲ್ಲದ್ದನ್ನು ಹೊಗಳಿದ್ದಾರೆ? ಕುಮಾರವ್ಯಾಸ “ವೀರರಿಹ ಹೊತ್ತು ರಣ ಮೈಲಾರರಾದರು ಮರಳಿತೆಗೆವುತ ಭೈರವನ ಸಾರೂಷ್ಟ್ಯವಾದರು” ಎಂಬ ಮಾತೂ ಮೈಲಾರ ಭೈರವನ ಮತ್ತೊಂದು ರೂಪ ಎಂಬುದನ್ನು ಹೇಳುತ್ತದೆ.
ಮೈಲಾರನನ್ನು ಕುರಿತು ಇಷ್ಟೆಲ್ಲಾ ಪರಿಶೀಲಿಸಿದ ನಂತರ ಕೆಲವು ಸ್ಪಷ್ಟ ತೀರ್ಮಾನಗಳಿಗೆ ಬರುವುದು ಸಾಧ್ಯ. ಮೊದಲನೆಯದಾಗಿ ಮೈಲಾರ ಅತ್ಯಂತ ಪ್ರಾಚೀನವಾದ ಶೈವ ಸಂಪ್ರದಾಯದ ದೇವತೆ. ಅವನಿಗೆ ಸಂಬಂಧಿಸಿದ ಸಂಪ್ರದಾಯಗಳೂ ಅಷ್ಟೇ ಹಳೆಯವು. ಶಿವನ ಪತ್ನಿ ಪಾರ್ವತಿಯ ಮಹಾಕಾಳಿ ರೂಪವೇ ಕಾಳಿ. ಎರಡನೆಯದಾಗಿ ಮೈಲಾರ ಕರ್ನಾಟಕಕ್ಕೆ ಸೀಮಿತವಾದ ದೇವತೆಯಲ್ಲ ಶೈವಧರ್ಮ ಎಲ್ಲೆಲ್ಲಿ ಪ್ರಬಲವಾಗಿತ್ತೋ ಅಲ್ಲೆಲ್ಲಾ ಇದ್ದವನು. ಜೈನರು ಮತ್ತು ವೀರಶೈವರು ಮೈಲಾರನ ಬಗ್ಗೆ ಮಾಡುವ ಹೇಳಿಕೆಗಳು ಪೂರ್ವಗ್ರಹ ಪೀಡಿತವಾದುದರಿಂದ ಅವುಗಳಲ್ಲಿ ನಿಂದೆಯನ್ನುಳಿದು ಯಾವುದೇ ಸತ್ಯಾಂಶವಿಲ್ಲ. ಶಿವನ ಇಪ್ಪತ್ತೈದು ಲೀಲೆ ಅಥವಾ ಅವತಾರಗಳಲ್ಲಿ ಮೈಲಾರನೂ ಒಂದು ಎಂದು ಹೇಳಬಹುದು.
೪
ದಕ್ಷಿಣ ಕರ್ನಾಕ ರಾಜಕೀಯ ಮತ್ತು ಧಾರ್ಮಿಕವಾಗಿ ಅತ್ಯಂತ ಪ್ರಧಾನವಾದ ನೆಲ. ಸುಮಾರು ಎಂಟುನೂರು ವರ್ಷಗಳ ಕಾಲ ಆಳಿದ ಗಂಗರು ಮತ್ತು ಅವರು ಜೈನಧರ್ಮಕ್ಕೆ ನೀಡಿದ ಪ್ರೋತ್ಸಾಹ. ಕಲೆಯ ಉನ್ನತಿಕೆಯನ್ನೂ ರಾಜಕೀಯ ಉನ್ನತಿಕೆಯನ್ನೂ ಒಟ್ಟಿಗೆ ಮೆರೆದ ಹೊಯ್ಸಳರು ಮತ್ತು ಶ್ರೀವೈಷ್ಣವ ಧರ್ಮಕ್ಕೆ ನೀಡಿದ ಪ್ರೋತ್ಸಾಹ ಅನಾದಿಕಾಲದಿಂದಲೂ ನಡೆದು ಬಂದ ಶೈವಧರ್ಮ. ವಿಜಯನಗರದ ಅರಸರು, ಯಲಹಂಕ ಪ್ರಭುಗಳು, ಮೈಸೂರು ಅವರ ಸರ್ವಧರ್ಮ ಸಹಿಷ್ಣುತೆ ಮತ್ತು ಸಮನ್ವಯ. ಈ ಭಾಗದಲ್ಲಿ ಒಕ್ಕಲಿಗರು ಪ್ರಧಾನ ಜನಾಂಗವಾದುದರಿಂದ ಭೈರವ ಹೆಚ್ಚು ವ್ಯಾಪಕವಾದ ದೈವವಾಗಿದ್ದನು. ಈಗಲೂ ಅದು ಸತ್ಯಸಂಗತಿಯೇ ಆಗಿದೆ. ಮೈಲಾರನ ಭಕ್ತರು ದಕ್ಷಿಣ ಕರ್ನಾಟಕಕ್ಕೆ ಸಂಬಂಧಿಸಿದಂತೆ ಪ್ರಧಾನವಾಗಿ ಒಕ್ಕಲಿಗರು, ಕುರುಬರಲ್ಲಿಯೂ ಸಾಧಾರಣವಾಗಿ ಮಿಕ್ಕ ಜನಾಂಗಗಳಲ್ಲಿಯೂ ಇದ್ದಾರೆ. ಜೋಗಿಗಳು ಒಕ್ಕಲಿಗರಾದರೆ ಗೊರವರು ಕುರುಬರು. ದಕ್ಷಿಣ ಕರ್ನಾಟಕದ ಊರುಗಳಲ್ಲಿ ಊರಿಗೊಂದು ಭೈರವನ ಗುಡಿಯಿದೆ. ಹಾಗೆಯೇ ಮೈಲಾರನ ಗುಡಿಗಳೂ ಅಲ್ಲಲ್ಲಿ ಇವೆ. ಈ ಎಲ್ಲಾ ಹಿನ್ನೆಲೆಯಲ್ಲಿ ಪರಿಶೀಲಿಸುವಾಗ ದಕ್ಷಿಣ ಕರ್ನಾಟಕದ ರೈತ ಜನಾಂಗದಲ್ಲಿ ಭೈರವ ಮತ್ತು ಮೈಲಾರ ಸಂಪ್ರದಾಯಗಳು ವ್ಯಾಪಕವಾಗಿರುವುದು ಕಂಡುಬರುತ್ತದೆ.
ಮೈಲಾರನ ಗೊರವರು ಸಾಮಾನ್ಯವಾಗಿ ಕುರುಬ ಜನಾಂಗದವರೇ ಆಗಿರುತ್ತಾರೆ. ಗೊರವ, ಗೊರವಯ್ಯ ಎಂದು ದಕ್ಷಿಣ ಕರ್ನಾಟಕ ಭಾಗದಲ್ಲಿ ಇವರನ್ನು ಗುರುತಿಸುತ್ತಾರೆ. ಜೋಗಿಗಳು ಒಕ್ಕಲಿಗರಾಗಿರುತ್ತಾರೆ. ಗೊರವಯ್ಯ ಪಂಚೆ, ಶರಟು ತೊಟ್ಟು ಕವಡೆ ಹೊಲಿದ ಬಣ್ಣದ ಇನ್ನೊಂದು ಮೇಲು ಹೊದಿಕೆ ಧರಿಸುತ್ತಾನೆ. ಹೆಗಲ ಮೇಲೆ ಕರಿಯ ಕಂಬಳಿ ತಲೆಯಲ್ಲಿ ಕರಡಿ ಚರ್ಮದ ಟೋಪಿ. ಕೈಯಲ್ಲಿ ಡಮರು ಮತ್ತು ಕೊಳಲು. ಹಣೆಗೆ ವಿಭೂತಿ ಇದು ಶಿವ ಗೊರವನಾಗಿ ಬಂದುದರ ಸಂಕೇತ, ಗೊರವ ಧಾರ್ಮಿಕ ಪೌರೋಹಿತ್ಯವನ್ನು ಮಾಡುತ್ತಾನೆ. ಭಕ್ತರ ಮನೆಯ ಹಬ್ಬ ಹರಿದಿನಗಳಲ್ಲಿ ಈತನನ್ನು ಕರೆದು ಎಡೆ ಮಾಡಿಸುವ ಪದ್ಧತಿಯಿದೆ. ಈತ ಆಯಾ ಕ್ಷೇತ್ರ, ಮಠ, ಸ್ಥಳಗಳ ಪ್ರಚಾರಕನೂ ಹೌದು. ಹಾಗೆಯೇ ಭಕ್ತರಿಂದ ದೇವರಿಗೆ ಸಲ್ಲಬೇಕಾದ ಹರಕೆಯಗಳನ್ನು ಸ್ವೀಕರಿಸುವ ಅವುಗನ್ನು ದೇವಾಲಯ, ಮಠಗಳಿಗೆ ತಲುಪಿಸುವ ಜವಾಬ್ದಾರಿಯೂ ಇವರದಾಗಿರುತ್ತದೆ. ಗೊರವರ ಕುಣಿತ ಒಂದು ಧಾರ್ಮಿಕ ಕಲೆಯಾಗಿ ವಿಕಾಸಗೊಂಡುದು. ತಮ್ಮ ಧಾರ್ಮಿಕ ಉಡುಪಿನಲ್ಲಿ ಡಮರುಗ ಬಾರಿಸುತ್ತ, ಕೊಳಲೂದುತ್ತಾ ಗುಂಪು ಕೂಡಿ ವರ್ತಿಸುವುದೊಂದು ಅತ್ಯಂತ ಆಕರ್ಷಣೀಯವಾದ ದೃಶ್ಯವಾಗಿರುತ್ತದೆ.
ಗೊರವನಾಗಬೇಕಾದವನು ದೀಕ್ಷೆ ಪಡೆಯಬೇಕಾಗುತ್ತದೆ. ತಂದೆಯ ಹಿರಿಯ ಮಗ ಸಾಮಾನ್ಯವಾಗಿ ಈ ದೀಕಷೆಗೆ ಅರ್ಹನೆಂಬುದು ಪದ್ಧತಿ. ವಯಸ್ಸಿಗೆ ಬಂದ ಭಕ್ತನಿಗೆ ದೀಕ್ಷೆ ಬೇಕೆನಿಸಿದಾಗ ಮೊದಲು ಮಠದ ಅಯ್ಯನಿಗೆ ಪ್ರಾರ್ಥನೆ ಸಲ್ಲಿಸಬೇಕು. ಅವನು ದೀಕ್ಷೆಗಾಗಿ ಪ್ರತ್ಯೇಕವಾದ ಮತ್ತು ಪ್ರಶಸ್ತವಾದ ದಿನವನ್ನು ಗೊತ್ತು ಮಾಡುತ್ತಾನೆ. ಪ್ರಾಚೀನ ಕಾಲದಲ್ಲಿ ಈ ದೀಕ್ಷೆ ಸಂಪ್ರದಾಯ ಹೇಗಿತ್ತೋ ಹೇಳುವುದು ಕಷ್ಟವಾದರೂ ಅದರ ಮೇಲೆ ವೈದಿಕ ಸಂಪ್ರದಾಯದ ಪ್ರಭಾವ ಉಂಟಾಗಿರುವುದು ಕಂಡುಬರುತ್ತದೆ. ದೀಕ್ಷೆಗೆಂದು ಗೊತ್ತಾದ ದಿನ ಮನೆ ಮಠಗಳನ್ನೆಲ್ಲ ಗುಡಿಸಿ ಸಾರಿಸಿ ಸ್ವಚ್ಛಗೊಳಿಸಬೇಕು. ಮನೆ ಮಂದಿಯಲ್ಲ ಮಿಂದು ಮಡಿಯಾಗುತ್ತಾರೆ. ಆ ದಿನದ ಆಹಾರ ಕೂಡ ವೈದಿಕ ಸಂಪ್ರದಾಯದ ಪ್ರಭಾವದಿಂದಾಗಿ ಗೊರವರು ಮಾಂಸಾಹಾರಿಗಳಾದರೂ ಆ ದಿವಸ ಆಹಾರ ಬೇರೆ ರೀತಿಯದಾಗಿರುತ್ತದೆ. ದೀಕ್ಷೆ ಪಡೆಯುವವನು. ಮಿಂದು ಮಡಿಯುಟ್ಟು ಅಂಗಾಂಗಗಳಿಗೆ ವಿಭೂತಿ ಧರಿಸಬೇಕು. ನಿಗದಿಯಾದ ಹೊತ್ತಿಗೆ ಮಠದ ಅಯ್ಯ ಅಥವಾ ಅವನ ಪರವಾಗಿ ಕೆಲಸ ಮಾಡುವ ಪುರೋಹಿತ, (ಇವರೆಲ್ಲರೂ ಕುರುಬ ಜನಾಂಗದವರೆ)ಬರುತ್ತಾನೆ. ಕರಿಯ ಕಂಬಳಿಯ ಗದ್ದುಗೆಯ ಮೇಲೆ ದೀಕ್ಷಾಪೇಕ್ಷಿತನವನ್ನು ಕೂರಿಸುತ್ತಾರೆ. ಅವನು ಕೈಗೆ ಕಂಕಣ, ಕಾಲಿಗೆ ಮಿಂಚು ಧರಿಸಿರುತ್ತಾನೆ. ಪಂಚಕಲಶದ ಮೇಲೆ ಕೈಯಿಟ್ಟು ಮೈಲಾರದೇವರ ಹೆಸರಿನಲ್ಲಿ
೧. ಹೊಲದಲ್ಲಿ ಮೇಯುವ ಹಸುವನ್ನು ಓಡಿಸುವುದಿಲ್ಲ.
೨. ಹಾಲು ಕುಡಿಯುವ ಕರುವನ್ನು ತಡೆಯುವುದಿಲ್ಲ.
೩. ಸರ್ಪವನ್ನು ಕೊಲ್ಲುವುದಿಲ್ಲ.
೪. ತಂದೆ ತಾಯಿಯರನ್ನು ದೂಷಿಸುವುದಿಲ್ಲ.
೫. ಕಾಲಿಗೆ ಎಕ್ಕಡ ಹಾಕುವುದಿಲ್ಲ.
೬. ಗಾಡಿಯ ಮೇಲೆ ಕೂರುವುದಿಲ್ಲ.
ಪ್ರಮಾಣ ವಚನ ಸ್ವೀಕರಿಸುತ್ತಾನೆ. ಇವೆಲ್ಲವೂ ಏನನ್ನು ಸೂಚಿಸುತ್ತವೆಯೆಂಬುದನ್ನು ಖಚಿತವಾಗಿ ಹೇಳುವುದು ಕಷ್ಟ. ಮೇಯುವ ಹಸುವನ್ನು ಓಡಿಸುವುದಿಲ್ಲ. ಹಾಲು ಕುಡಿಯುವ ಕರುವನ್ನು ತಡೆಯುವುದಿಲ್ಲ ಎಂಬುದು ಜ್ಞಾನಕ್ಕೆ ಅಡ್ಡ ಬರುವುದಿಲ್ಲವೆಂಬ ಸಂಕೇತವಂತೆ. ಕಾಲಿಗೆ ಎಕ್ಕಡ ಹಾಕುವುದಿಲ್ಲ ಎಂಬುದು ಪಾವಿತ್ರ್ಯದ ಸಂಕೇತವಂತೆ. ಗಾಡಿಯ ಮೇಲೆ ಕೂರುವುದಿಲ್ಲ ಎಂಬುದು ಗೊರವ ಬರಿಗಾಲಲ್ಲಿ ನಡೆದು ಧರೆಯ ಮೇಲಿನ ಸಕಲರನ್ನು ಸಂಪರ್ಕಿಸಬೇಕು ಎಂಬುಂದಂತೆ. ಇನ್ನು ತಂದೆ ತಾಯಿ ಸರ್ಪ ಹಸು ಇತ್ಯಾದಿ ದೇವರ ಸಂಕೇತವಂತೆ. ಆರ್ಯರು ಬರುವ ಮೊದಲು ಇಲ್ಲಿನ ಜನ ಇವುಗಳನ್ನೆಲ್ಲಾ ದೇವರೆಂದು ಪೂಜಿಸುತ್ತಿದ್ದರು. “Significanly from Aryan times onwards the majority of serpents or nagas were considered demons” ಎಂಬ ಅಭಿಪ್ರಾಯವಿದೆ. ಈ ಕಾರಣದಿಂದಲೇ ಆ ಸಂಸ್ಕೃತಿಯ ಮೂಲ ಸೆಲೆಗಳು ಈ ರೀತಿಯಲ್ಲಿ ಉಳಿದುಕೊಂಡು ಬಂದಿರಬಹುದೇನು?
ದೀಕ್ಷೆಯನ್ನು ಪಡೆದ ಗೊರವರುಗಳು ಆಗಾಗ ದೇವಾಲಯ ಅಥವಾ ಮಠಗಳಲ್ಲಿ ಸೇರುವುದುಂಟು. ದೇವರ ವಾರ್ಷಿಕ ಜಾತ್ರೆಯ ಸಮಯದಲ್ಲಿ ಪ್ರಮುಖವಾದ ಇಲ್ಲಿನ ಮೂಲಪ್ರತಿಯಿಂದ ಸರಿಮಾಡಿ ಹಾಲು, ಹಣ್ಣು, ಸಕ್ಕರೆ ತುಪ್ಪಗಳನ್ನು ತಂದು ದೋಣಿಯಲ್ಲಿ ಹಾಕುತ್ತಿರುತ್ತಾರೆ. ಸ್ವಲ್ಪ ಕಾಲದ ನಂತರ ಗೊರವಯ್ಯಗಳು ದೇವಾಲಯದೊಳಗೆ ಹೋಗಿ ಪೂಜಾರಿಯಿಂದ ತೀರ್ಥ ಮತ್ತು ಭಂಡಾರವನ್ನು ಪಡೆಯುತ್ತಾರೆ. ಭಂಡಾರವನ್ನು ಹಚ್ಚಿಕೊಂಡ ನಂತರ ಅವರಿಗೆ ಆವೇಶ ಉಂಟಾಗುತ್ತದೆ. ಆಗ ಉನ್ಮತರಂತೆ ಕುಣಿಯತೊಡಗುತ್ತಾರೆ. ಆವೇಶ ಏರಿದಂತೆಲ್ಲಾ ಅವರು ನಾಯಿಗಳಂತೆ ವರ್ತಿಸತೊಡಗುತ್ತಾರೆ. ಕೈಗಳನ್ನು ನೆಲಕ್ಕೂರಿ ಚತುಷ್ಪದಿಯಾಗಿ ಬಿಡುತ್ತಾರೆ. ಆಹಾರವನ್ನು ತಿನ್ನುವಾಗಿ ನಾಯಿಗಳು ಮಾಡುವಂತಹ ಎಲ್ಲಾ ಚೇಷ್ಟಗಳನ್ನು ಮಾಡುತ್ತಾರೆ. ಪರಸ್ಪರ ಕಚ್ಚಾಡುವುದು. ಪ್ರೇಕ್ಷಕರ ಮೇಲೆ ಬೀಳುವಂತೆ ಹೋಗುವುದು ಇತ್ಯಾದಿ. ಈ ಹಂತದಲ್ಲಿ ಪ್ರೇಕ್ಷಕರಿಂದ ಕರಿಯ ಕಂಬಳಿಯೊಂದನ್ನು ಕಿತ್ತು ತುದು ಹಾಸುತ್ತಾರೆ. ಈ ಹೊತ್ತಿಗೆ ಅವರ ಬಗುಳಾಟ ತಾರಕಕ್ಕೇರಿರುತ್ತದೆ. ಆಗ ಒಬ್ಬ ಗೊರವ ಮತ್ತೊಬ್ಬನ ಮೇಲೆ ಹರಿಹಾಯುತ್ತಾನೆ. ಅವನು ಸತ್ತಂತೆ ಬೀಳುತ್ತಾನೆ. ಕೂಡಲೇ ಅವನನ್ನು ಗದ್ದುಗೆಯ ಎದುರು ಹಾಸಿದ ಕರಿಯ ಕಂಬಳಿ ಮೇಲೆ ಮಲಗಿಸಿ ಅದರಿಂದ ಅವನ ದೇಹವನ್ನು ಸುತ್ತುತ್ತಾರೆ. ಇಲ್ಲಿಗೆ ಮೊದಲ ಹಂತದ ಸೇವೆ ಮುಗಿಯುತ್ತದೆ.
ಈಗ ಗೊರವಯ್ಯಗಳ ಮುಖಂಡ ಬರುತ್ತಾನೆ. ಸತ್ತವನನ್ನು ಬದುಕಿಸುವ ಪವಾಡ ನಡೆಯುತ್ತದೆ. ಕಂಬಳಿಯಲ್ಲಿ ಸುತ್ತಿದವನನ್ನು ದೇವಾಲಯದೊಳಕ್ಕೆ ಎತ್ತಿಕೊಂಡು ಹೋಗುತ್ತಾರೆ. ಪೂಜಾರಿ ದೇವರಿಗೆ ಪೂಜೆ ಸಲ್ಲಿಸಿ ಸತ್ತವನನ್ನು ಬದುಕಿಸುವಂತೆ ಪ್ರಾರ್ಥಿಸಿ ಅವರಿಗೆಲ್ಲಾ ಮತ್ತೆ ತೀರ್ಥ ಭಂಡಾರ ಕೊಡುತ್ತಾನೆ. ಮುಖಂಡ ಸತ್ತವನನ್ನು ಬದುಕಿಸಲು ಊರ ಮುಖಂಡರ ಅನುಮತಿ ಕೇಳುತ್ತಾನೆ. ಎಲ್ಲರ ಪರವಾಗಿ ಊರಗೌಡ ಅನುಮತಿ ಕೊಡುತ್ತಾನೆ. ದೇವರ ತೀರ್ಥ ಪ್ರಸಾದಗಳನ್ನು ಸತ್ತವನ ಮೇಲೆ ತಳಿದು ಆವೇಶದಿಂದ ಕುಣಿಯಲಾರಂಭಿಸುತ್ತಾರೆ. ಆಗ ಸತ್ತವನು ಎದ್ದು ಕೂರುತ್ತಾನೆ. ಈ ಹೊತ್ತಿಗೆ ಭಕ್ತರ ಹರಕೆಯ ಕಾಣಿಕೆಗಳಿಂದ ದೋಣಿಗಳು ತುಂಬಿ ತುಳುಕುತ್ತವೆ. ಆಗ ಗೊರವರೆಲ್ಲ ನಾಯಿಗಳಂತೆ ದೋಣಿಗೆ ಬಾಯಿ ಹಾಕುತ್ತಾರೆ. ಸ್ವಲ್ಪ ತಿಂದ ನಂತರ ಉಳಿದುದನ್ನು ಭಕ್ತರು ಪ್ರಸಾದವೆಂದು ಮನೆಗಳಿಗೆ ಕೊಂಡೊಯ್ಯುತ್ತಾರೆ. ಇಲ್ಲಿಗೆ ದೋಣಿ ಸೇವೆ ಮುಗಿಯುತ್ತದೆ. ಗೊರವಯ್ಯಗಳ ಮತ್ತು ಭಕ್ತರ ಆವೇಶ ಇಳಿಯುತ್ತದೆ.
ಅತ್ಯಂತ ಪ್ರಾಚೀನವಾದ ಭಾರತೀಯ ಮೂಲ ಜನಾಂಗಗಳ ಆಚರಣೆಗಳು ಪದ್ಧತಿ ಸಂಪ್ರದಾಯಗಳು ವಿದೇಶಿ ಭಾಷೆ ಮತ್ತು ಸಂಸ್ಕೃತಿಗಳ ಅಕ್ರಮಣದಿಂದಾಗಿ ರೂಪಾಂತರಗಳನ್ನು ಹೊಂದಿವೆ. ಜನಾಂಗ ಮುಂದುವರಿದಂತೆ (ಹಬ್ಬ ಹರಿದಿನಗಳಲ್ಲಿ ಗೊರವರೆಲ್ಲಾ ಸೇರುವುದುಂಟು. ಇವರೆಲ್ಲಾ ದೇವರ ಸೇವಕರಾದುದರಿಂದ ಭಕ್ತರು ಅರ್ಪಿಸುವ ಹರಕೆಯನ್ನು ಸ್ವೀಕರಿಸುವುದು ಸಂಪ್ರದಾಯ. ಸಾಮಾನ್ಯವಾಗಿ ಶಕ್ತಿ ದೇವತೆಗಳ ಹಬ್ಬ ಹರಿದಿನಗಳಲ್ಲಿ ಆಯಾ ದೇವತೆಯ ಬಂಟರಿಗೂ ನಾನಾ ರೀತಿಯ ಹರಕೆಗಳು ಸಲ್ಲುವುದುಂಟು. ಇಲ್ಲಿ ಕೂಡ ವೈದಿಕ ಪ್ರಭಾವವನ್ನು ಕಾಣಬಹುದು. ಮೊದಲು ದೇತೆಗೆ ಬಲಿ ಕೊಡುತ್ತಿದ್ದ ಪದ್ಧತಿಯನ್ನು ದೇವರ ಬಂಟರಿಗೆ ಮಾತ್ರ ಪ್ರಾಣಿ ಬಲಿ ದೇವತೆಗಲ್ಲ ಎಂಬಂತೆ ಬದಲಾಯಿಸಲಾಗಿದೆ. ಹೀಗೆ ಭಕ್ತರು ಬಂಟರು ಆಚರಿಸುವ ಸಮಾರಂಭಗಳ ಕಾಲದಲ್ಲಿ ಆಯಾ ದೇವರಿಗೆ ಸಂಬಂಧಿಸಿದ ಅನೇಕ ರೀತಿಯ ಆಚರಣೆಗಳು ನಡೆಯುತ್ತವೆ. ಮೈಲಾರ ಸಂಪ್ರದಾಯದವರು ಇಂತಹ ಸಮಾರಂಭಗಳಲ್ಲಿ ದೋಣಿ ಸೇವೆ ಎಂಬ ವಿಶೇಷ ಆಚರಣೆಯೊಂದು ನಡೆಯುತ್ತದೆ. ಮೈಲಾರನ ವಾಹನ ಮತ್ತು ಮುಖ್ಯಸೇನೆ ನಾಯಿ. ಮಣೆಮಲ್ಲಾಸುರನನ್ನು ಕೊಲ್ಲಲು ಭೈರವನು ಮಾರ್ತಾಂಡ ಭೈರವಾವತಾರಣವೆತ್ತಿದಾಗ ಅವನ ಹಿಂದೆ ಇದ್ದುದು ನಾಯಿಸೇನೆ ಅದರ ಸಂತೃಪ್ತಿಗೆ ಭಕ್ತರು ನಡೆಸಿಕೊಡುವುದೇ ಈ ದೋಣಿಸೇವೆ. ಇದರ ಸಂಕೇತ ಏನು ಎಂದು ಹೇಳುವುದು ಕಷ್ಟ. ಗ್ರಾಮಾಂತರ ದೇವಾಲಯಗಳ ಗರ್ಭಗುಡಿಯ ಅಕ್ಕಪಕ್ಕ ಎರಡು ಭಯಂಕರ ವಿಗ್ರಹಗಳಿರುತ್ತವೆ. ಇವರನ್ನು ದೇವರ ಬಂಟರು, ದ್ವಾರಪಾಲಕರು, ದೊಣ್ಣೆರಾಯ ಎಂದೆಲ್ಲಾ ಕರೆಯುವ ಪದ್ಧತಿಯುಂಟು. ಈ ದೊಣ್ಣೆರಾಯನಿಗೆ ಮೊದಲು ಸೇವೆ ಮಾಡಿ ಅನಂತರ ದೇವರ ಸೇವೆ ಮಾಡುವುದುಂಟು. ಆದುದರಿಂದ ದೊಣ್ಣೆರಾಯನ ಸೇವೆ ದೋಣಿಸೇವೆ ಆಗಿ ದೋಣಿಸೇವೆ ಆಗಿರಬಹುದೆ? ಹೀಗೆಯೇ ಶ್ರೀವೈಷ್ಣವ ಒಕ್ಕಲಿಗರಲ್ಲಿ ಮಣೆಸೇವೆ ಪದ್ಧತಿ ಇದೆ. ಆದರಿಲ್ಲಿ ವಾಸ್ತವ ಸಂಗತಿಯೆಂದರೆ ಈ ಸೇವೆ ಮೈಲಾರನ ವಾಹನ ನಾಯಿ ಆಹಾರ ಸೇವಿಸುವ ದೋಣಿಯಾಕಾರದ ಪಾತ್ರೆಯಾಕಾರದಿಂದ ಇದು ಬಂದಿದೆ ಎಂದು ಹೇಳಲು ಅವಕಾಶವಿದೆ).
ದೋಣಿಯೆಂದರೆ ಚೌಕಾಕಾರವಾಗಿರುವ ಬಟ್ಟಲುಗಳು. ಮಣಸೇವೆಯಲ್ಲಿ ಬವನಾಶಿಯೆಂಬ ಪಾತ್ರೆಯನ್ನು ಉಪಯೋಗಿಸುತ್ತಾರೆ. ಇಂತಹ ಸೇವೆಗಳು ಇರುವದಿನ ಅಥವಾ ಹಬ್ಬ ಹರಿದಿನಗಳಂದು ದೇವರಗುಡಿಯ ಮುಂದೆ ಗುಡಿಸಿ ಸಾರಿಸುತ್ತಾರೆ. ಮಧ್ಯಭಾಗದಲ್ಲಿ ಕರಿಯ ಕಂಬಳಿಯ ಗದ್ದುಗೆ ಹಾಕುತ್ತಾರೆ. ಗದ್ದುಗೆಯ ಸುತ್ತ ಗೊರವರು ತಮ್ಮ ದೋಣಿಗಳನ್ನು ಇಡುತ್ತಾರೆ. ಈ ಸೇವೆಯನ್ನು ನೋಡಲು ಊರಿನ ಜನರೆಲ್ಲ ಸೇರುತ್ತಾರೆ. ಡಮರುಗ ಭಾರಿಸುತ್ತಾ ಗೊರವರು ಗದ್ದುಗೆಯ ಸುತ್ತ ಕುಣಿಯುತ್ತಾರೆ. ಡಮರು ಸದ್ದು ಕೇಳಿದ ಮೇಲೆ ಹರಕೆ ಹೊತ್ತ ಭಕ್ತರುಗಳಲ್ಲೆಲ್ಲಾ ಬದಲಾವಣೆಗಳು ಆಗಿವೆ. ಮೊದಲಿಗೆ ಆರ್ಯರು, ಆಮೇಲೆ ಮುಸ್ಲಿಮರು, ಕೊನೆಯಲ್ಲಿ ಇಂಗ್ಲಿಷರು ಈ ದೇಶದ ಸಂಸ್ಕೃತಿಯ ಮೇಲೆ ದಳಿ ಮಾಡಿದರು. ಇಂಥ ಪ್ರಾಚೀನ ಕಾಲದ ಅನೇಕ ಸಂಪ್ರದಾಯಗಳು ಮೂಢನಂಬಿಕೆಯವು ಎಂದಾಗಿವೆ. ಇನ್ನೆಷ್ಟೋ ಸಂಪ್ರದಾಯಗಳಿಂದ ಸಾಮಾಜಿಕವಾಗಿ ಯಾವ ಪ್ರಯೋಜನವೂ ಇಲ್ಲ. ಆದರೆ ಇವುಗಳಿಂದ ಒಂದು ಸಾಂಸ್ಕೃತಿಕ ಮತ್ತು ಧಾರ್ಮಿಕ ಇತಿಹಾಸ ರೂಪಿಸುವಲ್ಲಿ ಈ ಸಂಪ್ರದಾಯಗಳು ಸಹಕಾರಿಯಾಗುತ್ತವೆ. ಮೈಲಾರಲಿಂಗ ಸಂಪ್ರದಾಯ ಸಹ ಇಂತಹ ಜಾನಪದ ಸಂಪ್ರದಾಯಗಳಲ್ಲಿ ಒಂದು ಎಂದು ಹೇಳಬಹುದು.
—-
(ಸಂಖ್ಯಾಗೊಂದಲ / ಚುಕ್ಕಿ ಚಿಹ್ನೆಯ ಗೊಂದಲ ಇರುವುದರಿಂದ ಈ ಅಧ್ಯಾಯದ ಕೆಲವು ಅಡಿಟಿಪ್ಪಣಿಗಳನ್ನು ನಮೂದಿಸಿಲ್ಲ)

ಭಾರತೀಯ ಇತಿಹಾಸ ಒಂದು ಕಟ್ಟು ಕಥೆ, ಸುಳ್ಳಿನ ಸರಮಾಲೆ, ತಮ್ಮ ಮೂಗಿನ ನೇರಕ್ಕೆ ಹೇಳಿ ಬರೆಯಿಸಿದ್ದು ಎಂಬೆಲ್ಲಾ ಅಭಿಪ್ರಾಯಗಳಿವೆ. ಬಹುತೇಕ ಈ ಅಭಿಪ್ರಾಯಗಳು ಸರಿ ಎಂದು ಹೇಳಬೇಕಾಗುತ್ತದೆ. ನಮ್ಮ ರಾಜಮಹಾರಾಜರ, ಚಕ್ರವರ್ತಿಗಳ ವಂಶಾವಳಿಯ ಕಥೆಗಳನ್ನು ಕೇಳಿದ ಯಾರಿಗಾದರೂ ನಮ್ಮ ಇತಿಹಾಸದೊಳಗಿನ ಆಭಾಸಗಳ ಪರಿಚಯವಾಗುತ್ತವೆ. ಚರಿತ್ರೆಯನ್ನು ಬರೆದವರು ಹೇಳುವ ವಿಷಯಗಳಿಗೆ ವ್ಯತಿರಿಕ್ತವಾದ ವಿಷಯಗಳು ಜನರ ಬಾಯಲ್ಲಿ ಉಳಿದುಬಂದಿವೆ. ಇತಿಹಾಸಕಾರರು ಅತ್ಯಂತ ಒಳ್ಳೆಯ ರಾಜನೊ ಚಕ್ರವರ್ತಿಯೊ ಎಂದು ಹೇಳುವವನು ಅತ್ಯಂತ ಕ್ರೂರಿಯಾಗಿರುವ ಸಂಗತಿಗಳು ದೊರೆಯುತ್ತವೆ ಹೊರಗಿನಿಂದ ಜೀವನ ಯಾಪನೆಗಾಗಿ ಬಂದವರು ಇಲ್ಲಿನ ಮೂಲನಿವಾಸಿಗಳನ್ನು ಹೇಗೆ ಹೆದರಿಸುತ್ತಿದ್ದರೆಂಬ ಸುಳಿವು ದೊರೆಯುತ್ತದೆ. ಹದಿನೈದನೆಯ ಶತಮಾನದಲ್ಲಿ ಭಾರತಕ್ಕೆ ಬಂದು ಹೋದ ಪ್ರವಾಸಿಯೊಬ್ಬ” ಮುಸ್ಲಿಮರಿಗೆ ಹಿಂದುಗಳು ಬಹಳ ಹೆದರಿತ್ತಾರೆ. ಅವರೇನು ಕಷ್ಟ ಕೊಟ್ಟರೂ ಸಹಿಸುತ್ತಾರೆ. ಒಬ್ಬ ಮುಸ್ಲಿಮನಿದ್ದರೆ ಸಾಕು ಸಾವಿರ ಹಿಂದುಗಳು ಬಾಯಿ ಮುಚ್ಚಿಕೊಂಡಿರುತ್ತಾರೆ” ಎಂದು ಹೇಳಿದ್ದಾನೆ. ಇದೆ ಕಾಲದಲ್ಲಿ ಬಂದು ಹೋದ ಇನ್ನೊಬ್ಬ ಪ್ರವಾಸಿ “ಹಿಂದೂ ಮತ ಮತ್ತು ಅದರ ಮೂಲವನ್ನು ಚನ್ನಾಗಿ ಅಭ್ಯಾಸ ಮಾಡಬೇಕೆಂಬುದು ನನ್ನ ಅಭಿಲಾಷೆಯಾಗಿತ್ತು. ಆದರೆ ಅದರಲ್ಲಿ ಕಟ್ಟು ಕಥೆಗಳು ಅಸಂಖ್ಯಾತ ಕಲ್ಪನೆಗಳು, ಅವತಾರಗಳು ಮುಢನಂಬಿಕೆಗಳು-ಇಷ್ಟನ್ನು ಬಿಟ್ಟರೆ ಅದಕ್ಕೆ ಮೂಲವೇ ಇಲ್ಲವೆಂದು ಗೊತ್ತಾಗುತ್ತದೆ ಕೈ ಬಿಟ್ಟೆ, ಎಂದು ಹೇಳಿದ್ದಾನೆ.
ಹೂಣರಿಂದ ಹಿಡಿದು ಇಂಗ್ಲೀಷರವರೆಗೆ ಅನೇಕಾನೇಕ ವಿದೇಶಿಯರು ಈ ದೇಶದ ಮೇಲೆ ದಾಳಿ ನಡೆಸಿದ್ದಾರೆ. ಕೆಲವರು ಬಂದರು ಇಲ್ಲಿನ ಐಶ್ವರ್ಯವನ್ನು ದೋಚಿಕೊಂಡು ಹೋದರು ಕೆಲವರು ಇಲ್ಲಿಯೆ ನೆಲೆಸಿ ಇಲ್ಲಿನ ಜನ ಮತ್ತು ಸಂಸ್ಕ್ರತಿಯ ಮೇಲೆ ದಾಳಿ ಮಾಡಿದ್ದಾರೆ. ಇವರಲ್ಲಿ ಮೊಗಲರು ಮುಖ್ಯರಾದವರು. ಬಾಬರ್‌ನಿಂದ, ಔರಂಗಜೇಬನ ಕಾಲದವರೆಗೆ ಆ ಕಾಲದಲ್ಲಿ ಬಂದು ಹೋದ ಪ್ರವಾಸಿಗರು ಕೊಡುವ ಘಟನೆಗಳು ನೆನೆದರೇ ರಕ್ತ ಬಿಸಿಯಾಗುತ್ತದೆ. ಹಾಗೆಯೇ ಭಾರತದ ಜನರ ಅದರಲ್ಲೂ ಹಿಂದೂಗಳ ಹೇಡಿತನವನ್ನು ಕೇಳಿ ನಾಚಿಕೆಯಾಗುತ್ತದೆ. “ಮತಾಂಧರಾದ ಮುಸ್ಲಿಮರು ವಿಗ್ರಹಗಳಿದ್ದ ಅನೇಕಾನೇಕ ದೇವಸ್ಥಾನಗಳನ್ನು ಹಾಳುಗೆಡುವಿರುವುದನ್ನು ನಾವು ಕಂಡೆವು, ಹಿಂದೂಗಳ ದೇವಸ್ಥಾನಗಳನ್ನು ಕೆಡವಿ ಅವುಗಳ ಸ್ಥಳದಲ್ಲಿ ಕ್ರೂರಿಗಳೂ ಕೆಲಸಕ್ಕೆ ಬಾರದವರೂ ಆದ ಮುಸಲ್ಮಾನರ ಗೋರಿಗಳನ್ನು ನಿರ್ಮಿಸಿದ್ದಾರೆ” ಎಂದು ಪ್ರವಾಸಿಗನೊಬ್ಬ ಮರುಗಿದ್ದಾನೆ. ಇತಿಹಾಸದಲ್ಲಿ ಅತ್ಯಂತ ಒಳ್ಳೆಯವನಾಗಿ ಚಿತ್ರಿತವಾಗಿರುವ ಅಕ್ಬರನ ಕ್ರೂರತೆಯನ್ನು ಕುರಿತು ಪ್ರವಾಸಿಯೊಬ್ಬ ಆಶ್ಚರ್ಯವ್ಯಕ್ತಪಡಿಸಿದ್ದಾನೆ. ಇವೆಲ್ಲಾ ಇತಿಹಾಸದ ಪುಟಗಳಲ್ಲಿ ದೊರೆಯುವುದಿಲ್ಲ.
ಸ್ವಾತಂತ್ರ್ಯಾನಂತರ ಇತಿಹಾಸದ ಬಗ್ಗೆ ಸಂಶೋಧನೆ ಮರಿಪರಿಶೀಲನೆ ನಡೆಸಿದ ಚರಿತ್ರಕಾರರು ರಾಜಮಹಾರಾಜರ ಮತ್ತೊಂದು ರೀತಿಯ ವೈಭವೀಕರಣ ಮಾಡುತ್ತಿದ್ದಾರೆ. ಸಮಾಜಕ್ಕೆ ಜನ ಸಮುದಾಯಕ್ಕೆ ದ್ರೋಹಬಗೆದವರು, ಶೋಷಣೆ ಮಾಡಿದವರೆಲ್ಲಾ ಬೇರೆ ಬೇರೆ ಕಾರಣಗಳಿಗಾಗಿ ಒಮ್ಮೆಯೇ ಉತ್ತಮರೂ ಪ್ರಜಾಪ್ರೇಮಿಗಳೂ ಆಗಿಬಿಟ್ಟಿರುವುದೂ ಉಂಟು. ತಮ್ಮ ತಮ್ಮ ಉಳಿವಿಗೆ ಹೋರಾಡಿದವರೆಲ್ಲಾ ರಾಷ್ಟ್ರಪ್ರೇಮಿಗಳು ಸ್ವಾತಂತ್ರ್ಯ ಹೋರಾಟಗಾರರು, ತ್ಯಾಗ ಬಲಿದಾನ ಮಾಡಿದವರೂ ಹಿಂದಿನ ಇತಿಹಾಸಕಾರರನ್ನು ತಪ್ಪು ಮಾಡಿದವರೆಂದು ದೂಷಿಸುತ್ತಾ ತಾವು ಅದೇ ತಪ್ಪನ್ನು ಧಾರಾಳವಾಗಿಯೇ ಮಾಡಿದ್ದಾರೆ. ಮಾಡುತ್ತಿದ್ದಾರೆ. ಆದರೂ ಈ ಕ್ಷೇತ್ರದಲ್ಲಿ ಹೊಸ ಹೊಸ ಸಂಶೋಧನೆಗಳು ನಡೆದಿವೆ. ಕೆಲವಾದರೂ ಹೊಸ ತೀರ್ಮಾನಗಳು ಬೆಳಕಿಗೆ ಬಂದಿವೆ. ಇಷ್ಟಾದರೂ ಸಾಧ್ಯವಾಗಿರುವುದು ತಮ್ಮದೇ ಸ್ವಾರ್ಥಕ್ಕಾಗಿ ಬ್ರಿಟಿಷರು ಈ ರಾಷ್ಟ್ರದಲ್ಲಿ ಜಾರಿಗೆ ತಂದ ಶಿಕ್ಷಣದಿಂದ ಎಂಬುದನ್ನು ಅವರು ನಮ್ಮನ್ನು ಸರಿಸುಮಾರು ಮುನ್ನೂರು ವರ್ಷಗಳ ಕಾಲ ಗುಲಾಮರಾಗಿಟ್ಟುಕೊಂಡು ನಮ್ಮ ರಾಷ್ಟ್ರವನ್ನು ಕೊಳ್ಳೆ ಹೊಡೆದು ಬರಿದುಮಾಡಿದರೆಂಬುದರ ಮಧ್ಯೆಯೂ ಒಪ್ಪಿಕೊಳ್ಳುವುದು ಅನಿವಾರ್ಯವಾಗಿದೆ.
ಒಂದು ದೇಶದ ಚರಿತ್ರೆಯ ರಚನೆ ಅತ್ಯಂತ ಕ್ಲಿಷ್ಟಕರವಾದ ಕೆಲಸ. ಆಳಿಹೋದ ರಾಜ ಅವನ ಕಾಲದ ಆಗು ಹೋಗುಗಳು ಕಾಲಗರ್ಭದಲ್ಲಿ ಮರೆಯಾಗಿ ಹೋಗುತ್ತವೆ. ಮುಂದೆ ಅಧಿಕಾರಕ್ಕೆ ಬಂದವನು ತನ್ನ ಪ್ರತಿಷ್ಠೆಯನ್ನು ಮೆರೆಸಲು ಹಿಂದಿನದನ್ನು ಅಳಿಸುವುದೂ ಉಂಟು. ಆಯಾ ವ್ಯಕ್ತಿಯ ಆಡಳಿತ ಕಾಲದ ಚಾರಿತ್ರಿಕ ದಾಖಲೆಗಳು ಸಾಮಾನ್ಯವಾಗಿ ಆಳುವವನ ಪರವಾಗಿರುತ್ತವೆ. ಅವನನ್ನು ಸುಪ್ರೀತಗೊಳಿಸುವಂಥವಾಗಿರುತ್ತವೆ. ಇವುಗಳನ್ನೇ ಆಧರಿಸಿ ರಚನೆಯಾದ ಇತಿಹಾಸ ಪರಿಪೂರ್ಣವಾದುದಾಗಿರುವುದಿಲ್ಲ. ಅನೇಕ ಐತಿಹಾಸಿಕ ಘಟನೆಗಳು ಜನಮನವನ್ನು ಸೇರಿ ಅಲ್ಲಿ ಕಂಠಸ್ಥವಾಗಿ ಮುಂದೆ ಅವು ಕಥೆ. ಗೀತೆ, ಕಾವ್ಯಗಾಥೆಗಳ ರೂಪತಾಳಿ ಮುಂದುವರಿಯುತ್ತವೆ. ಈ ಜನರು ಅಕ್ಷರಸ್ಥರಲ್ಲದ ಕಾರಣ ಸಾಮಾನ್ಯವಾಗಿ ಅವುಗಳಿಗೆ ತಿದ್ದುಪಡಿಗಳಾಗಲಿ, ಪಾಠಾಂತರಗಳಾಗಲಿ ನೆಲೆನಿಂತಿರುವ ಈ ಕಂಠಸ್ಥ ಇತಿಹಾಸವನ್ನು ಅತ್ಯಂತ ಎಚ್ಚರಿಕೆಯಿಂದ ಸಂಗ್ರಹಿಸಬೇಕು. ಅದನ್ನು ಬೇರೆ ಬೇರೆ ಇತಿಹಾಸವನ್ನು ನೂರಕ್ಕೆ ನೂರಲ್ಲದಿದ್ದೂರ ನೂರಕ್ಕೆ ಎಂಭತ್ತು ನಂಬಬಹುದು. ಮೈಸೂರು ದೇಶದ ಚರಿತ್ರೆಯ ಮೇಲೆ ಹೊಸಬೆಳಕು ನೀಡುವ ಒಂದು ಚಾರಿತ್ರಿಕ ಘಟನೆಯ ಬಗ್ಗೆ ಜನಪದರಲ್ಲಿರುವ ಕಂಠಸ್ಥ ಕತೆಯನ್ನು ನೋಡಬಹುದು.
ಕನ್ನಡ ನಾಡಿನ ಇತಿಹಾಸಕ್ಕೆ ಸಂಬಂಧಿಸಿದಂತೆಯೂ ಇಂತಹ ಅನೇಕ ತಪ್ಪುಗಳು ಆಗಿರುವುದು ಕಂಡುಬರುತ್ತದೆ. ಕೆಲವು ರಾಜಮನೆತನಗಳ ಬಗ್ಗೆ ಉತ್ಪ್ರೇಕ್ಷಿತ ಕೃತಿಗಳು ರಚನೆಯಾಗಿವೆ. ನಾಡಿಗೆ, ಜನತೆಗೆ ನಿಜವಾಗಿಯೂ ಸೇವೆಸಲ್ಲಿಸಿದ ಅನೇಕ ರಾಜವಂಶಗಳ ಬಗ್ಗೆ ಈವರೆಗೂ ಏನೇನೂ ಆಗಿಯೇ ಇಲ್ಲವೆಂದು ಹೇಳಬಹುದು. ಈ ನಾಡಿನ ಅನೇಕ ಸ್ಥಾನೀಕ ಪ್ರಭುಗಳೇ ನಿಜವಾಗಿಯೂ ಜನಪರವಾದ ಆಡಳಿತ ನಡೆಸಿದ್ದರೆಂಬುದಕ್ಕೆ ಕಂಠಸ್ಥ ಇತಿಹಾಸದಲ್ಲಿ ದಾಖಲೆಗಳು ದೊರೆಯುತ್ತವೆ. ಹಾಗೆಯೇ ಸ್ವಾರ್ಥಿಗಳೂ ಪ್ರಜಾಕಂಠಕರಾದವರ ಬಗ್ಗೆಯೂ ಅನೇಕ ಕಥೆಗಳು ದೊರೆಯುತ್ತವೆ. ತಲಕಾಡಿನ ಗಂಗರಿಂದ ಮೈಸೂರು ಅರಸ ನಾಲ್ವಡಿ ಕೃಷ್ಣರಾಜರವರಗೆ ಇವು ಹರಡಿಕೊಂಡಿವೆ. ಕುಮಾರರಾಮ, ಕೆಂಪೇಗೌಡ, ಶಿವಪ್ಪನಾಯಕ, ಕಿತ್ತೂರು ಚೆನ್ನಮ್ಮ, ಹೈದರ್‌ ಮತ್ತು ಟಿಪ್ಪು ಹೀಗೆ ಪಟ್ಟಿ ಬೆಳೆಯುತ್ತದೆ. ಬಿದನೂರು, ಚಿತ್ರದುರ್ಗ, ಹುಲಿಕಲ್ಲು, ಕೆಳದಿ, ನಾಗಮಂಗಲ, ಚನ್ನಪಟ್ಟಣ, ನುಗ್ಗೆಹಳ್ಳಿ, ಉಮ್ಮತ್ತೂರು, ಪಿರಿಯಾಪಟ್ಟಣ, ಕೊಡಗು, ತುಳುನಾಡು ಎಷ್ಟೊಂದು ಊರುಗಳ ಕಥೆ ಈ ಕಂಠಸ್ಥ ಇತಿಹಾಸದಲ್ಲಿ ಅಡಗಿ ಕುಳಿತಿದೆ. ಈ ಒಂದೊಂದು ಕಥೆಯೂ ನಮ್ಮ ಇತಿಹಾಸದ ಬೇರೆ ಬೇರೆ ಮುಖವನ್ನೇ ಸೂಚಿಸುತ್ತವೆ.
ಮೈಸೂರು ಸೇನೆಯಲ್ಲಿ ಸೈನಿಕನಾಗಿ ಸೇರಿದ ಹೈದರಾಲಿ ಸಂದರ್ಭಗಳನ್ನು ಉಪಯೋಗಿಸಿಕೊಂಡು ಮೈಸೂರು ಅರಸರನ್ನೇ ಮೂಲೆಗೆ ಸರಿಸಿದ ವಿಶ್ವಾಸ ಘಾತುಕವೆಂದು ಹೇಳಬಹುದಾದ ಅನೇಕ ಕಥೆಗಳು ದೊರೆಯುತ್ತವೆ. ಹೈದರಾಲಿಯ ನಂತರ ಅಧಿಕಾರಕ್ಕೆ ಬಂದ ಟಿಪ್ಪು ಮೈಸೂರು ಅರಸು ಮನೆತನದ ಮೇಲೆ ನಡೆಸಿದನೆನ್ನಲಾದ ಅತ್ಯಾಚಾರದ ಬಗ್ಗೆ ಕಂಠಸ್ಥ ಕಥೆಗಳಷ್ಟೇ ಅಲ್ಲ ಸಮಕಾಲೀನರು ಬರೆದ ಗ್ರಂಥಗಳೂ ದೊರೆಯುತ್ತವೆ. ಟಿಪ್ಪುವಿನ ಮತಾಂತರದ ಬಗೆಗಿನ ಕಥೆಗಳಂತೂ ಇಂದಿಗೂ ಉದ್ವೇಗಕ್ಕೆ ಕಾರಣವಾಗುತ್ತವೆ. ಆ ಕಾಲವನ್ನು ಕುರಿತ ಐತಿಹಾಸಿಕ ಕೃತಿಗಳು ಮತ್ತು ಕಂಠಸ್ಥ ಕಥೆಗಳಲ್ಲಿ ಈ ವಿವರಗಳು ದೊರೆಯುತ್ತವೆ. ಈ ಹಿನ್ನೆಲೆಯಲ್ಲಿ ಟಿಪ್ಪುವನ್ನು ಸ್ವಾತಂತ್ರ್ಯ ಯೋಧ ಎಂದು ಕರೆಯಬಹುದೆ? ಕಿತ್ತೂರು ಚನ್ನಮ್ಮ ದತ್ತು ತೆಗೆದುಕೊಳ್ಳಲು ಅನುಮತಿ ದೊರೆತಿದ್ದರೆ ಬ್ರಿಟಿಷರ ವಿರುದ್ಧ ದಂಗೆ ಏಳುತ್ತಿದ್ದಳೆ? ಭಾರತೀಯರೇ ಆದ ಹೈದರಾಬಾದು ನಿಜಾಮ ಮರಾಠರೆ ಇಂಗ್ಲಿಷರಿಗೆ ಸಹಾಯಕರಾಗಿ ನಿಂತಿದ್ದೇಕೆ? ಒಂದು ಜಿಲ್ಲೆ ತಾಲ್ಲೂಕಿನ ಗಲದ ದೇಶಗಳು ರಾಷ್ಟ್ರಗಳು ನಮ್ಮಲ್ಲಿರಲಿಲ್ಲವೇ? ಇವರೆಲ್ಲಾ ಪರಸ್ಪರ ಕಿತ್ತಾಡಿ ಒಬ್ಬನೊಬ್ಬರು ದ್ವೇಷಿಸಿಯೇ ಅಲ್ಲವೆ ಪರಕೀಯರು ಈ ನಾಡನ್ನು ತಮ್ಮ ಅಧೀನ ಮಾಡಿಕೊಂಡದ್ದು. ಐತಿಹಾಸಿಕ ವ್ಯಕ್ತಿ ಘಟನೆಗಳು ಸಾರ್ವತ್ರಿಕವಾದಂತಹವು. ಇಂಗ್ಲಿಷರು ಪರಕೀಯರು ಮೊಘಲರೂ ಪರಕೀಯರೆ. ಇವರು ಮಾಡಿದ ಕೆಲಸಗಳನ್ನು ಇತಿಹಾಸ ರಚನಾಕಾರರು ವಿಮರ್ಶಿಸಬೇಕು. ಹೊಗಳಿಕತೆಗಳೆರಡಕ್ಕೂ ಅಲ್ಲಿ ಅವಕಾಶವುಂಟು. ಇವನು ತಮ್ಮ ಧರ್ಮದವನೋ ಜಾತಿಯವನೋ ಎಂದು ಅವನು ಮಾಡಿದ ತಪ್ಪುಗಳನ್ನು ಬೇರೆ ಮತದವೋ ಧರ್ಮದವರೋ ಎತ್ತಬಾರದೆನ್ನುವುದು. ಆ ತಪ್ಪುಗಳನ್ನು ವೈಭವೀಕರಿಸುವುದು ಇತಿಹಾಸಕ್ಕೆ ಮಾಡುವ ಅಪಚಾರವಾಗುತ್ತದೆ. ಈ ಹಿನ್ನೆಲೆಯಲ್ಲಿ ಟಿಪ್ಪುವಿನ ಆಡಳಿತಾವಧಿಗೆ ಸಂಬಂಧಿಸಿದ ಘಟನೆಯೊಂದನ್ನು ಕಂಠಸ್ಥ ಸಂಪ್ರದಾಯದಿಂದ ಸಂಗ್ರಹಿಸಿ ಕೊಡಲಾಗಿದೆ.
ಹಳೆಯ ಮೈಸೂರು ಭಾಗದಲ್ಲಿ ‘ಸೀತೆದಂಡು’ ಮತ್ತು ಅದರ ಸಾಹಸದ ಕಥೆಗಳು ಇಂದಿಗೂ ದೊರೆಯುತ್ತವೆ. ನಮ್ಮ ವಂಶದ ಹಿರಿಯಬ್ಬರು ಈ ಸೇನೆಯ ಸಾಹಸದ ನಾಯಕರಾಗಿದ್ದ ಬಗ್ಗೆಯೂ ನಮ್ಮ ಕಡೆ ಕಥೆಗಳಿವೆ. ಸೀತೆದಂಡು ಸ್ಥಳೀಯರು ರಚಿಸಿಕೊಂಡ ಒಂದು ಸೇನೆಯ ಹೆಸರು. ಇದರ ಕಥೆ ಹೀಗಿದೆ. ಹೈದರಾಲಿ ಅಧಿಕಾರವನ್ನೆಲ್ಲಾ ತನ್ನ ವಶಮಾಡಿಕೊಂಡು ಮೈಸೂರು ರಾಜರನ್ನು ಶ್ರೀರಂಗಪಟ್ಟಣದಿಂದ ಮೈಸೂರಿಗೆ ತಂದು ಗೃಹಬಂಧನದಲ್ಲಿಟ್ಟ. ಆದರೆ ತನ್ನನ್ನು ಸರ್ವಾಧಿಕಾರಿ, ರಾಜರ ಪ್ರತಿನಿಧಿ ಎಂದು ಕರೆದುಕೊಂಡನೇ ಹೊರತು ತಾನೇ ಬಾದಶಾಹನೆಂದಾಗಲಿ ರಾಜನೆಂದಾಗಲಿ ಕರೆದುಕೊಳ್ಳುತ್ತಿರಲಿಲ್ಲ. ಮತಾಂತರವನ್ನು ತುಂಬಾ ಗುಟ್ಟಾಗಿಯೇ ಮಾಡುತ್ತಿದ್ದನಂತೆ. ಕಾರಣ ಪ್ರಜೆಗಳು ತಿರುಗಿ ಬೀಳುವರೆಂಬ ಸಂಗತಿ ಅವನಿಗೆ ತಿಳಿದಿತ್ತು. ಆದುದರಿಂದ ತಾನು ತೆಗೆದುಕೊಳ್ಳುತ್ತಿದ್ದ ತೀರ್ಮಾನಗಳಿಗೆಲ್ಲಾ ರಾಜ ಮುದ್ರೆಯ ನೊತ್ತುತ್ತಿದ್ದನಂತೆ ಇದರ ಮೂಲಕ ಆಡಳಿತ ನಡೆಸುವವರು ಮೈಸೂರು ಅರಸರು ಎಂದು ಜನರು ನಂಬುವಂತೆ ಮಾಡುತ್ತಿದ್ದರು.
ಟಿಪ್ಪು ಅಧಿಕಾರಕ್ಕೆ ಬಂದ ಕೂಡಲೇ ತಾನೇ ಸುಲ್ತಾನನೆಂದು ಘೋಷಿಸಿದ. ಮೈಸೂರು ಅರಸರನ್ನು ಬಹಿರಂಗವಾಗಿಯೇ ತಿರಸ್ಕರಿಸಿ ಅವರ ಅಧಿಕಾರ ಮತ್ತು ಸವಲತ್ತುಗಳನ್ನೆಲ್ಲಾ ಕಿತ್ತುಹಾಕಿದ. ಬಹಿರಂಗವಾಗಿಯೇ ಮತಾಂತರಕ್ಕೆ ಅಧಿಕಾರ ನೀಡಿದ. ಪ್ರತಿ ಊರಿಗೂ ಅದರ ಗಾತ್ರ ಮತ್ತು ಜನಸಂಖ್ಯೆಯ ಆಧಾರ ಮೇಲೆ ಮುಸಲ್ಮಾನ ಸೈನಿಕರನ್ನು ನೇಮಿಸಿದ. ಈ ಸೈನಿಕರು ಹಣ ಧವಸ ಧಾನ್ಯ ವಸೂಲಿಯಿಂದ ಮತಾಂತರದವರೆಗೆ ಜನರನ್ನು ಹಿಂಸಿಸಲಾರಂಭಿಸಿದರು. ಈ ಹಿಂಸೆಯನ್ನು ತಾಳಲಾರದೆ ಹಿಂದೂಗಳು ನೀಲಗಿರಿ ಕೊಯಮತ್ತೂರು, ಮಧುರೆ ಮುಂತಾದ ಕಡೆಗೆ ಪಲಾಯನ ಮಾಡಿದರು. ಇನ್ನು ಕೆಲವರು ಹೆದರಿ ಮುಸ್ಲಿಮರಾದರು. ಆದರೆ ತಮ್ಮ ಹಿರಿಯರು, ಪುರಾತನರು ಹುಟ್ಟಿ ಬದುಕಿ ಬಾಳಿದ ನೆಲವನ್ನು ಬಿಟ್ಟುಹೋಗುವುದು ಅಷ್ಟೊಂದು ಸುಲಭವಲ್ಲ. ಊರಗೌಡ, ನಾಡಗೌಡ, ಶೆಟ್ಟಿಶಾನುಭೋಗ, ತೋಟಿ, ತಳವಾರ ಕುಳವಾಡಿಗಳೆಲ್ಲಾ ಸೇರಿ ಇದಕ್ಕೆ ಪರಿಹಾರ ಕಂಡುಹಿಡಿಯಲು ಚರ್ಚಿಸಿದರು. ಆ ಚರ್ಚೆಯ ಫಲವೆ ಸೀತೆದಂಡು.
ಮೈಸೂರಿನಲ್ಲಿ ರಾಜಮಾತೆ ಲಕ್ಷ್ಮಮ್ಮಣಿ ಅವರು ಮತ್ತೆ ರಾಜ್ಯವನ್ನು ತಮ್ಮ ವಂಶಸ್ಥರಿಗೆ ಪಡೆಯಲು ಇಂಗ್ಲಿಷ್‌ರೊಂದಿಗೆ ಪತ್ರ ವ್ಯವಹಾರ ನಡೆಸುತ್ತಿದ್ದರು. ಪೂರ್ಣಯ್ಯ ಮತ್ತು ಅಮೀರ್ ಸಿದ್ಧಿಕ್‌ ಕೂಡ ಟಿಪ್ಪುವಿನ ಆಪ್ತರಂತೆ ನಟಿಸುತ್ತಾ ಅವನ ವಿರುದ್ಧವಾಗಿ ಕೆಲಸ ಮಾಡುತ್ತಿದ್ದರು. ಗ್ರಾಮಾಂತರದ ಜನರಿಗೆ ಸೈನಿಕರು ಕೊಡುತ್ತಿದ್ದ ಹಿಂಸೆ ಮತ್ತು ಮಾಡುತ್ತಿದ್ದ ಅತ್ಯಾಚಾರಗಳ ಬಗೆಗೆ ಊರ ಪಟೇಲ ಕೊಡುತ್ತಿದ್ದ ದೂರುಗಳಿಗೆ ಮೇಲಿಂದ ಯಾವ ಸಮಾಧಾನವೂ ಬರುತ್ತಿರಲಿಲ್ಲ. ಅವು ಟಿಪ್ಪುವನ್ನು ತಲುಪತ್ತಲೇ ಇರಲಿಲ್ಲವಂತೆ. ಈ ಮಧ್ಯೆ ಹೈದರಾಲಿಯ ಕಾಲದವನೂ ಸ್ವಲ್ಪ ಮಟ್ಟಿಗೆ ನಿಷ್ಪಕ್ಷಪಾತಿಯೂ ಆಗಿದ್ದ ಸೇನೆಯ ಮುಖ್ಯಸ್ಥ ಮಹಮದಾಲಿಯನ್ನು ಪದಚ್ಯುತಗೊಳಿಸಲಾಯಿತು. ಇದರಿಂದ ಗ್ರಾಮಗಳಲ್ಲಿದ್ದ ಮುಸಲ್ಮಾನ ಸೈನಿಕರ ಉಪಠಳ ಮತ್ತು ಅತಿಯಾಯಿತು. ಆಗ ಜನರು ತಮ್ಮನ್ನು ತಾವೇ ರಕ್ಷಿಸಿಕೊಳ್ಳುವ ತೀರ್ಮಾನಕ್ಕೆ ಬಂದರು. ಹಳ್ಳಿಯ ಯುವಕರಿಗೆ ಸೈನಿಕ ತರಬೇತಿ ನೀಡಿ ತಮಗಾಗುತ್ತಿರುವ ಅನ್ಯಾಯದ ವಿರುದ್ಧವಾಗಿ ಯುದ್ಧ ಸಾರಬೇಕೆಂಬುದೇ ಆ ತೀರ್ಮಾನ. ಇದರ ಅನುಷ್ಠಾನಕ್ಕಾಗಿ ಅವರು ಮಾರ್ಗವೊಂದನ್ನು ತಮ್ಮ ಗ್ರಾಮಜೀವನದ ಮಧ್ಯದಿಂದಲೇ ಆರಿಸಿಕೊಂಡು ಅದನ್ನು ತಮ್ಮ ಉಳಿವಿಗಾಗಿ ಉಪಯೋಗಿಸಿಕೊಂಡರು.
ದಕ್ಷಿಣ ಕರ್ನಾಟಕದಲ್ಲಿ ಭಾಗವಂತಿಕೆ ಮೇಳ ಎಂಬ ಜನಪದ ಕಲಾ ಪ್ರಕಾರವೊಂದಿದೆ. ಇದನ್ನು ಜನರು ರಾಮರದಂಡು ಎಂದು ಕರೆಯುತ್ತಾರೆ. ರಾಮಮಹಿಮೆಯನ್ನು ಪ್ರಚಾರ ಮಾಡುವುದೇ ಇದರ ಉದ್ದೇಶ. ಜನರು ಗುಂಪು ಗುಂಪಾಗಿ ಸೇರಿ ರಾಮಮಹಿಮೆಯನ್ನು ಹಾಡುತ್ತಾ ಊರೂರ ಮೇಲೆ ಹೋಗುವುದು. ಒಂದು ತಿಂಗಳನಂತರ ಆಯಾ ಪ್ರದೇಶದ ವೈಷ್ಣವ ಕ್ಷೇತ್ರಗಳಲ್ಲಿ ಹೀಗೆ ಊರೂರಿಂದ ಬಂದವರು ಸಾವಿರಾರು ಸಂಖ್ಯೆಯಲ್ಲಿ ಸೇರುವುದು ಈ ರಾಮರದಂಡು ಧರ್ಮಪ್ರಚಾರದೊಂದಿಗೆ ಊರಿನ ಹಿತರಕ್ಷಣೆಯ ಕೆಲಸವನ್ನೂ ಮಾಡುತ್ತಿತ್ತು. ಮೈಸೂರು ಅರಸ ಚಿಕ್ಕದೇವರಾಜನ ಪ್ರಧಾನಮಂತ್ರಿಯಾಗಿದ್ದ ತಿರುಮಲಾರ್ಯ, ಶ್ರೀವೈಷ್ಣವ ಧರ್ಮ ಪ್ರಚಾರಕ್ಕಾಗಿ ಇದನ್ನು ಬಳಸಿಕೊಂಡು ಅಪಾರ ಪ್ರೋತ್ಸಾಹ ನೀಡಿದ. ಇದೊಂದು ಧಾರ್ಮಿಕ ಕ್ರಿಯೆಯಾದುದರಿಂದ ಇದಕ್ಕೆ ಯಾರ ಅಡ್ಡಿಯಾಗಲಿ ವಿರೋಧವಾಗಲಿ ಇರಲಿಲ್ಲ. ಈ ಗುಟ್ಟನ್ನು ಅರಿತ ಮುಖಂಡರು ಸೀತೆದಂಡನ್ನು ಹುಟ್ಟು ಹಾಕಿದರು.
ಗ್ರಾಮದ ಯುವಕರು ಸೀರೆ, ರವಿಕೆ ತೊಟ್ಟು ಹೆಣ್ಣು ವೇಷಧರಿಸಿ ಒಂದೆಡೆ ಸೇರುವುದು. ಸೀತೆಯನ್ನು ಕೊಂಡಾಡುತ್ತಾ ರಾವಣನನ್ನು ನಿಂದಿಸುತ್ತಾ ಊರೂರ ಮೇಲೆ ಹೋಗುತ್ತವೆಂದು ಹೊರಡುವುದು. ಹೀಗೆ ಹೊರಟಂಥ ಸುತ್ತಮುತ್ತಲ ಗ್ರಾಮದ ಯುವಕರು ನಿಗಧಿತ ರಹಸ್ಯ ಸ್ಥಳವೊಂದರಲ್ಲಿ ಸೇರುವುದು ಅಲ್ಲಿ ತಮ್ಮ ಸ್ತ್ರೀವೇಷ ತೆಗೆದು ಸೈನಿಕ ಶಿಕ್ಷಣ ಪಡೆಯುವುದು. ಮತ್ತೆ ಅದೇ ವೇಷ ತೊಟ್ಟು ರಾತ್ರಿ ಊರಿಗೆ ಹಿಂತಿರುಗುವುದು. ಅಲ್ಲಿ ಮುಖಂಡರು ರಾಜರಿದ್ದು ತಮ್ಮ ಮೇಲೆ ಆಗುತ್ತಿರುವ ಅನ್ಯಾಯಗಳನ್ನು ವಿವರಿಸಿ ಯುವಕರನ್ನು ತ್ಯಾಗ ಬಲಿದಾನಗಳಿಗೆ ಹುರಿದುಂಬಿಸುವುದು. ಹೀಗೆ ತಿಂಗಳಾನುಗಟ್ಟಲೆ ಆ ರಹಸ್ಯ ಸೈನಿಕ ತರಬೇತಿ ನಡೆಯುತ್ತಿತ್ತು. ಇದರಿಂದ ಆಡಳಿತದ ವಿರುದ್ಧ ನಡೆಯುತ್ತಿದ್ದ ಈ ಸಿದ್ಧತೆ ಯಾರಿಗೂ ಅನುಮಾನ ಹುಟ್ಟಿಸುತ್ತಿರಲಿಲ್ಲ.
ಸೇನಾ ತರಬೇತಿ ನೀಡುವುದು ಅಷ್ಟು ಸುಲಭವಾಗಿರಲಿಲ್ಲ. ಸ್ಥಳೀಯವಾಗಿ ಯಾರನ್ನೂ ನಂಬುವಂತಿರಲಿಲ್ಲ. ಸ್ವಲ್ಪ ಸುಳಿವು ದೊರೆತರೂ ಈ ಯುವಕರು ನೇಣಿಗೇರಬೇಕಾಗುತ್ತಿತ್ತು. ಈ ಬಗ್ಗೆ ಅಪಾರವಾದ ಚರ್ಚೆಯ ನಂತರ ಭಾರತೀಯ ಧರ್ಮ ಮತ್ತು ಸಂಸ್ಕೃತಿಯ ಬಗ್ಗೆ ಅಪಾರ ಗೌರ ಹೊಂದಿದವರೂ ಯುದ್ಧ ನಿಪುಣರೂ ಉತ್ತರ ಭಾರತದಲ್ಲಿ ಸಮರ್ಥವಾಗಿ ವಿದೇಶಿ ದಾಳಿಯನ್ನು ಎದುರಿಸಿದವರೂ ಆದ ಸಿಖ್ಖರನ್ನು ಸೈನಿಕ ಶಿಕ್ಷಣ ಕೊಡಲು ಕರೆಸಲಾಯಿತು. ಇದರೊಂದಿಗೆ ಯುದ್ಧೋಪಖರಣಗಳನ್ನು ತಯಾರಿಸಬಲ್ಲ ತಾಂತ್ರಿಕರನ್ನು ಕರೆತರಲಾಯಿತು. ಹೀಗೆ ಬಂದವರನ್ನು ಬೇರೆ ಬೇರೆ ಊರುಗಳಲ್ಲಿ ಇರಿಸಲಾಯಿತು. ಹೀಗೆ ಅಕಾಲದಲ್ಲಿ ಬಂದು ನೆಲೆಸಿದ ಸಿಖ್ಖರ ವಂಶದವರು ಈಗಲೂ ಕೆಸುವಿನಕಟ್ಟೆ ನಾಯಸಿಂಗನ ಹಳ್ಳಿ ಹುಬ್ಬನಹಳ್ಳಿ ಮುಂತಾದ ಗ್ರಾಮಗಳಲ್ಲಿ ಸ್ಥಳೀಯರೇ ಆಗಿ ಉಳಿದಿದ್ದಾರೆ. ಅವರು ಸೀತೆದಂಡಿಗಾಗಿ ತಯಾರಿಸಿದ ಬಂದೂಕ, ಕತ್ತಿ, ಗುರಾಣಿ, ಬಲ್ಲೆ ಮುಂತಾದ ಯುದ್ಧೋಪಕರಣಗಳು ದಕ್ಷಿಣ ಕರ್ನಾಟಕದ ಹಳೆಯ ತಲೆಮಾರಿನ ಮೆಯ ಅಟ್ಟಗಳಲ್ಲಿ ಈಗಲೂ ಕಾಣಸಿಗುತ್ತವೆ.
ಮೈಸೂರಿನ ಮೇಲೆ ದಂಡೆತ್ತಿಬರಲು ಇಂಗ್ಲಿಷರು ಹೆದರುತ್ತಿದ್ದರು. ಅದಕ್ಕೆ ಎರಡು ಕಾರಣಗಳಿದ್ದವು. ಶ್ರೀರರಂಗಪಟ್ಟಣದಂತಹ ದುರ್ಗಮವಾದ ಕೋಟೆ ಮತ್ತು ಮೈಸೂರು ಅರಸರ ಬಗ್ಗೆ ಜನರಿಗಿದ್ದ ಒಲವು. ಆ ಕಾರಣದಿಂದಲೇ ಅವರು ಮೊದಲೆರಡು ಯುದ್ಧಗಳಲ್ಲಿ ಯುದ್ಧ ನಿಲುಗಡೆಯ ಒಪ್ಪಂದ ಮಾಡಿಕೊಂಡರು. ಮುಂದೆ ಜನಾಭಿಪ್ರಾಯ ಸಂಗ್ರಹಿಸಿದ ಅವರು ಶ್ರೀರಂಗಪಟ್ಟಣದ ಮೇಲೆಯೇ ನುಗ್ಗಿದರು. ಸೀತೆದಂಡಿನ ಮುಖಂಡರು ಅನೇಕ ಕಡೆ ಅನೇಕ ಸಲ ಬ್ರಿಟಿಷರನ್ನು ಭೇಟಿಯಾದ ಮಾಹಿತಿಗಳು ದೊರೆಯುತ್ತವೆ. ಮೂರು ಮತ್ತು ನಾಲ್ಕನೆಯ ಮೈಸೂರು ಯುದ್ಧಗಳಲ್ಲಿ ಗ್ರಾಮಸ್ಥರಿಂದ ತಮಗೆ ಒದಗಿದ ಉಪಕಾರವನ್ನು ಆ ಯುದ್ಧಗಳಲ್ಲಿ ಪಾಲುಗೊಂಡು ಆ ಬಗ್ಗೆ ಬರೆದವರನೇಕರು ಸ್ಮರಿಸಿಕೊಂಡಿದ್ದಾರೆ. ಒಂದು ವೇಳೆ ಬ್ರಿಟಿಷರು ಮತ್ತೆ ಮೈಸೂರು ಅರಸರಿಗೆ ಆಡಳಿತ ವಹಿಸದಿದ್ದಲ್ಲಿ ಅವರ ವಿರುದ್ಧವೂಯುದ್ಧ ಸಾರುವುದು ಸೀತೆದಂಡಿನ ಉದ್ದೇಶವಾಗಿತ್ತು. ಆದುದರಿಂದಲೇ ೧೭೯೯ರಲ್ಲಿ ಶ್ರೀರಂಗಪಟ್ಟಣ ಪತನವಾದ ಕೂಡಲೇ ಚಿಕ್ಕ ಹುಡುಗ ಮುಮ್ಮಡಿ ಕೃಷ್ಣರಾಜನಿಗೆ ಪಟ್ಟ ಕಟ್ಟಿದರು. ಅಷ್ಟೇ ಅಲ್ಲ” ಈ ಹೊಸ ರಾಜರ ಸಂದರ್ಶನಕ್ಕೆ ತಮ್ಮ ಚಕ್ರವರ್ತಿಯನ್ನು ಕಾಣುವಷ್ಟು ಭಯಭಕ್ತಿಯಿಂದ ಹೋದರೆಂದು ಇತಿಹಾಸಕಾರರು ಹೇಳಿದ್ದಾರೆ.
ತಮ್ಮ ಉದ್ದೇಶ ಮುಗಿದ ಕೂಡಲೇ ಮುಖಂಡರು ಸೀತೆದಂಡನ್ನು ವಿಸರ್ಜಿಸಿದರು. ಮುಂದೆ ಅದನ್ನು ಒಂದು ರೀತಿಯ ವಿಜಯೋತ್ಸವದಂತೆ ಆಚರಿಸುವ ಪದ್ಧತಿ ಜಾರಿಗೆ ಬಂದಿತು. ಮುಂದೆ ಅದು ಜಾನಪದ ಕತೆಯಾಯಿತು. ಹಳೆ ಮೈಸೂರಿನ ಅನೇಕ ಕಡೆ ಇದರ ಬಗೆಗಿನ ಮಾಹಿತಿಗಳು ದೊರೆಯುತ್ತವೆ. ಈ ಘಟನೆಯ ಬಗೆಗ ಅನೇಕ ಕಥೆಗಳು, ಉಪಕಥೆಗಳು, ಸ್ಥಳಗತೆಗಳು ದೊರೆಯುತ್ತವೆ. ಅವುಗಳಲ್ಲಿ ಮೂರನ್ನು ಇಲ್ಲಿ ನೋಡಬಹುದು.
ಶ್ರೀರಂಗಪಟ್ಟಣದ ಮೋಹಿನಿ ದಿಬ್ಬದ ಕಥೆ ಮೊದಲನೆಯದು. ಬ್ರಾಹ್ಮಣ ಯುವತಿಯೊಬ್ಬಳು, ಸೈನಿಕನೊಬ್ಬ ಆಕೆಯ ಮಾನಭಂಗ ಮಾಡಿದ. ಈ ಸೈನಿಕ ಮುಸಲ್ಮಾನ. ಜನರು ಈ ಘಟನೆಯನ್ನು ಟಿಪ್ಪುವಿನ ಬಳಿಗೊಯ್ದರು. ಆತ ಇಂತಹ ಅತ್ಯಾಚಾರದ ವಿರುದ್ಧ ಶಿಕ್ಷೆ ಕೊಡುವ ಬದಲು “ನಾಯಿತಿಂದ ಮಡಿಕೆಯನ್ನು ನಾಯಿಕೊರಳಿಗೆ ಕಟ್ಟಿ” ಎಂದನಂತೆ. ಇದರಿಂದ ಕುಪಿತಗೊಂಡ ಜನರು ದಂಗೆ ಎದ್ದರು. ಆ ಯುವತಿ ಸುಲ್ತಾನನ ರಾಜ್ಯ ಹಗಲು ಹನ್ನೆರಡು ಗಂಟೆಯಲ್ಲಿ ನಾಶವಾಗಲಿ ಎಂದು ಶಾಪ ಕೊಟ್ಟು ಈ ಸ್ಥಳದಲ್ಲಿ ಆತ್ಮಹತ್ಯೆ ಮಾಡಿಕೊಂಡಳಂತೆ. ಆದುದರಿಂದಲೇ ಶ್ರೀರಂಗಪಟ್ಟಣ ಹಗಲು ಹನ್ನೆರಡು ಗಂಟೆಯಲ್ಲಿ ಇಂಗ್ಲಿಷರ ವಶವಾಯಿತಂತೆ. ಈಕೆ ಪೂರ್ಣಯ್ಯನ ಮಗಳೆಂಬ ಪಾಠವೂ ದೊರೆಯುತ್ತದೆ. ಈಗಲೂ ಆಕೆ ಶ್ವೇತವಸ್ತ್ರ ಧಾರಿಯಾಗಿ ಅಲ್ಲಿ ತಿರುಗುತ್ತಾಳೆಂಬ ನಂಬಿಕೆಯಿದೆ. ಇಂದಿಗೂ ಮುಸಲ್ಮಾನರು ಅತ್ತ ತಿರುಗಿಯೂ ನೋಡುವುದಿಲ್ಲ.
ಚಿಕ್ಕದೇವರಾಯನ ಕಾಲದಿಂದ ಶ್ರೀರಂಗಪಟ್ಟಣದಲ್ಲಿ ವೀರವೈಷ್ಣವರು ಅಪಾರ ಸಂಖ್ಯೆಯಲ್ಲಿದ್ದರಷ್ಟೇ. ಅವರು ಧರಿಸುತ್ತಿದ್ದ ಮೂರು ನಾಮದ ಮೇಲೆ ಈ ಮುಸಲ್ಮಾನ ಸೈನಿಕರ ಕಣ್ಣು ಬಿತ್ತು. ಸರಿ ಅವರು ಎದುರಿಗೆ ಸಿಕ್ಕಿದ ವೀರವೈಷ್ಣವದ ನಾಮಗಳನ್ನು ನೆಕ್ಕಿಬಿಡುತ್ತಿದ್ದರು. ಇದರಿಂದ ಅಂತಹವರು ಜಾತಿಕೆಟ್ಟಂತೆ ಭಾವಿಸಲಾಗುತ್ತಿತ್ತು. ಈ ಬಗ್ಗೆ ಸುಲ್ತಾನನಿಗೆ ದೂರು ಕೊಟ್ಟರೂ ಪ್ರಯೋಜನವಾಗಲಿಲ್ಲ. ಶ್ರೀವೈಷ್ಣವರಿರಲಿ ನಾಮಧರಿಸಿದವರು ಬೀದಿಯಲ್ಲಿ ಓಡಾಡುವುದೇ ಕಷ್ಟವಾಯಿತು. ಕಡೆಗೆ ಇವರೆಲ್ಲಾ ಶ್ರೀರಂಗಪಟ್ಟಣದ ಗೌಡನ ಮೊರೆ ಹೋದರು. ಅವನು ಇವರಿಗೆ ಉಪಾಯವೊಂದನ್ನು ಹೇಳಿಕೊಟ್ಟ. ಸರಿ ವೀರವೈಷ್ಣವ ಮುಖಂಡರು ಕೆಲವರು ಪೂರ್ಣಯ್ಯ ಮತ್ತು ಪಟ್ಟಣ ಗೌಡನ ನೆರವಿನಿಂದ ಟಿಪ್ಪುವನ್ನು ಭೇಟಿ ಮಾಡಿ “ನಾವು ನರಸಿಂಹಸ್ವಾಮಿಯ ಮೊರೆಬಿದ್ದಿದ್ದೇವೆ. ಇನ್ನು ಮುಂದೆ ನಿಮ್ಮ ಮುಸಲ್ಮಾನ ಸೈನಿಕರೇನಾದರೂ ನಮ್ಮವರ ನಾಮ ನೆಕ್ಕಿದರೆ ಅಲ್ಲಿಯೇ ಸತ್ತು ಬೀಳುತ್ತಾರೆಂದು ಸ್ವಾಮಿ ಅಪ್ಪಣೆ ಕೊಡಿಸಿದ್ದಾನೆ.” ಎಂದು ಹೇಳಿದರಂತೆ. ಇದರಿಂದ ಕುಪಿತನಾದ ಟಿಪ್ಪು ಸೈನಿಕರನ್ನು ಕರೆದು ಮುಖಂಡರೊಂದಿಗೆ ಅತ್ಯಂತ ಆಳವಾಗಿ ನಾಮ ಧರಿಸಿ ಬಂದಿದ್ದವರ ನಾಮ ನೆಕ್ಕುವಂತೆ ಆಜ್ಞೆ ಮಾಡಿದ. ಕೆಲ ಹೊತ್ತಿನಲ್ಲಿಯೇ ನಾಮ ನೆಕ್ಕಿದ ಸೈನಿಕರು ಸತ್ತು ನೆಲಕ್ಕುರುಳಿದರು. ಇದರಿಂದ ಹೆದರಿದ ಟಿಪ್ಪು ರಂಗನಾಥನಿಗಷ್ಟೇ ಅಲ್ಲ ಪ್ರಸಿದ್ಧ ಹಿಂದೂ ದೇವರುಗಳಿಗೂ ಮಠಗಳಿಗೂ ದತ್ತಿದಾನ ಬಿಟ್ಟನಂತೆ. ಪಟ್ಟಣದ ಗೌಡ ವಿಷ ಬೆರೆಸಿ ನಾಮ ಹಾಕಿಸಿ ಕೆಲವರನ್ನು ಅಲ್ಲಿಗೆ ಕರೆ ತರುವಂತೆ ಹೇಳಿಕೊಟ್ಟಿದ್ದನಂತೆ.
ನಾಲ್ಕನೆಯ ಮೈಸೂರು ಯುದ್ಧ ನಡೆದುದು ಶ್ರೀರಂಗಪಟ್ಟಣದ ಸುತ್ತಮುತ್ತ ಅದು ನಡೆದಲ್ಲೆಲ್ಲಾ ಕಂಡ ಕಂಡಲ್ಲಿ ಹೆಣಗಳ ರಾಸಿ. ವಾತಾವರಣ, ನೀರು, ನೆಲವೆಲ್ಲಾ ಕೆಟ್ಟಿತ್ತು. ಸಾಂಕ್ರಮಿಕ ರೋಗಗಳು ಹರಡದಂತೆ ನೀರಿಗೆ ಪೊಟಾಸಿಯಂ ಪರ ಮಾಂಗನೇಟಿನ್ನು ಬ್ರಿಟಿಷರು ಹಾಕಿಸಿದರು. ಇದು ಸುತ್ತಮುತ್ತಲ ಹಳ್ಳಿಯವರಿಗೆ ಬ್ರಿಟಿಷರು ತಮ್ಮ ಜಾತಿ ಕೆಡಿಸಲು ಮಾಡುತ್ತಿರುವ ತಂತ್ರ ಎಂದು ಪ್ರಚಾರವಾಗತೊಡಗಿತು. ಕ್ಯಾತನಹಳ್ಳಿಯ ಹುಲಿಗೌಡ ಈ ಭಾಗದ ಸೀತೆದಂಡಿನ ಮುಖ್ಯಸ್ಥ. ಅವನು ತನ್ನ ಗುಂಪನ್ನು ಕಟ್ಟಿಕೊಂಡು ಕಂಡ ಕಂಡಲ್ಲಿ ಬ್ರಿಟಿಷರಿಗೆ ಹಿಂಸೆ ಕೊಡಲಾರಂಭಿಸಿದ. ಇದರಿಂದ ಕುಪಿತರಾದ ಬ್ರಿಟಿಷರು ಅವನನ್ನು ಹಿಡಿಯಲು ಸೇನೆ ಕಳಿಸಿದರು. ಸ್ಥಳೀಯರ ಸಹಕಾರವಿಲ್ಲದ್ದರಿಂದ ಅವನನ್ನು ಹಿಡಿಯುವುದು ಸಾಧ್ಯವಾಗಲೇ ಇಲ್ಲ. ನಿರಾಶರಾಗಿ ಕೊನೆಯ ಪ್ರಯತ್ನವಾಗಿ ಶ್ರೀರರಂಗಪಟ್ಟಣ ನ್ಯಾಯಾಲಯದಲ್ಲಿ ಹುಲಿಗೌಡನ ವಿರುದ್ಧ ದಾವೆ ಹೂಡಿದರು. ಈ ಬಗೆಗಿನ ಸೂಚನೆಗಳನ್ನು ಹಳ್ಳಿಗಳಲ್ಲಿ ಅಂಟಿಸಿದರು. ನಿಗಧಿಯಾದ ದಿನ ನ್ಯಾಯಾಲಯದಲ್ಲಿ ತನ್ನ ಹೆಸರು ಕೂಗಿದೊಡನೆಯ ಜನರ ಮಧ್ಯದಿಂದ ಬಂದಗೌಡ ನ್ಯಾಯಧೀಶರೆದುರು ನಿಂತ. ನ್ಯಾಯಾಧೀಶರು “ನೀನು ಏಕೆ ಬ್ರಿಟಿಷರ ವಿರುದ್ಧ ತಿರುಗಿ ಬಿದ್ದಿರುವೆ ಎಂದು ಕೇಳಿದರು. ಅವರು ನೀರಿಗೆ ದನದ ಮಾಂಸ ಹಾಕಿ ನಮ್ಮ ಜನರ ಜಾತಿ ಕೆಡಿಸುತ್ತಿದ್ದಾರೆ. ಅದಕ್ಕೆ” ಎಂದ ಗೌಡ ನಿರ್ಭಯದಿಂದ ನ್ಯಾಯಾಧೀಶರು ನೀರಿಗೆ ಹಾಕುತ್ತಿರುವುದು ಔಷಧಿ ಎಂದು ಜನರಿಗೆ ಹೇಳಿದ್ದೀರಾ? ಎಂದು ಸೇನೆಯ ಅಧಿಕಾರಿಗಳನ್ನು ಕೇಳಿದರು. ಅದಕ್ಕವರು ‘ಇಲ್ಲ’ ಎಂದು ಉತ್ತರಿಸಿದರು. ನ್ಯಾಯಾಧೀಶರು ಹುಲಿಗೌಡನನ್ನು ನಿರಪರಾಧಿಯೆಂದು ಸಾರಿ ನೀನಿನ್ನು ಹೋಗಬಹುದು ಎಂದರು. ಹೊರಗಡೆ ಸೈನಿಕರು ನನ್ನನ್ನು ಹಿಡಿಯಲು ಕಾದಿದ್ದಾರೆ. ಹೇಗೆ ಹೋಗಲಿ ಎಂದ ಆಗ ನ್ಯಾಯಾಧೀಶರು ಆತನನ್ನು ಹಿಡಿಯಬಾರದೆಂದು ಆದೇಶಿಸಿ ಸೇನಾಧಿಕಾರಿಗಳು ಹುಲಿ ಗೌಡನನ್ನು ಅವನ ಊರಿಗೆ ಬಿಟ್ಟುಬಂದು ತನಗೆ ವರದಿ ಮಾಡಬೇಕೆಂದು ಸೂಚಿಸಿದರು.
ಈ ರೀತಿಯ ಹಲವಾರು ಕಥೆಗಳು ಐತಿಹ್ಯಗಳು ಹೈದರಾಲಿ, ಟಿಪ್ಪು ಮತ್ತು ಮೈಸೂರು ಅರಸರ ಬಗ್ಗೆ ದೊರೆಯುತ್ತವೆ. ಈ ಎಲ್ಲಾ ಕಥೆಗಳಲ್ಲಿಯೂ ಸೀತೆದಂಡಿನ ಪ್ರಮುಖ ಪಾತ್ರವನ್ನು ಗುರುತಿಸಬಹುದಾಗಿದೆ. ಈ ಚಾರಿತ್ರಿಕ ಘಟನೆಯಲ್ಲಿ ಪಾಲುಗೊಂಡ ಅನೇಕ ಮುಖಂಡರು ಮನೆಗಳು ಇಂದಿಗೂ ಅವರ ಶೌರ್ಯ ಸಾಹಸಗಳ ಸಂಕೇತವಾಗಿ ಉಳಿದಿವೆ.
೨
ಸೀತೆದಂಡು ಕಂಠಸ್ಥ ಇತಿಹಾಸವನ್ನು ಶಿಷ್ಟ ಇತಿಹಾಸವೂ ಒಪ್ಪಿಕೊಂಡಿದೆ ಎಂಬುದಕ್ಕೆ ಬೇಕಾದಷ್ಟು ಆಧಾರಗಳು ದೊರೆಯುತ್ತವೆ. ಹೈದರಾಲಿಯು ಎಷ್ಟೇ ಗುಟ್ಟಾಗಿ ಮೈಸೂರು ಅರಸರನ್ನು ಗೃಹಬಂಧನದಲ್ಲಿಟ್ಟು ತಾನು ಅವರು ಹೇಳಿದಂತೆ ಆಡಳಿತ ನಡೆಸುವವನು ಎಂದು ನಟಿಸಿದರೂ ವಿಷಯ ಜನತೆಗೆ ತಿಳಿದಿತ್ತು. ಜನತೆ ಹೈದರಾಲಿಯ ಬಗ್ಗೆ ಕೋಪೋದ್ರಿಕ್ತರಾಗಿದ್ದರು. ಏನಾದರೂ ಮಾಡಿ ಹೈದರಾಲಿಯನ್ನು ಪದಚ್ಯುತಗೊಳಿಸಿ ಮೈಸೂರು ಅರಸರನ್ನು ಮತ್ತೆ ಅಧಿಕಾರಕ್ಕೆ ತರುವ ಪ್ರಯತ್ನವೊಂದು ರೂಪುಗೊಳ್ಳುತ್ತಿತ್ತು. “While he was Fighting the English army on the malbar coast a dangerous and well laid conspiracy was organized at srirangapattanm to capture it and Resotre the old hindu Dynasty”
[1] ಈ ರೀತಿಯ ಒಂದು ಆಂತರಿಕ ದಂಗೆಯನ್ನು ನಡೆಸಿದವರು ಸೀತೆದಂಡಿನ ಮುಖಂಡರು. ಆದರೆ ಇದು ಫಲಕಾರಿಯಾಗಲಿಲ್ಲ. ಈ ಸುಳಿವನ್ನು ಅರಿತ ಹೈದರಾಲಿಯು ಇಂಗ್ಲಿಷರೊಂದಿಗೆ ಒಪ್ಪಂದ ಮಾಡಿಕೊಂಡು ಕೂಡಲೇ ಶ್ರೀರಂಗಪಟ್ಟಣಕ್ಕೆ ಹಿಂತಿರುಗಿ ಅಧಿಕಾರ ಸೂತ್ರವನ್ನು ಕೈಗೆತ್ತಿಕೊಂಡ.
ಎರಡನೆಯ ಮೈಸೂರು ಯುದ್ಧದ ಮಧ್ಯದಲ್ಲಿ ಹೈದರಾಲಿಯು ಕೊನೆಯುಸಿರೆಳೆದ. ಮೈಸೂರು ರಾಜ್ಯ ಮುಸಲ್ಮಾನ ರಾಜರಿಗೆ ಉಳಿಯಬೇಕಾದರೆ ಹಿಂದೂ ಜನರ ಪ್ರೋತ್ಸಾಹವನ್ನು ಸಂಪಾದಿಸಬಲ್ಲ ವ್ಯಕ್ತಿಯೊಬ್ಬನ ಅವಶ್ಯತೆಯಿದೆ ಎಂಬುದನ್ನು ಹೈದರಾಲಿ ಅರಿತಿದ್ದ. ಆದುದರಿಂದಲೇ ಪ್ರತಿಭಾವಂತ ಹಿಂದು ಯುವಕನೊಬ್ಬನನ್ನು ಮತಾಂತರಗೊಳಿಸಿ, ಅವನಿಗೆ ಮುಸ್ಲಿಂ ಧರ್ಮ ಶಿಕ್ಷಣವನ್ನು ಕೊಡಿಸಿ ಬಿದನೂರಿನ ನವಾಬನಾಗಿ ನೇಮಿಸಿಕೊಂಡಿದ್ದನಂತೆ. ಟಿಪ್ಪು ತನ್ನ ಅತಿರೇಖಗಳಿಂದಾಗಿ ಪ್ರಜೆಗಳ ವಿರೋಧ ಕಟ್ಟಿಕೊಂಡು ರಾಜ್ಯ ಕಳೆದುಕೊಳ್ಳುವನೆಂದು ಹೈದರಾಲಿ ಊಹಿಸಿದ್ದನಂತೆ. ಆದರೆ ಪೂರ್ಣಯ್ಯನ ಹಿಕಮತ್ತಿನಿಂದಾಗಿ ಅದು ನೆರವೇರಲಿಲ್ಲವೆಂದು ತಿಳಿದು ಬರುತ್ತದೆ. ಪೂರ್ಣಯ್ಯ ಒಂದು ರೀತಿಯ ಇಬ್ಬಂದಿ ಪಾತ್ರವಹಿಸಿರುವುದನ್ನು ಕಾಣಬಹುದು. ಈತ ಮೈಸೂರು ಅರಸರಿಗೆ ನಿಷ್ಠನಾಗಿದ್ದವನು. ಹೈದರಾಲಿ ಪ್ರಬಲನಾದುದರಿಂದ ಅವನ ಹಿತೈಸಿಯಂತೆ ವರ್ತಿಸಿದ ಅಮೀರ್‌ ಸಿದ್ಧಿಕ್‌ ಅಥವಾ ಮೀರ್‌ಸಾದಕನೂ ಒಬ್ಬ ಮತಾಂತರಗೊಂಡ ಪ್ರತಿಭಾವಂತ ಬ್ರಾಹ್ಮಣ ಎಂಬ ಅಭಿಪ್ರಾಯವಿದೆ. ಈ ಇಬ್ಬರೂ ಇಂಗ್ಲಿಷರಿಗೆ ಶ್ರೀರಂಗಪಟ್ಟಣಕ್ಕೆ ಯಾವ ಕಡೆಯಿಂದ ಸುಲಭವಾಗಿ ಪ್ರವೇಶಿಸಬಹುದೆಂದು ಹೇಳಿಕೊಟ್ಟಿರೆಂದು ಕಂಠಸ್ಥ ಇತಿಹಾಸ ಹಾಗೂ ಶಿಷ್ಟ ಇತಿಹಾಸಗಳೆರಡರಲ್ಲಿಯೂ ಆಧಾರಗಳು ದೊರೆಯುತ್ತವೆ. ಇವರನ್ನು ಮಹಾಭಾರತದ ಶಕುನಿಗೆ ಹೋಲಿಸಲಾಗಿದೆ.
ಟಿಪ್ಪುವಿನ ಆಸ್ಥಾನದಲ್ಲಿದ್ದು ಟಿಪ್ಪು ಜೀವನ ಕುರಿತು ಬರೆದ ಪರ್ಷಿಯನ್‌ ಕವಿಯೇ ಆತನ ಹಿಂದೂ ವಿರೋಧಿ ನೀತಿಯನ್ನು ಕಟುವಾಗಿ ಟೀಕಿಸಿದ್ದಾನೆಂದು ಚರಿತ್ರಕಾರರು ಅಭಿಪ್ರಾಯ ಪಟ್ಟಿದ್ದಾರೆ. ಈತ ಅಧಿಕಾರಕ್ಕೆ ಬಂದೊಡನೆಯೇ ಪರ್ಷಿಯನ್‌ ಭಾಷೆಯನ್ನು ಆಡಳಿತ ಭಾಷೆಯನ್ನಾಗಿ ಮಾಡಿದ. ಮತಾಂತರಕ್ಕೆ ಪ್ರಾಧಾನ್ಯತೆಯನ್ನು ಕೊಟ್ಟು, ಹಿಂದುಗಳು ಮತ್ತು ಅವರ ದೇವಾಲಯಗಳ ಮೇಲೆ ತಲೆಗಂದಾಯ ಹಾಕಿದ. ಇದರಿಂದ ಜನರು ಕಂಗೆಟ್ಟರು. ಹಳ್ಳಿಗಳವರು ಟಿಪ್ಪುವಿನ ಮುಸಲ್ಮಾನ ಸೈನಿಕರಿಗೆ ಹೆದರಿ ಹೆಂಗಸರನ್ನು ರಹಸ್ಯ ಸ್ಥಳಗಳಲ್ಲಿ ಬಚ್ಚಿಡುತ್ತಿದ್ದರಂತೆ. ಅಂತಹ ಸ್ಥಳಗಳನ್ನು ಈಗಲೂ ಹಳ್ಳಿಗರು ತೋರಿಸುತ್ತಾರೆ. ಈ ಘಟನೆಗಳು ಜನಮನದಲ್ಲಷ್ಟೇ ಅಲ್ಲ ಅನೇಕ ಸಾಹಿತ್ಯ ಕೃತಿಗಳಲ್ಲಿಯೂ ಕಾಣಿಸಿಕೊಂಡಿರುವುದನ್ನು ಕಾಣಬಹುದು. “ಎಲ್ಲಿ ನೋಡಿದರೂ ಅವರ ಕಾಟವೇ ಕಾಟ. ಎಲ್ಲಿ ಒಂದು ಒಳ್ಳೆಯ ಕುರಿ ಇರಲಿ ಅಲ್ಲಾಗಲೇ ಒಬ್ಬ ಸಾಬನುಗಡ್ಡವನ್ನು ನೀವುತ್ತಿರುವನು. ಎಲ್ಲಿ ಒಂದು ಹರೆಯದ ಹೆಣ್ಣು ಇರಲಿ ಅಲ್ಲಾಗಲೇ ಒಬ್ಬ ಸಾಬನು ಮೀಸೆತಿರುವುತ್ತಿರುವನು. ಹಾರುವರನ್ನು ಕಂಡರೆ ಹ್ಯಾಕ್‌ ಗುಡಿಗೋಪುರ ಕಂಡರೆ ಥೂಕ್‌ ಅವರನ್ನು ಕಂಡರೆ ಇಸ್ಕಿ ಇವರನ್ನು ಕಂಡರೆ ಪಿಸ್ಕಿ ಇದೇನು ಇವರಿಗೆ ಹೇಳುವವರು ಕೇಳುವವರು ಇಲ್ಲವೆ”[2] ಎಂದು ಹದಿನೆಂಟನೆ ಶತಮಾನದ ಲೇಖಕರೊಬ್ಬರು ಇವರ ಹಾವಳಿಯ ಚಿತ್ರ ಕೊಡುತ್ತಾರೆ.
ಜನಪದ ಸಾಹಿತ್ಯದಲ್ಲಿ ಈ ಬಗ್ಗೆ ಹೇರಳವಾಗಿ ಉದಾಹರಣೆಗಳು ದೊರೆಯುತ್ತವೆ. ಕಥೆ, ಗೀತೆ, ಗಾದೆಗಳ ರೂಪದಲ್ಲಿ ಇವು ದೊರೆಯುತ್ತವೆ. ಸೈನಿಕರ ಅತಿರೇಕಗಳನ್ನು ಜನರೆದುರು ಆ ಸಮಂಬಂಧವಾದ ಹಾಡುಗಳೊಂದಿಗೆ ಅಭಿನಯಿಸಿ ತೋರಿಸಲಾಗುತ್ತಿತ್ತು. ಆಗ ಜನರು ಅವುಗಳಿಗೆ ಸ್ಪಂದಿಸಿ “ಇಂತಹ ಅನ್ಯಾಯವು ಉಂಟೆ ಇಂತಹ ಹೇಡಿಗಳು ಎಷ್ಟು ಜನರಿದ್ದರೇನು ಪ್ರಯೋಜನವು” ಎಂದು ಸೈನಿಕರ ವಿರುದ್ಧಾಭಿಪ್ರಾಯ ಮೂಡಿಸುತ್ತಿದ್ದರು. ಇವೆಲ್ಲಾ ಒಂದು ರೀತಿಯ ಬೀದಿನಾಟಕಗಳಾಗಿದ್ದವು. ಅಂತಹ ಒಂದು ಜನಪದ ಗೀತೆಯ ಸಾಲುಗಳು ಆ ಕಾಲದ ಚಿತ್ರವನ್ನು ಕೊಡುತ್ತವೆ.
ಕೇಳು ಕೇಳಯ್ಯ ಎನ್ನಾಳಿದಗುರುವೆ ಕೇಳಯ್ಯ ಭಿನ್ನಾಣವನು
ಕಗ್ಗಲ್ಲಪ್ಪನ ಕಣಿವೆಯ ಒಳಗೆ ಗಿರಿಕಿಯ ಜೋಡುನಡೆದಾಡುತ್ತಾವೋ
ಹರಕೆಯ ಕುರಿಯ ಬಿಟ್ಟಿಹಿಡಿದು ಕುರುಬನ ಮೇಲೆ ಹೊರಿಸ್ಯಾರೋ
ಆ ರ್ಸೇರಕ್ಕಿ ಮೂರ್ಸೇರ್‌ತುಪ್ಪ ಗುರುಮಸಾಲೆಗಮಗಮ
ಪಲಾವು ಬಿರ್ಯಾನಿ ಪಿರಿ ಕಿಚಡಿ ಮುಚ್ಚಳದಲ್ಲಿ ಗಮ್‌ಗಮ್‌
ಸುತ್ತಲು ಕುಳಿತು ಗಡ್ಡವ ನೀವುತ ಕಡಿವರು ಮೂಳೆಯಕಟ್‌ಕಟ್‌
ಹರಕೆ ಕುರಿಯ ತುರುಕಪ್ಪ ತಿಂದ ಕಣ್‌ಕಣ್‌ ಬಿಡೋ ಬರೀಪ್ಪ
ಈ ಗೀತೆ ಗ್ರಾಮಾಂತರದಲ್ಲಿ ಮುಸಲ್ಮಾನ ಸೈನಿಕರ ಹಾವಳಿಯ ಸುಧೀರ್ಘ ಚಿತ್ರವನ್ನೇ ಕೊಡುತ್ತದೆ. ಇಂತಹ ಅನೇಕ ಗೀತೆಗಳು ಜನಪದರಲ್ಲಿ ಇಂದಿಗೂ ಇರುವುದನ್ನು ಕಾಣಬಹುದು. ಕೊನೆಯ ಸಾಲಂತೂ ಗಾದೆಯ ರೂಪದಲ್ಲಿ ಇಂದಿಗೂ ಬಳಕೆಯಲ್ಲಿದೆ.
ಮೈಸೂರು ಯುದ್ಧಗಳು ಎಂದೇ ಚರಿತ್ರೆಯಲ್ಲಿ ಪ್ರಖ್ಯಾತವಾದ ನಾಲ್ಕು ಯುದ್ಧಗಳಲ್ಲಿ ಭಾಗಿಯಾದ ಬ್ರಿಟಿಷ್‌ ಅಧಿಕಾರಿಗಳಲ್ಲಿ ಕೆಲವರು ತಮ್ಮ ಪರವಾಗಿ ಬರೆದುಕೊಂಡಂಥವು ಇವು ಎಂದು ಕೆಲವು ಚರಿತ್ರಕಾರರು ಅಭಿಪ್ರಾಯ ಪಡುತ್ತಾರೆ. ಹಾಗೆ ಹೇಳುವುದಾದರೆ ಹೈದರಾಲಿ ಟಿಪ್ಪು ಕುರಿತು ಬರೆದವರೂ ತಮ್ಮ ಮೂಗಿನ ನೇರಕ್ಕೆ ಬರೆದಿದ್ದಾರೆಂದು ಹೇಳಲವಕಾಶವಿದೆ. ಕಂಠಸ್ಥ ಇತಿಹಾಸದೊಂದಿಗೆ ಹೋಲಿಸಿ ನೋಡಿದಾಗ ಈ ಎರಡೂ ರೀತಿಯ ಇತಿಹಾಸ ಕೃತಿಗಳಲ್ಲಿಯೂ ಪ್ರತ್ಯೇಕವಾಗಿಯೋ ಅಪ್ರತ್ಯಕ್ಷವಾಗಿಯೋ ಆ ಘಟನೆಗಳು ಸೇರಿರುವುದನ್ನು ಗುರುತಿಸಬಹುದು. ನಾಲ್ಕು ಮೈಸೂರು ಯುದ್ಧಗಳಲ್ಲಿ ಪಾಲುಗೊಂಡು ಮೈಸೂರಿನ ಚರಿತ್ರೆ ಎಂಬ ಗ್ರಂಥವನ್ನು ಬರೆದ ಕರ್ನಲ್‌ ವಿಲಿಕ್ಸ್‌ ಟಿಪ್ಪು ಮತ್ತು ಮತಾಂತರವನ್ನು ಕುರಿತಂತೆ ಹೇಳಿರುವ ಮಾತುಗಳಿವು. “The vicissitudes Experienced personally and in his Connections by this brave land and interesting man strongly illustrate the able character at the sultans oppressions. He was Bornasa Bramin, and was at The age of seventeen a writer in the service of a sheickh ayaz at Bednore. When it surrendered to general Mathews. On the Recapture at that placed by Tippo, Every person was sough for who had beer in any respect useful to the teigtive and this youth was forcibly converted to Islam and highly instructed in its Doctrines. He was soom distingui head as soldier and invested with high command. In 1799 he fell desperately wounded in attempting to clear the breach and repel the assult at sriranga pattanam. He recovered and was appointed to the Command at the Raja’s infantry and witnessing the opening of the temples, on the Restoration of the Hindoo Government made advance through the Minister to be Readmitted to his rank and cast as a Bramin. Before I knew him he had married a mahammedon daughted to a mussulman forcibly converted tike himself A Hindoo at the Military cable”[3] ಮೇಲಿನ ಮಾತುಗಳು ಆಗಿನ ಕಾಲದಲ್ಲಿ ಮತಾಂತರ ಎಷ್ಟೊಂದು ಒತ್ತಾಯದಿಂದ ನಡೆಯುತ್ತಿತ್ತೆಂಬುದನ್ನು ತೋರಿಸುತ್ತದೆ. ಇದು ಸೇನೆಯಲ್ಲಿದ್ದವರ ಕಥೆಯಾದರೆ ಈತನೇ ತನ್ನನ್ನು ಭೇಟಿಯಾದ ಮಹಿಳೆಯೊಬ್ಬಳ ಕರುಣಾಜನಕ ಕಥೆಯನ್ನು ಹೇಳಿದ್ದಾನೆ. “She paid me a visit in 1803, Tipoes Aumil, Who polluted the Mansion of mylost husband and son wanted Iron and determined to supply himself from the Rut (A temple of Carved wood fikedon wheels Drawan in procession on public occasions, and requiring many thousand persons to effect its Movement) writch burned it in the square of the great temple for sake of Iron. On hearing of this abomination. I secretly collected my Men. And entered twon by Night, I seized him and tied him to stake and I burned the Monster on the spot Where he had wantonly Insulted and consumed the sacred Emblems of my Religion” ಹೈದರಾಲಿ, ಟಿಪ್ಪುವಿಗೆ ತಿಳಿದೋ ತಿಳಿಯದೆಯೋ ಹಿಂದೂಗಳ ಮೇಲೆ ಅವರ ದೇವಾಲಯ ಮತ್ತು ಮಠಮಾನ್ಯಗಳ ಮೇಲೆ ಅವ್ಯಾಹತವಾಗಿ ಮತೀಯ ದಾಳಿ ನಡೆಯುತ್ತಲೇ ಇತ್ತೆಂಬುದನ್ನು ಈ ಮಾತುಗಳು ಪ್ರತಿಪಾದಿಸುತ್ತವೆ. ಇಂತಹ ಅನೇಕ ಹಿಂದೂಗಳ ಧಾರುಣ ಕಥೆಗಳು ಆ ಕಾಲದ ಗ್ರಂಥಗಳಲ್ಲಿ ಉಲ್ಲೇಖಗೊಂಡಿವೆ.
ಗೃಹಬಂಧನದಲ್ಲಿದ್ದ ರಾಣಿಲಕ್ಷ್ಮಮ್ಮಣ್ಣಿಯವರು ತಮ್ಮ ರಾಯಭಾರಿಗಳ ಮೂಲಕ ತಮ್ಮ ರಾಜ್ಯವನ್ನು ಟಿಪ್ಪುವಿನಿಂದ ವಾಪಸ್ಸು ಪಡೆಯಲು ಸಹಾಯ ಮಾಡಬೇಕೆಂದು ಮನವಿ ಮಾಡುತ್ತಲೇ ಇದ್ದರು. ಆದರೆ ಇಂಗ್ಲಿಷರು ಮೀನ ಮೇಷ ಎಣಿಸುತ್ತಿದ್ದರು. ಅವರಿಗೆ ಪ್ರಜಾಭಿಪ್ರಾಯ ಮುಖ್ಯವಾಗಿತ್ತು. ಅದನ್ನು ಸಂಗ್ರಹಿಸಲು ಅವರು ಗೂಢಾಚಾರರನ್ನು ನೇಮಿಸಿದರು. ಅವರು ಮೈಸೂರು ರಾಜ್ಯದಲ್ಲಿ ವಿಷಯ ಸಂಗ್ರಹಿಸಿ ಬ್ರಿಟಿಷರಿಗೆ ವರಧಿ ಮಾಡಿದರು. ‘‘ಟಿಪ್ಪು ಸುಲ್ತಾನನ್ನು ಸಜ್ಜರನ್ನು ಬಾಧೆಪಡಿಸಿ ವರ್ಣಾಶ್ರಮ ಧರ್ಮಗಳನ್ನು ಕೆಡಿಸುತ್ತಾ ಉತ್ತಮರಾದ ಸಕಲ ಜಾತಿಯ ಜನರುಗಳನ್ನು ತನ್ನ ಜಾತಿಗೆ ಸೇರಿಸಿಕೊಳ್ಳಬೇಕೆಂದು ಕೆಲವು ಜನಗಳನ್ನು ಚೇಲಿಯವರನ್ನಾಗಿ ಮಾಡಿಕೊಂಡು ದೇವಾದಾಯ ಬ್ರಹ್ಮದಾಯ ಸೀಮೆಗಳಲ್ಲಿರುವ ದೇವರುಗಳ ವಸ್ತ್ರಾಭರಣಗಳನ್ನು ತೆಗೆದುಕೊಂಡು ದೇವರುಗಳ ಅಂಗಭಂಗವನ್ನು ಮಾಡಿ ಗುಡಿಗೋಪುರ, ತಟಕಾರಾಮ, ಕಟ್ಟೆ, ಕಾಲುವೆ, ಸೋಪಾನ ಮುಂತಾದ ಅನೇಕ ಧರ್ಮಕಾರ್ಯಗಳನ್ನು ನಾಶಮಾಡಿದನು. ದುಷ್ಟರಾದ ತನ್ನ ಜಾತಿಯ ಜನರಿಗೇ ಪ್ರಾಬಲ್ಯವನ್ನು ಕೊಟ್ಟು ಅರಸುಗಳು ಮುಂತಾದ ಉತ್ತಮ ವರ್ಣಾಶ್ರಮದ ಜನರುಗಳ ಗ್ರಾಮಭೂಮಿ ಸಂಬಳ ಕೊದಲಾದ ಜೀವನಗಳನ್ನು ತಪ್ಪಿಸಿ ದೇಶ ಭ್ರಷ್ಟರನ್ನಾಗಿ ಮಾಡಿದನು” ಗೂಢಚಾರರ ಈ ವರದಿ ಬ್ರಿಟಿಷರ ಪಾಲಿಗೆ ರೋಗಿ ಬಯಸಿದ್ದು ಅದೇ ವೈಧ್ಯ ಹೇಳಿದ್ದು ಅದೇ ಎಂಬಂತಾಯಿತು. ಶ್ರೀರಂಗಪಟ್ಟಣವನ್ನು ವಶಪಡಿಸಿಕೊಳ್ಳುಲು ಅವರು ಸಕಲ ತಯಾರಿ ಮಾಡಿಕೊಳ್ಳತೊಡಗಿದರು.
ಈ ಮಧ್ಯೆ ೧೭೯೬ರಲ್ಲಿ ಗೃಹಬಂಧನದಲ್ಲಿದ್ದ ಮಹಾರಾಜರು ತೀರಿಕೊಂಡರು. ಪದ್ದತಿಯಂತೆ ಆತನಿಗೆ ಮಕ್ಕಳಿಲ್ಲದಿದ್ದುದರಿಂದ ದತ್ತು ಸ್ವೀಕಾರ ಮಾಡಿ ಆತನಿಗೆ ಪಟ್ಟ ಆಗ ಬೇಕಾಯಿತು. ಆದರೆ “ಅನಂತರ ಶ್ರೀರಂಗಪಟ್ಟಣದಲ್ಲಿ ಸುಲ್ತಾನನು ಚಾಮರಾಜ ಒಡೆಯರು ತೀರಿಹೋದುದರಿಂದ ಸಂತೋಷಯುಕ್ತನಾಗಿರುತ್ತಾ, ಇನ್ನು ಮೇಲೆ ನಿಷ್ಕಂಟವಾಗಿಸಕಲ ರಾಷ್ಟ್ರಾಧಿಪತ್ಯವು ತನ್ನ ಕೈವಶವಾವಾಯಿತೆಂದು, ಪೂರ್ವಕ್ಕಿಂತ ಅಧಿಕವಾಗಿ ಸಜ್ಜನರುಗಳ ಬಾಧೆಯನ್ನು ದುರ್ಜನರುಗಳ ಪ್ರಾಬಲ್ಯವನ್ನು ಮಾಡಿ ದೇವ ಬ್ರಾಹ್ಮಣರ ಕಂಠಕನಾಗಿ ಚಾಮರಾಜ ಒಡೆಯರ ಪುತ್ರರಿಗೆ ಪಟ್ಟಾಭಿಷೇಕವನ್ನು ಮಾಡಿಸದೆ ಸ್ವಾಮಿ ದ್ರೋಹದಲ್ಲಿಯೆ ಆಸಕ್ತನಾಗಿದ್ದನು”[4] ಈ ಮದ್ಯೆ ಅರಮನೆ ಹೆಂಗಸರೆಲ್ಲಾ ಟಿಪ್ಪು ತನ್ನ ಸೇನಾಧಿಕಾರಿಗಳಿಗೆ ಹಂಚಿದನೆಂಬ ವದಂತಿ ಕಾಳ್ಗಿಚ್ಚಿಂತೆ ಹಬ್ಬಿತು. ಇದರ ಜೊತೆಗೆ ಮೈಸೂರು ರಾಜರ ಅರಮನೆಯ ಸರಸ್ವತೀ ಭಂಡಾರದಲ್ಲಿದ್ದ ಸಾವಿರಾರು ಓಲೆಗ್ರಂಥಗಳನ್ನು ಕುದುರೆಗಳಿಗೆ ಹುರುಳಿ ಬೇಯಿಸಲು ಹಾಕಿದನೆಂಬ ಸುದ್ದಿಯೂ ಸೇರಿಕೊಂಡಿತು. ಇದರಿಂದ ಜನರು ರೊಚ್ಚಿ ಗೆದ್ದರು. ಗ್ರಾಮ ಮುಖಂಡರ ನಿಯೋಗವೊಂದು ಚನ್ನಪಟ್ಟಣದಲ್ಲಿದ್ದ ಜಾನ್ ಸಲಿವನ್ ಮೂಲಕ ಮದರಾಸಿನಲ್ಲಿದ್ದ ಗೌರ್ನರ್ ಜನರಲ್‌ನನ್ನು ಕಂಡು ಮಾತುಕತೆ ನಡೆಸಿದರು.
ಗ್ರಾಮ ಮುಖಂಡರ ನಿಯೋಗಕ್ಕೆ ಪೋಷಕವಾಗಿ ರಾಣಿ ಲಕ್ಷ್ಮಮ್ಮಣಿಯವರು ಇಂಗ್ರಿಷರಿಗೊಂದು ಪತ್ರ ಬರೆದು “ನಮ್ಮ ಚಾಕರನಾದ ಟಿಪ್ಪುವು ಬಹಳ ದುಷ್ಟತನವನ್ನು ಮಾಡಿತ್ತಿರುವುದರಿಂದ ಇವನ ವಿಷಯದಲ್ಲಿ ಇರತಕ್ಕ ಜನಗಳಿಗೆಲ್ಲಾ ಬಹಳ ದ್ವೇಷವಿರುವುದು. ಆದಕಾರಣ ನೀವು ಇವನನ್ನು ನಿಗ್ರಹಿಸಿ ಈ ರಾಜ್ಯವನ್ನು ಪೂರ್ವದಂತೆ ನಮ್ಮ ವಶಮಾಡಿ ಶಾಶ್ವತವಾದ ಕೀರ್ತಿಯನ್ನು ಸಂಪಾದಿಸಿಕೊಳ್ಳಬೇಕು ಮತ್ತು ನೀವು ಜಯವನ್ನು ಹೊಂದುವುದಕ್ಕೆ ಈ ಸಮಯ ಅನುಕೂಲಕರವಾಗಿರುವುದರಿಂದ ಶ್ರೀಘ್ರದಲ್ಲೆ ಬರುವವರಾಗಬೇಕು” ಎಂದು ಕೇಳಿಕೊಂಡರು. ಇಂತಹ ಅನೂಕೂಲ ಸಮಯಕ್ಕಾಗಿಯೇ ಕಾಯುತ್ತಿದ್ದ ಬ್ರಿಟಿಷರು ೧೭೯೨ ರಲ್ಲಿ ಕಾರ್ನವಾಲೀಸ್ ಮತ್ತು ಮೆಡೋಸ್ ನಾಯಕತ್ವದಲ್ಲಿ ಸೇನೆಯನ್ನು ಕಳಿಸಿದರು. ಇದರಿಂದ ಮೂರನೆಯ ಮೈಸೂರು ಯುದ್ಧ ಆರಂಭವಾಯಿತು.
ಸೀತೆದಂಡಿನ ಮುಖಂಡರಿಗೆ ಜನ ಬೆಂಬಲ ದೊರೆಯುತ್ತಿರುವುದು ಮತ್ತು ಅವರ ಪರವಾಗಿ ಇಂಗ್ಲಿಷರು ಬರುತ್ತಿರುವುದು ಟಿಪ್ಪು ಸ್ವಲ್ಪ ಮಟ್ಟಿಗೆ ಕುಗ್ಗಿಸಿದಂತೆ ತೋರುತ್ತದೆ. ಹಿಂದುಗಳನ್ನು ಸಮಾಧನ ಪಡಿಸುವ ಕೆಲವು ನಿರ್ಣಯಗಳಿಗಳನ್ನು ಆತ ಕೈಗೊಂಡ. ಗ್ರಾಮಗಳಿಗೆ ನೇಮಿಸಿದ್ದ ಮುಸಲ್ಮಾನ ಸೈನಿಕರನ್ನು ಕೂಟಲೇ ಹಿಂತೆಗೆದುಕೊಳ್ಳುವಂತೆ ಆದೇಶ ಮಾಡಿದ. ಪ್ರಮುಖವಾದ ಹಿಂದು ದೇವಾಲಯ ಮತ್ತು ಮಠಗಳಿಗೆ ದತ್ತಿ ದಾನಗಳನ್ನು ಅರ್ಪಿಸಿದ. ಪೂರ್ಣಯ್ಯನನ್ನು ದಿವಾನಗಿರಿಗೆ ಏರಿಸಿದ. ಇಷ್ಟಾದರೂ ಮೂರನೆಯ ಮೈಸೂರು ಯುದ್ಧ ಆರಂಭವಾಗಿಯೇ ಬಿಟ್ಟಿತು. ಗ್ರಾಮಗಳಿಂದ ಆಹಾರ ಪದಾರ್ಥಗಳು ಬರದಂತೆ ಸೀತೆದಂಡಿನ ಯೋಧರು ತಡೆಯಲಾರಂಭಿಸಿದರು. ಗಡಿಠಾಣ್ಯಗಳೆಲ್ಲಾ ಸೀತೆದಂಡಿನವರ ವಶವಾಗತೊಡಗಿದವು. ನೆರವಿಗೆ ಬರುತ್ತೇವೆಂದಿದ್ದ ಹೈದರಾಬಾದು ನಿಜಾನ ಮತ್ತು ಮರಾಠರು ಇಂಗ್ಲಿಷರೊಂದಿಗೆ ಕೈಜೋಡಿಸಿದರು. ಮಹಮದಾಲಿಯ ಪದಚ್ಯುತಿ ಮತ್ತು ಕೊಲೆಯ ಹಿನ್ನೆಲೆಯಲ್ಲಿ ಅನೇಕ ಮುಸಲ್ಮಾನ ಸರದಾರರು ಟಿಪ್ಪುವಿಗೆ ವಿರುದ್ಧವಾಗಿದ್ದು ಬ್ರಿಟಿಷರೊಂದಿಗೆ ಸಂಪರ್ಕ ಬೆಳೆಸಿಕೊಂಡಿದ್ದರು. ಈ ಮರ್ಮವನ್ನು ಅರಿತ ಟಿಪ್ಪು “ಯುದ್ಧ ಮಾಡಿ ಇಂಗ್ಲಿಷರನ್ನು ಜಯಿಸುವುದು ಸಾಧ್ಯವಿಲ್ಲವೆಂದು, ಅವರೊಡನೆ ಸಂಧಿಯನ್ನು ಮಾಡಿಕೊಂಡು ಅವರುಗಳಿಗೆ ಕೊಡತಕ್ಕ ದ್ರವ್ಯಕ್ಕೆ ಬದಲು ಕೆಲವು ಸೀಮೆಯನ್ನು ದ್ರವ್ಯವನ್ನು ಸಹ ಕೊಟ್ಟು ಏಳು ವರ್ಷ ಕರಾರು ಮಾಡಿಕೊಂಡು ನಿಂತ ಹಣವನ್ನು ಕೊಡುವವರೆಗೂ ತನ್ನ ಇಬ್ಬರು ಮಕ್ಕಳನ್ನು ವೋಲು ಕೊಟ್ಟು ಪರಿಬಾವಿ ಸಂವತ್ಸರದಲ್ಲಿ ಕಳುಹಿಸಿಕೊಟ್ಟನು”
ಇಷ್ಟೆಲ್ಲಾ ಆದ ಮೇಲೂ ಟಿಪ್ಪು ಹಿಂದುಗಳ ಬಗೆಗಿನ ದೋರಣೆಯನ್ನು ಬದಲಾಯಿಸಿಕೊಳ್ಳಲಿಲ್ಲ. ಎಂದು ಆ ಕಾಲದ ಅನೇಕ ದಾಖಲೆಗಳು ಹೇಳುತ್ತವೆ. ಬ್ರಿಟಿಷರೊಂದಿಗೆ ಕರಾರು ಮಾಡಿಕೊಂಡ ಟಿಪ್ಪು “ಸೀಮೆಯ ಮೇಲಣ ದೇವರ ಒಡವೆಗಳನ್ನು ಧನಿಕರಾಗಿದ್ದ ಪ್ರಜೆಗಳ ಧನವನ್ನು ಅಧಿಕಾರಿಗಳು ತನ್ನ ಕಡೆಯ ಜನರಿಂದ ನಜರಾಣೆ ಎಂಬ ಸುಂಕವನ್ನು ನಿಗಧಿ ಮಾಡಿಸಿದನು. ಮೈಸೂರು ಕೋಟೆಯಲ್ಲಿದ್ದ ದೇವರುಗಳ ಗುಡಿಗೋಪುರಗಳನ್ನು ಅರಮನೆ ಮೊದಲಾಗಿ ಸಮಸ್ತ ಜನಗಳ ಮನೆಯನ್ನು ಕೆಡಹಿ ದೇವರುಗಳನ್ನು ಕಿತ್ತುಹಾಕಿ ಮೈಸೂರು ಕೋಟೆಗೆ ಪೂರ್ವಪಾಶ್ವದಲ್ಲಿರುವ ಕಾಡು ಬಸವನ ತಿಟ್ಟಿನ ಮೇಲೆ ಚಿಕ್ಕದಾಗಿ ಒಂದು ಕೊಟೆಯನ್ನು ಕಟ್ಟಿಸಿ ಅದಕ್ಕೆ ನಜರಬಾಗಿಲು ಎಂದು ಹೆಸರಿಟ್ಟನು. ಮೈಸೂರು ಪೇಟೆಯಲ್ಲಿದ್ದ ಬ್ರಾಹ್ಮಣರು ಶೆಟ್ಟಿವರ್ತಕರು ಮುಂತಾದ ಹಮಾಮ್ ಕೋಮಿನ ಜನಗಳ ಮನೆಗಳನ್ನು ಕೆಡಹಿ ಮೈಸೂರಿಗೆ ಉತ್ತರ ಪಾಶ್ವಕ್ಕೆ ಒಂದು ಹರಿದಾರಿಯಲ್ಲಿ ಸುಭೇದಾರ್ ವೀರಣ್ಣನ ತೋಟದ ಬಳಿ ನೀರು ಹರಿಯುವ ಹಳ್ಳದ ಸಮೀಪದಲ್ಲಿ ಮನೆಗಳನ್ನು ಕಟ್ಟಿಸಿ ನವಾಷಹರ್ ಎಂದು ಹೆಸರಿಟ್ಟನು.” ಟಿಪ್ಪುವಿನ ಈ ರೀತಿಯ ನಡವಳಿಕೆಗಳು ಜನರಲ್ಲಿ ಅದರಲ್ಲೂ ಹಿಂದೂಗಳಲ್ಲಿ ಅನುಮಾನ ಹುಟ್ಟಿಸುತ್ತಿದ್ದವು.
ಮೂರನೆಯ ಮೈಸೂರು ಯುದ್ಧದ ಕರಾರಿನಮತೆ ಏಳು ವರ್ಷಗಳ ಕಾಲ ಇಂಗ್ಲಿಷರು ಶ್ರೀರಂಗಪಟ್ಟಣದ ಮೇಲೆ ದಂಡೆತ್ತಿ ಬರುವುದಿಲ್ಲ. ಅಷ್ಟರಲ್ಲಿ ತಾನು ಸಾಕಷ್ಟು ಗಟ್ಟಿಮಾಡಿಕೊಳ್ಳುವುದು ಟಿಪ್ಪುವಿನ ಉದ್ದೇಶವಾಗಿತ್ತು. ಆದರೆ ಒಂದು ಕಡೆ ಸೀತೆದಂಡಿನ ಮುಖಂಡರು ಇನ್ನೊಂದು ಕಡೆ ರಾಣಿ ಲಕ್ಷ್ಮಮ್ಮಣಿ ಬ್ರಿಟಿಷರ ಮೇಲೆ ಒತ್ತಡ ತರಲಾರಂಭಿಸಿದರು. ರಾಣಿಯ ಪರವಾಗಿ ವಕೀಲರಾದ ತಿರುಮಲರಾಯ ನಾರಾಯಣರಾಯ, ಸೀತೆದಂಡಿನ ಐವರು ಮುಖಂಡರು ಮದರಾಸಿಗೆ ಹೋಗಿ ಇಂಗ್ಲಿಷರೊಂದಿಗೆ ಚರ್ಚೆ ನಡೆಸಿದರು. ತಾವು ಹೋಗದಿದ್ದರು ಟಿಪ್ಪುವಿನ ಪಥನ ಖಚಿತವೆಂಬುದು ಬ್ರಿಟಿಷರಿಗೆ ಅರಿವಾಯಿತು. ಕೂಡಲೇ ಕಾರ್ಯ ಪ್ರವೃತ್ತರಾದ ಅವರು ಯಾವುದೋ ಕುಂಟುನೆಪ ಮುಂದೆ ಮಾಡಿ ಮೂರನೆಯ ಮೈಸೂರು ಯುದ್ಧದ ಕರಾರನ್ನು ಮುರಿದರು. ಜನರಲ್ ಹ್ಯಾರಿಸ್ ಮತ್ತು ವೆಲ್ಲೆಸ್ಲಿಯ ನಾಯಕತ್ವದಲ್ಲಿ ಬ್ರಿಟಿಷ್ ಸೇನೆ ಶ್ರೀರಂಗಪಟ್ಟಣದತ್ತ ಹೊರಟಿತು. ಹೈದರಾಬಾದು ನಿಜಾಮ ಮತ್ತು ಮರಾಠರ ಸೇನೆಯೂ ಕೂಡಿಕೊಂಡಿತು. ನಾಲ್ಕನೆಯ ಮೈಸೂರು ಯುದ್ಧ ಒಂದುವರೆ ತಿಂಗಳು ನಡೆಯಿತು. ಕಡೆಗೆ ೧೭೯೯ನೆಯ ಮೇ ೪ನೆಯ ತಾರೀಕು ಮಧ್ಯಹ್ನ ಶ್ರೀರಂಗಪಟ್ಟಣ ಕೋಟೆಯ ಬಗ್ಗೆ ಬರೆದ ಒಬ್ಬ ಇಂಗ್ಲಿಷ್ ಯೋಧ “ಬ್ರಿಟಿಷರು ಹನ್ನೆರಡು ಸಾವಿರ ಮೈಲಿದೂರದಿಂದ ಬಂದು ಶ್ರೀರಂಗಪಟ್ಟಣದಣತಹ ದುರ್ಗಮವಾದ ಕೊಟೆಯನ್ನು ಗೆದ್ದರು ಇವರೆಂಥ ಶೂರರೂ ಎಂದು ಮುಂದೊಂದು ದಿನ ಯಾರಾದರೂ ಹೇಳಿಯಾರು ಆದರೆ ಟಿಪ್ಪುವಿನ ಹಿಂದು ವಿರೋಧಿ ನೀತಿಗೆ ತಿರುಗಿ ಬಿದ್ದ ಆ ದೇಶದ ಪ್ರಜೆಗಳು ಬಂಡೆದ್ದು ಶ್ರೀರಂಗಪಟ್ಟಣದ ಪಥನಕ್ಕೆ ಕಾರಣರಾದರು ಆ ಕೀರ್ತಿಯನ್ನು ಬ್ರಿಟಿಷರಿಗೆ ಬಿಟ್ಟು ಕೊಟ್ಟರು” ಎಂದು ತನ್ನ ಗ್ರಂಥವೊಂದರಲ್ಲಿ ಹೇಳಿಕೊಂಡಿದ್ದಾನೆ.
ಟಿಪ್ಪುವಿನ ಪಥನಕ್ಕೆ ಇಂಗ್ಲಿಷರನ್ನು ಮೊರೆಹೋದ ಸೀತೆದಂಡಿನವರು ಸೇನೆಯಲ್ಲಿದ್ದ ಹಿಂದೂ ಸೈನಿಕರೊಂದಿಗೆ ಮಾತು ಕತೆ ನಡೆಸಿ ಇಂಗ್ಲಿಷ ವಿರುದ್ಧವೂ ಬಂಡಾಯವೇಳಲು ಯೋಚಿಸಿದ್ದರು. ಆದರೆ ಈ ವಿಷಯವನ್ನು ಅರಿತ ಇಂಗ್ಲಿಷರು ಕೂಡಲೇ ಹೊಸ ರಾಜನ ಪಟ್ಟಾಭಿಷೇಕಕ್ಕೆ ಏರ್ಪಾಡು ಮಾಡಿದರು. ಪಟ್ಟಣಕ್ಕೆ ಬಂದ ಬಾಲಕ ಮುಮ್ಮಡಿ ಕೃಷ್ಣರಾಜರು ವಯಸ್ಸಿಗೆ ಬರುವವರೆಗೆ ರಾಣಿ ಲಕ್ಷ್ಮಮ್ಮಣಿ ಅವರನ್ನು ರಾಜಪೋಷಕರಾಗಿಯೂ ಸರ್ವಾಧಿಕಾರಿಯೂ ಆಗಿ ನೇಮಿಸಿದರು. ಆದರೆ ಪಟ್ಟಾಭಿಷೇಕ ರಕ್ತಪಾತವಾದ ಶ್ರೀರಂಗ ಪಟ್ಟಣದಲ್ಲಿ ಬೇಡ ಮೈಸೂರಿನಲ್ಲಿ ಆಗಲಿ ಎಂದರು. ಇಂಗ್ಲಿಷರ ಚಾಣಕ್ಯತನ ಅರಿಯದ ರಾಜವಂಶೀಯರು ಅದಕ್ಕೊಪ್ಪಿದರು. ಇಂಗ್ಲಿಷರಿಗೆ ಶ್ರೀರಂಗಪಟ್ಟಣದಂತಹ ಬಲವಾದ ಕೋಟೆಯುಳ್ಳ ನಗರವನ್ನು ರಾಜಧಾನಿಯಾಗಿ ಮುಂದುವರಿಸುವ ಇಷ್ಟ ಇರಲಿಲ್ಲ. ಕಾರಣ ಮತ್ತೆ ಚಿಗುರಿಕೊಂಡ ತಮ್ಮ ವಿರುದ್ಧ ತಿರುಗಿ ಬಿದ್ದಾರೆಂಬ ಹೆದರಿಕೆ. ಆದುದರಿಂದ ಅದನ್ನು ತಮ್ಮ ಸೇನಾಕೇಂದ್ರವಾಗಿ ಮಾಡಿಕೊಂಡರು. “ನಿಮ್ಮ ದೊರೆಗಳವರಿಗೆ ಪರಂಪರಾ ಪ್ರಾಪ್ತವಾಗಿ ಬಂದ ಮೈಸೈರಿನಲ್ಲಿ ಪಟ್ಟಾಭಿಷೇಕವನ್ನು ಮಾಡಿಸಬೇಕಾಗುವುದು” ಎಂದು ಹೇಳಿ ರಾಜಧಾನಿಯನ್ನು ಮೈಸೂರಿಗೆ ಬದಲಾಯಿಸಿದರು. ಅಷ್ಟೇ ಅಲ್ಲ ಅವರು ಪಟ್ಟಾಭಿಷೇಕ ಸಮಾರಂಭಕ್ಕೆ “ತಮ್ಮ ಕಿಂಗ್‌ಪಾದಷಹಾ ಬೇಟಿಗೆ ಬರುವಂತೆ ಬಂದು ಮರ್ಯಾದೆಯನ್ನು ಮಾಡಿಕುಳಿತುಕೊಂಡರು”.
ಟಿಪ್ಪುವಿನ ಬಗ್ಗೆ ಬರೆದ ಅವನ ಸಮಕಾಲೀನ ಚರಿತ್ರಕಾರರಾಗಲಿ. ಲೇಖಕರಾಗಲಿ ಆತನ ಬಗ್ಗೆ ಅಂತಹ ಅದಾಭಿಪ್ರಾಯವನ್ನು ಹೊಂದಿದ್ದಂತೆ ಕಾಣುವುದಿಲ್ಲ. ಬ್ರಿಟಿಷ್ ಮತ್ತು ಹಿಂದೂ ಬರಹಗಾರರಿರಲಿ ಅವನ ತನ್ನ ಆಸ್ಥಾನ ಕವಿಯಾಗಿ ಮಾಡಿಕೊಂಡಿದ್ದ ಪರ್ಷಿಯನ್ ಲೇಖಕ ಕೂಡ ಟಿಪ್ಪುವಿನ ಹಿಂದೂ ವಿರೋಧಿ ನೀತಿಯನ್ನು ಕಟುವಾಗಿಯೇ ಟೀಕಿಸಿದ್ದಾನೆ. ಹೈದರಾಲಿಯು ಧರ್ಮ ಮತ್ತು ಮತೀಯ ವಿಷಯಗಳಿಗೆ ಅಷ್ಟಾಗಿ ತಲೆ ಹಾಕುತ್ತಿರಲಿಲ್ಲವೆಂಬುದನ್ನು ಅದೇ ಬರಹಗಾರರು ಮೆಚ್ಚುತ್ತಾರೆ. ನಾಲ್ಕನೆಯ ಮೈಸೂರು ಯುದ್ಧದಲ್ಲಿ ಶ್ರೀರಂಗಪಟ್ಟಣ ವಿದೇಶಿಯರ ವಶವಾದುದಕ್ಕೆ ಮರುಗುವ ಲೇಖಕನೊಬ್ಬ ಟಿಪ್ಪುವಿನ ಪಥನವನ್ನು ಕುರಿತು “ಆನಂಧಾತಿಶಯವೇಂಬಿ ಸಮುದ್ರಪು ಉಕ್ಕಿ ಸತ್ಕೀತಿ ಚಂದ್ರಿಕೆಯು ಸಮಸ್ತದಿಗ್ದೇಶಗಳಿಗೂ ಪಸರಿಸತೊಡಗಿತು” ಎಂದಿದ್ದಾನೆ.
ಸೀತೆದಂಡು ಈಗ ಒಂದು ಜನಪದ ಕಲೆಯಾಗಿ ಕೇವಲ ಕೆಲವು ಕಡೆ ಆಚರಣೆಯಲ್ಲಿದೆ. ವರ್ಷಕ್ಕೊಮ್ಮೆ ಮೇ ತಿಂಗಳಿನಲ್ಲಿ ಒಂದು ರೀತಿಯ ದುಷ್ಟ ನಿಗ್ರಹ ಶಿಷ್ಟಪರಿಪಾಲನೆಯ ಸಂಕೇತದಂತೆ ದೇವಾಲಯಗಳಲ್ಲಿ ಇದರ ಆಚರಣೆ ಇದೆ. ಇಂದಿಗೂ ಸಾಂಕೇತಿಕವಾಗಿ ಒಂದಿಬ್ಬರು ಯುವಕರು ಸ್ತ್ರೀವೇಷ ಧರಿಸಿ ಬಿಲ್ಲುಬಾಣ ಅಥವಾ ಕತ್ತಿ ಗುರಾಣಿ ಹಿಡಿದು ಸೀತೆಯ ಗುಣಗಾನ ಮಾಡುತ್ತಾರೆ. ಶ್ರೀರಂಗಪಟ್ಟಣ ಪಥನವಾದುದು, ನಾಲ್ಕನೆಯ ಮೈಸೂರು ಯುದ್ಧ ಮುಕ್ತಾಯವಾದುದು, ಟಿಪ್ಪು ಸತ್ತದ್ದು ಮೇ ತಿಂಗಳಲ್ಲಿಯೇ ಎಂಬುದು ಕಾಕತಾಳೀಯವಲ್ಲ. ಇಂದೊಂದು ಧಾರ್ಮಿಕ ಸಂಘರ್ಷದ ಸಂಕೇತ ಸರ್ವಾಧಿಕಾರ, ನಿರಕುಶ ಆಡಳಿತದ ವಿರುದ್ದ ಗೆದ್ದ ಜನತೆಯ ಧ್ವನಿ ಎಂದರೆ ತಪ್ಪಲ್ಲ.
ಲೇಖಕರು ಆಯಾ ರಾಜರು ಆಡಳಿತಗಾರರು ಬಿಟ್ಟು ಹೋದ ದಾಖಲೆಗಳ ಆಧಾರದ ಮೇಲೆ ರಚಿಸುವ ಚರಿತ್ರೆ ಪರಿಪೂರ್ಣವಲ್ಲ, ಒಮ್ಮುಖ ಎಂಬುದು ಇದರಿಂದ ಸ್ವಷ್ಟವಾಗುತ್ತದೆ. ಆದರೆ ಟಿಪ್ಪುವಿನ ಬಗೆಗಿನ ಶಿಷ್ಟ ಲೇಖಕರ ಅಭಿಪ್ರಾಯಗಳಿಗೂ ಕಂಠಸ್ಥ ಚರಿತ್ರೆಗಳಿಗೂ ಒಂದೇ ಅಭಿಪ್ರಾಯವಿರುವುದನ್ನು ಕಾಣಬಹುದು ಆದುದರಿಂದ ಕಂಠಸ್ಥ ಇತಿಹಾಸದ ಸಂಗ್ರಹಣೆ ತ್ವರುತವಾಗಿ ಆಗಬೇಕು. ಅದರಲ್ಲಿ ಸಾಮಾನ್ಯವಾಗಿ ಜನತೆಯ ಧ್ವನಿ, ನಿಜವಾದ ಇತಿಹಾಸದ ಎಳೆಗಳು ದೊರೆಯುತ್ತವೆ. ಸ್ವಾತಂತ್ರ್ಯಾನಂತರ ಚಾರಿತ್ರಿಕ ವ್ಯಕ್ತಿಗಳ ಬಗ್ಗೆ ಬರೆಯುವಾಗ ಕೂಡ ಜಾತಿ ಮತಗಳು ತಲೆಹಾಕುತ್ತವೆ. ಅವರವರ ಜಾತಿಯ ರಾಜ ಮಹಾರಾಜನನ್ನು ಮಂತ್ರಿ, ಸೇನಾಧಿಪತಿಗಳನ್ನು ವೈಭವೀಕರಿಸುವುದು ಕಂಡುಬರುತ್ತದೆ. ಕ್ರೂರಿಯನ್ನು ಒಳ್ಳೆಯವನನ್ನು ಕ್ರೂರಿ ಎನ್ನುವುದು ಎರಡೂ ಸರಿಯಲ್ಲ. ಟಿಪ್ಪುವನ್ನು ಸ್ವಾತಂತ್ರ್ಯಯೋಧ ಎಂದು ಕರಯುವವರು ಈ ದೇಶದ ಐಶ್ವರ್ಯ ಲೂಟಿ ಹೊಡೆದ ಇತರ ಅನೇಕ ಹೊರ ಆಕ್ರಮಣಕಾರರೊಂದಿಗೆ ಹೋರಾಡಿದವರನ್ನು ಸ್ವಾತಂತ್ರ್ಯ ವೀರರೆಂದು ಏಕೆ ಕರೆಯುವುದಿಲ್ಲ. ಈ ಎಲ್ಲಾ ಸಮಸ್ಯೆಗಳಿಗೆ ನಮ್ಮ ಕಂಠಸ್ಥ ಇತಿಹಾಸ ಸೂಕ್ತ ಪರಿಹಾರ ನೀಡುತ್ತದೆ, ಸೀತೆದಂಡು ಈ ವಿಷಯದಲ್ಲಿ ಒಂದು ಉದಾಹರಣೆ ಅಷ್ಟೆ.

ಜಾನಪದ ಶೋಧ: ೧೦. ಬಸವಣ್ಣನ ಕಾಲದ ಒಬ್ಬ ಒಕ್ಕಲಿಗ ಶಿವಶರಣ
ಕೋಡಗದ ಮಾರಯ್ಯ ಬಸವಣ್ಣನ ಸಮಕಾಲೀನನಾದ ಒಬ್ಬ ಶಿವಶರಣ. ಈತ ಮೊದಲು ಒಕ್ಕಲಿಗನಾಗಿದ್ದು ವೀರಶೈವ ಧರ್ಮವನ್ನು ಸ್ವೀಕರಿಸಿದವನು. ಶಿವಶರಣನಾದ ಮೇಲೆ ಮಾರಯ್ಯ ಬಸವಣ್ಣನ ನಿರ್ದೇಶನದಂತೆ ಕೋಡಗವನಾಡಿಸುವ ಕಾಯಕವನ್ನು ಕೈಗೊಂಡ. ಕೋಡಗದ ಆಟವನ್ನು ನೋಡಿ ಸಂತೃಪ್ತರಾದ ಜನರು ಕೊಡುತ್ತಿದ್ದುರಲ್ಲಿ ಅವನು ಜಂಗಮರಿಗೆ ನೀಡುತ್ತಿದ್ದ. ಶಿವಭಕ್ತನೊಬ್ಬ ಕೋಡಗ ಕುಣಿಸುವ ಕಾಯಕ ಮಾಡುತ್ತಿರುವುದು ಕೇಶಿರಾಜ ಡಣಾಯಕನಿಗೆ ಸರಿಬೀಳಿಲಿಲ್ಲ. ಅವನು ಅದನ್ನು ಆಕ್ಷೇಪಿಸಿ ಕೋಡಗನನ್ನು ಬಿಡಿಸಿ ಓಡಿಸಿದನು. ಮಾರಯ್ಯ ಕಾಯಕ ಮತ್ತು ಜಂಗಮ ದಾಸೋಹಕ್ಕೆ ಬೇರೇನೂ ದಾರಿ ಕಾಣದೆ ತನ್ನ ಲಿಂಗಕ್ಕೆ ದಾರ ಕಟ್ಟಿ ಆಡಿಸತೊಡಗಿದ. ಕಲ್ಯಾಣ ಪಟ್ಟಣದ ಶಿವಭಕ್ತರ ಲಿಂಗಗಳೆಲ್ಲಾ ಕುಣಿಯಲಾರಂಭಿಸಿದವು. ಈ ವಿಚಿತ್ರವನ್ನು ಕಂಡ ಶರಣರು ಬಸವಣ್ಣನಲ್ಲಿಗೆ ಬಂದರು. ಅವರೆಲ್ಲಾ ಕೂಡಿ ಮಾರಯ್ಯ ನಿದ್ದಲ್ಲಿಗೆ ಹೋದರು. ಮಾರಯ್ಯನ ಭಕ್ತಿಗೆ ಒಲಿದು ಶಿವ ಪ್ರತ್ಯಕ್ಷನಾಗಿ ಅವನನ್ನು ಕೈಲಾಸಕ್ಕೆ ಕರೆದೊಯ್ದನು. ಇದು ವೀರಶೈವ ಕಾವ್ಯಗಳಲ್ಲಿ ಬರುವ ಕೋಡಗದ ಮಾರಯ್ಯನ ಕಥೆ. ಇದರೊಂದಿಗೆ ಗೋರಾಂಟ ಎಂಬ ಶಿವನ ಮಾಲೆಗಾರ ಮತ್ತು ಮಹಾಮುನಿ ಎಂಬ ಋಷಿಯ ಕಥೆಯೂ ಸೇರಿಕೊಳ್ಳುತ್ತದೆ. ಬಸವಣ್ಣನ ನಂತರ ಆ ಶತಮಾನದ ಶಿವಶರಣರೆಲ್ಲಾ ಅವತಾರ ಪುರುಷರೆಂದು ಹೇಳಿ ಅವರನ್ನು ಕುರಿತು ಬರೆದವರೆಲ್ಲಾ ಹೇಳುತ್ತಾ ಬಂದರು. ಅಂತೆಯೇ ಗೋರಾಂಟ ಮತ್ತು ಮಹಾಮುನಿಗಳು ಶಾಪಗ್ರಸ್ಥರಾಗಿ ಭೂಮಿಗೆ ಬಂದುದೇ ಕೋಡಗದ ಮಾರಯ್ಯನ ಚರಿತ್ರೆಯ ಕಥೆ. ಅನೇಕ ವೀರಶೈವ ಕೃತಿಗಳಲ್ಲಿ ಈ ಕಥೆ ಒಂದು ಪದ್ಯದಿಂದ ನೂರಾರು ಪದ್ಯಗಳವರೆಗೆ ಬರುತ್ತದೆ. ಪಂಚಯ್ಯನ ಭಕ್ತಿ ರಸದ ಸೇನೆಯಲ್ಲಿ ಎರಡು ಸಂಧಿಗಳಲ್ಲಿ ಈ ಕಥೆ ಬಂದಿದೆ. ಈ ಹಿನ್ನೆಲೆಯಲ್ಲಿ ಕೋಡಗದ ಮಾರಯ್ಯ ಸಕಲ ಪುರಾತನರ ಗುಂಪಿಗೆ ಸೇರುತ್ತಾನೆ.
ಬಸವಣ್ಣನವರ ಸಮಕಾಲೀನ ಶಿವಶರಣರ ಜೀವನ ಭೋಧನೆಗಳನ್ನು ಕುರಿತು ಅನಂತರದ ವೀರಶೈವ ಕವಿಗಳು ಸ್ವತಂತ್ರ ಕೃತಿಗಳನ್ನೇ ರಚಿಸಿದ್ದಾರೆ. ಶಿವಶರಣರನ್ನು ಕುರಿತ ಹರಿಹರನ ರಗಳೆಗಳು ಈ ನಿಟ್ಟಿನಲ್ಲಿ ಗಮನಾರ್ಹವಾದುವಾಗಿವೆ. ಮಹಾಕಾವ್ಯಗಳಲ್ಲಿ ಬರುವ ಒಂದೊಂದು ಸಣ್ಣ ಘಟನೆ ಅಥವಾ ಪಾತ್ರ ಮುಂದಿನ ಕವಿಯ ಕೃತಿಗಳಿಗೆ ವಸ್ತುವಾಗುವಂತೆ ಬಸವಣ್ಣನ ಕಾಲದ ಶರಣರ ಚರಿತ್ರೆಗಳೂ ಮುಂದಿನ ವೀರಶೈವ ಕವಿಗಳ ಗ್ರಂಥಗಳಿಗೆ ಕಥಾ ವಸ್ತುವಾದುವು. ಚನ್ನಬಸವಪುರಾಣ, ರಾಘವಾಂಕಚರಿತ್ರ, ನಿಜಲಿಂಗ ಚಿಕ್ಕಯ್ಯನ ಸಾಂಗತ್ಯ, ಭಕ್ತಿರಸದ ಸೋನೆ, ಶಿವಶರಣರ ಚರಿತ್ರೆಗಳು ಹೀಗೆ ಅನೇಕ ಕಾವ್ಯಗಳು ಹುಟ್ಟಿಕೊಂಡವು. ಸಮಕಾಲೀನ ವ್ಯಕ್ತಿಯೊಬ್ಬ ಕಾವ್ಯದ ನಾಯಕನಾಗುವಾಗ ಕಾವ್ಯ ಮತ್ತು ಧರ್ಮಸಂಪ್ರದಾಯದಂತೆ ಅನೇಕ ಬದಲಾವಣೆಗಳನ್ನು ಹೊಂದಬೇಕಾಗುತ್ತದೆ. ಆತ ವೀರಶೈವ ಧರ್ಮ ಸ್ವೀಕರಿಸುವ ಮುನ್ನ ಬೇರಾವುದೋ ಮತ ಧರ್ಮಕ್ಕೆ ಸೇರಿದವನಾಗಿರುತ್ತಾನೆ. ಆತ ವೀರಶೈವ ಧರ್ಮವನ್ನು ಸ್ವೀಕರಿಸಿದ ನಂತರ ತನ್ನ ಪೂರ್ವಾಶ್ರಮವನ್ನು ಮರೆಯಬೇಕಾಗುತ್ತದೆ. ಬೇರೆ ಜಾತಿಯವನೊಬ್ಬ ವೀರಶೈವನಾಗಿ ಪರಿವರ್ತನೆಗೊಂಡ ಎನ್ನುವ ಬದಲು ಕೈಲಾಸದ ಶಿವಗಣನೊಬ್ಬ ಕಾರಣಾಂತರದಿಂದ ಇಂಥ ಜಾತಿಯವನ, ಇಂಥವನ ಮಗನಾಗಿ ಜನಿಸಿದನೆಂದು ಹೇಳುತ್ತದೆ. ಇದು ಅನೇಕ ವೇಳೆ ಅನಿವಾರ್ಯವೂ ಹೌದು. ಕೋಡಗದ ಮಾರಯ್ಯನ ಕಥೆಯೂ ಈ ಬದಲಾವಣೆಯನ್ನು ಕಂಡಿದೆ. ಮಾರಯ್ಯ ಶಿವನ ಮಾಲೆಗಾರ. ಶಾಪದಿಂದಾಗಿ ಕಲ್ಯಾಣ ಪಟ್ಟಣದ ಒಕ್ಕಲಿಗ ಭೈರಗೌಡನ ಮಗನಾಗಿ ಹುಟ್ಟಿದನೆಂದು ಕವಿ ಬದಲಾಯಿಸಿಕೊಂಡಿದ್ದಾನೆ. ಈತ ಒಕ್ಕಲಿಗ ಜಾತಿಯವನಾಗಿದ್ದು ವೀರಶೈವಧರ್ಮ ಸ್ವೀಕರಿಸಿದವನು.
ಕೋಡಗದ ಮಾರಯ್ಯನ ಚರಿತ್ರೆಯನ್ನು ಬರೆದ ಕವಿ ಮತ್ತು ಅವನ ಜೀವನ ವಿವರಗಳು ಸರಿಯಾಗಿ ದೊರೆಯುವುದಿಲ್ಲ. ಕವಿ ಚರಿತೆಕಾರರ ದೃಷ್ಟಿಗೆ ಈ ಗ್ರಂಥ ಬಿದ್ದಿಲ್ಲ. ಕವಿಯದೇ ಆದ.
ಅವರ ಶ್ರೀಕರದೊಳು ಭವಹರಜನಿಸಿರ್ದ
ಶಿವನೋಂಕಾರ ದೇಶಿಕನ
ತವಕದ ಶಿಷ್ಯನು ನವವೀರಬೃತ್ಯನು
ಅವಪೇಳ್ದ ಶರಣರೀ ಕೃತಿಯ (೧ – ೧೩)
ಪದ್ಯದಿಂದ ಕೆಲವು ವಿವರಗಳನ್ನು ಊಹಿಸಲವಕಾಶವಿದೆ. ಮೇಲಿನ ಪದ್ಯದಂತೆ ಓಂಕಾರದೇ ಶಿಕನ ಶಿಷ್ಯ ನವವೀರ ಎಂಬುವನು ಕೋಡಗದ ಮಾರಯ್ಯನ ಚರಿತ್ರೆ ಬರೆದ ಎಂದಾಗುತ್ತದೆ. “ತವಕದ ಶಿಷ್ಯನು ನವವೀರ ಬೃತ್ಯನು” ಎನ್ನುವಾಗ ನವವೀರ ಎಂಬುದು ಹೆಸರೂ ಬಿರುದೊ ತಿಳಿಯುವುದಿಲ್ಲ. “ಅವಪೇಳ್ದ ಶರಣರೀ ಕೃತಿಯ ಎಂಬ ಮಾತಿನ ಆಧಾರದಿಂದ ಕೋಡಗದ ಮಾರಯ್ಯನ ಚರಿತ್ರೆಯನ್ನು ಬರೆದ ಕವಿ ನವವೀರ ಎಂಬುವವನು ಎಂದು ಇಟ್ಟುಕೊಳ್ಳಲಾಗಿದೆ. ಇಲ್ಲಿಯೇ ಇನ್ನೊಂದು ಅನುಮಾನವೂ ಹುಟ್ಟುತ್ತದೆ. ಕಾವ್ಯದ ಮತ್ತೊಂದು ಪದ್ಯ
ಪರಸಮಯದೂರನು ಹರಸಮಯಸಾರನು
ಚರಲಿಂಗ ವರಭಕ್ತರೊಳು
ಎರವಿಲ್ಲದನು ಭವಸ್ಮರಿಸಿದ ಶಿವನೊಳು
ಗುರುಲಿಂಗ ಸದ್ಭಕ್ತಿಯಿಂದ (೩ – ೨೨೩)
ಎಂದಿದೆ. ಇದರಂತೆ ಕೋಡಗದ ಮಾರಯ್ಯನ ಚರಿತ್ರೆಯನ್ನು ರಚಿಸಿದವನು ಗುರುಲಿಂಗ ಎಂದಾಗುತ್ತದೆ. ಆದರೆ ಇದಕ್ಕೆ ಪೋಷಕವಾದ ಸರಿಯಾದ ಆಧಾರಗಳು ದೊರೆಯುವುದಿಲ್ಲ. ಈತನು ಕವಿ ಪರಂಪರೆಯನ್ನು ಸ್ಮರಿಸದೆ ಗುರು ಪರಂಪರೆಯನ್ನು ಮಾತ್ರ ಸ್ಮರಿಸಿರುವುದರಿಂದ ಸನ್ಯಾಸಿಯಾಗಿದ್ದು ಗುರುಲಿಂಗ ಎಂಬ ಹೆಸರಿಟ್ಟಿದ್ದರೂ ಆಶ್ಚರ್ಯವಿಲ್ಲ. ಏಕೆಂದರೆ ನವವೀರ ಸನ್ಯಾಸ ಸ್ವೀಕರಿಸಿದ ನಂತರ ಆದ ಹೆಸರೂ ಗುರುಲಿಂಗ ಪೂರ್ವಾಶ್ರಮದ ಹೆಸರೂ ಆಗಿರಬಹುದು. ಭಿಕ್ಷಾಟನ ಚರಿತೆಯನ್ನು ಬರೆದ ಗುರುಲಿಂಗ ವಿಭು (೧೫೫೦) ವಿಗೂ ಇವನಿಗೂ ಯಾವ ಸಂಬಂಧವೂ ಇದ್ದಂತೆ ಕಂಡುಬರುವುದಿಲ್ಲ.
ನವನವೀರನ ಬಗ್ಗೆ ಪ್ರಸ್ತುತ ಕಾವ್ಯದಿಂದ ಕೆಲವು ವಿವರಗಳು ಮಾತ್ರ ದೊರೆಯುತ್ತವೆ. ಅಸಂಬಂಧವಾದ ಪದ್ಯಗಳು ಹೀಗಿವೆ.
ಅಂಗಗುಣವನಳಿದ ಶೃಂಗಾರ ಪರಬ್ರಹ್ಮ
ಹಿಂಗದೆ ನೆನೆವ ಭಕ್ತರಿಗೆ.
ಮಂಗಳ ಪದವೀವ ಜಂಗಮ ತೋಂಟದ
ಲಿಂಗನಂಫ್ರಿಗೆ ಎರಗುವೆನು (೧ – ೯)
ನಿತ್ಯಪವಾಡವ ಮರ್ತ್ಯದಿ ಜನಿಸಿರ್ದ
ಸತ್ಯನ ಜಾತ ಸುಪ್ರೀತ
ಅತ್ಯಂತ ಮಮಗುರು ಭ್ರತ್ಯನ ಬಿನ್ನಪ
ಸತ್ಯವೆನಿಸಿದ ಮಳೆಯಾರ್ಯ (೧ – ೧೦)
ಹಿರಿಯಬಾಗೂರೊಳು ಪರಮಸಿಂಹಾಸನ
ಚರಪತಿ ಮಮ ಕರ್ತೃವೆನಿಪ
ಗುರು ಜಂಜುಂಡನ ಚರಣ ಕಮಲದೊಳು
ಶಿರಮಣಿವೆನು ಭೃತ್ಯನಾಗಿ (೧ – ೧೨)
ಅವರ ಶ್ರೀಕರದೊಳು ಭವಹರಜನಿಸರ್ದ
ಶಿರನೊಂಕಾರದೇಶಿಕನ
ತವಕದ ಶಿಷ್ಯನು ನವವೀರ ಭೃತ್ಯನು
ಅವ ಪೇಳ್ದ ಶರಣರೀಕೃತಿಯ (೧ – ೧೩)
ಮೇಲಿನ ಪದ್ಯಗಳ ಆಧಾರದಿಂದ ಕವಿಯ ಗುರುಪರಂಪರೆಯನ್ನು ಹೀಗೆ ಕಲ್ಪಿಸಬಹುದು. ಎಡೆಯೂರು ಸಿದ್ಧಲಿಂಗ ಮಳೆಯಾರ್ಯ ನಂಜುಂಡ ಓಂಕಾರದೇಶಿಕ ನವವೀರ ಇವರಲ್ಲಿ ನಂಜುಂಡ ಎಂಬುವನು ಹಿರಿಯಬಾಗೂರಿನ ಪೀಠಾಧಿಪತಿಯಾಗಿದ್ದು ತನ್ನ ಕರಕಮಲ ಸಂಜಾತ ಓಂಕಾರದೇಶಿಕನಿಗೆ ಆ ಪೀಠವನ್ನು ವಹಿಸಿದ್ದಂತೆ ಕಂಡುಬರುತ್ತದೆ. ಆದುದರಿಂದ ನವವೀರ ಸಿದ್ಧಲಿಂಗಯತಿಯಿಂದ ನಾಲ್ಕನೆಯ ತಲೆಮಾರಿನವನಾಗಿದ್ದು ಆ ಪರಂಪರೆಗೆ ಸೇರಿದ ಹಿರಿಯ ಬಾಗೂರು ಅಥವಾ ದೊಡ್ಡ ಬಾಗೂರಿನ ಮಠದ ಪೀಠಾಧಿಕಾರಿ ಓಂಕಾರ ದೇಶಿಕನ ಮುರಿಯಗಿದ್ದಂತೆ ಕಾಣುತ್ತದೆ.
ಕವಿ ಪರಂಪರೆಯಂತೆ ನವವೀರ ಪೂರ್ವಕವಿಗಳನ್ನಾಗಲಿ ತನ್ನ ಸಮಕಾಲೀನ ವೀರಶೈವ ಕವಿಗಳನ್ನಾಗಲಿ ಸ್ಮರಿಸುವುದಿಲ್ಲ. ದೈವಗಳನ್ನು ನೆನೆಯುವಾಗಲೂ ರುದ್ರನನ್ನು ಮಾತ್ರ ನೆನೆಯುತ್ತಾನೆ. ಕವಿಯ ವೈಯಕ್ತಿಕ ಜೀವನ ವಿಚಾರಗಳಾದ ತಂದೆ, ತಾಯಿ, ಊರು, ಆಶ್ರಯ ಈ ಯಾವ ವಿಚಾರಗಳೂ ಕಾವ್ಯದಲ್ಲಿ ದೊರೆಯುವುದಿಲ್ಲ. ಇದರಿಂದ ನವವೀರ ಬಾಗೂರು ಮಠದ ಗುರು ಪರಂಪರೆಗೆ ಸೇರಿದವನೆಂಬುದು ಸ್ಪಷ್ಟವಾಗುತ್ತದೆ. ಏಕೆಂದರೆ ಒಮ್ಮೆ ದೀಕ್ಷೆ ತೆಗೆದುಕೊಂಡು ಸನ್ಯಾಸಿಯಾದವನು ತನ್ನ ಪೂರ್ವಾಶ್ರಮದ ತಂದೆ, ತಾಯಿರನ್ನಾಗಲಿ, ಊರು ಕೇರಿಗಳನ್ನಾಗಲಿ ಹೇಳದೆ ತನ್ನ ಮಠ ಪರಂಪರೆ ಮತ್ತು ಗುರು ಪರಂಪರೆಗಳನ್ನು ಮಾತ್ರ ಹೇಳುವುದು ಸಂಪ್ರದಾಯ. ಆದುದರಿಂದಲೇ ಕವಿ ತನ್ನ ವೈಯಕ್ತಿಕ ಜೀವನ ವಿಚಾರಗಳನ್ನು ಹೇಳದೆ ಕೇವಲ ಗುರು ಪರಂಪರೆಯನ್ನು ಮಾತ್ರ ಹೇಳಿದ್ದಾನೆ.
ನವವೀರ ತಾನು ಹಿರಿಯ ಬಾಗೂರಿನ ಗುರು ಪರಂಪರೆಗೆ ಸೇರಿದವನೆಂದು ಹೇಳುತ್ತಾನಷ್ಟೆ. ಆದರೆ ಈ ಹಿರಿಯ ಬಾಗೂರು ಯಾವುದೆಂಬುದು ಸ್ಪಷ್ಟವಾಗುವುದಿಲ್ಲ. ಏಕೆಂದರೆ ಹಳೆಯ ಮೈಸೂರು ಭಾಗದ ಪ್ರತಿ ಜಿಲ್ಲೆಯಲ್ಲೂ ಬಾಗೂರು ಅಥವಾ ಭಾಗೆಯೂರುಗಳು ಕಂಡುಬರುತ್ತವೆ. ಆದರೆ ಈತ ತೋಂಟದ ಸಿದ್ಧಲಿಂಗ ಯತಿಯ ಪರಂಪರೆ ಮತ್ತು ಮಳೆಯಾರ್ಯನ ಪರಂಪರೆಯನ್ನು ಹೇಳುವುದರಿಂದ ಹಿರಿಯ ಬಾಗೂರಿನ ಪರಮ ಸಿಂಹಾಸನದ ಚರಪತಿ ನಂಜುಂಡ ಎಂದು ಹೇಳಿದ್ದಾನೆ. ಇವರಲ್ಲಿ ಮೊದಲನೆಯವನಾದ ಸಿದ್ಧಲಿಂಗಯತಿಯ ಕಥೆ ಹೀಗಿದೆ. ಈತನು ಚಾಮರಾಜನಗರದ ತಾಲ್ಲೂಕು ಹರದನಹಳ್ಳಿಯ ಮಠದ ಗೋಸಲ ಚನ್ನಬಸವನ ಶಿಷ್ಯಾ. ಅಲ್ಲಿಂದ ತುಮಕೂರು ಜಿಲ್ಲೆಯ ಕಗ್ಗೆರೆಗೆ ಬಂದು ಅಲ್ಲಿನ ಗಿರಿಗೌಡರ ತೋಟದಲ್ಲಿ ಬಹಳ ಕಾಲ ತಪಸ್ಸು ಮಾಡಿದ. ಆ ಭಾಗದಲ್ಲೆಲ್ಲಾ ವೀರಶೈವ ಧರ್ಮ ಪ್ರಚಾರ ಮಾಡಿ ಕಡೆಗೆ ಕುಣಿಗಲು ತಾಲ್ಲೂಕಿನ ಎಡೆಯೂರಿನಲ್ಲಿ ಶಿವನಲ್ಲಿ ಐಕ್ಯವಾದನು. ಹಿರಿಯ ಬಾಗೂರಿನ ನಂಜುಂಡನ ಬಗ್ಗೆ ದೊರೆಯುವ ಆಧಾರಗಳು ಹೀಗಿವೆ. “ಗುಮ್ಮಳಾಪುರದ ಗುರುಸಿದ್ಧ ಮಲ್ಲಿಕಾರ್ಜುನನ ಶಿವ ಸಹೋದರ ಉಗ್ರಾಣಿಯತಿವರನ ಕರಕಮಲ ಸಂಜಾತ ಶಂಕಿನ ಸಿದ್ಧೇಶನ ಹಸ್ತ ಕಮಲೋಬ್ದೂತ, ಲಿಂಗ ನಿಷ್ಠ, ಚರಚಕ್ರವರ್ತಿಯಾದ ಈತ ವೀರಶೈವೋದ್ದರಣ”ನೆಂದು ವೀರಶೈವಾಮೃತ ಮಹಾಪುರಾಣ ಹೇಳುತ್ತದೆ. ಈ ಗುಮ್ಮಳಾಪುರದ ಸಿದ್ಧಲಿಂಗಯತಿಯೂ ತೋಂಟದ ಸಿದ್ಧಲಿಂಗಯತಿಯೂ ಸಮಕಾಲೀನರೆಂದು ಹೇಳುತ್ತದೆ. ಇದಲ್ಲದೆ ನವವೀರ ನೆನೆಯುವ ಮಳೆಯಾರ್ಯನು ಕೇರಳದ ಕಡೆಯಿಂದ ಬಂದವನು. ಹೀಗಾಗಿ ನವವೀರ ಹೇಳುವ ಹಿರಿಯ ಭಾಗೂರು ಹರದನಹಳ್ಳಿ ಅಥವಾ ಎಡೆಯೂರಿಗೆ ಸುತ್ತಮುತ್ತಲಲ್ಲಿ ಎಲ್ಲೋ ಇದ್ದಿರಬೇಕೆಂದು ಊಹಿಸಲವಕಾಶವಿದೆ. ಆದರೆ ಚಾಮರಾಜನಗರ ತಾಲೂಕಿನಲ್ಲಿ ಬಾಗೂರು ಯಾವ ಶಾಸನಗಳಲ್ಲಿಯೂ ದೊರೆಯುವುದಿಲ್ಲ. ಗುಂಡಲ ಪೇಟೆ ೧೭ ಮತ್ತು ನಂಜನಗೂಡಿನ ೩೧೨ನೆಯ ಶಾಸನಗಳಲ್ಲಿ ಬಾಗೂರಿನ ಹೆಸರು ಬರುತ್ತದೆ. ಆದರೆ ಇದು ಹಿರಿಯ ಬಾಗೂರೆ? ಎಂಬುದು ಸ್ಪಷ್ಟವಾಗುವುದಿಲ್ಲ. ಇನ್ನು ನಾಗಮಂಗಲ ತಾಲ್ಲೂಕಿನ ೧೫೪೪ರ ಶಾಸನವೊಂದರಲ್ಲಿ ಬಾಗೂರಿನ ಉಲ್ಲೇಖ ಬರುತ್ತದೆ. ಇದು ಎಡೆಯೂರಿಗೆ ಅನತಿ ದೂರದಲ್ಲಿದ್ದ ಒಂದು ಊರಾಗಿತ್ತು ಎಂಬುದು ಗಮನಾರ್ಹ. ಇಲ್ಲಿ ಸಹ ಹಿರಿಯ ಬಾಗೂರು ಎಂದು ಯಾವ ಊರು ದೊರೆಯುವುದಿಲ್ಲ. ತಿಪಟೂರು ತಾಲೂಕಿನ ೮೬ನೆಯ ಶಾಸನದಲ್ಲಿ “ಹಿರೇಬಾಗೂರ ಹೊಟ್ಟೆ ತಿಮ್ಮಶೆಟ್ಟಿ ಬಾಗೂರ ಮಲ್ಲಿಶೆಟ್ಟಿ” ಎಂಬ ಉಲ್ಲೇಖ ದೊರೆಯುತ್ತದೆ. ಇಲ್ಲಿ ಬಾಗೂರು ಮತ್ತು ಹಿರೇಬಾಗೂರು ಎಂಬ ಎರಡೂ ಉಲ್ಲೇಖ ದೊರೆಯುತ್ತವೆ. ಆದರೆ ಈಗ ಈ ಎರಡೂ ಊರುಗಳೂ ಅಸ್ತಿತ್ವದಲ್ಲಿ ಉಳಿದಿಲ್ಲ. ಎಡೆಯೂರು ಮತ್ತು ಕಗ್ಗೆರೆಗೆ ಹತ್ತಿರವಿರುವ ಈ ಹಿರೇಬಾಗೂರೇ ನವವೀರನ ಸ್ಥಳವಾಗಿರಬಹುದೆ? ಆದರೆ ನಂಜನಗೂಡಿನ ಶಾಸನವೊಂದು” ನಂಜುಂಡದೇವರ ಶಿಷ್ಯ ಸಿದ್ಧರಾಮದೇವನನ್ನು ಉಲ್ಲೇಖಿಸುತ್ತದೆ. ನವವೀರ ಹೇಳುವ ನಂಜುಂಡ ಈತ ಆಗಿರಬಹುದೆ ಎಂಬ ಅನುಮಾನ ಹುಟ್ಟುತ್ತದೆ. ಚನ್ನರಾಯಪಟ್ಟಣ ತಾಲೂಕಿನ ಬಾಗೂರು ಒಂದು ಕಾಲಕ್ಕೆ ಪ್ರಸಿದ್ಧವಾಗಿದ್ದು ಅಲ್ಲಿ ಶೈವ ಮಠವೊಂದಿತ್ತೆಂದು ತಿಳಿದುಬರುತ್ತದೆ. ಇಲ್ಲಿಗೆ ಹತ್ತಿರದ ಕುಂದೂರಿನಲ್ಲಿ ವೈಷ್ಣವ ಮಠವೂ, ಬಾಗೂರಿನಲ್ಲಿ ಶೈವ ಮಠವೂ ಇದ್ದವೆಂದು ಹೇಳುತ್ತಾರೆ. ಕುಂದೂರು ಮಠ ಈಗಲೂ ಇದೆ. ಈ ಮಠದ ಅಯ್ಯಗಳ ಬಗ್ಗೆ “ಕುಂದೂರಯ್ಯ ಕುದ್ರೆಕೊಡುಕುಂತು ನೋಡಾನ” “ಬಾಗೂರಯ್ಯ ಬಾಗಲು ತಗಿ ಬಗ್ಗಿ ನೋಡಾನ” ಎಂಬ ಹೇಳಿಕೆಗಳು ಜನಸಾಮಾನ್ಯರಲ್ಲಿ ಇಂದಿಗೂ ಬಳಕೆಯಲ್ಲಿವೆ. ಈ ಎಲ್ಲ ಕಾರಣಗಳಿಂದ ನವವೀರನ ಸ್ಥಳ ಯಾವುದೆಂದು ಹೇಳುವುದು ಕಷ್ಟವಾದರೂ ನಂಜನಗೂಡಿನ ಸುತ್ತಲಿನ ಯಾವುದೋ ಹಿರಿಯ ಬಾಗೂರಿನ ಮಠದವರು ಎಂದು ಊಹಿಸಲವಕಾಶವಿದೆ.
ಕವಿ ಮಳೆಯಾರ್ಯನನ್ನು ಅತ್ಯಂತ ಭಕ್ತಿಯಿಂದ ಸ್ಮರಿಸುತ್ತಾನೆ. ಅಷ್ಟೇ ಅಲ್ಲ “ಇಂತಪ್ಪಾ ಗುರುವಿನ ಪಂಥದ ಶಿಷ್ಯ” ತಾನೆಂದು ಹೇಳಿದ್ದಾನೆ. ಈ ಮಳೆಯಾರ್ಯ ಅಥವಾ ಮಳೆಯ ರಾಜನ ಕಥೆ ಹೀಗಿದೆ. “ಮಲೆಯಾಳ ದೇಶದ ಮಲಯವತಿಯಲ್ಲಿದ್ದ ದೇವರಾಜ ಶಚಿಯರಿಗೆ ಶಿವನ ಪ್ರಸಾದದಿಂದ ಜನಿಸಿದವನು ಈತ. ಹನ್ನೆರಡನೆಯ ವರ್ಷದಲ್ಲಿ ರಾಜ ಅವನಿಗೆ ಪಟ್ಟವನ್ನು ಕಟ್ಟಿದನು. ಪರಶಿವನ ಪ್ರಸಾದದಿಂದ ಹುಟ್ಟಿದ ಈತನು ಅಲ್ಪಾಯುಷಿಯಾಗಲು ತನ್ನ ಉದ್ಯಾನದಲ್ಲಿದ್ದ ಲಿಂಗವನ್ನು ಅಷ್ಟ ವಿದಾರ್ಚನೆಯಿಂದ ಪೂಜಿಸಿ ಪೂರ್ಣಾವಯುಷ್ಯವನ್ನು ಪಡೆದ. ಈತನು ತನ್ನ ಸ್ತೋತ್ರದಿಂದ ಶಿವನನ್ನು ಮೆಚ್ಚಿಸಿ ತನ್ನ ನವಲಕ್ಷ ದೇಶವನ್ನು ಕೈಲಾಸಕ್ಕೆ ಒಯ್ದನು[1]” ಈತನ ಬಗ್ಗೆ ಮತ್ತೊಂದು ಕಥೆಯೂ ಪ್ರಚಲಿತವಾಗಿದೆ. ಒಮ್ಮೆ ದೇಶದಲ್ಲೆಲ್ಲಾ ಮಳೆಯಿಲ್ಲದೆ ಕ್ಷಾಮ ಬಂದಿರಲು ಈಶ ತನ್ನ ಶಕ್ತಿಯಿಂದ ಮಳೆ ಬರಿಸಿದನೆಂದೂ, ಚಿನ್ನದ ಮಳೆ ಬರಿಸಿದನೆಂದೂ ಹೇಳುತ್ತಾರೆ. ಈ ಕಾರಣದಿಂದಾಗಿಯೇ ಈತನಿಗೆ ಮಳೆಯ ರಾಜನೆಂದು ಹೆಸರು ಬಂದಿತಂತೆ. ಅನೇಕ ವೀರಶೈವ ಧಾರ್ಮಿಕ ಕಾವ್ಯಗಳು ಈತನನ್ನು ಅತ್ಯಂತ ಭಕ್ತಿ ಗೌರವಗಳಿಂದ ಉಲ್ಲೇಖಿಸುತ್ತವೆ. ಈ ಎಲ್ಲಾ ಕಾವ್ಯಗಳೂ ಮಳೆಯಾರ್ಯ ಕೇರಳದವನು, ಸಿದ್ಧಲಿಂಗಯತಿಯ ಸಮಕಾಲೀನ ಶಿಷ್ಯನೂ ಹೌದು ಎಂದು ಒಪ್ಪುವುದರಿಂದ, ಹರದನಹಳ್ಳಿ ಕೇರಳದ ಗಡಿಗೆ ಹತ್ತಿರದ ಊರಾದುದರಿಂದ ಈತ ಸಿದ್ಧಲಿಂಗಯತಿಯ ಅಥವಾ ಗೋಸಲ ಚನ್ನಬಸವನ ಅಥವಾ ಆ ಮಠದ ಪ್ರಭಾವದಿಂದಾಗಿ ಶಿವಶರಣನಾಗಿರಬೇಕು. ಇದರೊಂದಿಗೆ ನಂಜನಗೂಡು ಸಹ ಸುಪ್ರಸಿದ್ಧ ಶೈವಕ್ಷೇತ್ರವಾಗಿದ್ದು ನಂಜುಂಡ ಈ ಅಂಕಿತದವನಾಗಿರಬೇಕೆಂದು ಊಹಿಸಬಹುದಾಗಿದೆ. ತೋಂಟದ ಸಿದ್ಧಲಿಂಗಯತಿ ಹರದನಹಳ್ಳಿಯಿಂದ ಕಗ್ಗರೆಗೆ ಅಲ್ಲಿಂದ ಎಡೆಯೂರಿಗೆ ಹೋದಂತೆ ಇದೇ ಪರಂಪರೆಯ ನಂಜುಂಡ ತಿಪಟೂರು ತಾಲೂಕಿನ ಹಿರೇಬಾಗೂರು ಮಠದ ಅಧಿಪತಿಯಾಗಿ ಹೋಗಿದ್ದರೂ ಆಶ್ಚರ್ಯವಿಲ್ಲ.
ವೀರಶೈವ ಕಾವ್ಯದಲ್ಲಿ ನನಗೆ ದೊರೆತ ಆಧಾರಗಳಮತೆ ಹದಿನೇಳು ಮಂದಿ ಮಾರಯ್ಯರು ಬರುತ್ತಾರೆ. ಶಿವಶರಣರ ಚರಿತ್ರೆಯಲ್ಲಿ ಇವರೆಲ್ಲರೂ ಬಸವಣ್ಣನ ಸಮಕಾಲೀನರು. ಹನ್ನೆರಡನೆಯ ಶತಮಾನದ ಧಾರ್ಮಿಕ ಕ್ರಾಂತಿಯಲ್ಲಿ ವೀರಶೈವ ಧರ್ಮವನ್ನು ಸ್ವೀಕರಿಸಿ ಅದರ ಉನ್ನತಿಗಾಗಿ ಶ್ರಮಿಸಿದವರು. ಈ ಎಲ್ಲ ಮಾರಯ್ಯರ ಸಂಕ್ಷಿಪ್ತ ವಿವರವನ್ನು ಇಲ್ಲಿ ಕೊಡಲಾಗಿದೆ.
ಅರಿವಾಳಮಾರಯ್ಯ:
ಈತನೂ ಒಬ್ಬಯೋಧ. ಒಮ್ಮೆ ಯುದ್ದವೊಂದರಲ್ಲಿ ಅರಿಯದೆ ಶಿವಶರಣನೊಬ್ಬನನ್ನು ಕೊಂದು ಹಾಕಿದ. ಇದರಿಂದ ಅವನಿಗೆ ಬಹಳ ದಃಖವುಂಟಾಯಿತು. ತಾನು ಮಾಡಿದ ತಪ್ಪಿಗೆ ಪ್ರಾಯಸ್ಚಿತ್ತವಾಗಿ ಆತ ತನ್ನ ಕತ್ತರಿಸಿಕೊಂಡ. ಅವನ ಭಕ್ತಿಗೆ ಮೆಚ್ಚಿದ ಶಿವ ಅವನಿಗೆ ಕೈಲಾಸ ಪದವಿಯನ್ನಿತ್ತ.
ಅರಿವಿನಮಾರಯ್ಯ:
ಈತ ಬಸವಣ್ಣನ ಅರಿವಿಗೆ ಮನೆಯಲ್ಲಿದ್ದುದರಿಂದ ಈ ಹೆಸರು ಬಂದಿತೆಂದು ತಿಳಿದುಬರುತ್ತದೆ.
ಆಯ್ದಕ್ಕಿಮಾರಯ್ಯ:
ಈತನು ರಾಯಚೂರು ಜಿಲ್ಲೆಯ ಅಮರೇಶ್ವರದವನು. ತನ್ನ ಹೆಂಡತಿ ಲಕ್ಕಮ್ಮನೊಂದಿಗೆ ಕಲ್ಯಾಣಕ್ಕೆ ಬಂದನು. ಶಿವ ಭಕ್ತನಾದ ಈತನಿಗೆ ಬೇರೇನೂ ಕಾಯಕ ದೊರೆಯದಿರಲು ಭತ್ತದ ಒರಳುಗಳ ಸುತ್ತಮುತ್ತ ಸಿಡಿದು ಬಿದ್ದ ಅಕ್ಲಿಯನ್ನು ಆಯ್ದು ತಂದು ಜಂಗಮರಿಗೆ ನೀಡಿತಾನೂ ತಿನ್ನುತ್ತದ್ದನು. ಈತನಕಷ್ಟವನ್ನು ಕಂಡ ಬಸವಣ್ಣ ಮಾರಯ್ಯ ಅಕ್ಕಿ ಆಯಲು ಹೋಗುವ ಕಡೆಗಳಲ್ಲಿ ಹೇರಳವಾಗಿ ಅಕ್ಕಿಯನ್ನು ಚೆಲ್ಲಿಸಿದನು. ಇದರಿಂದಾಗಿ ಮಾರಯ್ಯ ಮೂರುದಿನಗಳಿಗೆ ಆಗುವಷ್ಟು ಅಕ್ಕಿಯನ್ನು ಆರಿಸಿ ತಂದನು. ಇದನ್ನು ಕಂಡ ಅವನ ಹೆಂಡತಿ ತಮ್ಮನ್ನು ನಿರ್ಗತಿಕರೆಂದು ಭಾವಿಸಿ ಬಸವಣ್ಣನೀವು ಅಕ್ಕಿ ಆಯಲು ಹೋಗುವ ಕಡೆ ಹೆಚ್ಚು ಅಕ್ಕಿಯನ್ನು ಚೆಲ್ಲಿಸಿದ್ದಾನೆ. ಇದು ಶಿವನಿಗೆ, ನಮ್ಮ ಕಾಯಕಕ್ಕೆ ಅವಮಾನ. ಆದುದರಿಂದ ಈ ಅಕ್ಕಿಯನ್ನೆಲ್ಲಾ ಬಸವಣ್ಣನ ಅಣಗಳದಲ್ಲಿ ಚೆಲ್ಲಿ ಲಕ್ಷ ತೊಂಭತ್ತಾರು ಸಾವಿರ ಜಂಗಮರನ್ನು ದಾಸೋಹಕ್ಕೆ ಕರೆದು ಬನ್ನಿ ಎಂದಳು. ದಿನದಂತೆ ದೊರೆತ ಅಕ್ಕಿಯಲ್ಲಿಯೇ ಲಕ್ಕಮ್ಮ ಅವರೆಲ್ಲರಿಗೂ ಬಗೆಬಗೆಯ ಅಡುಗೆ ಮಾಡಿ ತೃಪ್ತಿ ಪಡಿಸಿದಳು. ಈ ದಂಪತಿಗಳ ಭಕ್ತಿಗೆ ಶಿವ ಪ್ರತ್ಯಕ್ಷನಾಗಲೂ ಅವರು ಅವನಲ್ಲಿ ಐಕ್ಯವಾದರು. ಆಯ್ದಕ್ಕೆ ಮಾರಯ್ಯನ ಪ್ರಸಂಗ ಕಥಾಸಾಗರ, ಭೈರವೇಶ್ವರ ಕಥಾಸೂತ್ರ ರತ್ನಾಕರ, ಶಿವ ತತ್ವ ಚಿಂತಾಮಣಿ, ಚನ್ನಬಸವ ಪುರಾಣ, ಸಿಂಗಿರಾಜ ಪುರಾಣ, ಶರಣಲೀಲಾ ಮೃತ, ಬಸವೇಶ್ವರ ಷಟ್‌ಸ್ಥಲವಚನ ಕಥಾ ಸಾಗರ, ಅಮರಗಣಾಧೀಶ್ವರರ ಚರಿತ್ರೆಗಳು. ಶಿವ ಶರಣರ ಚರಿತ್ರೆಗಳು, ಗುರುರಾಜ ಚಾರಿತ್ರ, ಪ್ರಭುದೇವ ಪುರಾಣ, ಶರಣ ಚರಿತಾಮೃತ ಗ್ರಂಥಗಳಲ್ಲಿ ದೊರೆಯುತ್ತದೆ.
ಇಕ್ಕದ ಮಾರಯ್ಯ:
ಇವನು ಒಬ್ಬ ಶಿವಶರಣ. ಇವನ ಹೆಂಡತಿ ಕೊಡದಮಾರಿ. ಈತನು ದಾನ ಮಾಡುವುದಿಲ್ಲವೆಂದು ವ್ರತ ತೊಟ್ಟನು. ಶಿವ ಮಾರುವೇಷದಿಂದ ಬಂದು ಈತನನ್ನು ಪರೀಕ್ಷಿಸಿದನು. ಈ ಪರೀಕ್ಷೆಯಲ್ಲಿ ಮಾರಯ್ಯನೆ ಗೆದ್ದನು. ಶಿವ ಅವನಿಗೆ ಮೆಚ್ಚಿ ಅವನಿಗೆ ಕೈಲಾಸ ಪದವಿಯನ್ನಿತ್ತನು.
ಇಲೆಯಾಂಡಗಡಿ ಮಾರಯ್ಯ:
ಈತ ಜೋಳ ದೇಶದ ಇಳೆಂಡ ಗುಡಿ ಎಂಬ ಊರಿನವನು. ತನ್ನ ದಾನ ದರ್ಮಗಳಿಂದ ಬಡತನ ಉಂಟಾಗಿದ್ದರೂ ಜಂಗಮ ಭಕ್ತಿಯನ್ನು ಬಿಡದೆ ನಡೆಸುತ್ತಿದ್ದನು. ಇವನ ಭಕ್ತಿಯನ್ನು ಪರೀಕ್ಷಿಸಲು ಶಿವನು ಮುದುಕನ ವೇಷದಲ್ಲಿ ಬಂದು ಆಹಾರವನ್ನು ಬೇಡಿದನು. ಆಗ ಮಳೆ ಸುರಿಯುತ್ತಿದ್ದುದರಿಂದ ಮುದುಕ ನೆನೆದು ಒದ್ದೆ ಮುದ್ದೆಯಾಗಿದ್ದನು. ಅವನಿಗೆ ಮೈ ಕಾಯಿಸಿಕೊಳ್ಳಲು ಬೆಂಕಿ ಹಾಕಿ ಕೊಡಲು ಸಹ ಮಾರಯ್ಯನಲ್ಲಿ ಸೌದೆ ಇರಲಿಲ್ಲ. ಅಡೆಗೆ ಮನೆಯ ಸೂರಿನ ಜಂತೆಯನ್ನೇ ಹಿರಿದು ಆ ಮುದುಕನಿಗೆ ಬೆಂಕಿ ಮಾಡಿಕೊಟ್ಟನು. ಆ ಮುದುಕ ಮೂರು ದಿನದಿಂದ ಉಪವಾಸವಿರುವುದಾಗಿ ಹೇಳಿದ. ಮನೆಯಲ್ಲಿ ಏನೂ ಇಲ್ಲದಿದ್ದುದರಿಂದ ಮಾರಯ್ಯ ಗದ್ದಗೆ ಹೋಗಿ ಬಿತ್ತಿದ್ದ ಭತ್ತವನ್ನೇ ಆಯ್ದು ತಂದು ಅಡುಗೆ ಮಾಡಿ ಬಡಿಸಿದನು. ಇತ್ತ ಸೊಪ್ಪು ತರಲು ಹೋದ ಮಗ ಹಾವುಕಚ್ಚಿ ಸತ್ತನು. ಇದರಿಂದ ದಾಸೋಹನಿಲ್ಲಬಾರದೆಂದು ಮಾರಯ್ಯ ತಾನೇ ಹೋಗಿ ಸೊಪ್ಪು ತಂದನು. ಊಟಕ್ಕೆ ಖುಳಿತಾಗ ಮುದುಕ ನಿನ್ನ ಮಗನನ್ನು ಕರೆ ಎಂದನು. ಬೇರೆ ದಾರಿ ಕಾಣದೆ ಮಾರಯ್ಯ ತನ್ನ ಮಗನ ಹೆಸರು ಹಿಡಿದು ಕರೆದನು. ಅವನು ಎಂದು ಬಂದನು. ಇದರಿಂದ ಸಂತುಷ್ಟನಾದ ಶಿವನು ಮಾರಯ್ಯನನ್ನು ಕೈಲಾಸಕ್ಕೆ ಕರೆದೊಯ್ದು ಗಣಪದವಿಯನ್ನಿತ್ತನು. ಈತನ ಕಥೆ ಕಥಾಸಾಗರ, ಸೋಮನಾಥ ಪುರಾಣ ಭೆರವೇಶ್ವರ ಕತಾಸೂತ್ರ ರತ್ನಾಕರ, ಶಿವ ತತ್ವ ಚಿಂತಾಮಣಿ, ಚನ್ನ ಬಸವ ಪುರಾಣ, ಬಸವೇಶ್ವರ ಷಟ್‌ಸ್ಥಲ ವಚನ ಕಥಾಸಾರ, ಸಾಸಲ ಪುರಾಣ, ವೀರಮಹೇಶ್ವರ ಪುರಾಣ ಮುಂತಾದ ವೀರಶೈವಧರ್ಮ ಗ್ರಂಥಗಳಲ್ಲಿ ಕಂಡುಬರುತ್ತದೆ.
ಕೂಗಿನ ಮಾರಯ್ಯ :
ಈತನು ಬಿಜ್ಜಳನ ಅವಸರದವನಾಗಿದ್ದನು. ದೊರೆ ಹೇಳಿದವರನ್ನು ಕೂಗಿ ಕರೆಯುವುದು ಇವನ ಕೆಲಸ. ಬಸವಣ್ಣನ ಪ್ರಭಾವದಿಂದ ಇವನು ವೀರಶೈವ ಧರ್ಮವನ್ನು ಸ್ವೀಕರಿಸಿದನು. ಆಮೇಲೆ ಬಿಜ್ಜಳನ ಸೇನೆ ಶರಣ ಸೇನೆಯ ಮೇಲೆ ದಂಡೆತ್ತಿ ಬರುವಾಗ ಇವನು ದೂರದಿಂದಲೇ ಕಂಡು ಕೂಗು ಹಾಕಿ ತಿಳಿಸುತ್ತಿದ್ದನು. ಆಗ ಶರಣ ಸೇನೆ ಯುದ್ಧಕ್ಕೆ ಸಿದ್ಧವಾಗುತ್ತಿತ್ತು. ಈತನ ಕಥೆ ಚನ್ನಬಸವ ಪುರಾಣ ಮುಂತಾದ ಗ್ರಂಥಗಳಲ್ಲಿ ಬರುತ್ತದೆ.
ತಂಗಟೂರ ಮಾರಯ್ಯ :
ಈತನು ಆಂಧ್ರ ಪ್ರದೇಶದ ನೆಲ್ಲೂರು ಜಿಲ್ಲೆಯ ತಂಗಟೂರಿನವನು. ಬಸವಣ್ಣನ ಕೀರ್ತಿಯನ್ನು ಕೇಳಿ ಕಲ್ಯಾಣಕ್ಕೆ ಬಂದನು. ಬಸವಣ್ಣನ ಅರಿವಿನ ಮನೆಯಲ್ಲಿ ಸೇರಿದ ಶಿವ ಶರಣರನ್ನು ಕಂಡು ಆನಂದಿತನಾದ ಈತನ ಮನೆಗೇ ಹೋಗದೆ ಶರಣರ ಸೇವೆಯಲ್ಲಿ ತೊಡಗಿದನು. ಒಮ್ಮೆ ಈತ ಮನೆಗೆ ಹೋದಾಗ ಈತನ ಮತ್ತು ಹೆಂಡತಿಯ ಲಿಂಗಗಳು ಅದಲು ಬದಲಾದವು. ಇದರಿಂದ ಅವರ ಆತ್ಮಗಳು ಇಹವನ್ನು ತ್ಯಜಿಸಿದವು. ಆಗ ಭಕ್ತನೊಬ್ಬ ಅವರವರ ಲಿಂಗವನ್ನು ಅವರವರಿಗೆ ಧರಿಸಲು ಅವರು ಮತ್ತೆ ಪ್ರಾಣ ಪಡೆದರು. ಈತನ ಪ್ರಸಂಗ, ಕಥಾಸಾಗರ, ಸೋಮನಾಥಪುರಾಣ, ಬಸವೇಶ್ವರ ಷಟ್‌ಸ್ಥಳ ವಚನ ಕಥಾಸಾರ ಆಗಚ ಶಿವ ಶರಣರ ಚರಿತ್ರೆಗಳ ಮತ್ತು ವೀರ ಮಹೇಶ್ವರ ಪುರಾಣಗಳಲ್ಲಿ ಬರುತ್ತದೆ.
ತಂಡೇಶ ಮಾರಯ್ಯ :
ಈತನು ಕಲ್ಯಾಣವನು. ತಳವಾರ ಕಾಯಕ ಮಾಡುತ್ತಿದ್ದನು. ಕಾಮ ಹರಪ್ರಿಯ ಕಾಮನಾಥ ಎಂಬ ಅಂಕಿತದಲ್ಲಿ ವಚನಗಳನ್ನು ರಚಿಸಿದ್ದಾನೆ. ಈತನ ವಿಚಾರ ಅಗಚ ಗ್ರಂಥದಲ್ಲಿ ಬರುತ್ತದೆ.
ತುರುಗಾಹಿ ಮಾರಯ್ಯ :
ಇವನು ಕಲ್ಯಾಣದವನು. ದನಗಳನ್ನು ಕಾಯುವ ಕಾಯಕ ಮಾಡುತ್ತಿದ್ದನು. ಇದರಿಂದ ಬರುತ್ತಿದ್ದ ಆದಾಯದಲ್ಲಿ ಗುರುಲಿಂಗ ಜಂಗಮರ ದಾಸೋಹ ಮಾಡುತ್ತಿದ್ದನು. ಈತನ ಭಕ್ತಿಗೆ ಮೆಚ್ಚಿದ ಶಿವ ಪ್ರತ್ಯಕ್ಷನಾಗಿ ಅವನಿಗೆ ಮುಕ್ತಿ ನೀಡಿದನು. ಈತನ ವಿಚಾರ ಚನ್ನಬಸವ ಪುರಾಣ ಮತ್ತು ಅಮರ ಗಣಾಧೀಶ್ವರರ ಚರಿತೆಗಳಲ್ಲಿ ಬರುತ್ತದೆ.
ತೊಳಲಿ ಮಾರಯ್ಯ:
ಈತನು ತೊಳಲಿ ಎಂಬ ಊರಿನವನು. ಇದು ನಾಗಮಂಗಲ ತಾಲೂಕಿನಲ್ಲಿದೆ. ಬಸವಣ್ಣನವರ ಕೀರ್ತಿಯನ್ನು ಕೇಳಿ ಕಲ್ಯಾಣಕ್ಕೆ ಹೋಗಿ ಶಿವಶರಣನಾದನು. ಈತನ ವಿಚಾರ ಕೆಳದಿ ವೆಂಕಣ್ಣ ಕವಿಯ ಗಣ ಸಹಸ್ರನಾಮದಲ್ಲಿ ಬರುತ್ತದೆ.
ನಗೆಯ ಮಾರಯ್ಯ :
ಇವನು ಕಲ್ಯಾಣದಲ್ಲಿದ್ದ ಶಿವ ಶರಣ ನಗಿಸುವ ಕಾಯಕ ಮಾಡಿ ಸಂಪಾದಿಸಿ ಜಂಗಮ ಸೇವೆ ಮಾಡುತ್ತಿದ್ದನು. ಈತ ಮೊದಲು ಬಿಜ್ಜಳನಲ್ಲಿ ವಿದೂಷಕನಾಗಿದ್ದಂತೆ ಕಂಡುಬರುತ್ತದೆ. ಒಮ್ಮೆ ನಗಿಸಲು ಯಾರೂ ಸಿಗದೆ ಜಂಗಮ ದಾಸೋಹಕ್ಕೆ ಏನು ಮಾಡುವುದೆಂದು ಪೇಚಾಡಹತ್ತಿದನು. ಶಿವನೇ ಜಂಗಮ ವೇಷದಿಂದ ಅವನಲ್ಲಿಗೆ ಬಂದನು. ಮಾರಯ್ಯ, ಅವನನ್ನೇ ನಗಿಸಿ ತನ್ನ ಕಾಯಕಕ್ಕೆ ಸಂಪಾದಿಸಿದನು. ಆತುರವೈರಿ ಮಾರೇಶ್ವರ ಎಂಬ ಅಂಕಿತದಿಂದ ಈತ ವಚನಗಳನ್ನು ರಚಿಸಿದ್ದಾನೆ. ಈತನ ವಿಚಾರ ಕಥಾಸಾಗರ, ಕಥಾಸೂತ್ರ ರತ್ನಾಕರ, ಚನ್ನಬಸವ ಪುರಾಣ, ಅಮರಗಣಾಧೀಶ್ವರರ ಚರಿತ್ರೆ ಮತ್ತು ಶಿವಶರಣರ ಚರಿತ್ರೆಗಳು ಗ್ರಂಥಗಳಲ್ಲಿ ಬರುತ್ತದೆ.
ನಿಡುಗುಡಿಯ ಮಾರಯ್ಯ :
ಈತ ಒಬ್ಬ ಶಿವಶರಣ. ಶಿವನಿಗೆ ಒಮ್ಮೆ ಈತನ ಭಕ್ತಿಯನ್ನು ಪರೀಕ್ಷಿಸುವ ಮನಸಾಯಿತು. ಅವನು ಜಂಗಮ ರೂಪಿನಿಂದ ಬಂದು ಮಾರಯ್ಯನ ಹೆಂಡತಿಯ ಸೀರೆಯನ್ನು ಬೇಡಿದನು. ಅವನು ಕೂಡಲೇ ಅದನ್ನು ಹೆಂಡತಿಯಿಂದ ಕಿತ್ತು ಅವನಿಗೆ ಕೊಟ್ಟನು. ಮಾರಯ್ಯನ ಭಕ್ತಿಗೆ ಮೆಚ್ಚಿದ ಶಿವನು ಅವನನ್ನು ಕೈಲಾಸಕ್ಕೆ ಕರೆದೊಯ್ದನು. ಚನ್ನಬಸವ ಪುರಾಣ, ವೀರ ಮಹೇಶ್ವರ ಪುರಾಣ ಮತ್ತು ಗುರುರಾಜ ಚಾರಿತ್ರ ಗ್ರಂಥಗಳಲ್ಲಿ ಇವನ ವಿಚಾರ ಬರುತ್ತದೆ.
ನಿಡು ಮಾರಯ್ಯ :
ಮೊದಲಿಗೆ ಈತ ಒಬ್ಬ ರಾಜ. ತಿರುಜ್ಞಾನ ಸಂಬಂಧಿಗಳ ಕಥೆಯನ್ನು ಕೇಳಿ, ಭಕ್ತರಿಗೆ ತೊಂದರೆ ಕೊಟ್ಟು ಜೈನರನ್ನು ಶೂಲಕ್ಕಿತ್ತಿಸಿ ವೀರಶೈವ ಧರ್ಮವನ್ನು ಪುರಸ್ಕರಿಸಿದನು. ಈತನ ರಾಜಧಾನಿ ರುದ್ರಾಪುರಿ. ತನ್ನ ಮಂತ್ರಿ ಚೊಕ್ಕರಾಜನ ಅಪೇಕ್ಷೆಯಂತೆ ಜೈನರೊಂದಿಗೆ ವಾದಿಸಿ ಅವರನ್ನು ಸೋಲಿಸಿದನು. ಇವನು ಸ್ವರ್ಗಕ್ಕೆ ಹೋದಾಗ ದೇವೇಂದ್ರನು ತನ್ನ ಆಸನದಲ್ಲಿ ಅರ್ಧ ಕೊಟ್ಟು ಸತ್ಕರಿಸಿದನು. ಆ ಮೇಲೆ ಶಿವನ ನಿರೂಪದಂತೆ ಕೈಲಾಸಕ್ಕೆ ಹೋದನು. ಸೋಮನಾಥಪುರಾಣ, ಬಸವಪುರಾಣ, ಭುವನಕೋಶ ಮುಂತಾದ ಗ್ರಂಥಗಳಲ್ಲಿ ಈತನ ಕಥೆ ಬರುತ್ತದೆ.
ಮೋಳಿಗೆಯ ಮಾರಯ್ಯ :
ಈತನು ಮೊದಲಿಗೆ ಕಾಶ್ಮೀರ ದೇಶದ ಮಾಂಡವ್ಯಪುರದ ರಾಜ. ಈತನ ಪತ್ನಿ ಗಂಗಾದೇವಿ. ಸಹೋದರಿ ನಿಜದೇವಿ. ಈಕೆ ಬಸವಣ್ಣನ ಕೀರ್ತಿಯನ್ನು ಕೇಳಿ ಕಲ್ಯಾಣಕ್ಕೆ ಹೋದಳು. ಮುಂದೆ ವಿರಾಗಿಣಿಯಾಗಿ ಬೊಂತಾದೇವಿಯದಳು. ಒಂದು ದಿನ ರಾಜ ಕಲ್ಯಾಣದಿಂದ ಬಂದ ಜಂಗಮರಿಗೆ ಕಾಣಿಕೆಕೊಡಲು ಹೋದನು. ಅವರು ಸ್ವತಃ ಅರ್ಜಿಸದ ಕಾಣಿಕೆಯನ್ನು ನಾವು ತೆಗೆದುಕೊಳ್ಳುವೆಂದು ನಿರಾಕರಿಸಿದರು. ರಾಜ ಮಾರು ವೇಷದಿಂದ ಕಮ್ಮಾರ ಶಾಲೆಯಲ್ಲಿ ಕೂಲಿ ಕೆಲಸ ಮಾಡಿ ಕಬ್ಬಿಣದ ತುಂಡೊಂದನ್ನು ಸಂಪಾದಿಸಿದ. ಅದನ್ನು ಜಂಗಮರಿಗೆ ಕಾಣಿಕೆಕೊಟ್ಟ. ಜಂಗಮರ ಕೈಸೊಂಕಿದೊಡನೆಯೆ ಅದು ಚಿನ್ನವಾಯಿತು. ಇದರಿಂದ ರಾಜನಿಗೆ ವೈರಾಗ್ಯ ಉಂಟಾಯಿತು. ಅವನು ತನ್ನ ಹೆಂಡತಿಯೊಡನೆ ಕಲ್ಯಾಣಕ್ಕೆ ಬಂದು ಕಟ್ಟಿಗೆಯ ಕಾಯಕ ಹಿಡಿದನು. ಈ ದಂಪತಿಗಳಿಗೆ ಮುಂದೆ ಮೋಳಿಗೆಯ ಮಾರಯ್ಯ, ಮಹಾದೇವಿಯರೆಂದು ಹೆಸರಿಸಲಾಯಿತು. ಒಂದು ದಿನ ಮಾರಯ್ಯ ಮನೆಯಲ್ಲಿಲ್ಲದಾಗ ಬಸವಣ್ಣ ಅವರ ಮನೆಗೆ ಹೋಗಿ ಅವನ ಹೆಂಡತಿಯಿಂದ ಆತಿಥ್ಯ ಸ್ವೀಕರಿಸಿ ಎರಡು ಜೋಳಿಗೆ ಹೊನ್ನನ್ನು ಇಟ್ಟು ಬಂದನು. ಆ ಹೊನ್ನನ್ನು ಕಂಡ ಮಾರಯ್ಯ ಇದು ಬಸವಣ್ಣನ ಕೆಲಸವೆಂದರಿತು ಬಂದ ಜಂಗಮರಿಗೆ ಅದನ್ನೆಲ್ಲಾ ದಾನ ಮಾಡಿ ಅವರ ಪಾದೋಪಕವನ್ನು ತಾನು ತಂದ ಸೌದೆಯ ಮೇಲೆ ಚಲ್ಲಿದನು. ಆಗ ಅದೆಲ್ಲಾ ಹೊನ್ನಾಯಿತು. ಅದನ್ನು ಕಡಿದು ಮಾರಯ್ಯ ಭಕ್ತರಿಗೆ ಹಂಚಲಾರಂಭಿಸಿದನು. ಈ ವಿಚಾರ ಕೇಳಿ ಬಸವಣ್ಣ ನಾಚಿದನು. ಮಾರಯ್ಯನ ಮನೆಗೆ ಬಂದು ಕ್ಷಮೆ ಕೇಳಿದನು. ಮುಂದೆ ಈತ ಕೈಲಾಸದಲ್ಲಿ ಗಣ ಪದವಿ ಪಡೆದನು. ನಿಃಕಳಂಕ ಮಲ್ಲಿಕಾರ್ಜುನ ಎಂಬ ಅಂಕಿತದಲ್ಲಿ ಇತವಚನಗಳನ್ನು ರಚಿಸಿದ್ದಾನೆ. ಬಸವಪುರಾಣ, ಭುವನಕೋಶ, ಶಿವತತ್ವ ಚಿಂತಾಮಣಿ, ಶಿವ ಲೀಲಾಮೃತ, ಬಸವೇಶ್ವರ ಷಟ್‌ಸ್ಥಲ ವಚನ ಕಥಾಸಾರ, ಅಮರ ಗಣಾಧೀಶ್ವರ ಚರಿತ್ರೆ. ಶಿವ ಶರಣರ ಚರಿತ್ರೆಗಳು ಪ್ರಭುದೇವ ಪುರಾಣ, ಭಕ್ತಿ ರಸದ ಸೋನೆ, ಕಥಾಸಾಗರ, ಚನ್ನಬಸವ ಪುರಾಣ, ಶರಣ ಚರಿತ ಮನಸ, ಕವಿ ಚರಿತ್ರೆ ಮತ್ತು ಗಣ ಸಹಸ್ರನಾಮ ಗ್ರಂಥಗಳಲ್ಲಿ ಈತನ ಕಥೆ ಬರುತ್ತದೆ.
ಸತ್ತಿಗೆಯ ಮಾರಯ್ಯ :
ಈತ ಬಸವಣ್ಣನ ಸತ್ತಿಗೆಯವನು. ಒಮ್ಮೆ ಬಿಜ್ಜಳ ಮತ್ತು ಬಸವಣ್ಣ ವೈಯ್ಯಾಳಿಗೆ ಹೋಗುತ್ತಿದ್ದರು. ಈತ ಬಸವಣ್ಣನ ಹಿಂದೆ ಸತ್ತಿಗೆ ಹಿಡಿದು ಹೋಗುತ್ತಿದ್ದ. ಆಗ ಅವನ ಕಾಲಿಗೆ ಮುಳ್ಳು ಹೊಕ್ಕಿತು. ಮಾರಯ್ಯ ಸತ್ತಿಗೆಯನ್ನು ಬಸವಣ್ಣನ ಹಿಂದೆ ಹೋಗಲು ಹೇಳಿದ ಮುಳ್ಳು ಕೀಳಲು ಹಿಂದೆ ನಿಂತ. ಘಂಟೇಶ್ವರ ಲಿಂಗ ಎಂಬ ಅಂಕಿತದಿಂದ ಈತವಚನಗಳನ್ನು ರಚಿಸಿದ್ದಾನೆ. ವೀರ ಮಹೇಶ್ವರರ ಪುರಾಣ, ಗುರುರಾಜ ಚಾರಿತ್ರ ಅಮರ ಗಣಾಧೀಶ್ವರ ಚರಿತ್ರೆ ಗ್ರಂಥಗಳಲ್ಲಿ ಇವನ ಪ್ರಸಂಗದ ಉಲ್ಲೇಖವಿದೆ.
ಹೆಂಡದ ಮಾರಯ್ಯ :
ಈತನು ಕಲ್ಯಾಣದಲ್ಲಿದ್ದ ಒಬ್ಬ ಶಿವ ಶರಣ, ಅರವಟ್ಟಿಗೆಯನ್ನಿಟ್ಟು ಶಿವ ಭಕ್ತರ ಸೇವೆ ಮಾಡುತ್ತಿದ್ದ ಕೆಲವು ಜನ ಹೆಂಡವನ್ನಿಟ್ಟರೆ ಕುಡಿದು ಶಿವಾನುಭವ ಗೋಷ್ಠಿಯಲ್ಲಿ ಭಾಗವಹಿಸುವುದಾಗಿ ಹೇಳಿದರು. ಮಾರಯ್ಯ ಒಪ್ಪಿ ಹಾಗೆಯೇ ಮಾಡಿದ. ಕುಡಿಯಲು ಬಂದವರಿಗೆ ವಿವೇಕ ಹೇಳುತ್ತಿದ್ದ. ಇವನ ಕಾಯಕ ಕೇಳಿ ಬಿಜ್ಜಳ ಆಕ್ಷೇಪಿಸಿದ. ಆಗ ಮಾರಯ್ಯ ಬಿಜ್ಜಳನನ್ನು ಮಹತ್ವತೆ ಕೋರುವುದಾಗಿ ಕರೆತಂದನು. ರಾಜನು ಮಾರಯ್ಯನ ಕೈಗಳನ್ನು ಕತ್ತರಿಸಲು ಅವು ಮೊದಲಿನಂತೆ ಮತ್ತೆ ಮೂಡಿದವು. ಬಿಜ್ಜಳನಿಗೆ ಅವನ ಮಹತ್ವ ಅರ್ಥವಾಯಿತು. ಧರ್ಮೇಶ್ವರಲಿಂಗ ಎಂಬ ಅಂಕಿತದಲ್ಲಿ ಈತ ವಚನಗಳನ್ನು ರಚಿಸಿದ್ದಾನೆ. ಕಥಾಸಾಗರ, ಚನ್ನಬಸವ ಪುರಾಣ, ವೀರ ಮಹೇಶ್ವರ ಪುರಾಣ, ಅಮರ ಗಣಾಧೀಶ್ವರ ಚರಿತ್ರೆ ಮತ್ತು ಶಿವಶರಣರ ಚರಿತ್ರೆಗಳು ಗ್ರಂಥಗಳಲ್ಲಿ ಈತನ ವಿಚಾರ ಕಂಡುಬರುತ್ತದೆ.
ಮಾರಗೌಡ:
ಈತ ಒಕ್ಕಲಿಗರವನು. ತನ್ನ ಬೇಸಾಯದಿಂದ ಬಂದ ಆದಾಯದಲ್ಲಿ ದಾಸೋಹ ಮಾಡುತ್ತಿದ್ದನು. ಒಮ್ಮೆ ಮಾರುವೇಷದಲ್ಲಿ ಬಂದ ಶಿವನು ಕಬ್ಬಿಣವನ್ನು ಚಿನ್ನ ಮಾಡುವ ಪುರುಷನನ್ನು ಮಾರಗೌಡನಿಗೆ ಕೊಡಲು ಹೋದನು. ಅವನು ಅದನ್ನು ಪಡೆಯಲೊಪ್ಪಲಿಲ್ಲ. ಬದಲಿಗೆ ತನ್ನ ಮನಃಪುರುಷದಿಂದ ಭತ್ತದ ರಾಶಿಯನ್ನು ಚಿನ್ನ ಮಾಡಿ ಜಂಗಮರಿಗಿತ್ತನು. ಶಿವ ನಾಚಿ ಹಿಂತಿರುಗಿದನು. ಕಥಾಸಾಗರ, ಸೋಮನಾಥ ಪುರಾಣ, ಭೈರವೇಶ್ವರ ಕಥಾಸೂತ್ರ ರತ್ನಾಕರ, ಅಮರ ಗಣಾಧೀಶ್ವರ ಚರಿತೆ, ಶಿವ ಶರಣರ ಚರಿತ್ರೆಗಳು, ಪ್ರಭುದೇವ ಪುರಾಣ ಮುಂತಾದ ಗ್ರಂಥಗಳಲ್ಲಿ ಇವನ ಪ್ರಸಂಗ ಬರುತ್ತದೆ.
ವೀರಶೈವ ಕಾವ್ಯಗಳು ಹೇಳುವ ಮೇಲಿನ ಮಾರಯ್ಯಗಳಲ್ಲದೆ ಕೋಲುಕಾರ ಮಾರಯ್ಯನೆಂದೊಬ್ಬನ ಉಲ್ಲೇಖವು ದೊರೆಯುತ್ತದೆ. ಆದರೆ ಕೋಡಗದ ಮಾರಯ್ಯನೆ ಶಿವಶರಣನಾಗುವುದಕ್ಕಿಂತ ಮೊದಲು ಕೋಲುಕಾರ ಮಾರಯ್ಯನಾಗಿದ್ದ ಬಗ್ಗೆ ಮಾಹಿತಿ ದೊರೆಯುತ್ತದೆ. ಭಕ್ತಿ ರಸದ ಸೋನೆಯು “ಆರು ಸಾವಿರ ಕೋಲು ಕಾರರ್ಗೆ ಪಿರಿಯನೆಂದಾರಾಯ ಪಟ್ಟ ಗಟ್ಟಿದನು” ಎಂದು ಹೇಳುತ್ತದೆ. ಆದುದರಿಂದ ಕೋಲುಕಾರ ಮಾರಯ್ಯ, ದಂಡಕಾರ ಮಾರಯ್ಯ ಇವೆಲ್ಲಾ ಈತನಿಗಿದ್ದ ಮೊದಲಿನ ಹೆಸರುಗಳೆಂದು ಕಾಣುತ್ತದೆ.
ಕೋಡಗದ ಮಾರಯ್ಯನಿಗೆ ಸಂಬಂಧಿಸಿದಂತೆ ಎರಡು ಮೂರು ವೀರಶೈವ ಕೃತಿಗಳು ಮಾತ್ರ ಉಲ್ಲೇಖಿಸುತ್ತವೆ. ಈತನನ್ನು ಕುರಿತು ಬಸವಣ್ಣನ ವಚನವೊಂದು ಸ್ಮರಿಸುತ್ತದೆ ಎಂದು ಬಸವೇಶ್ವರ ಷಟ್‌ಫಲ ವಚನ ಕಥಾಸಾರ ಹೇಳುತ್ತದೆ. ಗುರುರಾಜ ಚಾರಿತ್ರ ಒಂದೂವರೆ ಪದ್ಯದಲ್ಲಿ ಈತನ ಕಥೆಯನ್ನು ಮುಗಿಸುತ್ತದೆ. ಆದರೆ ಭಕ್ತಿ ರಸದ ಸೋನೆ ಎರಡು ಸಂಧಿಗಳಲ್ಲಿ ಈತನ ಕಥೆಯನ್ನು ಹೇಳುತ್ತದೆ. ಆದರೆ ನವವೀರನ ಕೋಡಗದ ಮಾರಯ್ಯನ ಚರಿತ್ರೆಗೂ, ಭಕ್ತಿ ರಸದ ಸೋನೆಯ ಕಥೆಗೂ ಒಂದು ವ್ಯತ್ಯಾಸ ಕಂಡುಬರುತ್ತದೆ. ನವವೀರ ಕಲ್ಯಾಣದ ಕುಡಿಯೊಕ್ಕಾಲಿಗ ಭೈರಗೌಡನ ಮಗ ಮಾರಯ್ಯ ನೇರವಾಗಿ ಶಿವ ಶರಣನಾದ ಎಂದು ಹೇಳಿದರೆ ಪಂಚಯ್ಯ ಈತ ಮೊದಲು ಬಿಜ್ಜಳನಲ್ಲಿ ಕೋಲುಕಾರನಾಗಿದ್ದು ಆನಂತರ ಬಸವಣ್ಣನನ್ನು ಕರೆಯಲು ಬಂದು ಅವನ ಪ್ರಭಾವಕಕೆ ಒಳಗಾಗಿ ಶರಣನಾದ ಎಂದು ಹೇಳುತ್ತದೆ. ಒಟ್ಟಿನಲ್ಲಿ ಈತ ಬಸವಣ್ಣನ ಸಮಕಾಲೀನನಾದ ಶಿವಶರಣನೆಂದು ಈತನ ಕಥೆಯನ್ನು ಉಲ್ಲೇಖಿಸುವ ಎಲ್ಲಾ ವೀರಶೈವ ಕೃತಿಗಳೂ ಒಪ್ಪುತ್ತವೆ. ಮುಂದೆ ಬಂದ ಅನೇಕ ವೀರಶೈವ ಕವಿಗಳು ಶಿವಶರಣರ ಜೀವನವನ್ನು ಕುರಿತು ಸ್ವತಂತ್ರ ಕೃತಿಗಳನ್ನೇ ರಚಿಸಿದ್ದಾರೆ. ಅನೇಕ ಶೈವ ಪುರಾಣಗಳು ಈ ಶರಣರ ಕಥೆಗಳನ್ನು ಸಂದರ್ಭಾನುಸಾರವಾಗಿ ಉಲ್ಲೇಖಿಸುತ್ತವೆ. ಹೀಗೆ ನವವೀರ ಯಾವುದೋ ವೀರಶೈವ ಪುರಾಣದಲ್ಲಿ ಬರುವ ಈ ಶರಣನ ಕಥಾಸೂತ್ರವನ್ನು ಅವಲಂಬಿಸಿ ಈ ಪುಟ್ಟ ಕೃತಿಯನ್ನು ರಚಿಸಿದ್ದಾನೆ.
ಕವಿ ನವವೀರನ ವೈಯಕ್ತಿಕ ವಿಚಾರಗಳಾಗಲಿ, ಅವನ ಕಾಲವಿಚಾರವಾಗಲಿ ಕೋಡಗದ ಮಾರಯ್ಯನ ಚರಿತ್ರೆಯ ಯಾವ ಪದ್ಯದಲ್ಲಿಯೂ ದೊರೆಯುವುದಿಲ್ಲ. ಇದಕ್ಕೆ ಕಾರಣವನ್ನು ಸಹ ಈ ಹಿಂದೆಯೇ ಹೇಳಿದೆ. ಆದುದರಿಂದ ಈತನ ಕಾಲ ಕಂಡು ಹಿಡಿಯುವುದು ತುಂಬಾ ತೊಡಕಿನ ಕೆಲಸವಾಗಿದೆ. ಆದರೆ ಇವನು ತೋಂಟದ ಸಿದ್ಧಲಿಂಗಯತಿಯನ್ನು ತನ್ನ ಗುರು ಪರಂಪರೆಯಲ್ಲಿ ಸ್ಮರಿಸಿದ್ದಾನೆ. ಅದಕ್ಕಿಂತ ಹಿಂದಿನ ಯಾರನ್ನು ಈತ ಸ್ಮರಿಸುವುದಿಲ್ಲ. ಈ ಕಾರಣದಿಂದಾಗಿ ಈತನು ಎಡೆಯೂರು ಸಿದ್ಧಲಿಂಗ ಯತಿಗಿಂತ ಈಚಿನವನೆಂದು ಹೇಳಬಹುದು. ಸಿದ್ಧಲಿಂಗ ಯತಿಯನ್ನು ಕುರಿತು “ಈತನು ಷಟ್‌ಸ್ಥಲ ಜ್ಞಾನ ಸಾರಾಮೃತವನ್ನು ಬರೆದಿದ್ದಾನೆ. ಇವನು ವೀರಶೈವ ಕವಿ. ಇವನಿಗೆ ತೋಂಟದ ಸಿದ್ಧಲಿಂಗ ಯತಿ ಎಂಬ ಹೆಸರೂ ಉಂಟು. ಇವನು ಹರದನಹಳ್ಳಿಯ ಗೋಸಲ ಚನ್ನ ಬಸವೇಶ್ವರನ ಶಿಷ್ಯನು. ಕಗ್ಗೆರೆಯ ಸಮೀಪದಲ್ಲಿರುವ ನಾಗಿಣೀ ನದಿಯ ತೀರದಲ್ಲಿ ತೋಂಟದೊಳಗೆ ಬಹಳ ಕಾಲ ಶಿವಯೋಗದಲ್ಲಿ ಇದ್ದುದರಿಂದ ಈತನಿಗೆ ‘ತೋಂಟದ’ ಎಂಬ ವಿಶೇಷಣವು ರೂಢಿಯಾಗಿ ಬಂದಿದೆ. ಇವನು ಕುಣಿಗಳಿಗೆ ಸಮೀಪದಲ್ಲಿರುವ ಎಡೆಯೂರಲ್ಲಿ ಸಮಾಧಿಯನ್ನು ಹೊಂದಿದ್ದನು. ಈ ಊರಿನಲ್ಲಿ ಈತನ ಜ್ಞಾಪಕಾರ್ಥವಾಗಿ ಕಟ್ಟಿಸಿದ ಸಿದ್ಧಲಿಂಗೇಶ್ವರವೆಂಬ ಒಂದು ದೇವಸ್ಥಾನವು ಈಗಲೂ ಇದೆ. ಈತನು ವೀರಶೈವರಲ್ಲಿ ಪ್ರಸಿದ್ಧವಾದ ಗುರು. ಈತನ ಚರಿತ್ರೆಯನ್ನು ಕುರಿತು ಹಲವು ಗ್ರಂಥಗಳು ಹುಟ್ಟಿವೆ. ಇವುಗಳಲ್ಲಿ ಈತನು ನಿರಂಜನ ಗಣೇಶ್ವರನ ಅಪರಾವತಾರವೆಂದು ಹೇಳಿದೆ. ಮೇಲೆ ಹೇಳಿದ ಸಿದ್ಧಲಿಂಗೇಶ್ವರ ದೇವಸ್ಥಾನದ ಪ್ರಕಾರದಲ್ಲಿ ಸುಮಾರು ೧೫೦೦ರಲ್ಲಿ ಬರೆದ ಒಂದು ಶಿಲಾಶಾಸನವಿದೆ.” ಎಂದು ಕವಿ ಚರಿತೆಕಾರರು ಅಭಿಪ್ರಾಯ ಪಟ್ಟಿದ್ದಾರೆ. ಅಂದರೆ ಸಿದ್ಧಲಿಂಗಯತಿಯು “ವಿಜಯನಗರದ ರಾಜನಾದ ವಿರೂಪಾಕ್ಷನ (೧೪೬೭ – ೧೪೭೮)ಕಾಲದಲ್ಲಿದ್ದಂತೆ ವಿರೂಪಾಕ್ಷ ಪಂಡಿತನ ೧೫೮೪ ಚನ್ನಬಸವ ಪುರಾಣದಿಂದ ಊಹಿಸಬಹುದಾಗಿದೆ. ಈತನ ಕಾಲವು ಸುಮಾರು ೧೪೭೦ ಆಗಬಹುದು”[2] ಆದುದರಿಂದ ನವವೀರನು ೧೪೭೦ ಕ್ಕಿಂತ ಈಚಿನವನೆಂಬುದು ಸ್ಪಷ್ಟವಾಗುತ್ತದೆ.
ಕೋಡಗದ ಮಾರಯ್ಯನ ಚರಿತ್ರೆಯನ್ನು ಎರಡು ಸಂಧಿಗಳಲ್ಲಿ ಸರಿ ಸುಮಾರು ನವವೀರನ ಅರ್ಧದಷ್ಟು ಸಂಗ್ರಹಿಸಿ ಕೊಟ್ಟವನು ಪಂಚಯ್ಯ. ಈತನ ಭಕ್ತಿರಸದ ಸೋನೆ ಶಿವನು ಪಾರ್ವತಿಗೆ ತನ್ನ ಕಥೆಯನ್ನು ತಾನೆ ಹೇಳಿಕೊಂಡಂತೆ ರಚಿತವಾಗಿರುವ ಕಾವ್ಯ. ಇದು ಅನೇಕ ಶಿವ ಶರಣರ ಕಥೆಗಳ ಸಂಗ್ರಹವಾಗಿರುವಂತೆ ಕಾಣುತ್ತದೆ. ಅಲ್ಲದೆ ಭಕ್ತಿ ರಸದ ಸೋನೆಯ ಕೋಡಗದ ಮಾರಯ್ಯನ ಕಥೆ ನವವೀರನ ಕಥೆಯ ಸಂಗ್ರಹರೂಪ ಎನ್ನಿಸುತ್ತದೆ. ಕವಿ ಚರಿತೆಕಾರರು ಈತನನ್ನು ಪಂಚಯ್ಯ ಎಂದು ಕರೆದಿದ್ದಾರೆ. ಆದರೆ ಭಕ್ತಿರಸದ ಸೋನೆಯಲ್ಲಿ ಕವಿ
ಭಕ್ತಿ ರಸದ ಸೋನೆ ಚಿತ್ತಜರಿಪುತನ್ನ
ಸತಿಹೊರೆದುದವನಿಯಲಿ
ಪುತ್ರನನ್ನಯ ಪಂಚ ವಿಸ್ತರಿನೆನಲಾಗ
ಎಂದು ಹೇಳಿಕೊಂಡಿದ್ದಾನಾದುದರಿಂದ ಈತನ ಹೆಸರು ಪಂಚಯ್ಯ ಎಂಬುದರಲ್ಲಿ ಯಾವ ಅನುಮಾನವೂ ಇಲ್ಲ. ಇವನ ಕಾಲವನ್ನು ಕವಿ ಚರಿತೆಕಾರರು ೧೬೫೦ ಎಂದು ಹೇಳಿದ್ದಾರೆ. ಕೋಡಗದ ಮಾರಯ್ಯನ ಚರಿತ್ರೆಯ ಕಥೆ ಗುರುರಾಜ ಚಾರಿತ್ರ ಮತ್ತು ಪುರಾತನದ ಚಾರಿತ್ರಗಳಲ್ಲಿ ಒಂದು ಒಂದೂವರೆ ಪದ್ಯಗಳಲ್ಲಿ ಬಂದಿದೆ. ಗುರುರಾಜ ಚಾರಿತ್ರವನ್ನು ಬರೆದ ಸಿದ್ಧ ನಂಜೇಶನ ಕಾಲವನ್ನು ೧೬೫೦ ಎಂದು ನಿರ್ದರಿಸಲಾಗಿದೆ. ಕುಮಾರ ಚನ್ನಬಸವನ ಕಾಲ ಕ್ರಿ.ಶ. ೧೫೬೯ರವರೆಗೂ ಬದುಕಿದ್ದನೆಂದು ಖಚಿತವಾಗಿ ಹೇಳಬಹುದು.”[3] ನವವೀರ ಹೇಳುವ ಮಳೆಯಾರ್ಯ ಸಿದ್ಧಲಿಂಗಯತಿಯ ಸಮಕಾಲೀನವನೆಂದು ಚನ್ನಬಸವ ಪುರಾಣ ಹೇಳುತ್ತದೆ. ಮಳೆಯಾರ್ಯ ನಂಡುಂಡ, ಓಂಕಾರದೇಶಿಕ ಅಂದರೆ ಸಿದ್ಧಲಿಂಗಯತಿಯಿಂದ ಈತ ಮೂರನೆಯ ತಲೆಮಾರಿನವನಾಗುತ್ತಾನೆ. ಆದುದರಿಂದ ಈತ ಸಿದ್ಧಲಿಂಗಯತಿಯ ಕಾಲ ೧೪೭೦ರ ನಂತರ ಪಂಚಯ್ಯನ ಕಾಲ ೧೬೫೦ಕ್ಕಿಂತ ಮುಂಚೆ ಬದುಕಿದ್ದು ಕಾವ್ಯರಚನೆ ಮಾಡಿರಬೇಕೆಂದು ಖಚಿತವಾದ ಆಧಾರಗಳು ದೊರೆಯುವವರೆಗೆ ಊಹಿಸಬಹುದಾಗಿದೆ. ಇವನು ಈ ಹೊತ್ತಿಗಾಗಲೇ ಶಿವಶರಣರನ್ನು ಕುರಿತು ಪ್ರಕಟವಾಗಿದ್ದ ಚರಿತ್ರೆಗಳನ್ನು ಗಮನಿಸಿ ತಾನೂ ಇಂತಹ ಒಂದು ಕಾವ್ಯ ರಚಿಸಲು ಮನಸ್ಸು ಮಾಡಿರಬೇಕು. ಕುಮಾರ ಚೆನ್ನ ಬಸವನ ಪುರಾತನ ಚರಿತ್ರೆಯ ಹಿಂದಿನ ಕೃತಿಗಳಲ್ಲಿ ಅಲ್ಲಲ್ಲಿ ಬಂದಿದ್ದ ಕೋಡಗದ ಮಾರಯ್ಯನ ಕಥೆಯನ್ನು ಆಧಾರವಾಗಿಟ್ಟುಕೊಂಡು ಇಂಥದೊಂದು ಕಾವ್ಯ ರಚಿಸಿರಬಹುದು. ನವವೀರ ಕುಮಾರ ಚೆನ್ನ ಬಸವ ಸಮಕಾಲೀನನಿದ್ದರೂ ಇರಬಹುದು. ಏಕೆಂದರೆ ಸದ್ಯದಲ್ಲಿ ಬಸವಣ್ಣನ ವಚನವೊಂದನ್ನು ಬಿಟ್ಟರೆ ಪುರಾತನರ ಚರಿತ್ರೆಯೇ ಕೋಡಗದ ಮಾರಯ್ಯನ ಕಥೆಯನ್ನು ಮೊಟ್ಟಮೊದಲಿಗೆ ಉದ್ದರಿಸಿರುವ ಕವಿ. ಆದುದರಿಂದ ನವವೀರನ ಕಾಲವನ್ನು ಸುಮಾರು ೧೫೭೦ ಎಂದು ಸದ್ಯಕ್ಕೆ ಇಟ್ಟುಕೊಳ್ಳಬಹುದೆಂದು ಕಾಣುತ್ತದೆ.

